
Rəqsanə otaqda uşaqların bir-iki nəfər qaldığını gö​rüb, indi Tu​ranın da qalxıb dəhlizə çıxacağından tələsib ayağa qalx​dı. Tu​ran boynuna, çiyninə toxunan saçın təsi​rindən, bir​dən-birə az qala nəfəsini qapayan ətrin xoş qoxusundan, göz​lə​nil​mədən üs​tünə çökmüş və içərisinə dolmuş hissin gücündən ba​şını qal​dı​rıb yana, yanında​kı​nın kim olduğuna baxdı. Rəq​sa​nənin gözləri ilə onun gözləri arasında nəfəslərinin toqquşduğu qədər məsafə var idi. Rəqsanənin boyun-boğa​zından yayılan ətirli atəş​dən aldığı birinci nəfəsinin bihuşedici xoş duy​ğusu hələ də onun içində idi. Turanın baxışları Rəqsa​nənin baxış​la​rında ili​şib qal​dı. O, qəfil düşdüyü bu hiss-alovun için​dən çı​xıb, göz​lərini Rəqsanənin gözlə​rin​dən ayıra bilmə​di. Qızın gözləri, eş​qin atə​şində boğulana qədər, şərab iç​miş aşiqin göz​ləri kimi alovlanıb yanırdı. Rəqsanə silkə​lənib Turanın boy​nu​nu, çiynini sığal​la​yan saçlarını siyir​di. Ancaq bunu elə etdi ki, saçları Turanın si​fətini saç​la​rı​nı yalayıb keçdi. Turanın bədə​nin​dən keçən gizilti onun nəfəsində toparlanıb sinəsində dü​yünləndi. O, dörd il ya​rım müd​dətdə bir otaqda olub, yetərincə üz-üzə, göz-gözə, söz-sözə gəldiyi bu qıza birdən-birə nə ol​du​ğu​nu, onun saçlarının niyə belə yandırıcı, nəfəsinin niyə belə alovlu, gözləri​nin niyə belə cazibəli olduğuna məəttəl qalmışdı. 

Rəqsanə Turanın anadan olandan damarında axan qanının damcısına qədər yoxa çıxdığını, sifətində rəngin qalmadığını gördü. Onun nə isə demək üçün dodaq​la​rı​nın çarmıxa çəkilmiş kimi çabaladığını hiss etdi. Özünün nəzərdə tutduğu işi artıq​la​ma​sı ilə edə bilməsinə sevindi. Ürəyindən keçənə uğunub gül​mək istədi. Ancaq tez halını  dəyişdi. Gülüş içərisindən qalxıb üzünə yayıldı. Bütün bədənini sirkələdi. Saçlarını yenə məq​sədini ovlamağa, ovsunlamağa göndərdi. Əlini Turanın arxa​sından – partanın söykənə​cəyindən çəkəndə guya huşsuz kimi onun çiynindən sürüşdürdü. Nəfəsini toplayıb dərindən nəfəs alırmış kimi içərisinin ilğımını Turanın sir-sifətinə yaydı. Nə​fə​sinin onun bədəninə yayılmağını gözləyib, - Turan, qorxuram ilk dəfə gəlin otağına girəndə sən dünyanın harasında olduğunu bilməyib çaşıb-qalasan, - dedi. Yəqin ki, belə də olacaq. İyirmi üç yaşın var. Üç ildir ki, univerisitetdə oxuyursan. Ancaq hələ bu otaqdan kənara çıxa bilməmisən. Düzdür, ana uşaqları elə belə də olurlar. Evdə analarından, məktəbdə də dərslərindən ayrıla bilmirlər. Mən sənin yanına bunu demək üçün gəl​mə​miş​dim. Gəldim ki, elə iki dəqiqə sənin yanında oturum, yaxından baxım görüm uzaqdan göründüyün kimisən. 

– Düz eləmisən, Rəqsanə. Ana uşaqları yazıqdırlar. On​la​rın da sənin bu gün vurduğun bu ətrin qoxusuna ehtiyacları var. 

– Turan, inansan da, inanmasan da, on beş yaşım olanda bu ətri anam mənə Fransa​dan, özü də çox baha qiymətə alıb, gətirib. Deyirlər ki, bu ətir IV Lüdovikin gizli məşuqə​sindən doğulmuş Cülyettanın şərəfinə buraxılıb. Nə qədər getdiyim yerlər olub, hətta öz ad günümdə də onu açmamışdım. Bil​mi​rəm bu gecə yuxuda, ya ayıq vaxtda özümə söz verdim ki, onu açıb bir nəfərin şərəfinə vuracam. Elə yanında da oturdum ki, görüm bəyənəcəksən, ya yox? 

– Bilirsən, Turan, həyatın bundan da min dəfə güclü ətri bu otaqdan kənara çıxmaqdadır. Əsil ətir çöldə, düzdə, meşədə, dəniz kənarındadır. Turana çox yaxın oturmuş Rəqsanə ayağa qalxanda bir az da aşağı əyilib sanki onu qolları arasına alırmış kimi oldu. Saçları Turanın sinəsinə, yanaqları isə onun saç​la​rı​na toxundu. O, bir Turana baxdı, bir də qayıdıb ona göstərirmiş kimi özünə. Rəqsanə gülümsəyərək fırlanıb çıxıb getdi. 

Professor otağa keçərək salam verib dayanmışdı. Tu​ran​dan başqa hamı ayağa qalxıb, gözləyirdi. Yanındakı oğlan onu dümsüklədi. O, yuxudan ayılırmış kimi, dik atılaraq aya​ğa qalxdı. Hamı onun bu hərəkətinə güldü. Rəqsanə sifətini əlləri arasında gizləyib ürəkdən uğundu. O, məqsədini hədəfinə çat​dıra bilmişdi. Dərs qurtarıb otaqdan çıxanda Rəqsanə qəsdlə özünü qapıda Turana çatdırıb bütün bədənini ona sürtüb keçdi. Həyətdə uşaqlardan ayrılıb gedəndə o dönüb Turana baxdı və gülümsünüb yüngülcə əl yellədi.

Turan Rəqsanədən çox özü ilə əlləşib-vuruşurdu. Var gücü ilə Rəqsanəni kənara itələyib, öz yaxasından yapışmışdı. Mənə birdən-birə nə oldu? Nə baş verdi ki, məni belə hiss-həyəcan bürüdü? Axı insan yalnız sevgidən bu hala düşə bilər. Mən Rəqsanəni bir anın içində sevmədim ki, bu hala düşdüm. Axı bu heç cür, heç vaxt sevgi ola bilməz, nə də sevgiyə çevrilə bil​məz. Mən Rəqsanəni də, o biri qızları da üç il yarımdır ki, gö​rürəm, tanıyıram. Onların hər birinə, eləcə də Rəqsanəyə də qar​şı sevgim olsa idi, bu çoxdan baş qaldırmalı idi. Mən qız​la​rın arasından belə qız seçməmişəm, heç o fikrə də düşmə​mi​şəm.

Turan birdən ayıldı ki, Rəqsanə ona əl yelləyib ayrılandan necə durubsa, elə də yerində donub qalıb. Bədəni istiləşdi. Ət​rafına baxdı. Görəsən, onun bu vəziyyətini görən oldumu? Yaxşı ki, qrup yoladaşlarından heç kim gözünə dəymədi. Sü​tətlə Uni​versitetin həyətindən aralandı. İçərisindən keçdiyi bağda olan oturacaqlardan birində əyləşdi. Hələ də Rəqsanənin saçları onun boyun boğazında idi. Hələ də udduğu hava Rəq​sa​nənin nəfəsi idi. Sir-sifəti od içində yanırdı. Keçib gedənlərdən düşdüyü halı giz​lətmək üçün başını aşağı salmışdı. O, bu və​ziyyəti, içərisindəki həyəcanı əridib yox edəndən sonra evə gedə bilərdi. Bir anlıq qruplarındakı on iki qızın hamısını bir-bir gözünün önündən keçirtdi. Rəqsanəni də onların sırasına qatıb, qızlarla müqayisə etdi. Rəqsanə bu qızlardan elə də fərq​lənmirdi. O, qızların ya​rı​sın​dan gözəl idisə, qalan yarısı ondan da gözəl idi. Turan ümu​miy​yətlə qızları ancaq zahiri görkəm​lə​rinə, qamətlərinə, boyları və geyimlərinə,bir də tələbə davranış​larına görə tanıyırdı. Onların hansı daxili gözəllikləri, fərdi öz​lərinə məx​sus dəyərlərindən xə​bəri yox idi. Ancaq son bir ildə Rəqsanə davamlı olaraq dərs bu​raxdığına görə, hamıdan fərq​lə​nirdi. O, başqa günlər az dərs bu​raxsa da, həftənin axırıncı – beşinci günü dərsə gəlmirdi. 

Bir ay bundan qabaq hüquq təhlilindən dərs deyən pro​fes​sor otağa girərək tələbələrə “əyləşin” demədən üzünü Rəq​sa​nə​yə tutub dedi:

– De görüm niyə tez-tez mənim mühazirələrimdə iştirak etmirsən? Olanda da xətrin istəyir yazırsan, istəmir yazmırsan. 

Rəqsanə dinməmişdi, başını aşağı salaraq gözləmişdi. Pro​fessor bir az da səsini qaldırıb:

– Belə davam etsə səni dərsimə buraxmayacam, - dedi. Tələbələr baş vermiş bu vəziyyətin sıxıntılığını keçirəcək Rəq​sanənin Professordan üzr istəyərək “bir də belə hala yol veril​məyəcək” deməyini gözlədikləri halda, Rəqsanə başını qaldı​ra​raq, qamətini şax tutub:

– Hörmətli hüquq təhlilçisi professor,  mən çox təəccüb edirəm ki, siz nə vaxta qədər belə köhnə fikir və qayda ilə işləyəcəksiniz? Hörmətli Professor, bu institut və institutun verdiyi təhsil, həm də sizin mühazirələriniz, sizin üçün yox, mənimçün lazımdır. Bu taleh, seçim, bu istək mənə məxsusdur. İstəyərəm dərsə gələrəm, mühazirənizə qulaq asaram, istə​mə​rəm bunların heç birini etmərəm. Mən bu özümə lazım olan və mənim çox qiymətli olan hərəkətimdə azadam. Sizin borcunuz seminara gəlib-gedənləri güdmək yox, qarşı​nızda oturanın adı​nı soruşmadan imtahan edərək qarşınıza qoyulan kitabçaya qiymət yazmaqdır. Bir də ki, məni əsas təəccübləndirən odur ki, təhlilçi professor icbari qaydadan istifadə edərək təzyiq, hə​də, məcbur etmək kimi cinayət məcəlləsində hüquqi məsuliyyət pozğunluğu sayılan qaydaya əl atır. İndi icazə verin mən sizin seminarı tərk edim və bir də sizin dərsinizə gəlməyim. 

Rəqsanənin bu hərəkəti Turanın nəinki yadından çıxma​mışdı, hətta qızın bu cür cəsarətli hərəkəti bütün sinfin ürə​yin​dən olmuşdu. Qızın  bu cür cavabından  sonra xeyli hərəkətsiz, nəfəssiz qalmış professor vəziyyətdən çıxmaq üçün üzünü tə​lə​bələrə tutub:

– Uşaqlar, yadınızdan çıxarmayın. Bu qız gələcəyin çox ciddi hüquqşünası olacaq. Oğlanlar, gözünüzü açın, yaxşı ba​xın. Gələcəyin hakimi, professorunu əldən buraxmayın. Sonra gec olacaq. Sonra sinif nümayəndəsinə üzünü tutub dedi:

– Ona deyərsən yanıma gələr. 

Tələbələr bildi ki, professor Rəqsanədən üzr istəyəcək. Ancaq Rəqsanə sözünün üstündə duraraq nə professorun ya​nı​na, nə də dərsinə gəlmədi. 

Üç il yarımda bütün tələbələr kimi Turan da  bilirdi ki, Rəqsanənin atası yoxdu. Anası və özündən başqa bir qardaşı var. Anasının topdan satış mağazası da var. Bir neçə yerdə olan belə mağazaların bütün mallarını o, buralardan götürmürdü. Özü bu malları Türkiyədən, Yəməndən, Çindən, hətta Fran​sadan da gətirirdi. Rəqsanə özü bu haqda qrupda qızlardan ki​məsə, o da qrupda hamıya demişdi ki, yay tətilində anası o öl​kələrin hamısına Rəqsanəni də aparır. Sonra da Antalyada ən yaxşı mehmanxanaların birində ailəlikcə bir ay istirahət edirlər. Heç kim gözü ilə görməsə də deyirlər ki, Rəqsanənin anası ona da, qardaşına da şəhərin yaxşı yerlərindən türk binalarının bir mərtəbəsini bütöv alıb. Tələbələrdən and içib özünü öldürən də vardı ki, Rəqsanəni sükan arxasında, maşın sürəndə öz gözləri ilə görüb. Maşın da xarici idi. Ancaq o markaları yaxşı tanı​ma​dığı üçün, həm də tez keçib getdiyinə görə maşının növünü müəyyən edə bilməmişdir. 

Turan bu günə qədər Rəqsanə haqqında yalnız bunları bilirdi. Yenə nə isə fikirləşib onun haqqında nəyi isə tapmaq istəyəndə az qaldı ürəkdən uğunub gülsün. Onun bədəninin istiliyi bir az soyumuş, sifəti ətrafdakı havanın sərinliyini hiss etməyə başlamışdı. Şüuru xeyli aydınlaşmış, sanki Rəqsanənin saçlarını öz əli ilə çiyinlərindən qoparıb tökmüşdü. O, nə vaxt​dan bu vəziyyətdə Rəqsanə haqqında bu qədər fikirləşməyinə görə birtəhər olub, özü-özünü gülməli vəziyyətə saldığı üçün bir az da pərt olub fikrində elə bil bu qıza axşam anamgili elçi göndərəcəm, - deyə ayağa qalxıb evlərinə tərəf yönəldi. 

Dünəndən bəri Turan özünə min dəfə söz vermişdi ki, Rəqsanə haqqında fikir​ləş​mə​sin. Lap heç nədən çəkinməyib onun haqqında fikirləşsə də aralarında heç nə olmamış, adi hal kimi, qrup qızlarından biri kimi onun haqqında düşünsün. Daha dünən onu qarsıb oda-alova döndərən nəfəsini yaxına burax​ma​sın. Ancaq dünən evdə də hara baxıb, nə axtar​mışdısa da, hansı kitabı açıb, hansı sözü oxumaq istəmişdisə də orada Rəqsanəni görmüş, onun nəfəsini duymuşdu. İndi sinifdə nə qədər özünə söz verirdisə onun tərəfə baxmayacaq, özünü saxlaya bilmirdi. Lakin Rəqsanə onun tərəfə baxmırdı. Elə bil bu dünən saçını onun boynuna tökən, yanaqları ilə onun saçlarını odlayıb ke​çən, nəfəsini onun sifətinə üfürən, sonra isə gedərkən ona əl yelləyən Rəqsanə deyildi. 

Dərs qurtarandan sonra Rəqsanə otaqda ləngidi. Turan heç nə fikirləşmədən Rəqsa​nənin də hamı ilə birgə çıxacağını fikirləşib, uşaqlara qoşulub institutun həyətinə çıxdı. O, Rəq​sa​nənin arxada gəldiyinə əmin olaraq çevrilib onu axtarmağa eh​tiyac duymadı. Tələbə yoldaşları sağollaşıb ayrılanda o ətrafa göz gəzdirdi. Rəqsanəni görmədi. Üzdə sevindi. Bəlkə də həqiqətdə o istəyirdi ki, belə olsun. Elə içəridə ona baxmayan Rəqsanə çöldə də ona əhəmiyyət vermədən çıxıb getsin. O, da dünəndən bəri içərisinə dolmuş hiss-həyəcanı bir iki günə əri​dib yox etsin. Bir də elə dünən, bu vaxtda olduğu kimi onun bədəni titrəyir, ürəyi bərk çırpınırdı. Dünən dayandığı yerdə bir dəqiqə dayanıb gözləyəcəm, gəlməsə çıxıb gedəcəm. 

– Kaş heç çıxmayaydı, kaş gələydi.  Kaş heç bu iş olma​yaydı. Kaş Rəqsanə indi gəlib mənim əlimdən tutub “gəl get​dik” deyəydi. 

Rəqsanə bilirdi ki, Turan gedə bilməyəcək, onu gözlə​yə​cək. O, bütün dərs boyu onun necə çapaladığına, haldan-hala düşdüyünə, gizli-gizli onu süzdüyünə baxıb buna əmin ol​muş​du. O, istəmirdi ki, Turana  uşaqların yanında yaxınlaşsın. Qoy uşaqlar getsin. O, univerisitetin çıxacaq dəhlizinin pəncə​rə​sin​dən Turanı izləyirdi ki, birdən o getsə qaçıb arxadan ona çata bilsin. Turanın yerində dayanıb tərpənmədiyini görəndə qapıdan çıxdı və düz ona tərəf gəlib:

– Çox istəyirəm ki, sən bu gün məni evimizə qədər ötürə​sən. O, Turana çatanda sözünü deyib qurtarmamış yenə başını elə fırlayıb saçını oynatdı ki, onun saçları Turanın sifətini qars​dı. Rəqsanə əlini fırlayıb guya bilmədən Turanın əlinə toxun​duraraq gözlə​rinə baxdı və  gülüb:

– Yox, Turan. Bağışla. Evimizə qədər yox, küçəmizə qədər. Birdən evimizə qədər gedərsən, qapıdan qayıtmaq yaxşı düşməz. 

Rəqsanə tovuz quşu tək bütün gözəlliyini göstərmək üçün şuxlanıb bütün bədənini əsdirdi və hər iki əlini ataraq saçlarını sinəsinin, yanaqlarının üstündən siyirib arxaya ataraq qabağa yerimək yox, sanki uçmaq istədi. Bir günün içində, onun üçün sehirli istəyə dönmüş bu qızın arxasına düşməkdən başqa Turanın əlacı qalmadı. Rəqsanənin “vağzalı” havası ilə yerişi, “ay ana evimizə gəlin gəlir” havası ilə gülüşü, qızılgülə dön​müş vücudunun yaratdığı min illik məhəbbət küləyinin “cül​yet​ta” ətiri ilə qovuşmuş mehi Turanı haralara aparacağı indi gözə görünmürdü. Turan bu haqda fikirləşmək gücündə deyildi. Rəqsanə Turanın özünü tamam unutduğunu hiss edirdi. Onun qalxdığı göylərdən yerə enməməsi üçün hərdən əlini onun əlinə toxundurur, tez də barmaqları yanmış kimi dodaqlarına aparıb bulaqdan su içizdirirmiş kimi Turana baxırdı. Rəqsanə Tu​ran​dan ara​lanıb qaça-qaça qarşıdakı boş oturacaqda əyləşdi. Turan da çatıb onun yanında oturdu. Rəqsanə gördü ki, Turan ona çox yaxın oturmağa ürək eləmədi. Bəhanə edərək başının üstündən bir yarpaq qoparıb, sanki müvazinətini itirərək özünü düzəldə bilməyib Turana sığınacaqlı oturdu. Onun bədəni Turanın bə​dəninə, ayağı ayağına toxunurdu. Turan onsuz da hissləşmiş huşsuzluğun içində bir az da boğuldu. Sağ dirsəyi Turanın sol döşünün üstündə əli ilə çantasında nə isə axtarırmış kimi dir​sə​yi ilə Turanın son nəfəsi yığılmış döşünü eşməyə başladı. Rəq​sanə bunu bilərəkdən bacardığı qədər edib qəfil Turana tərəf döndü:

– Turan, bəsdi, dur gedək. 

O, bu sözü deyəndə guya Turanı yerindən tərpətmək üçün əlini onun dizinin üstünə qoydu. Turanın olan-qalan nəfəsi də kəsildi. O, istədiyini deyə bilməyən lal aşıq kimi Rəqsanəyə baxmağa başladı. Rəqsanə artıq indi onun  deyəcəyi, istəyəcəyi bütün təkliflərə Turanın hazır olduğunu duyub:

– Turan, həftənin hansı gününü özün üçün götürmüsən? - deyə ona baxdı. Turan heç nə anlamadı. Bu fikrin ona yad olduğunu, həftənin bir gününü özünə götürməyin ümumiyyətlə necə olacağını yaxşı ayırd edə bilmədiyinə görə mat-məəttəl Rəqsanəyə baxmağa başladı. Turanın nə deyəcəyi onun üçün o qədər də maraqlı olmayacağını və bir də əsas öz məqsədini bildirmək  fikrinin vacib olduğunu düşünüb:

– Bax, mənim həftədə bir günüm var. Özümə aiddir. Ona heç kimin toxunmağa ixtiyarı yoxdur. Sən də bilirsən ki, mən neçə müddətdir həftənin beşinci günü dərsə gəlmirəm. O günü ürəyim nə istəyir, onu da edirəm, hara istəyirəm, ora da gedi​rəm. Bilirəm ki, şənbə-bazar günləri anam hardan olsa bir toy​dan, ad günündən tapıb məni məcbur ora  aparacaq. Ona görə mən də özümə sərbəst bir gün seçdim. Ancaq bir gün sən də özündə cəsarət tapıb dərsdən qala bilsən məni dənizin sahilinə aparardın. Mən elə sabah dərs başlayan vaxtı, səni burada göz​ləyəcəm. 

Rəqsanə qəfil əyilib Turanın yanaqlarından öpüb, - sən pi​yada gəl, mənim maşınım​la gedərik, - deyərək çıxıb getdi. Tu​ranın indi yanında oturub bütün bədəni ilə ona toxunan Rəq​sa​nədən aldığı sarsıdıcı hisslər, onun tez çıxıb getməsindən pərt​liyi, sonra da onunla sabah dənizin sahilində birlikdə ola​caqları ümiddən aldığı sevinclə ayağa qalxıb evlərinə tərəf di​kəldi. 

Turan məktəb həyatında ilk dəfə idi ki, bu gün, bu gecə nə kitab açdı, nə dəftər. Ömründə ilk dəfə idi ki, belə sızıltılı yu​xusuz gecə yaşadı. O, səhərə qədər Rəqsanə ilə əl-ələ tutub də​nizin bütün sahilini gəzdi. Hətta əlləri ilə Rəqsanəni soyun​du​rub dənizə də girdi, dənizin yeddi qat dərinliyinə enib boğu​lana qədər onunla qaç-qov oynadı. Xəyal​larında qurduğu bütün is​təklərini Rəqsanə ilə yaşatdı. Nə yorğanı üstündən atması, nə də dənizin alt sərin qatına baş vurması onun hərarətini sön​dür​mədi. 

O, həmişə evdən çıxdığı vaxt çantasını götürüb evdən çıxdı. Dünən oturduqları səkidə oturub gözünü Rəqsanə gələn yola dikdi. Çox keçmədi ki, ağ rəngli “opel” maşın yanında da​yanıb siqnal verdi. Maşının içindən ağ geyimli Rəqsanə ağ əl​lə​ri ilə ona tərəf əl edib onu çağırdı. Rəqsanə istədi ki, elə burda sükanı Turana versin. Turan ona yaxın​laşanda gördü ki, bir gecədə onun rəngi ağarmış, gözləri sanki çuxura düşmüş​dür. O, fikrindən daşınıb:

– Belə vəziyyətdə bu, şəhərdə maşın sürə bilməyəcək. Şəhəri çıxaq, sonra verərəm sürər.

Turan qabaqda oturub çantasını arxa oturacağa tulladı. Bir yanağını sükanın üstündəki əllərinin üstünə qoyan Rəqsanə gözləri ilə sevincdən od tutub yanan sifəti ilə Turana tamaşa etməyə başladı. O, Turanın salamının cavabını bir az ləngidib bir az ona baxdıqdan sonra - Turan, sənin bu səhərin xeyirli olsun, - dedi. Ancaq fikrində “xeyir”  sözünü “mübarək” sö​zü​nün əvəzinə işlətdi. Rəqsanə dikəlib ciddi şəkildə maşını işə sa​laraq yerindən tərpətdi. Bir az getdikdən sonra Karl Marks hey​kəlinin yanındakı yol dairəsinə yaxın  maşını əyləyib düşdü və Turan tərəfdəki qapısını açıb, - keç, otur rolun arxasında sən sür, - dedi. Turan Rəqsanənin hərəkətindən onun ciddi oldu​ğu​nu başa düşüb sükanın arxasına keçdi. Rəqsanə də onun yerin​də əyləşib: 

– Bu yolun sağı, solu, düzü və gerisi – hamısı dənizə ge​dir. Düz Novxanı, sağ Mərdəkan-Buzovna çimərliyinə gedir. Sol isə Şıxovdan Astaraya kimi, həm də Sum​qayıtdan Nabrana kimi gedir. Hansı səmtə istəyirsən sür. 

Turan xeyli Rəqsanəyə baxıb:

– Rəqsanə, bu həddən artıq çox uzundərə oldu. Bu işdə mənə kömək elə. 

– Turan, sən birini  seç, sonra mən ürəyimdən keçəni sənə deyərəm.

– Mənimçün sağ yol daha yaxındır. Uzun yolların ən qısası, qısa yolların ən uzunu​dur. 

Turandan nəinki belə cavab, heç bir kəlmə də söz göz​lə​məyən Rəqsanə gülməkdən uğunub getdi. Qəfil Turanı özünə tərəf  dartaraq yanağından öpüb:

– Turan, bildin sən nə dedin, necə də ürəyimdən xəbər verdin. Gözəl, qısa yolların ən uzunu.  Bu söz  mənim heç vaxt yadımdan çıxmayacaq. 

İki gündə Turandan bir kəlmə söz qopara bilməyən Rəq​sa​nə indi onun belə məzəli, ürəkaçan cavabına çox sevindi. Üs​təlik, onsuz da gedəcəkləri yeri Turanın düzgün müəyyən​ləş​dirməsi ona ləzzət verdi. O, eynəyini gözlərinə taxıb, otu​ra​cağa sol böyrü üstə qısılıb Turana tamaşa etməyə başladı. 

– Sən yola nəzarət elə, mən də sənə, - deyib güldü. Mər​dəkan-Buzovna dairəsinə çatanda sola Şüvəlan tərəfə, - dedi Rəqsanə. 

Bilgəhin dənizə çıxan sərt, sıldırım daş-qayalığı Rəqsa​nə​nin çox xoşuna gəlirdi. Nə dənizin, nə də şahə qalxıb sahilə hücum çəkən onun dalğasını zərrə qədər saya salmayan bu daş qayalıqda Rəqsanəyə xoş gələn, onun bütün dərdlərinə sərin su səpən bir sehrlilik var idi. Bu daş qayalığın yüksəkliyinə qal​xanda elə bil kədərini, niskilini ayağının altına almış olur​san. Ayağının altındakı mislənmiş qara daş sanki səni də dö​yəcləyib bərkidir, “heç nədən qorxub çəkinmə” deyirdi. Sən qarşındakı bu ümman dənizdən də böyüksən, məndən də möhkəmsən - deyə adamın qulağına pıçıldayırdı. 

Rəqsanə arada yolun səmtini göstərərək sonda - burda saxla, - dedi. Turana heç nə demədən onu qarşıda kimsə çağı​rırmış kimi maşından düşüb qabağa tələsdi. Turan yüz metr​lik​də olan daş-qayalıqdan o tərəfə yol olmadığına görə tələsmə​dən onun arxasınca getdi. Rəqsanə ən uca daşın üstündə də​nizdən qopub, indicə uçub dənizə qovuşacaq ilahi bir pəri kimi dayanmışdır. O, arxadan Turanın çatdığını hiss edib həmi​şə oturduğu yerdən fərqli yer seçib orada oturdu. O, istəmədi ki, bu vaxta qədər oğlanlarla oturduğu yerdə Turan ilə otursun. Çünki onun üçün Turan fərqli idi. 

Turan Rəqsanəyə çatıb nəyinsə xatirinə ətrafa göz gəzdirdi və təsadüfən onun seçib nəzərdə tutduğu yerdə əyləşdi. Rəq​sanə başını qaldırıb xeyli dənizə baxdı və çevrilib Turana da bir o qədər tamaşa etdi. Sonra arxası üstə uzanıb başını Turanın dizdən yuxarı qıçlarının üstünə qoydu. Eynəyini gözündə dü​zəldib bərkitdi. Turanın əlini onun tərəfdəki döşünün üstünə qoydu və əli ilə onun əlini döşünə sıxıb:

– Turan, mən istədiyim qədər belə qalmaq istəyirəm. Bun​dan artıq hərəkət edib azca yerindən tərpənsən, mən çıxıb ge​də​cəm. 

Turan eynəyin altında Rəqsanənin gözlərində yaş düyün​ləndiyini, rənginin tamam ağardığını, dodaqlarının səyriyib bə​dəninin əsdiyini hiss etdi. Onun döşünü barmaqları ilə sıxıb do​daqlarına tərəf dartındı. Rəqsanə barmaqları ilə onun dodaq​la​rını itələyib kənarlaşdırdı və “sözümüz sözdü, mən zarafat et​mirəm. Birdə tərpənsən bunun şahidi olacaqsan” dedi. 

Bütün nəfəsi sinəsinə toplanmış Turanın əlacı kəsildi, ona ayrılmış payla kifayət​lənməli oldu. Ömründə toxunmadığı, də​nizin pərvaz edib qalxmış və onun qucağına sığınmış bu su pə​risinin sinəsindəki məhəbbət çiçəyindən içərisinə axıtdığı hissi, həyəcanı yaşamağa başladı. Rəqsanə saçlarını iki əli ilə yığıb arxaya keçirtdi. Bir tərəfi üstə çevrilib başını Turanın quca​ğında rahatlayaraq bir əlini sifətinin altına qoyub gözlərini yumdu. O,  çoxdan bu anı yaşamağın arzusunda olmuşdur.

Rəqsanə Univerisitetdə ilk dərs günlərindən oğlanlara fikir verərək ilk götür-qoy etdiyi günlərdən Turanı seçmişdir. Turan ürəyinə yatmış, onu bəyənmişdi. O günlərdən də hələ toxu​nul​mamış, dağıdılmamış təmiz qəlbi, saf eşqi ilə onda bu oğlana məhəbbət oyanmışdı. Ancaq onun bu arzusu, istəyi uzun çək​məmiş, bu nakam məhəbbət elə özü tərəfindən də məhv edil​mişdir. İndi o, həmin dövrdən bəri həyatında baş verənləri süz​gəcdən keçirib yaşadığı xoş günləri, kef məclislərini, ürəyində düyünlənmiş ağrı-acıları Turanın qucağında əridib yox etmək istəyirdi. Rəqsanə xoşuna gələn, gəlməyən hər kişinin qoynuna girəndə Turana acıq versə də, özü də Turandan ötrü yanıb-yaxılmışdır. O, Turana yaxınlaşıb-yaxınlaşmamaq haqqında çox fikirləşmişdir. Buna görə  çox yuxusuz gecələr keçirmişdir. Ancaq vaxt keçdikcə, həyatında kişilərin sayı artdıqca Turana qarşı olan hissi də artıb, alovlanmışdır. O, belə günləri yaşayıb məhəbbətli ailə səadətindən uzaqlaşdıqca Turana qarşı kini artmış, ondan intiqam almaq fikri güclənmişdir. Başqa cür in​tiqam almağa yol yox idi. O, Turanın qoynunda doyunca yatıb, təngənəfəs olub çırpınmağı  bundan sonrakı qalan ömrünə bə​rabər sayırdı. O çətinliklə gəlmişdi bu qərara. Onu çətinliyə sa​lan Turana qıymamağı idi. Turanı yaşadığı təmiz həyatdan ayı​rıb özünün keçirtdiyi zahirən gözəl, ürəyə yatımlı, əslində isə eybəcər, çirkab, firavanlıqda ola-ola həyatdan bezdirən bir alə​mə qatacağının bağışlanılmaz olduğunu bilirdi. İndi düşdüyü bu həyat yolu onu bu uzandığı qara daşlar kimi bərkitmişdir. O, bilsə idi ki, başqa cür Turandan doyana qədər onunla yaşaya biləcək, bu yola əl atmaq fikrinə düşməzdi. O, bilirdi ki, bu, mümkün olmayacaq. Əgər Turan yaşayacaqları vaxtdan az son​ra onu atsa, o, buna dözə bilməyəcək və yaşamaq ona zülmə çev​riləcək. Artıq Rəqsanənin də bu imkanı qalmamışdır. Nə qədər istəsə də bu yoldan özünü çəkindirə bilmirdi. Bədəni Tu​ranı istəyən kimi heroini də istəyirdi. Onun üçün Turansız he​roin, heroinsiz Turan yox idi. O, özü heroinlə birləşdiyi kimi Turanla da birləşdirməli idi ki, onlar eyni vəziyyətdə bir-biri​lə​rinin qoy​nunda eyni halda uyuya bilsinlər. Ancaq o, bu yolla Turanı uzun müddət əlində saxlaya bilərdi. Başqa cür olsa, Tu​ran onun bu işlə məşğul olduğunu biləndə dərhal onu rədd edə​cəkdi. 
Rəqsanə o anı xatırlayanda bədənindən sanki üşütmə keç​di. İçərisində soyuq meh əsdi. Əlinin birini Turanın belinə salıb onu özünə sıxdı. Bir az da bükülərək qıvrılıb ona sığındı. Sonra yaşadığı həyatın ilk təməl daşı qoyulduğu günlərə qayıtdı. Anasının əli ilə yaşanan o günü – ismətini, səadətini dəfn elə​diyi günü xatırladı. 

II FƏSİL

Rəqsanənin anası Əsmarə xanım Turangilin bildiyindən də çox zəngin qadın idi. Onun şəhərin beş yerində ticarət mərkəzi, Təyyarə meydanı deyilən Mərkəzdə çox sayda mağazası, orda da, şəhərdə də topdan satış mərkəzləri var idi.  Bir şadlıq evi, iki gözəllik salonu, Şüvəlanda bağ villası, Rəqsanənin və on üç yaşlı oğlu Raisin adına evləri, bir neçə qiymətli maşınları var idi. 

Əsmarə ərindən Rəqsanənin beş yaşı olanda ayrılmışdı. O, vaxtilə ingilis dili müəlliməsi olmuş və ailəli vaxtda beş il də işləmişdir. Yeddi illik ailə həyatı Əsmarəni özü istədiyi kimi yaşamağa qoymamışdı. Onun istəyi, arzusu ailə həyatının mü​əyyən çərçivəsindən kənarda bərq vururdu. O, çox gözəl, qa​mətli, ucaboy və cazibədar bir qadın idi. Ərindən boşa​nandan sonra iddiasının sərbəst həyat tələbi ilə istədiyi kimi istədiyi ilə gəzib dolanmağa başlamışdır. Bu ucuz həyatın yarı bezik​di​rilmiş vaxtında, təsadüfi bəxtinə çıxmış kişilərdən biri ilə əhd peyman etmiş, ancaq ondan başqa heç kimlə yaşa​mayacağına söz vermişdir. Həmin kişi ilə üç il yaşamış və ondan da Rais dünyaya gəl​mişdir. Düzdür, bu üç ildə qanunsuz ikinci ərinə sədaqətli qalmayan Əsmarə rayondan vaxtı olandan-olana gə​lən bu əri ilə də belə ömür keçirməsi ilə barışmamışdır. Sonun​cu dəfə yataqdan qalxandan sonra, onun geyinməyinə kömək edib ona demişdi:

– İndi çıx get, bir də bu qapını döymə. 

Əri isə ona:

– Bəlkə bir yerdə yaşamaq üçün müəyyən şərtlər kəsmək lazımdır. 

Əsmarə ona danışmağa imkan vermədən - heç bir şərt la​zım deyil, - deyə qapını açaraq çölü ona göstərmişdir. Sonra isə güzgünün qarşısında oturaraq bir özünə baxıb, bir də çox​dan fikrində tutduğu məqsədini götür-qoy edib ona necə nail ola​cağı barədə düşün​müşdür. 

O, yerindən qalxıb orda-burda gizlətdiyi, əyriliylə-düz​lüy​lə qazandığı pulları bir yerə toplayıb iyirmi beş min dollar dü​zəlt​mişdi. Çoxdan ticarətlə məşğul olduğu tanışının yanına gedib:

– Mənə yaxşılıq elə. Heç bir əlaqəsi və tanışlığı olmayan kənar bir adam kimi məni də özünlə Türkiyəyə apar. 

Oğlan Əsmarəyə baxıb, onun çox ciddi vəziyyət aldığını görüb: 

·  Nə qədər pulun var?- deyə soruşdu.

– İyirmi beş min dollar, - deyə Əsmarə ona baxıb cavab verdi. Dolların çox dəbdə və qiymətli olduğu bir vaxtda oğlan Əsmarədən eşitdiyi “iyirmi beş min” sözünə inana bilmədi. Çünki elə oğlanın alıb-satdığı, aparıb-gətirdiyi cəmi malın  iyirmi min dollar mayası vardı. Türkiyəyə də gedəndə ən çoxu on min dollar pulla gedirdi. O, bir az fikirləşib dedi:

– İndi ki belədir, əgər sənin həqiqətən bu qədər pulun varsa, onda gəl şərik işləyək.

Əsmarə ani fikrə gedib qəti şəkildə:

– Şərik yox, - dedi. Ancaq sən mənim gətirdiyim malların satılmasına şərait yarat, mən də sənə mal gətirmək üçün beş min dollar verərəm. 

Oğlan razılaşdı.

Əsmarənin Türkiyədən gətirdiyi mallar oğlanın malların​dan iki dəfə ucuz başa gəldi. Onun gözəlliyi bədənin dəyəri aldığı malın qiymətini iki dəfə aşağı salırdı. Altı ay keçmədi ki, oğlan mağazasını əlli min dollara Əsmarəyə satdı. Əsmarə üç ildə mağazalarının sayını artırdı və böyük topdan satış mər​kəzləri yaratdı. Yayılan söz-söhbətə görə onun Dubaydan acığı gəlirdi. Özünə söz vermişdi ki, ora getməyəcək. Türkiyə ilə işi düzüb qoşandan sonra bir ərəb ölkəsi ilə əlaqə qurub oranı sı​naqdan keçirmək istəyirdi.

Əsmarə artıq öz ticarət ofisini açmış, işçi qrupunu yarat​mışdı. O, gününün bir hissəsini işə sərf edir, qalan vaxtını özü və uşaqları ilə məşğul olurdu. O, otuz beş yaşında olsa da, özünə çox ciddi yanaşdığına görə bədən quruluşunu daima formada saxlamışdı. Simasında, görünüşündə bakirə qız görü​nüşü var  idi. Onun işləri qaydasında olduğu üçün özünün isti​rahətini, pəhrizini istədiyi kimi qurmuşdur. 

Əsmarə nəhayət, fikrindəki niyyəti həyata keçirtmək qə​ra​rına gəldi. Bir xeyli pul xərcləyib özünə çox bahalı geyim, çox zərif və qiymətli zinət əşyaları aldı. Məqsədi Yəmənə getmək idi. O, ən bahalı, günü min beş yüz dollar olan otelə düşdü. Bir gün otaqdan çıxmayıb, bütün günü dincəldi. İkinci gün geyinib bəzəndi. Saçlarını çiyninə töküb üz-gözünü də bəzədi. Sonra mehmanxananın “brilyant” adlanan restoranına girib zalın hər yeri görünə biləcək bir yer seçdi. O, tək oturacağını bildirdi. Bu mehmanxanada hər otağa ayrılmış xüsusi xidmətçi var idi. Mehmanxananın sakini hara getməyindən asılı olmayaraq xid​mətçini özü ilə apara bilərdi. Əsmarənin xidmətçisi cavan, ya​raşıqlı ərəb Abdulla xanımın kürsüsünü çəkib otuzdurandan sonra keçib onun yanında ayaq üstə dayandı. Əgər qonaq xid​mətçiyə - artıq sən lazım deyilsən, gedə bilərsən - demə​səy​di o, belə də durmalı idi. 
Əsmarə dönüb Abdullaya baxıb - sağ ol, sən gedə - bi​lər​sən, dedi. Abdulla baş əydi və getdi. Geniş, həqiqətən bril​yant işığına qərq olmuş zalda bir-birindən aralı düzülmüş, bəl​kə də cəmi əlli masadan iyirmisində qonaqlar əyləşmişdir. Səh​nədə sadə və örtülü geyinmiş cavan bir qız həzin-həzin oxuyur​du. Musiqinin ahəngi çox ürəyəyatımlı idi. Əsmarə yemək və içki qeyd olunan dəftərçəyə baxıb dərhal şampan və qəlyanaltı si​fa​riş verdi. O, bu gün heç nə yeməmişdir. Səhər bir stəkan çay, nahara isə bir stəkan qəhvə içmişdir. Xidmətçinin süzdüyü şampandan bir qurtum içdi. Şərab boğazından keçib mədəsinə çatanda orada elə bil balaca bir ocaq közərməyə başladı. Çox keçmədi ki, bu ocaqdan yaranmış istilik şərabın getdiyi yol ilə qayıdıb onun sir-sifətinə yayıldı. Əsmarənin əhval-ruhiyyəsi artdı. Əsmarə hər təsadüfə qarşı edəcəyini əvvəlcədən çox ciddi şəkildə fikirləşib nəzərdə tutduğu çərçivədən heç cürə kənara çıxmamağı özünə söz vermişdir. O, bilirdi ki, Yəmənin zəngin adamlarının ən çox xoşladığı bu mehman​xana idi. Bu restoran əsas gecə yarısından sonra aşıb-daşmağa başlayırdı. Əsmarənin də bura gəlməkdə məqsədi Yəmənin zəngin adamlarından biri ilə tanış olmaq idi. Ancaq o demək deyildi ki, necə olursa olsun, bu, baş verməli idi. O, qarşısına qəti şəkildə məqsəd qoymamışdır. Ya zəngin, yüksək səviyyəli biri, ya da heç kim. Əsmarə götürdüyü əlli min dolları özünə məmnuniyyətlə xərc​ləməyə hazır idi və nəticədən asılı olmayaraq bunu etmək həvəsində idi. O da zənginlər kimi on beş gün rahat yaşamaq, onlar kimi olmaq istəyirdi. Özünə söz vermişdi ki, heç yerə göz gəzdirib nəzər salmayıb, zərrə qədər ətrafında baş verənlərə əhəmiyyət verməyəcək. O, burda özünü görüb-götürmüş, bəlkə də daha dünyagörüşlü kimi aparmalı idi. Saat on ikidən sonra restoran doldu. Boş masa qalmadı. 

Bir nəfər ona yaxınlaşaraq gözəl istirahət arzulayandan sonra üzr istəyib dedi:

– Mənim sizə dediklərim qaydalarımıza uyğundur. Biz nəzərə alırıq ki, sizin kimi əvvəldən tək oturan əziz qonaqla​rımız, ola bilsin ki, sonradan tək əyləşmək istəməyib, yanla​rın​da digər qonaq olmasını istəyərlər. Ona görə onlara bir dəfə belə bir təkliflə müraciət edirik. Əgər icazə verərsinizsə, sizin masanızda əlavə qonaqlarımızı əyləşdirək. Seçim sizindir. Bu sizin arzunuzla xanım və ya bəy ola bilər. 

Əsmarə başını qaldırıb ona baxdı və yaxşı bildiyi ingilis dilində:

– Siz burada hansı vəzifəni yerinə yetirirsiniz? - deyə ondan soruşdu. 

– Mənim adım Əjdərdir. Mən bu zalın bütünlükdə cavab​dehliyini daşıyıram. 

– Çox yaxşı, Əjdər bəy. Çox şadam. Qaydanıza əməl edib təklifinizə görə də təşəkkür edirəm. Ancaq Əjdər bəy, mən də sizdən rica edirəm ki, mən əyləşdiyim bu masaya axşam saat ondan səhər saat beşə qədər heç kimin yaxınlaşmasına imkan verməyin. Hətta geciksəm və ya həmin axşam gəlməsəm masa​nı boş saxlamaqla hesabı otağıma təqdim etməyi xahiş edirəm. 

Əjdər bəy əlini sinəsində saxlayıb - baş üstə xanım, - deyərək çıxıb getdi. Əsmarənin sifarişinə görə hər gün saat on​dan on ikiyə qədər mehmanxanın xüsusi maşınında xüsusi bələdçi ilə onu şəhərin gözəl yerlərini gəzdirirdilər. On ikidə otağa qayıdan Əsmarə yatıb- durmaqla, axşam saat ona kimi özünə qulluq edib bədənini yüz dəfə nəzərdən keçirir, axşama hazırlıq görürdü. 

       Üçüncü gün  gecə saat on ikiyə az qalmış birdən mu​siqi dayandı. Zaldakıların hamısı əl çalmağa başladılar. Aparıcı səs artıranla ərəb dilində nə isə elan etdi. Hamı qapı tərəfə əl çalır, o tərəfə boylanırdı. Əsmarə özündən asılı olma​yaraq, verdiyi sözü də bir anlıq unudub qapı tərəfə boylandı. Bir nəfər yaşlı adam açıq rəngli kostyum, qara köynək və qırmızı qals​tuklu geyimdə  və arxasınca iki nəfər  kişi, bir nəfər qadın zalın ortasına doğru irəliləyirdi. Bu adam zalın tən ortasında, qa​baq​dan bir masa geri qoyulmuş və üstü bəzədilmiş masada əyləşdi. Bu zal elə qurulmuşdur ki, uzaq və yaxınlığından asılı olma​ya​raq istədiyin masanı nəzarətdə saxlaya bilər, əyləşənləri açıq-aydın görə bilərsən. Bu gələn qonaqlar isə sarayın ortasında Əsmarənin bərabərindən iki masa o tərəfə oturdular.  Qabaqda gələn kişi arxası Əsmarəyə, üzü səhnəyə – musiqiçilərə  tərəf əyləşdi.  Restoranda hər gün çox müğənni, rəqqasə oxuyub-oy​nasa da, onlardan aparıcı müğənnilər və rəqqasələr zala düşüb, qonaqların arasında oxuyub, oynayıb, onlardan pul ala bilər​dilər. Bu da iki müğənni və iki rəqqasəyə aid idi. Əsmarə də bu iki gündə ona yaxınlaşan müğənni və rəqqasəyə yüz dollar verib yola salmışdır. Əgər bir qonaq xoşu gələnə pul verərdisə digərlərinə pul verməməyi qəbahət sayılmazdı. Ancaq hər iki müğənni və rəqqasələrin hamısına pul verərsə bu ən şərəfli və zəngin qonaq sayılardı. Bu iki günlük müşahidədən sonra mü​ğənnilərin də, rəqqasələrin də diqqəti və marağı bu tək oturan qadına daha da artmışdır. Öyrənmişdilər ki, bu qadın ərəb dilini bilməsə də, ingilis dilini yaxşı bilir. Bu gün bu şərəfə restoranın dolub qarışdığı vaxt, aparıcı həm ərəb, həm ingilis dilində meh​manxananın və restoranın Azərbaycandan gələn şərəfli qona​ğını təqdim etdi. Üç gündə tək oturub, dan ulduzu kimi parlaq görünən, zala xüsusi işıq saçan Əsmarə xanımın zövqünə uy​ğun “səhrada tək gözəlin məhəbbəti” olan ərəb mahnısı səslə​nəcək. Bu uzun təqdimata zalda alqışlar eşidildi. Əsmarə bu təqdimatın ona aidiyyatı yox imiş kimi, heç kimə və heç yerə nəzər salmadan, əvvəldən baxdığı istiqamətə, səhnəyə baxırdı. Ona tuşlanmış nəzərlərə, onun şərəfinə qaldırılan badələrə o əhəmiyyət vermədi. 

Aparıcı sözünü qurtarıb alqış səsləri eşidiləndə həmin yaş​lı kişi dönüb Əsmarəyə xeyli baxdı. Sonra özünü düzəldib otur​du. Bir az keçmiş yenə dönüb ona baxdı və əllərini başının üs​tünə qaldırıb alqışlamağa başladı. Bunu gözləyirlərmiş kimi zaldan yenə alqış səsi ucaldı. Müğənni qız həzin-həzin oxuyub xoş bir simada Əsmarəyə yaxınlaşdı. Əyilib onu qucaqladı. Əlini saçlarında gəzdirib ingilis dilində:

– Əsmarə xanım, bəxtiniz gətirdi. Bir az ehtiyatlı olun. Şeyx Haşim hər ürəyinə yatan qadına dönüb iki dəfə baxmır və belə alqışlamır. 

Əsmarə beş dənə yüzlük dolları müğənni Simupərin əlinə qoydu və:

– Çox sağ ol, Simupər, mənim Şeyxlik qayğım yoxdur. Diqqətinə görə çox sağ olsun. Bu kişilərin qadınlara olan bor​cu​dur. Qaldı ki, sizə. Mən çox səmimi deyirəm, sizin səsi​niz mənə çox xoş gəlir. Ana laylası kimi məni əzizləyib oxşayır. 

Simupər bir də əyilib Əsmarənin üzündən öpdü. Sanki əlindəki beş yüz dolları kişilərə nümayiş etdirmək üçün onu bir az da açıq şəkildə tutub oxuya-oxuya yol üstü əyilib Şeyxin qulağına nə isə dedi və səhnəyə tərəf getdi. 

       Əsmarənin “Şeyx” sözü ürəyinə yatmasa da bu Haşi​min elə-belə adam olmadığını anladı. Bu zənginlər mehman​xa​nasında zənginlər tərəfindən belə qarşılanmaq, alqışlan​maq əbəs yerə deyildi. Üstəlik də Simupərin ona dediyi yarı zarafat, yarı gerçək sözlər bunu təsdiq edirdi. Ancaq Əsmarə bir anlıq özünü ələ alıb bir daha ürəyində özü-özünü danladı. Şeyx ol​mur, kim olur, olsun, fərq eləməz. Əhəmiyyət verməyəcəm, vəssalam. Unutmaq lazım deyil ki, bura restorandır, mən də tək əyləşmiş bir qadın. Belə yerdə özünü doğruldub ortalığa çıxar​maq üçün ya iblis donunu geymiş məleykə olasan, ya da  daş-dəmir. Mən burada birincisi ola bilməyəcəm. Buna mənim nə vaxtım var, nə də bacarığım. Qalır ki, daş-dəmir olam. Bunu mən bacarmalıyam. 

Nədənsə Əsmarənin ürəyinə onun bu səfəri uğurlu olacağı damdı. O, bu fikrindən sonra daha da qamətini dikəldib dolu piyalənin yarısını içdi. Gözü onun üstündə olan Şeyxin özünü və ətrafındakılarını izləmək üçün eynəyini gözlərinə taxdı. Bu qızılı rəngə çalan eynək parlaq lampaların işığını artıraraq onun sifətinə qızılgül rəngi səpdi. Şeyx artıq iki dəfə dönüb ona xeyli baxmışdı. Bu zaman Əsmarə “sən mənə bax, mən sənə baxmaq istəmirəm” iddiası ilə başını aşağı salmışdı. Əsmarə düz qa​bağa – səhnə tərəfə baxırdı. Ancaq eynək ona imkan verirdi ki, o, Şeyxin oturduğu masanı və ətrafında gedən söhbətlərin ahən​gini tuta  bilsin. O, Şeyxin hər söhbətindən sonra orada onunla üz-üzə oturanların ona çox diqqətlə baxdıqlarını gö​rür​dü.
Saat iki idi. Aparıcı Brilyant restoranın əşrəfi, şərəfi, Yə​mənin ən parlaq səkkiz ulduzundan biri Şeyx Haşimin sifarişi ilə səmada tək və bütün ulduzlardan daha parlaq olan dan ulduzu kimi bizim də zalda tək oturan və bütün gözəllərdən çox işıq saçan, Azərbaycandan təşrif buyurmuş hörmətli qona​ğımız Əsmarə xanımın şərəfinə “Səmada tək gözəlin məhəb​bəti” mahnısını Simupər xanımın təkrar oxumasını xahiş edir. Buna görə də Simupər xanıma min dollar hədiyyə olunur. 

Zalda görünməyən alqış qopdu. “Simupər xanım”.... arada da “Əsmarə xanım” səsləri eşidilirdi. Əsmarə uğurun belə tez gəlməsindən çaşıb özünü itirdi. O, əlini başına söykəyib aşağı baxdı. Bir an fikrindən durub getmək keçdi. Ancaq bunun çox pis və mədəniyyətsiz bir hərəkət olacağını düşünüb fikrindən daşındı. 

Musiqi başladı. Şeyxin işarəsi ilə baş xidmətçi Əjdər onun yanına gəldi. Şeyx ona nə deyirdisə Əjdər dönərək Əsmarəyə baxıb qeyri-qənaətbəxş cavablar verirdi. Hiss olundu ki, nə​ha​yət, Əjdər Şeyxə çox yalvardıqdan sonra nəyinsə məsu​liy​yə​tindən çıxa bildi. Şeyx ona əlinin arxası ilə “get” işarəsi verdi. Simupər sifarişinin hədiyyəsini almaq üçün oxuya-oxuya Şey​xin yanına gəldi və əyilib onun üzündən öpdü. Sonra da dö​şü​nün üstündən dəsmal çıxarıb öpdüyü yeri silməyə başladı. Şey​xin pul çıxartdığını görüb adəti üzrə aşağı əyilərək sinəsini qa​bağa gətirdi. Şeyx Simupərin çox gördüyü bu ağ sinəsinə bir də baxdı və yaxasından tutub dikəldərək dedi:
– Əsmarənin pul qoyub toxunduğu sənin əllərin bütün bədənindən qiymətlidir. Gətir sənin əllərindən öpüm və pulları da ona təhvil verim. 

Sonra Simupərə nəsə deyib israr etdi. Simupər əllərini göz​lərinin üstünə qoydu və Əsmarəyə yaxınlaşaraq onun yana​ğın​dan öpüb səhnəyə qayıtdı. Mahnı qurtarandan sonra o, səh​nədən düşüb birbaşa Əsmarənin oturduğu masaya yaxınlaşdı və ona baxıb:

– Əgər icazə versəniz iki dəqiqəlik sizin qonağınız olmaq istəyirəm. 

Əsmarə ona üzbəüz kürsünü göstərib - çox məmnu​niy​yət​lə, - dedi. Simupər oturan kimi bir boş piyaləsinə, bir də xid​mətçiyə baxdı. Xidmətçi işarəni başa düşüb cəld onun piya​lə​sinə şərab süzdü. Simupər Əsmarəyə baxıb:

– Bilmirəm buranın adətlərinə bələdsiz, ya yox? 

Əsmarə onun sözünü ləngidib:

– Mən birinci dəfədir sizin ölkənizdəyəm, ona görə də heç bir adətinizlə tanış deyiləm, - dedi.

– Elə mən də bunu hiss edirəm, - deyib Simupər sözünə davam etdi. Bilmirəm nə dərəcədə inandırıcı çıxacaq. Ancaq burada çalışdığım üç il müddətində birinci dəfədir ki, iş vaxtı kiminsə masasına yaxınlaşıb orada otururam. Onu da deyim ki,  bu buradakı qaydaya uyğun deyil. Hətta bu Şeyx Haşimin məndən ötrü od tutub yandığı vaxtlarda da o, bu ciddi qaydanı nəzərə alaraq məni öz süfrəsinə dəvət edə bilməyib. Nədənsə bu gün bu möcüzə oldu. Bunun da səbəbi o oldu ki, bu zalın cavabdehliyini daşıyan Əjdər bəy Şeyxin tələbini yerinə yetirə bilmədi. O, sizin masanıza yaxınlaşıb Şeyxin sözünü deməyə cəsarət etmədi. Məcbur oldu ki, sözünü mənim vasitəmlə sizə çatdırsın. Ancaq Şeyxin xahişini sizə çatdırmazdan əvvəl icazə verin çox ciddi olan və ömrümdə birinci dəfə həyəcanla demək istədiyim xahişimi sizə çatdırım. 

Əsmarə eynəyi gözündən çıxarıb xoş bir ifadə ilə:

– Simupər, mən sizin xahişinizi böyük məmnuniyyətlə dinləyirəm, - dedi.

Əsmarə:

– Sabah yox, birisi gün cümə günüdür. Bizdə cümə günü ibadət və istirahət günü olduğuna görə bura yerli adamlar gəlmirlər. Mehmanxanada yalnız xarici vətəndaşlar olur. Ona görə həmin gün burda xarici müğənnilər və bizim köməkçilər oxuyurlar. Həmçinin mənim də istirahət günümdür. Fürsətdən istifadə edib sizi evimə qonaq çağırmaq istəyi​rəm. Siz mənim üçün çox dəyərli və şərəfli qonaq olarsınız. Əsmarə xanım, so​ruşsanız özüm də cavab tapmağa çətinlik çəkərəm ki, mən bu üç gündə sizə niyə belə bağlan​mışam. Düzünü deyim ki, sizin oturuşunuş, davranışınız, gözü toxluğunuz məni valeh etdi. Allah nə qədər qismət edərsə sizinlə bacı olmaq istəyirəm. 

Əsmarə gülümsünüb:

– Simupər xanım, siz də mənim səmimiyyətimə inanın. Mən bura istirahət eləməyə gəlmişəm. İstirahətimi bu ölkənin başçısı belə pozmaq cəsarətində ola bilməz. Buna mən yol ver​mərəm. Ancaq  mən qalacağım müddətdə sizin qonağınız ola bi​lərəm. İstirahətimin daha gözəl olacağını zənn edirəm. Siz məni qonaq çağırmaqla nə qədər şərəf duyursu​nuzsa, mən də bir o qə​dər qonağınız olmaqdan şərəf duyuram. Mənə bu​ra​da belə tez​liklə bu cür xoşbəxtliyin qismət olacağına inana bil​məzdim. O, günü çox səbrsizliklə gözləyə​cəm. Simupər ba​də​sini qaldırıb:

– Gəl onda mənə belə bir sevinc bəxş etdiyinə görə bunu bu şərəfə içək. 

Əsmarə:

– Mən də bunun ikinci səbəbkarı olan sizin sağlığınıza içirəm. 

Əsmarə şərabdan bir qurtum içib yerə qoydu və gözaltı Şeyxin masasına tərəf baxdı. Simupərlə onun bu cür mehri​ban​lığına kənardan nəzər yetirənlər deyəsən bunu çox şənliklə qar​şıladılar. Simupər də badəsinin yerə qoyub:

– Hə bacı, gəl keçək ikinci məsələ olan mənim xidmət bor​cuma. Şeyx Haşim çox xahiş edib və yalvarır ki, siz təşrif bu​yu​rasınız onun masasına. Çünki burada cənabların, yəni kişilərin xanım​ların masasına yaxınlaşıb əyləşməsi qadağandır. Ona görə məndən xahiş etdi ki, nəyin bahasına olursa olsun, sizi razılığa gətirim, Siz də hansısa istəyinizin hesabına onlardan birinə ica​zə verəsiz ki, gəlib sizi öz masalarına dəvət etsin. Şeyx deyir mən onu səmimi qəlbdən alqışlamışam. Siz onun təklifini rədd etsəniz o çox pərt olar. 

Əsmarə gülümsünüb:

– Vaxtından  tez alqış pərt olmağa məhkumdur. Sonra da Şeyx cənablarına deyin ki, onun mənə ayırdığı diqqətə görə çox dərin təşəkkürümü bildirirəm. Mən onun rahatlığını hər mənada pozmaq istəməzdim. Ondan da rica edirəm ki, Şeyx mənim isti​rahətimi pozma​sın. 

Simupər ayağa qalxdı. Yenə Əsmarəni qucaqlayaraq yana​ğından öpüb - mən qonaqlığın vaxtını təyin edib sizinlə əlaqə saxlayacam, - deyib getdi. Simupər Şeyxə yaxınlaşaraq və bir xeyli söhbət edib səhnəyə tərəf  getdi. 

Əsmarə yenə eynəyini gözlərinə taxıb Şeyxin ətrafında baş verənləri izləməyə başladı. Şeyxin siması görünməsə də onun əhvalı Əsmarə ilə üz-üzə oturan yoldaşlarının simasından bil​inirdi. O, yoldaşları ilə bir-neçə kəlmə ciddi şəkildə danışdı və süzülmüş piyaləni qaldıraraq Əsmarəyə tərəf dönüb baş bar​ma​ğını qaldırdı. “Yaxşı nə biləsən nə” işarəsini verib içdi. 

Həə ... – deyə  Əsmarə öz-özünə:

– Bu Şeyx kimdisə artıq mənim torumdadır. Hələlik qarşı​ma çıxan budur. Bunu tora elə salmaq lazımdır ki, harayına bundan da böyük Şeyxlər gəlməyincə bu tordan çıxa bilməsin. Gərək Simupərdən bu tipin kim olduğunu öyrənəydim. Bəlkə Simupər bilə​rəkdən söz atdı ki, vaxtilə məndən ötrü də ölürdü. O, mənə “Şeyxə çox da etibar eləmə” işarəsi verirdi. Ancaq Simupərlə mənim məqsədlərim tamam başqadır. Mənə uzun müd​dətli aşiq lazım deyil. Mənə imkanlı Yəməndən Azərbay​cana mal vura biləcək adam lazımdır. Bunun da əlamətləri bu Haşimdə görünür. Bir də ki, Simupərdən onun kimliyi  haq​qın​da soruşmağım mənim ona olan marağımı aça bilərdi ki, bu da hələ çox tezdir. Əslində birinci uğurum bu Simupərin məni qo​naq çağırmasıdır. 

İlahi, görəsən bunun kökündə həqiqətən Simupərin dediyi kimi səmimiyyət durur? Yoxsa bu da mənə qurulmuş tordur? Heç nə olmaz, qoy nə olur olsun. Bundan sonra mən heç kimin toruna düşməyəcəm. Mənə yaxınlaşanlar özləri mənim torum​dan yaxa qurtara bilməyəcəklər. 

Əsmarə xidmçətçiyə baş nəzarətçi Əjdəri çağırmağı tapşır​dı. Əjdər tez Əsmarəyə yaxın​​​​​​laşıb yarı pərt halda onun üzünə gülümsəyərək əlini sinəsinə qoyub - şərəfli qona​ğımızı eşidirəm - dedi. Əsmarə eynəyini çıxarıb Əjdərə xeyli baxıb: 

– Cənab baş nəzarətçi, özünüz dediniz ki, burda hər nə varsa siz cavabdeh​si​niz. Buranın ciddi qaydaları var ki, onu da heç kim poza bilməz. Mən də bildirdim  ki, mənə sizin hörmə​tiniz o olsun ki, mənim masama heç kim yaxınlaşıb məni nara​hat etməsin.  Mənə deyin görüm, müştərini narahat etmək onun qolundan tutub çölə atmaq deyilmi? 

Əjdər Şeyxin tez-tez dönüb Əsmarəyə baxdığını görürdü. Başa düşdü ki, elə bu xanım da ona işarə edir və o, haqlıdır. Ona görə qızarıb, bozarıb nə deyəcəyini bilmədi. Hələ indi də qaydanı pozub Simupəri ona özü üçün elçi göndərmişdi. Əs​ma​rə yenə Əjdərə baxıb bu dəfə çox ciddi şəkildə:

– Deyin görüm, mənə niyə belə hörmətsizlik edirsiniz? Sizə kim tapşırıb ki, bu yolla siz məni bura gəlməkdən çəkin​di​rəsiniz? - deyib çantasını götürdü və ayağa qalxdı. Hesabı ota​ğa göndərərsiniz – deyib qadına aid əda ilə yerindən tərpəndi. 

Əjdər yerində donub qalmışdı. O, az qaldı ki, Əsmarəyə yalvarmaq üçün onun qarşısına keçsin. İki addım irəli gəlib:

– Xanım, and içirəm ki, bundan sonra sizə zərrə qədər na​rahatlıq törədilməsinə imkan verməyəcəm. Ancaq tək Şeyxin qarşısında acizik. O, bir ildir ki, buranın  ən şərəfli müştərisi adını qoruyub saxlayır. Ona görə də onun istəyinə məhdudiyyət qoyulmayıb.

– Əjdər bəy, - deyə Əsmarə bir az da ucadan dedi ki, bəlkə Şeyx cənabları eşitdi. Məni maraqladırmır kim sizin birinci, kim axırıncı müştərinizdir. Məni maraqlandıran mənim burada​kı rahatlığımdır. Siz də kiminsə qarşısında acizlik edib bunu qoruya bilmirsiniz. Zəhmət olmazsa, tez mənim nəzarətçimi çağırın, deyin qapıya gəlsin. 

– Baş üstə xanım, bu dəqiqə. Ancaq xanım, siz mənə deyin bilim ki, sizin sözünüz yerində qalır. Sizin masanız sabah...

– Əjdər bəy, mənim sözüm qüvvəsindədir. Bu masanın pu​lu hər gün ödəniləcək. Mən deməyənə qədər masa heç kimin ixtiyarına verilməyəcək...

– Oldu xanım. Çox şadam, çox şadam - deyərək Əjdər zəng edib Əsmarənin xidmətçisini çağırmağa tələsdi. Əsmarə yerindən tərpənib qapıya tərəf yönələndə Şeyx Haşim ayağa qalxıb əl çaldı. Bütün zal Şeyxin bu hərəkətinə qoşulub əl çal​mağa başladılar. Əsmarə özünü zaldan çölə güclə çatdırdı. Dəs​malı üzünə tutub ürəkdən güldü. Zaldakılar sakitləşib əy​lə​şən​dən sonra Simupər “Niyə incitdin məni?” kədərli ərəb mah​nı​sı​nı oxumağa başladı. 

Əsmarə qazandığı bu uğurdan sonra bu əhvalla otağına getmək istəmədi. O xidmətçiyə baxıb:

– Abdulla, gecənin bu vaxtı bir saatlıq şəhəri seyr edə bi​lə​rikmi? – deyə ondan soruşdu. 

Abdulla:

– Bəli xanım, necə istəyirsiniz. Maşınla, ya piyada? 

– Yox, Abdulla, ancaq piyada. 

– Oldu xanım, necə buyurursunuz. 

Bir saat şəhərin işıqlı və yaraşıqlı görünən küçələrini gəzib mehmanxanaya tərəf qayıdan Əsmarə yerişini yavaşıdaraq arxadan gələn Abdullanın ona çatmasına işarə etdi.

Abdulla ona bərabər gəlib:

– Eşidirəm xanım, nə buyurursunuz? 

– Abdulla, heç nə buyurmuram. Ancaq səndən öyrənmək istədiyim var. Mənə imka​nı​nız qədər düzgün cavab verin.

Məni bu gün o Şeyx deyilən şəxs çox narahat etdi. Elə oradan da tez çıxmağımın səbəbi onun mənə qarşı olan hərə​kətləri oldu. Baş nəzarətçi Əjdər də məndən üzr istəyib onun qarşısında aciz olduğunu bildirdi. De görüm bu Şeyx Haşim kimdir ki, mehmanxana sahibi onun qarşısında aciz qalıb. 

– Xanım, sizin suallarınıza cavab vermək mənim borcum​dur. Nəzərinizə çatdırım ki, Şeyx Haşimin sizə olan münasi​bə​tini bütün mehmanxana bilir. 

Əsmarə özünü saxlaya bilməyib:

– Abdulla, mənim bura gəldiyim cəmi üç gündür, Şeyxin də məni görməyi cəmi beş saat olub. Şeyxin mənə olan müna​sibəti belə tezliklə hardan, necə çıxdı ortalığa? 

– Xanım, birincisi, sizə onu deyim ki, mehmanxananın üstündən altdakı mərtəbəsi Şeyx Haşi​min​dir. Həmin mərtəbə şəhərdə tayı bərabəri olmayan hovuzları, saunaları, ziyafət və əyləncə zalları, yataq otaqları, qiymətli çıraqbanları və gözəl sütunları olan bir yerdi. Mehman​xananın üstü, yəni açıq səma mərtəbəsi şəhərdə ən bahalı və əyləncəli, yenə hovuzlu şəla​lə​ləri, fəvvarələri olan barlardan ibarət mərtəbə Şeyxin oğlu​nundu. Şeyx Haşimin qonağı olduğuna görə o iki gündür ki, öz mərtəbəsində onlarla istirahət edir. Xanım onu da deyim ki, Brilyant mehmanxanası siz oturduğunuz restoranla birlikdə hər on günlüyün, hər ayın və ilin ən yaxşı müştərisini müəy​yən​ləş​dirir və həmin müştərini mehmanxananın ən zəngin müştərisi elan edir. Bir ildi ki, Şeyx bu birincilikdə qalıb. Bu şərəfli ada layiq olan müştəriyə mehmanxanada və restoranda bəzi üstün​lüklər verilir. Məsələn, o güzəştlərdən biri də Şeyx öz mərtə​bəsindəki otağından restoranı izləmək, yəni gizli kamera ilə baxmaq ixtiyarına malikdir. Eşitdiyimizə görə üç gün bundan əvvəl siz restorana gəldiyiniz vaxtdan  Şeyx  Haşim sizi elə o kamera vasitəsilə görmüş və sizi ekranda saxlayaraq o vaxtdan bir an da olsun sizdən gözünü çəkməmişdir. O, sizin hər ad​dımınızı izləyir. Deyirlər ki, gözəlliyinizdən başqa, həm də si​zin təbiətiniz, davranışınız onu valeh edib. Ona görə bu gün Şeyx özünü qaydalara uyğun aparmamış və sizi narahat etmiş​dir.  Qaldı ki, Şeyxin özünün kim olmağına, xanım, o Yəməndə səkkiz nəfər varlı Şeyxdən biridir.

– Abdulla, bu Şeyx adı sizdə nəyə görə verilir? Bu ad dini rütbəyə görə, yoxsa Dövlət vəzifəsinə uyğundur? 

– Xeyr, xanım. Şeyx adı bunların heç birinə aid deyil. An​caq mülkünə və var-dövlətinə görə bu ad verilir. Şeyx Ha​şim zənginliyinə görə ölkədə səkkiz ən zənginlərdən beşinci yeri tutur. Onun var-dövlətinin qiyməti otuz-qırx milyard dol​larla ölçülür. O, çox nüfuzlu adamdır. Onun birdən-birə bu fik​rə düşməsi hamını təəccübləndirib. İndi mehmanxanada söz-söh​bət ancaq sizin barədədir. Onu da deyim ki, Şeyx sizdən ica​zə​siz bir iş görüb. Siz restorana gələn kimi məni çağırdılar. Ota​ğınıza Şeyxin göndərdiyi çox böyük gül çələngi göndər​dilər. Deyilənə görə zər və daş-qaşla bəzədilmiş bu çələngin hardasa iyirmi-otuz min dollar qiyməti var. Onunla bərabər sizin masa arxasında əyləşən zaman şəklinizi çəkərək, Şeyxin şəkli ilə birləşdirərək, qızılı çərçivəyə alaraq yataq otağınızdakı qapalı kürsünün üstünə qoydular. Gərək məni buna görə bağış​la​ya​sınız. Bu işdə həm sizin, həm də mənim razılığımız olmalı idi. Mənim onlara  bir söz demək ixtiyarım yoxdur. Həmin an məni işdən qovardılar. 

Eşitdiyi bu sözlərdən sevinən Əsmarənin ürəyi bərk çır​pınsa da, bir anlıq həyəcandan boğulub rəngi  qaçsa da, o, özü​nü sakitləşdirməyə çalışdı. Özünü ciddi göstərərək bu hadi​sə​dən əsəbləşmiş kimi qəflətən dayanıb:

·  Siz nə danışırsınız, Abdulla? O, nə cəsarətlə, mənim icazəm olmadan otağıma gül göndərir? Bu özbaşınalıqdır. Res​toranda imkan vermir ki, mən də digər qonaqlar kimi istirahət edim. Bu bəs deyilmiş kimi üstəlik otağımda da istirahətimi və ixtiyarımı pozub ora gül göndərirlər. Yox, bu, belə olmaz. Mən gedən kimi o gülü otağımdan çölə atdıracam.

Abdulla bu sözdən çox qorxub, sanki özünü unutdu. Əs​marənin qarşısını kəsirmiş kimi:

– Xanım, sizi and verirəm Allaha, belə etməyin. Siz Şeyx Haşimi yaxşı tanımırsınız. Onun bizim ölkədəki nüfuzundan xəbəriniz yoxdur. Onunla görüşməyə, ünsiyyət yarat​mağa dün​yanın ən adlı-sanlı insanları can atırlar. Onun hədiyyəsini geri qaytarmaq yaxşı iş deyil. Bir də ki, xanım, gül başqa hədiyyə deyil. Xanımlara bəylərin gül hədiyyə ver​məyində qəbahət, nöqsan axtarılmaz. Qadınları gülə bənzətmək onların zərifliyi, incəli​yinə verilən qiymətdir. Güllər hansı məqsədlə verilsə də, xoşbəxtliyin ətrini saxlayar, di​gər niyyətləri rədd edər. Gül Al​lahın, niyyət isə bəndənindir. Onu qaytarsanız Allaha da xoş  getməz. Rica edirəm, fikrinizdən daşının. 

Əsmarənin Şeyxin onun üçün göndərdiyi gül yadından çıxdı. O, bu sadə insanın, adi bir xidmətçinin danışığına donub qalmışdır. Abdullanın gülə belə tərif verməsi, insanın özünü onun təsəvvüründə gülə döndərirdi. O, Abdullaya baxa-baxa - Şeyxin nəzarətində olmasaydım bu gecə səhərə qədər sənin başını döşümün üstünə qoyub danışdırardım, - deyə fikrindən keçirtdi. Sonra gözləri ilə Abdullanı oxşayıb:

– Yaxşı, Abdulla, sən çox yaxşı insansan. Mənə ağıllı məsləhətlər verdin. O böyük Şeyx qurban olsun sənin ağıllı məsləhətlərinə. 

Bir neçə addım atdıqdan sonra Əsmarə Abdulladan istira​hət gününün nə vaxt olduğu​nu soruşdu. Abdullanın bu sualdan inamsız kimi ürəyi döyünsə də, belə möcüzə ola bilməz, -  deyə fikirləşib - cümə günü, - dedi. 

– Neçə uşağın var?- deyə Əsmarə yenə ondan soruşdu. 

– Dörd uşağım var, - deyə Abdulla da həvəssiz cavab ver​di. Əsmarə nəzərində tutduğu min dolları çıxarıb Abdul​lanın ovcuna qoyub:

– Səndən bir xahişim var. Cümə günü özünüzə bir heyvan alın. Ailəni də götür şəhərdən kənarda, asudə bir yerdə uşaq​la​rınla istirahət edin. Sən çox yaxşı insansan. 

Əsmarə otağına keçəndə gülün böyüklüyünə və dəyərinə məəttəl qaldı. Birdən o düşündü ki, bu Şeyxin əlindən nə desən gələr. Bəlkə də gizli kamera qoyar onun otağına. Ona görə o, gülə gözucu baxdı. Hətta kürsünün üstündəki şəkilə də əhəmiy​yət vermədi. Əsmarə nazla soyunmağa başladı. Əgər Şeyx ka​mera ilə izləmiş olsa, məni görüb qoy daha da hava​lansın. O, gecə paltarı ilə yatağına  uzandı. 

Əsmarə bu gün daha fərqli və cəlbedici idi. O, bütün nə​zərləri özünə cəlb etmək məqsədi ilə saat onda restorana gəldi. Qonaqları qarşılamaq mövqeyindən qat-qat yüksəkdə olan Əjdər yerindən qalxıb Əsmarəni qarşıladı və gülümsə​yə​rək:

– Mənə bu şən əhval-ruhiyyəni bəxş etdiyinizə görə sizə təşəkkürümü bildirirəm.

Əsmarə kimi müştəriləri gülərüzlə qarşılayaraq onları dəyərli qonaq kimi qarşılamaq Əjdərin peşəsi idi. Belələrini narazı salıb restorandan çəkindirmək ən böyük qəbahət və qü​surlu iş sayılırdı. Əjdərə bu iş üçün hansısa çətinlik yaransa bu işdə Şeyx Haşim ona yardımçı idi. Şeyx hansı qadını nə qədər incidib küsdürsə də restoranın xidmətçiləri bu ərkö​yün​lü​yə dözməli, onun ürəyinə yatan müştərini necə olursa olsun, öz​lə​rinə cəlb etməli idilər. 

Əsmarə Əjdərin yarı zövqlü, yarı siyasi minnətdarlığına xoş baxışı ilə cavab verib öz masasına tərəf getdi. Əjdər onun kürsüsünü çəkib əyləşməyini gözlədi. Sonra baş əyib getdi.

Saat on birdə Şeyx Haşim yenə alqışlarla zala daxil oldu. Bu dəfə bu alqışın kimə ünvanlandığını bilən Əsmarə çevrilib o tərəfə baxmadı. Şeyx bir gözü ayağının altında, bir gözü Əsma​rədə öz masasına tərəf irəlilədi. O, masaya çatanda ondan əvvəl xidmətçi kürsüsünü çəkib Şeyxin əyləşməyini gözlədi. Şeyx isə xidmətçiyə əhəmiyyət vermədən Əsmarə ilə üzbəüz, arxası səhnəyə, yəni musiqiçilərə olan kürsünün yanında dayandı. Xidmətçi cəld gedib kürsünü çəkərək - Şərəfli Şeyx, arxanız səhnəyə tərəfdir, - dedi. Şeyx Haşim özünü düzəldib uca səslə, Əsmarə eşitsin deyə ingilis dilində - qarşıda cənnət var ikən arxada nə olur olsun, əhmiyyətsizdir, - deyə həm sözündən, həm də özündən razı şəkildə yerində əyləşdi. 

Əsmarənin niyyətinə uyğun olmasa da, özündən asılı ol​mayaraq bu sözə güclə gülməkdən özünü saxlasa da dodaq​altı gülümsədi. Bu da Şeyx Haşimin gözündən yayınmadı. Əsmarə Şeyxi çaşdırmaq üçün paltarına uyğun eynəyi gözünə taxdı. Şeyx Haşim onun nəzərlərini tutmasın deyə belə etdi. Bu hə​rəkət Şeyxin əhvalını dərhal  dəyişdi. O yavaşca deyinərək ya​nında əyləşənə nə isə dedi. 

Saat yerli vaxtla on ikini vuranda Şeyx Haşim ayağa qal​xıb masanın üstündəki səs artıranı götürdü və zala müra​ciətlə:

– Hörmətli cənablar və əziz xanımlar! Bilirəm bu edə​cəyim xahiş ümumilikdə bu restoranın qaydalarına zidd, mə​nim müştəri səlahiyyətimdən kənara çıxmaq və sizlərin is​ti​ra​hət hüququnuzu məhdudlaşdırmaq kimi səslənəcək. An​caq mən sizə və mehmanxana sahiblərinə söz verirəm ki, bundan sonra heç vaxt indiki kimi həddimi aşıb belə hərəkətə bir də yol verməyəcəm. Bunu nəzərə alıb bugünkü xahişimi yerə salma​yın. İcazə verin, bu gün səhərə kimi Azərbaycandan gələn hör​mətli qonağımız, bu zalın ən gözəl xanımı olan Əsmarə xanı​mın şərəfinə “Səhrada tək məhəbbət” və “Niyə məni incitdin?” mahnıları ifa olunsun. 

Zalda alqış səsləri ucaldı. Şeyx Haşim əlində piyalə Əsma​rənin masasına tərəf gəldi. Əsmarə tez nə etmək lazım ol​du​ğunu fikirləşdi. 

İndi Şeyxə hörmətsizlik mənim mədəniyyətsizliyimi, aşağı səviyyədə tərbiyə sahibi olduğumu göstərər. Əsmarə yerindən qalxmadan əlini Şeyxə uzatdı. Şeyx Əsmarənin əlindən tutub üzünü zala çevirərək – bu şərəfə, - deyib piyaləni başına çəkdi. Bir xeyli Əsmarənin gözlərinə baxdıqdan sonra əlini dodaq​la​rı​na aparıb “Bismillah” ayəsini oxudu. Əsmarə əlini onun dodaq​larından sanki güclə qopardı. Şeyx zəif və yalvarıcı  səslə:

– Əsmarə xanım, bu axşam bizim masamıza təşrif buyur​sanız məni bir daha sevin​dirmiş və bu  yaşımda son dəfə ucalt​mış olarsınız. 

Əsmarə bu yalvarışın uzun çəkəcəyini bilib, Şeyx əgər özünə sığışdırıb onun masasında oturarsa, ola bilsin, bu hal üçün əngələ çevrilərək, özünün arzusunun uğurlu sonlu​ğuna zərər vuracağını fikirləşib tez ayağa qalxdı:

– Haşim bəy, axşam göndərdiyiniz gülə və bu gün burda etdiyiniz təklifə görə sizə təşəkkür edirəm. İkincisi də sizdən artıq dərəcədə xahiş edirəm ki, mənə hörmət edin. Mənim özü​mə verdiyim sözü geri götürməyə vadar etməyin. Siz mə​nim iradəmi sındı​raraq özünüzə cəlb etməklə bir şey əldə edib şə​rəflənə bilməyəcəksiniz. 

Əsmarə sözünü qurtaran kimi əlini Şeyxin dodaqlarına tə​rəf uzatdı. Şeyx Əsmarənin əlini tutub dodaqlarına aparmağa məcbur oldu. Şeyx hamının buradan əliboş qayıdacağına məc​bur olacağına görə hamının qarşısında öpüşdən xoşlanmadı. Dodaqları Əsma​rə​nin barmağında, Şeyx gözlərini ondan çək​mədən:

– Atam Şeyx Məqsudun cavan ruhuna and olsun ki, Azər​baycanı da, bu Yəmənistanı da yerlə yeksan edəcəm, sən mə​nim olmasan. 

Əsmarə gülümsünərək:

– Haşim bəy, inşallah demədiniz. Allah mənim tərəfimdə olacaq. Sənin Allahına da mənim tərəfə gələnə qədər yalva​ra​cam. Allah sizə yar olsun. 

Sağ olun, - deyib Əsmarə yerində oturdu.

Şeyx Haşimin bu uğursuz cəhdini ört-basdır etmək üçün zaldakılar yenidən əl çalmağa başladılar. Şeyx gedib yerində əyləşib sonra yenə ləngimədən ayağa qalxdı. Səs artıranı götü​rüb özünü şux tutaraq uca səslə ingilis dilində:

– Əsmarə xanımın şərəfinə bu gecə restoranın xərci mə​nim boynumadır. Sizə unudul​maz bir gecə arzulayıram, - gedib yenə şux bütün qüvvəsi və şuxluğu ilə oturdu. 

Əsmarə dolu piyaləni götürüb Şeyxə baxdı və gülüm​sündü. Şərabdan bir qurtum içib yerə qoydu və eynəyini  yenə gözlərinə taxdı. Şeyxin Əsmarənin bu hərəkətindən kefi durul​du, qarşısındakı piyaləni götürüb yanında əyləşənlərə nə isə dedi. Sonra üzünü Əsmarəyə tutub gözlərini ondan çəkmədən içdi. Əsmarə xidmətçiyə:

– Əjdərə de ki, zəhmət çəkib bura buyursun. 

Xidmətçi - baş üstə, - deyib dərhal getdi. Əjdər cəld ad​dımlarla Əsmarəyə yaxınlaşıb hər hansı bir tapşırığınız məni sevindirər - deyib dayandı. Əsmarə eynəyini çıxarıb:

– Əjdər bəy, mənim də xahişim Haşim bəyin xahişi kimi çox böyükdür. Ancaq heç cür razı olmaram ki, buna görə sizə zərər gəlsin. Böyüyünüzə müraciət elə, mümkünsə mənə belə bir yaxşılıq eləsin. Siz özünüz demişdiniz ki, süfrədə tək əy​lə​şən zaman darıxdıqda mənə kömək etməyə hazırsınız. Müm​kün olsa Simupər oxumayan vaxtlarını mənimlə birgə süfrədə keçirsin və onun mənimlə şənlənməyinə icazə verilsin.

– Əsmarə xanım, siz artıq dördüncü gündür ki,  Brilyant restoranının ən şərəfli qonağı, bizim isə ən dəyərli müştə​rimiz​siniz. Bu gün də Şeyxin sizin şərəfinizə verdiyi hesab sizin adı​nıza yazılacaq. Qayda belədir. Odur ki, sizin düzələn və dü​zəl​məyən xahişlər etməyə səlahiyyətiniz çatır. Mən sizin bu xahi​şinizi yerinə yetirməyi çox səmimi qəbul edirəm və əminəm ki, Şeyx də razı olacaq. Mən sizin xahişinizi Simupərə çatdıraram. Ancaq o gəlməsə biz onu məcbur edə bilmərik. 

– Əjdər bəy, çox sağ olun. Siz təklifimi çatdırın, nə olarsa olsun. 

Simupər oxuyub qurtardı və növbə başqa müğənniyə gələndə o səhnədən düşüb Əsmarəyə tərəf gəlməyə başladı. O, yol üstü Şeyxin masasına yaxınlaşdı. Onun saçlarını tumarlayıb üzündən öpdü və nə isə aralarında danışıq getdi. O, sonra Əs​marəyə yaxın​laşdı.

Əs​marə yerindən qalxıb Simupəri qarşılayaraq öpüşüb gö​rüşdü. Ona Şeyx Haşimlə arasında olan kürsüdə əyləşməyi tək​lif etdi. Əslində belə də olmalı idi. Əgər masada iki nəfər otu​rursa, onlar yanaşı otura bilməzdilər. Yalnız üzbəüz otur​maq mümkün idi. Simupər gördü ki, burada əyləşsə arxası Şeyxə tərəf düşəcək. Ürəyində sevinib zahirən guya narahat olurmuş kimi Şeyxə baxdı. Yəni əlacsız olduğunu ona bildirərək əyləş​di. Simupər xeyli Əsmarəyə baxandan sonra:

– Əsmarə xanım, mənim şəxsi həyatınıza, fikirlərinizə maraq göstərib müdaxilə etmə​yim çox nəzakətsiz bir hərə​kət​dir. Ancaq onu demək istəyirəm ki, indiki hərəkəti​nizlə, Şeyxin təklifini qəbul etməməyinizlə onun atasını qəbirdən çıxarıb qoydunuz gözünün qabağına. Kişinin bütün bədəni əsir. Onu ömür boyu gözləmədiyi bir vəziyyətə salmısan. Həmişə mənim əllərimi əlində ləngitməyə çalışan Şeyx, bu dəfə saçına ikinci dəfə tumar çəksəydim məni kənara itələyib - rədd ol burdan, - deyəcəkdi. Bunlar elə vərdiş ediblər ki, istəkləri həmişə, hər zaman yerinə yetməlidi. Əgər o sizinlə on il qabaq rastlaşsa idi, əldə etmək istədiyi nə isə olsa idi, necə olursa olsun, onu dərhal əldə etməli idi. Xeyirinə, şərinə baxmazdı. Son zamanlar heç kimdən və heç nədən yox, oğlanlarından ehtiyat edir. Qoy çox​larına əzab verdiyi kimi indi özü də əzab çəksin. Bilsin ki, hə​yatda hər şey həmişə onun istədiyi kimi ola bilməz. 

Simupərlə Əsmarə yavaş-yavaş başqa söhbətlərə keçib de​yib-güldülər. Səhərə yaxın saat beşdə öpüşüb-görüşüb ayrı​lan​da Simupər Əsmarəyə axşam hazır olmağını tapşıraraq - səni gətirməyə arxanca adam göndərəcəm, - dedi. 

Əsmarə səhər saat on ikidə yerindən qalxdı. Yuyunub sonra geyinib-keçindi. Abdul​laya tapşırdı ki, maşını götürüb onu şəhərin ən zəngin mağazalarına aparsın. Əsmarə boyda-bədəndə tamami ilə bir boyda olduqları üçün, Simupərlə özünə başqa-başqa rəngdə üç dəst bahalı paltar, əl çantası, onların rənginə uyğun ayaqqabı, eynək və əl telefonu və nə lazımdı hamısını həm də, brilliant qaşlı çox zərif boyun zənciri, qolbağı müxtəlif brilliant qaşlı sancaqlar alıb, evə də hədiyyə etmək üçün çox bahalı, böyük ekranlı televizor alıb, otelə qayıtdı. Saat səkkizə yaxın aldıqları dəstlərdən birini geyinib, Sinupərin adamını gözləməyə başladı. Onun arxasınca Simupərin qardaşı gəlmişdi. Əsma​rə isə şeyləri və televizoru xidməti maşına yığ​dırmış, Abdullaya demişdi ki, bunları o Simupərgilə girəndən bir neçə dəqiqə sonra onlara gətirərlər.

Simupər Əsmarəni yaşıllığa bürünmüş gözəl bir binanın qarşısında qarşıladı. Simu​pərin anası ilə həmən yaşda bir neçə qadın, bacısı və qardaşından savayı rəfiqələri və bir neçə kişi də vardı.

Simupər görüşdən sonra Əsmarənin qoluna girib, evə apa​ran zaman ona:

– Mən Şeyxi qınamıran, vallah, o indiyə kimi, dəli olma​yıbsa, deməli çatışmamazlığı var. Mən ağıllı başlı sənin gözəl​liyinə vurulmuşam. 

Xidmətçilər gətirdiklərini evə qoyub çıxıb getdilər. Simu​pərin brilliant otelinin dzayneri, reklamçısı, ekran və şəkil çəki​lişlərinə rəhbərlik edən ölkədə məşhur, şəhərdə birinci şəkil usta olan Muxtarla gizli məhəbbət məcarası var idi. O, Muxtarı istəkli qonağının hər hərəkətini cizgiyə almaq üçün dəvət et​mişdi. Muxtar Əsmarənin bütün hərəkətlərin lentə alır, özü ilə götürdüyü şəkil çəkən Əkbər isə əlindəki görüntü cihazını ara vermədən işlədirdi.

Simupər Əsmarənin qoluna girərərək onu iqamətgahın birinci qatındakılarla səthi tanış edə-edə ailə üzvlərinin top​lanıb onları gözlədikləri məqama gəldilər. Bu vaxt ərəb-əmmar adətinə görə təşrif buyurmuş qonağın gətirdiyi hədiyyələri təd​birdə və ya evdə olanlara göstərərək təqdim olunmalı idi. Qo​hum-əqrəba Əsmarənin gətirdiyi hədiyyələrə tamaşa etməyə başladılar. Gətirilən hədiyyələrə hamı heyranlıqla baxırdı. Əs​marə Muxtarın onların görüntülərinin, hərəkətlərinin sürətini köçürmək cəhdini görüb, fikirində tutduğu niyyətini tezləş​dir​mək qərarına gəldi. Bir il bundan öncə, Parisin məşhur “Hind gözəli” adlanan zənginlərə məxsus ticarət mərkəzindən on iki min dollara aldığı iki dəst paltar qoyulmuş bağlamanı Simupərə göstərib, - bunları götür, gedək sənin geyim otağına - dedi. Si​mupər xidmətçi qadına işarə ilə həmin bağlamanı götürüb ar​xalarınca gəlməsini tapşırdı. Bu paltarın üst köynək hissəsi, dizə qədər olan tuman hissəsi qatı tünd mavi rəngli olmaqla üç qatdan ibarət idi. Hər üç qatı da qatdan-qata daha açıq mavi​ləşən, sonda açıq mavi gül rənginə çevrilən, qabaq hissəsi tünd mavi zümrüd, yanları xırda brilyant qaşlarla naxışlanmış köy​nəklərdən ibarət idi. Bu köynəklərə vurulmuş qiymətli naxışlar üst qatdan başlayaraq, alta getdikcə zərifləşib göz oxşayan ilğım işığına dönürdü. Bel kəməri ortadan yuxarı, köy​nəyin ətəyindən sinəyə açılmış, ortası mavi zümrüd qaşlı, qıraqlara düzülmüş zərif brilyant zəncir parlaqlıq ilahəsi kimi, paltarı göz qamaşdıran işıqla parladırdı. Eyni halda da kəmərin aşağı qatındakı zümrüdlə brilyant qaşlar tumandakı zər qu​maş​la birlikdə göz oxşayırdı. Ayaqlarına geydikləri ayaq​qabıları to​puqlarının yuxarı hissəsindən ta baldırlarının sirmayi yük​sək​liyinə qədər üç dənə, çox incə bilərziklə bəzənmişdi. Tumanın üç qat kəsmələrnə düzülmüş şəhər yolunun çıraq​lar​ına bən​zə​yən almazlar ulduzlarla həmahənglik yaradırdı. Bu paltara uy​ğun göz qamaşdıran brilyant qaşlar boynundan sinənin ala​nın ondan qiymətlisin dəyərlisi yaratmadığı iki həyat çeş​mə​sinin ara axarındakı duyumu uyun beşiyinə qədər və özündən aşağı, bu möcüzələri yaratmış, onun üzərində qərar tutmuş mərmər sinədən axıb gələn insanlığın boynuna sarınmış məhəbbət zən​cirinin son zümrüdqaşlı brilyant düyünü vurulmuşdu. Açıq göy rəngli kəmər, alınlığa düzülmüş, xırda zümrüd və brilyant qaş​ların arasına xırda mirvarilər düzülmüşdü.

Əsmarə özünə aldığı bu dəst paltarı hələ əyninə gey​mə​mişdi. O, birdən xəyallandı ki, bu paltarın gözəlliyi onun cüt geyilməsindədi. Ona görə Simupərə aldıqları ilə yanaşı bu dəsti də hədiyyə etmişdi. Həm də cüt geyinib baxsınlar ki, bu paltar onlara necə yaraşır. 

Əsmarə ilə Simupər geyinmə otağından çıxanda bir az aralıda dairə vurub, söhbət edə-edə bir gözləri qapıda olan qo​humlar, dostlar elə bil hamısı birdən səs çıxarmaq istədilər. On​lar əvvəl içəridən çıxanların kimliklərinə çaşdılar. Sonra bu içəri girənlərin bu cür dəyişib, bir anda məlaikəyə dönmələrinə inanmaq istəmədilər. 

Hamı bu möcüzənin necə baş verdiyinə, donub qalmışdı. Bir cüt ilahi varlıq, ilahi rənglərə qərq olub, yerişləri uçuş kimi, əl-ələ, qol-qola, deyə-gülə onlara tərəf gəlirdi. Muxtar bir an ildırım vuran kimi donub qaldı. Nə edəcəyini bilmədi. İstədi qışqırıb “dayanın, qayıdın, təzədən gəlin” desin. Ancaq ani olaraq fikirləşdi ki, onda bu təbiliyi ala bilməyəcək. Tez yol​da​şının əlindən şəkil çəkəni alıb, “sən cəld, dayanmadan müxtəlif  tərəflərdən çək, aşağıdan, yuxardan, dayanma, bir anı bu​rax​ma” deyib özü yeriyən uçan bu məleykələri hürkütmədən ci​ha​zı işə saldı və ildırım sürəti ilə bütün anları, addımları, gü​lüş​ləri, baxışları çəkməyə başladı. Əvvəl qohumlar, dostlar, rəfi​qələr hamısı bu iki məleykəyə toxunmaqdan ehtiyat edərək geri çəkilməyə, üzlərini əlləri ilə qapayıb, - yox-yox, bunlara, bu müqqədəslərə toxunmaq olmaz - deyirdilər. 

Hissiyyatın səmasında uçan Əsmarə ilə Simupər bundan şənlənərək, gah bir-birilərini qucaqlayır, gah da gülə-gülə bir-birilərini kənara itələyir, sonra yenə əl-ələ tutub, dairə vurub, geyimlərini nümayiş etdirib, bir-birlərinə baxıb, gözlərinin, sifətlərinin işıqları ilə gülürdülər. Onlar qaçanları qovub, tutub qolları arasına alırdılar. Birdən Simupər Əsmarənin əlindən tutub, onu divanın üstünə qaldırıb Əsmarənin əli ilə öz əlini yu​xarı qaldırıb, o biri əli ilə tumanın ətəyini dartıb qatlarını açdı. Onun kimi də Əsmarə etdi. Muxtar bu vəziyyəti bir an içində, müxtəlif görüşlərdən çəkdi. Sonra o, tamamilə yerə uzanıb Simupərə “tullanın” işarəsini verdi. Simupər gülə-gülə Əsma​rəyə baxıb onu yuxarı dartaraq getdik deyə bir anlıq havaya sıçrayıb, tovuz quşu tək bütün qanad qatların havada açıb yerə endilər. Yerə enən kimi, Simupər Əsmarəni aşağı dartıb, az qala ağzı üstə yerə yıxılacağı anda onu saxladı. Bu halda öz​lərini saxlaya bilmədikləri üçün onların sol ayaqları arxaya dartılıb havada qaldı.

Muxtar dayanmadan bu vəziyyətləri çəkib, qalxıb onların arxasına düşdü. Simuzər Əsmarəni darta-darta güzgülü otağa apardı və zalın çil-çiraqlarını yandırdı. Onların  dalınca içəri girən Muxtar dönüb yoldaşına baxıb, - İlahi, sən məni qoru - deyib, əlləri ilə gözlərini qapadı. Gözlərinə qaranlıq çökdürüb, təzədən işə başladı. Belə gərgin şənlikdən sonra qohum-əqraba, bacı qardaşla şəkil çəkdirmə mərasimi başladı və bu hal iki saat çəkdi. Hamı süfrə başına toplaşdı. Muxtarın  bütün paltarı suyun içində idi. O, özünü divana yıxdı. Simupərin qardaşına dedi ki, ona dəyişəcək gətirsin.

Simupərin birdən Muxtar yadına düşdü. O,  Əsmarədən bir anlıq üzr istəyib qalxdı. Muxtar Simupərin qaça-qaça, uça-uça ona tərəf gəldiyini görüb, yenə şəkil çəkəni işə saldı.

Simupər Muxtara çatıb onun suyun içində olduğunu görüb - ay Allah, bu nədi - deyib, onun başının üstündə dayandı. Muxtarın hələ də işlədiyini görüb, əl atıb şəkil çəkəni onun əlindən alıb:

– Muxtar, səni çox yorduq, mən guya səni qonaq kimi dəvət etmişdim. Sən isə gör nə gündəsən. 

Muxtar başını qaldırıb Simupəri indi görürmüş kimi ona xeyli baxdı. Onun ala gözlərinin yeri nəmləndi:

– Sən məni yormadın. Mən heç vaxt yaşamadığım həyatı yaşadım. Mənim həm özümü, həm də sənətimi yüksəyə qaldır​dın. Sən get rəfiqəni, qonağını yalnız buraxma. Mən paltarımı dəyişib gedəcəm. 

– Sən nə danışırsan, Muxtar, mənim ən əziz günümdə məni tərk edirsən. Səni nədən küsdürdük? 

Muxtar ayağa qalxıb, Simupərin əlindən tutub: 

– Yox, Simupər, mən səni mənsiz buraxmaram, tam əksi​nə, mən səninlə bir yerdə olmaq üçün səndən ayrılıram. Mən indi qazandığım ruhu yaşatmaq, ucaltmaq xatirinə bu tünlük​dən ayrılıram. Təkliyə çəkilib səninlə təkbətək qalmaq istə​yi​rəm. Bu gecə gözlərimi qırpmayıb, özün kimi canlı olan ək​sin​lə çalışacam, onlara can verib, onlarla danışacam. Mənim kö​məkçim Əhməd qalır, o, sizin həm şəklinizi çəkəcək, həm də lentə alacaq. Sən indi get, arxadan sənin bir neçə şəklini çəkim. 

Simupər dönüb, ağır-ağır getdi.

Gecə saat birdə məclis sona çatdı. Əsmarə geyim otağına keçib, paltarlarını dəyişib, Simupərə dedi: 

– Bu paltarımızı cüt geyəcəyik. 

O, otağına girib, soyunub, gecə paltarını geyinmişdi ki, telefonu zəng çaldı. Ürəyi döyündü. Bəlkə evdəndi. Yox evlə hər gün saat doqquzda danışır. Bu gün də Simupər gildən da​nışıb, bəlkə bir hadisə baş verib. Ürəyinə dammışdı ki, Şeyx Haşim də ona zəng çala bilər. Bu otelin birləşdirdiyi zəng idi. Ona cavab verib onu istəyənlə danışıb-danışmayacağını bildir​məli idilər. Dəstəyi qaldırdı. Birləşdirici birbaşa - Şeyx Haşim cənabları sizinlə danışmaq istəyir. Narahat etdiyimizə görə siz​dən üzr istəyirik - deyib, onun hə-yoxunu gözləmədən xətti bir​ləşdirdi. Bu da şeyxin hər ehtimala qarşı qurması idi. Dərhal Şeyx Haşimin səsi eşidildi: 

– Gecəniz xeyirli, belə şən olsun həmişə, Əsmarə xanım. Yatmadığınızı, indi otağa girdiyinizi bildiyimə görə cəsarət edib sizə zəng elədim.

Bu gecə Əsarə üçün o qədər şən, xoş keçmişdi ki, o Yəmə​nə nə məqsədlə gəldiyini də, bu məqsədin hələlik mərkəzində dayanan Şeyx Haşimi də unutmuşdu. O, burada məqsədinə doğ​ru heç nə əldə edə bilməyib, boş qayıtmalı olsaydı belə, Si​mu​pərlə dostluğu onun üçün kifayət idi. Hər arzuya bir is​tək​lə çat​maq olmaz. Bu işdə nə qədər səbirli olub, ağır tər​pənsə, uğur da bir o qədər böyük olar. Ona görə Əsmarə daha da ürək​lənmiş, özünü bu oyunu istədiyi kimi oynamağa hazırlamışdı. Biz - deyə Şeyx Haşimə cavab verməli oldu. Sizin kimi çox bö​yük hörmət, nifuz sahibləri, qarşısında acizik. Ona görə in​sa​nı bir az qadın kimi də, ürəyimizdən keçəni demək iqti​da​rında deyilik. Bununla yanaşı, Haşim bəy, sizin mənə olan diq​qə​ti​nizi də dəyərlən​dir​məmək, onu yerə vurmaq, həm insafsızlıq, həm də çox mə​də​niy​yətsiz bir hərəkət olardı. Bütün bunları nə​zərə alaraq, mən də si​zə aqibətiniz xeyir deyirəm və mənim bu gecə rəfiqəmlə ke​çirdiyim çox dəyərli bu gecədən sizə də ar​zu​layıram.

Şeyx Haşim əvvəli çox tikanlı, ortası ala babat, sonluğu bir az ürəyə yatan bu danışığa necə qiymət verməyi müəy​yən​ləşdirə bilmədi. O, dünən Xarici İşlər Nazirliyində dostuna müraciət edib, bu adda, ünvanda olan qadının kimliyi haqqında ətraflı məlumat toplamağı xahiş etmişdi. Bu qadının ticarətçi olduğunu, bir neçə ticarət mərkəzləri ilə pərakəndə və topdan satış ofis sahibi olduğu, əsas Türkiyə ilə iş qurduğu, bu işi də uğurlu idarə etdiyi, təhsili, uzaqlardakı mənzillərinə dair ətraflı məlumat almışdı. Bu məlumatdan sonra Şeyx Haşimə pis təsir edən onun milyonda biri qədər sərmayəyəyə malik olmayan bu ticarət sahibəsinin onların ölkəsinə görə, aşağı səviyyəli bir ti​carətçi qadının bu qədər özünü yüksək, elitar tutması idi. İndiki bu danışıqda heç cürə tacir, komersiant məqsədi ilə üst-üstə düşmürdü. Bu qadın çox dərin, ağıllı davranışa və zəkaya malikdi. Bir də o fikirləşirdi ki, nə olsun bu qadın aşağı sər​ma​yə sahibidi. Bunun onun şəxsiyyətinə nə dəxli var. Ola bilsin ki, heç bir manatlıq da  nə sərmayəsi, nə də imkanı olsun. Söh​bət bunun qadınlığından, qadın layaqətindən gedir ki,  bu da bu sahədə çox əlçatmaz görünür.

Əsmarə xanım, - deyə, Şeyx Haşimin dəstəyin o başından ağır nəfəslə birlikdə səsi eşidildi. Sizin dediyiniz və çox ağır eyham vurduğunuz sözdə böyük həqiqət var. Sizin kimi ali​cə​nab, nəzakətli, zəkalı və çox gözəl bir qadınla  mənim sizlə davranışım arasında ola bilsin böyük uyğunsuzluq var. Bütün hərəkətlər qadının zərifliyinə, istək və arzularına hesablanmalı, ona cavab verməlidir. Nüfuz, ad, şan nə qədər böyük olursa olsun, o, qadının xidmətinə qadının istədiyi kimi təqdim olun​malıdır. Ancaq nə olsun ki, biz hər şeyin hazırını sifariş ver​mə​yə istədiyimizi dərhal gətirtdirməyə, nəfsimizin istədiyini bu gündən sabaha qoymamağa vərdiş etmişik. Artıq mənim altmış yaşım var, bunlar mənim vərdişimə çevrilib. Mənim iyirmi beş-otuz yaslarım olsaydı, sizin də bir o qədər, onda mən sizin qul​luğunuza başqa cürə sürünə bilərdim. Mənim o yaşımda sizin kimi bir qadın qismətim olsaydı, şübhəsiz ki, mən bugünkü  kimi olmazdım. Bəlkə də heç yeddi övladı olmağa da ehtiyac olmazdı. Mən on il bundan qabaq axırıncı qadınımla evlənəndə övlad​larıma və arvadlara beş yüz milyon dollar əla​və hədiyyə verib, onlarla kəsdiyim şərtə görə bir də eşqə düş​məyəcəyimə söz vermişəm. Yəni uzun müddətli ailəyə atıla biləcək eşqdən söhbət gedir. Onlar mənim gündəlik həyatıma qarışa bilməzlər. Onu necə istəyirəm, elə də yaşayıram. On ildi bu vədə əməl edirik. Sənin bu ölkəyə gələn gününə od düşəydi ki, bu məm​ləkəti dünya qarışıq uçurub mənim başıma tökdü.

Əsmarə Haşimin eşidəcəyi bir şəkildə gülüb: 

– Haşim bəy, o səhvi düzəltmək gec deyil. Sabah mənə bi​let alıb yola salın, ölkə də, dünya da qayıdıb otursun yerində.

– Əsmarə xanım, gecdi artıq. Siz təsəvvür etmirsiz ki, bu nə qədər gecdi.

– Haşim bəy, həqiqətən mənim üçün çox maraqlıdı, hətta gülməli səviyyədə təəccüblüdü. Nə də nə qədər fikirləşirəm içə​ri​sindən inandırıcı bir səbəb tapa bilmirəm ki, sizin kimi dünyanı istədiyi kimi yaşamış, ürəyinə yatanı özünə arvad eləmiş, bu qə​dər nüfuz, imkan və oğul-uşaq sahibi olan bir adam bir günün içində beş saatlıq vaxtda bir adi qadına bu şəkildə bağlanır. Bu necə inandırıcı çıxır, etibarlı sayılır?

– Əsmarə xanım fikriniz çox əsaslı səslənir, siz fikirləş​di​yinizdən iki qat artıq da mən fikirləşirəm. Bunun niyə belə olduğunu dürüstləşdirə bilmirəm. Daha doğrusu, elə çaşqınam ki, fikrimi bir yerə toplaya bilmirəm. Siz biləni nə ola bilər. Mən birdən-birə mövqeyimi itirib, özümə hörməti dayandırıb ağlımı itirdimmi? Mən bilən, hələ mən özümün kim olduğumu, adıma uyğun nəyi edib, nəyi etməməyi anlayıram. Bəs niyə bu qədər söz-söhbət yaradan işin arxasınca düşüb, bilə-bilə nüfu​zumu aşağı salıram. Siz dünən gecə məni pərt edib, mənə de​di​yiniz sözlərin yüzdə birini mən həyatda heç vaxt, heç kimdən qəbul etməmişəm.

– Haşim bəy, mənim burada günahım nədir ki...

– Əsmarə xanım, sizin o işdə zərrə qədər nöqsanınız yox​du. Söhbət mənim ağlımı itirməyimdən, özümü apara bilməmə​yimdən gedir. Siz birinci gün restorana daxil olub həmin yeri​nizdə oturanda mən yuxarı qatda, öz istirahət otağımda sizi ek​rana gətirib, sizə baxmağa başladım. Oradan da mənim ağlıma nəsə oldu. Çox çalışdım ki, başıma bəla açmayım, sizi ekran​dan uzaqlaşdırım. Bacarmadım. Ümid etdim ki, ola bilsin, bir-iki günün qonağısız, çıxıb gedərsiz. Bununla da hər şey qur​tarar. Siz getmədiniz. Mən də özümlə bacarmadım, vəziy​yə​timi ağırlaşdırmağa başladım. Əsmarə xanım, indi başa düşməyə başlayıram ki, mənim nüfuzum, hörmətim, böyüklüyüm, kimli​yim sizin nəyinizə lazımdı və siz bunun məsuliyyətini niyə çəkməlisiniz. Yenə təkrar edirəm, biz elə vərdiş eləmişik ki, kimliyindən asılı olmayaraq, hamı bizim istəyimizə cavab ver​məlidir. Əgər sizin mənə məhəbbətiniz yoxdursa, sizi buna təh​rik etmək hansı ülviyyətə, mədəniyyətə sığır. Mən indi elə çə​tin vəziyyətdəyəm ki, sizə yalvarmağa da utanıram. Bunu sizə deməyə cəsarət etmirəm. Mən də bilmirəm bu nədəndi. Onu bi​lirəm ki, dörd gündü yata bilmirəm. İçkini artırmağım da buna kömək etmir. Mənimki də bura qədər imiş. Bir az həyatdan tez getməyimin səbəbi belə olacaqmış. 

Əsmarə xanım Şeyx Haşimin  bu sözündən kövrəlib:

– Allah eləməsin, Haşim bəy. Siz Allah, məni günaha ba​tırmayın. Maşallah, siz hələ çox gümrahsınız. Altmış yaş siz ruhda olan kişilər üçün dağı-dağ üstə qoymaq vaxtıdı. Haşim bəy, çox rica erdirəm, mənim bu sualıma görə məni nəzakətsiz saymayın.  Bundan sonra sizdən heç nə soruşmayacam.

– Əsmarə xanım, mən də sizdən bir  rica edirəm. İmka​nı​nız olan qədər dəstəyi yerə qoymayın. Mənə sabaha çıxmağa kömək edin.

Əsmarə gülüb: 

– Baş üstə, Haşim bəy, bu sabaha sizinlə birlikdə çıxarıq.

– Bilsəm “mənimlə sabaha çıxmaq” sözünü düz deyirsən, min il yaşayaram bu dünyada - deyə Şeyx Haşim Əsmarənin qulağına çatacaq ağır bir köks ötürdü.

– Hə, Haşim bəy, siz yaşda olan adam üçün məhəbbət necə görünür, onun rəngi necə olur. 

– Əsmarə xanım, bir-iki belə sual versən, məni xeyli ca​vanlaşdıracaqsan. Qaldı məhəbbətin necə. nə rəngdə görün​məsinə, mən o barədə nəsə deməyə çətinlik çəkirəm. Ancaq onu bilirəm ki, məhəbbət yaşa görə paylanmır. “Sən yaşlısan, sənə bu qədər, sən cavansan, sənə bu qədər düşür” ölçüsü ilə götürülmür. Məhəbbət həyatı dərk etmək anlamı ilə, təfəkkürün verə biləcəyi hissiyyat qabiliyyəti ilə üzə çıxa bilər. Əziyyət çəkmədən asanlıqla əldə olunanların mahiyyətində məhəbbət ola biməz. Çox çətinliklə və yaxud əldə olunması mümkünsüz olanlar məhəbbəti yaşadanlardı.

– Onda Haşim bəy, belə  demək olar ki, mən sizə pislik etməmişəm.

– Xeyir, siz mənə qətiyyən pislik etməmisiniz. Siz mənə əvvəlcədən daha yaxşı dərk edib başa düşdüyüm bir  ömür bəxş etmisiz. Mənə bu yaşımda məhəbbət yaşadırsız.

– Onda belədirsə, biz, daha doğrusu, mən elə etməliyəm ki, sizin belə xoşbəxt məhəbbətli ömrünüz daha uzun olsun. Əsil məhəbbətə çevrilməsi üçün ümumiyyətlə bizim görüşmə​yimiz mümkünsüz olsun.

– Mümkünsüz, əlçatmaz məhəbbət məhəbbətin əfsanəvi şiddətin yaratmaq üçün ortaya gətirilib. O da heçliklə nəti​cə​lənib, Məcnunun həyatı kimi. Qaldı vaxtın uzadılması məsə​lə​sinə, burada da məhəbbəti şərtləndirən əsas onu tələb edir ki, burada durmaq, ləngimək, tərəddüd etmək,  məhəbbətə xəyanət etmək ifadəsin verir. Bunu etmək olmaz.

– Haşim bəy, sizin bu indiki söhbətləriniz, ağıllı fikir​lə​riniz mənə çox xoş təsir bağışladı. Sizin görkəminizlə hərəkət​ləriniz arasındakı uyğunsuzluq məni çox şübhəyə sal​mışdı. İndi hiss edirəm ki, həqiqətən siz elə adamsınız. Bu hal sizdə çaş​qınlıqdan yaranıb. Siz mənə xeyli təsir edə bildiniz. 

– Əsmarə xanım, çox rica edirəm, onda mənə kömək edin, mənim pərtliyimi aradan götürün. Siz mənim üçün nə qədər qiymətli olsanız da, artıq mənim o rolda, həmin vəziyyətdə, yə​ni pərt gəzməyim, sizdən aralı oturmağım mənə ölümdən betər​di. Onlar dünən mənim pərtliyimə...

– Haşim bəy, mən sizi başa düşürəm. Ancaq nəticədən ası​lı olmayaraq, sizin diqqət yetirib, göz dikdiyiniz qadını da sın​dırıb, onun da şəxsiyyətin alçaltmaq olmaz. Gəl belə edək, on​da ora nə sən get, nə də mən.

– Bəs hara gedək?

Əsmarə xanım şeyxin tələsik dediyi bu “hara gedək” sözünə uzun-uzadı güldü və güclə özünü saxlayıb - Haşim bəy, hər kəs öz evinə - dedi.

– Əsmarə, bu mümkün deyil. Məni məhv etmə. Nəhayət, mənə yazığın gəlsin, çıxış yolu göstər.

– Haşim bəy, bir yol tapıb səni o vəziyyətdən qurtararam. Narahat olma, rahat yat.

– Mən onsuz da yata bilməyəcəm. Ancaq səni and verirəm Allaha, bu sözə inanımmı?

– İnan, Haşim bəy, mən o səviyyədə böyümədim ki, sizin​lə zarafat etmək cəsarətim olsun.

– Əsmarə xanım, bu gecə, bu an siz çox böyüdünüz, ucal​dınız. Məni də ucaltdınız. Sizin əllərinizdən öpmək mənə qis​mət olub, icazə verin, indi cəsarət edib sizin gözlərinizdən öpüm.

Əsmarə qəsdən telefonda susub:

– Öpün, Haşim bəy, bu icazə sizə verildi.

Dəstəkdən dodaq marçıltısı səsi gəldi. Əsmarə dəstəyi üs​tünə qoyub, yerinə uzanıb, əlini üzünə qoyub ağladı. Niyə ağ​ladı ki..? Ürəyində nə tutdu ağladı ki..., bilinmədi.

Muxtar evdəki emalatxanasında səhər saat beşə kimi iş​lə​yib, çəkdiyi şəkilləri istədiyi kimi çıxarıb lentə köçürtdü. Lentə alınmış görüntülərə düzəliş verib qurtardıqdan sonra, Simu​pə​rin şəklini böyük ekrana salıb, ona baxmağa başladı .Ona elə gəldi ki, bu qız günü bu gün onun əlindən uçub harasa gedəcək. O, Simupərlə bir neçə müddət idi ki, dostluq edirdi. Simupər onu yataq məsafəsinə buraxmasa da, ondan başqa nəvazişləri, əsirgəmirdi.

Nə Simupər Muxtara ərə getmək haqqında düşünürdü, nə də Muxtar bu barədə qəti qərara gəlmişdi.

Muxtar şəkildə bütün cizgiləri ilə görünən Simupərə ba​xıb, - niyə mən bunu görə bilməmişəm - deyə özünə fasiləsiz suallar verdi. O, Simupərə baxdıqca, gözləri ilə onun bədənini axtardıqca nəfəsi tutulur, bu İlahənin onun əlindən çıxa bilməsi qorxusu onun bədənini titrədirdi. 

O, telefonun dəstəyini götürüb, Simupərin nömrəsini yığ​dı. Əvvəl yuxuda, sonra ayıl​dıqca telefonun zəngini eşidən Si​mupər dəstəyi götürüb - bəli, eşidirəm, - dedi. Dəstəkdən nis​gilli nəfəs səsini eşidən Simupər dəstəyi qulağından ayırmaq is​təyəndə - Muxtaram, Simupər, mənəm! Başqa cür edə bilmə​dim. Səni yuxudan oyatmalı oldum - dedi. Simupər Muxtarın səsin eşidib, nəsə bir hadisə baş verdiyini güman edib həya​can​la: 

– Muxtar, niyə dinmirsən? Sənə nə olub? Mən nə edim, tez de...

– Simupər, mənə gec-tez nə olmalı idisə, o da bu gün, bu gecə baş verdi. Demə, soruşma, nəyə görə, ancaq bu gecə baş verdi. Bu suala mən cavab verə bilməyəcəm. Hər bir kəsə özü​nü görüb xöşbəxtliyi dərk etməsi üçün, bir hadisə, bir səbəb, bir məqam lazım olur. O da mənim həyatımda bu gecə baş verdi. Gözlərim bu gecə açıldı, səni olduğun kimi bu gecə görə bildim. Mənə ömür yoldaşı olmağa, mənim nişan üzüyü​mü indi qəbul etməyə hə de...

Simupər Muxtarın qəfil təklifindən çaşdı. Bu oğlan onun ürəyinə çox yatmışdı. Ancaq inanmırdı ki, nə vaxtsa Muxtar ona belə təklif edə bilər. Çünkü o, fəaliyyətinin ilk vaxtlarında Şeyx Haşimlə əlaqədar olmuş, başqa bir neçə oğlanlar ciddi də olmasa, gözlə görünən hamı tərəfindən bilinən eşq məcara​la​rının sahibi idi. Buna inanmadı. Həm də bu vaxt belə sözün deyilməsi özü şübhəli idi. Ona görə o, Muxtara: 

– İndi sən hardasan?

– Simupər, mən öz evimdəyəm.

– Evə hardan gəlmisən?

– Simupər, mən evə sizdən gəlmişəm. Bildim nəyə görə soruşursan. Mən nə çörək yemişəm, nə də içki içmişəm. Ancaq düz deyirsən, mən indi sərxoşam. 

– Muxtar, bu söhbəti sabah, o biri gün edə bilmərik. İndi bu vaxt sənə nə deyim.

– Simupər, sabah, o biri gün deyəcəyini indi de. Mən bu sözü səndən almamış rahat ola bilməyəcəm. Sənin barmağına üzük taxmalıyam. 

– Muxtar, sən bilirsən ki, səni özümə dost seçmişəm. Mən heç vaxt ürəyimə yatma​yan, ərə gedə bilməyəcəyim insanı ya​xın buraxıb dost edə bilmərəm. Mən səni çox istəyirəm. İstə​yərdim və istəyirəm sənin ömür yoldaşın olum. Açığı göz​lə​mirdim ki, ümidli də deyildim ki, sən mənə imkan ver, ağıllı-başlı yuxudan ayılım, səhər açılsın. Onsuz da açılmaq üzrədir. Bu barədə danışarıq.

– Simupər iyirmi dəqiqəyə gecə geydiyin paltarı gey, çıx evin qapısına, tapşır ki, məni həyətə buraxsınlar.

– Yaxşı-yaxşı, iyirmi dəqiqə yox, heç olmasa mənə bir saat vaxt ver. 

Muxtarla Simupər dəniz ləpəsinin döydüyü daşlı qayanın üstündə olan geniş bağçaya gəzməyə çıxdılar. Şəfəq sökülüb günəş yerindən görünməyə başlayanda Muxtar üzüyü Simu​pə​rin barmağına taxıb, günəşlə onun arasında məlaikə heykəlin şəkilin çəkməyə başladı. Günorta Simupər Əsmarəyə zəng edib dedi:
– Birinci, gözlənilmədən bu gün saat altıda baş verən ha​di​səyə görə məni təbrik elə. Bu gün səhər saat altıda Muxtar “heç cürə təxirə salma” ilə, razılaşmadan mənim barmağıma üzük taxtdı. Bu xoşbəxtliyi yuxarıda Allah, sonra da sən bəxş etdin mənə. Kişilərin gözünə olduğun kimi görünmək üçün gərək özünə uyğun paltar seçəsənmiş. Bunu da sən seçdin. Sən bu zi​yafəti yaratdın. Muxtarın barmağıma üzük taxmasına  sən sə​bəb oldun. Odur ki, bunu qeyd etmək üçün, Muxtar bizi “Hə​sən əmr” barına dəvət etdi.

– Simupər, məni çox sevindirdin. Xoşbəxt ol! Sən xoşbəxt olmağa layiqsən. Sonra da paltarı geyib mənim yanıma gəlmə. Özünlə götür, mənim otağımda geyinib birgə çıxaq. Mənim də sevgilim zəng eləmişdi. Bəlkə o da bu gün mənim barmağıma üzük taxdı. 

Simupər “Həsən əmr” barına arxa hissədən qalxmağı dü​şündü. Bura üç yerdən qalx​maq olardı. Yüz metr uzun​lu​ğunda, iyirmi metr enində olan binanın üst qatı üç hissədən ibarət idi. Sağ tərəf ən qiymətli hissə sayılırdı və bu dəniz tərəf idi. Ortası qızıl haşiyəli hovuzu, qızıl lalələrdən fışqıran şəlalələri ilə fərq​lənirdi. Sol hissə restoran sayağı çox yüksək səviyyədə, ürəyə yatan şəkildə qurulmuşdu. Simupərgilin qalxacağı sağ hissə, birə-iki baha idi. Dənizə rahatlığına, bir də dünyanın nüfuzlu müğənni, musiqiçilərinin iştirakına görə bura məşhur idi. Si​mupər orta hissədən qalxmağı ona görə nəzərdə tutmuşdu ki, buradan keçib sağ tərəfə gedənə qədər özlərini nümayiş elətdirə bilsinlər. Onlar liftdən çıxıb, orta zalın ortasına qalx​dı​lar. Si​mupər qəsdən Əsmarəni saxlayıb, gözəl Tovuz quşunun qızıl lələklərinən püskürən su şırıltılarını əli ilə ona göstərib nəsə deməyə başladı ki, onların çıxışı hamını özünə çəkə bilsin. Bu hal Simupərin gözlədiyindən daha tez və daha cazibəli oldu. Bu iki məleykə libaslı, ilahi vücudlu qadın buradakı bütün çil-çıraqları öz parlaqlıqları ilə sanki söndürüb heçə çıxartdılar. 

Bu məleykələrin haradan peyda olmaları bunların insan​dan çox bu dəqiqə uçacaq, məleykələr olduğun, ancaq bu mə​leykələrin onların gözlərinə necə görünə bilmələri hamını ye​rində dondurmuşdu. Oynayanların əlləri havada, şərab içmək istəyənlərin piyaləsi dodaqlarında, xidmətçilərin ayaqları ye​rin​də donub qalmışdı. Musiqiçilər rəqs edənlərin hamısının da​yandıqlarını görüb onlarda musiqini saxlayıb, bu məxluqlara tamaşa etməyə başladılar. Simupər heç nəyi görüb, hiss et​mir​miş kimi, ətrafa laqeyd halda, Əsmarənin qoluna girib yavaş-yavaş sağ tərəfə irəlioləməyə başladı. 

Bu üst mərtəbənin bosu, böyüyü Şeyx Haşimin birinci arvadından olan böyük oğlu Həsən Əmr idi.  O, burada hər gün saat ondan sonra dostları və xanımları ilə istirahət edirdi. Atası Şeyx Haşimin də burada xüsusi yerdə qoyulmuş masası vardı. Hamının orta zal tərəfə baxdığını görən Əmir də o tərəfə baxdı. Ömründə görüb təsadüf etmədiyi qızıldan, brilyantdan, yaqut​dan, mirvaridən yaradılmış iki məxluq şux qamətlə, əzəmətlə onlara tərəf gəlirdi. 
Bismillah, bu nədi? La İlahə İləllah, bunlar məxluqdur​lar​mı? – deyə-deyə o yerindən cəld qalxdı və onlara tərəf yüyür​mək istədi. Sonra özünə gəlib ətrafa baxdı ki, görsün onun bu hərəkətini görən oldu, ya yox. Gördü ki, hamı ayağa qalxıb, ağızlarını açıb, gözlərini iki dəfə böyüdərək heyrətlə, onun kimi qəfil göydən düşmüş məleykə məxluqlara çevrilmiş bu gözəllərin gəlişinə, yerişinə tamaşa edirlər. Həsən Əmir öz ge​yiminə nəzər salıb:
– Mənim üst-başım onların yanında cındır kimi görünəcək deyib, yerindən tərpəndi. İrəliyə tərəf gələn iki məleykə məx​luqlara iki metr qalmış Simupəri tanıdı. Simupər onun bir ad​dımlığında dayanaraq Əsmarəyə tərəf çevrilib:
– Əsmarə xanım, Həsən Əmir Şeyx Haşimin böyük oğlu​du. Buranı yaradan və bura​nın yiyəsidir. 

Əsmarə Həsən Əmiri nəzərdən keçirib:
– Simupər xanım, bu şəhərdə Şeyx Haşim ailəsinin təsir dairəsindən kənarda bir gözəl yer varmı ki, biz orada bir saat da olsa asudə istirahət edək. 

Həsən Əmir Əsmarəyə diqqətlə baxıb:

– Allahın böyüklüyünə and olsun ki, mən Simupəri tanı​masaydım heç kim məni inandıra bilməzdi ki, siz məleykə yox, məxluqsunuz. Sizə “xoş gəldiniz” demirəm. Bu hamıya deyilən söz sizə şərəf gətirməz. Sizə demək istəyirəm ki, bura​nın in​di​yə qədər görmədiyi və bundan sonra da görə bilmə​yə​cəyi həm qonağı, həm də yiyəsisiz. 
– Əsmarə xanım, Şeyxin ailəsi çox böyük, çox imkanlı, həm də hər yerdə hörməti olan mötəbər ailədir. Bu məmləkətdə bu ailənin nüfuz dairəsindən kənarda asudə istirahət etməyə yer yoxdur. Bizim ailə şanslı, atam isə bunlardan daha şanslıdır. And olsun Allahın böyüklüyünə, atamdan bir dəqiqə qabaq sizi görmüş olsaydım, Şeyx Haşim bütün ailəmizi silahlandırıb üs​tümə gəlsəydi sizi ona verməzdim. Onun bəxti həmişə məni qa​baqlayır.

– Həsən bəy, belə çıxır ki, siz artıq məni səkkizinci analığa qəbul etməyə hazırsınız.

– Sizi gördüyüm bu ana qədər nəinki hazır, ailəmizin ata​ma qarşı elan etdiyi mühari​bəyə sərkərdəlik edirdim. İndi sizi görəndən sonra istər ailəmizin, istərsə də kənardan kim ata​mı qınasa, onu qılıncdan keçirərəm.

Bu sözə hamısı güldü və Əsmarə xanım Həsən bəyə nəva​zişlə baxıb: 
– Həsən bəy, mən şübhə etmirəm ki, siz mənim bu sözü şənlik xatirinə dediyimə inanacaqsız. Mən sizin atanızın səkki​zinci və ya doqquzuncu arvadı olmayacam. Atan bundan sonra çox zülmlərə qatlaşa bilsə, ən uğurlusu onun o dünyadan gəl​miş məleykə timsalında məşuqəsi ola bilərəm.

– Əsmarə xanım, bilirəm ki, masanızda oturmağa mənə icazə verməyəcəksiniz. Qalır ki, sizi xətriniz istəyən yerdə əy​ləşdirim. Ancaq sizə bir sirr açacam. Əslində biz sək​ki​zinci xa​nımı almaq üçün atamıza müharibə açmamışıq. Biz belə bir hay-küy salmaqla qiymət qaldırırıq. Atamız yeddinci xanımı almaq üçün digər arvadlarına, oğul-qızlarına düz beş yüz mil​yon dollar hədiyyə etdi ki, onları razı salsın. Bu gəlirdən də böyük oğul kimi mənim payıma çox düşür. Düzdü, o vaxt çox möhkəm söz verib ki, bir də belə iş tutmayacaq. Ancaq mən in​di yəqin etdim ki, atam sözünün üstündə dura bilməyəcək. İndi gəlin sizi istədiyiniz yerdə, həm də atamın masasına yaxın əy​ləşdirim. 

Onlar görkəmli yerdə olan bir masanın ətrafında dayan​dı​lar. Həsən Əmir kürsülərdən birini kənara çəkib - Əsmarə xa​nım, buyurun – dedi. Əsmarə ona baxıb:
– Həsən bəy, gəlin razılıq versəniz, sizinlə yarı zarafat bir iş tutaq. Mən əminəm ki, atanız bizim burada olduğumuzu har​dansa öyrənsə, əlində nə işi olsa da yarımçıq qoyub özünü bura çatdıracaq. Bizi burada əyləşdirsən, qaydaya görə o bizim süf​rədə əyləşə bilməyəcək. Biz də dünya dağılsa da, onun yanına getməyəcəyik. Səndən gizlətmirəm. Şübhəsiz, sən də bilirsən ki, atan dünən axşam mənim otağıma çox qiymətli bir gül çələngi göndərmişdi. Bu gecə də o mənə zəng edib, rica etdi ki, məni bu qədər pərt etdiyin yetər. Restoranda mənim pərtliyimi götürmək üçün bir dəfə də olsa masamda əyləş. Mən isə onunla razılaşmadım və dedim ki, sizə hörmətim o olar ki, mənim yerim boş qalar, mən restorana getmərəm. Atan bu sözdən o dərəcədə narahatçılıq keçirtdi ki, açığı çox böyük nüfuz sahibi atanıza yazığım gəldi. Həm də bir az atanız mənə təsir edə bildi. Ona söz verdim ki, nəsə fikirləşib pərtliyinizi aradan götürməyə çalışaram. Restoranda nə mənim onun ayağına get​məyim, nə də onun mənim yanıma gəlməyi mümkünsüz olub. İndi gəl səninlə birlikdə atana bir surpriz hazırlayaq. Bizi otuz​dur atanın masasında. Sonra da qabağa düşmək üçün atana zəng et de ki, biz burada oturub onu gözləyirik. Ancaq bir für​səti də əlindən qaçırma. Əvvəlcə deyəcəyin bu xəbərə görə atandan hədiyyə istə, məni də heç olmasa on faiz şərik elə. 
Həsən Əmir yarı zarafat, yarı gerçək bu təklifə çox şən olub:
– And olsun Ömərə, siz  mənim ağlıma gəlməyən çox sər​fəli bir iş təklif etdiniz. Siz onun səkkizinci arvadı olmaqla mən daha çox pul qazana bilərəm. Çünki, bacı-qardaşım o qədər çoxalıb ki, şəriklikdən mənə elə ciddi pay düşməyəcək. Nə də sizi görəndən sonra insafım yol verməyəcək ki, ayağımı yerə dirəyib, razılıq verməyim ki, payımı artırım.

Həsən Əmir Əsmarəgili atasının masasında əyləşdirdi. Sonra telefonu gətirib atasının nömrəsini yığdı. Hal-əhvaldan sonra:
– Ağa, bir hədiyyə boyun ol, sizə möhtəbər bir şad xəbər deyim. 

Ağası telefonun o başında nə dedisə, Həsən Əmir:
– Ağa, əziz canına and olsun, qərar versən ki, o xəbərə heç nə dəymir, mən istədi​yiniz qədər sizə pul ödəyəcəm. Yox, Ağa, bir milyon bu xəbərin qarşısında çox gülünc görünür. 

Yenə atası nə dedisə, Həsən Əmir: 
– Yaxşı, Ağa, mən bəri başdan deyirəm, ancaq sən də söz ver ki, xəsislik eləməyib, həmin xəbərin dəyərinə uyğun məni mükafatlandıracaqsan. Ağa, mənim şad xəbərim ondan ibarətdi ki, mənim səkkizinci analığım çox ciddi və layiqli namizəd Əsmarə xanım sizin masanızda əyləşib sizi gözləyir. 

Telefonun o tərəfindən Şeyx Haşim elə bağırıb qışqırdı ki, onun səsini Əsmarə ilə Simupər də eşitdi. Şeyx Haşim:
– Sən elə həddini aşmısan, elə qudurmusan ki, mənim pərtliyimi bilə-bilə mənə gülmək istəyirsən. Yoxsa ananın sifa​rişi ilə belə cəsarət edirsən. Neçə gündür ki, bütün resto​ra​nın aşağı-yuxarı adamlarının hamısı mənim pərtliyimə “urra” deyib əl çalmaqları bəs deyil, hələ üstəlik, mənim doğma oğlum da onlara qoşulub mənə əl çalır...

Baxmayaraq ki, Həsən yalan demir, ancaq Ağasının heç vaxt görmədiyi ona qarşı belə qəzəbindən onun rəngi sapsarı oldu. O, bir təhər özünü ələ alıb:

– Ağa, siz nə danışırsınız? Mən nə cəsarət edib qəlbim, ürəyim, başımın tacı ilə belə zarafat edə bilərəm. Ömərə, sənin canına and olsun ki, mən yalan danışmıram. İş ki belədi, hədiy​yədən boyun qaçırmaq istəyirsən, ona görə də məni belə itti​ham edirsən. Onda Əsmarə xanımla özün danış. 

O, telefonu Əsmarəyə uzatdı. Əsmarə telefonu alıb:
– Haşim bəy, bizim gəlişimiz, sizin masada əyləşməyimiz ürəyinizcə olmadısa, Həsən bəyi niyə belə danlayırsız? Deyin ki, belə bir xəbər mənə lazım deyil. Biz də Simupərlə keçib başqa masada əyləşək.

Yenə Şeyx Haşimin ucadan səsi gəldi:
– Ya Peyğəmbər, Ya Ömər, mənə imkan ver gedim ora ça​tım, mənə bu xəbərin doğruluğunu gözümlə görməyə səbr ver. Gör, mən kimin səsini eşidirəm. Onun dilindən hansı xəbəri alı​ram. 
– Əsmarə xanım, gəlib gözlərimlə görməyincə inanma​maqda məni qınamayın. Bu xəbəri ancaq yuxunun möcüzəsi yarada bilər. Mən indi gözümü yumuram ki, ora nə vaxt çat​dı​ğımı hiss elə​mə​yim. Zəhmət olmazsa, dəstəyi Həsən Əmirə verin. 

Həsən dəstəyi qulağına aparan kimi Şeyx Haşim:
– Xəbərin qiyməti beş milyarddan da dəyərlidir. Ancaq oğlum olduğun üçün beş milyona görə məni bağışlayarsan. 

Həsən Əmir telefonu masanın yanında dayanmış xidmət​çiyə verib:
– Peyğəmbərə, Ömərə and olsun ki, öz dili ilə beş milyon dedi. Gör, Allah nə qədər mən tərəfdə oldu ki, Əsmarə xanım, siz də mənimlə əlli-əlliyə razılaşmadınız. Çox insaflı xanım​sı​nız. Mən də sizin bu qədər insaflı, gözü tox olmağınızı nəzərə alıb payınızı iyirmi faizə qaldırıram. Sabah Ağama pulu köçürtdürüb, sizin də bir milyonluq çekinizi burda sizə  təqdim edəcəm. İndi icazə verin sizin əlinizdən öpüb öz yerimə çəkilim ki, Ağam gəlib mənim iz-tozumu sizin yanınızda görməsin. Ancaq bir na​rahatçılığım var ki, mən bu süfrəyə nə gətirdim ki, ondan bu ölkədə indiyədək olmamış olsun. Həm də bu süfrənin dəyərini göstərə bilsin. Əsmarənin əlini dodaqlarına aparıb, Əsmarə ona baxıb:
– Həsən bəy, sən inan, o bir milyon dollar bu anda bu məclisin dəyəri müqabilində bir dollar qədər nəzərimdə yox​dur. Qaldı sizin bu süfrəyə, hansı qiymətli neməti qoymaq istə​yinizə, sizin Simupərlə məni qarşılamaq mədəniyyətiniz, işlət​diyiniz ürəyə yatımlı, xoş alicənab sözləriniz bu süfrəyə qoyu​lacaq dünyanın ən qiymətli nemətlərindən dəyərlidir.

Həsən Əmir  Əsmarənin əllərini buraxmayıb:
– Peyğəmbərlərə, Ömərə and olsun ki, hər bir kişinin hə​yatında sizin kimi qadın olsa, dünyanın sizdən başqa hər ne​məti onun gözlərində heçə dönər.

Çox keçmədi ki, Şeyx Haşim özünün bərk yeriməsinə ma​ne olan, qarşısındakı havanı yara-yara onlara tərəf yaxın​laş​dı. Onun arxasınca iki böyük gül çələngi gətirdilər. Şeyx Ha​şim özünü Əsmarəyə çatdıraraq onun qabağa uzadılmış əlini do​daqlarına tərəf aparıb:
– Siz çox düzgün edib gözəlliyinizin qarşısında çox sərt dayanmısınız. Sizin bu tezlikdə vədinizə əməl edəcəyinizi yu​xumda da görə bilməzdim. 

O, keçib Simu​pərin də əlini dodaqlarına aparanda onun barmağındakı nişan üzüyünü gördü. Özündən asılı olmayaraq keçirtdiyi həyəcan o Şeyxin içərisini büs-bütün gizildətdi. Keç​miş məhəbbəti oyanıb ürəyini sirkələdi. O, min il yaşamağa hazır olduğu bu qadınla onun talehinin qırılmasına Simupərin ölkədə beş məşhur oxuyan qadından biri olması olmuşdu. Şeyx onların arasındakı münasibətdən yaranmış hay-küyün bütün öl​kəni doldurduğunu və artıq bunun dözülməz olduğunu görüb ondan doymadan ayrılmalı ol​muş​du. Gətirilən güllər böyük ol​duğundan, masanın üstünə yerləşdirilməsi mümkün olma​dı​ğına görə onları Əsmarənin və Simupərin sol və sağ tərəf​lə​rində qızıl haşiyəli güzgünün üstündə yerləşdirdilər. Az otu​randan sonra Muxtar da əlində iki xırda gül dəstəsi gəldi. Şeyx Haşim Si​mu​pərin nişanının Muxtarla olduğunu bilib bu iz​di​vacdan narazı qalmadı. Çünki hamı kimi o da Muxtarın xatirini çox istəyirdi. Şeyx Haşim sevincinin həddini gizlədə bilməyib, sevdiyi qıza məhəbbətini aça bilməyən cavan oğlan kimi yerli-yersiz hərə​kət​lər edir, lazım olan tərəfə baxmayıb, lazim ol​mayan tərəflərə çaşqın halda baxıb qızarıb bozarırdı. O, bir neçə kəlmə bugünkü sevincindən danışıb Əsmarəyə razılıq bil​dirdi. Sonra masanın yanıda dayanıb sifariş gözləyən xid​mət​çi​yə dedi:
– Həsən Əmri bura çağır. 

Xidmətçi cəld getdi. 
Həsən Əmir masaya yaxınlaşanda Şeyx Haşim yerindən qalxıb pıçıltı ilə oğluna bir neçə dəqiqəlik söz deyib yenidən yerinə əyləşdi. Atasının ona dediyi sözdən sonra Həsən harasa çıxıb getdi. Masanın üstündə olan müxtəlif su və şirələrdən başqa ora heç nə əlavə olunmadı, nə də heç nə sifariş veril​mə​di. Şeyx Haşimin gəlişindən sonra gözləni​lən şənlik baş ver​mə​di. Yarı sükut, yarımçıq baxışlar bir saatdan artıq davam etdi. Muxtar Şeyx Haşimin yanında, özü də ona məxsus süf​rədə si​fariş vermək səlahiyyətinə malik deyildi. O da, Əsmarə də, Si​mupər də bu vəziyyətdən pərt idilər. Əsmarə bu halın nə de​mək olduğunu götür-qoy edib, harda səhvə yol verdiyini ax​ta​rırdı.
– Ola bilsin indiki addımı mən vaxtından əvvəl atdım, - deyə o fikirləşirdi. Bir də axı bu xəbərə görə Şeyxin oğluna beş milyon dollar bağışlaması və üstəlik də gətirdiyi çox qiymətli gül səbət​ləri, onun indiki görünüşü ilə üst-üstə düşmürdü. O, bir az da səbr edim, - deyə özlüyündə Şeyx Haşimin belə hərə​kətinə qarşı edə biləcəyi əks addımlar haqqında fikirləşməyə başladı.
Bu vaxt Həsən Əmir iti addımlarla gəlib onların masa​sın​dan bir az aralıdakı yerinə gedərkən atasına baxıb, sifəti ilə nə​yi isə təsdiq edirmiş kimi ona baxaraq, keçib yerində əyləşdi. 
Bir az keçmiş, səliqəli geyinmiş iki oğlan, hərəsinin əlində ya qızıldan, ya da qızıl suyuna çəkilmiş sərpayilərlə masaya ya​xınlaşaraq onların birini Əsmarənin, digərini Simupərin qar​şı​sı​na qoyub, iki addım geriyə çəkilib dayandılar. Sər​pa​yi​nin içə​risində qutudan çıxarılıb açıq qoyulmuş və hamısı brilyant olan çox qiymətli zinət əşyaları var idi. Burda alın kəməri, dəst sırqa üzük, bilərzik, boyunbağı, brilyant qaşlı saat, zərif əl çan​tası var idi. Hamı heyrət içində bir-birilərinə baxırdı. Şeyx Ha​şim əlini qoyun cibinə salaraq bank kitabçasını çıxarıb iki ədəd bir milyonluq çek imzalayıb hərəsini bir sərpayıya qo​ya​raq- gəlin götürün bunları, - dedi. Hər birinin əlavələrini hazırlayın və xa​nımlar məclisdən çıxanda arxalarınca mənzillərinə aparın, - dedi. 
Şeyx Haşimin sir-sifəti dəyişdi. Sifəti qızartılı işıq saç​ma​ğa, gözləri gülməyə başladı. Artıq xidmətçilər əl-ayağa düş​müş, heç nə deyilmədən naz-nemətlər süfrəyə daşınmağa başla​mışdı. Şeyx Haşim süzülmüş piyaləni qaldırıb:
– Əsmarə xanım, sizdən acizanə icazə alıb, mənim və sizin üçün də çox qiymətli olan bu məclisi Simupərin barmağındakı nişan üzüyündən başlamaq istəyirəm. Əsmarə xanım, nəzə​ri​nizə çatdırmaq istəyirəm ki, altmış illik ömrümdə yaxınlarımın, övladlarımın məni sevindirən nişanlarını, toylarını görmüşəm. Bu gün Simupərin barmağında Muxtarın nişan üzüyünü görən​də də həmin əzizlərimin toy-düyünündə keçirtdiyim sevinci ke​çirdim. Nəyə görə? Ona görə ki, bu iki gənc – həm Muxtar, həm də Simupər bu şəhərin ən tanınmış, çox sevilən, həm də qabiliyyətli gənclərindəndirlər. Gənclik səhvsiz ötüşmür. Çox təəssüf​lənirəm ki, bu səhvlərin yaranmasına, bir az da qabağa getməsinə bizim kimi yaşlılar da yardımçı olurlar. 
Şeyx Haşim bu sözləri ilə özünün Simupərin həyatındakı günahına işarə edirdi. Bunu masadakıların hamısı bu cür də qəbul etdi. 
– Əsmarə xanım, elə bu yaxın bir neçə gündə də mən Si​mupər xanım barədə yenə səhvə yol verib özümü günaha ba​tırdım. Mən belə fikirləşirdim ki, Simupər bizim dostluğu​mu​zun yaranmasına əngəl törədəcək, onun baş tutmasına im​kan verməyəcək. 
Bu yerdə Əsmarə Şeyxə sataşmaq, həm də elədiklərindən ürəklənib, “cızığından çıxma” işarəsi vermək üçün:
– Haşim bəy, deyəsən dostluğumuzun yaranmasına, ta​mam​lanmasına birtərəfli qərar vermək istəyirsən?

Şeyx Haşim özünü itirib:
– Yox-yox, Əsmarə xanım, əstağfürillah, əstağfürillah. Mən belə demək istəmədim. Siz Allah, mənim həyəcanımdan yaranan kiçik səhvlərimdən istifadə edib məni zülmə salmayın. 
Şeyx Haşimin uşaq kimi tez-tələsik geri çəkilməsi səmi​miyyətinə hamı ürəkdən güldü. 
– Muxtar bəy, siz mənə yardımçı olmağa söz verin ki, mən söhbətimi davam edə bilim. 

Muxtar dillənməmiş Əsmarə dedi:
– Haşim bəy, hamımız birlikdə birtəhər sizi vəziyyətdən çıxararıq. Odur ki, söhbəti​nizi davam edin.
– Hə, Əsmarə xanım, ürəyimdəki odur ki, mənim fikrimin əksinə Simupərin mənə verdiyi indiki qiymət məni çox təsir​ləndirdi. Yəni sizinlə bura gəlməsi mənim Simupər haqqında səhv düşündüyümü aşkar etdi. Nəhayət, bu gün, bu çox əziz məqamda, həyatda bütün günahlarımdan tövbə edib, burda Əs​marə xanımın iştirakı ilə sizə və Allaha söz verirəm ki, Muxtar bəy və Simupər xanımı özümə çox yaxın hesab edəcəm. Onlara ata timsalında xeyir-dua verib arxa-dayaq olacam. Mən həm də Əsmarə xanımla qısa müddətdə yaxın dost, bacı ola bildiyinizi nəzərə alıb sizi bir-birinizdən ayırmaq istəmədim. Bu badələri sizin xoşbəxtliyiniz şərəfinə içək. 
İkinci dəfə piyayələr süzülüb içmək məqamı yarananda, Muxtar Şeyx Haşimə iltifatı və səxavətinə görə minnətdarlıq etdikdən sonra onun da Şeyxə yüngül bir hədiyyəsi olduğunu bildirib telefonla bu mərtəbədə işləyən xidmətçisinə dedi:
– Ekranı qaldır, lenti qoy. Barla dənizin arasında altı metr eni, hündürlüyü olan ekran hazır oldu və ağarıb dayandı. Adə​tən bu ekrandan dünyanın ən sayılmış, seçilmiş mügənni ul​duz​ları, estrada caz qruplarının konsertləri göstərilirdi. Ekran bi​na​nın qulaban hissəsində qurulduğuna görə bura hamı tamaşa edə bilirdi. Şeyx Haşim qadın mələklərin əynindəki bu rəngdə, bu biçimdə zinyətlərlə bəzədilmiş paltarın ancaq bu özündən də böyük, içərisində sirr-sehr gəzdirən Əsmarənin işi olacağını bilib, özünü saxlaya bilməyib, gah Əsmarəyə, gah da onun paltarına baxırdı. O, fikirləşirdi neynəsin ki, bundan sonra necə geyinsin ki, Əsmarə ilə heç olmasa geyimdə uyğun gələ bilsin.
Bu vaxt Muxtar cibindən balaca bir birləşdirici çıxarıb onun düyməsini basdı. Hamı gözlərini ekrana zilləyib gözlə​yir​di ki, görsünlər görmədikləri yeni, maraqlı bir konsert olacaq​mı? 
Ekranda Simupər xanımla Əsmarə xanımın geyim otağın​dan çıxıb, əl-ələ tutub gülə-gülə bir-birlərinə sığınıb nə yeri​mə​ləri, nə havada uçmaları bilinməyən halda əyindəki dəniz rəng​li, sanki maviliyin içində bərq vuran paltarlarının qat-qat açı​la​raq bütün gözəl​liyi ilə möcüzə yaradırdı. Bayaq deyildiyi kimi, nəhəng gecə barında gecənin bu vaxtında qonaqlarla gurlayan “Brilyant”ın damından şəhərə yayıla biləcək, dənizə tökülüb onun dalğasının səsini boğa biləcək bir uğultu qopdu. Sonra hamının nəfəs almaq imkanının tükəndiyinə bənzər bir sakitlik yarandı. Birdən Şeyx Haşim pis yuxu görüb havalı ayılan kimi yerindən qalxıb - “bravo-bravo, “əhsən-əhsən” - deyə əl çalıb qışqırmağa başladı. Bütün üç bölmədən ibarət gecə barının müştəriləri, xidmətçiləri bir ağızdan - “bravo-bravo, “əhsən-əhsən” - deyə qışqırmağa başladılar. Şeyx Haşim bir neçə dəfə durub oturdu. Bir neçə dəfə ekrana salınmış insan- məleykə şəkillərə tərəf getdi-qayıtdı. Oğlu Həsən Əmir ona yaxınlaşıb:
– Ağa, bu sözümə görə keç taqsırımdan. Əsmarə xanım çox diqqətlə səni izləyir. Bu xanım indiyədək gördüyün qadın​lardan deyil. Olduğundan da çox ağır, samballı hərəkət etmə​sən, onu ələ ala bilməyəcəksən. Özünü bir az topla və elə görün ki, guya bu hadisələr, elə onun özü də sənin son şansın deyil. Onu da bil ki, o qadın sənin olmayınca ölkənin bütün qapılarını bağlayıb onu kənara buraxmayacam. 

Şeyx Haşimi elə bil şillələyə-şillələyə yuxudan oyatdılar. O, oğluna xeyli baxıb, bu sözdən xeyli pərt olub üzünə qızartı çöksə də, oğlunun başını əyib alnından öpərək:
– Çox şükür oğlum, bu yaşımda oğlumdan cəsarətli nə​si​hət eşidə bildim. Sən məndən sonra mənim tayfamın başında dayanmağa layiqsən – deyib sakitləşib yerində oturdu. Əsmarə Həsən Əmirin dediyi kimi həqiqətən Şeyx Haşimin hərə​kət​lə​rini izləyib bu xarakterdə adamın həyatda və gələcəkdə onun üçün nə şəkildə dözümlü ola biləcəyi haqqında fikirləşirdi. O, bu gün bir neçə milyon qazanıb, sabah boşluqda qalmaq istə​mirdi. Onun üçün bugünkü milyonlardan daha vacib bu ölkə ilə qura biləcəyi daimi iş üçün nüfuzlu, imkanlı şirkət adamları idi ki, uzun müddətə daha çox və dayanaqlı qazanc əldə edə bilsin. Əsmarə Həsən Əmrin atasının qulağına nə deməyini təxmin etdi. Həsən onunla demək olar ki, eyni yaşda olduğuna görə o, daha müasir təcrübəyə malikdir - deyə düşündü. O, piyaləni əlinə götürüb:

– Haşim bəy, biz o şəkillərdən bir-birimizə daha yaxın oturmuşuq.
Şeyx Haşim səhvini dəqiqləşdirib bir daha qızardı. Həsən düz deyir, bu qadın mənim gücüm, qabiliyyətim çatmayan də​rəcədə başqalarından fərqlənir. Ya Peyğəmbər, Ya Ömər, mənə kömək ol...
– Mən bu gün, indi üç səpkidə söhbət etmək istəyirəm – deyə Əsmarə danışmağa başladı. Bu, mənim bu səfər zamanı birinci və axırıncı söhbətim olacaq. 

Ay Allah, görəsən hansı hərəkətimlə bunu incidib belə da​nışmağa vadar etdim. Getmək söhbəti haradan, nədən yarandı? – deyə Şeyx Haşim fikrindən keçirib qurdalandı və danışan Əsmarənin gözlərinə baxdı.

– Birinci ondan başlamaq istəyirəm ki, Haşim bəy, sizin çox ağıllı, müasir həyatın bütün sahələrinin nəbzin yaxalamaq qabiliyyəti olan oğlunuz var. O, bu istedadı ilə çox qısa bir müddətdə tək ölkədə yox, dünyada özünə layiqli yer tutub sizin yüksək adınızı şərəflə davam etdirəcək. Haşim bəy, mənim ge​riyə biletimin vaxtına cəmi üç gün qalıb. Mən qayıdacam. 
Şeyx Haşim dərindən nəfəs alıb:
– Bilirəm, çox gözəl qızınız Rəqsanədən və kiçik oğlunuz Raisdən ötrü darıxmısınız.

Əsmarənin nəzərdə tutduğu təsdiqləndi. O bilirdi ki, bu qədər nüfuz sahibi Şeyx Haşim onun haqqında müfəssəl məlu​mat toplamadan necə olursa olsun, nəyin bahasına olsa da onun arxasınca düşməzdi.

– Haşim bəy, sizin dediyinizdə də  həqiqət var. Ancaq mə​nim geri qayıtmağımın əsas səbəbi deyil. Mən sizin bu ölkəyə burada aşağıdan yuxarıya kimi bir tanışım olmadan gəlmişəm. Düzdü, gəlişimdə birinci məqsədim bu ölkə ilə tanışlıq olub. Ancaq bu gəlişin gələcək məqsədi ölkənin taciri, iş adamları, bizim ölkədə satıla biləcək mal sahibləri ilə mümkün olarsa ta​nışlıq, işgüzar ünsiyyət olmazsa, ən azı vəziyyətin sərfəli olub-olmamasını aydınlaşdırmaq olub. Bu məqsəd, yəni araşdırma niyyətim burada qalacağım müddətin ikinci on günlüyündə baş verməli idi. Yad ölkəyə heç bir tanışı olmadan bir qadının bu məq​sədlə gəlişi həqiqətən ağır işdi. Mənim bu dəfə tez qayıt​mağımın səbəbkarı sizsiniz. Şübhəsiz ki, bu mənim qa​bi​liy​yə​tim və görkəmimin işi olmadı. Burada Allahın könlü oldu ki, mən sizin kimi çox nüfuzlu, çox imkanlı bir şəxsə rast gəldim. Buna görə Allaha şükür edirəm. Mənim on beş, iyirmi gün və yaxud ola bilsin heç vaxt görə bilməyəcəyim iş bu qısa müd​dətdə öz həllini tapdı. 
– Şeyx Haşim, indi təsəvvür edin siz dura-dura, Allah elə​məmiş, hələ başqasını demirəm, elə oğlunuz Həsən bəyə, bu​ra​da oturan bacım Simupərə, onun ürək bütövü olan Muxtar bəyə desəm ki, mənim nəyəsə ehtiyacım var, sizcə bunu demək, ar​zulamaq mümkün olarmı? Olmaz. Sizinlə də münasibət elə gözlənilmədən, anlaşılmadan elə sürətlə baş verdi ki, mənim imkanım olmadı kı, sizə nəsə deyim. Haşim bəy, mən bura ha​valanıb uça-uça eşq axtarmağa gəlməmişəm. Bu da Allahın işi​di. Öyrənib bildiyiniz kimi, mən beş-on il müddətinə çox kiçik bir ticarət şəbəkəsi yaratmışam və öz işimi qurmuşam. Dövriy​yəm bütövlükdə, sərmayəm isə iki milyonu aşmır. Mən ona görə səfərimi təxirə salıram ki, sizin mənə olan münasibətin müqa​bi​lində sizinlə ticarətdən, alverdən danışmaq insafsızlıq olardı. Mənim istəyim bu qədər. Qaldı ki, sizin mənə olan hə​qi​qətən çox inandırıcı və səmimi istəyinizə. Haşim bəy, dediyim kimi, həqiqətən mən bura gələndə nə olursa olsun, sevgidən, nə bilim nədən kənar durmaq məqsədim olub və o inadımda dur​mağı özümə söz vermişəm. Sizə söz verirəm ki, növbəti gə​li​şim​də əlimdən gələni edəcəm ki, sizin eşqinizlə bacardığım qə​dər özü​mü yükləyim. Həm də sizə söz verirəm ki, bu ərəfədə heç bir kişi haqqında düşünməyim. Narahat olmayın, bu gəliş də çox uzun çəkməyəcək. Bu gəliş Simupər bacımın toyunda baş ve​rəcək. Həmin gecə sən məni qolların arasında görə bilə​cəksən, - deyərək  Əsmarə hamı ilə piyaləni toqquşdurub başı​na çəkdi.

Ağasının masasının altına qurduğu səs ötürücüsünü qula​ğına taxıb bütün söhbətə qulaq asan Həsən Əmir bu qadının dediklərinə heyrət edib o da qarşısındakı piyaləni başına çəkdi. Piyaləni yerə qoyduqdan sonra xeyli mehribanlıqla Şeyx Haşi​mə baxıb əlini ona yellədi. Şeyx Haşim Əsmarənin incə bar​maqlarını dodaqlarına yapışdıraraq çox niskilli bir nəfəs ötü​rüb, hələlik kifayətlənməli olacağı bu əlin təmasını var gücü ilə qəlbinə ötürməyə çalışdı. Əsmarə ehmalca əlini onun dodaq​la​rından çəkib:
– Haşim bəy, indi bizim aramızda bir sirri-xuda qalmadı. Mənim vəziyyətimi başa düşüb bir sualıma soyuq düşüncə ilə cavab verməyinizi rica edirəm. Deyin görüm, sizin mənə bəxş elədiyiniz hədiyyələri və az məbləğdə olmayan pulu hansı əsas​la, hansı münasibətə uyğun olaraq qəbul edib aparım. Bəlkə bu şəkildə aparım? Həm övlad​larım​dan gizlədim və verdiyiniz pu​lu da sərmayə qoymaqdan çəkinim, gizli saxlayım. Yaxud da ki, gizlət​məyim. Onda necə inandırım ki, bu qədər qiymətli hə​diyyələr və pul bu qısa müddətdə hardandı? Buna burada mə​nimlə əyləşənlər və ya bu qısa müddətdə aramızda, daha doğ​ru​su, sizin mənə olan münasibətin şahidi olanlar inana bi​lərlər. Başqa kimə necə inandırmaq olar bunu? Bunlar da qalır Simu​pərlə Muxtarın toy gününün axşamına. Əgər Allah ömür verib qismət eləsə. Sonra son sözüm budur ki, siz Simupərlə Muxtar haqqında ürək sözünüzü dediniz. Mənə bu barədə siz​dən bir ri​ca  etməyə də yer qoymadınız. Bilin ki, Simupərə və bu cüt​lü​yə etdiyinizi onlarla bir qəlbdə olan, bundan sonra da bir qəlb​də olacaq mənə də etmiş olacaqsız. Günəş yerdə ya​ranmışların ha​mısını isitdiyi kimi, bütün qəlbi ilə insanları isi​dən Simupərə hörmət etməyəni Allah tanımaz. 
Simupərin gözlərindən yaş axmağa başladı. Muxtar dəs​mal ilə o yaşı qurutmağa çalışarkən Simupər onun əlini eh​mal​ca dodağından sürüşdürüb kənara çəkərək:
– Mənim Muxtarla bu gün ən müqəddəs, şad günümüzdür. Bu günə və bundan sonra bizə atalıq edəcək, Şeyx Haşim ağa​nın iştirakından istifadə edərək, Əsmarə, səninlə bacı olmaq an​dını dilimə gətirmək istəyirəm.  

Əsmarə çox ciddi - yox, - dedi. 

– Simupər bacı, bu hadisə indi olmayacaq. Bu məqsəddə, mənim bu gəlişimin sayəsində olmayıb. Sizin toy gecənizdə biz səninlə nə yolun adamı olmağımızdan asılı olmayaraq, burda mən özümü nəzərdə tuturam. Quranın altından keçib səninlə bacı olacağıq. 

Simupər ayağa qalxaraq gözünün yaşını saxlaya bilməyib dəsmalı gözünə basıb Əsmarəni qucaqlayaraq hönkürdü. 
Şeyx Haşim Əsmarənin söhbətindən o qədər təsirləndi ki, həm də o qədər də faydalandı ki, həqiqətən çox narahat olub sıxılmağa başladı. O, üzünü Əsmarəyə tutub:

– Mən artıq bura sığışmıram, burda çox darıxıram, Əsmarə xanım, sizdən artıq dərəcədə rica edirəm məni inkar eləməyin. Durun düşək mənim mərtəbəmə, ora daha geniş və sakitlikdir. 

Şeyx Haşim yerindən qalxmaq üçün Əsmarənin kürsüsünə kömək etdi. Əsmarə sanki insan əlinin xəbəri olmayan hər nə varsa İlahidən yaranan ecazkar bir aləmə düşdü.  Əsmarə Şeyx Haşimin qoluna girib bəxtəvərliyinin içində çırpınırdı. Əsmarə Şeyx Haşi​min titrəyən qolunu dartıb onu saxladı. Onlar üz-üzə, göz-gözə dayandılar. Əsmarə Şeyx Haşimə dedi:
– Üç gün sənin sərəncamındayam. Nə qədər, harda ya​nım​da olmaq istəsən mən də səninlə olaram. Ancaq dodaqlarımın təmasında, saçlarımın sığalında olmaq şərti ilə Şeyx Haşim azca özünü Əsmarəyə yaxınlaşdırıb ona toxunaraq, Məlaikə, gözlərini də bura əlavə etsin deyə dodaqlarını onun gözlərinə yaxınlaşdıranda  Əsmarə:
– Gözlərim də  Haşim bəyə qurbandı – dedi. 
III FƏSİL

Hörmətli oxucu, mənim əvvəldən sizi əsərdəki baş verəcək hadisənin əsas gedişin​dən bu qədər uzaqlara aparmaq məqsə​dim olmayıb. Ancaq həyat​da işıqdan qaranlığa, qaran​lıqdan işı​ğa gedən və ya səni o tərəfə, bu tərəfə dartıb aparan yollar o qə​dər rəngarəng, o qədər baş aldadıb göz oxşayan çala-çuxurlarla zəngindir ki, bizim həmin o tərəflərə sürüklənməyinizin kö​kü​nü və səbəbini araşdırmadan, sonra həmin qaranlıqda, işıqda başımıza gələnləri düzgün qiymətləndirə bilmərik.

İndi Turanın qucağına sığınıb, sıxılıb-titrəyən Rəqsanənin gələcəkdə törədəcək​lərinə görə ona ayıracağınız nifrət payında yanılmış olardınız. Rəqsanə Turanın qucağına sıxı​laraq bakirə​liyinin alındığı, qırılıb çiliyləndiyi günü xatırlayaraq titrəyir. Titrədikcə də heç vaxt onun ola bilməyəcək qucağa daha bərk sığınmaq istəyir. O, gündəlik yaşadığı həyatında gündüz yaşa​dığı xoşbəxtliyi gecə nifrətə çevirir, gecə yaşadığı xoşbəxtliyi isə gündüz nifrətə çevirirdi. Üç il bundan qabaq həyata, hə​yat​da olanlara, insanlara sevgisi duyğusu alınıb satılmışdı. O, nə qədər Turana sıxılsa da isinə bilmir, duyğulanıb qəlbini bü​rü​müş nifrətin yerinə sevgi gətirə bilmirdi. Zahiri xoşbəxtlikdən, ötəri bəxtəvərlikdən bezib, yorulub zəngin bir ananın qızı olan Rəqsanə dənizin sahilində, sıldırım qayanın qapqara daşının üstündə itirmiş olduğu gələcəyinin qorxusundan tir-tir əsir, şa​hə qalxan çox hirsli, kinli dalğalar Rəqsanənin nifrətini dənizin qasırğa və tufanı ilə həmdəm edir, ona yaxınlaşdırırdı. Rəq​sa​nənin ona görə bu dənizə, onun qasırğasına bu qayalıqdan bax​ma​ğa xoşu gəlirdi. Rəqsanə qırıq-qırıq yaşadığı öz nifrətini bir yerə toplayıb ona təsir edə biləcək təsəlli, yaratmaq üçün axıt​dığı göz yaşının istiliyi Turanın bud dizini yandırdı. O əl atıb Rəqsanənin saçlarını tumarlayaraq onun başını ayağının üs​tün​dən qaldırmaq istədi. Rəqsanə nəyi isə qovurmuş kimi əli ilə Turanın əlini geri itələdi və ona bərk sığın​dı. Bu an səadətinin əlindən alınıb, gələcək həyatına son qoyan o günü xəyalən tə​zədən gəzdirən, yaşayan Rəqsanə elə bil ilk dəfə ona uzadılmış əli özündən uzaqlaşdırdı. 

***

Əsmarə işlərini Şeyx Haşim ilə düzüb qoşandan sonra, birinci kursun birinci yarım ilini bitirmiş qızını neçənci dəfəsə Yəmənə gedişində özü ilə apardı. O, kefli, xoş, gecələrin bi​rin​də qızını artıq onunla tanış olub, ona xidmətdən ötrü ca​nından, varından keçməyə hazır olan Həsən Əmrin yanında qoyub mə​şuqi olan Şeyx Haşimlə eşqlərinin daha dərin qatlarına, şuxlu çağlarına çatmaq üçün dünyanın daha dərin, daha düyünlü dualı yerinə getdilər. Neçə gün idi ki, şikarını dörd əlli ondan qoruyan anasının caynağından qapıb qoparmaq istəyən Həsən Əmir bu fürsəti əldən vermədi. Rəqsanəni aldadıcı gözlərinin işığına büküb, gəncliyin yanan, alovlanan işığının içində çaba​layan qızın əsən əllərindən tutub, atasının hər şeyi insana unut​duran aşağıdakı cənnət guşəsinə endirdi. Onsuz da bihuşluqda olan Rəqsanəyə şərab verərək, od tutub yanan sifətinin qəlb qapısı olan dodaqları arasından onun nəfəsinə nəşə piləyib onu daha da hallandırdı. Qız gülün tikanı ilə onun çiçəklərin ara​sın​dakı fərqi görə bilməyəndə onu qolları arasına alıb yatağa apar​dı. Heç bir bazarlaşma, sövdələşmə, əhdləşmə etməyən Rəqsa​nə​nin bakirəliyini, gələcəyini, xoşbəxtliyini, talehini mizan tə​rəziyə qoymadan məhv etdi.

Anası hələ qızının ayılıb öz halından xəbər tutmamışdan qabaq Həsən Əmir tərəfdən qarşısına qoyulmuş, imzalanmış beş yüz minlik çekə baxıb artıq işin gecliyini, taqsırın özündə olduğunu və turacı tulaya tapşırdığını anladı. Hay-küyün də ona heç cürə xeyir gətirməyəcəyini hiss edib Həsən Əmirə bax​dı və sənin dünyanı fəth edəcəyini demişdim, ancaq bunun məndən, mənim qızımdan başlayacağını bilməmişdim - deyib, pul çekini götürdü. Sonra isə qızını özü ayıltmağa, onu rahat​la​yıb yoluna qoymağa getdi. İndi Rəqsanə Həsən Əmirin qu​ca​ğından sonra qucaqlarına atılmış olduğu başqa kişilərin cay​na​ğından qaçıb qurtarmaq üçün sanki özünə tapdığı son sığı​na​ca​ğa elə sıxılıb, sığınmaq istəyirdi ki, onu heç kim axtarıb tapa bilməsin. 

Birinci kursdan, ilk gördüyü gündən vurulduğu, qəlbində bağlandığı bu oğlandan acıq almaq üçün qoynuna girdiyi ki​şi​lərin nəfəsini aldıqca Turana nifrin etsə də, ancaq özü də ondan ötrü yanıb tökülmüşdü.

Rəqsanə bütün bu çarpışmaların içində anasının Şeyx Ha​şimə qarşı işlətdiyi böyük kələyin kiçik bir hissəsini işlədib Tu​ranı ələ keçirərək ilk məhəbbəti olan bu oğlandan doyub do​lan​maq istəyirdi. O, nəyinsə səbəbindən talehinin ona bəxş etdiyi, sonu görün​məyən bədbəxtliyini parçalayıb bölüşdür​mək, bu​nunla təsəlli tapmaq istəyirdi. Ayıq başla bu istəyini Turandan ala bilməyəcəyinə inandığına görə onu özü düşdüyü narko​ma​niya yoluna çəkməli idi. Başqa yol görmürdü, nə də yox idi. Rəqsanə qəfil Turanın qucağından qalxıb ona baxmağa başladı. Onun gözlərinin qurumuş nəminin yerinə qüssə axıb dolmuşdu. Rəqsanə qüssəli gözlərinə hardansa güclə işıq dartıb gətirərək - bu gün bəsdi – dedi, dur gedək. O, üzünə yayılmış saçlarını yanlara yığıb, Turanın çiyin​lə​rin​dən tutaraq əyilib onun yanaq​larından öpüb, dodaqları ilə yox, yanağı ilə Turanın ya​naq​la​rı​na sığal çəkdi. Turan bu təmasdan aldığı gərginliyi güclə bo​ğub, bəs dənizin sahilinə, onun xırda ləpələrinə ayaq bas​ma​ya​cağıq - deyə acizanə tərzdə altdan yuxarı Rəqsa​​​nə​nin həm gö​zünə, həm də bədəninə baxdı. Rəqsanə gülümsünüb: 

– Turan, xırda ləpələr hərarət soyutmur. Səninlə böyük dalğalara baş vuracuq ki, bizi  bəlkə bir sahilə çıxarda bildi. O, əlini uzadıb onu dartıb durğuzdu. Rəqsanə sükana özü oturdu. Rəqsanə gün eynəyini gözlərindən gah alnına qaldırır, gah da alnından gözlərinə endirirdi. Saçlarını sağdan sola, soldan sağa atır, gah da ətrafı seyr edirdi. Bunların müqabilində hərdən güz​güdə Turana baxıb gülümsünməsi çox zəif görünürdü. O, min​dikləri yerdə maşını saxlayaraq əyilib dodaqlarını Turanın qulaqlarında bir an gəzdirib - xudahafiz, - dedi.

Rəqsanənin özü başlayıb, özü də qurtardığı bu səfərin so​nunda Turan ona bir söz tapıb deyə bilmədi. Rəqsanə Turana yüngül gülümsünüb, ehmalca ona əl eləyərək siqnal verib ma​şını tərpətdi.

Turan ilk dəfə hürküdülüb halından çıxarılmış həyəcanını sakitləşdirib, bədəninə çökmüş ağrıları əridib yox edə bilmirdi. Nə başından tökülən soyuq duş, nə də ki soyuducudakı buz kimi su, nə də ki o tərəf, bu tərəfə çevirdiyi yastığın sərin tərəfi onu sakitləşdirmirdi. Rəqsanəni gözlərinin önündən rədd edib, özündən uzaqlaşdırmağa  çətinlik çəkirdi. Rəqsanə dodaqlarını, boynunu-boğazını, sinəsini, döşlərini ona göstərib onu harasa səsləyirdi. 

Rəqsanə bu həftə dərsdən qalmadı. Dərsdə oturduğu müd​dətdə isə ona baxmadı nə də ki, çıxıb gedəndə ona bir kəlmə söz demədi. Rəqsanənin bu hərəkəti Turanın hisslərini yüyənini qıra bilməyən kəhər at kimi kişnədirdi. Dördüncü günü dərsdən çıxıb evə gedəndə Rəqsanə Turana yanaşıb:

·  Bilirsən də sabahkı gün nə günüdür.

Turan dənizin sahilində qaya daşın üstündə keçirtdiyimiz gündü - dedi. 

· Yox – dedi - Rəqsanə. O gün qara daşın günü deyil. Mə​nim günümdür. İstəyirəm bu gündən sənin də olsun. Sabah o gün görüşdüymüz yer və vaxt, evə deyərsən ki, dostlarımla harasa uzağa gedəcəksən, bəlkə axşam qayıtmadın. Ehtiyat igi​din ya​ra​şığı, məhəbbət isə onu qoruyan qala divardı. - Sağ ol, mən getdim. 

Sabah səhər Turan evdən çıxanda anasına dedi:

– Ana, mən dərsdən sonra tələbə yoldaşlarımla bir az uza​ğa gəzməyə gedəcəm. Ola bilsin ki, axşam da qayıtmadım. 

Ancaq dərsə və evə bağlı olan, artıq iyirmi bur yaşının ta​mam olduğu oğlunun bu vaxta qədər heç yerə getməyib, heç kimlə ünsiyyət qurmadığının çox niskilini çəkən ana oğlunun bu sözündən çox sevindi; - bəs onda oğlum, niyə evdən hazır​lıqsız çıxırsan, yaxud da dərsdən sonra evə gəlib ağıllı-başlı ha​zırlanıb, geyinib-keçinib getmirsən - deyə sevinə-sevinə oğ​luna tamaşa etdi.

– Ana, görürsən ki, kitab-dəftər götürmürəm, cibimdə də pulum var. Başqa geyimə də ehtiyac yoxdur. Tələbə dost​lar​mızla bir az uzaqlaşıb istirahət etmək, deyib-gülmək istəyirik.

– Çox yaxşı, oğlum, çox yaxşı. Hara istəyirsən get. Daha sənin axşam-sabah bütün günü evdə oturan vaxtın deyil. Mək​təbin, elmin öz yeri var. Həyatın da öz yeri. Hər ikisinin payın ayırmaq lazımdır. Sənə yaxşı yol. Hər hərəkətində ehtiyatlı ol, özündən muğayat ol. Qalan hamısı düzələcək.

Rəqsanə vaxtında gəldi, vaxtında siqnal verib vaxtında qa​pını açıb gülə-gülə Turana əl elədi. Turan bilmədi uçdu, yeridi, yüyürdü, ancaq maşına oturanda hiss etdi ki, Rəqsa​nənin üs​tü​nə səpdiyi ətir onun nəfəsini boğdu. Rəqsanə yenə maşını Mər​dakan yolu ilə sürürdü. Ancaq o, bu dəfə Mərdəkan-Buzovna dairəsindən sola burulmadı, maşını düz sürdü.

Mərdəkanı keçib, Şüvəlana girib bir az gedəndən sonra maşını sola döndərdi. Küçə, tin bucaq qurtarıb dənizin ləpəsinə az qalmış bir möhtəşəm darvazanın qarşısında maşını saxlayıb siqnal verdi. Altmış-altmış beş yaşında olan bir kişi qapını aç​dı. Rəqsanə maşını güllü-çiçəkli, mərmər döşəməli həyətə salıb bağ-villa deyilən evin qabağında saxladı. Rəqsanə - Əsədulla əmi, dediklərimin hamsını eləmisən? - deyə kişidən soruşdu.

– Bəli, qızım, necə demişdin, elə də eləmişəm. 

– Yaxşı, çox sağ ol! Biz bu gün burda qalacağıq, sən gedə bilərsən. Çıxanda sənə zəng edib deyəcəm.

Rəqsanə qaça-qaça, gülə-gülə, Turana baxa-baxa evin bi​rinci mərtəbəsinin pilləkəni ilə qalxmağa başladı. O, burada qa​pının ağzında Turanı gözlədi və o çatan kimi qapını açıb, Tu​rana qabağa buraxıb, özü də onun arxasınca içəri girdi. Turan müasir imkanlarla bəzədilmiş, ən müasir mebellər düzülmüş, çil-çiraqbanlı bir zala daxil oldu. Bu zaldan çölə açılan eyvan​lar, ikinci mərtəbəyə qalxan, parıltılığından göz qamaşdıran pilləkən​lər və yaxındakı otaqlar başlayırdı. Rəqsanə şıltaq hə​rəkəti ilə əlin qaldırıb dairə vura-vura:

– Turan, bu villa mənimkidir. Anam bunu çox baha qiymətə mənə alıb. Daha doğru​su, almayıb, çox qiymətli bir cəvahirlə dəyişib.

Turan heç nə başa düşməyib: 

– O necə cəvahirdi ki, onun bu qədər qiyməti olsun.

– Hə, Turan, o çox qiymətli, pulla ölçüyə gəlməz bir cəva​hirdi. Onu buralarda elə də qiymətləndirmirlər. Yer üzündə olan ən qiymətli cəvahiri ərəblər qiymətləndirə və onu çox baha qiymətə ala bilərlər. Anam da onu onlara satdı. Əvəzində mənə bu villanı aldı. Bura çox qiymətli olduğuna görə mənə də çox baha başa gəlib, ona görə mən də acıqcan burada nə bili​rəm, onu da edirəm. Turan, sən bu evi və mənim üçün ən əziz qonaqsan.

O, Toğrulun qolundan tutub bir hündür paltarasılan taxta şkafın yanına gətirib, onun qapısını açıb: 

– Axtar, əynindəkiləri çıxart, bunlardan əyninə düşənini, xoşuna gələnini gey.

Turan bəlkə iyirmi dəst kişi paltarını görüb, görəsən bu qə​dər kişi paltarı bunların nəyinə lazımdır - deyə fikirləşdi. O, bunlardan seçib özünə uyğununu tapıb geydi. Rəqsanə Turanı evin birinin mərtəbəsini gəzdirib onu yuxarı qata qaldırdı. On​lar sonda dəniz tərəfdəki eyvana çıxdılar. Eyvan sanki çox hör​mətli bir qonaq üçün bəzədilmiş və zəngin bir süfrə açıl​mış​dı.Yumşaq oturacaqlar, çərpayilər düzülmüşdü. Bura dənizdən başqa heç bir tərəfdən görünmürdü. 

Rəqsanə artıq narahat olmağa başlamışdı. O,Turana dedi:

– Sən bir az dənizlə söhbət elə, mən indi gəlirəm. 

O, öz otağına keçib artıq əsməyə başladığı bədənini sa​kit​ləşdirmək üçün hazırladığı iynəni ehmalca qol damarına saldı. Başqa adi iynələrlə dərmanı damara beş dəqiqəyə yeritmək mümkün olurdusa, bu iynə ilə on dəqiqə lazım idi. Bu iynə çox baha qiymətə Yaponiyadan alınırdı. Tükdən az fərqlənən uclu​ğu olan iynənin nazikləşən yerində üç deşikdən əlavə dörd təz​yiqnən açılan deşiyi var idi. Bu iynə qolda iz buraxmırdı. Xü​susi alınmış maye dərmandan vurmaqla iynənin yerində qalan zərrə itirdi. 

Rəqsanə qayıdıb gəlib xoş əhval-ruhiyyə ilə: 

– Hə, Turan, dənizlə nə danışdın, nə razılığa gəldin. Gəl otur, sən bu holland şərabın​dan yüz qram içməsən nəinki dəniz, heç onun xırda ləpəsi də səninlə danışmayacaq. 

Rəqsanənin bir az artıq miqdarda hazırlatdığı heroin artıq onun əhvalını qabağına qatıb asimana qaldırırdı. O, istəyirdi ki, heç olmasa hələlik Turan da bu çox tünd şərabdan içib bir az əhvala gəlsin. Rəqsanə Turana çox yaxın oturub isti imiş kimi tumanın balağın dizindən yuxarı çəkib, əlləri ilə köynəyin lü​fə​sin aralayıb, ağzına doldurduğu havanı iki döşünün arasındakı sirmayi çökəkliklə üzü aşağı fülədi. Bunları o, elə ahəstə, cəlb​edici edirdi ki, Turan onun nə etdiyinə mütləq baxmalı olsun.

Rəqsanə şərabı süzüb, mənim üçün çox qiymətli, evimin dəyərli qonağının şərəfinə -deyib, badəni qaldırıb içməyə baş​layanda əlini Turanın əlinin üstünə qoyub sıxdı ki, Turan ba​dəni bütöv içsin. Belə də oldu. Turan özü də içmək istəyirdi ki, bədənindəki təlatümü mümkün qədər yüngül keçirə bilsin. Rəqsanə özü ilə dənizin arasında oturduğu Turana baxanda elə bil nəfəs almaq üçün özünə çəkilmiş, dənizin sinəsində səhər günəşinin şüasını gördü. Turanın yaraşıqlı sifəti qızarıb həmən şəfəq rəngini almışdı. O, sifətini Turana yaxınlaşdırıb, gözlərin onun gözlərinə bir qırpımlıq məsafədə saxlayıb onun gözlərinin yerinə yığılmaqda olan nəmə tamaşa etməyə başladı. O, fikrin​də gülümsünüb sən qız, mən oğlan olsaydım, dünyanın ən xoş sözlərin sənin haqqında deyərdim – deyə içində sızıldadı. Ağ​zı​nı açıb bir kəlmə də olsa mənə bir söz demirsən. Heç olmasa, içdiyin şərabın, bizə tamaşa edən dənizin, bir də bir az mənim xatirimə bir kəlmə danış. Qoy gözlərinin yerinə yığılmış nəmin mənası, dəyəri o sözdə öz ifadəsin tapsın. 

Turan əlini Rəqsanənin saçında gəzdirərək onunla müna​si​bətini, bir də oğlan-qız ünsiyyətinin rənglərini, əlaqələrini araş​dırmağa çalışdı. 

Rəqsanəyə münasibəti sevgi deyildi. Bunu bilirdi. Bu, ara​larında olan hal keçəri sevgiyə çevrilə bilərdi. Rəqsanə ona de​məsə idi ki, sür dəniz sahilinə, buradan sağa dön, oradan sola dön, burda saxla, gəl yanımda otur. Bir də onu bura özlərindən başqa heç kimin olmadığı bağ evinə, özü də kef yerin xa​tır​la​dan bu yerə bir günlüyə gətirməkdə məqsədi nədi? Ancaq onun içərisində Rəqsanəyə qarşı hər anlıq alovlanan bir istək var idi. Bu istəyin rəngin, sifətin müəyyənləşdirməyə, onun dəqiq ün​vanın tapmağa çətinlik çəkir​di. O, batacağın bildiyi, ancaq heç cürə düşmək istəmədiyi qayığın qonağı idi. Turanın özü​nün də bilmədiyi, fikrinə gəlməsinə özü də məəttəl qaldığı sözü dilinə gətirib:

– Rəqsanə, sizə deyəcəklərim sizin gözlərinizin işığında açıq-aydın yazılıb. Orada yazılanları sözə çevirmək mümkün deyil. Mənim ona gücüm çatmaz.

Turanın “hər şey sizin gözünüzdə yazılıb” sözünə Rəqsanə özünü saxlaya bilməyib gülməkdən uğunub getdi. Ürəyində “sən mənim gözümdə yazılanların yüzdə birini bilsən, indi elə bu eyvandan özünü dənizin qayalığına atıb məhv edərsən, ay yazıq” deyə keçirtdi. O, güclə gülüşün cilovlayıb fikirləşdi ki, Turanla bu formada hərəkət edib vaxt itirməyinə dəyməz. O, piyalələri doldurub yenə Turana çox yaxın dayanıb dodaq​la​rın​dan pilədiyi nəfəsi onun sinəsinə qovub özü də bütövlükdə Turanın sinəsinə yerləşmək istədi. O, xeyli bu vəziyyətdə qalıb, birdən başın qaldırıb əlin piyaləyə atıb:

– Turan, bunu içirəm eşqimin, yəni sənin sağlığına. 

Turan birdən “yox” deyib:

– Rəqsanə, belə olmaz. Bu dərəcədə məni dilsiz-ağızsız hesab etmək insafsızlıqdır. Rəqsanə, sən məni tək qoyub harasa gedəndə mən bir az dənizin ortalarına tərəf gedib onunla söhbət edə bildim. Dəniz mənə dedi ki, mən çox sehirli-sirli bir dərgaham. Mənim çox zəngin xəzinəm bətnimdədir. Mənimlə hörmət və ehtiyatla rəftar edin. Rəqsanə bu eyvandan mənim gözümə görünən iki varlıq var; biri dəniz, biri də dənizdən çox sirli-sehirli, həm də çox qiymətli xəzinə olan sən. Mən bu ba​dəni içirəm sənin sağlığına.

Rəqsanə əyilib:

– Bu cür dəyərli sözlər işlədən dodaqlardan öpməyə dəyər. 

O, dodaqlarını nəfəsi qaralana qədər Turanın dodaqlarına sıxıb saxladı. Artıq Rəqsanənin damarına axıdılan dərman onun içərisini səfərbər edib ruhun yəhərləmişdi. Turanın isə onsuz da alovlanıb içərisindəki yanan ocağın kükrəməsi üçün azacıq meh lazım idi. Bu mehi də şərab küləyə döndərdi. Rəqsanə qal​xıb eyvanın məhəccərinə söykənib bir dənizə, bir də Turana baxdı. Bu baxış “dur gəl, birlikdə üzək” demək idi. Turan onun yanına getdi və elə dayandı ki, ona sığınan kimi oldu. Rəqsanə bu yaxınlığı bir az da sıxlaşdırıb başını onun çiyninə, ayağını onun ayağı ilə məhəccərin arasına yerləşdirdi. Rəqsanənin saç, çiyin, qıç, nəfəs toxunması vağzalı oynunu qızışdırdı. O, qəfil bu təmas oyunundan əl çəkib Turanı məhəccərə sıxıb özü də ona sıxıldı. Rəqsanənin bütün bədəni Turanın bədəninə sarmaş​dı. Döşləri Turanın sinəsinə sıxıldı. Bir an Rəqsanə dənizə, Tu​ran isə Rəqsanənin gözlərinə baxdı. Rəqsanə Turanın əlindən tutub onu yumşaq divana tərəf cəkdi. Onun dodaqların dadaq​larına yapışdırıb pıçıltı ilə:

– Turan, çayın dənizə tökülüb ona birləşdiyi yerdən o tərəfə dəryanın qiymətli xəzi​nə​si başlayır – dedi. Qadının qəl​bindən çeşmələnib gələn suyu məhəbbət olan çayın axıb onun cismindəki xəzinəyə qovuşduğu yerdi. Onun sinəsindəki iki Nil mirvarisi isə, iki həyat çeşməsinin arasında parlayan züm​rüd təpələridi. Qadının ruhunun, fərəhinin alt qatlarında cilvə​lənən eşqinin çırpınıb, qanad çalıb, göyün yeddinci qatına ha​valan​ması bu sinədəki zirvədən başlayır. Bu zirvədən o tə​rəf​lərə get​dikcə eşq sönükləşir. Hələlik bu zirvə sənindir. Oradan o tərəfə keçmə.

Turan dodaqlarını Rəqsanənin dodaqlarndan ayırıb onun boynunda, boğazında, ya​naq​​​larında gəzdirib dolandırandan sonra əlini Rəqsanənin boğazına qədər kip bağlanmış xala​tının düyməsinə atdı. Rəqsanə əlini onun əlinin üstünə qoyub - o qa​pıdan içəri keçib oraları olduğu kimi görmək istəyirsənsə ar​xamca gəl – dedi.

O, Turanın əlindən tutub əvvəlcədən hazırlayıb ağ kağız üzərində mizin üstünə qoyduğu heroinin yanına gətirdi. Özü əyilib kibrit dənəsi uzunluğunda xətt boyu tökülüb nazik tirə​lənmiş ağ tozu burnunun biri ilə sovurdu. Sən də bu birisini belə elə - dedi Turana. Turan ancaq hissiyyatının bihuşluğu alə​mində bunun pis şey olduğunu yuxuda gördüyü kimi hiss etsə də, bu nədir? - deyə soruşdu. Bu, sən açmaq istədiyin qapının açarıdır – dedi Rəqsanə. Turan soruşduğunu da, aldığı cavabı da ilğım hesab edib, özü də aramadan əyilib ağ tozu burnuna çəkdi. İkinci düymənin açarını əldə etmək üçün Turan bunu xeyli gec – saat on ikidə təkrar etməli oldu. O, bu gecə məhəb​bət çayının xəzinəyə axar yolunun üstündə başını Rəqsanənin sinəsinin üstünə qoyub yatmalı oldu.

Sabah gecə saat on ikidə Rəqsanə Turanın qulağına pı​çıl​dadı ki, sənin bütün tərəflərə gedə biləcək yolunu bu açacaq - deyib iynəni onun damarına sancdı. Bir azdan Turan bütün istək və duyğularının toplandığı sarayın  minarə-minbərinin uca mərtəbəsində eşq dünyasının hökmdarı kimi əyləşmişdi. Düymələrini açdığı köynəyin altından keçən yolun üstündə olan bütün dünyanı fəth etməyə hazır idi. Sonra nə baş verdiyin Turan bilmədi. Deyəsən, heç hiss də eləmədi. Sabah Rəqsanə onun yuxudan ayılmasını gözləyirdi.

Günortadan gün dönməmiş Turan yuxudan ayıldı. Bədə​nində hökm sürən təlatüm dalğa​ları sahilə çırpılıb, dağılıb sakitləşmişdi. Onun yerində ağrı qalmışdı. Rəqsanə dodaq bo​yasına bir az su qatıb yatacağın ağ örtüyünün üstünə tökmüşdü. O, Turanın ayıldığını görüb, əlini üzünə tutub, guya hönkürüb ağlayır kimi ona yaxınlaşıb –Turan, sən nə etdin? - deyə ağ örtük üzərindəki qana bənzər boyanı ona göstərdi. O, göz yaşının olub-olmamasını gizlətmək üçün vanna otağına keçib üzünə su vurdu. Uğullayıb sızıldaya-sızıldaya Turana baxdı. Turan indi eşqin əzabından yox, qorxunun gücündən əsirdi. Onun sifəti ağarmış, əlləri, qıçları əsirdi. Rəqsanə öz-özünə - kifayətdi - dedi və Turana yaxınlaşıb onu qucaqlayıb:

– Fikir eləmə, birləşib vəziyyətdən çıxarıq. Mən çalışıb əlimdən gələni edəcəm ki, mənim anam, sənin də valideyin​lə​rin bunu bilməsinlər. Gərək belə etməyəydin. Qalx, gir hama​ma, özünü sərin suyun altına tut. 

Günorta səhər yeməyi yeyərkən Rəqsanə yenə hazırladığı o ağ xətti Turanın qabağına qoyub, - bunu burnuna çək ki, başının ağrısı keçib getsin - dedi.

Üçüncü gün gecə yarısı Rəqsanə Turanı evlərinin yanında düşürüb getdi. O, Turanı belə asanlıqla, tez bir vaxtda ələ keçirib istədiyinə sürüklüyə bildiyinə görə çox sevinirdi. 

Ev mühitindən çıxıb, yoldaşlarına qoşulub, üç günlüyə Nabrana gedib dincəlməsi, birinci sinifdən bir saat da, bir gün də olsa kitabdan ayrılmayan Turanın indi bu cür addımı atması onun atası professor Namiq Məmmədzadəni, həm də anası Nə​zakət xanımı çox sevindirirdi. İndi də anası Turanı çox razı qarşıladı. Qəlbində “tay şükür Allaha, müstəqil kişidi, bu gün-sabah evlənməlidir. Qoy bir ora-bura çıxıb dünyada nə var-nə yoxu bilsin” dedi. Ancaq Nəzakət xanım oğlunun çox yorğun göründüyünü, sir-sifətində qan qalmadığını, bir az da üz-gö​zündə tutqunluq olduğunu hiss edib - uşaq birdən-birə birinci dəfə ev şəraitindən ayrılıb, həm də ola bilsin ki, uşaqlarla bir az yeyib-içib – deyə fikrindən keçirtdi. Əlbəttə həmişə evə bağlı olan, çöl havası görmüyən belə olacaq - deyə yenə oğlunun gəzməkdən gəlməsinə sevindi. 

Turan evdəki iki günü çox narahat keçirirdi. Rəqsanə təc​rübəsinə görə hər atacağı addımı ölçüb-biçib onun faydalı ol​ması üçün məqamın yerini müəyyənləşdirmişdi. O, iki gün məktəbə gəlmədi. Bilirdi ki, hələ siftəsi olduğu üçün az da olsa Turan iki-üç gün bədən narahatlığı keçirəcək. O, bu gün dərs​dən çıxıb gedəndə Turana yaxınlaşıb, əlindəki bükülü kağızı ona verib - ehtiyacın olsa istifadə edərsən – dedi və aralanıb çı​xıb getdi. Rəqsanə həm də ehtiyat edirdi ki, Turan bu qədər ara verə-verə bunu etsə, onu bu işə gec aludəçi etmək mümkün olacaq. 

Turan evdə özü ilə çox nə edim-etməyim mübahisəsi apar​dı. Ancaq heroin tələbi az da olsa üstün gəldi. Rəqsanə ona iki dəfəlik heroin vermişdi. Dalı yox idi.
Rəqsanə dördüncü günü dərsə gəlmədi. Turan gözləyirdi ki, Rəqsanə gəlib yenə onu bağa dəvət edəcək, yenə o yuxu gö​rürmüş kimi yaşadıqlarını bir də yaşayacaq. Ancaq o, bu dəfə özünə söz vermişdi ki, keçən dəfə Rəqsanənin bədəninə do​yun​ca baxa bilmədiyi üçün o nə içəcək, nə də o qədər o dər​mandan burnuna çəkəcək. Heç Rəqsanəni də razı salıb o iynəni də ya​xı​na buraxmayacaq. 

Rəqsanə gecə saat on ikidə zəng edib dedi ki, həmin vaxt, həmin yerdə...

Turan səhər evdən çıxanda izi itirib anasını çaşdırmaq üçün bəzi paltarlarını çanta​sına yığıb:

· Ana, uşaqlara söz vermişəm ki, yay sessiyası qurtarana kimi hər həftə beşinci gün Nabrana gedək, bazar günü qayıdaq. Maşın universitetin qabağında gözləyəcəyinə görə evə qayıt​maq imkanımız olmur. Ona görə hazır gedirik.

· Neynək oğlum, tələbə yoldaşlarınızla gedirsizsə bunun eybi yoxdu. Ancaq çalış özünü bu dəfəki kimi yorma. Həm gəz, dolan, həm də yeməyinə-içməyinə fikir ver. Vaxtında isti​rahət etməyi unutma. Bu dəfə telefonun çox bağlı qalırdı. Çalış telefonu özündə gəzdir. Bağlı saxlama. Mən sənə pul vermi​rəm. Keç, özün nə qədər istəyirsən götür. Xərcləməkdə uşaq​lardan geri qalma. Allah yaxşı yol versin... 

Bu hal bir ay davam etdi. Artıq iynəyə aludə olmuş Turan həftə arasını heroinlə keçirə bilmirdi. Anası Nəzakət xanım oğ​lunun Nabrana ayaq açandan sonra şam kimi əridiyini, həmişə yorğun, yuxulu olduğunu, gündüz evdə sərsəm adam kimi nə edib, nə edəcəyini bilmədən çərx etdiyini görürdü. İmtahan ses​siyasının başlamasına baxmayaraq, həmişə kitabı əlindən yerə qoymayan Turan indi əlinə kitab götürmürdü. Nə yeyənlə ye​yir, nə içənlə içir, nə də yatanla yatıb dururdu. Ana bunun is​ti​rahət olmadığından şübhələnməyə məcbur olmuşdu. Ancaq nə qədər fikirləşirdisə Turanın hər hansı yersiz hərəkət edə bi​lə​cə​yinə özünü inandıra bilmirdi. Fikirləşirdi ki, ola bilsin, o, han​sısa qadınla, qızla gəzir, bu işdə təcrübəsiz olduğuna görə özü​nü yorur. Bəlkə də çox içir, ona görə də belə üz-gözü tulum-tu​lum olub. Ancaq Turanda baş verən dəyişiklik bun​la​rın heç bi​rinə bənzəmirdi. Nə qadınla çox oturub durmaq, nə də çox iç​mək adamı bu qısa vaxtda belə hala sala bilməz. O, Turanın ara bir danışdığı telefon söhbətində də onun səsinin yerində olma​ması, danışığında çox məntiqsiz, səksəkəli danış​dığını hiss edirdi. Allaha yalvara-yalvara, qorxa-qorxa ki, bu baş vermə​sin. O, oğlunun ciblərini bir neçə dəfə gəzmişdi. An​caq bir şey tapmamışdı. Qoluna da baxıb bir şey görməmişdi. O, tibb elm​ləri doktoru, professor idi. Əri professor Məmməd​zadənin rəh​bərlik etdiyi kafedranın professor müəllimi idi. Əri ilə ikisinin də ixtisası psixoterapiya idi. Namiqlə bir qrupda oxuyanda bir-birilərini sevib evlənmişdilər. Hər hansı bir ilkin ruhi sarsın​tı​ların əlamətləri və bu əlamətləri törədən səbəblər ona çox yaxşı aydın idi. Nəzakət xanım oğlunun otağına girdi. Bir ay bundan qabaqkı Turandan əsər-əlamət qalmamış, oğlu saralmış, boğul​muş halda yat​mışdı. Oğlunu yavaşca səslədi. Sonra da yavaşca silkələdi. Xeyri olmadı. Onu yenə çağırıb bir az bərk silkələdi. Turan oyanmadı. Başqa şey ola bilməz, Al​lah, yalan elə bunu - deyə o, bütün bədənini əsdirən sarsıntı ke​çirtdi. Nəzakət xanım çox bahalı olan, damarda iz qoymayan narkotik iynə ilə birgə satılan maye dərmanın Yaponiyadan Azərbaycana ayaq açdığı barədə eşitmişdi. O, qorxa-qorxa, əsə-əsə gedib linzalı eynəyini gətirib oğlunun qoluna diqqətlə baxdı. Dərinin altında gizlən​miş xırda iynə yerlərini gördü. Çarpayıya çöküb, arxaya söykə​nib qəfil yoxa çıxan nəfəsini geri qaytarmaq üçün çobaladı. Bir anın içində bədəni buza dön​dü. Əlini çarpayının yanına dirək​verib güclə ayağa qalxdı. Özünü divana çatdırıb boğulmaqdan xilas olmağa çalışdı. Evdə ora-bura gəzən on beş yaşlı oğlu İlqarın, on iki yaşlı qızı İla​hə​nin onun vəziyyətini görməmələri üçün yol axtardı. İşıqdan ya​yınıb, gözlərini yumub yenə istira​hət edirmiş kimi, yanındakı qəzeti üzünə tutub başın divanın arxalığına söykədi. O, İlahi, bizim səhvimiz nə oldu görəsən. Biz harada belə böyük günaha yol verdik ki, bizi belə ağır cəzalandırdın. İndi mən neyləyim, nədən başlayım, nə edim, hara gedim. Mən bu xəbəri Namiqə necə deyim. Bu ittifaqın dağılıb viranəyə qalacaq müjdəsin ona necə çatdırım. Namiq buna dözəcəkmi. O biləndən sonra hansı fəlakətlər başlayacaq. Bu evdə qopan səs-küydən sonra bu ev nə təhər olacaq, nə vaxt özünə gələcək. İlqarla İlahə bu ha​di​sə​dən hansı sarsıntıları ke​çirə​cəklər. Onlar küçəyə necə çı​xa​caq​lar, məktəbə necə gedə​cəklər, uşaqların üzünə necə baxacaqlar. Narkoman qardaşı olan bacı və qardaş bu təhqirə necə dözüb, necə sarsıl​maya​caq​lar. Biz evə hardan girib çıxa​cuq Qohum-qonşulardan necə giz​lənəcəyik. Uni​ver​sitetdə istə​məyənlərin istehzalı baxış​la​rı​na, istəyənlərin təsəlli sözlərinə necə tab gə​ti​rəcük. İlahi, bir anda bizi hardan-hara endirdin. Biz nə yararsız, nə kəsilib atıl​malı olduq, ay Allah. 

Nəzakət xanım özünü boğub, saxlaya bilməyib hönkürtü ilə ağlamağa başladı. Ana​ları​nın indiyə qədər belə ağlamaq sə​sini eşitməyən İlqarla İlahə hərə olduğu otaqdan çıxıb, qorxu içərisində pis bir şeyin olduğuna inanıb, analarının yanına qa​çıb onun əlini sifə​tindən ayırmağa, əlləşə-əlləşə, ana, sənə nə oldu? - deyə ağlayıb-çığırışmağa başla​dılar. Nəzakət xanım uşaqların səsindən bir az silkələnib öz-özünə, - belə olmaz – deyə əllərini üzündən götürüb: 

– Heç nə-heç nə, qorxmayın, heç nə olmayıb. Gözümü yummaqla pis yuxu gördüm. Sizin birinizi mənim əlimdən qo​parıb uçurumdan atmaq istəyirdilər. Pis qorxdum. İlqar, get dərmanlar olan çantamı gətir bura. 

Nəzakət xanım ürək dərmanını içib özünə güclü sakit​ləş​di​rici iynə vurdu. O, dava-dərmanın gücü ilə həm də çox ciddi əl​ləşməsi ilə bir az özünə gəlib, oğlu Turana xəstə kimi yanaşıb onu bu vəziyyətdən çıxarmağın yolların aramağa başladı. Xəstə öz oğlu olduğuna görə, onun xarakterini yaxşı bildiyi səbə​bin​dən bu işin çox çətin olacağını anlayırdı. Ancaq oğlunun ra​zı​lığı və köməkliyi ilə ailənin yaxasın rüsvayçılığın əlinə ver​mə​dən, nis​bə​tən asan bu bəladan qurtamaq olardı. Turan iyirmi bir ya​şında olmasına baxmayaraq, birtərəfli böyüdülmüş, bərkə-boşa düşmə​miş, iradəsi möhkəmlən​məmiş adam idi. Belə adamlar müstəqil olmağa, qarşılarına çıxan hər hansı bir hadisənı şəxsi iradələri hesabına aradan qaldırmağa hazır olmurlar. Onlar ha​di​sələri gör​dükləri kimi qəbul edir, həmin hadisələrin içərisindəki yaxşını-pisi görə bilmirlər. Onları bir az sıxışdıranda hadisəyə aid olma​yan daha qorxulu və faciəli addımlar atırlar. Belə adam​ların içər​sindəki fikirlərində özünü intihar birinci yerdə durur. Nəhayət, Turanın qapısı açıldı. O,çıxıb vanna otağına girib, yu​yunub, ye​nə öz otağına qayıtdı. Bu anların hər dəqiqəsini ölüm​dən pis ke​çirən ana bundan sonra yaşamağın necə zülmlü ola​cağı fikri ilə cəhənnəmə gedirmiş kimi oğlunun otağına tərəf di​kəldi. Turan üzü üstə çarpayıya uzanmışdı. Nəzakət xanım kürsü çəkib, oğl​unun baş tərəfində oturub bir an bundan əvvələ kimi onun həyatı olan, indi hər an onu çala biləcək əfi ilana dönmüş oğlunun saç​larına tərəf əsən əllərini uzadıb:

– Turan, sən niyə belə etdin, oğlum. Niyə atanı-ananı, ailə​mizi nəzərə almadın. Niyə bizim zəhmətimizı heç etdin. Niyə ailəmizin şərəfini ayaqlar altına atdın? – dedi.

Bu yerdə Turan dözməyib, qalxıb yerində oturub, - mən nə etmişəm ki, belə danışırsan? – dedi.

– Daha bundan artıq nə edə bilərdin ki? Bundan betər nə var ki, onu da edəydin? - deyə oğlunun qoluna baxdı. Turan da diksinib qorxmuş kimi öz qoluna baxdı. Orada heç nə gör​mə​yib:

– Qolumda nə var ki, ora baxırsan?

– Orada dərinin altında iynələrin ləkəsi gizlənib. Mən lin​zalı eynəklə onları gördüm. Kaş ki, oğlum, kor olaydım. Ailə​mizə vurulan o ləkələri  görməyəydim. Deyirsən ki, məni cə​hənnəm əzabına atacaq o ləkələri oğlumun qolunda görmək asandır? Hələ bir böhtan da atım? 

Turan artıq əməlinin anası tərəfindən aşkarlandığını görüb:

– Ana, atam bilir bu işi?

– Yox, oğlum, atan bilmir. O, hələ işdən gəlməyib. Mən də bunu üç saat bundan qabaq aşkarlamışam. Son günlər sənin halındakı dəyişiklik məni narahat edib şübhəyə salmışdı.

– Ana, and içirəm ki, atam bunu bilən kimi özümü öl​dü​rəcəm. Elə et ki, atam mənim gözümə görünməsin. Mən buna dözməyəcəm.

Nəzakət çox ehtiyatla və qorxa-qorxa dediyi sözlərin oğ​lu​na təsir etdiyini görüb, daha dərinə getməyin təhlükəli ol​du​ğunu hiss edib:

– Yaxşı, oğlum, bunu boynuma götürəcəm. Sənə söz veri​rəm ki, atana bildirmərəm. Ancaq sonrası necə olsun? İndi ki, atanın bilməyini istəmirsən, gəl ana-bala əl-ələ verib bu və​ziy​yətdən çixaq. Bunun üçün sən mənə əhvalatı təfsilatı ilə açıb danışmalısan. Necə olub? Kimlər tərəfindən, hansı şəraitdə sən bura cəlb olunmusan? Əsas səni bu işə sürükləyən kim olub? Bunları mənə danış, mən də sənə söz verirəm ki, həm də rüs​vay olmamağımızın xatirinə bu işi səssiz-küysüz, bacardı​ğı​mız qədər asanlıqla həllinə çalışaq.

Turanın gözlərinin önünə Rəqsanənin ona göstərdiyi ağ örtükdə qan ləkəsi gəldi. Sonra da “çalışaram anam da, sənin valideynlərin də bunu bilməsin. Ancaq bu işdə sən də məni tək qoymamalısan. Elə etməyəsən ki, mən də darıxdığımdan dər​di​mi kiməsə deyim” sözləri qulağına  gəldi. O, əlini üzünə tu​ta​raq hönkürüb:

– Ana, hələ bu mümkün deyil, mənə vaxt ver,  - dedi. 

O, son günlər tanımağa başladığı Rəqsanənin həyatda heç nədən, heç kəsdən çəkinib hürkəcəyinin olmadığını hiss etmiş​dir. Bu rüsvayçılığın üstünə tutduğu əməlindən daha betər, yeni bir biabırçılığın da gəlməsinə yol vermək olmazdı. Bundan ya​ranmış qorxunun təsirindən Turanın bədəni əsməyə başladı.

– Oğlum, səni qorxuda biləcək hadisə baş verib? İndi nə​dən qorxursan ki, bundan sonra nə baş verəcək ki? Şərəfimizin tama​milə əldən çıxmaması üçün bu yolda artıq ölüm də qor​xu​lu deyil.

Nəzakət xanım özünün “ölüm də qorxulu deyil” sözündən peşman olub əsdi. O, oğluna intiharın yolunu göstərirdi.

– Mən demək istəyirəm ki, sənə belə pislik edən adamlara qarşı zəiflik göstərib, onlardan qorxmaq lazım deyil. Axı, sən, şükür Allaha, arxasız deyilsən. Sənin arxanda adlı-sanlı, im​kanlı ailən, atan-anan durub - deyərək Nəzakət xanım oğlunun fikrini “intihar” sözündən yayındırmaq istədi. 

– Ana, nə olursa, olsun, mənə vaxt lazımdır. 

– Oğlum, mən səni tanıyıram, sən ev, məktəb, ana uşa​ğı​san. Sənin təkbaşına bu vəziyyətdən çıxmaq imkanın yoxdur. Mən sənə vaxt verirəm. Bu hadisəni də gizli saxlayaram. An​caq sən də hadisəni mənə danış. O adamları mənə tanıt. Mən də ehtiyatla öz tədbirimi görüm. Nə vaxt sən desən, birgə hərəkət edək, mən də  and içirəm, sənsiz, sənə məsləhət etmədən bir işə əl atmaram. Sən özün oradan çıxa bilərsənsə, bu, çox yaxşı.

Anası bu sahənin həkimi kimi uzun illərin təcrübəsindən bilirdi ki, bu iş hədə-qorxu ilə, “qapını bağlayıb səni evdən çölə buraxmayacağıq” sözü ilə əmələ gəlməyəcək. Belə yol tutan valideynlərin heç biri nəinki uğur qazanmayıb, əksinə daha da ağıra gedən hadisələrlə üzləşiblər. 

– Ana, mən beş-altı gündü baş vermiş hadisəni anlamağa başlamışam. Nədən ötrü, nə üçün ora sürükləndiyimi indi az-az anlayıram. Əvvəllər çox pis idim. Elə bil yavaş-yavaş ba​şım​dan duman götürülmək istəyir. Bu işə cəlb olunandan anlamaq qabilliyyətim tamamilə itirilmiş, gözlərim bağlanmışdir. İndi bunun nə olduğunu, hara aparıb çıxara​cağını görməyə başla​yı​ram. Hələ ki, oradan çıxmağa, bu işdən çəkinməyə hazır deyi​ləm. Mənə vaxt ver.

– Sənə nə qədər vaxt lazımdır ki, bu iş həm də aləmə ya​yılmamış həll olunsun?

– Bilmirəm, ana, bu elə də asan olmayacaq. Bunun üçün müəyyən vaxt lazım olacaq. Ana, əlimdən gələn hər nə varsa edəcəm. Gücüm çatmasa sizin adınıza vurduğum ləkəni nis​bə​tən azaltmaq üçün özümü mütləq öldürəcəm.
Turan ağzı üstə çarpayıya uzanıb, anasını eşitməmək üçün başını yastığın altında gizlətdi. Nəzakət xanım Turanın vəziy​yətdən çıxmaq imkanının olmadığını görüb, əlacsızlığından bə​hanə üçün vaxt istədiyi qənaətinə gəldi. O, ya qadın felinə dü​şüb, ya da kiminsə çox ciddi hədə-qorxusu altındadır, - deyə düşündü. 

Yoldaşının işdən gəlmə vaxtından artıq yarım saat keçirdi. Onun əl telefonuna zəng edib:

– Namiq, hardasan?

– Nəzakət, mənim işim var, bir saata, bəlkə də bir az gec gəldim.

– Namiq, əlində nə işin var qoy, evə gəl - deyib Nəzakət xanım özünü saxlaya bilməyib hönkürdü. Namiqin sifəti  dər​hal ağardı, bədəni əsdi. Usaqlardan hansısa öldü -deyə bağırıb; ay qız, de görüm uşaqlardan hansı ölüb?

– Namiq, heç biri ölməyib, kaş hamımız qırılaydıq, bun​dan daha yaxşı olardı. Evə tez gəl.

Professor Məmmədzadə çox həyacanlı özün evə çatdırıb ona qapını açan kiçik oğlu İlqarın, sonra da ondan arxada daya​nan İlahənin çox sakit, heç nə olmamış kimi dayandıqlarını görüb:

– İlqar, nə olub, anan hanı, nə baş verib? 

İlahə qardaşından qabağa düşüb: 

– Ata, heç nə olmayıb. Ancaq anam çox pisdir. Ona iynə vurdum. İndi də otağında ağlayır. Mənə heç nə deməyir. 

Professor tez arvadının yataq otağına keçib, uşaqlar, gəl​məyin - deyə qapını bağlayıb, ağlamaqdan gözləri şişən, bə​dəni tir-tir əsən arvadına yanaşıb:

– Nəzakət, nə olub, nə baş verib? Turan hardadır?

– Namiq, bundan pis heç  nə baş verə bilməzdi ki, bu da baş verdi. Turan bir aydan çoxdur ki, narkotikə qoşulub, iynə vurur. 

Namiq kürsüyə çöküb:

– Nəzakət, yaxşı fikirləş, bu ola bilməz. Bu mümkün iş de​yil ki, Turan narkoman olsun. Sən bunu haradan, necə bildin? Nəyə əsaslanıb belə deyirsən?

– Namiq, dayan. Mən neçə gün idi ki, Turandan şüb​hə​lən​mişdim. Bayaq onu yuxu​dan durğuza bilmədim. Bu hal nəyin nəticəsi olduğu aydın idi. Ciblərini, çantasını, başqa yerləri gəzdim. Heç nə tapa bilmədim. Linzalı eynəyimlə qoluna bax​dım. Dərinin altına yapon iynəsi ilə vurulmuş iynələrin yeri sa​yına qədər görünür. Özü də boynuna aldı. Çox yalvardım ki, onu bu işə cəlb edənləri desin. Yalvardım  ki, heç kimə, hətta sənə də deməyəcəm. İkimiz ana-bala birləşək, köməkləşək səni bu vəziyyətdən çıxaraq. Hardan dedim, nə dedimsə bunların hamısına cavab bir oldu. Ana, mənə vaxt ver, ana, mənə vaxt ver - deyib durdu. Guya deyir ki, beş-altı gündür ki, başından duman yavaş-yavaş götürülür.Hara düşdüyünü, nəyə görə ora dartılıb salındığını və bu nə ilə nəticələnəcəyini hiss etməyə başlayıb. Onu da and içib dedi ki, əgər atam bu işi bilsə mənim gözümə görünən kimi özümü öldürəcəm. Çalışacam ki, bu ba​taqlıqdan çıxım. Əgər bacarmasam, gücüm çatmasa, yenə sizi rəzillikdən qurtarmaq üçün özümü öldürəcəm. Namiq, onu ora qadın dartıb salıb. Bu başqa cürə baş verə bilməz. İndi onu orada çox pis hədə-qorxu ilə saxlayırlar. 

Qəfil eşitdiyi bu xəbərdən ata ilə uşaqları ömür boyu fəxr edəcək təsəvvürü ilə yaşayan bu insan birdən-birə çıxılması mümkün olmayan alovun içinə düşdü. O, başında qonmuş gu​rultunu qovurmuş kimi əllərini başının üstündən sürüşdürüb:

– Gör, biz həyatda övladlarımızdan nə gözləyirdik, nəyə tuş gəldik. Bu, mənim idiyədək boş yaşadığıma, bundan sonra da yaşamaq haqqımın olmamasına işarədi, sifarişdi. Qoy, mən onunla özüm söhbət edim. Necə yəni atam mənim gözümə gö​rünməsin? Bu nə deməkdir? - deyib, o, qapıya tərəf əsəbi halda addımlağa başladı. Bu vaxt yerindən sıçrayan Nəzakət özünü ərinə çatdıraraq:

– Namiq, səni and verirəm Allahına, etmə. Mən Allahı tək bildiyim kimi inanıram ki, əgər sən onun qapısını açıb içəri gir​sən o sabaha qədər özünü öldürəcək. Sən oğlunun xasiy​yə​ti​ni, psixologiyasını bilməlisən. 

– Nəzakət, onda mən nə edim? Yoxsa əlimi qoyum əlimin üstünə, bütün şəhər mənə zurna çalana qədər gözləyim? 

– Yox gözləmə, gəl otur. Bu iş artıq baş verib. Geri qayı​dıb durulması mümkün deyil. Zurna-balaman çalmaq istəyənlər artıq səhnəni qururlar. Bizim bir əlacımız var. Soyuq başla otu​rub Turanı oradan necə asan yolla qurtarmaq haqqında fikir​lə​şib, elə ehtiyatlı iş görməliyik ki, zurna-balamanın səsi heç ol​masa uzaqlara, ulularımızın goruna qədər gedib çıxmasın. 

– Yaxşı Nəzakət, onu bu evdə kim hədələyir? Burda kim​dən qorxur? Kim gəlib bizi tapdalayıb keçib, onu qoltuğuna vu​rub harasa aparacaq.

– Deyir istəyirəm bu vəziyyətdən çıxım.

– Otursun evdə. Rektora deyim, dərsdən azad elətdirim. Deyək ki, harasa göndə​ri​rik. Məndə çıxım gedim, hara deyir​siz, neçə gün, neçə ay deyirsiz evə gəlməyim.

– Yox, sən qəfil ağırlığa düşmüş, sarsılmış ata kimi danı​şırsan. Sən bu hala psixiator, terapevt kimi yanaşmırsan. İndi biz ona heç bir təzyiq edə bilmərik. Edilmiş təzyiqin ən yün​gü​lü onu bu işdən uzaqlaşdıra bilməyəcək. Əksinə, onu çətinliyə aparacaq. İndi mən ona görə soyuq başla dedim ki, artıq biz Turana xəstə kimi, çətinliyə düşmüş yad adam kimi yanaş​ma​lı​yıq. Ancaq əlimizdən gələni etməliyik ki, onu oradan çıxaraq.

– Necə çıxaraq? Nə demək istəyirsən? Onu sərbəst bura​xaq, həm də onu oradan dartıb çıxaraq. Kimin qolundan tutub dartıb çıxaraq?

– Namiq hirslənmə, hirsləndikcə məqsəd qarışacaq. Məsə​lələrin həllindən uzaqlaşa​cağıq. Bəli, o, sərbəst buraxılacaq. Get tap öyrən gör o, kimlərə qoşulub, kimin qurbanı olub. O, hansı kəməndlə ora bağlanıb? O kə​​mən​di açmaq üçün nədən, haradan başlamaq lazımdır? Pətəyi dağıtmadan arını pətəyin ətrafından dartıb aparmaq olmaz. O, mütləq səni sancacaq. Get dostun, bü​tün sirrini dediyin Heybət müəllimi götür, gedin bir rahat yerdə oturun, sərbəst, hirslənib, əsib-coşmadan məsələni müzakirə edin. Adam tapın, pulnan, ya pulsuz. Qohumdan-dostdan. Yad olsa daha yaxşıdı ki, Turan onu tanımasın. Güd​dürün görün hara gedəcək, kimlə görüşəcək. Onlar harda, ki​min xarabasında, han​sı barda, mehmanxanada gecələyirlər. O, adam və yaxud adam​lar toplanandan sonra dolaşıq​lığın da sə​bəbi, mahiyyəti, uşağın hansı gücdə, tilisimdə olması aydın olacaq. Ondan sonra işin ikinci mərhələsinin yolu axtarılar.

Sabah Turan bir az erkən ayılsa da otağından çıxmadı ki, atası ilə üzləşməsin. O, məktəbə getməmək qərarı vermişdi. Tu​rana elə gəldi ki, artıq anası bunu bilirsə deməli, atasının da, qar​daşının da, bacısının da, qohum-qonşusunun da, univer​si​tet​də tə​ləbədən tutmuş müəllimlərə qədər hamının bu işdən xəbəri var. Deməli, onun bu adamlar arasında gəzib, onların gözünə görün​məsi mümkün deyil. Rüsvayçılığın da çətini insanlardan qaçıb gizlənməkdir. O gözlədi. Hamı evdən çıxıb getdi. Atası, anası işə, bacı-qardaşı məktəbə. Qapını özünə məxsus açarla açdı, iyir​mi min dollar pul götürüb çıxıb getdi. Çünki Rəq​sanə ona işarə olaraq bir neçə dəfə demişdi ki, bəzi adamlar elə hesab edirlər ki, bura gətirilənlər pulsuz-parasız göydən tökü​lür. Artıq pul al​maq​dan anam məndən, mən də anamdan bez​mişik.

Turanın atasının qoyduğu güdükçülər dərs qurtarana kimi universitetin qarşısında gözlədilər. Bütün tələbələr çıxdı, Turandan başqa. Onlar professora zəng edib dedilər ki, Turan dərsə gəlməyib. Turanın evdən iyirmi min dollar götürüb get​məsi Nəzakət xanımı sarsıtdı. Əri də bir tərəfdən dedi ki, sən qoymadın mən necə olsaydı belə onu evdən buraxmayacaqdım. Artıq aydın idi ki, Turanı gözləmək mənasız bir işdir. Professor Məmmədzadə bütün imkanlarından istifadə edib, çox əlləşib-vuruşsa da ortalığa bir iş çıxarda bilmirdi. Öyrənmişdi ki, Tu​ranla yanaşı, qruppada Rəqsanə adlı bir qız da dərsə gəlmir. Ancaq onu da öyrənmişdi ki, Rəqsanə adında o qız Turan dərsə gəlməyəndən qabaq məktəbə gəlmir. Yəni gələndə gəlir, gəl​məyəndə həftələrlə yoxa çıxır. Yenə butün gümanlardan çox, fikir onun üzərində dayanırdı ki, Turanın başına nə gəlibsə, bu qızın əli ilə gəlib. Qızın yaşadığı ünvanı öyrəndilər. Ora nəza​rətçi qoydular ki, görsünlər qız ora gəlir, ya yox. Gəlirsə evdən çıxanda onu izləsinlər, görsünlər hara gedir. Rəqsanənin ana​sı​nın ofisinin ünvanını tapdılar. Çox çətinliklə də olsa onun tele​fonunu əldə elədilər. Bir neçə qıza zəng elətdirib cürbəcür bə​hanələrlə Rəqsanə lazım olduğunu, filan iş üçün, filan kitabın və ya mühazirə dəftərinin onda qalması bəhanələri ilə zəng edib Rəqsanənin anasından heç bir dürüst cavab ala bilmədilər. Əsmarə bütün zəng edənlərə bir cavab verirdi: “Mən Rəqsanə deyiləm. Onun anasıyam. Rəqsanə ilə nə işiniz, nə alış-veri​şi​niz varsa, məktəbə gələndə özü ilə həll edərsiz”. 

Əsmarə qızı Rəqsanənin nə üçün gəzildiyini və kim tərə​findən axtarıldığını bilirdi. O, qızına sərbəstlik verib onun nə istəyir, onu da etməsinə imkan yaratmışdısa da, ancaq onun bü​tün hərəkətlərini, kimlərlə oturub-durduğunu, hətta bağda ya​taqda etdiyi hərəkət​ləri də gizli lentə aldırırdı. Turana bağ​lan​masını, onu əvvəldən – birinci kursda ilk görüşdən istəməsini isə Rəqsanə anasına açıq şəkildə danışmış və onun haqqında hazırladığı niyyətini bildirmişdi. Əsmarə bir gün qızının onun yaxasından tutub “niyə məni beş yüz min dollara satdın?” de​yəcəyinin qorxusundan onun başının açılmaması üçün Rəq​sanənin bütün istək və hərəkətlərinə şərait yaradırdı.

Professor Məmmədzadənin cəhdləri heç bir nəticə ver​mir​di. Nə də Rəqsanənin anasının yaxasından yapışıb – qızının ye​rini de – deyə tələb etməyə əlində bir əsas yox idi. Müraciət olunan hüquq mühafizə orqanlarındakı tanışları da əsas və şahidlik tələb edir​dilər. Turan evdən bir dəfəlik gedəndən cəmi bir dəfə zəng edib – Ana, harada olma​lıy​dımsa, mən oradayam. Hələlik sala​matam - deyib  telefonu qapatmışdı. Nəzakət xanım uşaqlarının böyüyüb boya-başa çatdığı vaxtdan ananın qismə​tinə düşəcək bəxtəvərlik dövrünün başlanğıcında oğul dərdinin ağıları içə​ri​sində boğulurdu. O, illər boyu yuxusuz gecələrdə oxşayıb oxu​duğu laylaların indi ona bəlaya, xəcalətə, təhqirə çevrilməsinə tab gətirməyərək özünü şam tək əridir, saçların ağardırdı.

Artıq üç aya yaxın idi ki, Rəqsanə ovlayıb əldə etdiyi, şikarını dizləri altına qoyub, küt bıçaqla onun başın istədiyi kimi kəsirdi. O, şikarını kəməndə saldığı vaxtdan, dəniz sahilində daş qayanın üstündəki məqamdan iki ay sonra artıq ondan doymuş, onsuz da qaçıb getməyə halı, həvəsi olmayan ovunun əlin-ayağını açıb buraxmışdı. Rəqsanə bir müddətdən sonra artıq Turanın qanının dəyişdiyinə, özünün də artıq qar​mağa ilişdiyinə arxayın olub köhnə dostlarını məclisə yığmağa başladı. Bunlar ən azı dörd nəfər oğlan, dörd qız idilər. Bun​la​rın özləri dəyişə bilərdi, ancaq sayları azala bilməzdi. Rəqsanə Turanı asılqanda artıq olan, könülsüz alınıb, könülsüz geyilən ehtiyat paltara döndər​mişdi. Gecələr onun yanından durub istə​diyi oğlanın yanına gedir, oradan istədiyi vaxt qayıdırdı. Əv​vəllər Rəqsanə Toğruldan ehtiyat edərək oğlan və qızlara onlar nə qədər nəşəli, olsalar da Toğrulun yanında şit zarafatlar etmə​yə icazə vermirdi. İndi artıq bütün nalayiq zarafat qapıları tay​batay açılıb, görüşlər, yatışlar eybəcər hal almışdı.

Əvvəllər Turan dərmanın, iynənin təsirinə tab gətirə bilir​di. Artıq onun bədəni tədricən gücdən düşür, qəbul etdiyi dər​manlara qarşı o tab gətirə bilmirdi. Rəqsanə də ondan nəzarəti götürüb, onun hansı dərmandan, hansı iynədən nə qədər isti​fa​də edəcəyinə əhəmiyyət vermirdi. Turan hallı və yaxud yarım​hallı vaxtlarında özü haqqında fikirləş​məyə vaxt əldə eliyə bil​mişdi. O, Rəqsanənin kim olduğunu, xasiyyətin və hansı yu​va​nın adamı olduğunu da öyrənmişdi. Rəqsanə açıq-açığına ona demişdi ki, nəyə görə ondan belə görməmiş kimi istifadə edir. Demə bunların hamısı Rəqsanənin Turana qarşı qəlbində gizli qalan, nakam dəfn etdiyi məhəbbətinin intiqamını almaq imiş. O, gizlətməyib Turanın üzünə demişdi ki, sevgi birtərəfli ola bilməz. Bir tərəf mənim kimi uğursuz, bədbəxt, o biri tərəf uğurlu, xoşbəxt. Bu belə mümkün deyil. İkimiz də ya xoşbəxt, ya da ki, bədbəxt olmalıyıq. Turan fikirləşdikcə düşdüyü vəziy​yətin mahiy​yətini axtarırdı. Ma​hiy​​yətini aşkarladıqca isə ürəyi bulanır, bu eybəcər yerdən yaxa qurtarmaq istəyi artırdı. O, bir neçə dəfə özünü öldürməklə buradan canını qurtarmağa cəhd etmişdi. Bir ovuc dərmanı əlində  sıxıb ağzına apararkən, bıça​ğı götürüb damarlarını kəsmək istəyərəkən açıq-aydın anasının “Turan, etmə, əvvəl məni öldür, sonra özünü” səsini eşitmişdi. Ovcundan dərmanlar, əlindən isə bıçaq düşmüşdü. O, yuxuda onun ayağına düşüb yalvaran anasına söz vermişdi ki, heç vaxt özünü öldürməyəcək. Yuxudan ayıldıqdan sonra da anasını gözünün önünə gətirərək onu qucaqlayıb demişdi:

– Ana, arxayın ol, nə qədər sənə başı aşağılıq gətirsəm də sənə axırıncı dağı çəkməyəcəm, özümü öldürməyəcəm. 

***
Əsmarənin hər ay tək bir dəfə görüşüb-sevişdiyi böyük hüquq çinli məşuqu ona zəng vurub xahiş etdi ki:

– Turanın atası toxtamır. Aləmi bir-birinə qatıb. Oğlunun sənin qızının əlində oldu​ğunu iddia edir. Onu bir dəfə qəbul et. Bilsin ki, sən kimsən. Gedib arxayın yerində otur​sun. 

Əsmarə məşuquna: 

– Baş üstə, - dedi. Göndər gəlsin. 

Əsmarənin on nəfərdən çox belə böyük çinli hüquq işçi​lə​rindən ibarət, bütün sahələri idarə edən məşuqları var idi. Bu kişilərin hər biri elə bilirdi ki, Əsmarənin nəfəsi ondan başqa heç kimə dəymir. Əsmarə bu işin ustası idi. Qızını da özü kimi edəcəkdi. Ancaq hələ vaxtı deyildi. Fikirləşirdi ki, qoy Rəqsanə də mənim kimi o həyatdan bezib yorulsun. Sonra ona həyatı necə yaşamağı - həm kef çəkib, həm də ciddi yaşamağın yo​lu​nu öyrədəcəm.

Onun köməkçisi dedi ki:

– Sizin yanınıza iki professor gəlmək istəyir. 

Əsmarə:

– Qoy gəlsinlər - dedi. 

Əsmarə içəri girmiş iki ağbaş professorun salamlarını al​madan, onlara oturmağa yer göstərmədən, guya özünü nə iləsə məşğıl olurmuş kimi göstərib, qızıl haşiyəli eynəyini qaldırıb – eşidirəm sizi - dedi.

Professorların bir-birinə baxıb bir an ləngimələrindən isti​fadə edən Əsmarə:

– Görürəm niyə gəldiyinizi deməyə çətinlik çəkirsiniz. Düz də edirsiniz. İstəyirsiniz mən deyim siz mənim yanıma ni​yə gəlmisiniz. O, tanıdığı Turanın atası professor Məmməd​za​dəyə üzünü tutub:

– Professor, siz gəlmisiniz ki, böyüdüb yetərincə boya-başa çatdıra bilmədiyniz, necə yaşamağın, necə böyüməyin qaydalarını öyrədə bilmədiyniz, valideynlərinə hörməti olma​yan, onları saymayan oğlunuzun harada olduğun məndən soru​şasınız. Siz kişi ola-ola oğlunuzun yerini, vəziyyətini mən qa​dından, mənim qızımın otağından öyrənəsiniz. Mən sizin ye​ri​nizə olsaydım bunu nəinki qadından, heç kişidən də soruşmağı özümə sığışdır​mazdım. Professor, mən qızımın hər dəqiqə​sin​dən, hər anından xəbərim olmasa, yaşamağı özümə rəva gör​mərəm. Təminatı mənimlə olmaqla mən qızımın indi qaldığı, istirahət etdiyi sanatoriyada nə yediyi, nə içdiyi, nə iş görüb, kimnən hara getdiyi ilə maraqlanmıram. Çünki ondan arxa​yı​nam. Siz özünüzün edə bilmədiynizi məndən tələb eləməyə gəlmisiniz. Mən sizə oğul böyüdüb, oğul tərbiyə edib, oğul ağıllandırıb verməyə və yaxud da haradansa tapıb qaytarmağa borclu deyiləm. Professor, bir anlığa sizin düşündüyünüz kimi, belə təsəvvür edək ki, sizin oğlunuz mənim qızıma qoşulub, harasa gedib. Bu cütlükdə görəsən kim güclüdü, kim zəifdi. Kim aparan, kim gedəndi. Kimin getməməyə gücü çatandı, hansı qüvvəlidi, hansı onlardan ağıllı olmalıdı. Burada cəsarət, mərdlik, namuslu olmaq onların hansından daha çox tələb olu​nur. Niyə fikirləşirsiniz ki, mənim qızım sizin oğlunuzu aparıb. Niyə bunun əksini fikirləşmirsiniz? Professor, küçədə barlarda, restoranlarda oğlan ovuna çıxan qızlar çoxdu. Fərq eləməz, oğ​lunuz başın aparıb  hansının dizinin üstünə qoyub. İş ondadı ki, başı sizin oğlunuz özü aparıb. Onu heç kim çığırda-çığırda ma​şına basıb qaçırmayıb. Sizin oğlunuz qız deyil, kişidir. Əgər in​diki düşdüyü vəziyyəti, bu sözü ona deməyə imkan verirsə.

Professor, sizə imkanım olan bir işdə kömək edə bilərəm. Binaya girəndə divarda oxumamış olmazsınız “Bura ticarət şir​kətidir” yazılıb. Azərbaycanda tapılmayan, ehtiya​cı​nız olan hər bir istədiyinizi dünyanın harasından olsa tapıb gətirə bi​lə​rəm. Gedə bilər​siniz.

Professorlar bir-birlərinə baxa-baxa, suyu süzülən şit şor torbası kimi Əsmarənin otağından çıxdılar. Əsmarə onların ar​xasınca baxıb:

– Mən dünyanı, Şeyx Haşim kimi əjdahanı ovcumda oy​nadıram. Bunlar mənə badalaq gəlmək istəyirlər. Mənə ba​dalaq gəlib, məni dolayan kişi bu məmləkətdə hələ anadan olmayıb.

***

Turan yuxudan ayılıb Rəqsanənin son vaxtlar onu say​ma​yıb əskiltməsi barədə fikirləşdi. Rəqsanədən o tərəfə lüt oğlan yat​mışdı. Onun durub getmək yadından çıxmışdı. Rəqsanə bunu qəsdən etmişdi. Onu kütləvi keflərə çəkməyə hazır​la​şır​dı. O, du​rub vanna otağına girdi. İynəsin vurub geyindi. Bir az ehtiyat heroin götürüb evdən çıxdı. Birinci taksiyə əl edib ev​lə​rinə gəl​di. Saat on iki idi. Evdə heç kim yox idi. Anasına zəng edib: 

– Ana, atama mənim gəldiyimi demədən evə gəl. Sonra zəng edib deyərsən.

Nəzakət xanım oğlunun səsindən əsdi, uçdu, dağıldı, yerlə yeksan oldu. Ancaq özünü toplayıb sinif nümayəndəsinə dedi: 

– Mənim sizi boş qoyub getməyimi kafedraya deməyin. Dərsin sonuna qədər otaqdan çıxmayın. 

O, oğlu barədə, onun evə nə məqsədlə gəlişi barədə fi​kir​ləri götür-qoy edə-edə evə çatdı. Əgər o məni puldan ötrü çağı​rırsa, onun bildiyi pul yerində, on min dollar var idi.

Turan evlərindən pul aparandan sonra o, ərinin qadağan etməsinə baxmayaraq, birdən uşağı puldan ötrü incidib, hardan olsa pul gətir deyərlər - deyə, hər işə gedəndə həmən yerə on iki min dollar pul qoyar, işdən gələn kimi götürüb gizlədərdi ki, əri görməsin. O bilirdi ki, Turan onlar evdə olmayanda gələcək. Ərinin “qapının açarını dəyişdirək, onlar gəlib, Turanın əlində olan açarla evi soyub aparacaqlar” sözünə imkan verməmişdi. Turandan sonra bu ev xaraba qalmağa layiqdir - demişdi.

Anasının qapını açıb içəri girdiyini gözləyən Turan özünü onun ayaqları altına atıb:

– Ana, məni bu zülmdən qurtar, ana, mənə kömək et. Məni tək buraxma. Məni heç kimə göstərmə, heç kimi mənim yanı​ma buraxma. Məni müalicə elə. Özün elə. Məni elə yerə apar ki, orada heç kim olmasın. Məni onlardan qoru. Qaranlıq yerə sal məni, heç yerə buraxma.

Nəzakət xanım oğlu ilə birlikdə yerə çöküb, onun başın qolları arasına alıb oğul itirmiş, sonra təzədən tapmış ana yan​ğısı ilə onu döşlərinə sıxıb: 

– Edərəm oğlum, hamsını edəcəm. Gecə-gündüz səni qol​larımın arasından, qoynum​dan heç yerə buraxmayacam. Fələk yerə enə, Əzrail sinəmə çökə, yenə səni heç yerə burax​ma​ya​cam. Nə deyirsən, necə istəyirsən, elə edəcəm. Təki sən mənə hə de. Təki sən məni atıb bir də heç yerə getməyəsən. 

Nəzakət xanım oğlunu öpə-öpə onun əlindən tutub dur​ğu​zub öz otağına apardı.

– İndi oğlum, məndən çəkinmə, de görüm sənə birinci nə kömək edim. İndi narahat​lığın varsa... 

Turan anasının nə demək istədiyini başa düşüb:

– Ana, indi mənə heç nə lazım deyil. Ölsəm də mənə la​zım olan şeyi sənə demiyəcəm. Ancaq indi atamı çağır gəlsin. Mən onun yanında bu sözləri sənə deyə bilməyəcəkdim. Ona görə de​dim ki, onu özünlə mənim yanıma gətirmə. Ancaq ana, atam mənim otağıma girməsin. Fikirləşin görün məni hara apa​racaq​sı​nız, harada gizlədib müalicə elətdirəcəksiniz. İlqarla İla​hə dərs​dən gəlincə məni evdən çıxarsaydınız yaxşı olardı. On​ların gö​zünə görünməmək istəyirəm. Onlar məni belə gör​mə​sinlər.

– Yaxşı oğlum, yaxşı. Qurbanın olum, necə istəyirsən, elə də olsun.

Nəzakət xanım otağına girib çox çalışdısa göz yaşın sax​la​ya bilməyib ərinə zəng etdi:

– Namiq, tələsmə, ancaq evə gəl. Toğrul səni istəyir. O, evdədi - deyə hönkürdü, səsin əri eşitməsin - deyə telofonu qa​padı.

Namiq həyəcanla evə girib: 

– Hanı Turan? Nətərdi? Hardadı? 

Ərinin qabağına yeriyən Nəzakət xanım: 

– Turan otağındadı. Sən də gəl otağına keç.

– Bəs qoy onunla görüşüm, onu görüm.

– Yox, Namiq, tələsmə, bura gəl. Sakit ol. 

Nəzakət xanım ərini onun otağına aparıb: 

– Turan müalicə olunmaq istəyir. O deyir, ana, məni bu vəziyyətdən qurtar, məni gizlə, məni kimsəsiz yerə apar. Mən heç kimi görməyim. Heç kim də məni görməsin. Atam da, uşaqlar da məni bu halda görməsinlər. Bir yanımda sən ol. Mə​ni qaranlıq otağa sal, heç yerə buraxma.

Nəzakət xanım sözünün arxasını gətirə bilməyib əlin üzü​nə qapadı. Namiq əlini onun saçlarında gəzdirib:

– Yaxşı-yaxşı, Nəzakət, belə işdə sən məndən möhkəm​sən. Sən belə edəndə mən özümə gələ bilmirəm. Özünə gəl, gö​rək nə edək. Turan evə qayıdıb, bir də o heç yerə getməyəcək. Şükür ki, o, bu qərara gəlib. De görək haradan, kimdən baş​la​yaq? Onu hara aparıb yerləşdirək ki, onun ürəyincə olsun. Xəs​təxana mümkün deyil. Evdə də qalmaq onun üçün çətin gəlir. Bəlkə bir yad bağ kirayələyək, ora aparaq. Sən də yanında qal. Müalicəsi getsin.

– Namiq, mənə elə gəlir ki, onu buralardan tamam uzaq​laşdırmaq lazımdır. Onun ruhunda xəcalət hissi ilə yanaşı, həm də qorxu var. O, bizlərə yaxın olduqca o hiss, o qorxu onu tərk etməyəcək. Ən yaxşısı, onun vəziyyətini yüngülləşdirən, onu bu xatirələrdən uzaq tuta bilən uzağa – qardaşın Kamalın hima​yəsinə verib İstanbula aparmaq və yaxud da göndərməkdir.

Namiq bir az arvadına diqqətlə baxıb:

– Vallah, Nəzakət, həyat yoldaşım yox, anam, bacım ol​saydın, deyərdim ağlına qurban olum. Allah səni bir də çətin​li​yə salmasın. Ancaq belə işdə o qədər özümü,  ağlımı itirirəm ki, gözüm, şüurum bir metr qabağı görmür. Onu bu mühitdən tamamilə uzaqlaşdırmaq tutduğu hərəkətdən uzaqlaşmağı de​məkdir. Bu dəqiqə Kamalla danışım. Ondan utanıb çəkinəcə​yim yoxdur. 

Kamalla Namiq eyni ixtisaslar üzrə, eyni kafedraların mü​dirləridilər. On il idi ki, onların ailəvi dostluqları var idi. Bu on ildə hər il, on-on beş, bəzən bir az da artıq müddətə Kamal öz ailəsi ilə Namiqin qonağı olar, eynilə də Namiq ailəsi ilə bir​likdə İstanbulda Kamal bəyin qonağı olardı. İki professorun münasibətləri artıq dostluq, qardaşlıq səviyyəsində sınaqdan çıxmaq üzrə idi.

Namiq zəng edib:

– Qardaşımın günü xeyir, ömrü şərəfli, sağlam olsun - dedi. 

Kamal bəy dostunun çox xoş sözünün içində onun səsinin çox həyəcanlı olduğunu tutdu. 

– Sənin də ömrünə ailənlə bərabər şərəf diləyirəm. Namiq bəy, narahatçılığın nədəndi? Niyə belə həyəcanlısan? Nə olub? Nə baş verib? 

Namiq ürəyində “bu sahənin professoru bu səviyyədə ol​malıdır. Nə qədər çalışdımsa səsimə xoşluq verim, yenə gər​ginliyi tutdu”. Kamal bəy, qardaşının soyunda, ailəsində indiyə kimi baş verməyən çox ağır, üzüntülü bir hadisə baş verib.

– Nəynən, haraynan bağlıdı? Düyünün açılması kimdən asılıdı? Bilirsən ki, nə olursa, olsun hökumət səviyyəsində ya​ranma, qoşulmaq imkanım var. Sizin ölkəyə gümanın get​mə​sin, bizdə tibb professorlarını çox sevirlər. Onlara böyük hör​mət bəsləyirlər. 

– Kamal bəy, hökümətlik, başqa bir kimsəlik işimiz yox​dur. Bədbəxtçiliyimiz Turanın felə düşüb narkotikə cəlb olun​masıdır. Bu iş üç aydan bir az artıq vaxtda davam edib. İndi özü müalicə olunmaq istəyir. Ancaq çox yüksək psixoloji sı​xıntı keçirir. Bizdən tələb edir ki, yaxınlar, qohumlar, hətta mən də onun gözünə görünməyim. Deyir məni elə yerə aparın, elə yerə salın ki, heç kim olmasın. O, həm də onu bu işə çəkən adamların qorxusunu yaşayır. Bacın Nəzakət məsləhət bildi ki, onu incidiyi, küsdüyü, əzab çəkdiyi bu mühitdən uzaq​laş​dır​maq məsləhətdi. Bu sizin üçün nə qədər ağır olsa da onu sizin himayənizə göndərmək istəyirik. 

Kamal bəy:

– Mənim bacım çox düzgün rəy verib, Namiq bəy. Qardaş, əgər biz aramızda bu cür qayğıya hazır deyiliksə onda gəl qar​daşlığı bu başdan kənara qoyaq. Bu işin olması təəsüfləndirici haldı. Ancaq zamanəni nəzərə alsaq, onu faciəyə çevirib soyun, kökün günahı saymamalıyıq. Bir dəqqiqə ləngimədən yola sal​manızı tələb edirəm. Gecədən keçmiş olsun, səhər üzü olsun, dəstəkdən aralanmayıb qarşılama xəbərini gözləyirəm.

– Kamal bəy, Nəzakət xanım da Turanla gəlmək istəyir. 

– Nəzakət bacıma de ki, qardaşı buna icazə vermir. Ana burada ancaq onun gərginliyini, narahatçılığını, ərköyünlüyünü artıran bir əngələ çevriləcək. Nəzakət bacım Turan müalicə olu​nandan sonra şənlikdə istirahət etməyə gələr. Mən Turana əmi oldu​ğuma görə məsulliyətim daha ağırdır. Narahat olma​yın. 

Səhər-səhər saat beşdə anası ilə evdən çıxan Turan on yaş​lı bacısı İlahənin “buraxın məni, mən qardaşımla görüşmək is​təyirəm” qışqırıq səsini eşitdi. Turan kövrəlib boğulsa da, ata​sı​nı görə biləcəyinin qorxusundan çevrilib arxaya baxa bilmədi. Təyyarə limanında anası ilə qucaqlaşıb öpüşüb ayrılan oğluna ata kənardan tamaşa edirdi. Professor Namiq Məmmədzadə ömründə ilk dəfə kövrəlib, dəsmalla gözünün yaşını silməli ol​du. İyirmi beş illik nəzəri və əməli təcrübəyə malik olan pro​fessor Kamal bəy dostu Namiqin xəbə​rini alandan sonra on il müddətində çox yaxşı tanıdığı, həyalı və hərtərəfli qabiliy​yətli, çox ürəyinə yatan dostunun oğlu Turanı necə, hansı şəraitdə, nisbətən asan, həm də uğurlu müalicə edəcəyi haqqında çox götür-qoy etdi. Xəstəxanaya götürüb, istədiyi şəraiti yaradıb is​tədiyi nəticəni ala biləcəyim halda bu da Turanın həm vali​deynlərindən tələb etdiyi təklik, kimsəsiz yer arzusu ilə üst-üstə düşmədyini fikirləşib o, Turanı öz şəxsi villasında müalicə et​məyə qərar verdi. Kamal professor Turanı müalicə etmək üçün indiyə qədər tərcübədən keçirtmədiyi bir müalicə üsulu seçdi.

IV FƏSİL

Professor Turanı kənardan gülə-gülə qarşıladı. Onu qolları arasına alıb: 

– Qardaşım oğlu olmaqla yanaşı, səninlə həm də dost olmaq çoxdan ürəyimdən keçirdi. Ancaq dostluq birtərəfli ola bilməz. Bu işdə sən də əminə kömək edəsən gərək.

O, Turanı bir az kənara itələyib, ona bir də tamaşa edib:

– Dostumun hal-hazırda nəyə ehtiyacı var?

Turan başını qaldırıb professorun üzünə baxmadan - əmi, heç nəyə ehtiyacım yoxdu - dedi. Professor Turanı qucaq​la​yan​da onun bədəninin əsdiyini hiss etmişdi. O, Turanın qoluna gi​rib, xidmətçiyə “əl yükünü götür” işarəsini verib, zaldan çıxıb maşına tərəf getdi. O, qabaqda, yanında oturtduğu Turanı bir də nəzərdən keçirib, onun güclü əziyyət çəkdiyini hiss edib, ci​bin​dən həb çıxarıb əlindəki su şüşəsi ilə bərabər ona uzadıb: 

– Yolumuz iki saat çəkəcək. Yol gəlmisən. Bunu at ki, yorğunluğun bir az çıxsın.

Turan hürkmüş kimi, elə indi hamının baxıb görəcəyi çaş​qınlığında maşından çölə göz gəzdirib:

– Əmi, nə olursa olsun, mən sizin əlinizdən həb alıb atma​yacam. Bir də mən bura məni bu günə salan o iynə-dərmanla müalicə olunmağa gəlməmişəm. Əmi, məni elə yerə apar ki, orada adam olmasın. Ora hara olacaqsa məni orada dustaq elət​dir. Tapşır və nəzarətçi qoy ki, mən oradan çıxa bilməyim.

Kamal professor öz hərəkətinə həm məyus oldu, həm də çox sevindi. O, seçdiyi müalicə üsuluna düzgün qərar verdiyini bir daha təsdiqlədi. Əyilib Turanın alnından öpüb:

– Sağ ol, oğlum. Afərin. Mən də elə bu cür fikirləşirdim. Səninlə həm əmi, həm də dost kimi fikirlərim üst-üstə düşür.

Bir müddət sakitlik oldu. Professor hərdən gözaltı Turana baxırdı. Baxırdı ki, onun vəziyyətini müəyyənləşdirə bilsin. Turan eyni vəziyyətdə sanki bir nöqtəyə baxırmış kimi qabağa baxır, heç nəyə əhəmiyyət vermirdi. Professor bir az həm özü qurdalanıb, həm də beynini  qurdalayıb:

– Turan, oğlum, sən mənimçün nə qədər doğma oldu​ğu​nun üstünə bir də gəlmə​yə​cəm. Bunu son dəfə deməkdə məq​sə​dim odur ki, əgər sənin hərəkətində istər yüngül, istərsə də ağır qüsur olarsa bunu mənim ört-basdır eləməyə haqqım yoxdur. Ancaq insanlar iki cür nöqsana batmış olurlar. Bunlardan biri sahibinin alnına yazılmış talehinin istər-istəməz arxasınca get​məkdən ibarətdir. İkincisi, gec-tez havada qalıb onu törədənin və yaxud da orada iştirak edənin yaxasından yapışa bilməyən nöqsanlardı. Sənin bütün yaxınların, səni tanıyanlar bilirlər ki, bu işə sən bilərəkdən getməmisən. Ora bilmədən, hiss etmədən düşmüsən. Daha doğrusu, kimlərsə tərəfindən düşünülmiş şə​kildə ora cəlb olunmusan. Biz hamımız da səni çox təmiz, pis əməllər haqqında təsəvvürü olmayan, sadə bir oğlan kimi tanı​yırıq. Sən insanların gülümsər sifətlərinin altında hansı pis niy​yətlərin, xəbisliklərin olduğundan xəbərsizsən. Niyyəti düz olan insanlar başqalarında da pis cəhətləri görmək imkanla​rın​dan məhrum olurlar. Onlar da, niyyəti pis olan insanlar da, xü​susi ilə narkomaniya ilə məşğul olanlar da cəmiyyətdə pis nü​munə yaratdıqları üçün sənin kimi təmiz, təhsilə meylli, ağıllı və hörmətli ailədən olanları ora cəlb edirlər ki, bu işlə məşgul olan başqa gənclər də təsəlli olaraq desinlər ki, əşşi, o boyda ağıllı, savadlı oğlan bu işlə məşğul olandan sonra, mənə nə var. Yaxud da bu işlə məşğul olanlar, o boyda adamların uşaqları​nın etdiyindən, çəkib-vurduğundan mən niyə etməyim? - deyə fikirləşirlər. İndi sən, səni uzaqdan tanıyıb bu işdə bir az şüb​hə​li qalanlara tutarlı cavab verib səni bu işə cəlb edənlərə öldü​rücü nümunə göstərəcəksən. Həm də sübut edəcəksən ki, sə​bəbkar və həvəskar sən deyilsən, sən də ola bilməzsən. 

Mənim bunları sənə deməkdə məqsədim odur ki, utancaq​lı​ğını, sıxıntını aradan götürüm. Düzdür, bu sənin xarakte​rin​dən irəli gəlir, bu, belə də olmalıdır. Həm də biz bu hala se​vinirik. Allah eləməmiş kimi, onda çox pis olardıq ki, sən bunu hiss et​məyəydin, heç bir əziyyət çəkməyəydin. Onda bizi çox ağır və​ziyyətə salmış olardın. Bir halda ki, biz də, sən də çox yaxşı bi​li​rik ki, bu işdə sənin bu qədər utanıb sıxıntı çəkməyinə əsas yox​du.

Professor bu əsnada çevrilib Turana baxıb ondan hər hansı bir cavab gözləyən vəziyyəti aldı. Bunu hiss edən Turan dolub durmuş bulud kimi boğulan səslə:

– Əmi, mənə kömək elə. Mən indi çox çaşmışam. Özüm çaşdığım kimi əqlim də çaşqınlıq içindədi. Fikrimi toplaya bil​mirəm. Hər bir şey haqqında açıq-aydın düşünə bilmirəm. Mə​nə kömək et. Məni özümə qaytar, sonra da özünüzə.

O, özünü saxlaya bilməyib, arxaya söykənib, əllərini üzü​nə tutub – Allah, mənə kömək et - deyə hönkürdü. Kamal pro​fessor bütün danışdıqlarına peşman olub, gözləmə​diyi halda Turanın bu qədər sarsıntı keçirdiyini görüb özü də kövrəldi və heç nə demədən maşının sürətini artırdı.

Professor qızları izləyəndə gördü ki, şəkli əlinə alıb, ötəri baxıb yanındakı rəfiqəsinə ötürmək istəyən Özgül rəfiqəsinin əlini havada qoyub, şəkili bir də gözünün qabağına tutub, onu yuxarı qaldırıb, professor biri mən - dedi. Professor uzaqdan da olsa Özgülün ikinci dəfə şəklə baxanda gözlə görünə biləcək halda rənginin dəyişdiyini gördü. Örgüllə yanaşı bir neçə qız da şəkli havaya qaldırıb razılıqlarını bildirdilər. Dərsi qurtarıb otaqdan çıxan professor Özgülə dedi: 

– Götür, nəyin var, arxamca gəl. 

Razılıq verib, ancaq qəbul olunmadıqlarnı görən qızlardan bir neçəsi narkomanımız çatmırdı elə - deyib pərtliklərini bu sözlə ötüşdürmək istədilər. Professor qız köməkçisinə - sən bizlə gəl, oğlan köməkçisinə - içəri adam buraxma - dedi. O, yerində oturmayıb otağın bir tərəfində söhbət üçün qoyulmuş mizin arxasına keçib qızlara onunla üzbəüz oturmaq işarəsini verdi. Özgül xəstə oğlanın onda qalmış şəklini çıxarıb, gözucu bir də ona nəzər salıb professor tərəfə, mizin üstünə qoydu. Professor yerin rahatlayıb, hər iki qızı ötəri gözdən keçirtdi. Nəzərini Turanın şəklinə salıb: 

– Özgül, bu şəkil səndə qalacaq. Bu, sənin üçün adi şəkil deyil. Bu oğlan sənin ilk xəstəndir. İndi mizin üstündə adi bir qırıq kağız parçası kimi görünən bu şəkil sənin həyatında çox mühüm əhəmiyyətə malik ola biləcək. Sənin gələcəkdə bir hə​kim kimi yetişməyində böyük rol oynayacaq. Bu müalicədə mən səndən arxada olacam. Düzdü, müalicəni, onun üsulun mən müəyyənləşdirəcəm. Bilirsən ki, psixoterapiyada müali​cə​ni aparmaq onu müəyyənləşdirməkdən qat-qat çətindir. Mən ilk dəfə bu sınaq təcrübəsində dava-dərmandan çox, psixoloji tə​sirə üstünlük vermişəm. Bunu xəstənin kökü və mənə​viyyatı üzərində qurulan indiki psixi durumu tələb edir. Valideynləri və yaxın əzizləri kimi, o, məndən də gizlənmək fikirindədi. Onun istək və arzusu məni az görmək və ümumiyyətlə gör​mə​məkdi. Özgül, indi fikirləş gör burada mənim rolum nə ola bi​lər, sənin işin nə olacaq. Sən bu işdə tam sərbəst həkim mə​su​liyyətində olacaqsan.Bu təcrübə həm də sənin diplom işin ola​caq. Sən bu işinlə necə həkim olacağının əsasını qo​ya​caq​san.

Sual ortaya çıxa bilər ki, professor, bu qədər təcrübəli hə​kimləri kənara buraxıb, niyə bu ağırlıqda işi təcrübəsi olmayan tələbəyə tapşırırsan? Özgül, mən bu barədə çox götür-qoy etdim. Bu yeni təcrübəyə bu vaxta qədər mövcud olan müalicə tərcübəsində iştirak etməyən, hətta deyərdim ki, bu haqda təs​səvürü olmayan, tamamilə yeni bir adam lazım​dır. Burada tə​babətin müasir pereparatlarının gücündən yox, insani duy​ğu​la​rın, şəfqət bacısının istək və məhəbbətinin imkanlarından is​ti​fa​də olunacaq. Qızların hamısının şəkilə baxmaq halını müşahidə etdim. Onlar demək olar ki, hamısı şəkilə şəkil kimi baxdılar və onda özlərinə lazım olan, xoşa gələn cəhətləri axtardılar. Sən də ilk anda ona şəkil kimi baxıb yanındakı rəfiqənə vermək is​təyəndə nə fikirləşdinsə təzədən ona cavan oğlan kimi baxdın və ciddi təsirləndin. Nəzərdə tutmuşdum ki, bu təcrübəyə dü​şənlərdən biri sən olacaqsan. Yaxşı oldu ki, bu, sən oldun.

Özgül, həkimlikdən, şəfqət bacılığından əlavə, sən çox bö​yük həyatı imtahan qarşı​sın​dasan. Sənin mənsub olduğun ailə, aldığın tərbiyə bu vəzifəni ləyaqətlə yerinə yetir​mə​yə sənə im​kan verəcək. Mən sizin ailəni çox yaxından tanıdığıma görə bu​na əminəm. Sənin üzərinə götürdüyün bu işdə çox şərtlər tələb olunur. Burada mühüm rol oynayacaq şərtlərdən biri də sənin gözəlliyindi. Lətafətli davranışın, ona sevgi və məhəbbət ye​tir​məyin burada əsas rol oynayacaq. Həkim andına və müqəd​dəs​li​yinə söykənib, fərdi hisslərini əl çatmaz yerdə giz​ləyib ona vu​rulmalısan. Hər an o, sənin ona məftunluğunun şa​hidi olmalıdır. Sən onun üçün elə bir cazibədar varlığa dön​mə​li​sən ki, o sənin təsir dairəndən kənara çıxa bilməsin. Butün fi​kir-düşüncələrini sənə bağlamalıdır. Heroinin yaratdığı çox yüksək xəyal əhval-ruhiyyəsindən, sənin ona bəxş edə bilə​cə​yin məhəbbət illüziyan güclü olmalıdır. Sən həkimdən, şəfqət bacısından çox, bəndələrə Allahın şəfaətin yetirən məlaikəyə çevrilməlisən. Qızım, bu işdə mən sənə çox ümid bəsləyirəm. İnanıram ki, əl-ələ verib bu işin öhdəsindən gələrik. Sonra sizin bu işin mənim üçün əhəmiyyətin bilməniz üçün bu ailənin kim​liyi, nəçiliyi və mənə yaxınlığı barədə bir neçə kəlmə danış​ma​ğı lazım bilirəm.

Özgül, xəstə Turanın atası və onun ailəsi ilə on ildir ki, biz ailəvi dostluq edirik. Hər il biz ailəliklə məzuniyyətimizi onlar​da – Azərbaycanda, eləcə də onlar məzuniyyətlərini ailəlikcə bizdə – Türkiyədə keçirirlər. Əlaqəmiz bununla bitmir. Biz bir-birimizin xeyir-şərində iştirak edirik. Turanın atası Namiq bəy də mənim kimi Tibb Universitetində  eyni kafedranın mü​di​ri​dir. Onun xanımı – Turanın anası Nəzakət xanım da həmin ka​fedranın professorudu. Bu ailə mədəniyyətli, nəcabətli və elmə qovuşmuş  bir ailədi. Mən Turanı on iki yaşından tanıyıram. O, ancaq ailənin ənənəsi olaraq məhəbbətə, kitaba və elmə bağlı olan adamdı. Turan dövlət universitetinin hüquq fakültəsində siz oxuyan kursda oxuyur. Bu işdə Turanın ancaq kitab və elm​lə məşğul olması və bu səbəbdən də həyatdan kənar qalması onun başına bu oyunu açmışdı. Onunla eyni kursda oxuyan bir qız özünün dediyinə görə birinci kursda oğlanlar arasında seçib sevdiyi oğlan Turan olmuşdu. Sonra çox bağlı və imkanlı ana​sının əli ilə onun isməti Yəmən milyonçusuna pulla satılır. Ke​çən bu illər ərzində narkomaniyaya qoşulan bu qız oturub-dur​duqlarından bezdikdən sonra ürəyindən çıxara bilmədiyi Turanı ələ keçirib ondan kamını almaq fikrinə düşür. O, cildini dəyişib həyatdan xəbərsiz, sadəlövh Turanı caynağına keçirir.

Günlərin bir günü Turanı çox içirib huşsuz edərək, guya onun ismətinə toxunması ilə onu şərləyir. O, Turanı buna inan​dırır. Turanı pis vəziyyətə salmaqla məqsədinə yaxınlaş​dığını hiss edən qız - böyük xəta eləmisən. Bir işdi də, oldu. Turana - məni sevib, mən deyənləri etsən, bu işdən nə sənin atan-anan, nə də mənim anam xəbər tutar - deyir. Bu yolla Turanı özündən asılı edən qız onu hədələyərək narkomaniyaya çəkir.
Bu hal üç ay davam edir. Düşdüyü vəziyyəti anlamağa baş​layan Turan oradan qaçır. O, anasına yalvarır:

– Ana, məni müalicə elə. Ancaq məni heç kimə göstərmə. Atam da, bacı-qardaşım da məni görməsin. Məni elə yerə apar, elə yerdə gizlət ki, ora heç kim gəlməsin.

Turanın atası professor Namiq hiss edir ki, oğlunun onu tanıyanların arasında müalicə olunması çətin olacaq. O, gər​gin​likdən tez qurtarmaq üçün mümkün qədər hadisə baş verən yer​dən uzaqda olmalıdır. Buna görə də onu mən müalicə etməli oldum. Bu həm də mənim qardaşlıq borcum idi. Özgül, axşam mən onu qarşılayanda onun necə ağrıdığını hiss etdim. Ancaq o, məndən həb alıb atmadı. O, mənim də yanımda çox sıxılır. Özünü pis hiss edir. Sən get evə. Şəklə yox, bu oğlana diqqətlə bax. Axşam saat yeddidə sizdə olacam ki, atan evdə olmuş olsun. Sən də hazırlaş. Pal-paltarın, nəyin var götür. Evə ancaq həftədə bir dəfə, o da bir neçə saatlığa gələ biləcəksən.

Professor bu yarım saatlıq söhbətdə Özgülün gözlərinin necə çuxura düşdüyünü və onun bənizində qan qalmadığını gör​dü. Pro​fessor “hə, qalxın, gedək” demək istəyirdi ki, onun əlinin altında olan telefona zəng gəldi. Zəng edən Əli idi. Əli çox hə​yə​canlı səslə professora vəziyyətin gərgin olduğu haqda məlumat verdi: 

– Biz də özümüzü itirib, çaşıb qalmışıq. Turan bizi eşitmir, nə də eşitmək halındadır. Nə qədər yalvarıb-yaxardıqsa bizim varlığımızı saya salmır, ya da həqiqətən o, bizi eşitmək vəziy​yətində deyil. O, özü də haldan düşüb. İndi öldüsü ilə qaldısı bilinmir. Rica edirik özünüzü tez çatdırın. Biz çox qorxuruq. 

Professorun rəngi haldan-hala düşdü. O:

– Yaxşı, Əli, onu gözdən qoymayın. Mən dərhal çıxıram. 

O dərhal yerindən qalxıb gözlərini Özgülə dikib xeyli don​muş halda qaldı. Birdən:

– Özgül, sən də mənimlə gedəcəksən. Zəng edib evə mə​nimlə olduğunu deyərsən. Oradan birlikdə sizə gələrik. 

Professor sürücüsünə dedi: 

– Villaya gedirik. Qaydanın yol verdiyi sürətdən istifadə et.

Özgül maşında professorun oturacağının arxasında qeyri-müəyyənlik həyəcanına bükülüb oturmuşdu. O, nə fikirləşdisə oğurluq edirmiş kimi, əl çantasını açıb, Turanın şəklini çıxardıb dizinin üstünə qoydu. Turana baxıb, içərisində professor de​dik​lərindən əlavə kimsən sən? Sən haradan çıxdın ortalığa? Sənə görə bu qeyri-müəyyən yolu get​məyə dəyərmi? İlk baxışda səni mənə tərəf çəkən nə oldu? Yoxsa sən... Özgül çox ciddi şəkildə Turanın görünən cizgilərni arayıb-araşdırmağa başladı. Həyat​da tanıdığı bütün ciddi və qeyri-ciddi insanların simalarını gö​zünün qarşısına gətirdi. Turanın saçının cod​luğa meyilliyi və rəngi, alnında düyünlənən qabarma və qırış cizgilərinin yaşa uyğun gəlməyən dərialtı xətlənməsi, qaşlarının dəvə boynu kimi halqalanıb bir-birinə çatlanması, gözlərindən yorğunluq pərdəsi silinərsə, kəsərli təsirə malik olması, yanaq sümük​lə​ri​nin zindanvari olması, burun deşiklərinin zəriflikdən böyüməsi, sifətinin sıx tüklü olması, çiyinlərinin qartal qanadlı kimi gö​rünməsi, döş qəfəsinin qalxanvari qabarması bu oğlanın cid​di​liyindən, iradəli olmasından xəbər verirdi. Bəs necə olub ki, bu çox asanlıqla üç ildən artıq bir vaxtda tanıdığı, bir qrupda oxuduğu bir qızın felinə düşərək bu axmaq işə cəlb olunub? Bu, nədən baş verib? Turanın burada nə dərəcədə təqsiri var? O, niyə düşdüyü vəziyyətdən dərhal çıxa bilməyib? Ondakı bu qətiyyətsizliyin səbəbi, kökü nədədi? Onun zəif iradəyə malik olması müalicənin gedişinə, onun özünə gəlib yaxşılaşmasına hansı əngəli törədəcək. 

Kamal professorun Turan haqqında dedikləri “onun mək​təbə, kitaba və elmə bağlan​ması onu həyatdan və həyat ha​di​sə​lərindən kənarda qoyub” sözləri yadına düşdü. Turanın atası da, anası da professordurlar. Ailə hər cürə təminatlıdır. Deməli, hər şey hazır-nazir olan, təminatlı alim ailəsində böyüyən uşaq​lar da həyatın xoşa gəlməz bəlalarından kənarda deyillər. Turan heç vaxt aclığın nə demək olduğunu bilməyib. Turan heç vaxt yol gedib yorulmayıb, həyatın sərt küləyi ilə üz-üzə qalmayıb. Qışın şaxtası-sazağı onun sifətini dondurmayıb. O, al günəş al​tında yanıb-yaxılıb bərkiməyib. Turan yayda nə geyəcəyi, qış​da üstünə nə örtəcəyi fikrinə dalmayıb. O, həyatın ehtiyaclı his​səsindən, həm də naqisliyindən xəbərsiz qalıb. Onun yaxşı ilə pisi, qara ilə ağ niyyəti fərqləndirmək imkanı olmayıb. Bu adam iki il sonra universitet bitirib hüquqşünas diplomu ala​caqdı. Sonra da həyatda pis adamların pis əməllərini ədalət-mi​zan tərəzisinə qoyub ölçməli, araşdırmalı və ona qiymət ver​mə​li olacaqdı. Və yaxud olacaq. 

Özgülün içərsindən acı bir təbəssüm keçdi. Onun öz ailəsi və bu ailədə keçdiyi ömür yolu gözlərinin qarşısından keçdi. Onların da ailəsi təminatlı idi. Atası Rüfət bəy sanki qaranlıqla gündüzün qovşağında çox çətin bir hərbiçi ömrü yaşamışdı. O, hərbin özülü və əsası olan dəmir itizamlı, ehtiyatlı və ölçülü-biçili bir həyat sürmüşdü. O, bu cür həyatın insan üçün nə qə​dər lazımlı olduğunu anlamışdı. Ona görə uşaqlarının müəy​yən yaş dövrlərində onların qarşılarına çıxan çətinlikləri yün​gül​ləş​dirməyə çalışmamışdı. Azyaşlı uşaqlarının olmasına baxma​ya​raq, onun istədiyi yerdə, şəhərdə oturaq, dinc həyatlarını təmin etmək imkanının olduğu halda, ailəsini də özü ilə bərabər ölkənin sərt-soyuq, al günəşli bütün yerlərini gəzdirib yaşat​mışdı. Özgülün atasının imkanı var idi ki, çoxlarından fərqli olaraq onları qışda qış paltarı, yayda yay paltarı ilə təmin etsin. Ancaq o, bunu eləmirdi. Onlara çoxluğun geydiyi adi paltar geydirirdi. Özgülün atası onu hamıdan tez gətirib şəhərin işıq​lanmamış küçəsindəki məktəbin qabağına tənha atıb gedirdi. Hamıdan da gec, ya məktəbin həyətindən, ya da sinfin buz kimi divarları arasından Özgülün əl-ayaqlarının donduğu, sifətinin keyləşib, dişinin-dişinə dəydiyi vaxt gəlib onu aparırdı. Özü də bilərəkdən maşınla yox, piyada gəlirdi. Qarda, palçıqda, do​nuş​luqda Özgülün əlindən də tutmurdu. Deyirdi özün yeri, özün yıxıl, özün də dur. Evə çatanda əlin qızın saçlarına çəkib - mə​nim qoçaq qızım - deyib işıqlı gözləri və xoş siması ilə ona ba​xırdı. Atası ondan soruşurdu ki, qızım, bu yeni məktəbinizdə sinif yoldaşların necədirlər? Özgül deyirdi ki, ata, yaxşıdırlar. Atası ona baxıb, gülümsünüb deyirdi:

– Mənim ağıllı qızım, mən demirəm ki, onlar pisdilər. Mən demək istəyirəm ki, onların hamısı çox yaxşı ola bil​məz​lər. Onların yaxşıları çoxdu. Ancaq onların yaxşı ola bilmə​yən​ləri də var. Bax mən deyirəm ki, mənim də gizir və çavuşla​rı​mın hamısı yaxşıdır. Ancaq çavuşların içərisində tənbəlləri də var ki, zirəklərin paxıllığın çəkir. Gizirlərimin də eləsi var ki, başqa gizirlərin böyük rütbə almasına, yüksəlməsinə əngəl törədir. Ona hər  cəhdlə pislik etmək istəyir. Mən gərək onların hamısını tanıyam. Onları bir-birindən fərqləndirəndə və qiy​mətləndirəndə səhvə yol vermiyəm. Sən də o cümlədən yoldaş​larına qarşı çox diqqətli olmalısan. Yoxsa yanılıb eləsi ilə dostluq edərsən ki, sonra aldanıb peşman olarsan. 

O söhbətdən sonra Özgül sinif yoldaşlarının hər hansı biri ilə dostluq etmək istəyir​disə bir müddət onun xasiyyətinə, bi​li​yinə, davranışına baxıb, onları bir yerə toplayıb, atasına danışıb onunla dostluq edib-etməməyi ondan soruşardı. Atası ona -mə​nim ağıllı, aydın balam, çalış qərarı özün ver - deyərdi. Ancaq tələsmə, qoy fikrin yəqinləşsin, sonra münasibətini bildir. 

Özgül univeristetə qəbul olub bir neçə müddət oxuyandan sonra da gülə-gülə atası ona keçmişləri xatırlatmaq üçün - hə, qızım, de görüm yeni məktəbində yoldaşların necədirlər? - sualını verərdi. Özgül də atasının haralara, nələrə işarə etdiyini hiss edib - ata hələ bilmirəm. Müşahidəmi təhsilimin sonuna yaxın yekunlaşdırıb sizə məlumat verəcəm – deyib o da atasına qoşulub gülümsünərdi. Özgül gözlərini şəkilə dikib qalsa da, fi​kirli olduğu üçün şəkli görmürdü. O, fikirdən ayrılıb artıq xü​susi xəstəsi hesab olunan bu şəkildəki oğlanın nöqsanını mü​əy​yənləşdirib, onun tutduğu işdə özünün nə qədər günahkar ol​du​ğunu həkim baxışı ilə görməkdən ötəri bir də onun gözlərinə baxdı. Elə bil oğlanın gözlərindən yorğunluq dumanı çəkil​miş​di. Onun gözləri çeşmə tək duru idi. İnsanın icərisinin görün​məyən, dillə deyilə bilinməyən qatlarının ruhi ifadəsi olan bu gözlərdə ilahi bir təmizlik var idi. Həyatın qara tərəfinin qara yelinə, düşüncəsinə bulaşmayan bu gözlərdə körpə baxışlarında olan ülvi, səmimi, cazibəli təsir gücü var idi. Özgül ya fikrin yorğunluğundan, ya şəkilə baxmaqdan bezdiyindən, ya da bu oğlana acığı tutduğundan şəkili çevirdi. Elə bil bu anda içə​ri​sinə özünün də başa düşmədiyi bir narahatçılıq doldu. Ona elə gəldi ki, dilsiz, ağızsız bir körpəni ağzı üstə çevirib, onu boğ​maq qəsdinə düşdü. Tez də şəkli üzü üstə çevirib, ondan üzr istəyirmiş kimi şəkildəki oğlanın gözlərinə baxıb gülümsündü. Bu vaxt maşın dayandı. O, həm fikirdən ayıldı, həm də başın qaldırdı ki, görsün maşın niyə dayandı. Qabaqdakı dəmir çu​buqlu darvazanı görüb, - biz bu uzunluğunda yolu nə tez gəldik – deyə təəccüblü qaldı. Elə bil Özgül maşının qapısını indi açıb içəridə oturmuşdu. O deyəsən, professorun ona tərəf nəsə de​di​yini hiss etdi. Professor görməsin deyə tez oğlanın şəklin çan​ta​sına qoydu. İndi onun fikri tam aydınlaşdı və gözləri açıldı. 

Darvazanın dəmir çubuqları arasından başdan-başa gül-çiçək olan, topa-topa ağac​ların bəzədiyi geniş xiyabanın orta​sında gözəl bir bina gördü. Bu, xəstənin onları dartıb gətirdiyi, həm də müəllim professorunun iqamətgah-villası idi. Sürücü bu darvazadan sonrakı yola dönməyib sükanı düz tutsa idi, düz iki yüz metrdən sonra onlar bu maşınla dənizin dibində olmuş olardılar. Bu oğlan burada sağalmasa, deməli, bu dünyada on​dan ağır xəstə yoxdur – deyə Özgül fikrində gülümsündü. 

Maşın binanın qarşısında dayandı. Özgül ikimərtəbəli bi​nanın ortasındakı birinci mərtəbəyə qalxan on-on iki mərmər pilləkəni qalxıb, həyatında ilk dəfə olaraq ona da aid olan xəs​tənin yanına girməkdən ötəri güc toplamaq üçün yanınca gedən professoru qabağa buraxıb, dönüb arxadakı mənzərəyə baxdı. Dayandığı yerdən otuz-qırx metr qabaqda yaşıl çəmənin əha​tə​sində əlli-altmış metr uzunluğunda olan hovuzun qurtaracağı həyətin dənizə enişinə qədər uzandığına görə elə bil hovuzun suyu dənizlə birləşmişdi. O, dənizin göylə birləşən hüdudsuz xəttinə baxıb, həyətin hər tərəfinə ötəri göz gəzdirib, dönüb xidmət​çinin tutduğu açıq qapıdan içəri keçdi. Professor saray otağın ortasında ayaq saxlayıb, geri dönüb onu gözlədi.

Professorun Turana baxmaq məqsədi ilə bura gətirdiyi Əli çox pərişan vəziyyətdə:

– O, bizi eşitmir. Heç bir tərəfə baxmır. Nə veririk, nə tək​lif ediriksə - məni azad buraxın - deyir. O, bunu deyərkən onun yanında dayanıb bütün diqqəti ilə Əlinin dediklərinə professo​run nə əhəmiyyət verəcəyini gözləyən Həyat xanım onun de​diklərini başı ilə təsdiqləyirdi. Dediklərinə Həyat xanımın da təsdiqini alan Əli bir az da professora tərəf əyilib: 

– Həyat həkim sizin dediklərinizi hamısını hazırlayıb. An​caq heç birindən istifadə edə bilməmişik. Tapşırdığınız dər​manlar bir tərəfə qalsın, heç bir stəkan su da içirdə bilməmişik.

Özgül söhbətin uzanmasından darıxdı. Şəkildəki xəstə oğ​lan elə bil - sən harda qaldın? Niyə gəlib çıxmadın - deyə onu haraylayırdı. Professor Özgülün həyəcanını hiss edirmiş kimi özü də nə edəcəyini bilməyən adam kimi ona baxdı. Professor baxışı ilə Özgüldən kömək istəyirdi. O, özü Turanın yanına gi​rib deyəcəyi sözlərin və verəcəyi məsləhətlərin yerə düşə​yə​cə​yindən çox ehtiyatlanırdı. Turanın da Əliyə “məni tək burax, mənə heç nə lazım deyil” deməsi onu çaşdırırdı. O, həm də onun yanına girə bilməzdi. Onunla Turanın arasındakı hörmət mütləq qorunub saxlamalı idi. Turanın da bədən ağrılarının elə şiddətli vaxtları idi ki, indi o, çox şeyi hiss etmirdi. Professor maşındakı söhbətdən bunu duymuşdu. Onunla Turanın arasın​dakı hörmət pərdəsini qoruyub saxlaya bilən və bu ağırlığı üstünə götürən adam lazım idi ki, buna da professor Özgülü seçmişdi. Daha doğrusu, o, Özgülü Turanın tək bu halına qarşı yox, onun normal müalicəsi üçün Özgülün bütün imkanların​dan istifadə olunması nəzərdə tutulmuşdur. İndi dönüb Özgülə baxanda da o, nə həkimlik, nə də həyat tərcübəsi olmayan bu kövrək qız uşağı bu işdə mənə nə kömək edə biləcək görəsən - deyə fikirləşdi. Özgül təxminən professorun hansı hissləri ke​çirtdiyini başa düşüb:

– Professor, sizin Turanın yanına girib ona deyiləsi xüsusi sözünüz varmı?

Professor “hələlik nə olur-olsun, Turanın belə vəziyyətin​də onun yanına girmək” fikrində ikən Özgülün belə göydən​düşmə sözünə tələsik – yox, qızım, indiki halda elə bir ehtiyac duymuram – dedi.

– Yaxşı olar ki, mən...

Professor özü də bilmədi ki, Özgülün bu hərəkəti nə ilə nəticələnəcək. İşi pozacaq, yoxsa quracaq. O, əlacsızlıqdan:

– Buyurun, qızım, sən nə etmək istəyirsənsə, onu da elə.

Özgül durduqları yerdən, hərdən Turanın sızıltı-iniltisin​dən, bir də Əli ilə Həyatın danışa-danışa tez-tez qapıya tərəf baxmalarından xəstənin qaldığı otağı müəyyənləşdir​mişdı. Öz​gül professor sözünü qurtarar-qurtarmaz çox sərbəst yerişlə Tu​ranın otağına tərəf getdi. Professor Əlinin bayaqdan dedik​lə​rinə indi cavab verirmiş kimi onlara baxıb -yaxşı-yaxşı, hər şey aydındı. Siz işinizdə olun - deyib, bu dünyadan bixəbər qız nə iş görəcək marağı ilə otağına tələsdi ki, tez ekranı qoşub Tu​ra​nın otağında baş verənləri izləsin. Əli ilə Həyat xanım da Tu​ra​nın nə vəziyyətdə olduğunu bildiklərinə görə, onlar da otaq​la​rına çəkildilər ki, bu cavan qızın içəridə xəstə ilə nə edəcəyinə baxa bilsinlər.

Özgül çöldə topladığı qüvvə ilə otağın ortasına yeridi. Çarpayıya üç addım qalmış çarpayı uzunluğunda olan cavan oğlanın çarpayının ortasında qıvrılıb yumağa döndüyünü gör​dü. O, sağ tərəfi üstə, üzü divara tərəf bükülmüşdü. Onun sol sifəti görünürdü. Görü​nən sifəti qapqara yanmışdı. Bu, həm də ağrının gücündən idi. Bütün bədəni kimi sifəti də əsib səyri​yir​di. Üstündə örtük yox idi. Əynindəki paltarla da uzanmışdı. Köynəyi, şalvarı​nın lifəsi suyun icində idi. Tərdən döşək də is​lanmışdı. O, ara vermədən qıvrılaraq - ay ana, hardasan, ay Al​lah, mənə kömək elə - deyirdi. Özgül hiss edirdi ki, artıq bə​dəni əs​mə​yə başlayır. Elə bil oğlanın ağrıları hansı qüvvənin əli iləsə onun bədəninə tökülürdü. O, necə eləsin ki, bu həyəcanın qarşısını alsın. Bəs bu üç ildə o, bundan da dəhşətli ağrı ke​çi​rənləri, bu şəkildə qıvrılıb can verənləri, bıçaqla doğram-doğ​ram olunanları, ağrının gücündən bağırtı ilə bütün xəstəxananı lərzəyə gətirənləri görüb. Görəsən onda niyə indiki keçirtdiyi həyəcanı keçirməyib. Xəstənin keçirtdiyi o ağrıları indiki kimi hiss etməyib. Fikirləşdi ki, bəlkə o xəstələrin indi bu xəstə kimi ona aidiyyəti olmayıb ola bilsin. Həmin xəstələrin ağrılarına cavabdeh həkim, professorlar olduğuna görə onlar bu hissdən kənarda qalıblar. İndi bu, Turan adında xəstə mənimdir. Öm​rümdə bəxtimə yazılan ilk xəstəmdir. Mən ilk xəstəmin ağrı​la​rın hiss etməsəm, onun qəlbini ələ alıb istəyinə cavab tapa bil​məsəm heç vaxt məndən həkim olmayacaq.

Özgül hiss etdi ki, artıq həyəcandan qıçları tab gətirmir, iki yüz qramlıq çantası çiyninə ağırlıq edir. O, çantanı çiynin​dən çıxarıb taxtın üstünə atdı. Bir addım irəlilədi. Turan bir də qıvrılıb “ay ana, hardasan? deyəndə Özgül özünü toplayıb ba​cardığı qədər ciddi səslə:

– Ananı neynirsən? Anan burda olsa ona nə demək is​tə​yirsən? 

Turan büküyünü bir az açıb yenidən qıvrılıb, yenidən güc​lə dərindən dartıb gətirdiyi nəfəsi ilə “sizə dedim axı gedin bur​dan, məni azad buraxın”.

Özgül bir az da səsini ciddiləşdirib: 

– Siz başqa bir qadını və yaxud qızı otağınızdan qovur​su​nuz. Belə bir oğlanın həmən qadınlardan biri olan anasına hör​mət və məhəbbətini necə başa düşək? Turan, mən bir şəfqət bacısı kimi sənin keçirtdiyin ağrıları başa düşürəm. Bunlar çox dözülməz ağrılardı. Ancaq bir kişi kimi bu ağrıların qadını ota​ğından qovmaq dərəcəsində sənə necə üstün gəlməsinə təəccüb edirəm. Mən qızlığımla bu ağrıların şiddətindən ölsəm də bu cəsarəti etməzdim. Qalmış ki, sənə kömək etmək istəyən, sənin qayğını çəkən, sənə şəfqət bacılığı etmək istəyən bir qadın – qı​zı. Özü də mən özüm bura gəlməmişəm. Məni bura səni öz ba​lası qədər istəyən əmin Kamal professor gətirib. Sən indi ar​zu​ladığın, istədiyin ananın yanından əminin yanına  gəlmisən. Ozü də mənə elə gəlir ki, özün belə istəmisən. Onda belə çıxır ki, sən əminə əziyyət verməyə gəlmisən. Qəsdən onu pərt et​mək istəyirsən. Onun göndərdiyi, məsləhət bildiyi adamları otağından qovursan. Bununla əminə nə demək istəyirsən? Qo​vacaqsan, çox yaxşı. Biz də arxamıza baxmadan çıxıb gedərik. Ancaq sən nə qədər ki, belə edirsən bil ki, əminə bir an da ra​hatlıq olmayacaq. O, nə institutda, nə evdə, nə çöldə, nə də bur​da rahatlıq tapacaq. Onun yeyib-içdiyi də zəhərə dönəcək. 

Turan ağrıdan, sancıdan doğransa da, ona çox acı gələn, acı gəldiyi qədər də doğma gələn bu sözlərdən  yayına bilmirdi. O bilirdi ki, bu qadın kimdirsə səhərdən onunla əlləşib, onu ra​hat buraxmayan, az qala kinələri boğazına soxan o qadın de​yil​di. Bu elə ağır danışır ki, bu sözlərdən sonra ona “çıx çölə, mə​ni azad burax - deyə bilməyəcək. Turan deyəsən bu sözləri ki​minsə xatirinə dəymək üçün demirdi. O, istəyirdi ki, nə qədər əziyyətli, zülmlü olsa da o, dərmansız özünü müalicə etsin. Nə də əmisin incidib onu narahat etmək  fikri var idi. Özlüyündə fikirləşirdi ki, onun ağrıları az da olsa azalsa o, bu fikrin, yəni heç kimə əziyyət vermədən dərmansız müalicə olunmaq arzu​sun hamıya deyərdi. Onlar da onu başa düşüb indiki kimi onu qanacaqsız adlandırmazdılar. 

O, əli ilə sancıdan doğranan mədəsin sıxıb, var gücün top​layıb:

– Mən buraya əmimi incitməyə gəlməmişəm. Mən öz ar​zumla əmimin yanına gəlmişəm. Həm də o evdən uzaqlaşmaq istəmişəm. Anamı ona görə çağırmıram ki, o, sizdən fərqlidi. O da burda olsaydı, ona da yalvaracaqdım ki, otağıma girməsin. Mən olan yerə gəlməsin. Sizə ona görə “məni tək buraxın” de​yi​rəm ki, həm siz əziyyət çəkmə​yəsiniz, həm də mən iki dərd çək​məyim. Sizin yanınızda ağrılarım dözülməz olur. Özümü pis hiss edirəm. Mən bilirəm ki, bu adam öldürən deyil. Ancaq onu da eşitmişəm ki, bu ağrlar bir müddət belə olacaq. Sonra aza​la​caq. İstəyirəm öz dərdimi özüm çəkim. Bunu özüm elə​mi​şəm. Mənə yazığınız gəl​məsin. Əmimə də deyin ki, məndən in​ci​mə​sin.

Özgül iki addım da irəli gəlib:

– Turan, mənim ayaq üstdə durmaqdan qıçlarım ağrıdı. İcazə vermirsənmi sənin çarpayının qırağında oturum?

– Oturun, harda istəyirsiz, orda da oturun!

Özgül istədi Turana yalvarsın ki, ona ağrıkəsici dərman versin və yaxud da iynə vurmağa ona icazə versin. Ancaq on​dan yox cavabı alarsa, işin çətinləşəcəyini də bilirdi. O hiss edirdi ki, get-gedə taqətdən, gücdən düşür. Ozgül Turanın belə sızıldayıb-qovrulmasına dözə bilmirdi. Özgül bütün vücudu əsə-əsə, dodaqaltı pıçıltı ilə, - mən şəfqət bacısıyam - deyə-de​​yə Turanın ayağından corablarını çıxartdı.

– Allah, özün mənə qüvvət ver, dözüm ver, mənim günah​larımı şəfqət bacılığma bağışla - deyib o, ətirli dəsmalla Tu​ra​nın alnının, sifətinin, boynunun tərini silməyə başladı. Boyun-boğazını sığallayan dəsmaldan axan xoş ətrin iyi Turanın ümi​dinin içindən səhər mehi əsdirdi. O, içərisində yüngüllük hiss etdi və dərindən nəfəs aldı. Bunu hiss edən Özgül:

– Turan, sağ ol ki, o cür ağrıların içində məni pərt etmə​din. Az da olsa mənə əhəmiyyət verdin. Düzü, məni çox sevin​dirdin. Belə olmasaydı, çox pis olacaqdım. Turan, bilirəm belə güclü ağrı ilə sizi danışdırmaq sizə çox pis təsir edir. Ancaq mənim bir sualıma cavab ver.

Turandan səs gəlmədi. Özgül də özün o yerə qoymayıb:

– De görüm əminə inanıb ona ehtibar edirsən?

– Niyə əmimə inanmamalıyam?

· Onda müalicəni niyə onun ixtiyarına buraxmırsan? Pro​fessor da sən istəyəni etmək, həmin yolla səni müalicə etmək istəyir ki, sən az əziyyət çəkəsən. Yüngül, asan üsulnan, zə​rər​siz dərmanlarla müalicə olunub, bundan birtəfəlik yaxa qur​ta​ra​san.

Turan azca başın əyib:

– Mən əmimdən utanıram. Onu görəndə əziyyət çəkirəm. Atamdan da qaçdım, onu da görə bilmədim.

Turan bunu deyib hıçqırdı. Əli ilə üzünün görünən tərəfini də bağladı. Özgül bu hıç​qır​tıya boğulsa da ləngimədən:

– Hə, Turan, həqiqətən də ağlamalıdır. Çox böyük fəlakət üz verib. Gör sən özünü nə günə qoymusan, gör ağlını necə itirmisən ki, öz günahının dərəcəsini müəyyənləşdirə bilmirsən. Özün də gələcəyin hüquqşünası olmaq istəyirsən. Yazıqlar ol​sun sənə, tuş gəlib işə düşən zərər çəkənlərə və cinayət​karlara. Sən günahı olmayanları da haqq-nahaq tutub basacaqsan tür​məyə. Öz günahının çəkisin tapa bilməyən hüquqşünas başqa​larının günahını necə ölçəcək? Bəlkə özün gedib qoşulmuşdun onlara, o narkomanlara, biz bilməmişik. Bəlkə səni oradan qo​vublar, özün qacmamısan. Özünü uşaqlığa qoyub nə bizi, nə də əmini incitmə. Mənə də bir söz de çıxım gedim. Gör sən necə adamsan ki, bu qədər vaxtı səninlə danışanın kim olduğuna əhəmiyyət vermirsən. Özüm də dilmnən dedim ki, sənə şəfqət bacılığı etməyə gəlmişəm. Adam da öz xidmətçisinə belə bi​ga​nə olar. Turan, məndən bir şey istəyirsən? Yoxsa mən də otaq​dan...

– Mən susuzluqdan yanıram. Zəhmət olmasa mənə su ver.

Özgül qapını açıb çölə çıxdı. Həyat xanımı çağırmaq istə​yirdi ki, qadının tələsik ona tərəf gəldiyini gördü. 

– Həyat xala, su gətir. Bir də professorun təyin etdiyi iki həbi. 

Özgülün çölə çıxmasından istifadə edən Turan sağ böyrü üstə çevrildi. O istəyirdi ki, onunla bu cür söhbət edən adamın kimliyini görsün. Özgül əlində su içəri girəndə o, alnının üs​tü​nə qoyduğu qolunun altından şəfqət bacısı deyilən bu qıza ba​xıb, nəyinsə təsirindən qolun gözlərinə qapadı. Özgül ona ya​xınlaşıb bir az uca, bir az da ərkyana iddialı səslə - qalx ayağa, dedi.
Turan bir an özünü itirdi. Elə bil qolunu gözünün üstündə görməkdən qorxurdu. Hamıdan qaçıb gizlənmək, bu gizlən​məklə həyatda baş vermiş ləkəli hadisəni də ört-basdır etmək halı onun yaxasından əl çəkmirdi. Özgülün iddialı tələbi onu qalxıb çarpayının qırağında oturmağa məcbur etdi. O əlin uza​dıb Özgülün əlindəki suyu almaq istədi. Özgül əlindəki kinənin birini ona uzatdı. Turan kinə dərmanını görüb, diksinib geri çə​kildi. Özgül boğuq səslə:

– Qorxma, bu onlardan deyil, al at. 

Turan əli əsə-əsə kinəni alıb atdı. Suyu alıb yarısını iç​miş​di ki, Özgül camı güclə onun dodağından qopartdı və ikinci ki​nə dərmanı ona uzadıb - al bunu da at - dedi. Turan yenə başını yuxarı qaldırmadan kinəni alıb atdı. O, suyu içib camı Özgülə verdi. Özgül camı otağın ortasındakı mizin üstünə qoyub qayı​dınca Turan yerinə uzanıb bükülmək istədi. Özgül özünü ona çatdırıb: 

– Qalx, uzanma – dedi. Bir yerinə bax, üstündəki paltara bax. Gör nə gündəsən, özün də tər suyun içində. Hələ bir qa​yı​dıb uzanmaq da istəyirsən. Özün də ananı arzulayırsan. O bur​da olaydı, sən də bu paltarla belə yerinə girəydin. Özünə ana uşağı dedirtmək istəyirsən deyəsən. 

Özgül qalxmağa tərəddüd etmək istəyən Turanın əlindən tutub, onu çarpayıdan dur​ğuzub, - bax, keç o kətildə otur - dedi. Özgül qapını açıb çölə çıxdı. Qapını da hər ehtimala qarşı bir az aralı qoyub onun bir tapşırığının olacağın gözləyən Hə​yat xanıma dedi:

– Zəhmət olmasa, gəl bu cavan uşağın yatağını dəyişdir. 

Həyat xanım səhərdən hazırlayıb otağa yığdığı yatacağı təzələməyə başladı. Özgül Həyat xanımdan xahiş etdi ki, buna alt, üst hamam paltarı və bir də özünün gətirdiyi paltarları ha​zırlasın. Özgül Əlini çağırıb rica etdi ki, Turan hamama gi​rən​də o otaqda ol​sun. Özgül içəri girib Toğrula:

– Gir hamama. Yuyunub geyinəndən sonra məni gözlə, qaçıb yerinə girmə. 

Özgül qaça-qaça həyətə çıxıb pilləkəndə oturdu. Əlini üzünə basıb hönkürməyə başladı. Onun çölə qaçmasından heç nə başa düşməyən professor cəld onun arxasınca getdi. Özgü​lün həyəcanla ağlamağını görən professor qızın keçirtdiyi hə​yəcana tab gətirə bilməməsini başa düşdü. Onun yanında otu​rub, əlin Özgülün saçlarına çəkib:

– Sənin yerinə mən tab gətirə bilmirdim. Sən bu həyəcanı, zərbəni mənə görə aldın. Sən məni çıxılması mümkün olmayan quyudan çıxartdın. Sən mənim istəkli tələbəm idin. Bundan sonra əziz balamın birinə çevrildin. 

O, Özgülün alnından öpüb, onu qolları arasına alıb dur​ğuzdu. 

– Sil göz yaşlarını. Bu göz yaşları sənin həyatında çox əhəmiyyətli, unudulmaz bir abidəyə çevriləcək. Sənin sabah​la​rına açılan günəş kimi daim sənin yoluna işıq saçacaq. Sən ina​nılmaz bir möcüzə yaratdın. Əsil həkimliyin, şəfqət bacısının nə demək olduğunu bu sahədə saç-saqqal ağardan, külli əsər​lə​rin müəllifinə də öyrətdin. 

Özgül, sən böyük qəlbin sahibisən. Sən çox böyük həkim olacaqsan. Tək həkim kimi yox, bir insan kimi də insanların qəlbinə yol tapıb onların sevinclərinə sevinəcəksən. Var olsun səni yetişdirib bu kamala çatdıran ata-anan! İndi əl-üzünə su vur, biz yola düşək. Artıq sizdə narahat ola bilərlər.

Özgül hələ də özünü saxlaya bilməyib, yaş axan gözlərini qaldırıb:

– Professor, biz indi gedə bilmərik. O, ən azı bir sutkadı ki, çörək yemir. İndi mən Həyat xanıma yemək sifariş verəcəm. Tez olması üçün mən də ona kömək etməliyəm. O, çörək yesin, lazımı dərmanları qəbul etsin, sonra gedərik. 

Professor Özgülü qolları arasına alıb doğma balası kimi onun üz-gözündən öpüb, qürurlu həyəcandan boğulub: 

– Yaxşı, qızım, get dediyini elə. Mən atana zəng vurub xa​hiş edəcəm ki, biz gecikirik. Mən də çəkilim otağıma ki Turan burada olmağımı bilməsin. Yoxsa o, elə başa düşər ki, mən onun çəkdiyi ağrıya laqeydəm.

Özgül aralanıb getmək istəyəndə professor cəld ona yaxınlaşıb:

– Qızım, o dedi ki, nə yeyəcək? 

Özgül əlinin arxasınca yanağından üzü aşağı axan yaşı silib, bir az gülümsünüb:

– Professor, natahat olmayın. O deməyib nə yeyəcək, an​caq mən təxmin etmişəm ki, o, nə yeyə bilər. Hazırlayaca​ğı​mız iki-üç cür yeməkdən mütləq biri onun xoşuna gələcək.

Professor Özgülün bu cavabına da təəccüblənib, o da üzü​nə təəbbəsüm verib, başı ilə yaxşı-yaxşı deyib, fikrində “axı bu qız hardan bilə bilər ki, o, nə yeyə bilər. Bu da xəstəlikdimi ki, biləsən bu dərdə hansı dərman lazımdı” dedi. O, otağına gedə-gedə:

– Bu işdə ancaq Allah mənə yardımçı oldu. Bu qızı qar​şı​ma çıxartdı. Heç kim bu işin öhdəsindən gələ bilməyə​cək​di. Ən təcrübəli həkimdən tutmuş ən istedadlı tələbəyə qədər, han​sı​mız səbr edib, dözüb o qədər vaxtı xəstənin başı üstə dinməz-söyləməz dayanardı. O sozləri tapıb deyərdi ki, ona təsir etsin. Ancaq elə özüm də əvvəldən nədənsə Özgülün bu işə razılıq verməsini istəyirdim. Ancaq onun bu qabiliyyətə sahib olma​sını bilə bilməzdim. Burada Allahın rəyi də var.

Özgül gördü ki, Əli qapını bağlayıb, özü də çöldə dayanıb. Ona tərəf gəlib:

– Əli qardaş, siz niyə çöldə dayanıb, özü də qapını bağla​mısız - dedi. 

Əli bağlı qapıdan otağa baxırmış kimi - o məni çölə çı​xa​rıb dedi ki, narahat olma, yuyunub çıxacam. Sonra gələrsən - dedi. 

Özgül qapını açıb:

– Xahiş edirəm, keç içəridə gözlə.

Özgül ürəyində “onu heç yerdə nəzarətsiz buraxmaq olmaz” – deyə düşündü. 

– Çıxanda səndən incik qalmasın deyə, deyərsən ki, o şəfqət bacısı mənə belə dedi.

Əli Özgülə “baş üstə” deyib, qapını açıb içəri girdi. Əli Öz​gülün belə ciddi tapşırığından narazı qalıb, özlüyündə deyinib:

– Əşi, onsuz da bu xəstələr yataq xəstəsi olmurlar. Əsas iş bu oğlanın bədənindəki narkotikin qanından təmizlənməsidir ki, bu da iki-üç ay çəkəcək. Neyniyək, işimizin xatirinə gərək hər şeyə dözək. 

Bu vaxt Turan yuyunub çıxdı. Özgül Həyat xanımdan xa​hiş etdi ki, birinci düşpərə hazırlasınlar. Sonra ət parçaların ya elektrik sobasında, ya da mümkündüsə sobanın üstündə kabab kimi bişirsinlər. Ona yüngül istiot vursunlar. İki-üç dənə göy qutabı bişirsinlər. Çugundurla yerkökünü birlikdə maşından keçirsinlər və az da olsa ona şəkər qatsınlar. Süfrəyə meyvə şi​rəsi qoysunlar. Nə qədər tez olsa, bir o qədər yaxşı olar. Biz professorla getməliyik.

Özgül Turanın otağından Əlinin səsini eşidib içəri girdi. Əli bir az narazı – xanım, mənə sözünüz varmı? - deyib otağ​dan çıxanda, Özgül ona baxmadan:

– Əli, sizinlə işim yoxdu. Ancaq sizdən bir xahişim var. Mənim adım şəfqət bacısıdir. Xanım hələlik məndən çox uzaq​larda yiyəsini axtaran bir addır. 

Özgül otağın ortasında dayanıb Turana baxırdı. Turan güz​günün qarşısında dayanıb başını dəsmalla qurulayırdı. Özgülü görüb çaşan kimi oldu. Nə edəcəyini, harda oturub harda daya​nacığını bilmədən əlindəki dəsmalı burub sıxmağa başladı. Öz​gül gördü ki, Turan sıxılır. Onu bu vəziyyətdə saxlamaq olmaz. O, üzünə xoş təbəssüm verib: 

– Turan, de görüm sənə nə lazımdı? Bilirəm yatmaq is​tə​yirsən, ağrı ilə çox vuruş​musan.

Turan nə edəcəyini bilmədən qəfil başını qaldırıb Özgülə baxdı və tez də nədənsə qorxurmuş kimi, səksənib üzünü çe​vir​di. Özgül bu qorxu hissinin haradan qaynaqlan​dığını bilirdi. O gülə-gülə:

– Turan, səndən həm xahiş, həm də tələb edirəm. Mənə hörmət edirsənsə et, etmirsənsə etmə. Ancaq məni kiməsə ox​şadıb o, səviyyəyə endirmə. Bilirəm sən mənə baxanda nədən qorxdun. 

Turan qəfil burulub pəncərənin qarşısına getdi. Özgül və​ziyyəti yüngülləşdirmək üçün - Əla Həzrət icazə versə ona bir stəkan dağ ətirli, kəkotulu çay gətirim - deyib otaqdan çıxdı. 

Turan Rəqsanəni gözünün qabağından kənarlaşdıra bilmir​di. Bu qız ömür yolunun üstündə dayanıb bütün çıxışları bağ​la​mışdı. O qorxmuşdu. İlk ünsiyyət bağlayıb inanmaq, sevmək və sevilmək istədiyi qız onun gözünün qabağında dönüb iblis olmuşdu. Onun inamını, etibarını kökündən silib atmışdı. Onun inandığı, yaxşı tanıdığı qız onu sındırıb, ovxalayıb bu günə sal​mışdı. O, bundan sonra kimə inanmalı idi. Kimə etibar edib sə​daqət göstərə bilərdi. Elə bu qız da.... 

Onun bədənindən gizilti keçdi: - bu qız hardan bildi ki, mən ona baxanda Rəqsanəni xatırladım – dedi.

Turanl bu qızın kimliyi haqqında öz-özünə sual verməyə ürək etmədi. Bu fikirinə görə xəcalət çəkdi. Bədənindəki şid​dətli ağrılar azalmadan bir qızın onu saldığı bəlanın içərisində başqa bir qızın kimliyini, nəçiliyini axtarmağın əzabını çəkdi. Bu qızın da haqqında pis fikirləşməyə, onu Rəqsanəyə ox​şat​mağa ixti​yarının olmadığını düşündü. Bu qızı bura əmisi gə​ti​rib. O, özü gəlməyib. Bu qıza qarşı əssassız etdiyi şübhələr, onu Rəqsanəyə oxşatmasına, əmisinə inamsızlıq etməsinə görə əziyyət çəkdi. Onu təəccüb bürüdü. Bu vaxt qapı açıldı. Özgül əlində çay içəri girdi. Çayı mizin üstünə qoydu. Pəncərənin qa​bağında dayanan Turanı çağırıb - gəl otur, çayını iç - dedi. Tu​ran gəlib oturanda Özgül onun sir-sifərinin tərin içində ol​du​ğunu görüb:

– Ola bilsin, mənim sözüm ona çox pis toxunub. Qoy to​xunsun. Bilsin ki, mən Rəqsanə deyiləm. O, qızdan çox uzaq​lardadı. Hamıya onun kimi baxmaq olmaz. 

Hə, Turan. Əvvəl rica edirəm ki, çayı içməzdən qabaq onun ətrini iylə ki, onun necə çay olduğunu biləsən. Çayını iç, yat. Tərini də bu dəsmalla – mənim dəsmalımla silərsən. De​yirlər dəsmal vermək ayrılıq əlamətidi. Bundan da qorxma. O söz ailə üzvlərinə aiddir. Biz isə bir müddətdən sonra hərəmiz bir yana gedəsi adamlarıq. Nə qədər ürəyin istəyir o, qədər də yat. 

Özgül otaqdan çıxdı. O, buraya gələndən qəlbinin bir his​səsinin qopub qaldığı dənizə tərəf dikəldi. Dənizə qədər bütün həyətə görüntü ötürücüləri qurduran professor Özgülü izləməyə başladı. Özgülün heç bir tərəfə baxmadan harasa qaçıb tələ​sir​miş kimi bir baş dənizə dikəlməsi professoru gözlənilməyən həyəcana saldı. Axı bu niyə bir baş dənizə dikəlib? Nə sağa ba​xır, nə sola. O, çox həyacanlı idi. O, niyə hönkürüb ağlayırdı? O, nədən belə təsirlənə bilər? Burda mən nə günah işlətmişəm? Onun nə günahı var ki? Bəs o hara belə tələsir? Cavandı, əsəb​ləri tab gətirməz. Mən başa düşmədiyim nəsə bir şeydən həya​canlanıb, özünü təhqir olunmuş hesab edər. 

Söhbətin hamısına qulaq asdım. Toğrul ona toxunan bir soz işlətmədi. Bəs niyə? Bəs niyə? - deyə-deyə professor ya​şına uyğun olmayan bir cəldliklə həyətə qaçdı. Qapıda üz​ləş​diyi bağban Ərhan kişi professoru çox həyəcanlı, sanki gözü heç yeri görməyirmiş kimi dənizə tərəf qaçdığını, ondan qabaq evdən çıxan qızın da dənizə tərəf yeyin getdiyini yadına salıb, - aman Allah, özün zamin ol - deyib o da professorun arxasınca qaçdı. Bağın axırına kimi dənizin sahilinin görünmədiyinə görə professorun az qaldı ürəyi ağzından çıxsın.

Professor sahil görünən yerə çatanda Özgülün dənizin ləpədöyənində bir daşın üstün​də oturmağı eyni məqama düşdü. Professor dayanıb bədəninin əsməsini, təngənəfəsliyini az​ca toxtadıb, yerə oturub bir də Özgülə baxıb:

– Qız, Allah səni yaşatsın. Sən məni öldürdün. Mən bu yaşa kimi belə qorxma​mış​dım. Deyəsən, Turan yaddan çıxa​caq. Mən bunu izləməli olacam. Mən axı belə ağıl sahibi olan qızdan niyə şübhələndim görəsən? Belə axmaq fikir mənin ba​şıma hardan doldu? Gedim, o, məni görsə, düşüncəsi, rahatlığı pozulacaq. 

O ayağa qalxanda Özgül arxaya baxdı. Professoru görüb ona əl silkələdi. Professor da burdan Özgülü yaxından görür​müş kimi ona gülümsündü. Ona əl eləyib, çevrilib getmək is​tə​di. Bu vaxt arxasında dayanmış bağban:

– Şükürlər olsun, əfəndim, siz çox həyəcanlı idiniz. Mən də qorxub nəsə olubmuş kimi arxanızca qaçdım. Təki sonu yaxşı olsun. 

– Ərhan kişi, həqiqətən bilmədim nəyə görə özümü çox pis qorxutdum. Ancaq indi elə sevindim ki, həyəcanım keçib getdi.

– Düz edib narahat olursuz, əfəndim. İndiki cavanlara bir an da olsun güvənib onları nəzarətsiz buraxmaq olmaz. Elə ca​van ağaclar da belədi. Böyüdüb başa çatdırana kimi səninki sə​nə gəlir. 

Özgül professorun qayıdıb getdiyini görüb

– Bu niyə bura qədər gəlib, oradan da qayıdıb getdi? Yə​qin elə fikirləşib ki, Turan kimi mən də ağrıların əlindən özü​mü dənizə atmaq istəyirəm. 

O yerdən daş götürüb kiməsə atırmış kimi, nəyisə özündən kənara qovurmuş kimi hirslə dənizə atdı. 

– Gərək professora deyəydim ki, Turanı da ayılt, ya da elə yuxulu-yuxulu onun qolundan tut gətir bura. Professorla kö​məkləşib onu basardıq suyun altına. Bir də ağlı başına gələndə çıxarardıq. Axmaq, bu cür cənnət kimi bir yerdə anasını kö​mə​yə çağırır. Bu professor da mənə iş tapdı. Özüm yaşımda bir oğlana analıq, bacılıq etməliyəm. Hələ bir onun məhəbbətini də qazanmalıyam. O, məni elə sevib, mənə elə vurulub bağlan​ma​lıdı ki, bütün fikri, düşüncəsi məndə olsun. Məndən başqa heç yeri, heç kimi, heç nəyi görməsin. Mən də fikrimə heç nə gə​tir​mədən bunu təmiz qəlblə şəfqət bacısı kimi etməliyəm. Şəfqət bacısının hamıya məhrəm, müqəddəs adına xələl gətirmə​mə​li​yəm. Öz qəlbimin, hissimin qapılarına qıfılları elə düzməliyəm ki, o qapıdan içəri zərrə qədər işıq düşməsin. Mən ana olmamış onu özümə necə bala edə bilərəm görəsən. Hələ həkim ol​ma​mış necə edim ki, müqqəddəsliyimi saxlayım.

O əlin atıb dənizə də daş atdı. Bu daşı bayaq atdığından bir az da uzağa atdı. İyirmi iki yaşlı ana uşağı. Axmaq. Ağlayıb anasını istəyir. Sənə gərək bir əmzik alam ağlayan​da... Gərək dəsmalımı verməyəydim ona. Bunu mən nə ağılnan etdiyimi bilmirəm.

O bu dəfə əlinə götürdüyü daşı suya atmadı. Ehmalca yaxınına qoydu. Bu fikirlər hardan axıb gəldi onun başına. Bəs o, özü niyə bu düşüncələri o tərəf-bu tərəfə qovur. Nə olub ona? Özündən acığı gəldi. Başın qaldırıb Mərmərə dənizinin göz oxşayan göy sularına baxdı. Turan bu dənizdədi. Dəryanın ətəyinin üstündə oturub, ona baxıb düşüncələrə dalmamaq mümkün deyil. İndi ehmalca yerə qoyduğu daşı görürüb bu dəfə dənizin özünə çırpdı:

– Sən ağıla gəlməyən fikirlər dəryasısan. Sən adamı adam​sız görüb onu dəli edərsən.

Bu vaxt o, bu sözü onun degilisi Orxana deyirmiş və onu axtarırmış kimi dənizin göylə birləsdiyi yerinə baxdı. Orxan həməm qovşağdan ona tərəf qaçmağa başladı. Özgülün üç yaşı tamam olanda Orxanın atası o vaxtkı hərbi polkovnik, indiki general İsmət bəy onun atası Rüfət bəylə əl-ələ tutub o vaxt on bir yaşı olan Orxana Özgülü ad eləmişdilər. Onda üç yaşlı Öz​gülün on bir yaşlı Orxanın üzündən öpdüyü an şəkil çək​miş​di​lər ki, həmin adetmədən yadigar qalsın. Böyüyüb ağlı kəsəndən sonra o şəkil Özgülün utanc yeri olmuşdu. Sonralar da ona elə gəlmişdi ki onun Orxana məhəbbəti körpəlikdə etdiyi həmən öpüşdən o tərəfə keçməməşdi. Sonralar Özgül fikirləşib tap​mışdı ki, adetmənin içərisində məhəbbət olmur. Həmən izdivac valideynlərin öz aralarında bağladıqları müqavilə əsasında or​ta​lığa çıxır ki, burada da can yiyələrinin bu razılaşmadan kənara çıxmaq hüquqları olmur. Sevsən də Orxandı, sevməsən də. Öz​gülün qərarı hər tərəfin fikrin-istəyin müzakirə etməyə yol ver​mir. İndi nə olub Orxana, ona nə xəbər çatıb ki, o belə qaça-qa​ça gəlir. Onların bizə gəlməsinə hələ üç ay qalıb. Rüfət bəygil elə o adkəsmədən sonra, deyəsən, həmən müqaviləyə əsasən ancaq ildə bir dəfə onlara gəlirlər. O da Özgülün ad günündə. O gəlişlərin əksəriyyətində ya Orxan olmazdı, ya da Orxan olardı, atası olmazdı. Ancaq Orxanın anası Şükufə xanım hə​mişə gələrdi. Bu ona tərəf qaçan Orxan olsa da o öz xoşu ilə gəlmir. Ola bilsin, ad etmə müqaviləsinin nə vəziyyətdə oldu​ğunu yoxlamaq üçün onu atası Rüfət bəy göndərib. 

Orxan özü də hərbiçi idi. Otuz yaşı olmasına baxmayaraq mayor rütbəsinə qədər yüksəlmişdi. Boy-buxununa, bütün gör​kəminə görə hərbə çox uyğun gəlirdi. Onun bir metr səksən boyu, enli sinəsi, möhkəm çiyinləri, iti baxışları var idi. Özgül yerdən daş götürdü ki, Orxan gələn tərəfə atsın. Dənizdən elə dalğa qalxsın ki, Orxan onun arxasında qalıb görünməsin. Nə fikirləşdisə daşı nə Orxan gələn tərəfə atdı, nə də yerə qoydu. Onu ovcunda sıxıb saxladı.

Özgül degilisi haqqında çox fikirləşib o qərara gəlmişdi ki, hərbiçilərdə məhəbbət olmur, ya da az olur. Bunu belə fikir​lə​şəndə Özgül hərbiçilərin özlərinə aid olan yerə-göyə sığmayan məhəbbətlərini nəzərdə tutmurdu. Sadəcə olaraq, onlar bu mə​həbbət​lərindən istər nişanlılarına istərsə də digər əzizlərinə bö​yük hissə ayırıb verə bilməzlər. Onlar özləri vətənin bütöv, sar​sılmaz məhəbbətidirlər. Hərbiçilər məhəbbət​lərin​​dən kəsib ki​məsə versələr vətən zəifləyər. Onların məhəbbtələri vətəndi, torpaqdı, vətənin səmasıdı, sərhəddidir, onun vətandaşlarının rahat yuxusudur. Vətənin keşiyinə səfərbər olmuş məhəbbətdən kiməsə pay vermək olmaz. Əgər belə olmasaydı Orxan ildə bir dəfə yox, on iki dəfə, iyirmi dörd dəfə onun görüşünə gələrdi. O, üç yaşından həmən öpüşdən sonra bircə dəfə də onun əlin​dən tutub belə yerlərə gətirməyib ki, heç olmasa o da dizəcən dənizə girə bilsin. Anası da deyir ki, sizin qızınız, bizim gəli​ni​miz təhsilin başa vursun, sonra barmağına üzük taxaq. Yoxsa barmağına indidən üzüyü taxsaq, onda gərək Orxan həftədə bir dəfə nişanlısıyla görüşsün. Buna da onun vaxtı yoxdu. Ney​nə​yək, hərbinin də öz qayda-qanunu var. Məndə o vaxt Rüfət bə​yə yeddi il nişanlı qaldım. Yeddi ildə beş dəfə görüşə bilmədik. Qohum-qonşu da elə hesab edirdilər ki, tay bizim nişanımız qoyu​lub yerə. Atam-anam da məyus olub ümidlərini kəsmiş​di​lər ki, tay bu nişan baş tutma​yacaq. Elə oldu ki, Allah elə gə​tirdi ki, birdən-birə Rüfətin iki ay boş vaxtı oldu. Gəldi toyunu elədi, məni də götürüb apardı. Nişanlısı hərbiçi olan qızın, qa​dının gərək dözümü olsun. 

Özgül birdən öz-özünə güldü. Gülə-gülə də bayaq Orxana atmaq istədiyi, ancaq atmadığı daşı götürüb o gələn tərəfə atdı. Ancaq güləndə Özgülün gözünün yeri yaşla doldu. Gözünün yaşı ilə dənizin suyu birləşib onun gözlərinin qabağını tutdu. Bu vaxt arxasında hənirti eşitdi. Qanırılıb arxaya baxanda on beş, on altı yaşında hürkək baxışlı, mavi gözlü qız uşağının ona çatdığını gördü. Qız həyacanla deyəcəkləri sözləri bir yerə toplaya bilməyib:

– Həkim bacı, sizin ananız sizə üç dəfə zəng edib. İndidə etdi. Həyat xala dedi ki, bu telefonu gətirim verim sizə.

– Sən çox gözəl iş görmüsən. Sən hələ de görüm kimsən və niyə belə gözəlsən?

Qız qızarıb, başın aşağı salıb - mən bu həyətin bağbanı Ərhanın qızıyam - dedi. 

– Biz burda bağın günbatan tərəfində xidmətçi evində yaşayırıq.

– Bəs sənin adın nədir?

– Mənim adım Gülbənizdir.

– Çox sağ ol, gözəl Gülbəniz. Səninlə tanışlığıma çox se​vindim.

Özgül telefonu alıb anasından gələn nömrəni xəttə qoşdu. Anası onu danışmağa qoymadı:

– Ay qız, sən düz bir saatdı ki, dənizin qırağındasan. Özü də deyirlər ki, orada təksən. Professor zəng etmişdi, atanla danışdı. Çox vacib işimiz olduğuna görə gecikməyinizə icazə verilməsini rica etdi. Atan da razılaşdı. Rahatlanıb çörəyini ye​di. Mən də dedim ki, görüm sən özün necəsən, nə işlə məş​ğul olursan. Öyrənim, arxayın olum. Bir saatda üç dəfə zəng elə​mi​şəm. Deyirlər sən dənizin qırağındasan. Günün bu batabat vax​tında müəllimin deyir, yalvarır ki, çox vacib işimiz var, sən isə dənizin qırağında gəzirsən. De görüm bu nə deməkdir. Bir də orada qayalıq daş-maş olar. Allah eləməmiş düşərsən suya.

– Ana, qaya daş-zad lazım deyil. Elə mən ləpənin ayaq​la​rımı döyəcləyən yerində oturmuşam. Anacan, mən ömrümdə ilk dəfə cənnət olan nədisə ora düşmüşəm. Sən də məndən na​rahatsan. Burada sıldırım qayadan da, nəhəng qara daşlardan da, cərgələnmiş ağacların yarpaqlarından da, ətrafa xalı kimi səpələnmiş gül-çiçəkdən də, dənizin ləpəsindən də məhəbbət tökülür. Burada eşq adamın başına yağış kimi yağır. Ancaq Orxan dənizin gözə görünməz dərinliyindən qaça-qaça mənə tərəf gəlirdi. Mən də daş atıb onu qaytardım geri...

– Özgül, qızım, bəlkə telefon başqa adamın əlinə düşüb. Axı sən mənimlə – ananla heç vaxt belə danışmamısan. Sənə nə olub, de görüm...

– Ana, qurban olum səsinə. Düz deyirsən. Özüm də bilmi​rəm. Bir az bundan qabaq o xəstəyə görə doyunca ağlamışam. Ana, ondan sonra elə yüngülləşmişəm, elə əhvallaşmışam ki, özüm də baş açmıram mənə nə olub. Ancaq ana, bura ürəyimə çox yatıb. Bəlkə də elə ona görədir ki, danışığımı bilmrəm.

– Yaxşı-yaxşı, mənim qızım, ehtiyatlı ol. Artıq hava qara​lır. Get evə, müəllimin yanına. Dayan, atan da sənə nəsə demək istəyir.

Özgül atasının səsini eşidib:

– Mərmərə dənizinin ucsuz-bucaqsız, ölçüyə gəlməz qüd​rətindən min dəfə güclü, qüdrətli, dəyərli olan canımın bir his​səsi olan sevgili atama salam göndərirəm və mənim əhvalımın necəliyin soruşmalı olsanız, əziz atama-anama, bacı-qardaş​la​rı​ma dualar etmək​lə bildirirəm ki, qarnım ac, qəlbim duru otur​muşam Mərmərə dənizinin ləpədö​yə​nində, onun gözünün içinə baxa-axa ona daş atıb, onu cinləndirirəm. 

Heç vaxt onunla üzbəüz, sərbəst danışmayan qızının indi telefonda onunla qəlbinin odu ilə danışmasından xoşlanan ata hardansa birdən-birə qızından eşitdiyi belə söhbətdən qəlbinin dərinliyində nigarançılıq keçirib:

– Qızım, əhvalına, atana sayqına sevindim, ancaq gecdi. Anan da, mən də sənin  bu vaxt dənizin sahilində tək olma​ğın​dan nigaranıq. Get professorun yanına ki, biz də arxayın olaq.

– Yaxşı, ata! Ata, ancaq dəniz sultanı - məni tək qoyub getmə - deyir. Mənə - qal, düşüncə, xəyal süfrəmə qonaq ol – deyir. Həyatımın sultanı atam oradan mənə - sən oradan mənə, çıx get deyir. Ata, qalxıram. Qoy dəniz sultanı özün çox yuxarı tutmasın. Mənim əziz atam ondan çox yüksəklərdə durur. Məndən nigaran qalma.

Özgül ayağa qalxıb, ayaqların ləpədöyəndən götürüb, tor​pağın üstünə qoyan kimi yenə bura gəldiyi vəziyyətə qayıtdı. Bütün həyəcan və qayğılar onun içərisinə doldu. Özgülə elə gəldi ki, bu niskillik heç yerdən yox, ancaq torpaqdan gəldi. Dənizlə torpağın fərqini aramağa başladı. O, fikirləşdi ki, biz dənizin, qəlbinin üstündə gəzib, onu ayaqlaya bilmədiyimizə görə, onun da bizlə işi olmur. Torpaq isə onu ayağımızın altına aldığımıza görə bizdən intiqam alır. Nə də o, bizə imkan vermir ki, ondan soruşaq ki, bizdən nə istəyirsən. Bizi bu qədər niyə dərd-sərnən yükləyirsən. Mən necə oldu ki, birdən-birə dənizin sahilinə gəldim. Gələndə heç professora da demədim ki, mən hara gedirəm. O, niyə məni dartıb bura gətirdi? Mən harada oturub, haralarda gəzirəm. Elə o, bayaq mənim dalımca gəl​miş​di ki, o sözləri mənə desin. Gördü ki,mən yerimdən qalx​ma​dım. Hələ üstəlik arsız-arsız ona əl də yellədim. O da nəalac qalıb mənə əl eləyib, qayıdıb çıxıb get​di. İndi onun mənim bu hə​rə​kə​timdən dişi bağırsağın doğrayır. Bəlkə də elə o, atama zəng edib deyib ki, mən qızınızı bura iş üçün, elm öyrənməyə gətirmişəm. O da mənə deməmiş gedib oturub dənizin qıra​ğın​da. Yoxsa onlar hardan bilərdilər ki, mən burdayam. Üstəlik də tapşırıb ki, mənim adım olmasın. Onu danlayın. Onlar da ona görə mənə dil töküb yalvarırdılar ki, qalx get professorun ya​nına. Ola bilsin o axmaq xəstə də ayılıb. Allah bilir, nə oyun çıxarıb.

Professor Özgülün dənizin sahilində oturub istirahət etmə​sindən xoşallansa da, indi artıq havanın qaralmağa başladığına görə narahat olub, tez-tez onu ekrana gətirirdi. O gördü ki, Özgül dənizə tərəf necə tələsik getmişdisə, indi ondan betər evə tərəf gəlir. Allah, bu qıza nə oldu? İndi niyə o evə tərəf tələsir. Birdən qızın gözünə dənizin şər qüvvələri görünər, onu qor​xu​darlar. Bu yaşda olan qız uşağı dənizin qırağında bu vaxtı əlbəttə tək qorxa bilər. Mən də vaxtında gedib onu gətirmədim.

Özgül tələsik qapını açıb zal otağa girdi. Ona elə gəlmişdi ki, indi professor ya pilləkəndə, ya da elə bu zalın ortasında hirsindən boğulmuş halda durub onu gözləyir. Gözləyir ki, onun bu hərəkətinin nə demək olduğunu ondan soruşsun. Öz​gül gördü ki, professorun onu gözləməsi o yana dursun, otaqda bir kimsə də yoxdur. Əli də, Həyat xanım da gözə dəymir. De​yəsən, bunların hamısı Turanla bərabər qış yuxusuna gediblər. O, dəsmalla alnının, yanağının, sinəsinin tərini silib, nəyin necə olduğunu ayırd edə bilməsə də həyəcanını bir az sakitləşdirib, ağır addımlarla Turanın otağına tərəf gedib qapını ahəstə açıb gördü ki, o üzü qapıya tərəf uzanaraq Özgülün ona verdiyi dəs​malı sağ sifətinin altına qoyub, burnunu dəsmala söykəyib ya​tıb. Ana uşağı! Özgül bu sözü dənizdən ayrılıb torpağın üstü ilə qaçaraq çəkdiyi həyəcan və əzabların əvəzini çıxmaq üçün hik​kəli-hirsli dedi.

– Turan gələndə anasından bir qucaq dəsmal alıb gətir​mə​yib. İndi mənim dəsmalım​dan anasının ətrini alır. 

O, Turanın qapısını açdığından bərk vurdu. Özgül arxaya çevriləndə Həyat xanımın dayandığını gördü. Həyat xanım bu qızın sir-sifətində qan qalmadığını görüb istədi desin ki, - sizə nə olub, nədən qorxmusuz? Niyə dənizdən elə yeyin gəldiniz? -  birdən yadına düşdü ki, ola bilsin dənizin qırağına düşdüyü üçün anası ona nəsə deyib ki, onun qanı belə qaradı. 

Professor Özgülə ayrılmış otağı Həyat xanıma göstərib ona demişdi:

– Gələn kimi onu apar otağına. Qoy həm tanış olsun, həm də istəsə istirahət etsin.

Həyat xanım da bu qıza ayrılmış otaqları görəndən, oranın gözəlliyindən, rahatlığın​dan, təminatının yüksəkliyindən özünə gələ bilmirdi. O fikirləşirdi ki, bu otaqlarda yaşayana nə gü​nə​şin gündüzü, nə gecənin kəhkəşanlı gecəsi, nə dağ döşü, nə me​şə ətəyinin yaşıl çəməni, nə də dünyanın ən sehrkar şəlaləsi la​zımdır. Düzdür, onun da qaldığı otaq çox yaxşı idi. Ancaq gecə ilə gündüzün fərqi olduğu kimi, bu fərq də göz qabağında idi. İndi Özgülün belə həyəcanlı olduğunu görüb, onun əhvalını açmaq üçün üzünü ona tutub professor dedi ki:

– Özgül gələn kimi səni sizin üçün ayrılmış otaqla tanış edim ki, istirahət edə bilə​siniz. 

Özgül özlüyündə:

– Bir narahatçılıq yoxdur deyəsən. Professor da hirslənənə oxşamır. Belə hal olsa idi Həyat xanım ucundan-qulağından mənə deyərdi. 

Özgül Həyata bir xeyli baxıb qadının ona nə dediyini indi başa düşürmüş kimi heç nə demədən onun yanına düşdü. Həyat qapını açıb içəri keçdi. Onun arxasınca içəri keçən Özgül bir​dən-birə dənizin dərin düşüncə dəryasından onu səsləyən gö​zəllik pərilərinin sorağına düşdü elə bil. O, gördüyü aləmin so​rağına düşsə də özünü o yerə qoymayıb yarımixtiyarı, guya vurğunluğuna biganə kimi gözünü qoruyub saxlamaqdan ötrü başını aşağı salıb hansı tərəfə getməyinin fərqinə varmadan qa​bağa getdi. Bir neçə addım ataraq geriyə qayıdıb Həyat xa​nı​mın ona dikilmiş, bir az da heyrətli gözlərinə baxıb:

– Dənizlə müqayisədə pis deyil. İmkan varsa mən bir az istirahət etmək istəyirəm.

Bahar xanım Özgüldən onun gördüklərinə təəccüb və hey​rət gözlədiyi halda aldığı bu biganə cavaba məəttəl qalıb:

– Hə, elə bura sizin istirahətiniz üçündür. Buyurun, necə istəyirsinizsə elə də istirahət edin. Dediyiniz yeməklərin hamısı çoxdan hazırdı. Süfrədə isti xörəklərdən başqa hər nemət dü​zü​lüb. O ayılan kimi sizə xəbər edərik. Bir də rahat olmağınız üçün bunu bilməyiniz vacibdir. Oradakı o ekran...

O danışa-danışa dayandıqları yerdən sağ tərəfə dönüb, qarşıdakı üçüncü musiqi otağına gedib:

– Bax, bu ekran Turanı izləmək üçün qoyulub. Bu idarə​edicinin birinci düyməsi onun otağıdır. Qalanları isə bütün evi və həyəti əhatə edir. Sizin bir az öncə oturduğunuz dəniz sahili səkkizinci düymədədir. Bunu hələlik elə-belə dedim. Siz isti​ra​hət edin, o ayılan kimi biz sizə xəbər edərik. Mən getdim. 

Özgül - görəsən, belə zənginlikdə necə istirahət etmək olar? - deyə, fikirləşərək üzü üstə divana düşüb qalmaq istədi. Əvvəl professorun mənə ayırdığı yeri nəzərdən keçirim, sonra özümü divana yıxaram, - dedi. O, bir neçə addım atıb divar güzgüsünün qarşısında dayanıb özünə baxdı. Özü ilə söhbət eləmək istədi. Görkəmində nəyi isə axtarıb özünə sual verməyi yersiz hesab edərək qabaqdakı lay qapıları açıb buranın nəyə lazım olduğunu öyrənmək istədi. Geniş yataq otağının qapı ilə üzbəüz baş divarında indi onun oturduğu dənizin sahilinin bö​yük mənzərə şəklini gördü. Mənzərə iki hissədən ibarət idi. Daha doğrusu, şəkil iki dəfəyə çəkilmişdir. Bir şəkil hovuzun qurtaracağından sahil qarışıq dənizin gözlə görünən yerinə kimi. Bir də həmin yerdən hovuz qarışıq bina ətrafı çəkilmiş​dir. Şəkillər bir-birinə elə yapışdırılmışdı ki, elə bil mənzərə sə​madan çəkilmişdir. Bu mənzərə divarı bütöv tutmuşdur. Sol tə​rəfdə, gül-çiçək və ağac yaşıllığının ortasında uca qaya zir​və​dən tökülən şəlalə öz çay yolu ilə bayaq Özgülün oturduğu  da​şın əl çatan bir yerindən onun ayaqlarını salladığı Mərmərə də​nizinə tökülürdü. Sağ tərəfdə isə yenə bu dənizlə birləşik olan gölün qırağında, yaşıl meşənin ətək çəmənliyində ceyran və cü​yürlər, marallar, zürafələr, dəvəquşular aslan və müxtəlif vəhşi heyvanlarla bir yerdə su içib istirahət etməkləri mənzərədə öz əksini tapmışdı. Özgül çox füsunkar görünən bu şəkil mənzə​rə​yə yaxınlaşıb indi üstündə oturduğu daşı müəyyənləşdirdi. Bir anlıq elə bu mənzərədə onun da o daşın üstündə oturduğu kimi şəkili düşəydi, - deyə fikirləşdi. Orada oturan qız dümağ paltar​da, dağılmış uzun saçlarda təsvir olunsa idi, su pərisinə bən​zə​yərdi.  Sonra fikirləşdi:

– Yox, su pərisinə bənzəməsin, nə olur olsun. Bəni-adəm görünən yerlərdə müqəddəs ülvi düşüncələrə kölgə salan nə isə olur. İnsan olmayan yerdə təbiət adamı daha dərin, təmiz dü​şüncələrə alıb aparır. Elə biri bizim bu Turan. Apar qoy onu o cür gözəlliyin ortasına. Sonra da təmiz düşüncələrini yəhərlə min görüm, necə minəcəksən və hara çapacaqsan ki, orada dərd-sər olmasın. 

Özgül bu fikirlə gözlərini mənzərə şəkildən çəkib yana ba​xanda Misir fironlarına məxsus elə bil ki, ağac mərmərdən ha​zırlanmış qoşa yatacaq çarpayı gördü. Bu möhtəşəm çarpayının iki nəfər üçün olması onun içərisini ildırım kimi vurdu. Ba​yaq​dan onun ruhunu yüksəkliyin müqəddəs qatına qaldıran, sey​rinə daldığı bu təbiət cizgiləri bir anın içində tarimar olub, yer​lə yeksan oldu. Elə bil kimsə ona ağır söz dedi. Qəsdlə onu rə​zil etdi. Ona elə gəldi ki, elə bu sözü ona professor dedi.

– Niyə bu çarpayıları yanaşı qoyublar? Bunları ayrılıqda ayrı-ayrı otaqlarda qoymaq olmazdımı? Professor məni ailə ya​şamalı olan otağa niyə salıb?

Özgülün yanaqları qızardı. Alnında tər damcıları düyün​ləndi. Elə bil məni bura evləndirməyə gətirib bu professor, - deyə  dodaqaltı danışa-danışa qayıdıb üzü üstə divana sərildi. 

Turan yuxudan ayılıb gözlərini açdı. İndi mədəsindən qo​pacaq və bütün bədənini bürüyəcək çox əzablı ağrını qar​şı​la​maq üçün ayaqlarını bükdü və dırnaqlarını ovcunun içinə batır​maq üçün əllərini sıxdı. O, bir an bu vəziyyətdə gözlədi. Mədə​sindən heç bir ağrı qopmadı. O qorxa-qorxa fikrini mədəsindən yayındırıb bədəninin ağrıdan sızıldayan oynaqlarına yönəltdi. Çox ehtiyatla fikirləşib gördü ki, oynaqlarında olan ağrılar da yoxdur. Özü də həmişə yuxudan ayılanda başından qopan ağrı da yoxa çıxıb.

– Mən hardayam? Niyə tam ayılmamışam? Yəqin ona görə də ağrıları tam hiss etmirəm. Bura haradır? 

O, başını tərpətmədən qorxa-qorxa baxışı ilə divara göz gəzdirdi. Sonra otağa nəzər salaraq - Allah eləsin, bu yuxu ol​masın, bədənimin də ağrıları qayıtmasın, - dedi. O, nəyinsə indi onun bu rahatlığını darmadağın edib, bir az da artıqlaması ilə onun ağrılarını bədəninə qaytaracağının qorxusundan dərindən nəfəs aldı. Bu zaman qəfildən onun içərisinə xoş ətir iyi doldu. Bu ətirin qoxusu ona nəyisə xatırlatdı.Onun şüurunda qırıq-qı​rıq, qarmaqarışıq yaddaş qığılcımları görünməyə başladı. İndi yenə iynə, yenə Rəqsanə,  yenə o eybəcər sifətlər, adam əti ür​pədən iyrənc sözlər.

O birdən sevindi. Yox, mən orda deyiləm. Ordan qaçmı​şam. Bəs anam hanı? Mən evə, onun yanına gəlmişdim axı. O, mənimlə olmalı idi. İndi harda olsa gəlib çıxar. Bu vaxt qapı döyüldü. Hə, anamdı gəldi. Qapı açıldı. Yox, qapıda anası de​yil, bu qızdı. Oradı, bu da odu.

Turan qəfil yerindən siçrayıb qapıdan içəri girən qıza var gücü ilə bağırıb:

– Yox, gəlmə. Qayıt, gəlmə. Mən ordan qaçmışam ki, sən bir də mənim yanıma gəlməyəsən.

Özgül Turanın bu hərəkətindən onun alacalanmış gözləri​nin az qala yerindən çıxa​cağından qorxub fikirləşdi ki, o artıq havalandı. İstədi qayıdıb qapını bağlayıb - Professor - deyə bağırsın, Turan huşsuz halda bir-iki addım ona tərəf gəldi. Son​ra nəsə axtarırmış kimi, dayanıb Özgülə baxıb - yox, bu o de​yil. Mən haradayam? – dedi.

Özgül onun yuxudan tam ayılmadığını başa düşüb - Turan, sən burda əmin Kamal professorun evindəsən – deyib, üzünə təbəssüm verib onun üstünə gedərək Turanın əlində bərk-bərk sıxdığı dəsmalı onun əlindən alıb - mən bunu sənə verdim ki, belə əzəsən? Yoxsa alnının tərin siləsən. Gəl - deyib onu çəkib çarpayıya otuzdurdu. Turan, sən çox şirin yatmısan. Çoxdandı ki, belə rahat yatmadığına görə hələ də ayıla bilmirsən.

Professor da Turanın bu şəkildə sıçrayıb yerindən qalxma​sından, onun bağırmasından havalandığını yəqin edib o da ye​rindən sıçradı. O, qapını açıb içəri girəndə Özgülün onu çar​pa​yıda otuzdurub alnının tərin sildiyini, Turanın da gözübağlı, ağır-ağır nəfəs aldığını görüb içəri girməyib gözlədi ki,görsün indi nə baş verəcək.

Turan üz-gözünə çəkilən dəsmalın ətrinin və qızdan eşit​di​yi sözün və səsin arxasınca düşüb bunların ona haradan tanış gəldiyini axtardı. Bu qızın sifəti onun yadında qalmasa da, an​caq səsi ona tanış gəlirdi.

O yavaş-yavaş ayılırdı. Ancaq gözlərin açıb baxa bil​mə​di​yi bu qızın dəsmalı onun sir-sifətində gəzdirməsi və bu dəs​mal​dan burnuna axan ətir iyi ona fikrini toplamağa imkan ver​mir​di. O, çətinliklə də olsa öz-özünün izinə düşə bilmişdi. Turan aydınlaşdır​mağa başlamışdı ki, o dünən, ya da nə vaxtsa Tür​ki​yəyə əmisi Kamal professorun yanına gəlib, əmisi onu aero​portda qarşılayıb və onu harasa aparıb. Hara? Elə bəlkə bura gə​tirib. Burada o, bu səsdən başqa bir kişi, bir qadın səsi də eşi​dib. Ancaq son yadında qalan bu qızın səsidi. Bu qız ona dər​man da içirtdi. Sonra o, yuyunub yatdı. Bəs onda o, indi niyə belə edir? Mən yuxulu olduğuma görə harda olduğumu ayırd edə bilmədim. Bu qız kimdisə düz deyir. İndi də durub başımın üs​tündə.

Qızın xəcalətindən birdən-birə onun bədəninə od töküldü. O,əllərini üzünə aparıb sifətini qapadı. Çox diqqətlə onun si​ma​sını izləyən Özgül Turanın keçirtdiyi haldan onun artıq ayıl​dı​ğını müəyyənləşdirdi. Hə, şükür. Ayılıb özünə gəldin deyəsən - dedi. O, Turanın əllərini sifətindən ayırıb:

– Bəsdir! Məni məcbur etmə ki, ikinci dəfə sənə ana uşağı deyim. Qalx üzünə su vur. Sənə görə mən də nahar etmə​mi​şəm. Səndə artıq ən azı  iki gündür ki, çörək yemirsən. Heç bi​lirsən nə qədər yatmısan? Ona görə də birdən-birə ayıla bil​məzdin. Bu yaşda yuxudan ayıla bilməmək uşaqlığın xoşbəxt yuxularındandı. Qalx yuyun. Paltarın da hazırdı. Geyinəndən sonra səni gözləyirəm - deyib qapıdan çıxdı. 

O, qapının arxasında dayanmış professoru çox solğun və halsız halda görüb, gərginlikdən yeri yaşla dolmuş gözlərini qaldırıb - narahatçılığa səbəb yoxdur - dedi. Bəlkə də bundan sonra heç vaxt görə bilməyəcəyi bir xoşbəxt yuxuya getmişdi. O, ona görə də ayıla bilməyib harda olduğun, mənim kim ol​duğumu müəyyənləşdirə bilmirdi. İndi yuyunub geyinib çıxır.

Qəhərlənmiş professor dilinə söz gətirə bilmədiyinə görə Özgülün alnından öpüb otağına tərəf dikəldi. Mətbəx süfrəsi yerləşən otağın qapısı zala tərəf açıq idi. Özgül süfrəyə tərəf gələn Turana kənardan bir az baxıb, başın aşağı saldı. Turan süfrəyə yaxınlaşıb Özgülə salam verib gözlədi. Özgül başın qaldırıb ötəri ona baxıb oturacağı yeri ona göstərib, - buyurun dedi. Turanın bədənindən çəkilmiş ağrı-acının yerini gümrah​lı​ğı, üzgünlüyün yerini isə iştaha tutmuşdu. Özgül başını yuxarı qaldırıb Turana baxmadan:

– Deyirlər ki, tək çörək yeyənin iştahasının yarısın süfrə məleykələri alıb aparıb birgə oturanlara verirlər. Əgər hiss et​səm ki, mənimlə oturub yemək yeməkdə çətinlik çəkirsən, bu bizim birinci və axrıncı birgə süfrəmiz olacaq. Ancaq onu da deyim ki, mən də sizinlə öz həvəsimə görə oturmamuşam. Şəf​qət bacısı kimi bu da mənim görəcəyim işlərin siyahısına da​xildir. 

Turan Özgülə baxmasa da sifətinin razılığı ilə onun dediklərini təsdiq edirmiş kimi görünürdü. Ancaq o, fikirləşirdi ki, bu şəfqət bacısı indi burda olub, onunla üzbəüz oturma​say​dı, o, bu süfrənin üstündəkilərin hamısını iki əlli götürüb ağ​zı​na basardı. Onun qarşısına qoyulan düşbərənin iyi Turanı vur​du. Ona elə gəldi ki, düşbərəni bişirən onun anasıdır. İndi od a gəlib onunla oturacaq. O, yeməyə elə qurşşandı ki, boşqabdan yemək qurtaranda hiss etdi ki, Özgül onunla üzbəüz oturub. Gözaltı Özgülə baxdı ki, görsün o, bu qədər vaxtda ona baxıbsa indi onun sifəti hansı hala düşüb. Ancaq gördü ki, şəfqət bacı​sı​nın sifəti də, gözləri də lal-mat gülür elə bil. 

Turan doyub çəkildi. Onun gözlərinə işıq gəlmişdi. Bu isı​ğın arxasınca başın qaldırıb həm bu qarşısındakı şəfqət bacı​sına, həm də ətrafa baxmaq istəyirdi. Bu vaxt Özgül ayağa qalxdı. Turan da ayağa qalxıb sanki hərəkəti ilə ona “arxamca gəl” deyən şəfqət bacısının arxasına düşdü. Özgül Turana ax​şam dərmanların qəbul etdirib ona dedi:

– İndi Həyat xanım gəlib sənə sistem köçürəcək. Ondan sonra istəyərsən televizora baxarsan, istəyərsən kitab, qəzet oxuyarsan. Şükür olsun Allaha ki, əlifbamızın da arasında çox az fərq var. Nə ehtiyacın olsa xidmətçiyə və Həyat xanıma de​yə bilərsən. Səhərə qədər! Gecən xeyrə qalsın!

Kamal professor maşının yanında dayanaraq bir az bundan qabaq onun üçün ancaq tələbə və çox gözəl bir qız olan, indi onun üçün çox dəyərli bir insana çevrilən Özgülü gözləyirdi. Professorun bugünkü müşahidələrinə əsasən, özünün heç cürə öhtəsindən gələ bilməyəcəyi çox ağır bir işi, üzərinə götürmüş bu qız bu gün ağıla gəlməz, gərgin bir gün yaşamışdı. Professor haqqı olmaya-olmaya belə əzaba saldığı bu qızın indi evdən çıxıb ona çatana qədər keçəcək müddətdə onun özunün hansı əzabı yaşayacağını hesablayırdı. Özgülün qapıdan çıxıb ona tə​rəf gəlişi səmanın əl-əlvan qatında qanad çalan quş bənzə​yir​di. O, gülə-gülə işıqlı gözlərin professorun ona dikilmiş nigaran gözlərində gəzdirib quş kimi uçub maşının arxasında oturdu. 

Özgül özün tələsik maşına çatdırdı ki, yerin rahatlayıb ar​zusunun istədiyi ucalığında istədiyi məqama yetə bilsin. Özgül bu günə kimi ailəsinin, ata-anasının məhəbbət qoynunda uyu​muş, orada boya-başa çatmış, həmən qucağın çəpərindən o yana boylanıb baxa bilməmişdi. Bu gün o, ilk dəfə gözləmədiyi halda ata-anasının məhəbbət sehirindən kənara çıxmış, müs​tə​qil həyata, onun sehrli yoluna qədəm basmışdı. O, auditotiyada öz qərarını müstəqil qəbul etmiş, şöhrəti yerə-göyə sığmayan professorun yanında şəfqət bacısı və yaxud həkim kimi yeni yola çıxmış, yeni peşə fəaliyyətinə başlamışdı. O, hətta özü də bilmədən hansı qüvvəninsə sayəsində professordan ciddi şəkil​də öz xəstəsi ilə özü məşğul olmasını tələb etmişdi. O, ilk dəfə həkim kimi xəstənin otağına girmiş, onun əzab-əziyyətinə də, sonra da şıltaqlığına da tab gətirib dözmüş, öz qızlıq hissiy​ya​tını həbsə salıb boğmuş, özü yaşda olan oğlanın alnında, si​fə​tində, boyun-boğazında, hətta dodaqlarında da öz dəsmalını gəzdirmişdi. O, bunların hansı əzabın, hansı dözümün hesabına etdiyini duymuşdu. O, həm də xəstəyə analıq edərək onun ya​ta​cağın, geyəcəyin dəyişdirmiş, onun qayğısına qalmışdı. Ən də​yərlisi və yadda qalanı isə o, ilk dəfə yanında ata-anası ol​ma​dan dənizin sahilinə getmiş, ayaqların dənizin mavi, məhəbbət dolu suyuna vurmuş, arzusunun istəyi ilə öz-özünə ağlına gələn söhbət etmişdi. İndiyə qədər cəsarət edib yadına sala bilmədiyi xəzəl yarpağının quru torpaqla öpüşdüyü kimi, özü də degilisi Orxanı səsləyib düz dənizin ortasına kimi gətirmişdi. Sonra da özbaşınalıq edib isdədiyi daşı götürüb istədiyi kimi atıb Orxanı geri qaytarmışdı. Elə bu sərhəddi aşıb keçə bildiyinə görə də özü yaşda Turana ana uşağı deyə bilmişdir. Özgül bilə-bilə ki, qaranlıqda Turanı görə bilməyəcək onun şəklini çantasından çıxarıb onu ilk xəstəsi kimi barmaqları ilə alın tərin silirmiş kimi, onun sifətinə əl gəzdirib, professor görməsin deyə tez də çantasına qoydu. İşin nə yerdə olduğundan kifayət qədər mə​lu​matlı olmalarına baxmayaraq, nigaran olan Özgülün atası Rüfət bəy Kamal professoru mehriban qarşıladı. Birinci dəfə evə gec, həm də başqa adamla gələn qızlarını da çoxdan görmürlərmiş kimi, qarşılayıb qızlarının müəllimini çaya dəvət etdilər.

Özgül ləngimədən qayıdacaqlarını bildiyinə görə lazım olan paltarların, kitab-dəftər​lərin hazırlamağa getdi. Professor yolda bu ailəyə nə deyəcəklərinin, əl-ayağın bir yerə yığmaq üçün bir az fikirləşib, bir deyəcəyin bir də deməyə ehtiyac qal​masın deyə, Özgülün anasının da söhbətdə iştirakını Rüfət bəy​dən xahiş edib, deyəcəklərimin Özgül üçün əhəmiyyətli ola​ca​ğını onlara inandırmaq üçün ciddi vəziyyət alıb danışmağa baş​ladı. Birinci belə hərtərəfli, qabiliyyət və tərbiyəyə sahib olan övlad böyütdüklərinə görə onlara xoş sözlər dedi. Sonra da bil​dirdi ki:

– Onlar təbabətdə ilk təcrübə olan bu işdən uğurla çıxa bil​sələr burada Özgülün çox böyük payı olacaq. Həm də Özgülün bugünkü bacarıq və qabiliyyəti məndə tamamilə əminlik ya​ra​dır ki, bu təcrübə uğurla nəticələnəcək. Bu işin də uğurla nəti​cələnməsi Özgülün təbabət sahəsində gələcək inkişafının bir yolluq əsasını qoyacaq. Birincisi, bu təcrübə işi Özgülün həm diplom işi olacaq, həm də inşallah elə özümün rəhbərliyim altında doktor olmaq üçün elmi işi olacaq. Siz ata-ana kimi de​yə bilərsiz ki, professor, necə oldu ki, siz bu işə o qədər tə​lə​bə​lərin arasından Özgülü seçdiniz. Bəli, bu belə oldu. Mən də çox sevinirəm ki, bu iş Özgülün üzərinə düşdü. Bu gün bilmişəm ki, bu təcrübəyə başqa birisin seçmiş olsaydım, mən nə qədər çətinlik qarşısında qalmış olardım. Bəlkə də heç bu təcrübə baş tutmazdı. Siz bilmirəm mənə inanacaqsınız, yoxsa yox. Mən Özgülü özümə köməkçi kimi gətirmişdim. Bu tərcübə mənim həyatımda bəlkə indiyə kimi keçirtmədiyim bir sınaq, bir im​tahan idi. Otuz illik təcrübəm olmasına baxmayaraq, çox həyə​canlı idim ki, bu işə haradan yanaşaq ki, özünü çox ərkəsöyün aparan xəstəni bir az da özündən çıxarmayaq. Elə başlanğıcda, Özgül bu işin öhdəsindən elə uğurla gəldi ki, məni yaxına bu​ra​xıb məndən kömək istəmədi. Hələ də sevindiyimdən bu ha​disəyə inana bilmirəm. Sonra hər bir ata-ananı narahat edəcək məsələ övladlarının rahatlığıdır. Onu deyə bilərəm ki, narahat​çılıq doğuracaq bir şey olmayacaq. Sizin üçün ən çətini qı​zı​nı​zın iki-üç ay müddətinə orada yaşaması olacaqdır. Ancaq həf​tədə bir dəfə o, axşam gəlib səhər qayıtmalı olacaq. Mən sizdən çox rica edirəm ki, qızınızın yaşadığı şəraitlə tanış olmanız üçün təxirə salmadan ora baş çəkəsiniz. Həm də üzü yaya doğ​ru şəhər kənarında istirahət etməniz xatirinə istədiyniz vaxt, is​tədiyniz qədər gəlib orada qalasınz. Mən sizi ora dəvət edirəm. Əgər bu dəvətimi qəbul etsəniz, çox şad olaram. İndi Özgülə xü​susi sözünüz yoxdursa, bizə icazə verin, biz qayıdaq. Özgül xəstədə baş verə biləcək bütün halları ardıcıl müşahidə etmə​lidir.
Professorun arxasınca ata-anası və qardaşı ilə görüşüb ayrılan Özgül nədənsə bir az bundan qabaq professorun bağ sarayının qapısından çıxdığı kimi, fikrində uça-uça, qaça-qaça getmirdi. O, ağır-ağır maşının arxasına əyləşdi. Qabaqda oturan professorun xəstəsi ilə keçirəcəyi təcrübə müalicəsinin namə​lum gələcəyi onu çox sıxırdı.

Həkim Həyat professora məlumat verdi:

– Xəstə onlar üçün heç bir narahatçılıq yaratmayıb. Siste​mi də rahat köçürüblər. Ancaq nəsə bir yerdə toxtamır, nə də ye​rin​də yarım saat da olsa rahat uzanmır. Hələ yatmaq o tərəfə qalsın, üç dəfə yanına girib nə lazım olduğunu, nədən narahat​çılıq keçirtdiyini soruşmuşam. Deyib ki, heç nədən narahat​çı​lı​ğım yoxdur, nə də bir şeyə ehtiyacım. Xoşluqla dedim ki, bəlkə tele​vizoru qoşum başını qatsın. Dedi ki, ona da ehtiyacım yoxdu.

Professor Həyat xanımın dediklərinə cavab almaq üçün sual dolu nəzərilə Özgülə baxdı. Özgül üzünü Həyat xanıma tutub:

– Burda elə bir narahatçılıq yoxdu. O, çoxdan idi ki, bugünkü kimi yatmamışdı. Sinirləri normadan artıq dincəldi​yinə görə dərman da təsir etmir. Mən yorğunam. Əgər bir saat da yatmasa mənə xəbər edərsən. Yatsam da məni oyat. Profes​sor, gecəniz xeyrə qalsın!

Özgül - deyə professor artıq ondan uzaqlaşmaqda olan qızı səslədi:

– Ola bilər ki, səhər-səhər siz yatmış olacaqsınız. Mən işə gedimmi?

Özgül gülümsəyərək:

– Professor arxayın gedin. Ancaq bir şərtlə...

Professor Özgülün indi ona ciddi bir söz deyəcəyinin hə​yəcanı ilə...

– Qızım, tapşıracağınız o şərt nə olacaq belə?

– Mənə qayıb yazmayın.

Professor bir söz demədən artıq çevrilib gedən Özgülün arxasınca gülümsədi. Düz bir saatdan sonra Həyat həkim Öz​gülü sirkələdi. Özgül yuxuda sıldırım qayadan düşüb, ondan xeyli aralanan, yaxşı ayırd edə bilmədiyi Turana, ya da Orxana əl uzadıb onu saxlamaq üçün var gücü ilə qışqırmaq istəyirdi. O, yuxudan ayılıb çaşqınlıq içində:

– Nə olub? Mən nə edim? Niyə tuta bilmədim onu? Bu kimdi burda dayanıb? Mənə nə olub? Niyə bədənim əsir? Hər yer niyə belə çıl-çıraqlıdı? Bu işıqda mən niyə yatmışam – de​di. Həyat həkim qızın nə qədər çalışsada ayıla bilmədiyin və yaxud ayılsa da nə baş verdiyini, harada olduğunu müəy​yən​ləş​dirə bil​mədiyini görüb, yaxındakı sudan töküb Özgülə tərəf uzadıb:

– Özgül, mənəm, Həyat. Sən yatmışdın. Mən səni gərək sirkələyib ayıltmayaydım. Al bu sudan bir qurtum iç.

Özgül əlini gözünün qarşısındakı suya dikib Həyat xanım kimdi? sualı ilə suyu içə-içə harada olduğunu, nə baş verdiyini, niyə Həyat xanımın onu oyatdığını anlamağa başladı. Heç bir söz demədən ayağa qalxıb asılqandakı dəri pencəyi paltarının üstündən geyib Həyat xanıma baxıb demək istədi ki, o, yəni xəstə hələ yatmayıb? Həyat xanım, siz bu gün çox əziyyət çəkmisiniz. İndi gedin yatın. Onu da ixtiyarıma buraxın.

Özgül Turanın qapısını döymədən açıb içəri girdi. Həyat həkim tələsik öz otağına keçdi ki, görsün bu qız xəstə ilə necə rəftar edəcək. Professor otağına girib, bir az Turanın hərə​kət​lə​rini müşahidə edəndən sonra başın əllərinin üstünə qoyub yu​xu​ya getdi. O ayıldı ki, düz əlli dəqiqə yatıb. Özgül deyən vax​ta on dəqiqə qalıb. Turan da hələ yatmayıb. O da on dəqiqədən sonra Özgülün bu xəstə ilə necə rəftar edəcəynin, onu yatmaq üçün necə dilə tutacağının marağı ilə ekranı izləməyə başladı. Özgü​lün bədəni əsirdi. O hiss edirdi ki, özü hələ yuxudan tam ayıl​mayıb, yuxunun təsiri altındadı. Yuxuda gördüyü o uçu​rumdan yıxılan və yaxud qəsdən özün atıb məhv etmək istəyən oğlan elə bu Turandı. O, yuxuda əlinin çatmadığı və yaxud hələ əlinin ça​tıb-çatmayacağını ayırd edə bilmədiyi bu insana əlini yetirməli idi və onun uçuruma düşüb məhv olmasına imkan verməməli idi. Özgül hardasa bədəninə axıb dolmuş hiddətini, inadını boğa bilmirdi. O, özü də bu məqamda nə edəcəyini və nə axtardığını tapa bilmirdi. Çünki o, doğulub, göz açıb həyatı görəndən bəri bir dəmir vərdiş içərisındə böyüyüb boya başa çatmışdı. Atası gözünə görünən kimi uşaqlıq xatirələri gözünün qarşısında can​lanırdı. İndi gəncliyin ipə-sapa yatmayan döv​ra​nının içindən siyrılıb dupduru çıxmalarına səbəb də atasının ai​lədə yaratdığı qayda-qanunun içərisində böyümələri olmuşdur. Ailədə vali​deynlər tərəfindən verilən tapşırıq görülməli, deyi​lən söz yerinə yetirilməli idi. O, belə görmüş, belə böyümüşdü. O, görüb-götür​düyündən başqa cür ola bilməzdi. Bu vərdiş Özgülü həyatda hə​mişə gərgin saxlamışdı. O, bu otağa nə Pro​fessorun köməkçisi, nə həkim, nə də özündən qabaq profes​sorun quraşdırdığı şəfqət bacısı kimi girirdi. O, bu oğlanın ya​nına onun atası, anası, qar​da​şı, bacısı kimi gəlmişdi. Özgül bu oğlana özün sildırım qayadan atıb parça-parça olacaq qardaşı kimi baxırdı. O bilirdi ki, bu qa​yanın başından dərənin dibinə qədərki yol çox uzun və əzablı yoldu. Bu insanı o əzablı yoldan xilas etmək lazımdı. 

Turanın bədəninin rahatlığı ona başqa bir narahatçılığının səbəbini araşdırmaq im​kanı vermişdi. Turan qapını açıb içəri girən şəfqət bacısını görən kimi özündən asılı olma​yaraq ye​rin​də dikəlib çarpayının üstündə oturub başın aşağı saldı. Oğlanın bu hərəkətindən Özgülün hiddətlənib şahə qalxmış həyacanı birdən-birə qayaya çırpılıb xırdalandı. O Turanın gözləmədiyi bu vəziyyətindən bilmədi hönkürüb ağlasın, yoxsa uğunub gül​sün. Yox, bu könüllü özün sıldırım qayadan atan oğlana oxşa​mır. Onun uzanan ələ ehtiyacı var. Belə insan heç vaxt ata-ana​sının üzünə ağ ola bilməz. Özgül oğlanın seçəcəyi vəziyyətdən asılı olaraq hərəkət etməyi müəyyənləşdirmişdi. İndi Turanın belə uşaq səmimiyyəti ilə etdiyi hərəkət onu çaşdırdı. O, bir an bu hərəkətə qarşı atacağı addımı fikirləşməli oldu. 

Turan dolaşıb düşdüyü uydurma duyğusunun çaş-baş gün​lərindən, iynəsiz günlərinin əzablı bədən ağrılarından sonra elə bil bu gün doğulub təzə dünyaya gəlmişdi. O, üç ay bundan qa​bağa gədər yaşadığı ömrünü və üç ayın içərsində keçirtdiyi hə​yatını araşdırıb bu günə gəlib çıxmışdı. Turanın bu gün yu​xu​dan oyanan kimi bədənində hiss etdiyi yüngül​ləşmə və güm​rahlığından fikrinə indiyə kimi bilmədiyi düşüncələr axıb dol​muşdu. O, indiki düçüncələri ilə yüklənib həyatını səyahətə çıxmış, orada bugünkü düşüncələrinə uyğun gələn heç bir şey tapmayıb, əliboş geri qayıtmışdı. Turan ömrünün əvvəlindən bu günə kimi, anasının başının üstündə dayandığı beşik həyatı yaşamışdı. Son üç ayda onun həyatı ana beşiyindən kənarda sı​zıltılar içində keçmişdi. Turan gözlərini zilləyib qaldığı divar​dakı nöqtənin bir az da dərinliyinə gedərək görmüşdü ki, onda olan bugünkü oyanış elə əslində Rəqsanənin yanında olanda başlamışdı.Rəqsanənin ona yönəlmiş alçaq niyyətini duyduqca ora toplananların sir-sifətlərinə, lətaur danışıqlarına, eybəcər hərəkələrinə baxdıqca özünün yerini müəyyənləşdirməyə cəhd etmişdi. O vaxta qədər o heç vaxt fikrini oyadıb, başın qaldırıb ətrafa baxmamışdı. Anasının verdiyini yemiş, dediyini eləmiş, bir də məktəb yolunu tanımışdı. Turan tək bir dəfə bu yoldan çıxıb həyata qoşulmaq istəmişdi. Bu da Rəqsanənin ilğım mə​həbbəti ilə başlanmış, onun pozğun həyatı ilə davam edib başa çatmışdı. O, məhz həyatın bu mərtəbəsini yaşayarkən öz-özünə suallar vermiş, bu yaşa qədər necə gözübağlı gəldiyini anlamış, gözü bağlı bu həyatı başa vurmağın mümkünsüz olduğunu dərk etmişdi. Ailə məktəb sevgi vərdişindən kənara çıxa bilmə​mə​si​nin nəticəsi olaraq bu vəziyyətə düşdüyünü anlamağa baş​la​mış​dı. O istəmişdi ki, buna görə, yəni həyatda heç bir şey görə bil​mədiyinə görə ata-anasını qınasın. Onların yaxasından yapışıb niyə belə etdiniz, nəyə gördüyümüz, bildiyimiz həyatın o biri üzləri ilə məni tanış etmədiniz desin.

Sonra fikirləşmişdi ki,bunun xüsusi bir elmi təlimi yoxdu ki, atası-anası onu bu sahə ilə tanış edəydilər.Yadına düşmüşdü ki, anası həmişə ona demişdi:

– Az gözünü dik kitaba, sən də dur, düş həyətə, qoşul o uşaqlara, atdan-düş. 

Turan cəmi bir dəfə həyətə düşmüş, bu vaxt nətəhər ol​muşdusa uşaqlardan biri o birinə qarşı pis söz işlətmişdi. O da bu sözdən utanıb, qorxub evə qaçmış, ondan sonra anası güclə dartıb onu kitab-dəftərdən ayırsa da, o, həyətə düşüb uşaqlara qoşulmamışdı.  Atası ona demişdi:

– Daimi oxumaq, evdə oturmaq səni yorar, zəiflədər. Gəl səni idmanın hansı növünü istəyirsən, ora yazdırım. İdman is​tə​mirsənsə, musiqi alətlərindən xoşuna gələninin birinin dər​sinə get, qoy yorğunluğunun azalmasında sənə köməklik göstərsin. 

O, bunların heç birinə razılıq verməmiş, özü də bütün bunların nə demək olduğunu bilmədən özünü təcrid olunmuş bir həyat tərzinə bağlamışdı. Turan Rəqsanənin yanında ke​çirt​diyi işgəncəli, zülmlü həyatdan kənarda bir işıqlı həyat, dünya görməyə başlamışdı. O, necə olursa olsun, bu zülmətli qaran​lıqdan çıxıb həmin indi-indi görə bildiyi işıqlı dünyaya qo​vuş​maq istəyirdi. Burada keçirtdiyi ağrılı-acılı həyatın ağırlığı onun özünü də hələ anlayıb dərk etmədiyi bir ümidli, işıqlı fi​kirlə yükləmişdi. O, indiyə qədər ata-anasına, bacı-qardaşına ən yaxşı rəssamın çəkdiyi şəkil kimi baxmışdı. Heç vaxt gör​dük​lə​rinin, bildiklərinin nədən ötrü, nəyə görə lazım olduqları haqda fikirləşməmişdi. Elə o, özünə də onlardan biri kimi baxıb, işi​nin ancaq dərs oxuyub əlaçı olmağından ibarət olduğunu hesab etmişdi. Onun qulağına çox şey pıçıldayan Rəqsanə ilə keçən birgə həyatı onu həyatın o biri tərəflərini də görüb, dərk etməyə məcbur etmişdi. Yenidən doğulub, yenidən həyata atılmaq ha​lı​nı yaşadığına görə bu yeni istəkdə ən çox anasına ehtiyacı ol​duğunu dərk edib, ona sığınmaq istəmişdi. Yeni doğuşu, yeni gəlişi, yeni yaşayışı tez əldə etmək üçün, çox qısa müddətdə ananın qoynuna sığınıb onun yeni nəfəsini, yeni hərarətini duy​maq, gələcəyə nəfəs dolu güc toplamaq üçün Turan anasına “məni özün müalicə et, başqa heç kimi yanıma buraxma” de​mişdi. Səndən başqa heç kimi görmək istəmirəm - deyib yal​va​rıb-yaxarmışdı. O bilirdi ki, onu anası yola saldı. Özü gəl​mə​di. Anası təyyarənin o biri tərəfində qaldı. Ancaq Turan öz-öz​lü​yündə anasını gətirmişdi. Bu günlərdə onun anasının dilinə, sı​ğalına, məhəbbətinə, sehrinə ehtiyacı var idi. Ona bundan artıq kömək edib qüvvə verəcək başqa heç kim ola bilməzdi. O, ağ​rının gücündən doğranıb əzab çəkdiyi vaxt alnında, sifətində, boyun-boğazında gəzən barmaqların, ətirli dəsmalın ancaq ana​sının ola biləcəyin hesab etmişdi. Turan gözlərini açıb baxa bil​mədiyi, özünü şəfqət bacısı adlandıran bu qızın anasının bütün hiss-həyəcanını, duyğu və məhəbbətini alıb ona gətirdiyini yə​qin etmişdi. Bu nəvazişi, bu ətri, bu əlləri bu nəfəsi, ancaq anam göndərə bilər mənə – deyib - Turan son dövrlər bütün varlığı ilə istəyib arzu etdiyi anasının qoynuna-qucağına sığınıb rahatlanmışdı. Bu şəfqət bacısı mənim anam-bacım kimi gəlib çıxdı deyə Turan ilk andan Özgülün ona çox doğma görünən səsindən, nəfəsindən, dəsmalının ətrindən ofsunlandı. Onu ana​sının öz əvəzində ona göndərilmiş kimi qəbul etdi.

Özgül onun yanından çıxıb gedəndən sonra hər qapı açı​landa Turan yerindən qalxıb dik oturub qapıya baxırdı ki, gör​sün gələn o şəfqət bacısıdır, ya yox. Qapı çox açılıb örtüləndən sonra, həm də bu həkim qadın gəlib ona sistem köçürməyə baş​layanda o hiss etdi ki, o anası tərəfindən göndərilən şəfqət ba​cı​sı harasa çıxıb getdi. Nə qədər qulaq kəsilirdisə çöldən də onun səsini eşitmirdi. Turan o şəfqət bacısının üzünə düz-əməlli ba​xıb onu yadda saxlaya bilməsə də, onun səsin yaxşı yadında saxlamışdı. Bəs o necə oldu? O, niyə gəlmişdi? Bəlkə elə gəl​mişdi ki, məni sakitləşdirib, ağrı-acımı yüngül​ləşdirib birdə​fə​lik çıxıb getsin. Özü də dedi ki, sənə sistem köçürüləcək. De​mədi ki, mən köçü​​​rə​​cəm. Sonra da oyananda nəynən istəsən məşğul olarsan - dedi. Deməli, gedəcək​miş. İndi mən bu qa​dın​dan necə soruşum ki, o şəfqət bacısı gələcək, gəlməyəcək. Gə​ləcəksə, nə vaxt gələcək? Bu deməz ki, hələ onu düz-əməlli görməmisən, neyniyirsən onu? Mən necə başa sala bilərəm ki, vallah, onu heç bir şeyə görə soruşmuram. Elə bil ki, o, anamın ətrinin hamısını yığıb özü ilə gətirib bura. O içəri girəndə bilmirəm nəyə görəsə rahat oluram. Ona görə də soruşuram. O, indi yoxdur burda. De görüm haran ağrıyır, nədən narahatsan. Yazıq qadın elə baxır mənə, elə bil bu dəqiqə içərisinin bütün məhəbbətin, ülfətin birdən-birə qəlbimə ötürmək istəyir. Ancaq neynim o...

Turan üzünü yana çevirdi. Anam mənimlə gəlsəydi, mənim də bu şəfqət bacısına belə ehtiyacım olmazdı - deyə fikirləşdi. Axı o özü anasının gəlməsinə razı olmamışdı. Belə hesab etmişdi ki, anası yanında olmasa daha az sıxılar. Bəs bu şəfqət bacısı haqqında niyə belə fikirləşirəm. Hardan fikrimə gətirdim ki, o, mənə lazımdır. Kaş əvvəldən o gəlib görün​mə​yəydi. Nə onun səsini eşidəydim, nə nəfəsini duyaydım, nə də əli ilə sifətimdə gəzdirdiyi dəsmalın ətrini. 

O, qadını görməsin deyə yorğanı başına çəkib, ovcunda sıxdığı dəsmalı burnuna qapadı. Həyat həkim sistemi köçürüb qutarandan sonra Turandan nə istəyir, nəyə ehtiyacı var - deyə soruşub, ondan “heç bir şeyə ehtiyacım yoxdur” cavabın alıb yığışıb getdi.

Turan yerində uzanıb çox əlləşdi ki, fikrin boşaldıb isti​ra​hət etsin və yaxud da yatsın. Ancaq nə qədər çalışdısa fikrin anası ilə bu şəfqət bacısının yaxasından dartıb qopara bilmədi. Anası təyyarənin o tərəfində, ondan uzaqda qalmışdı. Ancaq özü ona yaxın olub indi yoxa çıxan şəfqət bacısının nə yaxasından, nə də nəfəsindən ayrıla bilirdi.

– Kaş utanmayıb, gözümü acıb, ona yaxşı-yaxşı baxaydım. İndi də gözümün qaba​ğına onu gətirə biləydim. Görəydim onun anama nə cür oxşarlığı var. O, niyə birdən-birə mənə doğ​ma, əziz olmaq istəyir? Birdən o burdan birdəfəlik getsə, mən nə edəcəm? Niyə o bu dəsmalı mənə verdi? Bəlkə də elə bu dəsmaldan şəfqət bacılarının hamısında olur. Onlar da bunu bü​tün xəstələrin başlarını aldatmaq üçün onlara verirlər.

Həyat xanımın gördüyü kimi Turan bir yerdə qərar tuta bilmir, müxtəlif hallar keçirirdi. Artıq fikirdən onun başında gurultu qopurdu. Bədəni ağrımağa başlayırdı. Bu vaxt Özgül içəri girmişdi. Turan qəfil yerindən qalxıb quruyub belə otur​masına özü də xəcalət çəkirdi. Öz-özünə: “axı mən niyə belə elədim. Bu indi nə fikirləşəcək? Hesab edəcək ki, ondan qorxu​ram, ya da nəsə olub ki belə edirəm”.

Birdən onun fikrindən “bu Şəfqət bacısı harasa birdəfəlik çıxıb gedər” qorxusu keçdi. O, bütün cəsarətin toplayıb, başın qaldırıb Özgülə baxdı. Nəyinsə təsirindən o anda da  onun göz​lərinin yeri yaşla doldu. Özgül  onun gözlərində işığa bürünüb yox oldu. Cəld yaxşı-yaxşı deyə-deyə paltar asılana tərəf gedib, dəri pencəyi gətirib Turana verib, bir az da hökmlü səslə - al elə paltarının üstündən gey - dedi. Birdən onun yadına düşdü ki, şam yeməyindən sonra nə su, nə çay içib. Üzünü Turana tutub:

– Sən çay içmək istəyirsən?

Özgül verdiyi sualın cavabını gözləmədən:

– Mən susuzluqdan yanıram, gəl adama bir fincan çay içək, sonra çıxarıq.

Turan bu şəfqət bacısının bu vaxt, onun belə sıxıldığı anda gəlib çıxmasından özün itirmiş, sevindiyinin və niyə sevin​di​yi​nin fikrin edirdi. 

Onlar çayların içib ayağa qalxdılar. Özgül qabaqda, Turan da onun arxasınca həyətə çıxdılar. Bu mənzərəni izləyən pro​fessor ekranı söndürüb:

– Turan uşaq anasından iyi aldığı kimi, bu qızın iyin alıb. Burda başqa səbəb ola bilməz, bu möcüzədir. 

O, otaqda var-gəl edib, toxtamayıb:

– Birdən bu qız bu vaxtı onu dəniz sahilinə aparar. Nə​dən​sə qorxa bilərlər.

O, yenə ekranı birləşdirib, düymələrini basıb onları izlə​mə​yə başladı. Onlar hovuzun qırağındakı səkildə oturandan sonra pro​fessor rahatlandı. Ekranı söndürüb yatmağa getdi. Hə​yat xa​nım da professorun düşüncələrinə yaxın oğlanın qızı gö​rən kimi uşaq kimi ona tabe olmasından həm təəccüblənib, həm də se​vi​nib:

– Yaxşı ki, professor bu qızı tapıb gətirib - deyə rahatlanıb başın atıb yatdı.

Özgül hovuzun qırağında üzü aya tərəf yer seçdi. Turan oturacağın o bir tərəfində onun yanında oturdu. Ayın altında aya tərəf yoxuşda görünən təpələr, onlardan arxada olan təpə​lə​rin ətəyindəki meşəliklər elə bil bu həyətin divar döşündəki sərv ağacları ilə birləşərək gül-çiçəklə bəzənmiş, hovuzla ta​mamlanmış bu təbiət parçasını əl ilə bura gətirmişdilər. Bu fü​sunkar mənzərə xonçanın brilyant qaşı, bu hovuz və hovuzun duru suyunda cilvələnən ay idi. Gecənin bu səhərə yaxın yaşıl​lığından, gözəlliyindən axıb gələn meh insanın qəlbində, ru​hunda ağıla gəlməz bir təntənə yaradırdı. Səhərin indilərdə açılmasını gözləyən bülbüllər bir-birlərini haraylayıb fəryad edirdilər. Özgül gözlərini aydan götürüb gözaltı Turana baxdı. O, əllərini sinəsində daraqlayıb, başın aşağı salıb fik​rə get​miş​di. Özgül çox vacib sözü olan kimi, Turan - deyə onu elə ça​ğır​dı ki, Turan ona baxıb onun nə deyəcəyini gözləsin. Turan bu çağırışa başın qaldırıb ayın güzgüsündə bü​tün vücudu ilə işıq​lanan Özgülə baxdı.

– Sən onu bizdən küsdürəcəksən. Ay qabağına qatıb sənin üçün gətirdiyi gözəlliklər səni gözləyir. Başını qaldır, onları sa​lamla. Soruş gör sənə nə demək istəyirlər? Səndən nə istə​yir​lər? Yerdən gözünü götür. Torpaq üstündəkilərə görə qiymət​li​dir. Gördüklərinə bax, onlarla söhbət et.

Özgül sözünü bitirib bir də aya, ayla öz arasındakı aləmə baxıb onları gözünə doldurub, kirpiklərin qapayıb, büzüşüb o da əllərin döşlərinin üstündə daraqladı. Özgül nə vaxtsa fikir​dən ayılıb titrədi, dişlərin dişlərinə taqqıltısını saxlaya bilməyib - qalx getdik - dedi. Evə girəndən sonra o, Turana heç bir söz demədən qaçıb otağına gedib yorğana büründü. Özgül gözlərin açdı. Gözü çatan tavana, divarlara baxdı. Gördüklərinin qəribə​liyi və qeyri-adiliyi çaşqınlığından tez ayıldı. O bildi ki, har​da​dı, bu yatdığı otaq kimə məxsusdu və o burda nə gəzir. İçər​sin​də onu həvəsləndirən, sevindirən əhval-ruhiyyə hiss etdi. Ya​dına düşdü ki, gecə ay işığında baxıb gözlərinə doldurub qəl​bi​nə hopdurduğu təbiətin ecazkarlığı və səhər mehinin sehridi ki, hələ də içərisində ay parçası kimi xoş işıq saçır. Gecə baxdığı yerləri bir də gözdən keçirib ay işığının yaratdığı gecə mənzə​rələrini gündüzlə zülmətin vuruş meydanına bənzətdi.Günəşlə zülmətin arasında dayanan ay bütün gücü ilə nə qədər at oyna​dıb qılınc çalsa da günəşdən aldığı işığı qaranlığın başına töküb onu yox edə bilmir. Ayın iddialı şüasından darmadağın olan qaranlıq dağın arxasına, dərənin dibinə, ağacın, kolun, qayanın böyrünə sığınıb pusquda durur. Gecə ilə ay işığının bu əlbə​yaxa döyüşü təbiətin görünüşünə gözəlliklə yanaşı, ciddilik də verir. Bu təbiətin möhtəşəmliyini toxunulmaz edir. Ayın işıq​landırdığı dağ zirvəsindən o tərəfdə elə bil nəsə bir vahiməli qüvvə bu tərəfə hücuma keçmək üçün pusquda durub. O hü​cu​ma keçəndə dağın, təpənin, dərənin qaranlığında gizlənmiş qor​xulu nələrsə, kimlərsə də onlara qoşulub elə bu professorun bağ evinə hücum edəcəklər. Ancaq onlar ya professorun göyə mil​lənmiş şiş uclu dəmir çəpərinə dəyib geri qayıdacaqlar, ya da onu elə nəfəsləri ilə uçurub ayın özündən də güclü işıq saçan hovuza qədər gəlib, ordan da yoxa çıxacaqlar. Aydın gecədən fərqli olaraq gündüz heç bir sirr saxlamır. Hər şeyi, hər tərəfi bürüyüb, qabağına çıxanı soyundurub üzük qaşı kimi üryan edir. Gecə isə hər şeyi, hər tərəfi qaranlıq pərdəsinin altına alıb görünməz edir.

Özgül qalxıb çarpayının üstündə oturdu. Başın qaldırıb ba​xanda qabaqdakı qoşa lay qapını gördü. Qapının o tərəfindəki qoşa, iki nəfərlik çarpayı yadına düşdü. İçərsində gecədən ilişib qalmış ay işığının bir hissəsi xırdalanıb töküldü. 

– Buna bax. Bu boyda ağıl sahibi professor tək adamı gə​ti​rib qoşa çarpayılı otağa salıb.

Professordan acığı gəldi. Çarpayıları götürüb atdı bayıra. Yada onları bir-birindən ayırıb tək-tək etdi. Yox, onları elə tək-tək dənizin dalğalarının ortasına atdı. Birinə deyiklisi Orxanı, o birində isə yenə fikrində Turana ana uşağı dedi. Sonra fikirləşdi ki, yaxşı deyil, eşidər, bilər. Özüm yaşda oğlana ana uşağı de​yirəm. Öz-özünə yaxşı deyib ona “xəstə oğlan” demək istədi. Onun harası xəstədi deyib özündən soruşdu. Sap-sağlam bu adama niyə xəstə deməliyəm axı. Əşşi, qoy olsun Turan. Elə adı ilə də çağıraram. Nə qədər olmasa o boyda keçmişimizdən, o boyda Turan diyarından, o boyda kişilərin arasından qopub gəlmişin birisidi. Əsrlərlə yol gələ-gələ o boyda kişilərdən dönüb olub ba​laca bu boyda Turan. O biri çarpayıya da bu Tu​ranı mindirib dalğaların ümidinə bura​xıb, yarışın, ötüşün, gö​rüm hansınız mənzil başına tez çatacaq - deyə onların arxasınca baxıb güldü.

Özgül səhər-səhər bu qədər qarışıq  fikirləri içərisindən si​yirib tökmək üçün əllərini saçlarına çəkdi. Bir az yüngülləşdi. Divar saatına baxdı. Saat on idi. Qalxıb vanna otağına keçdi. Özgül saçların qurudurdu ki, qapı döyüldü. Həyat xanım xoş sifətlə gülməyə hazırmış kimi ona tərəf gəlirdi. Özgül fikirləşdi ki, görəsən Turandan nə xəbər olacaq. Səhər-səhər hansı xəbəri alsaq, bu günümüz də elə keçəcək. O, Həyat xanımın salamını qabaqlayaraq dedi:

– Təki bizim bu günümüz sizin əhvalınız kimi keçsin. Yoxsa mənim bu qədər yatamağımdan hiddətinizi boğmaq üçün belə xoş görünürsüz?

– Yox, Özgül xanım. Əksinə, sizin belə yatmağınız məni çox sevindirib. Məni şeytan başqa bir şeyə güldürmək üçün ya​xalayıb buraxmır. Ürəyinizə başqa fikir gəlməsin. Çox ehtiyat edirəm ki, Turan sizdən qabaq ayılar. Onun dava-dərmanını, səhər yeməyini necə eləyərəm. Sizin ayılmağınızı gözləyirəm. Yoxsa alınsa da-alınmasa da bunu özüm edərəm. Elə bil ona tapşırmısınız ki, mən durmamış gözlərini açma. İkinizin də oyanmağınız eyni vaxta düşdü. Bu tapşırıqla da olunan bir iş deyil. Bu işin qəribəliyinə şeytan məni gülməyə vadar edir. Həm də əhvalım yaxşıdı.

– Həyat xanım, burada qəribə bir şey olmamalıdı. Axı biz ikimiz də gecə bir hava udmuşuq. Özü də nə az, nə də çox eyni miqdarda. Birlikdə üşümüşük. Ona görə də yuxumuzun da vax​tı eyni olmalıdır.

Mən artıq səhər yeməyinə hazıram. Onu bilmirəm. Onun dərmanları hazırdısa özün apar ver. De ki, mən onu süfrədə göz​ləyirəm.

Turan da çox xoş bədən yüngüllüyü ilə yuxudan oyandı. O gecə yatanda, Özgülün onun otağına girib. ona baxıb yadında saxladığı surətini qəlbinə salıb gözlərini yummuşdu. Oyanana qədər də Özgül onun yuxusundan çıxmamışdı. Yuxuda Turan​gildə süfrə başında Özgül onun atasının yanında oturub, ona qı​sılıb, gülə-gülə Turana baxmışdı. Turanın Özgülü gördüyü ən çox yuxu hər yay atası-anası, bacı qardaşı ilə gəldikləri Kamal professorun bundan qabaq başqa yerdə, İstanbulun çox ya​xın​lı​ğındakı balaca bağ evində olmuşdu. Özgül bağ evinin damında gah bəzədilmiş kürsüdə oturmuş, gah gəlinlik paltarında orada qol götürüb oynamış, gah da adi paltarda bəzəksiz kürsüdə otu​rub küsmüş kimi başın aşağı salmışdı. Anası ilə Turan Öz​gülə nə qədər dil töküb yalvar​mışdılarsa da o aşağı düşüb şən​lik edənlərə qoşulmamışdı. Turan Özgülün qolundan tutub onu aşağı salmaq üçün evin damına çıxmışdı. Onun yaxınlaşdığını görən Özgül özünü damdan yerə atmışdı. Əllərini üzünə tutan Turan görmüşdü ki, anası qollarını açıb göydə uçan Özgülü quş kimi tutub yerə qoymuşdu. Qaça-qaça yerə düşən Turan Öz​gü​lü anasının yanında görməmişdi. Anası əlin uzadıb dənizin üzə​rində ağ geyimli məleykə qiyafəli qız göstərib - Özgül odu – demişdi. Turan əhvalının pozulmaması üçün, yuxuda gördük​lərinin uçub getməməsi üçün əllərini alnı qarışıq sifətinə tutub gözlərini qapadı. Barmaq​larını bir-birinə bərk sıxdı ki, Özgül bu çəpərdən yol tapıb aşa bilməsin. Ayın elə işıq salmasından gileylənirdi ki, o elə güclü işıq salmasaydı, mən də başımı fır​la​yıb Özgül tərəfə baxa bilərdim. Bir də ayın özünü çox yuxarı tutması, ya da Özgülə paxıllıq edib, özün bəzəyib min nəva​ziş​lə gəlib onların qarşısındakı çərhovuzün duru suyunda - mən hamıdan gözə​ləm - deyə parıldaması, ona imkan verməmişdi ki, Özgülə göz götürüb doyunca baxsın.

Birdən Turanın bədəninə zülmətlə işığın birləşməsindən yaranan bir gərginlik, ağırlıq doldu. O, bu ağırlığı boşaltmaq üçün çarpayıdan qalxıb, dərin nəfəs almaq istədi. Bu vaxt onun burnuna və ağız boşluğuna heroinin ağırlaşmış qıcqırmış üfu​nəti doldu. Onun başı gicəlləndi. Səntərləyib çarpayıdan iki ad​dım aralandı. Əlində sıxıb saxladığı Özgülün ətirli dəsmalını nəfəsinə qapadı və yıxıldı. Yenicə içəri girmiş, əlində ona içir​dəcəyi dərman Turana tərəf irəliləyən Həyat xanım əlindəki dərmanları yerə salıb çölə qaçdı. Təzə süfrə başında oturmaq istəyən Özgülə tərəf qışqıraraq - o yıxıldı - dedi.

Özgülə elə gəldi ki, əli ilə çarpayıya bağlayıb dənizin orta​sına, ləpələrin arasına axdığı Turan birdəfəlik batdı. O, ye​rin​dən sıçrayıb hansı qüvvənin təsiri iləsə himayəsinə götürüldüyü xəstəsinin batdığı, yıxıldığı yerə tərəf qaçdı. Turan yıxıldığı yerdə xalının üstündə onun verdiyi dəsmalı burnuna qapayıb qıvrılıb, boğuq-boğuq nəfəs alırdı.

Özgül yerə çöküb Turanın başını qaldırıb dizləri üstə qo​yub, onun burnuna tıxanmış əlini nəfəs yolundan qopartdı. Ba​şın qaldırıb Həyat xanıma tez filan dozada hansı dərmanı gə​tir​məyi tapşırdı. Düşdüyü yerdən tərpədilməsini, əlinin haradansa qopardılmasını hiss edən Turan ağrını yüngülləşdirmək üçün sıxıldı və qolları ilə Özgülün belin qucaqlayıb sıxdı. Özgülün içərisində onu yandırıb külə döndərəcək aramsız şimşək çaxdı. Onun bədənini od bürüdü. Turan sustaldı. Qolları boşaldı. Onu tər basdı. Özgülün bu vaxta qə​dər isti-soyuq görməyən lalə mə​sumluğunda, bakirə müqqədəsliyində qalan dizlərində Turanın sifətinin istiliyi od qaladı. O, Tanrım, mənə kömək ol, Tanrım, mənə arxa ol -deyə əlindəki dəsmalla Turanın sir-sifətinin, bo​yun-boğazının tərin silməyə başladı. Bu vaxt Həyat xanımla Əli içəri girdilər. Əli Özgül xanım, icazə verin, onu qaldırıb ye​rinə qoyaq - dedi. Özgül od tutub yanan sifəti ilə, alacalanmış gözləri ilə Əliyə baxıb gözlərini açıq qapıya yönəltdi. Əli bu​nunla şəfqət bacısının nə demək istədiyini başa düşüb qapıya dikəldi. Həyat xanım hazırladığı iynələri vurdu. İynələrdən az sonra Turan bədənini açıb: Ana, mənə deyib... ara verib ana, Özgülü də çağır mənə kömək elə - dedi və yuxuya getdi. Baş vermiş hadisədən son zərbəni alan Özgül Həyat xanıma işarə ilə çarpayıdakı yastığı istədi. O, Turanın başını dizlərinin üs​tündən götürüb yastığa qoyaraq əllərini yerə daya​yaraq ayağa qalxdı. Otağına qaçıb, divana yıxılıb özü də bilmədən nəyinsə təsirindən hönkürüb ağlama​ğa başladı. İçərsində haray çəkib hıçqıran Özgül:

– Axı niyə? Axı o şəkili niyə təzədən geri götürdüm? Axı niyə o mənə baxıb yalvarırdı ki, məni geri qaytarıb başqasına vermə. Mən bu vaxta qədər kimə baxmışdım ki, ona elə bax​dım. Axı mən niyə, bilə-bilə, görə-görə buna yol verdim. Mənə nə olub? Axı mənim deyiklim var. İlahi, bu işlərin sonu nə ilə bitəcək?

Turan çarpayısında rahatlayıb Özgülün arxasınca tələsən Həyat xanım qızın divanda çırpındığını görüb, çox ehtiyatla onun yanında oturub, əlin onun saçlarına çəkib:

– Mənim əziz bacım, sən Allahın bəndələrinə yardım gön​dərdiyi mələksən. Mən sənə başqa söz tapıb yaraşdıra bil​mi​rəm. Sənin əzabın özündən deyil, mələkliyindəndi. Böyük bacı kimi məni eşit. Al bu həbi at, bu suyu da iç. 

Özgül yalvarışa dözməyib dikəlib əli-dodağı əsə-əsə həbi atıb, suyu içib yorğanı başına çəkib titrədi.

Professor saat on ikidə Özgülə  zəng elədi. Telofon  bağlı idi. Özgül telefonu niyə bağlasın – deyə o, narahat oldu. O, Hə​yat xanımın telefonunu yığdı. Salam verib - niyə Özgülün te​le​fo​nu bağlıdı? – deyə soruşdu. De görüm bir narahatçılıq yox​du​mu? 

Həyat xanım cavab vermək istədi. Ancaq professoru narahat etmədən vəziyyətən onu hali etmək üçün fikirləşdi. Burda baş verən xırda hadisəni də ondan gizlətmək olmazdı. O, tutuldu. Fikrin bir yerə toplamaq, həm də həyəcansız danışmaq üçün ləngidi. Professor Həkimin ləngiməsindən ona cavab ver​məyə çətinlik çəkməsindən narahat oldu. O, özündən asılı olmayaraq:

– Həyat xanım, niyə mənə cavab vermirsən? Bəlkə məni yaxşı eşitmirsən? Mən sənin çətin nəfəs aldığını duyuram. De görüm nə olub? Özgülü telefona çağır.

Nəhayət, Həyat həkim özün toplayıb:

– Professor, narahat olmayın. İndi sakitlikdi. Turan dur​du​ğu yerdə yıxılmışdı. Yenə qıc oldu. Özgül vurulan iynənin do​zasını artıraraq ona vurulmasın istədi. Mən də elə elədim. O sakitləşib yatıb. Ancaq bu hadisədən Özgül çox sarsıldı. Ona yalvar-yaxar dərman içdirdim. Lakin hələ də özünə gələ bil​mir. Elə indi onun otağından çıxmışdım ki,siz zəng elədiniz.İndi mən nə edəcəyimi bilmirəm. Gəlirdim sizə zəng etməyə.

– Yaxşı, Həyat xanım, sən Özgülün yanında ol. Əliyə de otursun Turanın yanında. Mən gəlirəm. Professor oz xidməti maşınına yox, xəstəxananın təcili yardım maşınına oturub - hə​yəcan siqnalını qoş, imkanın olan sürətlə sür - dedi. Səsin vil​la​da eşidiləcək məsafəsində professor sürücüyə - səsi söndür – dedi. Həyat həkimə xəbər verdilər ki, professor gəldi. O pro​fes​soru ev qapısının girəcəyində qarşıladı. Professor onun qızar​mış gözünə, pörtmüş üzünə baxıb ikisinin də vəziyyəti necədir? - deyə ondan soruşdu.

– Turan sakitdi, elə o vaxtdan yatıb. Özgül çırpınıb çox ağlayıb. İndi yuxuya getdi.

– Yaxşı, sən onun yanında ol, mən gəlirəm. Bir də mənə de görüm, Turan harada yıxılıb?

– Turan öz otağında. Səhər yeməyinə gəlmək istəyəndə. 

– Yaxşı-yaxşı, - deyib professor öz otağına keçib, ekranı qoşub lenti fırlatdı ki, Turanın yıxılma vəziyyətini izləsin. O, bu otağa bir çox yerdən güclü ötürücülər qurdur​muşdu ki, xəs​tənin sifətində baş verən ən xırda dəyişikliyi izləyə bilsin. Tu​ranın çox yaxşı əhvalda yeriməyə başlayarkən qəfil dayanıb, dəsmalı ağzına tutub, səndirləyib yıxılmasından bildi ki, indi qəbul etdiyi dərman onun qanında olan heroinlə birləşib, nə​fə​sinə çox pis iy verib. O, həddindən artıq zəif olduğundan ürək bulanmasından tıxcanıb huşun itirib, yıxılıb. Burada qorxulu bir şey yoxdur. 

Düyməni basdı. Həyəcanla Turanın yanına girən Özgülü izləməyə başladı. Oturub Turanın başını dizinin üstünə qoyan, onun qıc olmuş əlini ağzından dartıb qoparan və onun tərini sil​məyə başlayan Özgülün bədəninin necə əsdiyini gördü. Turan ikinci dəfə qıc vəziyyətinə düşəndə qolları ilə Özgülün belini qucaqlayıb sıxanda qızın sifətinin pörtdüyünü, gözlərinin al qana döndüyünü və bir anın içində onun necə üşüdüb əsdiyini müşahidə etdi. Turana iynə vurulub onun qıcı açılıb özünə gə​ləndən sonra, onun başını ehmalca yastığın üstünə qoyub, onu çalacaq gürzədən qorxurmuş kimi sıçrayıb çölə qaçdığını iz​lə​yib, düyməni basıb kameranı söndürdü. O, bir an əlini çənəsinə dayayıb fikrə getdi. Ayağa qalxıb Özgülün otağına dikəldi. Çox ehmalca yanın çarpayının üstünə qoyub, əlin Özgülün saçında gəzdirdi. Əlin təmasından yarıhuşlu Özgülə elə gəldi ki, bu əl atasınındı. O diksinibmiş kimi yerində çevrilib az qala nəfəsinə söykənmiş professoru görüb qalxıb yerində oturdu. Professor onun başın əyib, çiyninə qoyub yenə saçına sığal çəkdi. Ba​yaq​dan dolub-boşalmış Özgül bu nəvazişdən əsinib hıçqırdı. Pro​fessor nəfəsini toplayıb:

– Səni çox əziyyətə saldım, qızım. Elə bilmə ki, sənin nə cür əziyyət çəkdiyini, hansı sarsıntılarla üzləşdiyini mən duy​muram. Mən indiyə kimi sən qəlbdə ana-bacını əvəz edə bi​lə​cək bir həkim, qadın ola biləcəyini təsəvvürümə gətirə bilmə​mişəm. Sən mənim bundan sonrakı ömrümün, talehmin ya​nın​da bir çıraq olacaqsan. Mən heç vaxt nə belə düz, nə də belə səhv qərar vermişəm. Səni mən yox, Allah seçib verib mənə bu iş üçün.

İndi səndən bir ricam var. Mən də iki gündü rahat çörək yeməmişəm. Əgər mənimlə birlikdə çörək yeməyə razılıq ver​sən müəllim atanı çox sevindirmiş olarsan. Qalx, ağıllı qızım. Üzünə su vur. Səni süfrədə gözləyirəm.

Özgül professorun çiyninə sıxılıb hönkürəndə az qala ona yalvarıb, demək istəmişdi:

– Professor, məni azad elə gedim burdan. Bu işə mənim gücüm çatmır. Birdən fikirinə gəlmişdi ki, bütün tələbə yol​daş​ları bir ağızdan - Özgül ona tapşırılmış təcrübəni yaxşı başa vu​rub gəldi - deyə urra ilə onu lağa qoyacaqlar. Bir də ilk dəfə baxdığı şəkildə Turanın ona yalvarışlı baxışları yadına düşdü və boğulub qaldı.

Professor süfrədə oturub Özgülü gözləyirdi. Həyat xanım ona yaxınlaşıb – professor, o, əl-üzünü yuyur, çox keçməz ki, gələr - dedi. Professor on beş illik bir kafedrada yanında işlə​yən bu ağıllı, bacarıqlı qadına təşəkkürünü bildirib, ondan da xahiş etdi ki, onlarla nahar eləsin. Həyat xanım ona bu təklifinə görə səmimi razılığın bildirib əlavə etdi ki, - siz o qızı ye​dirt​sə​niz mən də çox rahat olaram - deyib aralandı. Çox çəkmədi ki, Özgül süfrəyə yaxınlaşıb, səmimiyyəti ilə professora salam ve​rib, iştah arzulayıb onunla üz-üzə oturdu. Professor dodaqaltı hansısa süfrə duasın edib, hər iki əlin üzünə çəkib:

– Hə, qızım, bismillah, başlayaq görək hansımız bu süfrə​dən qalib ayrılacağıq. 

Onlar əllərini çörəyə uzatmaq istəyirdilər ki, Əli bir az ye​yin addımlarla onlara yaxınlaşıb:

– Professor, Turan ayılıb qalxdı. O, da səhər yeməyin ye​məyib əgər... 

Hə, - çox yaxşı - deyib, professor Əlinin sözün kəsib Öz​gülə baxdı. Özgül qızarmış halda professorun baxışındakı sua​lın cavabsız qoyub başın aşağı saldı. Professor bu halın nə de​mək istədiyini duyub:

– Qızım, onda məni bir dəqiqə bağışla, bura gələndə onu görməmişəm. Mən ona baş çəkim görüm ehtiyacı nəyədi. Müm​kündü ki, onu nahara gətirim? 

Professor Turanın otağına girib, onun əhvalını yaxşı gö​rüb, sevinib onu qucaqlayıb:

– Mənim balam gözümə çox işıqlı dəydi. Bilmə ki, əmin səni buraxıb bir dəfəlik kənara çəkilib. Mən uzaqda deyildim. Ayrılığımız elə beş-altı saat idi ki, ona da dözməyib qayıdıb gəldim. Gözünə görünməməyimin də səbəbi o olub ki, sən sı​xılmayasan, özünü rahat hiss edəsən.

– Əmi, bilirdim, burdasan. Vallah, heç mən də istəmirəm ki, sən işindən olub burda qalasan. Buna ehtiyac da yoxdu. Sən işində olsan mən özümü çox yaxşı hiss edərəm. Ancaq heç bil​mədim nə oldu. Özü də bu gecə elə rahat yatmışam ki, belə şi​rin yatmağım yadıma düşmür. Çox pis ürək bulanması oldu. Sonra bilmədim nə olub. İndi də yaxşı yatmışam.

O istədi deyə ki, gördüyüm pis yuxuları çıxmaq şərti ilə elə yatmışam ki, bayaq hiss etdiyim aclıq da yadımdan çıxıb. 

– Hə, oğlum, elə sənin o ürək bulanmanın da bir səbəbi güclü yeməməyindi. Nəinki güclü, heç azı da vaxtlı-vaxtında yemirsiz. Mütləq yemək işini qabağa salmaq lazımdır. İndi tez ol, üzünə su vur, gedək. Mən də acam. Sizinlə birlikdə nahar etmək istəyirəm.

Professor “sizinlə birlikdə” deyəndə Turanın yadına Özgül düşdü. Səhər-səhər onunla birlikdə süfrədə oturacaqdılar. O, özünə söz vermişdi ki, bu gün süfrədə necə olursa olsun ona diqqətlə baxacaq. İndi o görəsən haradadı? İndiyə coxdan çö​rə​yin yemiş olar. Onda bəs professorun “sizinlə” məni, o birin deyəndə kimi nəzərdə tutur? Yoxsa əmi, siz istəyirsiniz gedin,  mən bu dəqiqə gəlirəm. Yox, - deyə professor əli ilə ona tez ol​masını və gözləyəcəyini işarə etdi.

Professor gətirib Turanı özü ilə yanaşı, Özgüllə üzbəüz otuzdurdu. Özgülün bədəninə yenə od töküldü. Boğazı kilid​ləndi. İçərsindəki hiddət onu boğurdu. O, öz-özünə: “Sənə kim demişdi ki, bu oğlanın başın götür qoy dizinin üstünə, o da sə​nin belini qucaqlayıb var gücü ilə özünə sıxsın”. 

Turanın sifətini söykədiyi yer, hələ də alovlanıb yanırdı. 

– Mən nə həkimlik üçün, nə də şəfqət bacısı üçün yetişmə​mişəm. Allah şahiddir ki, mən bu oğlanın başını dizimin üstə başqa məqsəd üşün qoymamışam. Buna bax, bu da gəlib elə oturub ki, guya onun bundan xəbəri olmayıb. Birdən gözlərin açıb görərdi ki, başı mənim dizimin üstündə ana balasın quca​ğına alan kimi, almışam onu qoynuma, hələ bir üz-gözünün tərini də silirəm. O, olmasın, başqası olsun. Kim inanar ki, mən bunu şəfqət bacısı kimi, bu professorun tapşırığına görə edi​rəm. Yaxşı ki, professor mənə deməyib ki, lazım olsa onun üz-gözündən də öpərsən. Belə ki mən başlamışam, bunu da edər​dim. Allah bilir, professor da ekranı açıb, lenti fırlayıb, mənim çıxartdığım oyuna baxıb, məni bir az da qabağa aparıb uçu​ru​ma itələmək üçün belə qəlb sahibini tərifləyir. Ona nə lazımdı. Lazımdı ki, necə olursa-olsun qardaşı oğlu sağalsın. Özgülün taleyi alovlana da bilər, sönə də. Professorun təkrar salamında və duasında Turanın nə dediyi- demədiyi, ona tərəf baxıb-bax​mamağı itib batdı. Əslində heç Özgül onun tərəfə də bax​madı ki, görsün o nə edir, nə deyir və hara baxır. O, yenə bu pro​fes​sor olmasaydı, Turanla ikilikdə özünü arsızlığa qoyub baş ver​miş hadisəni yüngülləşdirərdi. Bundan onun xəbərinin olma​masını fikirləşib çörək yeyə bilərdi. Professorun yanında bir sı​xıntılıq da üstəlik gəldi. Bunu da otuzdurdu yanında. Özü də mənə deyib ki, görək kim bu süfrədən qalib qalxacaq. İndi ya​rı​şın əmi-bala görüm, hansınız qalib çıxacaqsınız.

Professor Turanın da, Özgülün də rahatlığından arxayın olub çörəyə əl uzatmaq üçün Özgülə baxdı. Gördü ki, qızın ya​nağındakı damarlar bir bəhanə lazımdı ki, gərginlikdən part​la​sın. Bir an keçməyəcək ki, Özgül hönkürüb ayağa qalxacaq. O bildi ki, bu pərtliyin səbəbi ancaq onun tutduğu hərəkətə gö​rə​di. O Turanı elə görüb, özündə olmayıb, onun başını dizləri üs​tə qoyub. Turan ayılandan sonra o, bunun dərinliyinə varıb, səhv etdiyini başa düşüb. İndi onun ağır peşmançılığını keçirir.

Professor Özgülün ilk dəfə Turanın şəklinə baxanda rəngi​nin necə dəyişdiyini görmüşdü. İndi vəziyyət başqa cür idi. O ləngimədən bu qızın pərtliyini aradan götürməli idi. O başını qaldırıb yaxında gözləyən xidmətçi Dərya xanıma uca və şən səslə:

– Dərya xanım, zəhmət olmasa, oradan mənə əlli qram şə​rab gətir.Mən bu gün çox sevinirəm. İşi tələsik görəndə çox şey adamın yadından çıxır. 

Bu sözünə görə professor özlüyündə fikirləşdi ki, qaş qa​yırmaq istədiyim yerdə vurub gözü də çıxartdım. İndi Özgül bu sözü də özünə götürüb fikirləşəcək ki, mən onun Turanın başını dizləri üstə qoymasına işarə vururam. O, səsinə yumşaqlıq və hərəkətinə şənlik gətirdi ki, indi etdiyi səhvi bir az düzəltsin. Mən bir az gec hiss etdim ki, Özgül balamla öz evimdə birinci dəfədir ki, süfrəyə əyləşib çörək kəsirəm.

Dərya xanım şərabı gətirib onun qarşısına qoydu. Pro​fes​sor şərabı əlinə götürüb böyük izdiham arasında çıxış edirmiş kimi, şaxlanıb səsin artırıb:

– Mən bəlkə də indiyə kimi kiminsə qarşısında belə qəl​bimdən gələn söz demək ehtiyacında olmamışam. Mən bu söz​ləri sizə deyirəm, həm də özüm-özümə hesabat verirəm. Mə​nim indiyə kimi bütün qonaqlarım daxil olmaqla bu mən​zi​lim​də Özgül dəyərində, onun kimi məsum, əziz qonağım olmayıb. Bu gün çox şərəf duyuram və hədsiz sevinirəm. Tələbələrim arasında ömrümə birdəfəlik və ədəbi yol tapmış, heç vaxt mən​dən və bizim ailədən ayrılmayacaq bir övlad tapmışam. Özgül, mən bunların bir hissəsini sənə demişəm. 

Mən ömrümdə baş verməyən bir çətinlik qarşısında idim. On illik sınaqdan keçmiş, qardaş əvəzi dostum, elmdə heç də məndən geridə qalmayan professor Namiq bəy canı qədər sev​diyi, birinci övladının yüngül bir psxoloji durumdan çıxması üçün məndən yardım istəmişdi. Söhbət vəziyyətin ağır-yün​gül​lüyündən getmir. Söhbət bu işdə mənim üzərimə düşən çox bö​yük bir mənəvi məsuliyyətdən gedir. Siz bilirsiz ki, təbabətdə tək başına nə müalicə ola bilər, nə də uğur. Bu işdə mənə mə​nim özüm qədər can yandıra bilən bir köməkçi lazım idi. Bu işin görülməsi üçün məndən tibbi təcrübə, o adamdan isə in​san​lıq naminə, şəfqət bacılığı adına qurban verə biləcək ürək tələb olunurdu. Belə bir insan siz oldunuz və məni bu işin ağır​lı​ğın​dan xilas etdiniz. Mən bu şərabı içirəm peşəsini mənəviyyatına və şərəfinə bərabər tuta bilən və bundan da əzab çəkən Özgül tələbəmin və balamın şərəfinə. 

Professor şərabı içib, hərlənib Özgülün yaş axan göz​lə​rin​dən öpüb, onu durğuzub aparıb, özünün sağ tərəfində otuz​dur​du ki, onu az da olsa gərginlikdən xilas etsin; o da çörək yeyə bilsin.

Özgül qarışıq fikirlərin burulğanında boğulsa da, profes​so​run onun haqqında dediyi sözlərə qulaq asır, bunların haradan yaranıb niyə ortalığa gəlməsinin səbəblərini axtarırdı. O qərara gəlirdi ki, professor onun haqqında dediyi sözləri səmimi deyir, onu qəlbinin tələbi ilə qiymətləndirir. Bu gün mən professora lazımam. Onun mənə ehtyacı var. onun istəklərini ürəyincə ye​rinə yetirirəm. Professor bəlkə də bütün bunları düzgün qiy​mətləndirir. Adi insanlıq borcu, həkimin xəstəyə nəvazişi, şəf​qət bacısının xəstələr qarşısında özünü istək və ünsiyyət mə​lai​kəsinə çevirə bilməsi, özünü şəxsi hisslərdən məhrum edib bü​tövlükdə xəstəsinə həsr etməsi lazımdı. Bütün bunları etməyə cəhd et​di​yi​mə görə ölkədə məhşur, dünyada tanınmış professor məni böyük həkimliyə və öz şəxsi ailəsinə qəbul etməklə yanaşı, əziz balası da elan etdi. Nə həkimliyə, nə şəfqət ba​cı​lı​ğına, nə də hə​yata düz-əməlli vəsiqə almayan mən isə dünən şəklinə baxdığım bir oğlanın bu gün başını dizlərimin üstünə qoyub, sirinə-sifətinə sı​ğal çəkirəm. Niyə? Bunun günahı özümdə, bu professorda, yox​sa ondan o tərəfdə oturan o oğlan​dadı? 

Onun əlindən çəngəl çini boşqabın üstünə düşüb cingiltili səs çıxartdı. O, hərəkətinin üstünü ört-basdır etmək üçün tez çəngəli götürüb boşqabımdakı iri ətin tikəsini ağzına qoydu. Bu tikəni ağzında fırlayıb dişinin arasına sala bilmədiyini görüb tələsgənliyin nə qədər zərərli olduğunu başa düşdü və özünə söz verdi ki, heç vaxt heç bir hərəkətində tələsib səhvə yol ver​məyəcəm.

Turan gecə ay işığının yaratdığı füsunkarlığı içərsində Öz​gülə doyunca baxmadığına görə alovlanıb yanaraq o cür fürsəti əlindən qaçırtdığı üçün özünü danlayırdı. Başın aşağı salıb göz​ləyirdi ki, əmisi sözün qurtarsın, sonra da o, başın qaldırıb Öz​gülə yaxşı-yaxşı baxsın. Əmisi də sözün düz-əməlli qurtar​ma​mış durub Özgülü gətirib yanında – onun görə bilməyəcəyi bir yerdə otuzdurdu. Turanın gecədən fikirləşdiyi, səhərdən yə​qin​ləşdirdiyi Özgülə baxmaq məqsədi baş tutmadı. Bayaqdan süf​rədəkilərin hamsını yeməyə hazır olan iştahası ağzındakı tikəsi ilə sona çatdı.

Professor  nahardan sonra Turanın barəsində və aparılan müalicələrə dair Özgüllə söhbət aparmağın mənasız olduğunu hiss edib, Həyat həkimə bəzi məsləhətlərini verib çıxıb getdi. 

Özgül otağına çox kefsiz girdi. Həvəssizliyi şüurunu öləzi​ləşdirmişdi. Fikirləri qatı dumanlıqda pərən-pərən olmuşdu. Turanın başını dizin üstünə qoymasından bədəninə tökülən his​sin ağırlığı onu sustaltmışdı. Halsızlıqdan, həm də qarma-qarı​şıq fikirlərdən yaxa qurtarmaq üçün yatmaq istədi. Ağzı üstə di​vana uzandı. İçərsində hələ də sönməyən alovun hərarəti si​nəsinə yığılıb onu boğdu və o ayağa qalxdı. Mizin üstündəki kitablardan birini götürüb oxumağa başladı. Bir də xəbər tutdu ki, gözü gah kitabda, özü gah professorla dalaşıb-savaşmaqda, gah da əlində dəsmal Turanın sir-sifətinin tərini silmək​dədir. 

Kitabı kənara qoyub ayağa qalxdı.İstədi vanna otağına girib su şırnağının altında dayansın ki, bəlkə sinəsindəki, sifə​tindəki istiliyi yuyub yüngülləşdirsin. Fikirləşdi ki, bu suyun şı​rıltısı da, adamın boyun-boğazından üzü aşağı süzülüb, sinə​sin​dən şırım açıb bədənin hər yerindən mışıl-mışıl axması da ada​mın odun-alovun azaltmaq əvəzinə, bir az da alovlandırıb, qa​nadlandırıb haralarasa səsləyir.

O, özünə baxıb fikrində dolaşan hissləri danlamaq üçün güzgünün qarşısında dayandı. Güzgüdə ümumi görkəminə ba​xıb özünə deyəcəyi sözləri haradan başlayıb, harada qutarması haqqında fikirləşdi. Turanın şəklinə baxdığına görə gəlib bura düşmə​sinin, belə hala qalmasının əsas günahkarı gözləri oldu​ğundan ondan başlamaq istədi. O, gözlərinə baxdı. Bədənində hiss etdiyi əzginlikdən, yorğunluqdan gözlərində əsər-əlamət yox idi. Bir az da güzgüyə tərəf əyilib, gözlərin güzgüyə yaxın​laşdırıb gördü ki, gözlə​rində heç vaxt görmədiyi bir işıq var. Hiss edib duymadığı bəxtəvərlik işığına bükülmüş bir ecazkar​lıq var gözlərində. O gözlərin sehirə, sirrə dönmüş aləmdən ya​yındırdı. Baxışların qaldırıb gözlərinin üstündəki qaşlarına bax​dı. Sonra qızıl ovucda qızıla çalan bulaq suyu kimi axıb qaşla​rına birləşmiş alnına göz dikdi: 

– Bunlar nədi belə? Elə bil bu gördüklərim mənə aid deyil. 

Gözlərinin sehirli işığından cilalanmış, cilvələnmiş kirpik​ləri sızlayan qəlbinin yaralı siminə donmuşdu. Qaşları açıq sə​ma ilə ulduzların arasında dayanmış üç günlük ay parçasına dönmüşdü. Sifəti səhər duruluğunda çıxmaqda olan günəşin üfüqdə yaratdığı qızılgül rənginə bürünmüşdü. O yanağına ba​xanda, oradakı zərifliyin, duruluğun gözləri​nin yerində zümrüd suyunun işığı ilə bəzənib nur işığında yandığını gördü. 

O, bir az güzgüdən kənara çəkildi. Dodaqlarını açıb nəsə demək istəyirdi ki, gözləri bal şirəsi ilə cilalanmış iki qızılgül yarpağı kimi öpüşən dodaqlarına zillənib qaldı. Al qumaş ipək kimi zərif dodaqları səhər çiçəyi kimi göz oxşayırdı. Çənə​sin​dən aşağı axan boyun-boğazına baxanda nəfəsi tıxcandı. Birdən Özgülün yadına düşdü ki, onun dəyişib birdən-birə bu hala düş​məsi nə Professorun onu bu işə qoşması, nə də onun bu oğlanın şəklinə baxması, nə də əlini onun sir-sifətində gəzdirməsi ilə bağlıdır. O, boş yerə günahları bunlarda görür. Özündə olan bu dəyişiklik dünən dənizin ləpə döyənində oturub sehirli aləmlə söhbətindən sonra baş vermişdi.

Özgül geyinib dənizə tərəf getdi ki, onun dünənki pıçıl​tı​la​rının bəzilərinin cavabını versin. Bəzi sualları da ondan so​ruş​sun. O, dənizin ləpədöyənində dünən oturduğu daşın üstündə oturub dənizin diqqətin özünə çəkmək üçün dünənkilərdən bö​yük bir daş götürüb onun böyük ləpəsinə çırpdı.

Turan otağa girib nə edəcəyini bilmədən bir az var-gəl etdi. Paltarını soyunub otaq paltarını geyindi ki, çarpayıya uza​nıb bir az yatsın. Yadına düşdü ki, indi yeməkdən sonra ona iy​nə vurub dava-dərman edəcəklər. Fikrindən “gərək paltarımı soyunmayaydım” keçdi. Deyəsən, o paltarları Özgül özü mə​nim üçün seçib ayırmışdı. Ola bilsin ki, o paltarlar onun xoşuna gəlir. O, gözlərini qapıya dikib nə vaxt bu şəfqət bacısının qa​pını açıb içəri girməsini gözlədi. Özünə bərk-bərk söz verdi ki, o içəri girib çölə çıxana qədər gözlərini ona dikib ondan ayır​mayacaq. 

Qapı açıldı. Özgülün əvəzinə Həyat xanım əlində dava-dərman içəri girdi. Turanın içərisi buruldu. Ona elə gəldi ki, bu qadın Rəqsanədi. Ona heroin gətirir ki, tez ol ürəyin istəsə də, istəməsə də başını aşağı sal, burnuna cək. Üstündən də sənə cənnət iynəsi vu​rum.

Nəyinsə təsirindən Turanın bədəni micilləndi və əsdi. Hə​yat həkim Turanın sifə​tində baş verən dəyişikliyi gördü. Ancaq bunun içəcəyi dərmana, vurulacaq iynəyə görə baş verdiyini hesab edib, onu xoş dilə tutub qəlbini açmaq üçün dava-dərman edib çıxıb getdi. 

Turan çarpayıya girib yorğanı başına çəkib:

– Bəs onda bu şəfqət bacısı burada nəyə görədi? Bu dava-dərmanı o niyə etmir? Professor onu niyə bu qədər tərifləyib çı​xıb getdi? Heç olmasa o da gəlib bu qadının yanında bir az du​raydı. Mən niyə xəstə kimi bu otaqda bükülüb qalmışam?

Zalda yumşaq kürsülər düzülmüşdü. Turan qalxıb indi çı​xartdığı paltarı geyib otaq​dan çıxdı. Gedib divanda oturdu. Əv​vəl başın aşağı saldı ki, indi o tərəf-bu tərəfə keçəcək o şəfqət bacısı elə hesab etməsin ki, ona görə çıxıb burada oturub. 

Bir az keçdi, ayaq səsləri eşitdi. Ürəyi döyünməyə başladı. Özüdə eşidirdi ki, ayaq səsləri ona tərəf gəlir. Bu vaxt o daya​nıb onun qarşısındakı mizin üstünə çay,müxtəlif mürəbbələr qoyan qadına baxdı. Baxdı gördü ki, bu nə Özgüldü, nə də o Həyat həkimdi. Öz-özünə: 

– Nə olsun, məcbur deyil ki, bu çayı şəfqət bacısı gəti​rəy​di. Bunu xidmətçi etməlidir. O, harda olsa, indi gəlib çıxar. Ya da buradan harasa ötüb gedər. Mənə də deyər ki, Turan, darıx​ma indi bu dəqiqə qayıdıb səninlə çay içəcəm. 

Bu vaxt yenə arxa tərəfdən ayaq səsləri gəldi. Bu bayaqkı ayaq səslərinə oxşamırdı. Yəqin elə o özü əvvəl çayı göndərib, sonra da özü gəlir ki, mənimlə çay içsin. Onda niyə bəs özünə də fincan göndərməyib? Yəqin ki, özüylə gətirir. Çatan kimi də özünü atdı kresloya. Üzü bu tərəfə otursaydım, bilərdim gələn kimdi.

Nəhayət o, gözaltı baxdı ki, gələn Həyat həkimdi. Ona bir qabda çərəz gətirmişdi. Həyat həkim Turanı çoxdan görmür​müş kimi, ona şirin salam verdi. Çərəzi mizin üstünə qoyub, onunla üzbəüz oturub, çox səmimiyyətlə ona baxıb: 

– Turan, çox yaxşı elədin, otaqdan çıxıb burda oturdun. Mən istədim sənə deyəm ki, Turan, gördün ki, otaqda darı​xır​san çıx çölə, istəyirsən burda otur, istəyirsən çıx həyətə.

Həyat xanım istədi desin ki, get dənizin sahilinə, sonra öz-özünə qorxub fikirləşdi ki, buna dənizin qırağına getmək olmaz hələ. İraq olsun, birdən bir şey olar. Bu cür xəstəliyə tutulmuş cavanlardan nə desən gözləmək olar. 

O, sözün dəyişib:

– Harada istəyirsən, orada da gəz. İstəyəndə otur çərho​vu​zun qırağında. Adamın orada oturmaqdan ötrü ürəyi gedir Mə​nim də gözüm qalıb orda. Ancaq vaxt tapıb gedə bilmirəm. Burda da oturmağın otaqdan yaxşıdı. 

Bu vaxt Turanın üzbəüz olan çöl qapı açıldı. Fikri həkim​də olan Turan bir anda elə bildi ki, bu qapını açan şəfqət bacı​sı​dır. O, dik atılıb qapıya tərəf baxdı. Gələnin o yox, başqası, yə​ni Əli olduğunu görüb pərt halda başını aşağı aldı. Həyat həkim Turanın bu ha​lın narkomanlarda yaranmış zəiflikdən və həssas sinir sistemlərinin pozulub gərilmə​sindən yaranan hal kimi yozub Turandan əlavə nə lazım olub-olmadığını soruşdu. Tu​ran​dan “heç nə lazım deyil, çox sağ olun” cavabını alandan sonra ona dedi ki, iki saatdan sonra ona sistem köçürüləcək. 

Həyat həkim qalxıb getdi. Turan bu gəlişdən, bu xəbərdən bir az da pərt oldu:

– Deməli, sistemi də bu qadın köçürəcək. Deməli, o şəfqət bacısı məni nə müalicə edəcək, nə də buralarda görünəcək. Bir-iki gün buralarda görünmək üçün gəlibmiş. Allah bilir, bəlkə də çıxıb gedib. 

Turan şəfqət bacısı haqqında belə düşünməsinə, heç bir əsas olmadan onu arzulayıb görmək istəməsinə birtəhər, qəribə baxdı və öz-özünə - niyə mən belə düşünüb özümü müalicə edəcək və etməyəcək şəfqət bacısına bağlanmaq istəyirəm – dedi. O, bu barədə qorxa-qorxa olsa da Özgülü özü ilə bu ya​xında yaşadığı ömrün içərisinə aparıb onun haqqında başqa cür fikirləşməyə cəsarət etməsə də, ancaq özlüyündə fikirləsdi ki, o elə indiki dəmdə üç ay bundan qabaq sevgisinə inanmaq is​tə​diyi, özüdə görkəmdə heç də bu şəfqət bacısından geri qalma​yan bir qıza görə düşüb. İndi də dərdini götürüb gəldiyi yerə çatar-çatmaz başqa bir qıza meyl salıb bağlanmaq istəyir. 

– Əmimin mənim müalicəm üçün ayırdığı qıza mən başqa münasibətlə baxmaq istəyirəm. Onda mən hansı sifətlə burda qalıb onun gözünə görünə bilərəm. 

Turan dərindən fikirləşəndə baxıb gördü ki, onun qəlbində bu şəfqət bacısına qarşı heç bir pis niyyət, hətta ona qarşı dün​ya sevgisi, məhəbbəti də yoxdur. Ancaq nədənsə bu qızdan öt​rü darıxır. Bu qızın ona verdiyi dəsmalda ilahi bir sirr var. Bu ətir özgəni uzaqdan alıb gətirib sənə yaxın dost, sevgili etmək üçündür elə bil. Bu dəsmalda, dəsmaldakı ətirdə ona qarşı ev​lə​ri qədər, anası, bacısı qədər doğma olan bir yaxınlıq var. Elə bu qızın özündə də, onun baxışında da Turanın başa düşmədiyi, ancaq ona çox təsir edən bir gerçək doğmalıq var. Elə bil bu qız ona uşaqlıqdan dayəlik edib, onu ozünə bağlayıb. Niyə onu görəndə dilim tutulur, bədənim əsir. Nəinki ona yox demək, heç ona bənzər bir söz də yadıma düşmür. O da elə bil bunları bilirmiş kimi mənimlə elə davranır ki, elə bil dediyini elə​mə​səm məni danlamaq, cəzalandırmaq səlahiyyəti, ixtiyarı var. Xidmətçi qadın təzə çay vermək üçün onun yanında dayananda Turan başa düşdü ki, bir az bundan qabaq bu qadın ona çay gə​tirmişdi. Qadının - çayınız soyuyub, gedim təzələyim – ca​va​bı​na yox, sağ olun, istəmirəm – deyib qalxıb otağına getdi. Pal​ta​rın soyunub otaq paltarını geydi. Heroinə tələbat içərisini qay​natdı. Möhkəm darıxdı. Otaqda var-gəl etməyə başladı. Bədə​ninin əsməsi artdı. Yerinə girdi. Qorxdu ki, Özgül gəlib onu bu vəziyyətdə görər. Qalxıb qapının arxasını vurdu və yerinə girib büküldü. Dəsmalı yastığın altından çıxarıb burnuna sıxdı. 

Həyat xanım ekranda Turanın vəziyyətini görüb tez iynə götürüb onun otağına tərəf qaçdı. Qapını döydü. İçəridən səs gəlmədi. Yenə döydü. Çağırdı, yenə hənirti gəlmədi. O bərkdən – Turan, aç qapını - deyə çağırdı. Bu dəfə səs gəlməyəndə o qorxdu. Birdən özünə bir şey eləyər. O, bir an bilmədi nə etsin. Əli - deyə bağırdı. Yenicə yuxulamış Əli həyəcanlı səsə dik atı​lıb, artıq nəsə baş verdi - deyə səs gələn tərəfə qaçdı. Həyat hə​kim ona tərəf qaçan Əliyə: 

– Əli, sən burda dayan, o qapını açmır, mən qaçım ekrana baxım görüm ona nə oldu.

Həyat xanım ekrana baxıb, yorğanın altında Turanın tər​pənmədiyini görüb tez çölə qaçdı. Yox, ona nəsə oldu. Bu vaxt onun səsinə xidmətçilər toplanmışdı. Həyat həkim - tez Özgülü çağırın, tez Özgülü çağırın - deyə-deyə çaşmış halda çölə qaç​dı. Xidmətçilərdən bağbanın qızı Gülbəniz, aşbaz, həm də xid​mətçi Dərya da onunla çölə qaçdılar. Həyat xanım hovuzun axırına çatıb, dayanmadan Özgülə tərəf qaça-qaça - Özgül! – qışqırıb, - tez gəl ona nəsə oldu – deyə qışqırdı. Ləpələrin ara​sında sahilə tez çatıb Özgülə yetişmək uğurunda Özgülün de​yiklisi Orxanla xəstəsi Turan bir-birlərinin boğazından yapışıb ölüm-qalım savaşı aparırdılar. Özgül onları bir-birindən ayır​maq üçün  onlara tərəf atmaq istədiyi daş havada əlində qaldı. Həyat həkimin “ona nəsə oldu” bağırtısından o yerindən sıç​ra​yıb, ayağı yalın qaçmağa başladı. Onun arxasınca gedənləri Həyat həkimlə birlikdə keçib özün qapıya çatdırıb onu açmaq istədi. Ona dedilər ki, o, qapını açmır, ya da nəsə olub aça bil​mir. Özgül qışqırıb:
– Turan, aç qapını, mənəm, Özgüldü. Aç qapını. Turan, aç qapını. O, var gücü ilə qapını döyəcləyib çağırmağa başladı. Artıq ona da elə gəldi ki, ona nəsə olub.

Turan ağrıdan qıvrılırdı. Ancaq Özgülün səsin qapının çır​pılmasında eşidirdi. O,var gücün toplayıb ağrını boğmaq is​tə​yirdi ki, bədənin tapıb, əsməsin sakitləşdirib, qalxıb qapını aç​sın. Bir də Özgülün onu bu vəziyyətdə görməsini istəmirdi. Həm də ürəyində Özgülün burada olmasına, onun səsini eşit​məsinə sevinirdi. Fikrində “sən məni atıb getmisən, məndə sən​dən küsmüşəm” deyirdi. Açmıram qapını. Yox, Özgül, məni bağışla. Mənə bir neçə dəqiqə vaxt ver, qapını aça bilmirəm. O sevindi, bədəninə istilik gəldi. İndi ağrısı da azalacaq, durub qapını açacaq. Özgülü də görəcək. Bu vaxt Özgül dişin-diş​lə​ri​nə qıcayıb, bağırıb, var gücü ilə yumruqların qapının şüşəsinə çırpdı. Qapının şüşəsi sınıb töküldü. O, əlini içəri salıb qapı​da​kı açarı burub, qapını açıb Turanın üstünə qaçıb yorğanın onun üstündən atdı. Turan tər-suyun içində çevrilib ona baxdı. Öz​gü​lün havada olan əlindən qan şorpalayırdı. O, qanı görüb havalı kimi Özgül! - deyə bağırıb yerindən qalxıb yıxıldı. Özünü çat​dıran Əli Turanı qaldırıb çarpayısına qoydu. Həyat xanım əlin​də iynə çaşıb qalmışdı. Özgülün biləkdən damarının kəsildiyini görmüşdü. Bir dəqiqəyə onun da qolundan axan qan dayanmalı idi. Yoxsa o da yıxılacaqdı. Fikrində Turan dözər - deyə, əlin​dəki iynəni atdı! Əli Özgülün biləngin əlində sıx deyib otağına qaçdı. Qaça-qaça xidmətçilərə tez olun, həkim çağırın. Tez olun, təcili yardım çağırın – deyə qışqırdı. Xidmətçi qaçıb hə​kimə zəng edib, harda nə hadisə baş verdiyini növbətçi həkimə başa saldı. Professor Kamalın adın eşidən həkim, - ləngimədən gələrik – deyə cavab verdi. 

Əli Özgülün çiyinlərindən yapışıb, onu sanki güclə gətirib kürsüdə otuzdurub biləyin kəsikdən yuxarı sıxıb bağladı. Bilə​yinin sıxılmasından yaranan ağrının gücündən, həyəcanından bir az ayılıb özünə gələn Özgül sanki indi nə baş verdiyini hiss etdi. O, gözün açıb Turan tərəfə baxanda bir anlıq yerindən sıç​rayıb onu tutub saxlayan Əlidən qopmaq istədi. Bunu bacar​ma​yanda - Ona nə olub? – deyə dartındı.

– Bəlkə mən əvvəl yaxşı görməmişəm, o, özünə bir şey edib? Niyə onun yatağı al-qanın içindədi?

O qanrılıb gəldiyi tərəfə baxdı. Yerdə qan şırımı var idi. Özgül özünə baxanda tamam qan içində olan üst başın, sonra da kəsilən biləyini gördü. O, anladı ki, şüşə onun bilək damarı​nı kəsib. Bu qədər qan ancaq damardan axa bilərdi. 

Həyat xanım tampon gətirib, kəsilən yerin üstünə qoyub, möhkəm sıxıb bağladı ki, nisbətən qanın qarşısını alsın. Özgül Həyat həkimə baxıb - onun iynəsin gecikdirmə - dedi. Çox keç​mədi ki, yaxınlıqdakı xəstəxanadan tibbi yardım maşını gəldi. Özgülü maşına mindirəndə,Əli onunla getmək istədi. O qəti tə​ləblə yox deyib - sən Həyat həkimi tək qoyma - dedi. Hadisə baş verəndən onun yanın kəsdirib duran, gözlərin ondan götür​məyən, daima gözlərindən yaş axıdan Gülbənizə işarə edib - mənimlə bu gedəcək - dedi. Burada narahat olmağa bir şey yoxdu. Gülbəniz bir həkim qızın ona belə etibar edib hörmət etməsindən quş kimi tərpənib maşına mindi. Hadisənin necə, nətəhər baş verməsindən xəbərsiz olan cərrah həkim işin görə-görə Özgülə baxıb bir az da gülümsünüb:

– Qızım, niyə özünə belə xətər yetirənlərin əksəriyyəti sizin kimi gözəl qızlar olurlar?

O, xəstənin mehriban-mehriban ona baxıb dinmədiyini görüb:

– Küskünlüyün nədi ki, özünə belə qəsd etmək istəmisən. Özüdə açığı, mən Kamal professorun evində belə bir hadisənin baş verə  biləcəyinə heç cürə özümü inandıra bilmirəm. 

Yenə Özgül dinmədi. Həkim bir az fasilə verib:

– Mən bunu eşidən kimi istədim professora zəng edib mə​lumat verim. Mənim onunla şəxsən tanışlığım var. Sonra da  fi​kirləşdim ki, qoy sizin özünüzdən öyrənim ki, professora bunu necə xəbər verək. Hadisəni törədənin kim  olduğunu bilək ki, ona düzgün məlumat çatdıra bilək. Nədən ötrü, nə üstə olmağı bizim səlahiyyətimizə aid deyil. Məsləhətdi ki, professor vax​tında işə qarışıb yağdırılacaq sorğu-sualların vaxtında qarşısını alsın. Mən onu da bilirəm ki, professorun siz yaşda qızı yoxdur.

– Həkim, dediklərinizə görə təşəkkür edirəm. Sizin profes​sorla da tanış olmağınıza çox sevindim. Ancaq sizin indi tik​di​yiniz damardan çox, mənim hər iki əlimin çola barmağı və hə​min hissənin qalın əti mənə əziyyət verir. Mən hər iki əlimi dü​yünləyib, özümdə olmadan bütün gücümlə qapının şüşəsinə çırpdığımdan hər iki əlim ağrıyır.

Professorun bağ evində ona çox yaxın olan bir xəstəsi var. O xəstə bilərəkdən qapının arxasını bağlamışdı. Onun xəstəliyi psxoloji halla bağlıdı. Nə qədər çağırıb harayladıqsa, o, qapını açmadı. Ola bilsin ki, bu, onun ağrılarının tutması, onun haldan düşməsi ilə bağlı olsun. Başqa bir qorxulu hadisə də baş verə bilərdi. Mən necə olubsa, özümü necə itirmişəmsə bunu etmi​şəm. Mən xəstəyə baxan professorun iki assistentindən biri​yəm. Həm də onun tələbəsiyəm. Qapı açılandan sonra xəstənin şok vəziyyətində olduğu məlum oldu. Qaldı ki, bu xəbəri Pro​fessora verməyinizə, mənim sizdən xahişim bunu etməməyi​nizdir. Professorun bizim yanımızdan getdiyi cəmi iki saatdı. Bir azdan yenə bura qayıdacaq. Birincisi, onu işdən ayırmayın. İkincisi də o çox narahatdı. Bu hadisənin necə, nətəhər olduğun bilənə kimi çox pis sarsıntı keçirə bilər. Özü gəlib hər şeyin necə baş verdiyini biləcək. Mən də sizin bizə göstərdiyiniz qay​ğını qiymətləndirəcək və salamınızı ona çatdıracam. Bu vaxt həkim artıq son tikişi vurub, əyilib Özgülün alnından öpüb:

– Qızım, məni sıxıntıdan qurtardın, həm də çox sevindir​din. Professorun tələbəsi ancaq sənin kimi olmalıdır. Sən gələ​cəyin çox böyük həkimi olacaqsan. İndi səni palataya aparıb, sistem köçürüb başqa dava-dərman edəcəklər. Az vaxt keç​mə​sinə baxmayaraq  xeyli qan itirmisən. Bir günlük qonağımız olacaqsan.
– Həkim, sizdən çox ciddi xahiş edirəm. Mən çox nara​ha​tam. O qədər narahatam ki, burada köçürüləcək sistemin sonu​na dözə bilmərəm. Siz mənə həkim təyin edin ki, burada edə​cəklərin orada – bağ evində etsinlər, mənim də o xəstədən ar​xayınlığım olsun. Xidmət haqqın bir saata gətirib köçürəcəklər.

– Yaxşı, qızım. Sizə ehtiraz etmək mümkün deyil. Tap​şı​rıq verəcəm gedib orada müalicəni apararlar. Yazacağım müa​licəni professora göstərərsən və onları mütləq edər​sən. Çalış bir gün az hərəkət et. Qaldı xidmət haqqına, o artıq köçüb. Bu haqq həm sənin üçün, həm də professor üçün çox xırda şeydi. Mənim də sizdən bir son xahişim var. Sən özünü gör. Əllərinin və özünün incəliyinə fikir ver. Özünü də, əllərini də qoru.

Həyat xanım Turanın iynəsini vurub, xidmətçi qadınla kö​məkləşib qana batmış yatacağı dəyişdilər. Otaqda olan qan lə​kələri yuyulub təmizləndi. Əli maşınla mağazaya getdi ki, həm sınmış şüşədən tapsın, həm də usta gətirsin ki, professor gəlib çıxana qədər bir iz qalmasın. Özgül sistemin altında uzanıb, gözlərini tavana dikib baş vermiş hadisədə öz günahının çə​ki​si​ni, ölçüsünü müəyyənləşdirirdi. İlk dəfə Turanın şəklinə baxıb və bu baxışdan içərisində əsən mehin təsirindən professorun onun üzərinə qoyduğu şəfqət bacılığı vəzifəsini, bununla bə​rabər xəstəyə borcunu və bütün bunları özünün qəlbən  yerinə-yetirməyə başlamasını fikrindən keçirib, niyə özünün bu gün belə etməsi ilə barışa bilmədi. Öz-özünə: “Nə olsun ki, onun başını dizimin üstünə qoymuşam, o da ağrının gücündən belimi qucaqlayıb özünə sıxıb. Bütün bunlar əsl şəfqət bacısı üçün nə deməkdi ki. Heç şəfqət bacısı da olmasın, qəlbində özündən dolaşıq nağıl quraşdırmayan insan üçün bu adi haldı. Özüm gü​nahkaram. Mən gedib dənizlə söhbət etmişəm. Dəniz mənə nə deyib, mən dənizə nə danışmışam. Bütün bunların Turanla nə bağlılığı var. Axı mən də professorla razılaşdım, həm də bu iş​də özümü yoxlamaq üçün qərar verdim ki, necə olursa-olsun, elə etməliyəm ki, xəstə mənə bağlansın və tutulduğu vərdişdən yayınsın. Mən özüm bu yolda heç nə etməmiş xəstə özü mənə bağlandı. Bəs mən bunu istəmirdimmi? İndi nə oldu? Mən bu​na görə bu xəstəyə naz etməyə başladım. Elə bil mənə nə pislik edibsə indi ondan intiqam almağa başlamışam”.

Bayaq Turanın onu görüb – Özgül! - deyə bağırıb yerin​dən sıçraması və həmin halda Turanın ona baxması gözlərinin qa​ba​ğına gəldi. O, Özgül! - deyib bağırması ilə nə demək is​tə​yirdi. Dünən bir, bu gün iki. Hələ göz götürüb düz-əməlli mənə bax​mayan bu xəstə niyə Özgül!- deyə bağırır? Görəsən o niyə özün​dən  getdi? Bəlkə gözlərinin qabağına anası-bacısı gəldi. Ola bil​sin, o, çaşıb onları çağırmaq əvəzinə mənim adımı çəkdi.
Özgül gördü ki yenə fikrində məqsəddən uzaq haralarasa yönəlmək istəyir.

– Tanrım, mənə bu işdə kömək ol. Bu sınaqdan saf, üzü ağ çıxmağımda mənə yardımçı ol - deyə sol əlin qaldırıb göz​lə​ri​nin yaşın sildi. Turan, nə olursa-olsun, özümə söz verirəm ki, sən sağalıb bu binadan çıxmayınca sənə laqeyd olmayacam. Bilirəm, sənin bir doğmaya ehtiyacın var. Bu ehtiyac da səni bu tezliklə mənə bağladı.

O, bəlkə də ömründə birinci dəfə indiki kimi darıxdı. Bildi ki, qalxıb harasa getmək istəyir. O, qalxa bilmədiyinə, gedə bil​mədiyinə görə sıxıldı. İçəri girən Həyat həkimdən xahiş etdi ki, xidmətçinin qızı Gülbənizi onun yanına çağırsın və onun ya​nında oturub qalmasına etiraz etməsin. Həyat həkim Özgülün ona belə müraciət edib ondan icazə istəməsindən, həm də Öz​gülün darıxmayacağına sevinib, bu dəqiqə - deyib Gülbənizin arxasınca getdi. Gülbəniz mətbəxdə anasına sıxılıb ağlayırdı. Həyat həkim onlara yaxınlaşıb:

– Dərya xanım, bu qız nədən incik düşüb, niyə belə ürək​dən ağlayır? 

– Vallah, həkim, incik düşməyib. Ancaq mümkün olma​ya​nı tələb edir. Özgül adam olmadığından bunu yanına qatıb özü ilə aparıb. Bu da uşaq kimi ondan ürəklənib mənə deyir ki, mə​nə icazə ver, gedim onun yanına. O, xəstədi, bəlkə bir tapşırığı olar. Mən də deyirəm ki, həkim onun yanında, mən də burda. Sən kimsən ki, Özgül sənə tapşırıq versin.

Həyat xanım Gülbənizə yaxinlaşıb, onun saçlarına əl çə​kib: 

– Dərya xanım, Gülbəniz düz fikirləşir. Elə Özgül də onu istəyir. Mənə dedi ki, get onu gətir, qoy mənim yanımda otur​sun. 

Dərya xanım buna inanmaq istəməsə də, tay həkimin ya​lan deməyəcəyin fikirləşib:

– Elə uşağın ürəyinə dammışmış ki, belə kövrəklik edir​miş. 

O çevrilib qızına baxıb:

– Get üz-gözünə su vur. Paltarını da dəyiş. 

Həyat xanım:

– Paltarını dəyişməyə ehtiyac yoxdur. Gülbənizin gözəlliyi əynindəki paltarını bəzəyir. Ancaq üzünə su vur, gəl gedək. 

Gülbəniz Özgülün  göstərdiyi çarpayısının yanında oturdu, nə qədər elədisə gözlərin yaşın saxlaya bilmədi. Özgül sol əlin onun dizinin üstünə qoyaraq əvvəl bu qızın gözəlliyini bir də nəzərdən keçirtdi. Hardansa qardaşı Elsevər gəlib durdu gö​zü​nün qabağında. Sevindi ki, bu qızın on beş yaşı, qardaşı El​se​vərin isə on altı yaşı var. O, qohumlarında, tanışlarında, nə məktəbdə, nə də küçədə heç vaxt, heç yerdə belə bir qız gör​mə​mişdi ki, onu görən kimi bu qədər qəlbinə yatıb ürəyində özünə belə yer eləsin. Gülbəniz gülün rəngi, suyun durululuğu, çıra​ğın işığı kimi cazibəli, yapışqanlı idi. Bu qızı görüb ona bax​mamaq, ona məhəbbət göstərməmək qeyri-mümkün idi. Özgül dənizin qırağında Gülbənizi görüb, ona məftun olub, sehirə düşmüşdü. İndi bu uşaq görkəmində olan bu qızın həm niyə be​lə ağladığına, həm də onun yanağından axan yaşın ona nə qə​dər gözəllik gətirməyinə tamaşa edirdi. O gülümsünüb:

– Gülbəniz, mən səni gətirtdim ki, mən darıxmayım. Sən yanımda oturasan. Mənim də ürəyim açılsın. Sən də ağlayırsan. 

Gülbəniz əlinin arxası ilə yanağının yaşını qarışdırıb:

– Özüm ağlamaq istəmirəm. Orda ona görə ağlayırdım ki, bilmirdim sən necəsən. İndi də ağlayıram ki, sən yaxşısan. Tay ağlamayacam. 

Gülbənizin bu sözündən Özgül də, ona sistem köçürən hə​kim də güldü. Özgül Gülbənizin üz-gözündən öpüb:

– Yaxşı, dedi. Sil gözünün yaşını. Mənim əlimi əlinə al, saxla. Qoy ağrısı azalsın.

Gülbəniz onun əlin əlləri arasına aldı. Bu təmasda Öz​gü​lün bədəninə xoş ilğım yayıldı. O, gözlərin Gülbənizin göz​lə​ri​nə dikib:

– Gülbəniz, aramızda yaş fərqi olsa da, mən sənə rəfiqə olacam. Səni bacı kimi istəyəcəm. Elə bil bu mənim fikrim deyil. Bu, Allahın istəyidir. Tanrının köməyi olacaqsa mən heç vaxt səndən ayrı olmayacam. 

O, gözlərini yumdu. Qardaşı Elsevərlə onu sehirləmiş Gül​bənizi yan-yana qoyub, onlara tamaşa etməyə başladı. Bu vaxt Gülbəniz qəlbinin tələbi ilə Özgülün əlini qaldırıb dodaqlarına yapışdırıb içini çəkdi. Həkim sistemi köçürüb qalan nəyin nə vaxt ediləcəyin həm Özgülə, həm də Həyat həkimə deyib çıxıb getdi. Həyat həkim Özgülün otağına girib:

– Özgül, çox rica edirəm, mənim bu sözümdən inciməyə​siniz. Gülbəniz bir neçə dəqiqəliyə bizi tək buraxsın. Qoy heç otaqdan çıxmasın, bir az aralı dayansın. Sənə bir neçə kəlmə sözüm var. 

Özgül bu sözdən sonra dərhal ayağa qalxan Gülbənizə ba​xıb:

– Mən onsuz da indi qalxıb otaqdan çıxmaq istəyirdim. Sən get dərslərini oxu. Mən səni çox istəyirəm. Sən də məni nə qədər istəyirsənsə, o qədər də dərslərini oxu. Darıxanda utan​ma, gəl mənim yanıma. Mən də darıxanda səni tapacam. 

Həyat həkim bir xeyli yumşaq baxışlarla Özgülə baxıb:

– Deyəcəklərim qəlbinə yatmasa da, gərək məni bağış​la​ya​san. Deməkdə də başqa məqsədim yoxdur. Mən də həkiməm. Az-çox görürəm, hiss edirəm. Niyə görəsə haqqında da fikir​ləş​mirəm. Bilirəm ki, belə olması ümumi işimizin xeyrinədir. Onu hiss edirəm ki,  Turan sənə bağlanıb. Mən bütün günü onu iz​lə​mişəm. O, otaqda özün sakit edə bilmirdi. Hər an səni göz​lə​yir​di. Hər qapı açılanda dik atılırdı. Görəndə ki, gələn sən deyil​sən, dərhal halı dəyişirdi. Elə qapını bağlaması da o səbəbdən oldu. Elə bil ki, sənin görünməməyindən küsdü. Özgül, bilirəm və səni başa düşürəm. Sən də cavansan. Cox qəlbi təmiz və kövrəksən. Etdiyin hərəkətlər sənə pis təsir edir. O da cavandı, yaraşıqlıdı, həm də qabiliyyətlidi. Ancaq Allah nə yazıb, nə bu​yurub, onu da yaşayacıq. Qismətdən yayınmaq olmur. Sən ağıl​lı, iradəli qızsan. Hər şeyi yoluna qoymağı bacaracaqsan. İndi başqa çarəmiz yoxdu. Özgül, bütün bunları sənə deməkdə məq​sədim odur ki, o ayılıb gözün açanda səni yanında görsə yaxşı olar. Yoxsa  başqa cürə... İndidən mənim bədənim əsir.

Özgül sol əlini Həyat həkimin əlinin içinə qoyub:

– Həyat xanım, inanın mənə, bunu çox səmimi deyirəm. Siz əsil ana, əsil bacı, həm də təmiz qəlbli həkimsiniz. Əlbəttə, məndən fərqli olaraq siz bura təsadüfi gəlməmisiz. Professor sizi tanıyaraq bura dəvət edib. Mən də elə indi siz deyənlər ba​rədə fikirləşirdim. Bu hadisədə mənim təqsirim böyükdü. Mən istədim ki, onun gözlənilmədən mənə belə bağlanmasının qar​şısını nisbətən alım, Münasibəti yol verilə bilən axara salım. Oxşeyir-oxşeyir xəstənin nazı ilə oynamağa məcburuq. Hə​qi​qətən o, çöl-bayır görməyən adamdı. Onun bir doğma adama ehtiyacı var. Bu da bizdən asılı olmayaraq mənim üzərimə dü​şüb. İndi elə durub Əliyə deyəcəkdim  ki, o yumşaq kür​sü​lər​dən birini aparıb onun otağına, çarpayıya yaxın  qoysunlar ki, mən orada yarım uzanmış halda otura bilim. 

Həyat xanım qalxıb Özgülün üzündən öpüb:

– Sən nə Özgülsən, nə də şəfqət bacısı. Sən məlaikəsən.

Özgül kürsünü Turanın çarpayısına yaxın elə qoydur​muş​du ki, o, gözlərin açanda onu görsün. O, bir az Turana baxıb, yorğunluqdan, zəiflikdən yuxuya getdi. Professor gecədən bir xeyli keçmiş gəlib çıxdı. Sakitlik olduğun görüb otağına keçdi. Onun arxasınca içəri girən Həyat həkimin xoş görünməyə ça​lışmağına baxmayaraq, onun həyəcanlı olduğunu duyub:

– Həyat xanım, siz çox yorğınsunuz, mənə bir-iki məlumat verin və gedin istirahət eləyin. De görüm!..

Professor soruşmaq istədi ki, Turan necədi, Özgül ney​nə​yir. O, başın qaldırıb Həyat həkimə baxanda qadının göz​lə​rin​dən yaş axdığını görüb,  - burada heç bir hadisə ola bilməz, gö​rəsən, bunların ailəsində nəsə baş verib? - deyə fikirləşib, otur​duğu yerdən ayağa qalxıb:

– Həyat, nə olub? Sən niyə ağlayırsan? Evnizdə nə baş ve​rib?

– Professor, evmizdə heç bir şey baş verməyib. Heç əslin​də burda da. Şükür Allaha, ki, burda da salamatçılıqla ötüşə bildik. Özgülün biləyinin damarını şüşə kəsmişdi. O...

Professoru elə bil ilan çaldı. 

– Ay qız, necə yəni damarını şüşə kəsmişdi - deyib o, Hə​yat xanıma yaxınlaşıb çiyinlərindən tutub:

– Hanı Özgül? O, indi hardadır? Bu necə ola bilər? 

O, qapıya tərəf gedib, yenə geri qayıdıb:

– Həyat xanım, niyə dillənmirsən? Hanı Özgül?

Həyat xanım gözünün yaşın silib:

– Professor, siz Allah, məni bağışlayın. Vallah, Özgül Tu​ranın otağında yatıb. İndi o çox yaxşıdır. Ancaq o qədər qorx​muşdum ki, indi sizi gördüm, özümü saxlaya bilmədim. 

Professor cəld otaqdan çıxıb, Turanın otağının qapısını as​taca açıb içəri girdi. Əvvəl üzü ona tərəf yatan Turana baxdı. Sonra irəli gedib kürsünün içərisində əli sarıqlı boynundan asıl​mış, sifətində qan qalmayan Özgülə xeyli baxıb ayaqlarını as​ta​ca basaraq otaqdan çıxdı. Qapının ağzında onu gözləyən Həyat xanıma dedi:

– Hə, indi gedək, hadisəni mənə danış görüm, bu necə olub?

Həyat xanım hadisəni olduğu kimi danışdı. Turanın qapını bağlamasının da səbəbini, Özgülün də niyə belə etdiyini və qapının şüşəsini sındırıb al-qanın içində özünü Turanın üstünə atdığını dedi. O, Özgüllə son söhbətini danışdı və dedi:

– Özgül günahın özündə olduğunu iddia edir və söz verdi ki, bir də belə səhvə yol verməyəcək. Ona görə də o vəziyyətdə gedib orada oturub ki, Turan gözlərini açanda onu görsün. Yeri gəlmişkən, Professor, Aydınlar xəstəxanasının professoru Rə​him Özgüldən sizə salam göndərib, cərahiyyə haqqını da qəbul etməyib.

Kamal professor qapqara boğulmuş halda baş vermiş və bundan artığının baş verə biləcəyi hadisənin vahiməsindən nə fikrin toplaya bilir, nə də həyəcanını boğa bilirdi. O, qalxıb var-gəl edə-edə - günahın ən böyüyü məndədir - dedi. Onlar ikisi də gənc, səni də tək buraxıb, mən də çıxıb getmişəm. Bu başqa cür də ola bilərdi. İkisindən birinin başına nəsə gələ bi​lərdi. Ondan sonra gəl yaşa bu dünyada Kamal, görüm, necə yaşayırsan. Mən bir metrə də olsa heç bir yerə getməyəcəm. Allahın mənə yazığı gəlib. Bu dəfəni mənə bağışladı. Əmanətə bu cür münasibətə görə məni heç kim bağışlamaz. Professor Həyat xanımdan Özgüllə Turana hansı müalicələrin aparıldığı​nı soruşub ona dedi:

– Sən get yat. Özüm hər şeyə nəzarət edəcəm. 

Həyat həkim çıxandan sonra o ekranı yandırıb olmadığı müddətdə Turanın otağında baş verənləri izləyib Özgülün qa​pı​nın şüşəsini necə sındırıb içəri girdiyini və onun nə qədər qan itirdiyini gözləri ilə gördü. O, sakitləşdirici dərman qəbul edib otaqda var-gəl edib, fikri ilə süpürləşib, haldan düşüb kürsü​sündə oturub gözlərini ekrana dikdi. O, çox istəyirdi ki, gedib Özgülü ehmallıca qolları arasına alıb onun rahat yatması üçün öz çarpayısına aparsın. Ancaq bunun həm mümkün olmadığını, həm də onun şirin yuxudan ayılacağını fikirləşib, bu qədər qan itirən qızın belə narahat yatmasına çox nigarançılıq keçirtdi.

Professorun gəlişindən bir saat keçmişdi ki, Turan gözlə​ri​ni açdı. Gözləri açıldığı kimi də sehirə düşüb qaldı. O, ha çaba​ladı ki, bunun yuxu, ya gerçək olmasın müəyyən​ləşdirsin. Göz​lərin tərpətmədən,  daha doğrusu, buna halı olmadan gözlədi ki, ürəyinin çırpıntısı, nəfəsinin boğulması keçib getsin. O, gözün açmamışdan huşsuzluqdan ayılıb bədəninin çox yüngül​ləş​di​yi​ni və heç yerinin ağrımadığını hiss etmişdi. Gözlərinin qaba​ğında Özgülün xəyalının əvəzinə, onun özünü görən kimi onun içərisini əsməcə bürüdü. O, özünü elə itirdi ki, nə edəcəyini bil​mirdi. Bilsəydi ki, Özgül onun yanında oturub, o cəsarət edib gözlərin açmazdı. Gözləri yumulu Özgülün onun yanında – bir addımlığında oturmasının həyəcanını yaşayardı. O, başın tər​pətmədən gözlərin hərləyib otaqda olan hər şeyə baxdı, gördü ki, o həqiqətən ayılıb, bu da onun yatdığı otaqdır, kürsüdə yarı uzanıqlı oturub yatan da Özgüldü. Bir Özgülün oturduğu kürsü bura təzə gətirilib. O, gözlərin fırlayıb Özgülün sarıqlı qolunun döşlərinin üstündə boynundan asılı qaldığını gördü. İçərsindən onu sarsıdan gizilti keçdi. Ürəyi sapından üzülən kimi bir an boşluqda, havasız qaldı.

– Buna nə olub? Bunun qolu, əli niyə sarıqlıdır? O, niyə belə vəziyyətdə burda belə yatıb?

Birdən səksənən kimi oldu. Yuxuda Özgülü al-qanın için​də görmüşdü. Qolundan qanın necə axdığından qorxmuşdu. Yox, bu yuxuda olmayıb. Bu gerçəklikdə olmuşdu. Özü də onun qapını bağlayıb açmamasının ucbatından. Onun həyəcanı artır, bədəni əsir, əsən bədəni onu yuxudan ayıldıb bir az bun​dan əvvəl kəskin ağrının içində Özgülün onu harayladığını, qa​pını döydüyünü və nəhayət Özgülün yorğanı onun üstündən qaldırıb atmasını,üz gözünə çilənmiş qanla alacalanıb böyüyən gözləri ilə ona baxmasını xatırlatdı.

– Bəs sonra nə oldu? Axı mən yerimdən qalxdım ki,ona kömək edim. Bəs Özgülün qolu niyə kəsilmişdi? Niyə onun əlindən elə qan axırdı? Bəlkə Özgül özü qolun kəsib? Niyə özü kəsir ki? 

O, Özgülün sifətinə baxdı. Onun sifəti ağarmışdı. Nəfəs alması da hiss olunmurdu. Mənə nə olmuşdu? O yatmamışdan əvvəl bədənində olan ağrıları yadına saldı. Ondan qabaq Öz​gü​lü necə gözləməsini onun gəlib çıxmamasını, harada olduğunu bilə bilməməsinə görə çox darıxdığını və elə ona görə də acıq edib qapını bağlayıb yerinə girdiyini və onunla da birdən-birə bədənindən gözlənilməz ağrılarının qalxdığını yadına saldı. 

– Deməli, mənim ağılsızlığım ucbatından Özgül bu hala düşüb. Bu belə olmaya da bilərdi.

O, yavaşca yorğanı başına çəkib titrədi. Sonra gözlərindən bir neçə damcı yaş axdı. Ürəyi xeyli boşaldı. Zehni açıldı. Yor​ğanı üzündən çəkdi. Özgülə baxıb:

– Mən sənə söz verirəm – deyə içərisində hayqırdı. Heç vaxt bu cür, buna bənzər hərəkət edib sənə əziyyət verməyə​cəm. Axı görəsən mənim bu qıza haqqım nədir? Nəyə görə in​diyə qədər anamdan da umub gözləmədiklərimi bu qızdan is​tə​yirəm. Anam yanımda olsaydı, bu qıza bu qədər ümidli olmaz​dım.
Yavaş-yavaş onun gərginliyi özünün də yaxşı başa düşmə​diyi bir sevinclə əvəz olunmağa başladı. 

– Mən elə bilirdim ki, o, məni atıb, birdəfəlik harasa ge​dib. Demək, o yaxında imiş. İndi də qəsdən gəlib belə oturub ki, mən ona doyunca baxım. Yaxşı ki, yatıb. Allah bilir, heç yatmayıb, gözaltı mənə baxır ki, görsün mən nə edirəm. Ona baxıram, ya yox. Belə an bir də ələ düşməyəcək. Baxa bilmə​diklərimin əvəzinə ona doyunca baxım. Sonra bir müddət gör​məsəm də bəs eləsin. Allah bilir, ayılıb indi mənə nələr de​yə​cək. Sonra da qalxıb gedəcək və bir də nə vaxtsa görünəcək. Görəsən, əlimi aparıb onun sarıqlı əlinə vursam ayılmaz ki. Kürsünün yanlarına tökülmüş saçlarına toxunsam, hiss etməz ki. Ayılmayaydı qollarımın üstünə götürüb öz yerimə qoyay​dım onu. Orada rahat yataydı. Ya da elə aparıb qoyardım öz yerinə. O yatardı, mən də arxayın ona tamaşa edərdim. 

Turan bu fikirdən utanıb bunu Özgülə xəyanət hesab edib gözün ondan çəkdi. Yox, mən gərək otaqdan çıxıb gedəm. Bir də o yuxudan ayılanda gələm.

Bu vaxt Özgül yuxudan ayılıb gözlərini açdı. Turanın ayı​lıb ona baxdığını görüb, gülümsəyib:

– Turan, oyanmısan? Necəsən? Bir yerin ağrımır ki? – de​yib dikəlib oxurdu.

Turan Özgülün oyandığını görüb paltarlı olduğuna görə cəld qalxıb çarpayının yanında oturdu və az qala dizlərinin Öz​gülün dizlərinə dəyəcəyindən həyəcanlanıb boğula-boğula – yaxşıyam, Özgül. Çox yaxşıyam - deyib gözlərin Özgülün diz​lərinə zillədi. O, bu hərəkətindən utanıb başın qaldırdı. Bu vaxt Özgüllə üz-üzə, göz-gözə qaldılar. Özgül bütün vücudu ilə gü​lümsünürdü, onun işıqla dolu gözləri ağarmış sifətinə sığal çə​kirdi elə bil. Turan Özgüllə göz-gözə gəlməyə tab gətirməyib nəzərin onun gözlərindən çəkib hara baxmasının gicələyi qaldı. O, aşağı baxanda Özgülün dizlərinə, yuxarı baxanda onun göz​lərinə baxmış olurdu. Başın az yuxarı qaldırıb baxanda gözləri Özgülün boynundan üzü aşağı axan açıq sinəsinə dikəlirdi ki, bu da onu lap pis vəziyyətə salırdı. O, düşdüyü bu ağır və​ziy​yətdən çıxmaq üçün başın qaldırıb Özgülün gözlərinə baxıb:

– Özgül, məni bağışla – dedi. Mən bilmədim niyə belə et​dim. Tutduğum hərəkətdən indi də baş aça bilmirəm. Gərək be​lə etməməyəydim. Mənə nə oldusa, çox sıxıldım. Həm də elə bildim ki, siz birdəfəlik çıxıb getmisiniz. Bilsəydim bu​ra​lar​da​sız, belə etməzdim. Birdən-birə təkliyə düşməyim, bu təkliyin içində sizi də görə bilməməyim məni elə sıxdı ki, bilmirdim nə edim. Ona görə heç bilmədim niyə qapının arxasını bağladım. Yaxşı ki, ağrılarım başladı, fikrimi yayındırdı. Ləkəli oldu​ğu​ma görə hamı məndən qaçır, bundan sonra da qaçacaqlar. Mən​də belə yaşamayacam.

Diqqətlə ekranı izləyən Professor dözməyib əlin mizə çır​pıb ayağa qalxdı. 

– İlahi, sən məni hifz et. Gör nə boyda səhvə yol ver​mi​şəm. Bu səhvə görə məni cəzalandırmayıb, mənə bir də imkan verdiyinə görə sənə şükürlər diləyirəm. 

O bir anlığa təsəvvür etdi ki, Turan özünə nəsə edib. Elə bu baş vermiş hadisədə Özgül bir az da artıq qan itirsəydi... Professor bu ağır düşüncələrin arxasını fikirləşə bilmədi.

Turan əlini üzünə qapayıb:

– Özgül, məni tək qoyma. Mənə ana-bacı ol, nə olursan ol, mənə kömək elə. 

Özgül artıq boğulmuşdu. O, özü ilə əlləşirdi ki, nəfəsin toplayıb nəsə desin. Səsin gətirməyə gücü çatmırdı. O, sol əlin kürsünün yanına atıb dartındı və boğazına toplanmış səs nalə kimi bağırtıya döndü. 

– Turan, bəsdi tay, söz demə. Daha danışma. Mən dözə bilmirəm. Bir kəlmə də demə. Mənə hər şey aydındı. Səhvi mən etmişəm. Sənə söz verirəm ki, nə qədər ki, sən bu bina​da​san, sağalıb Turan kimi özünə qayıdıb, özün olmamısan mən də bu binanı tərk etməyəcəm.

Professor Özgülün bağırtısından otağının qapısına qədər yüyürdü. Sonra havalanmış kimi, yerinə qayıtdı. Yox, - dedi -öz-özünə. Mən onlara mane olmamalıyam. Nə olur olsun. Gö​rüm Özgül ona nə cavab verəcək.

Həyat xanımın gözünə təzə yuxu getmişdi ki, Özgülün sə​sinə dəli kimi yerindən atılıb, paltarına əl gəzdirib dəhlizə qaç​dı. O gah professorun, gah da Turanın qapısına tərəf yüyürüb nə edəcəyni bilmədi. Axı professor bu səsə niyə çıxmadı, - de​yə onun otağına qaçdı. Qapını döyməmiş içəri girib professoru tər-suyun içində həyəcanla ekranı izlədiyini gördü. Professor “sss” deyib barmaqlarını dodaqlarına aparıb, onu işarə ilə ya​nı​na dəvət etdi.

Gülbəniz Özgülün ona doğmalıq edib onu özünə rəfiqə seçməsinin səadətindən yuxuya gedə bilmirdi. Bu vaxt ona elə gəldi ki, yenə Özgülün səsin eşitdi. O, ovsunlanmış halda - ana - deyə qışqırıb anasının otağına qaçdı. Anasını tapmayıb – Öz​gülə nəsə oldu -deyə anasını çağıra-çağıra binaya girdi. Anası Dərya qızın qışqıra-qışqıra gəldiyini görüb cəld onu qapıda qarşıladı. İstədi yarpaq kimi əsən qızını sakitləşdirsin. Ancaq qız havalanmış kimi – ana, Özgülə nəsə oldu? O qışqırdı, - de​yib anasının əlindən qopub Özgülün otağına qaçdı. Onu orada görməyib, anasına tərəf qaçıb:

– Ana, tez ol, Özgülü mənə göstər. Ona nəsə olub. 

Anası bilmədi, nəyə görəsə Turanın qapısına baxdı. Ay​bə​niz bu baxışı Özgül oradadı kimi başa düşüb otağa tərəf qaçdı. Anası qızı saxlaya bilmədi. Havalı kimi qapını açıb bir an Özgülü axtaran qız onu görüb, hönkürə-hönkürə özün onun üs​tünə atdı. Professor bu halı görüb, başın qaldırıb Həyat həkimə baxdı. Həyat həkim bu baxışın nə istədiyini duyub Özgül bu qı​zı özü ilə xəstəxanaya aparmışdı. Bütün gün də yanında otuz​durub. Onu özünə rəfiqə elan edib. Qız özü də çox yaraşıqlı, həm də mehribandı. Özgül Aybənizi qucaqlayıb, onun saçların sığallayıb;bunu da yuxudan dəli elədik. Ola bilsin ki, anasının yanında olub, yoxsa mən elə bərk qışqırmadım ki, bunların evi​nə qədər gedib çıxsın deyə - fikirləşib əli ilə Aybənizin başın dizin üstündən ayırıb onun yaşlı gözündən öpüb:

– Qalx, bacım, mən də qalxım, gedək mənim otağıma. 

Aybəniz qalxıb Özgülün də qalxıb durması üçün bir addım geri çəkildi. Özgül kürsüdən qalxıb addım atmaq istəyəndə başı fırlandı, səndirlədi və yıxılmaq istəyəndə Aybəniz onu qucaq​la​dı. Ancaq gücü çatmadı. Özgül çöküb oturdu. Halsız halda onunla aşağı çökmüş Aybənizə söykəndi. Professor otağından qırğı kimi çıxdı. Ora çatıb Özgülü qolları arasına alıb onun ota​ğına tərəf qaçdı.O, özünü ona çatdırıb kömək etmək istəyən Əliyə də əhəmiyyət vermədi. Professor Özgülü yerinə uzandı​rıb Həyat həkimə tapşırıq verdi. Hamı Özgülün otağının qar​şı​sına toplaşmışdı. Turanla Aybəniz professordan həya edib içəri keçmirdilər. Özgül davasız-dərmansız gözlərini açıb başının üstündə onu qucaq​layırmış kimi saçlarına əl gəzdirən profes​so​ru görüb elə bildi ki, indi bir an bundan qabaq olmuş hadisə çoxdan baş verib. Bu çoxdan olub ki, professor da onun başının üstündədi. Onun ayılmasından xəbəri olmayan professor Özgü​lün professor, məni bağışla. Olmuşların hamısının günahı mən​dədi – dediyini eşitdi. Professor Özgülün belə tez özünə gəlmə​sindən sevinib, ancaq onun işlətdiyi sözdən sarsılıb, barmaq​la​rın onun dodaqlarına qapayıb:

– Danışma, mənim balam, sən günah sahibi olan gün bu dünyanın sonu olar. Günah sənin qəlbinə yol tapa bilməz. Bu​rada nə günah olub, nə baş veribsə hamısı mənim ucba​tım​dan​dı. Bunlara görə mən özümü sonra cəzalandıracam. Bu söhbəti qurtaraq. De görüm nə istəyirsən? Ürəyin çox sürətlə döyünür. Üç günün içində gör necə yorulub nə hala qaldın. Allah səni mənə yenidən verdi. Allah səni mənə axıra kimi tanıtdı. Turanı tək qoymamağına sən söz verdiyin kimi, mən də sənə söz ve​ri​rəm ki, səni tək qoymayacam. 

– Professor, xahiş edirəm hamı yorğundu. Hiss edirəm ki, qapının arxasında kimlərsə də var. İcazə versəydiniz Aybəniz mənimlə qalardı. Qalanları da sizdə, narahat olmayın. Allaha and içirəm ki, özümü çox yaxşı hiss edirəm. Ancaq yüngülvari aclığım var. Onu da Aybənizlə rahlayıb yeyərik.

– Oldu, mənim balam, oldu! Bu dəqiqə rəfiqəni sənə çat​dı​raram. 

Professor çölə çıxıb anasına sığınıb ağlayan Aybənizin al​nından öpüb:

– Sən Özgülə layiq rəfiqə olacaqsan. Buyur, bacın səni gözləyir. Ancaq bir şərtlə, ağlamaq olmayacaq. 

Aybəniz sevincindən gözlərinin işığı ilə professora cavab verib otağa qaçdı. Profes​sor Turanı qucaqlayıb, onun üz-gö​zündən öpüb, qoluna girib otağına tərəf apardı. Kamal Profes​sorun bağ evində bu gün baş verən hadisələrdən sonra Özgüllə Turandan başqa hamı bu gecəni səksəkəli yatdı. Buna görə də Özgülnən Turan səhər yuxudan hamıdan gümrah və şən qalx​dı​lar. Yuxudan belə şən, bəxtəvər oyanan Özgül dünyanı bənöv​şədən bəzənmiş xalı kimi gördü və çöllü biyabanda lalədən sə​rilmiş xalının üstündə nəfəsi kəsilənə qədər qaçmaq, oynamaq, haraylamaq istədi. Turan bu açılan səhərin günəşini hə​mi​şə​kin​dən min dəfə işıqlı gördü. Günəşin bugünkü işıq saçan saçaqlı şəfəqindən dəstə gül çələngi tutub Özgülə vermək istədi. Özgül xoş əhvalla pəncərənin qarşısına gəldi. Çölə baxdı. Çərhovuzun dənizlə birləşməsinə xeyli tamaşa etdi. Balaca çərhovuz o boyda dənizlə birləşə bilir. Görəsən, insan da belə edə bilərmi - deyə o, düşündü. İnsan da əvvəlcə belə çərhovuz boyda cığıra düşür. Sonra o, dəniz boyda dünya ilə birləşir. Özgül dı cəmi üç gün idi ki, çərhovuz adlı həyat cığırın keçib, dəniz boyda dünyaya qədəm qoymuşdu. Yox! O, bu böyük dəniz dünyaya qədəm qoymamışdı. Birdən-birə bu dünyanın ortasına düşmüş​dü. O gün dənizin sahilində oturub heç nəyin ciddinə getmədən degilisi Orxanla qəfil hardansa ortalığa çıxmış Turanı götürüb daş kimi dəryanın ortasına atıb onların şahə qalxmış dalğalarla çarpışmasına tamaşa edib, hələ üstəlik onlara gülmüşdü də. Mən niyə həyatın dəniz dalğalı fırtına tərəfin görməmişəm. Öz​gül öz sualına özü də cavab verdi. Axı mən niyə bu vaxta qədər həyatın dərin dəryasına girməli idim. Mən hələ heç düz-əməlli bu balaca çərhövüzün enini, uzununu, dərinliyini də bilmirəm. Elə bunları yaxşı bilmədiyimə görə də, indi çaşıb qalmışam. Görəsən, bu Turan burada ortalığa çıxmasaydı, mən bu tezliklə bu sakit, lal-mat dayanmış çərhovuzdan çıxıb o təlatümlü dənizə qatıla bilərdimmi? O, yuxudan durdumu? Durubsa, indi neyniyir? Onu yəqin bilirəm ki, Orxan indi bir dəstə çavuşa bir qarın səhər çörəyi verib onlara təpik döydürür. Onlar da dün​ya​nın o başında düşmən eşitsin deyə - “Yaşa mənim Türk dövlə​tim, Türk millətim” deyə hayqırırlar. Nə vətən, nə də Orxan mənim kimi bu balaca çərhovuzdan keçib dünyaya qatılmırlar. Onlar elə birbaşa böyük dünyanın böyük dərya​sının ortasına atılırlar. Onlarda nə xırda vuruş, nə xırda döyüş olur, nə də xır​da məhəbbət. Orxan da elə ona görə o böyük yerdən gəlib mə​nim yanıma çıxa bilmir. Elə gedərdim indi o dənizin ləpə dö​yən sahilinə. Ancaq elə bil ki ora getmək mənə düşmür. Hər ora gedəndə bir hadisə baş verir. Böyük dəniz dünyası hələ mə​ni yaxına buraxmaq istəmir.

Turan yuxudan ayılanda tək bədənində hiss etdiyi rahat​lıq​la kifayətlənmədi. Ona elə gəldi ki, onun qarşısında açılan yeni dünya bütün güc və qüdrəti ilə onun qabağında təzim edib, buyruğunda hazır vəziyyətdə dayanıb. Dünyanın da ona təzim etməsi, Özgülün “bundan sonra səni tək qoymayacam” söz​lə​rindən sonra başlamışdı. Bu sözlərin işığı, nuru onu anasının qoynunda isti laylay deyib yatırmışdı elə bil. Bu sözlərdən son​ra o nə bu dünyadan, nə də Özgülün özündən nəsə istəyirdi.

Həyat həkim Professora şikayət etdi ki, müalicə başlı-ba​şı​na gedir, vaxta əməl olunmur. Saat onda, səkkizdə olunan müa​licə hələ edilməyib. Professor dedi:

– Elə mən də bu barədə fikirləşirdim. Qoy səhər ye​mək​lə​rini yesinlər. Sonda mən də gəlib onlarla çay içərəm. Onların yanında istər müalicə, istərsə də yemək haqqında sənə ciddi tapşırıq verəcəm.

Turan çox istəyirdi ki, otaqdan çıxmasın. Səhər yeməyin otağında yesin. O, dünənki hadisəni fikirləşdikcə çox sıxılırdı. Tutduğu işi, etdiyi uşaqlığı yadına saldıqca onu xəcalət təri ba​sırdı. Onun heç bir ciddi səbəb olmadan tutduğu ağılsızlığı nə​ticəsində Özgülün bilək damarı kəsilmiş, o, cərahiyyə əməliy​yatı nəticəsində ölümdən xilas olmuşdu. Yadına salanda ki, onun uc​batından Özgülün başına bundan da ağır bir iş gələ bi​lərdi, onun bədənində qan donur, özünü itirir, şüuru heç nə kəs​mirdi. İndi professor qarışıq burda hamı bilir ki, mən belə bir ağılsız iş tut​muşam. İndi də gedib oturub Özgüllə üzbəüz, heç nə olmamış kimi onunla çörək yeyəcəm. Yeməkdən qabaq onun dava-dər​manını edən Həyat həkim də dedi:

– Tez gəl. Özgül də səhər yeməyini yeməyib, onunla bir​likdə yeyin.

Turan ömründə keçirmədiyi həyəcanla, hiss etmədən at​dı​ğı ağır addımlarla fasiləsiz alnında düyünlənən tər damcılarını silə-silə süfrəyə yaxınlaşdı. Özgül ondan qabaq gəlib oturub Turanın gəlişin gözləyirdi. O, özünə söz vermişdi ki, Turanla şəfqət bacılığı münasibətlərinə aydınlıq gətirəndən sonra içə​ri​sindəki yüngül düşüncələrdən yaranan qarma-qarışıq və əsası olmayan məhəbbət fikirlərini yığışdırıb bir tərəfə atsın və yün​gülləşib, aydınlaşsın. Ona görə indi çox asudə və sərbəst idi. Ona yaxınlaşan xəstəsinə də aydın, duru düşüncə ilə baxırdı. Özgül süfrəyə çatmaqda olan Turana baxıb gördü ki, o, özündə deyil. Turan çox həyəcanla dayanmadan tərini silsə də sir-sifəti suyun içindəydi. Özgül - bu nədən ola bilər - deyə fikirləşib, Turanın dünənki hərəkətindən bu vəziyyətə qaldığın yəqin etdi. Əslində aydın  idi ki, Turan uşaqlıq etmişdi. O, indi özünə gə​lib tutduğu  hərəkətin nədən ibarət olduğun anlayıb. Əlbəttə, ağlı başında sağlam adam üçün belə hərəkət ciddi qəbahət sa​yı​la bilər. Ancaq biz bilirik ki, Turan indi hansı psixoloji və​ziy​yət keçirir. Narkotiklə qısa müddətdə məşğul olsa da bihuş​dar​da olan güc, həssas beyin sinir sistemlərini çox sürətlə zəiflədib sıradan çıxara bilir. Özgül Turanın düşdüyü vəziyyəti tam an​la​ya bilmədiyinə görə, çəkdiyi əzaba görə ona yazığı gəldi və tez qərar qəbul etdi ki, onu bu vəziyyətdən çıxarmaq üçün ciddi kö​mək etsin. Ona görə Turanın diqqətin düşdüyü vəziyyətdən ya​yındırmaq üçün özün şuxlandırıb, üz-gözünə təbbəsüm gəti​rib:

– Bu binada iki tənbəl yaşayır: biri sənsən, o birinin adını tapmaqda çətinlik çəkirəm. Onu da sən tap görək o kimdi?

Turan Özgüldən gələn bu şən səsə özün saxlaya bilməyib, başın qaldırıb ona baxdı. Qızın bütün sifəti ilə güldüyün görüb ürəkləndi, bir anlığa olsa da boğulduğu fikirdən ayrıldı. Özgül onu gözləmədən:

– Sizin əminiz professordan bu qədər qorxduğunuzu bil​məzdim. Biz bu yatmağın üstündə onun danlağına mütləq tuş gələcük. Gəl tez yeyib aradan çıxaq. Özümüzə də söz verək ki, bir də yatıb qalmayacuq. Ancaq Turan, lovğalıq da olsa deyə​cəm. Mən səndən beş dəqiqə zirəkəm. O əmin, bu da sən. Mən deyəcəm ki, Turandan tez durmuşam. Sən vəziyyətdən çıx​ma​ğın yolun axtar. Hə, yadımdan çıxmışdı. Deyəsən sənə də im​kan vermədim ki, salam verəsən. Sabahın xeyr olsun. İştahan da çox yuxarı olmasın ki, süfrədə nə var yeyib əminə çox ziyan vurmayasan. 

Özgül hiss etdi ki, ağzına gələn dediyi sözlər həqiqətən Turanın fikrini az da olsa dağıtdı, onun sifətinə qızartı gəldi. Sifətindəki tər damcıları azalmağa başladı. Özgülün gözlərind​ən və sifətindən axan fərəhli təbəssüm Turanın bütün varlığını əsir almış, ölüm əzablı xəcalət yükünü bir anın içində harasa qovub, aparmışdı. Turan üçün ən dəyərlisi də o idi ki, necə ol​du ki, bu qədər vaxtda o gözlərin Özgülün gözlərindən ayır​ma​dı. Ancaq onu da bildi ki, bu cəsarəti o özü etmədi, bu xöşbəxt​liyi Özgül özü yaratdı. Nə olsun bunu Özgül yaratdı, ya baş​qa​sı. O, bu neçə gündə heç olmasa bir an da olsa Özgülə öz istə​diyi kimi baxa bilmək arzusuna çatmışdı. Bu qədər gəldiyi yol boyu, onlar hələ də bir-birlərinə baxırdılar. Elə bil nə olubsa Özgül də istəmir ki, Turan gözlərini onun gözlərindən çəksin. Deyəsən Özgül birdən-birə bir az ciddiləşdi. Gözlərindəki işığı da bir az arxaya çəkib Turana dedi:

– Zarafatsız, tez yeyək qalxaq. Mən bilirəm bizim yat​ma​ğımızdan professor narazı qalıb. Sabahdan səni yuxudan özüm oyadacam. Tay sən də arxayın olub yatma ki, kimsə gəlib səni durğuzacaq. 

Bu sözdən Turanın ürəyi çırpınmağa başladı. Təsəvvür et​di ki, o yatıb, Özgül gəlib onun yatağının başında dayanıb onu çağırır. 

– Bunu kim edər? Ya ana, ya bacı, ya da adamın öz sev​gi​lisi. Bəs Özgülün dediyi şəfqət bacısı nə deməkdir? Onun ix​ti​yarı varmı gəlib yad adamın yatağının başında dayanıb, onu ça​ğırıb və ya sirkələyib yuxudan ayıltsın. Əlbəttə, xəstəxana olsa, bunu şəfqət bacısı da, həkim də edə bilərdi. Bura ki, xəstəxana deyil. Nə də mən elə əldən düşmüş xəstəyəm ki, buna ehtiyac olsun. Allah bilir, bunu söz gəlişi dedi. O, heç vaxt Həyat hə​kim dura-dura mənim otağıma girib mənə yaxınlaşmaz. Dünən də bunu ona görə eləmişdi ki, elə bilmişdilər mənə nəsə olub. Eybi yoxdu, mən də sabah qəsdən özümü yatmışlığa vuracam. Görüm sabah o məni necə çağıracaq, necə durğuzacaq.

Özgül Turanın gərginliyini aradan götürə bilməsinə içə​ri​sində sevindi. Bunu da tibbi təcrübə siyahısına yazıb, ürəyində professordan beş aldı. O, Turanın özünə gəlməsini nəzərə alıb, ona daha baxmamaq fikrinə gəlib, başın aşağı salıb yeməklə məşğul oldu. O, çiyninə atdığı şalın bir tərəfini sağ qolunun sa​rıqlı biləyinin üstünə atmışdı ki, Turan sarğını görüb dünənki hadisəni xatırlamasın. Özgül Turan gələnə qədər süfrədən is​ti​fadə edəcəklərini elə hazırlamışdı ki, onun bir əlli yeməyi hiss olunmasın.Özgülün şirin-şirin yeməsini görən Turan bir az bundan əvvəl qərq olduğu gərginliyi xatırlayıb bir anlığa ora qayıtmaq istəsə də, Özgülün yaratdığı səmimiyyətin onun hə​yəcanını qovub uzaqlara apardığını hiss edib o da yeməyə baş​ladı. Özgül hiss edirdi ki, Turan gözlərin ondan çəkmir. Onun əhvalın pozmamaq üçün guya bunu hiss etmir kimi özün aparır, guya yeməyə başı bərk qarışdığını nümayiş elətdirmək üçün çox hərəkət edib az yeyirdi. Bu vaxt Professorun qapısının açı​lıb-örtülmə səsi gəldi. Hər ikisi professor gələn tərəfə baxdılar. Professor şən səslə:

– Mən belə vəziyyətə çox davam gətirə bilmədm. Siz qəs​dən belə edirsiz ki, mən tək qalım, iştaham küssün, yeyə bil​mə​yim. Sizin  də payınıza çox düşsün.

Professor yaxınlaşıb:

– Sabahınız... yox, əgər günorta deyilsə. Hə bildim ki, bu​nun sizə dəxli yoxdu. Çünki sizin üçün səhərdi. Ona görə sa​ba​hınız xeyr olsun, yediyiniz də nuşunuz. Düzdü, özümdən asılı deyil. Paxıllığım tutur. Birgə süfrənin iştahasının mənbəyi ün​siyyət dolu məhəbbətdəndi. Təkliyi Yaradanımız özünə gö​tü​rüb. Ona görə bəndələr heç vaxt təklikdən xeyr görə bilməzlər. 

Professoru gözləyirmiş kimi Həyat həkim də onunla ba​həm süfrəyə çatdı. Xidmətçi onlara çay gətirdi. Hə - deyə pro​fessor Həyat həkimə baxıb:

– Bu gündən ciddi qayda tədbiq olunur. Bu qayda ilə get​sək, nə yediyimizdən, nə də gəzdiyimizdən canımıza fayda çıx​mayacaq. Bunların ikisinin də fikri məni təkləməkdi. Səhər saat səkkizdə, günorta birdə, axşam yeddidə dördümüz də birgə süf​rədə oluruq. Axşam da saat onda ağartı ilə çay süfrəsi olur. Ge​cə saat on ikidə çöl gəzintisi qurtarır. Turana da demişəm ki, ona bu gün bədii kitablar gətirləcəm. Sonra ikinci mərtəbədə mənim şəxsi kitabxanamda da müxtəlif sahələrə aid xeyli bə​dii-tarixi kitablar var. Ora giriş sizin üçün azaddır. Bu şərtlə ki mizin üstündəki qeyd dəftərinə... Götürdüyünüz kitaba tarixi, adınızı ora yazırsınız. Haradan götürmüsünüzsə, oraya qaytarıb qoyarsınız. On gündən sonra ən azı həftədə bir dəfə kənar yer​lərə gəzinti təşkil olunacaq. Burada könüllülük qorunacaq. Kim haranı, hansı şəhəri, tarixi və mənzərəli yerləri görmək istəsə utanıb çəkinmədən arzusun bildirə bilər. 

Bu vaxt Özgül professora baxıb:

– Mən evimizə özü də həftədə iki dəfə getmək istəyirəm.

Professor gülə-gülə hamını süzüb, gözlərin Özgülə dikib:

– Fikirləşirdim ki, bu işdə çətinliyin olmayacaq. Dünyada heç asan başa gələn iş olmur. Görün birdən-birə necə çətin​lik​lər çıxır ortalığa. Onda gəlin belə eləyin. Hər bir təklif olunan səfər dördümüz tərəfindən səsə qoyulacaq. 

Bu vaxt heç kimin gözləmədiyi halda Turan başın qaldırıb, Professora baxıb:

– Əmi, mən də evimizə səfər etmək istəyirəm. Heç olmasa həftədə bir dəfə. 

Turanın gözlənilməz dinib damışmağına hamı ürəkdən güldü. Professor özün ələ alıb:

– Həyat xanım, sənə dedim ki, bunlar sözü bir yerə qoyub məni təkləyiblər. Sən də ağzına su alıb oturmusan. Mənə kö​mək etmirsən.

Həyat xanım gülməyini boğub:

– Professor, söhbət ölkədaxili səfərlərdən gedir. Bunlar qəsdən işi pozurlar.

Professor:

– Yaxşı, bu məsələni hələlik mən uduzdum. Ona görə açıq qalır. Nə vaxt yalvarıb rica edərsiniz, onda sizi gəzməyə apara​ram.

Hamı şən halda süfrədən qalxdı. İndi görürmüş kimi, Tu​ranın gözləri Özgülün boy​nundan asılmış sarıqlı bilənginə di​kəlib qaldı. Özgül yerindən tərpənəndə Turanın onun bilənginə baxdığını və sifətinin dəyişdiyini hiss edib ona baxdı ki, bəlkə onu baxışları ilə bundan yayındıra və ona “fikir vermə, boş şeydi” işarəsini verə. Ancaq bu vaxt Turanın  qoluna toxunan Həyat xanım  ona gəl gedək – dedi. Onsuz da bu gün içilən dər​manların xeyri olmayacaq. 

Özgül istədi öz otağına getsin.Yadına Həyat həkimin de​dikləri, həm də özü-özünə verdiyi söz düşdü. O da Turanın ota​ğına tərəf dikəldi.

***

Professorun villa xəstəxanasında Turanın müalicəsi nami​nə təşkil olunmuş həyat iyirminci gün idi ki, davam edirdi. Ar​tıq Professor əsas nigarançılıqdan azad olmuşdu. Turan onun gözlədiyindən tez sağalmağa başlamışdı. Demək olar ki, o, psi​xoloji vəziy​yətini tam bərpa etmək üzrə idi. Professorun nə​zərdə tutduğu təcrübə baş tutmuşdu. Turanla Özgül arasında gizlində gedən bağlılıq və hardasa da bağlılıqdan çox məhəb​bətə oxşayan əlbəyaxa döyüş çarpışmaları Turana bihuşdarı demək olar ki, unutdurmuşdu. Artıq çətinlik Turanın narko​ma​niyaya qarşı müalicəsi yox, Özgüllə münasibətdə etdiyi ər​kö​yünlüyün əksinə Özgülün ona nəvazişi vacib olmuşdu. Pro​fes​sor çox ciddi müşahi​dədən sonra qəti qənaətə gəlmişdi ki, onun villada olub-olmamasının əhəmiyyəti yoxdur. Turanın bütöv müalicəsi də, nəzarəti də, əhvali-ruhiyyəsi də Özgüldü. Min professordan, bir o qədər də əmidən Turanın ətrafına çəpər çək​sən də, o çəpərin arasından Özgül görünməsə xeyri olmayacaq. Odur ki, artıq bir həftə olardı ki, professor işdən sonra gündə bir-iki saat villaya dəyib gedirdi evə. Professor bu gün qərara gəlmişdi ki, Turanın psixoloji vəziyyəti onun ata-anası ilə da​nışmasına imkan verir. O, demək olar ki, hər gün Turanın atası professor Namiq bəylə, anası Nəzakət xanımla danışıb onlara məlumat verirdi. Onların, ələlxüsus da Nəzakət xanımın oğlu ilə danışmaq yalvarışına Kamal professor hələ vaxt deyil – de​yib söhbəti dəyişirdi. Artıq Turan o həssaslıqdan çıxıb ata-ana​sı ilə danışmaq təsirinə dözmək iqtidarındaydı. Professor Həyat xanıma tapşırdı ki, Turanın ata-anası ilə danışıq vəziyyətini iz​ləyib lentə alsın. Bir də Özgülə də  desin ki, ola bilsin, Turan zəiflik göstərib danışığa dözməsin. Sarsıntı keçirsin. Həmin anda ona qarşı düqqətli və qayğılı olsun.

Həyat həkim Turana dedi ki, mənim otağımda professor səni telefona çağırır.

Turan dəstəyi qulağına aparıb bir an gözləmişdi ki, ata​sı​nın səsi ildırım təsiri ilə onu sarsıdıb əsdirdi. O, bir anlığa nə səsini tapa bildi, nə də nəfəsini ala. Başındakı gurultu oda dö​nüb bədəninə yayıldı. Atasının ondan cavab gözləməsi, özünü də ələ alıb cavab verə bilməməsi onu bir az da tıxcandırdı. Ata​sı telefonun başında – oğlum, Turan, mənəm, atandır - deyərək açıq-aydın səsində əsindi və tutuldu. Elə bil iki əllə Turanın bo​ğazından yapışıb onu boğurdular. O, bu susmağını atasının ona cavab vermək istəməməsi kimi başa düşəcəyini fikirləşib var gücü ilə dərindən dartınıb birtəhər boğazına nəfəs gətirib “Ata” deyə bildi və dəstəyin o başından nəsə səs gəldi. O, yaxşı eşidə bilmədi. Həyəcandan sözün nə olduğunu müəyyənləşdirə bil​məyib – ata, məni... O, “ata, məni bağışla” demək istəyirdi. An​caq ürəyi elə çırpındı ki, sözü axıra kimi deməyə halı ol​ma​dı. Atası oğlunun düşdüyü vəziyyəti, keçirtdiyi həyəcanı an​la​yıb, onu yüngülləşdirmək üçün:

– Oğlum, Turan, “bağışla” sözünü dilinə gətirmə. Sən ona layiq deyilsən. Bunu sənə səni canından çox istəyən atan deyir. Birdəfəlik bil ki, sən səhv etməmisən. Birinci, gəl belə söhbət etməyək. Bu gün biz çox sevinirik. Ömrümüzdə heç vaxt belə sevinməmişik. Professor bizi çox sevindirdi. Sənin haqqında həm həkim kimi, həm də əmin kimi çox xoş sözlər işlətdi. Biz buna zərrə qədər də olsa şübhə etmirik. Bizim ailədən başqa cürə iradə sahibi çıxa bilməz. Bil ki, əminin hər gün sənin haqqında dediyi xoş sözlər bizi səndən ötrü darıxmağa qoymur. Axı bizim də burada darıxmağa, sıxılmağa bir əsasımız yoxdur. Şükür Allaha, əminin yanındasan.

– Turan, oğlum...

– Bəli, ata, eşidirəm!

Bu sözü deyəndə artıq Turan özünü saxlaya bilməyib dəsmalla gözünün yaşın sildi.

– Oğlum, anan imkan vermir. Ancaq bu sözü nəsihət üçün sənə deməyə özümə borc bilirəm. Bunu ona görə deyirəm ki, təkrar biləsən ki, sən nöqsansız övladsan. Ancaq yaşadığın hə​yatın günlərinin üstündən onları araşdırmadan keçib getmə. Baş vermişlər insanı gələcəyə daha düşünülmüş, daha ağıllı aparmaqdan ötrüdü. Heç bir hadisə kişini sarsıda bilməməlidi. Sən mənim nəslimin gələcəyə daşıyıcısı, ailənin fəxrisən. Növ​bədə anandı. Onunla danış. 

Turanın fikri atasının sözlərinə qarışdığı üçün həyəcanı nisbətən soyumuşdu. Atası​nın dilindən eşitdiyi “ananla danış” sözü Turanı hiss-həyəcanı ilə birlikdə yanar ocağa atdı elə bil. O, gözünün yaşın səngidib ana - deyə dilləndi. Anası:

– Turan, sənə qurban olum. Səni dünyaya gətirəndə heç belə sevinməmişdim. Əmin sənin çox yaxsı olmağını deyəndə elə bil həyatda daha başqa arzum qalmadı. 

Turan güc-bəla ilə özün ələ alıb:

– Ana, sən məni bağışla! Nə qədər yaşayıb sənin qullu​ğun​da dursam da, sənə verdi​yim bu bir neçə aylıq əziyyətin əvəzin ödəyə bilməyəcəm. Ana, mən yuxuda olmuşam. Nə baş ver​di​yini heç yuxu səviyyəsində də ayırd edə bilməmişəm. İndi-indi nə baş verdiyini, nə etdiyimi anlamağa başlamışam. Ana, sənə söz verirəm ki, sənə zülm edən o hadisəni ömürlük özümə tə​kan nöqtəsi, ayılma məqamı, dərk etmə mənbəyi hesab edib hər bir hərəkətimin məsuliyyətini dərk etməyə çalışacam. Ana, səndən ötrü, hamınızdan ötrü darıxıram. Ancaq bunu uşaqlığa çevirməyəcəm. Əmim nə qədər məsləhət bilir, o qədər də qa​la​cam. Siz də məndən ötrü darıxmayın. Ana, sənin duan, qəlbin burda mənə elə insanlar bəxş edib ki, onlarla darıxmaq mü​qəd​dəslərə qarşı laqeydlik timsalında olardı. Günəşə baxıb onu görməmək kimi təəccüblü çıxardı. Hesab et ki, bütün cisminlə, ruhunla yanımdasan. Qoynuna sığınıram, ana. Söz ver ki, məni dizlərinin üstündə yatızdıracaqsan. Ancaq o gün üçün darı​xı​ram.
Həyat həkimlə Özgül professorun otağında Turanın danı​şı​ğını, həm də hərəkətini izləyirdilər. Eşitdiyi sözlərin həyəca​nından özünü güclə boğub saxlayan Özgül Turanın anası ilə söhbətin bu yerində özün saxlaya bilməyib səsin boğmaq üçün əlin üzünə tutub otaqdan çıxdı. Turan boğula-boğula bacısı İlahə, qardaşı İlqar ilə bir neçə kəlmə danışıb, sağollaşıb, həyə​canından yaranan üşütmə ilə özün otağına çatdırıb üzü üstə çar​payıya yıxıldı. Onun hərəkətini diqqətlə izləyən Həyat xanım onun titrədiyini, yastığı başına basıb elə də qaldığını bir xeyli müşahidə edib ayağa qalxıb otaqdan çıxdı. O, Özgülün qapısın açıb içəri girəndə onu da üzüqoylu çarpayıya düşmüş gördü. Həyat xanım Özgülü belə də görəcəyni gözləyirdi və bunu bi​lirdi. O, nəfəsin dərmədən, bütün ruhu ilə bağ​landığı bu qızı in​di yaşadığı bu müqqədəs hissdən qəfil ayırmamaq üçün ahəstə çarpa​yının qırağında əyləşdi. Həyat xanım Turanın ata-anası ilə danışığından aldığı dərin təəssüratla yanaşı, fikrində tamamilə başqa, bu yaşında ona yeni olan bir dünyanın çox dərin dü​şün​cəsini yaşayırdı. O, bu iyirmi gündə həddindən artıq dərində və pərdə arxasında bu iki gəncin bir-birlərinə elan etdikləri, ancaq bu məhəbbəti necə də əfsunluqla qəlblərinin od tutub yanan ocağında gizlədib, çox qüdrətli iradə ilə guya heç nə yox imiş kimi bir-birləri ilə cəng tutduqlarının şahidi olurdu. Həyat xanım bu iki gəncin bir-birilərinə qarşı olan sirli-sehrli naz və ədaları içərisində itib batmışdı. O, bu yaşında əsl məhəbbətin necə çətinliklə, hətta ürəyə yatan bir zülmlə ayaq açıb yerimək istədiyinin şahidi olurdu. Belə şirin, şəkərli, ancaq nazlı, umu​lu-küsülü gizlənpaç, yıxılıb dura-dura, diz üstə sürünə-sürünə ayağa qalxıb nəfəs kəsilənə qədər qaça-qaça əyri-üyrü mə​həb​bət yoluna çıxmağın nə qədər ecazkar olduğunu görürdü. Mə​həbbətin ilk qədəm açdığı çağlarında özünün bu həyatın az bir hissəsini yaşaya bilmədiyinə təəssüflənirdi. Ancaq Özgüllə Tu​ranın eşq vuruş macərası o qədər onu məftun etmişdi ki, onun da qəlbində həyata, yaşamağa, sev​mə​yə duyğusu artmışdı. İndi yanında çox ehtiyatla qısılıb oturduğu bu qızın duyğularının içərisinə girib onunla şərik olmaq istəyirdi. O, Özgülü bir də heç vaxt təkrar olunmayacaq indiki duyğu və həyəcanından ça​ğırıb ayırmağa ürəyi gəlmirdi.

Həyat xanım ehtiyatla əlin Özgülün saçlarında gəzdirdi. O, dərindən nəfəs alıb:

– Ağır anların xilaskarı, özünü ələ al. Qalx, sənə ehtiyac var. 

O, dərya ilə dəniz arasında qalıb boğulur. Ancaq bilirəm ki, dərya sənsən, dəniz isə onun ata-anası. Yoxsa dəniz sənsən, dərya onlar. Özgülə elə gəldi ki, o gündən onların hər ikisini öz əli ilə dənizin ortasına atandan bəri deyiklisi Orxanla xəstəsi Turan əlbəyaxa süprüşürlər. İndi artıq Orxan Turanı suyun al​tı​na basıb boğurdu. 

Özgül arxası ustə çevrilib ağlamaqdan qana dönmüş göz​lərini əllərinin arxası ilə silib anasına,  bacısına ərk edib danı​şırmış kimi:

– Həyat xanım, o mənim üçün nə dənizdi, nə dərya. O, mənim də, sənin də xəstəmizdir. Rica edirəm mənim degilim var. Bunu nəzərə alasınız. Siz də bilirsiniz ki, mən ona görə be​lə olub ağlamıram. Oradakı sözlərə görə tab gətirə bilmədim.

Özgülün “mənim degilim var” sözü Həyat xanıma daşdan yonulmuş kobud bir kişi heykəlinin canlı gözəl bir qızın qoluna girməsi təsirini bağışladı. 

– Bu necə deyiklidi ki, ay Özgül  xanım, bu iyirmi gündə nə sənin niyyətindən, nə də dilindən bunu eşitmişik. Belə bir şey olsaydı, o degilin olan şəxs gərək min nəfəri bir anda qırıb tökən top-tüfənglə bu evin damında, ya da sənin qapının ağ​zın​da keşik çəkəydi. Bir dəfə də olsun onun nə üzün görmüşük, nə də zəngini eşitmişik.

Özgül sifətinə təbəssüm verib:

– Həyat xanım, nə bildin ki, o, hərbiçidir, top-tüfəng sahi​bidi. 

– Özgül, mən bilmirəm o kimdi. Əgər hərbiçidisə o ya​zıq​ların zəhmətlərinin haqqı o dünyada verilir. Bu dünyada onlara sənin kimi gözəl bir qız qismət olsa, onlar axirətdən məhrum olarlar. Qalx ona kömək et. Həqiqətən o, özündə deyil. Mən sə​ninlə getmirəm. Mən sənin yaınında onun gözlərinə gülün ya​nında qara tikan kimi görünürəm.

Özgül yerindən qalxıb Həyat xanımı qucaqlayıb onun hər iki üzündən öpərək:

– Sənin haqqında heç kim cəsarət edib elə fikirləşə bilməz. Sən dünyanın ən yaxşı qadını, bacısı, anasısan. 

Özgül yastığı Turanın başının üstündən götürüb kənara atdı. Bir xeyli dayanıb Turanın keçirtdiyi bu halın fikrinə getdi. Onun anası ilə danışığı Özgülə çox ağrıdıcı, köv​rəldici təsir et​mişdi. Turanın ata-anasına bu qədər kövrək məhəbbətli olması Özgülü duy​ğu​​landırmış, onun xəstəsi olan bu oğlana münasi​bə​tini bir az da gücləndirmişdir. O, nə​yin​sə təsirindən oda-alova əl uzadırmış kimi əlin Turanın saçlarına çəkdi və tez də qəl​binə tökülən qorxudan əli bu dəqiqə od tutub yanacaqmış kimi geri çəkdi. Fikrən anası​nın qoynuna sığınıb hissiyyatın boğa bilmə​yən Turan başın qaldırıb anasına baxa bilmirdi. O, bu və​ziy​yət​də anasına söz deyə bilməsə də, etdiyi səhvi özlüyündə ana​sı​nın qolları arasında, bu isti ocaqda əridib külə döndərmək, bu​radan günahsız övlad kimi ayrılmaq istəyirdi. Yastığı sifə​tin​dən, nəfəsindən götürməklə elə bil onu ocağın alovundan qo​pa​rıb kənara atdılar. Bir də heç vaxt təkrar olunmaz, istisi, alovu, laylası olan anı ömürlük yaşa​maq istəyən Turanın sifətinə elə bil soyuq sillə vurdular. O çevrilmək istədi ki, yenə ansının qu​cağını tapıb ora sığınsın. Özgül iddialı:

– Qalx, bəsdi ana deyib ananın qoynuna sığındığın. Onlar bizi qolları ağrıyıb həkdən düşənə kimi, laylaları qurtarıb tü​kə​nənə qədər qucaqlarında, qoyunlarında gəzdiriblər. İndi bizim onları qoynumuzda, qollarımız arasında gəzdirən çağlarımızdı. Artıq bizim ana uşağı olmaq vaxtımız bitib. İndi anaya dayaq durmaq vaxtımızdır. Qalx, yuyun, geyin, səni həyətdə göz​lə​yi​rəm. Dəniz bizi səsləyir.

Özgül otaqdan çıxdı. Yastıq sifətindən götürülüb, anasının qoynundan ayrılandan sonra sifətinə dəyən soyuq-sərt mehin təsiri ilə Özgülün ona dediyi xəncər kimi iti sözlər birləşərək Turanı axır məhşər sorğu-sualına çəkdi. Ana – deyib, iç vurub ağlaması ilə, baş verənlərə içərsində sızıldayıb həyatdan giz​lə​nirmiş kimi, yorğana bürünüb başın basdır​ma​sına görə özü ilə həmyaşıd, hələ bir yaş da ondan kiçik olan qız xeylağının ona dediyi sözlər kilsə zəngi kimi başında gurlamağa başladı. 

– Özgülün bütün bunları dəfələrlə mənə deməkdə məq​sə​di, məni belə məzəmmət et​məsi mənim düşdüyüm vəziyyətdən çıxmaq istəməməməyimə bir işarədi. O, mənə demək istəyir ki, mənim istəyimlə hərəkətim bir araya sığmır. İstəyim göylərdə, hərəkətim tısba​ğa qınında. Özgülün qəlbində özümə yer al​maq​dan ötəri dünyaya müharibə açmaq fikrin​dəyəm, ancaq nə kə​mərim var, nə də xəncərim. Özgül “ayıl, yorğanın altından çıx, qalx” deyir mənə. Artıq bizim ana uşağı olmaq vaxtmız bitib - deyə haraylayır məni. “Dəniz bizi səsləyir”. Dəniz yox, Özgül səsləyir məni. Mən onu səsləməliyəm. Mən onun qolundan tutub dənizin sahilinə aparıb, ləpələrin nəğməsin onun qulağına pıçıldamalıyam.

Qəfil Turanın bədənindən buz kimi, qara ilan təsir bağış​la​yan hiss keçdi. Şüvəlanda dənizin qırağında, daş-qaya təpənin üstündə Rəqsanə ilə ilk görüşləri yadına düşdü. Qara daş rən​gində ilan çaldı elə bil onu. Zəhər bədəninə yayıldı. Alnında buz kimi tər damcıları düyünləndi. Bütün gücün toplayıb, nəyisə qovub özündən uzaqlaşdırırmış kimi bədənini gərildib, qollarını açıb havada yellədi. Şüvəlandakı “dəniz”in də, Rəq​sa​nənin də arxasınca fikrindən  nifrətli sözlər keçirib, Özgülün onun otağına girib onu haraylamasın​dan dərhal sonra Rəqsa​nə​ni, oradakı o dənizi və daş-qayanı yadına saldığına görə hir​sin​dən qaralıb boğuldu. Bu ilan kimi zəhərli və qorxulu fikrindən yaxa qur​tar​maq üçün atılıb yerindən qalxdı və yuyunmağa getdi.

Özgül güllü-çiçəkli, ürək açan, qəlb oxşayan xiyabanla bom-boz, insana heç nə vəd etməyən biyabanın arasında da​ya​nıb fərəhi ilə məyyusluğu arasında çırpınırdı. Bu mənzərənin heç biri onun deyildi. Onun bəxtinə, taleyinə bu mənzərələrin hansından yer ayrılacağı da hələ məlum deyildi. Ancaq onu da bilirdi ki, o, uzun müddət bu aralıqda dayana bilməyəcək. Öz​gül başa düşə bilmirdi ki, qızlığın oyanıb qaynama dövrünü gö​zü yumlu, qəlbi bağlı keçib bu ana çatdığı halda professorun bu villa xəstəxanasına düşdüyü cəmisi iyirmi gündə onun da​xi​lin​də bir an da olsa sakitləşmək bilməyən eşq yarandı. Axı o, bu vaxta qədər bir an da olsa heç vaxt eşqin arxasınca nə boylanıb, nə də onu axtarıb. Hətta degilisi Orxan haqqında da o, cəsarət edib “eşq” sözün fikrindən keçirə bilməyib. Bir neçə illər bun​dan  öncə  Orxana bunu deməyə ehtiyacı var idi – deyə o fikir​ləşirdi. 

– O vaxtlar çox istəyirdim ki, mənim də sevgim, sevgilim olsun. Orxanı tapa-tuta bilmədim. O nə güllü-çiçəkli xiyabanda göründü, nə də bom-boz biyabanda. Orxan gözlərimdən yavaş-yavaş çəkilib dəryanın ortasına tərəf getdi. Ancaq onun surəti hələ bəbəklərimdən yoxa çıxmayıb. Ola bilsin..! 

Özgül ömründə ilk dəfə güzgünün qarşısında fırlanıb özü​nün bədəninin hər yerin görmək istədi. Bu hərəkətinə ürəkdən gülüb utanıb qızardı. 

– Yox, bu villa xəstəxananın özülünə başa düşülməz, ün​va​nı bilinməz bir eşq töküb​lər ki, bura düşənlər bundan yaxa qur​tara bilməsinlər. Bu xəstə necə oldu. Bəlkə çıxıb məni göz​ləyir. 

O, göyün yeddinci qatına qalxmaqdan ötrü hazır olan, an​caq yiyəsinin fitin gözləyən göyərçin kimi uça-uça dəhlizə çıx​dı. Zala girib Turanın otağına tərəf baxdı. O hələ çıxma​mış​dı. İstədi həyətə çıxsın. Yox - dedi. Birdən o çıxmaz, pərt olaram. Ondan nə desən gözləmək olar. Qoy görməsin ki, mən tez çıxıb onu gözləyirəm. 

Özgül Həyat həkimin otağına tərəf dikəldi. Qapını döyüb gözlədi ki, içəridən səs gəlsin. Həyat xanım qapını döyənin Öz​gül olmasını bilib ekranı söndürdü. O, son vaxtlar daha qabaqkı kimi Turanı izləmirdi. Professor ona demişdi, özü də hiss edir​di ki, Turanın gərgin psixoloji halı arxada qalıb. Bir də bu işdə nizamlayıcı vəzifəsini Özgül yerinə yetirirdi. Turanın əhvalı Özgülü neçə dəfə görməsindən, onunla nə qədər bir yerdə ol​masından asılı olurdu. Ancaq Həyat xanım nə qədər çalışırdısa da Özgül Turanın ya​nın​da olanda onları izləməkdən özünü sax​laya bilmirdi. Özünü belə hərəkətinə görə çox məzəmmət etsə də, yenə özünü ələ ala bilməyib ekranı qoşurdu. Burada onun başqa məqsədi yox idi. Bu, onun Özgülə bağlılığı, bu qıza öz qəlbində həddindən artıq yer ayırması, ona məhəbbət bəsləməsi və bir də onun Turanla olan münasibətini müəyyən​ləşdirmək istəməsindən irəli gəlirdi. O çox istəyirdi ki, bu iki gənc bütün varlıqları ilə bir-birlərinə bağlansınlar, bir-birini sevsinlər, bir-birilərini görməyəndə darıxdıqlarından nəfəslərini axtarıb tapa bilməsinlər. Həyat xanım bu sevgini görürdü. O görürdü ki, Özgül hər hansı səbəbdən bir az gec görünəndə Turan hansı hallar keçirir. Balasını yuvadan çıxarmağa gələn ilanı görən quş kimi çırpınır, bir yerdə qərar tuta bilmir. Bu ünsiyyətdə Həyat xanıma qəribə və maraqlı gələn Özgülün özünü apar​ma​sıdır. O,çox diqqətlə izləyib inanmışdı ki, Özgül bütün varlığı ilə Turana vurulub. Ancaq bu qızın bu yaşda hər qıza nəsib ol​mayan çox güclü iradə, ağıl nümayiş etdirərək bu cür şiddətli istəyinin qarşısına sədd çəkə bilməsi çox təəccüblü idi. O, Öz​gülün daxildə yaşadığı təlatümləri açıq-açığına görürdü. Tura​nın adı çəkiləndə, səmti ona tərəf düşəndə bu qız haldan-hala düşürdü. Çovğun vurmuş adam kimi əsirdi. Ancaq bu halını, daimi yaşadığı bu həyəcanı bir dəfə də olsa dilinə gətirmirdi. Bunu bildirməkdən heç nədən qorxmadığı kimi qorxurdu. An​caq Turanın azca halı dəyişən kimi özünü itirib bədənindən ruhu ayrılmış kimi saralır, canın oğlanın canı ilə əvəzləmək is​təyirdi. Ona yardım edib, ona toxunanda bundan peşman olmuş kimi oturub hönkürüb ağlayırdı. Həyat xanım yəqin etmişdi ki, bu ağlamaq Turana toxunmağın peşmançılığından yox, qızın bu toxunmaya tab gətirə bilməməsinin nəticə​sidir. Özgülün is​təyi, sevgisi, sevgini bu rəngdə yaşaması Həyat xanım üçün ya​şamadığı, oxumadığı bir romantik həyat idi ki, o, bunu izlə​məkdən özünü saxlaya bilmirdi. 

Qapı açıldı və o, qarşısında bütün dünyanı xoşbəxt etmək üçün ciddiliyi ilə yaraq​lanıb, gözəlliyi ilə şəfəqlənib, bəzəyi ilə cilalanmış bir ilahi pəri gördü. Bu qız haqqında onun ilğım, isti düşüncələri ilə onun özünün necə də mütənasib gəldiyini gö​rüb, sevincini dərindən nəfəs almaqla tamamlayıb, gülümsər gözlərini günortanın günəşindən, bəyaz gecənin ulduzlarının hamsından işıqlı olan bütün cahan kişilərini bu baxışla qar​şı​sın​da diz çökdürmək hökümünə, cazibəsinə və sehrinə malik olan Özgülün gözlərinə zilləyib - gəl - dedi. 

Özgül mavi dəniz rəngində paltar geyinmişdi, mavi rəngli məktəbli sırğası, boyunbağı və həmin rəngdə qaşlı üzük tax​mış​dı. Həyat xanım gözləyib, Özgülü özündən bir az qabağa bu​ra​xıb:

– Vallah, sən bir azdan gün batmamış gəlin gedəcək qız şuxluğuna bürünmüsən.

– Hə, Həyat xanım, necə deyirsən elədi. Yola salanımı gözləyirəm. Qız da hazırdı, qız evi də. Ancaq oğlan evi otaq​dan çıxmır ki, çıxmır. Mən indiki vaxtda sevgim, sevgili yarım, hamıdan çox vurulub əsiri olduğum dəryayi dənizə ərə gedi​rəm. Onun sifarişi ilə onun özü rəngdə geyinmişəm. Qəbul elə​sə, razlığa gələ bilsək, onunla bir neçə saat söhbət etmək is​tə​yi​rəm. Buna razılıq verməsə onunla cəng vuruşuna çıxacam, nə qədər sahilində çınqıl, daş varsa, hamısını onun sinəsinə çır​pa​cam. Ancaq səfər sərdarım, xəstəliyi yüngülləşib acısı-ağrısı ağırlaşan yol yoldaşım mənə əngəl törədib, fikrimi dağıtmasa, əgər o da özünü yaxşı aparmasa dənizi ona qatacam, onu da dəryaya. Bir də görəcəksən ki, indi belə dəbdəbə ilə yola sal​dı​ğın gəlin bacın gözü yaşlı qayıdıb gəldi üstünə. 

Bu sözləri deyəndə həqiqətən Özgülün gözləri yaşla doldu. Bunu görən Həyat xanım onu qucaqlayıb,bağrına basıb:

– İnan mənə, Özgül, sənin gözündə kədərli yaş görsəm, bu dünya gözümdə qaranlıq zülmətə dönər. Ancaq mən inanmıram ki, bu dünyada elə insan tapıla ki, sənin qəlbinlə gözəlliyinin qızılgül qönçəsi qarşısında tab gətirib geri çəkilməsin.

– Bilirəm, Həyat xanım, məni çox istəyirsən. Ona görə də barəmdə belə xoş sözlər deyirsən. Vallah, mən bunu gercəkdən deyirəm. Siz də bunu zarafat kimi qəbul etməyin. Məni burada ən çox özünə bağlayan dənizdi. İmkanım olsa bütün günü onun sahilindən ayrılmaram. Özü də dənizin belə sehirli-sirli ol​ma​sı​nı burada hiss eləmişəm. 

Bu vaxt o, özündən asılı olmayaraq azca hürkək baxışlarla Həyat xanıma baxdı. Həyat xanımın onun bu sözlərinə mənalı-mənalı gülümsəməyi Özgülü bir az da şübhə​lən​dirdi. Onun si​fəti qızardı:

– Siz də mənim belə deməyimdən başqa məna çıxarırsınız. Mən and içirəm ki, bu heç nəyə görə deyil. Sadəcə olaraq mən bu yaşıma qədər dənizlə təkbətək qalmamışam. Belə asudə vaxt tapıb onunla əlbəyaxa söhbətə qurşanmamışdım. Sizin gü​lüşünüzün nəyə işarə olduğunu anlayıram. Əksinə, mən har​da​sa sevgimi tapmış olsaydım, dəniz məni bu qədər özünə çəkə bilməzdi. Mənim də onunla dərdləşməyə ehtiyacım olmazdı. Ancaq Həyat xanım dəniz gecə də yadıma düşəndə yuxum qa​çır. Görəsən dərya niyə bu qədər dərin düşüncə mənbəyidir. Xəyallar xəzinəsidir. Adamı elə sirli-sehirli, uzaq-uzaq dünya​lara aparır ki, özün də oturduğun yerdə ona baxa-baxa nağıla dönürsən. Dəryanın gəzdirdiyi dünya bizim yaşadığımız dün​yadan başqa cürədir. O dəryanın uğultulu nəğməsi də, coşqun tufanı da, nəfəs almaq üçün qabarıb özünü qayaya çırpması da, xırdalanıb adamın açıq topuğunu döyəcləməsi də çox şirindir. Ancaq Həyat xanım, heç vaxt iki nəfərlə dənizin dərin xəyalına dalmaq olmaz. Dəniz özü də təkdir. O da özünə həmsöhbət ax​tarır. İnsanları qoşa görəndə acıqlanır, küsür. Söhbət etmək is​təmir. Sirlərin çəkib uzaqlara aparır ki, sənin ona əlin çatmasın. Mən də istəyirəm bu xəstəmizi aparıb dənizlə tanış edəm ki, bir dərdi-səri olanda təkbaşına gedib onunla dərdləşib söhbətləş​sin. Görəsən otağından çıxmadı ki, ekranda baxardın. 

Həyat xanım ekranı birləşdirib:

– Yoxdu otağında. Görək hardadı? 

Çöl qapıdan zala girir, oxşayır. O çıxanda gördü ki, Turan ən yaxşı paltarlarını geyinib. Özlüyündə: “Nədi bunlar elə bil sözləşiblər. Nə də dəniz qırağına gedən kimi geyinməyiblər. Harasa çox ciddi bir ziyafətə gedənə oxşayırlar”. 

Həyat həkim özün saxlaya bilməyib çıxdı ki, bu iki gəncin bir-birinə qoşulub getmələrinə tamaşa etsin. Turan ayaq səsi eşidib dəhliz tərəfə baxdı:

– Bu kimdi Həyat həkimlə gəlir? Bəs Özgül necə oldu?

İstədi başın fırladıb ətrafa baxsın. Birdən ürəyi çırpındı. Həyat xanımla gələn Özgül idi. Ancaq o, məlaikə qiyafəsində idi. Özgül ona “Qalx, geyin, dəniz bizi səsləyir” deyəndən bəri özlüyündə hazırlayıb, ona deyəcəyi sözlər cəsarət qarışıq bir anın içində göyə sovruldu elə bil. O, çaşmış halda gözlərin ona yaxınlaşan Özgülə zilləməsindən savayı onun bədənində nə hal, nə də nitqində söz qalmışdı. Turanın qanı sovrulub ağarmış sifətindən Özgül onun düşdüyü vəziyyəti anlayıb, dinməz ona ya​xınlaşıb pencəyinin qolundan qabağa dartıb:

– Mübarəkdi kostyumun. Bir də deyirlər bunu çıxarıb bəy​liyini geyəsən. Dəniz necə istəyirdi, elə də geyinmisən. Onun pinti adamlarla söhbəti tutmur. Qorxuram səndən gö​zün ayırıb mənə baxmaya.

Turan Özgülün onu qabağa dartmasından sanki havada uç​du. Ayaqları yeri tapa bilmədi. Səndirləyib, özün düzəldib, Öz​gülün qabaqda gedib onu görməməsindən ürək​lənib yerişini düzəltdi. O, Özgülün dediyi sözlərə qarşı tapdığı cavabları bir-birinə qarış​dırıb dolaşdırdı. Qəlbindən dilinə gətirib çıxara bil​mədi. Lal-dinməz Özgülün arxasıcınca getməyə başladı. Tura​nın ata-anası ilə etdiyi danışığın çox ağır yükü altında olsa da, Özgülün içərisinə gah uzaqdan, gah da lap çox yaxından eşi​di​lən bir vağzalı havası dolmuşdu. O, bilirdi ki, bu hava qu​la​ğı​nın dibində çalınsa da ona dəxli yoxdur. Bu hava onunku deyil. Ancaq o, Turanın ata-anası ilə danışığını həm də özününkü he​sab etmişdi. Ona elə gəlmişdi ki, o, özü öz ata-anası ilə danışıb. Söhbətin özü ona çox doğma idi. Danışıqda ata-ana ilə oğul arasında  hörmət izzətin, məhəbbətin ağappaq, ləkəsiz mayasi görünürdü. Nə telefonun o başındakıların, nə də bəri başın​da​kı​ların ona dəxli olmasa da bu söhbətdə ürəyə yatan bir insanlıq havası çalınmışdı. Bu hava Özgülü yaxalayıb oynadırdı. O da qol götürüb bu havaya istədiyi kimi oynayırdı. Ancaq bağlı yerdə, içərisində. 

Çərhovuzun yanından keçəndə hələ millənib dünyanın bu tərəfinin başının üstünə qalxmamış günəş onların şökə şəkil​lə​rini suya saldı. Özgül nəsə fikirləşib Turana - elə  burada məni bir dəqiqə gözlə - deyib evə tərəf qaçdı. Pəncərədən onları seyr edən Həyat xanım:

– Allah, sən özün xeyr elə. Bu qıza nə oldu belə? Bəlkə Turan nəsə bir söz işlətdi.

Bu da dözməyib yüyürür ki, tez gəlib girib otağa qapının arxasını bağlasın. Mənə də desin ki, al bu da sənin ilahəyə oxşatdığın libasın. O, pəncərənin qarşısından çəkilib Özgülün qarşısına getdi ki, öyrənsin nə baş verib. Məsələ onun fikir​ləş​diyi kimi idisə dilə tutub onu geri qaytarsın. Özgül qaça-qaça zala girib, gülə-gülə Həyat xanıma baxıb dedi:

– Aparatı götürməyə gəldim ki, xəstəmizin şəklini çəkim. Sizin mininci, mənim isə birinci xəstəm kimi xatirə olaraq qalsın. 

Özgül aparatı götürüb qayıdanda Həyat xanım ona dedi:

– Sən onun şəklini çəkəcəksən, bəs sənin şəklini kim çəkəcək?

– Mənim şəklimi də Turan.

– Bəs onda ikinizi bir yedə kim çəkəcək?

– İkimizin də əksimiz suya düşəcək, onu da özüm çəkə​cəm, - deyib Özgül aparatı götürüb qaça-qaça getdi. 

Onların şəkillərini bir yerdə çəkmək həvəsi Həyat xanımı rahat buraxmadı. O da üstünə-başına əl gəzdirib Özgülün ar​xa​sınca getdi. Özgül ürəyinə yatan bir neçə yer seçib Turanın şəklini çəkdi. Həmən yerdə dayanıb öz şəklini də Turana çək​dirdi. Həyat xanımla da birlikdə dayanıb şəkil çəkdirdi. Həyat xanım  aparatı Özgülün əlindən alıb min bir həvəslə:

– İndi də növbə mənimdi. Yorulana qədər, lent qurtana qə​dər sizin birlikdə şəklinizi çəkəcəm. 

O, Özgüllə Turanı darta-darta gah burda, gah da başqa yerdə şəkillərini çəkə-çəkə onları min dillə deyib gülə-gülə də​nizin qırağına qədər aparıb, - burda belə dayanın, orda elə da​yanın - deyə-deyə çəkməyə başladı. Sonra nə təhər oldusa Özgül özü içərisindəki havaya oynayırmış kimi, çoxdan gözaltı etdiyi yerlərə qaçıb, dırmanıb, Turanı da səsləyib, yanına ça​ğı​rıb şəkil çəkdirdi. Sonra Turanın əlindən tutub, onu  dizə qədər suya salıb, özü də əyilib qoşa ovcu ilə suyu Turanın başına sıç​radıb belə halda şəkil çəkdirdi. Sudan çıxıb həmişə oturduğu daşın üstündə oturdu. Ona elə gəldi ki, o, içərsində çalınan “vağzalı” havasına axıra kimi oynadı. Havada öz işin görüb ha​rasa çəkilib getdi. 

Həyat xanım Özgülün birdən-birə ciddiləşdiyini, gözlə​ri​nin harasa dikilib qaldığını, özünün də dərin fikrə getdiyini gö​rüb, bu halda aparatın düyməsini basıb axırıncı şəkli çəkdi. Lent qurtardı, mən də getdim - deyə çıxıb getdi. 

Turan islanmış ayaqqabısın, corabın çıxarıb, şalvarının yaş balağın çirmələyib Özgülə yaxın yerdə oturmaq istədi. Nə daş, nə də münasib yer tapa bilməyib bir az aralıdakı daşın üstündə oturdu. Özgül gözlərin uzaqlara – dənizin göylə birləşən həd​di​nə dikib qalmışdı. Bu dəryanın ümmanlığı, məğrurluğu, bir az da vahiməliliyi onun bir az bundan qabaq uşaq kimi etdiyi şən​liyinə son qoydu. Heç kimdən, heç nədən qorxmayan, bütün dünya qılınc çəkib onun üstünə ləşkər yeritsə də belə, öz gü​cü​nə, qüdrətinə inanıb başındakı papağı zərrə qədər yerindən tər​pənməyən, əlin qılıncın dəstəyində əsdirməyən, düşmənin qar​şısında qüdrət qalası kimi, ayağın vətən torpağına mərdlik zən​ciri ilə qıfıllayan bir kişi görkəmi var idi. Dənizdə o, bir anlığa hər şeyi unudub qəlbində oynadığı “vağzalı” havasına görə kişi dəryadan utanıb başın aşağı saldı. İndi bir az bundan qabaq od tutub yanan bədənindən buz kimi üşütmə keçdi. Alnındakı damcılar dəniz suyu kimi sərinləşdi. Özgül büzülüb sıxıldı. Dizlərini özünə sıxıb, başın dizlərinin üstünə qoydu. Coş​qun​lu​ğu, şənliyi, oynadığı hava dənizlə toqquşub balacalaşdığı kimi, özü də bütün fikirləri qarışıq yumurlanıb yumağa döndü. Onun indi yadına düşdü ki, bəs Turan necə oldu? Niyə onun səsi gəl​mir? Səksənmiş kimi başın qaldırıb sağa-sola baxanda gördü ki, Turan onun bərabərində, üç metrlikdəki daşın üstündə otu​rub. Ancaq Turanın oturduğu daş böyükdü. Həm də hündür​də​di. Turan onun kimi qısılıb büzülməyib. Şəkil çəkdirirmiş kimi vüqarnan oturub. Bayaq onun baxdığı dənizin uzaqlarına göz dikib. Allah bilir, indi o, bu boyda dənizdə anasından başqa heç nə görmür. Dönüb mənə baxmasaydı, ona tamaşa edib ba​xar​dım görüm rəngindən, ruhundan nə haqda fikirləşir. Bu igidlər qərq edən, heç kimə də bac verməyən dəniz-dərya haqqında o, nə bilir, nə fikirləşir. 

Özgül Turana baxa-baxa istədi onu bir dəniz kişi ilə mü​qa​yisə etsin. Fikrindən qorxdu. Bir az da fikrindən acığı gəldi. Yıxılana balta çalmağa nə var ki. İndi o bir az xəstələnib deyə, onu ayılıb ayağa qalxmamış imtahana çəkmək istəyirəm. Əgər sən düz qızssansa, onu degilin Orxanla müqayisə elə də, görüm necə eləyirsən! Eləmirsənsə niyə eləmirsən. nədən qorxub çək​inirsən?

Özgül bu müqayisədən də qorxdu. Daha doğrusu, elə də qorxmadı. Bunu mənasız hesab etdi. Onların heç birində ça​tı​şanı-çatışmayanı ortalığa çıxarmaq istəmədi. Ancaq özünü sın​dırmayıb az da olsa üstünlüyü Orxana verdi. Bu dənizin dərya gücü olduğu kimi degilisinin də qoşunu var, - deyə fikirləşdi. Özgül bir də fikirdən ayıldı ki, o, Turana baxdığı kimi, Turan da ona baxır. Özü də onların gözləri bir-birinə zillənib qalıb. Özgül bunun niyə belə olduğunu müəyyənləşdirmək üçün bir an gözlərin Turanın gözlərindən çəkmədi. Sonra qəfil yuxudan oyanan kimi olub, ya qorxdu, ya da tab gətirə bilməyib ba​xış​la​rın yayındırdı. Ancaq artıq gec idi. Bütün varlığı oyanıb bə​də​nin yarpaq kimi əsdirirdi. O, bu yolverilməz hərəkətindən hid​dətlənib əlin atıb bir daş götürüb var qüvvəsi ilə dənizin suyuna çırpdı. Özü də əvvəl mən baxmışdım ona. Allah bilir  nə vaxt​dan oda mənə baxırmış. O, nə bilsin ki, mən ona bu qədər bax​dığımı bilməmişəm. Gör fikir məni necə aparıb ki,baxdığım ye​ri görməmişəm. Bəlkə görmüşəm? Yox..!

O üşüyüb üşənən kimi oldu. Dənizə dalbadal bir neçə daş atdı. 

– Bu da daşın üstündə daş kimi oturub elə bil. Bir-iki kəl​mə deyib danışsaydı, məndə belə fikirlərdən uzaq olardım. 

Özgülün gerçək fikirinə görə, indi bu an bu daşın üstündə daş kimi oturan oğlanın ona qətiyyən aidiyyəti yox idi. Özgül “bu oğlanın özünə aidiyyəti yoxdu” deyəndə qəlbinin uzaq küncündə bu oğlana qarşı,yarana biləcək məhəbbət şübhəsin nəzərdə tuturdu. Bu şübhəli məhəbbət bir çox səbəblərdən mümkün deyildi. Birincisi, el adət- ənənəsinə görə bir görkəmli ailənin qızı çoxlarının həsəd apardığı başqa bir hörmətli ailənin oğluna ad edilmişdi. Hər iki ailənin uzun müddətli dostluğu, onların cəmiyyət arasındakı nüfuzu bu əhdin pozulmasına im​kan vermirdi. Əslinə qalsa Özgül tərəfindən ad kəsməyə qarşı bir tutarlı bəhanə də yox idi ki, bundan o, boyun qaçırsın. Oz​gül elə ailədə böyümüşdü ki, ata-anasının dediklərini etməməsi çox böyük qəbahət olardı və ətrafındakıların da təəccübünə səbəb olardı. Bir az Özgülü bu izdivacdan narazı salan elə bil Orxanın bu dünyada, bu yaşda degilisinin, sevgilisinin ol​ma​ması kimi özün aparması idi. O nişanlıların əl-ələ tutub, qol-qola girib məhəbbətlərinin qiymətli, yadda qalan əziz çağlarını yaşadıqlarını, isa-musa quşu kimi ara vermədən sən hardasan, mən burdayam, -deyə bir-birlərini axtarmalarını görəndə, bu barədə fikirləşəndə əli ilə saçların pırtlaşdırır, qəlbində hansısa simlərin bir-bir qırılıb töküldüyünü hiss edir. Ancaq o, bu fikir​lərin əsiri olmur. Bu cür hallara o, həyatın müəyyən mənada tə​ləbi kimi baxır və bir də bu halın Orxangilin ailəsinin cid​di​yə​tilə, yəni hərbiçiliyi ilə bağlı olduğundan yarandığını düşünür​dü. Özgül həmişə fikirləşmişdi ki, nişanlıqla, özünü məhəbbə​tin qoynuna atmaqla oxumaq bir araya sığmır. O, heç Orxana degili olmasaydı da təhsili bitirməyincə kimisə sevmək, kiməsə nişanlanmaq qərarını verməzdi. Ancaq o, bunlar haqqında fi​kirləşəndə özünə söz vermişdi ki, ən azı Orxanla iki-üç il ni​şanlı qalacaq. Məhəbbətin bu çağının, yaz dövrünün güldən-çi​çəkdən bal toplama həyatını yaşayacaqdı. Bütün bunlara görə də, o, bu daşın üstündə oturub özün daşlığa vuran oğlana istə​yər baxar, istəməz də heç üzün ona tərəf tutmaz. Özgül hesab edirdi ki, o, başqa cür də ola bilməz. Bu oğlan kim olursa ol​sun, lap iraq-iraq, şikəst olub birtərəfli hərəkət etsəydi də, bun​dan min dəfə eybəcər olsaydı da o, belə etməli idi. Onu boy​nunda, qolları arasında gəzdirməli, onunla deyib-gülməli, onun dediklərinə şəksiz-şübhəsiz əməl etməli idi. Bir də ki, bu işə özüm razılıq vermişəm. Özü də şərti bilirəm ki, necə olursa ol​sun, bu oğlanın xoşuna gəlib onun məhəbbətini qazanmalıyam. Məndə belə edirəm. Başqa cür də  edə bilmərəm. Bu da nə bil​sin ki, mən bunları nəyə görə, hansı müqaviləyə əsasən edirəm. Elə bilir bunlar hamısı gerçəkdəndi. Öz xoşumla, həvəsimlə bunları edirəm. O da bundan həm ürəklənib, həm də istifadə edib, elə bilir ki, burda nəsə var. Tay yazıq demir ki, biz pro​fessorla təcrübə keçib təbabətə yenilik gətiririk. 

Birdən onun fikrinə gəldi ki, professor ona deyə bilər ki, bu iş üzrə sənin namizədlik işin oğlanla evlənməyə qədər da​vam etməlidir ki, təcrübə başa çatsın. Özgül bu fikrə özün sax​laya bilməyib, əllərin üzünə qapayıb uğunub getdi. Nə qədər çalışdısa, özün saxlaya bilmədi. Dənizə dalbadal daş atdısa da, xeyri olmadı. Qalxıb arxaya baxmadan evə tərəf qaçdı. Çər​ho​vuza çatanda özünü bürüyən hissdən azad olub səhv hərəkət et​diyini başa düşdü. Öz-özünə: “Heç yaxşı iş görmədim. Turan bunu necə başa düşəcək. Heç bir söz-söhbət olmadan dəli kimi öz-özümə gülürəm. O nə biləcək ki, mənim fikrimdən nə keçib. Elə başa düşəcək ki, onun lal-mat dayanıb söz tapıb danışa bilməməsinə güldüm. Özü də onun bu gün çox kövrək günüdü. Guya onu çıxartmışdım ki, bir az deyək-gülək, fikri dağılsın. Çox yüngül hərəkət etdim. Mənə nə olub, bilmirəm. Elə bil özümü idarə edib öhdəmdən gələ bilmirəm. Qoy burda onu gözləyim, hərəkətimə görə ondan üzr istəyim”.

Özgül o yerə qədər gəlmişdi ki, buradan dənizin sahili gö​rünmürdü. Bilmədi bir az qabağa gedib baxsın ki, o gəlir, ya gəlmir. Gəlməsə mən bu hərəkətdən sonra necə qayıdıb onun yanına gedə bilərəm. Gedib ona nə deyərəm. Bu tutduğum iş​dən də yüngül hərəkət olar?! Qoy bir az  oturum gözləyim, gəl​məsə onun ayağına getməyə məcburam. Öz cəzamdı, özüm də çəkməliyəm. 

Turan daşın üstündə yerin rahatlayandan sonra gözlərin dənizi görə biləcəyi yerə qədər göndərib atasın-anasını, qardaşı İlqarı, bacısı İlahəni ora gətirib onlarla qol-boyun olub içərisin dəniz kimi dalğalandırıb təlatümə gətirdi. O, ən çox anası ilə qucaqlaşıb, öpüşüb, kövrəldi. Anası gözlərin yaşın silib, bar​mağın sahilə uzadıb Turandan soruşdu:

– O qız kimdi ki, onu orada tək qoyub gəldin. 

Turan əvvəl istədi anasına desin ki, orda heç kim yoxdu. Ancaq anasının yanından gözün qaldırıb sahilə baxanda Özgül açıq-açığına görünürdü. Turan məcbur olub:

– Ana, o məni müalicə edən şəfqət bacısıdır, - dedi.

– Hə, şəfqət bacısı olmağının eybi yoxdu. Təki o qızlardan olmasın. “İlan vuran ala çatıdan qorxar” deyərlər, oğlum. Suya girməmiş suyun dərinliyin biləsən gərək.

Anasının bu sualı Turanı elə tutmuşdu ki, ona elə gəlirdi ki, bu xəyali söhbəti Özgül bildi. O, bir az da tutuldu. Bu cür söhbətin  üstündən Özgülə nə tapıb desin. Ümumiyyətlə, onun bu qızla danışıb-gülməyə ona nəsə deyib, nəyəsə işarə vurmağa haqqı varmı?! Nə olsun, Özgül bilmir ki,onu bu yola cəkən pozğun bir qız olub, özü də bu pozğunla mən nə az, nə çox, düz üç ay baş bir yastığa qoymuşam. Bunun çox hissəsini də onun kim olduğunu bilə-bilə etmişəm. Özgül bunları bilmir? O, bil​mir, bəs mən nə tez bunu unutdum. Bunu mən özüm üçün unu​da bilərəm. Ancaq Özgülün qarşısında özümü heç nə olmamış, günahsız imam balası kimi aparmağım naxələflikdir. Özgül bunları bilsə görəsən dünyada nə qalar ki, onu mənə deməyə onun haqqı olmasın. Mən ona qarşı münasibətdə çox qabağa getmişəm. Mən bir dəfə düzəlməsi, silinməsi çətin olan səhv etmişəm. İkincisini etməyə haqqım yoxdur. Növbəti səhv mə​nim həyatımın sonu ola bilər. Elə bu vaxt Turan çevrilib Öz​gü​lə baxdı. Nə vaxtdansa ona baxan Özgüllə baxışları toqquşdu. O gözlədi ki, indi Özgül baxışların ondan yayındıracaq. Ancaq belə olmadı. O istədi özü baxışların Özgülün gözlərindən çək​sin. Ona elə gəldi ki, Özgül onun gözlərindən nəyisə oxumaq, onun fikrindən kecənləri öyrənmək istəyir. Mən baxışlarımı ondan qaçırsam mənim bunu qəsdən elədiyimi bilər. 

Turan Özgülün böyüyüb alacalanmış gözlərinə çoxdan do​yunca baxmaq istəyirdi. İndi Özgülün özünün təklif etdiyi bu für​sətdən istifadə edib onun gözlərinin işığını, sorğu-sualını içərisinə hopdurmaq istədi. Nətəhər oldusa Özgül səksənən kimi olub, gözlərin ondan çəkib, lalə kimi qıvrılıb büküldü. Turan et​diyi səhvin, onu qarsıb əl-ayağını, fikrini, nitqini iflic edəcəyini, bu alovun hələ uzun müddət həyatla onun arasında yanıb sön​məyəcəyini, alov qarışıq bu ocağın tüstüsünün ömür boyu onun baxışlarını, niyyət​lərini yandırıb onu xəcil edəcəyini bilirdi. Bəs mənə nə qədər vaxt lazımdı ki, bu ləkəni üzərimdən silim. Özgül kimi təmiz, başı uca olum. Onun yadına professor Kamalın “oğlum, bu səhv sənin deyil. Sən səhv edə bilməzsən, nə də et​məmisən. Bu sadəcə olaraq,  sənin məsum təbiətindən, təmiz​liyindən, təcrübəsizliyindən irəli gəlib” sözləri düşdü. Atam da “birdəfəlik bil ki, sən səhv etməmisən, hələ üstəlik, bizim fəx​rimizsən də” sözün işlədir. Onlar o tərəfə, elə bu Öz​gül özü də o gün mənə dedi ki, “Dünya batıb, kişi bir dəfə səhv edib. İndi ömür boyu bu səhvə hüzür saxlayacağıq”. Axı mən də qarşıma məqsəd qoymuşam ki, nə qədər mümkündü bu səh​vi birdəfəlik həyatımdan, yaddaşımdan silim. Mən nə qədər o səhvi yadıma salıb özümə bayraq etmişəm, bir o qədər də o, alov olub məni qorsacaq. Özgül yaxşı elədi, mənim bu halıma güldü. O qız mənə görə özün məcbur edib elə hallara salır ki, nə var-nə var mənim kefim açılsın. Mən də öz ümidsiz fikir​lə​rim​lə əlləşirəm. Durum gedim ondan üzr istəyim. Ona söz ve​rim ki, bir də belə olmayacam. Ona qarşı diqqətli olacam.

Özgül Turanın gecikməsindən çox pis darıxdı. Birdən onun qəlbinə çox pis fikir gəldi. Axı o, ata-anası ilə söhbətdən çox təsirlənib. Orda da qaş-qabaqlı idi. Nə desən olar. Birdən halı dəyişər, özün atar. O, qəfil yerindən qalxıb dənizə tərəf qaçmaq istəyəndə Turanın başını aşağı salıb, yeyin gəldiyini gördü. Yaxşı ki, o, məni görmədi, fikirləşib yerində oturdu. Ancaq elədiyi hərəkətindən peşmançalığını bildirmək üçün si​fətinə, gözlərinə, işıq verib gözlərin Turana zillədi. Turan ba​şı​nı qaldırıb, Özgülü çərhovuzun yanında oturan görüb sevindi. Ona elə gəlmişdi ki, indi Özgül otağına girib, çarpayıya uzanıb mənim ona qarşı etdiyim biganəliyin xiffətin çəkir. O utana-utana Özgülə yaxınlaşdıqca baxdı gördü ki, Özgül heç nə ol​ma​mış kimi, bütün sifətinin işığı ilə ona baxır. Özü də gözünü on​dan götürmür. Bu hal Turanı bir az da çaşdırdı. O, Özgülün ona elə baxmağını elə yozdu ki, bu baxışı ilə o, mənə demək istəyir ki, sən mənə münasibətdə elə belə cılız, yad-yavan olaraq qal, ancaq mən nə öz qəlbimi, nə də gözlərimin işığını səndən əsir​gəyəcəm.

Turan özündə cəsarət tapıb, gəlib Özgülə çox yaxın oturdu və gözlərin ondan çəkmədən, çaşıb dil-dodağın əsdirmədən – Özgül, məni bağışla, - dedi. 

– Mən nə edirəmsə, aramızda nə baş verirsə hamısın başa düşürəm. Mən dəyişmək istəyirəm. Hər gün, hər an buna ça​lı​şı​ram. Ancaq bunu birdən-birə və yaxud da az bir müddətə et​mək demək olar ki, mümkün deyil. Mən bu yaşıma kimi hə​yat​dan kənarda yaşamışam. Sən mənim haqqımda düz de​yir​sən. Mən bu yaşımda ana uşağı olmuşam. Mən məktəbdən, ki​tabdan başqa həyat tanımamışam. Yaşadığım şəhərə adına görə şəhər demişəm. Onun içərsindəki həyatdan xəbərim olmayıb. Eşit​mi​şəm ki, kluba, kinoya gedirlər, teatra tamaşaya baxmağa, bul​vara dənizlə danışmağa, kurorta istirahət etməyə, hovuza üz​mə​yə gedirlər. Mən nə restoran görmüşəm, nə kafe, nə bar, nə də diskoteka. Həyatım kitabın vərəqələrinin arasında keçib, ora​dan kənara çıxmayıb. Səhvə yol verib aldanma​ğım da belə hə​yatımın nəticəsi olub. Özgül, uzun müddət heç kimin üzünə çıx​malı deyidim. Əzizlərimin, ata-anamın da yanından ona gö​rə uzaqlaşdım ki, onların gözünə görünməyim. Mən elə səhv eləmişəm ki, vaxtından asılı olmayaraq mənim adamların üzü​nə çıxmağım çox əzablı olacaq. Bunları bildiyimə görə, nə qə​dər çətin də olsa, o səddi aşmaq üçün mənə güc toplamaq lazım gələcək. İnan mənə, Özgül, nəinki kimləsə danışmaq, söhbət etmək, hələ mən özümə söz vermişdim ki, tanışlarımdan heç kimin gözünə görünməyim. Özümlə pul da götürmüşdüm ki, burdan belə bir Avropa ölkəsinə gedim, orada öz-özümü müa​li​cə etdirim və birdəfəlik orada qalım. Əmimlə də bu məqsədə görə razılaşmışdım. Ancaq nə oldusa, nə baş verdisə, bunu kim elədisə!..

Əlbəttə, bunu Allahdan başqa heç  kim edə bilməzdi. Bur​da gözümü açıb ilk dəfə sizi görəndən sonra dünyam dəyişdi. Niyə belə olduğunu, özümdə nə baş verdiyini yaxşı ayırd edə bilməsəm də onu bilirəm ki, içərim, fikrim tamam dəyişib. Baş​qa yeni bir dünyaya düşmüşəm. O dünya ki, mən onu istə​yir​dim. O gündən bəri elədiyim səhv qarışıq bütün pis şeylər ya​dımdan çıxıb. Sən inana bilməzsən ki, bura gələndə anam nə qədər yalvardısa, nə atamla, nə də bacı-qardaşımla görüşə bil​mə​dim. Özümə etdiyim nifrət bütün aləmi mənim üzümə bağ​lamışdı. Sizi görən ilk gündən atam da, anam da, bütün insanlar da, həyatda hər şey gözümdə, qəlbimdə məhəbbətə çevrilib. Bununla yanaşı özümü günahdan çıxara bilmirəm. Heç bu tez​lik​də bu barədə düşünməyə haqqım da yoxdur. Mən bilirəm ki, sizin mənə münasibətiniz, sizin əsil-nəcabətinizdən, mənəviy​yatınızdan, nəzakətinizdən irəli gəlir. Bu, insanlığın özüdür, onun vəzifəsidir, borcudur. Onu da bilirəm ki, bu müqəddəs borcu səmimiyyətlə yerinə yetirməkdən nə qədər iztirab çə​kir​siniz. Ancaq mən bunlara cavab verə bilmirəm. Buna ya gücüm çatmır, ya da haqqımın olmaması məni gücsüz edir. Dünən nar​koman olan bu gün hansı mənliyə, mənəviyyata söykənib səmi​miyyətdən, etibardan danışa bilər. Odur ki, Özgül, məni ba​ğış​la. Bağışlamaqla yanaşı mənə kömək etməkdə davam et. Bu qismət, taleyin Tanrınındı. Bir neçə gün bundan qabaq nə mən sizi, nə də siz məni görmüşdüz. Bu, Allahın məni həyata qay​tarmaq istəyidi. Atam-anamdan sonra mənim ikinci dəfə ayaq açıb yeriməyim sənin püşkünə düşdü. Sən əlimdən tutsan, daha doğrusu, indi tutduğun kimi davam etsən, mən göz​lə​nil​di​yin​dən tez insanların arasına çıxa bilərəm.

Turan sözünü qurtarıb danışdıqları ilə istəyini tam ifadə edə bilmədiyi üçün taleyinin bu qızdan istədiyi bütün umacaq​larını gözlərinə toplayıb, ona son dəfə baxırmış kimi, Özgülün gözlərinə baxdı və gözlərinin dibinə zillət-məhəbbət nəmi cığır açanda nəzərlərini ondan çəkib başın aşağı saldı.

Özgülün başına yenə “vağzalı” havası doldu. Bu havaya həm ağlamaq, həm gülmək istədi. Göz yaşını Turanın boynuna biçdi, gülüşünü öz üstünə səpələyib, özünə yazığı gəldi. Öz​gü​lün özünə yazğı gəldi. İlk dəfə fələyin saldığı dəyirman daşının dişləri arasında əzilib ovxalanmamaq üçün çabaladı. O, düş​dü​yü bu zəriflikdən çıxmaq üçün indiyə qədər etmədiyi hərəkəti etdi. Nəfəsini içərisinə toplayıb, bədənini qabardıb, qollarını yana açaraq içərsində nalə çəkib yığıldı. Çırpınıb yerindən qop​maq istəyən ürəyini cilovlamaq üçün qollarını daraqlayıb döş​lərinə sıxdı. Özünə qalsaydı, özü başqa dünyanın harasındansa qoparaq birdən-birə gəlib bu oğlanın yanına düşmüş olsaydı, qəlbinin son döyüntüsünə qədər bütün hisslərin ona açar, heç nədən əziyyət çəkmədən, heç kimdən çəkinmədən deyərdi ki, vallah-billah, o dərya haqqı, mən səni sevirəm. Özü də bu gün​dən yox, səni görməzdən, tanımazdan çox-çox qabaqlar sənin barmaqlarına toxunan kimi, gözüm gözlərinə baxan kimi qəl​bi​mi ofsunlayan şəklini seçmişəm və səni sevmişəm. Ancaq bu xəyaldadır. Arzularımın əl çatmayan, çox uzaqlarda gizlədilmiş xəzinəsindədir.

Özgül özü haqqında xəyallardan əl çəkib, diqqətini çəmlə​yib, indi görürmüş kimi, Turanı başdan-başa süzərək onda nə​yisə axtarırmış kimi, nəyisə görmək istəyirmiş kimi ona xeyli baxdı. Yox - dedi o öz-özünə. Bu halı belə davam etdirmək ol​maz. Bu iyirmi gündə ona çox yaxınlıq etdim. Şəfqət bacılığı həddini aşıb ona müalicədən çox, sevgi verdim. O da təbii ola​raq bunları əsas götürüb başqa fikirə düşüb. İndi də o danı​şıq​la​rının pərdə arxasında buna işarə vurub, taleyini həmişəlik mənə bağlamaq istəyinin sifarişini göndərir. O, bu səhvini bu yaşa qədər ailə himayəsində olmasından və vərdişindən kənara çıxa bilməməsi ucbatından etmişdir. İndi də özünə himayəçi axtarır. Yenə də özü yaşayacağı ömrün ağırlığın öz çiyninə götürmək istəmir. Ya da o həqiqətən birdən-birə ömrünün bu sadə mərhə​ləsindən ciddi tərəfinə keçməyi, bacarmır. Ya da onun yolunu görə bilmir. Ona kömək etmək lazımdır. Ancaq başqa cürə on​da özümü də sürükləmək istədiyim, ancaq baş tutması mümkün olmayan bu ağır məcaradan qurtarmış olaram. Belə davam etsə, bir neçə gündən sonra Həyat xanım bizə nişanlı kimi baxacaq. Hələ bəlkə də professor götürüb bunun ata-anasına zəng edib deyəcək ki, oğlunuza elə bir qız tapmışam ki, həm şəfqət bacı​sı, həm də nə bilim nə!..

Özgül qamətini düzəldib, başını qaldırıb, bir az da Turana tərəf dönüb ciddi şəkildə:

– Qamətini aç, şax otur, mənə tərəf dön və mənə diqqətlə qulaq as. Sənə bir-iki kəlmə sözüm var. Bu sözlər bir də deyil​məyəcək və heç vaxt da təkrarlanmayacaq.

Turanın ürəyi çırpındı. Fikirləşdi ki, onun dediyi sözlər Özgülə təsir edib. Onun başıörtülü vurduğu işarələri düzgün qiymətləndirib. Bu yalvarışa ürəyi tab gətirməyib, ona görə də indi ona deyəcək ki, Turan, onu bil ki, səni sevirəm, bundan sonra da bu dünya tamam dağılsa da səndən başqa heç kimi sevməyəcəm. O, od tutub yanan qəlbinin döyüntüsü ilə göz​lə​rin Özgülün indi dodaqlarından çıxacağı və onu birdəfəlik xoş​bəxt edəcəyi sözlərin gözlədi.

Turan, - deyə Özgül danışmağa başladı. Mən bu keçən az müddətdə, sənin vəziyyə​tinə və əsas da xarakterinə gücüm ça​tan qədər diqqət verib müəyyən qənaətə gəlmişəm. Elə bil  ki, səni o səviyyədə tanımışam ki, bundan artıq ehtiyac yoxdur. Bu qənaətə ona görə gəlmişəm ki, sən gizli sirli adam deyilsən. Çox insanların əsas silahı və yaşam tərzi olan bu hal, bu xa​siy​yət səndə yoxdur. Sən bundan sonra istəsən də kimdənsə nəyisə gizlədib, ehtiyat üçün sabaha, o biri günə saxlayasan, bunu edə bilməzsən. Buna görə sənin kimliyini bildiyimə görə indi da​nışdıqlarının, istək və arzularının səmimiliyinə zərrə qədər də şübhə etmirəm. Sən sadə və səmimi insan olduğuna görə de​dik​lərinin hamısı mənə xoşdur. Ancaq sənin bu sözlərin səni ol​du​ğu kimi ifadə edən və içəridən gələn fikirlərin məni o qədər narahat etdi ki, mən bunları deməyə borclu oldum. Sənin indiki halda, heç bir əsas olmadan düşdüyün bu vəziyyətdən tutub durmağın, dəyişməyə cəhd etmədiyin, ya da buna ciddi  ehtiyac olmadığını düşündüyünə və nəhaayət, fikirdən əmələ keçmə​di​yinə təəccüb edirəm.

Özgül onun fikirdən əmələ keçməməsinə işarə vuranda ye​nə Turanın təpədən dırnağa qədər bədəni titrəyib sızladı. Ona elə gəldi ki, elə Özgül sarı simi ona kökləyib ki, niyə açıq-açı​ğına demirsən ki, səni sevirəm. Ona görə də fikirləşdi ki,  bir neçə kəlmədən sonra Özgül özü bu sözü ona deyəcək. O, var gücü ilə həsrəti ilə nəfəsin sinəsinə yığdı ki,bu xəbəri eşidəndə havasız qalmasın.

Sən deyirsən ki, - deyə Özgül sözünə davam etdi. Bütün olanları başa düşürsən və bunları aradan qaldırmaq üçün guya özünü hazırlayıb, bu barədə düşünüb-daşınırsan. Ancaq bütün bunları birdən-birə edə bilmirsən. Bunun üçün də sənə vaxt la​zımdı. Deməli, hələ sən nəyin haqqında düşünüb-daşındığını müəyyən etməmisən. Əgər bunu seyr etsəydin bu sözü dilinə gətirməzdin. sənin valideynlərin, qohumların, müəllimlərin, tə​ləbə yoldaşların və səni tanıyanların hamısı bilir ki, sən kim​sən, sən necə uşaq, yeniyetmə və gənc olmusan. Bu hadisəyə qədər ləkəsiz dümağ kağız kimi təmiz olmusan. Bu xətaya da sən getməmisən. Ümumiyyətlə, heç kim cəsarət edib sənin adı​na yapışdıra bilməz ki, sən hər hansı bir xoşa gəlməz işə me​yil​li olmusan. Camaat  hamısı sənin haqqında bu fikrdədi. Gəl sə​nin​lə açıq danışaq. Hər hansı bir gənc oğlan neçə illərlə görüb alışdığı bir qızın onunla səmimi dostluq təklifini rədd edirsə, mən bunu həyatın ən günah işi hesab edirəm. Bəlkə də və çox zaman da elə olur ki, həmin səmimi tanışlıq əbədi birgəliyə çevrilir. Yaxşı, bu qız da sənə belə bir təklif edib. Bəs sən necə oğlan olardın ki, o qıza yox deyərdin. Sən qəlbi tərtəmiz insan olduğuna görə, heç bir pis şey fikirləşmədən o qıza hə deyib onunla gəzməyə çıxmısan. Sonra da tora düşmüsən. Necə, nə​təhər olubsa bu iş baş verib. Məlumdur ki, bu vaxt sən nə əzab​lar çəkmisən və nəhayət, yaxşı tanımadığın səmimiyətinə inan​dığın o pis qızın əlindən yaxa qutarmısan. Elə tutaq ki, ora​da da bir iki ay arzu olunmaz dərman qəbul etmisən. Bu açıq​la​mama görə səndən çox üzr istəyirəm.Sən bura gələn günü say​mışdım sən iyirmi dənə iynə qəbul etmisən. Bu miqdarda do​zanı bəzi cərahiyyədən ağır çıxan xəstələrə də vururlar. Düzdü, onlara bunun bədəndən tez sorulub çəkilməsi üçün əks tədbirlər də görülür. Bu səndə olmayıb. Sən nə bura gələn günü, nə də indi həmin səbəbdən xəstə deyilsən. Sadəcə olaraq sən düşdü​yün bu vəziyyətdən çox sarsıntı keçirmisən. Bunu özün də bö​yüdüb dağa döndərmisən. Ona görə də indi bu halı keçirirsən. Elə bil dünya uçub, sən də elə bir dərin quyuya düşmüsən ki, səni oradan çıxarmaq üçün külli aləm lazımdı. Özün indi dedin ki, hamıdan qaçıb naməlum bir yerə gedəcəksən. Orada nə əmim professor, nə Həyat xanım, nə də tutaq ki, elə mən ola​caqdım. Orada indi məndən umduğun köməkliyi kimdən istə​yəcəkdin və niyə istəyəcəkdin. Deyirsən ki, şəhərə ancaq bi​na​lardan ibarət, daş-qalaq kimi baxırsan. Niyə? Yaşadığın şə​hər​dəki insanların sənə dəxli yoxdur? Hökmən deyil ki, hər gün şəhəri fırlanıb, yüz adama ayağını tapdatdırıb sonra da onun ağrısını duyasan. Bəs Allah bizə ağılı, düşüncəni, təssəvürü nə​yə görə verib. Sən universitetin hüquq fakultəsində oxu​yursan. Ən azından cinayətlərə görə ayrılmış maddələrin mahiyyətini bilirsən. Hadisə​ləri törədən səbəbləri də dərslikdən oxumusan. Elə bu kifayətdi ki, həyatda pis işıqlı qütblərlə xeyirli yaxşı qütbləri müəyyənləşdirəsən. İnsanları, onların hadisələrdəki paylarını müəy​yən​ləşdirmək üçün nə kinoya, nə də teatra get​mək lazım deyil. Elə küçədə-bacada ətrafın​dakı adamlara diq​qətlə baxsan onların oynadıqları rol teatrdan, kinodan yaxşı görünür.

Qəlbini sındırmaq üçün demirəm. Deyirəm ki, bu barədə fikirləşəsən. Sənin iyirmi iki yaşın var, mənim iyirmi bir. Sən oğlansan, kişisən, qüvvətlisən, cəsarətlisən. Kişilərin  düşün​cə​si də, ağlı da, təmkini, tədbiri də qadınlardan qat-qat yüksəkdə durur. Qız uşaqları zəif-zərif olduqları kimi də düşüncə və ira​dələri də kövrək olurlar. Mən bura gələndən sonra nəyə görəsə özümə məxsus iradəni tutub yerində saxlaya bilmirəm. Sən bu işdə mənə kömək etməlisən. Harasa, niyə görəsə əl uzat​ma​ğı​mın qarşısını almalısan. Elə bu günkü gülüşümə görə də mənə “belə olmaz deməli” idin.

– Turan, mən bura professorla razılığıma əsasən, yəni belə demək mümkündüsə, müqavilə bağlayıb gəlmişəm. Özü də professor məni bu işə təhrik etməyib. Özüm bu təklifi seçib, özüm razılıq vermişəm. Elə də peşmançılığım yoxdur. Ancaq ağırlığım çoxdu. Mən gözləməzdim ki,burada belə bir və​ziy​yətlə üzləşəm. Məndən hamı sənə qarşı səmimi, ülvi, qayğı tə​ləb edir. Elə mən özüm də bundan qaça bilmirəm. Həm boy​nu​ma götürdüyümə görə, həm də şəfqət bacısı əməlini yerinə ye​tirməyə borclu olduğuma görə. Ancaq heç kim mənim mü​qəv​va olmadığımı şəfqət bacılığından əlavə özəl hissə, həyəcana malik olduğumu nəzərə almır. Elə sən özün də buna o qədər asan baxırsan ki, elə bil ki, bunu mənim etməməyə haqqım qal​mır. Mənim sənə qarşı olan səmimiyyətim, sənin saçlarına sığal çəkməyim hamı tərəfindən alqışlanır. Mənim qoruyub sax​la​maq müqəddəs borcum olan ülviliyim, ülviyyətim nəzərə alın​mır. Belə çıxır ki, mən bura sifarişlə gəlmişəm, sifarişlə də özümə vurduğum zərbədən asılı olmayaraq bunları atmalı​yam ki, hamı tərəfindən sağ ol alım.

Özgül tutuldu. Sözün arxasını gətirə bilmədi. O demək is​təyirdi ki, mənim məzuniyyət müddətim bitdi. O, özünü sax​la​ya bilməyib ağlayacağını hiss edib, əlin üzünə tutub evə tərəf qaçdı. Pəncərədə dayanıb cütlüyə baxan Həyat həkim Özgülün cox ciddi danışığını sezir, az qala əlli metrlik məsafədən onun səsini eşidirdi. Gec-tez bunların arasında baş verəcək söhbəti bir də belə tez baş verməsi onu çaşdırdı. Bu qısa müddətdə Öz​gülün qəlbindən gəlib dodağından qopan hər sözə elə vu​rul​muşdu ki, o, bu danışıqları eşidib bu hadisənin şahidi olurmuş kimi gözlərini qırpmadan onlara baxırdı. Qəfil Özgülün ye​rin​dən qalxıb evə tərəf qaçması onu təəccübləndirdi. O, yerindən tərpənib onun otağına keçəcəyi yolun üstündə dayandı. Özgül ona çatanda heç nə olmamış kimi gözünün yaşın silib, gülüm​səyib:

– Həyat xanım, mən bir az istirahət etmək istəyirəm, - deyib, onun sorğu-sualından qacmaq üçün başın aşağı salıb bir az da yerişini bərkitdi. O, çarpayıya uzanıb, hikkəsinin haradan qaynaqlandığını özü də yaxşı ayırd edə bilməsə də, dolmuş ürə​yini boşaltmaq üçün ağlayıb özünə gəldi və ayağa qalxıb mət​bəxə getdi. Gülbənizin anası Dərya xanımdan rica etdi ki, ge​dib Aybənizi hamam paltarı ilə bura göndərsin. 

Dərya xanım bu gözlənilməz tələbdən tutulub bunun niyə lazım olduğunu soruşmaq üçün Özgülə baxanda qızın ağla​maq​dan al-qana dönmüş gözlərini görüb, fikrin uddu və yaxşı indi gedib gətirərəm, - dedi. Özgüllə Aybəniz yuyunub, geyinib bə​zənib hazır oldular. Aybəniz heç nə başa düşmədən, heç nə də soruşmadan ürəyin verməyə hazır olduğu Özgülün dediklərin lal-mat yerinə yetirirdi. Dərya xanım da Özgülün bu qızı belə is​təyib ona ürəkdən bağlanmasına çox sevinirdi. Özgül hər gün Aybənizi gətizdirib onunla bir saat söhbət edirdi. Ancaq bu hər gün gecə saat onda baş verirdi ki, Özgül gecə çay süfrəsinə onunla birlikdə gedirdi. İndi bu gün günorta çağı Özgülün Ay​bə​nizi hamam dəyişəcəyi ilə tələb etməsi ona bir təhər gəl​mişdi. 

Özgül Aybənizi otaqda qoyub həyətə çıxdı, göz dəzdirib Aybənizin atası Ərhanı gördü və ona tərəf getdi. Ərhan kişi hə​nirtiyə baş qaldırıb, qızını özünə rəfiqə elan etmiş həkim kimi tanıdığı şəhər qızını görəndə dikəlib şən sifətlə Özgülə tərəf ba​xıb, uca səslə gəlişindən, yerişindən hər vaxt xeyir tökülən ev​mizin şahzadə qızının hər buyruğu Ərhan əmini sevindirəcək, - dedi.

– Çox sağ ol, Ərhan əmi. Sizin kimi təmiz insanlardan bundan əksik söz eşitmək mümkün deyil. Mən bu yaxındakı ti​carət mərkəzinə gedəcəm. Bəzi şeylər almaq lazımdı. İca​zə​niz​lə Aybənizi də özümlə götürüm. 

– Qızım Aybəniz bizim övladımız, sənin də bacındı. Sən də bizim kimi ixtiyarlısan. Hara getdiyinizi dediyinə görə sağ ol. 

– Ərhan əmi, ola bilər ki, qayıtmağımız üç saat çəksin. 

Dərya xanım ona yaxınlaşıb nəsə demək istəyən Özgülə baxıb:

– Sizə yaxşı yol, qızım. Bir onu de ki, nə vaxta qayıda​caq​sız? Onu da Aybənizin dərslərinə görə soruşdum. 

– Dərya xala, bəlkə üç saat çəkəcək. Saat yarım o tərəf-bu tərəfə yol, saat yarım da orada.

– Yaxşı yol, qızım yaxşı yol. Sağ gedin, salamat qayıdın. 

Dərya arvad mətbəxdən çıxıb onların birgə gedişinə bax​maq istədi. Bu vaxt qızlar otaqdan çıxdılar. Dərya arvad - bəs bu qız kimdi? Aybəniz bəs niyə çıxmadı? - fikirləşəndə ikisi də çevrilib ona baxdılar. Dərya arvad bədənindən keçən analıq fə​rəhinin giziltisini barmaqlarını dodaqlarına sıxmaqla boğdu.

– Bıy pismillah. Allah, bu nədi? Bu qız bir dəqiqədə necə dəyişib böyüdü. Paltar insanı necə gözəlləşdirərmiş. 

Özgül öz paltarlarından seçib boyca elə onun hündürlükdə olan Aybənizə geydirmişdi. Dərya arvad tələsik mətbəxə qa​yı​dıb bir çimdik əvəzinə iki çimdik duz götürüb qızların hər iki​si​nin başına  fırlayırmış kimi havada üç dəfə dolandırıb odun üs​tünə atdı.

***

Turan ağlına gətirib təsəvvür etmədiyi bir ağır hökmlü zər​bə almışdı. Onun gözlədiyi eşq dərgahının yeddinci aləmindən ona gətiriləcək əbədi səadət müjdəsi əvəzinə Özgül ona həyatla çarpışıb vuruşmaq üçün qılınc və qalxan hədiyyəsi təklif et​miş​di. İndi başın qaldirıb harasa baxmaq, ya da yerindən qalxmaq ona əzablı bir ölüm kimi gəlirdi. Onun bu günə kimi yaşadığı viranəliklə silahlanmış korlar-şillər elə bil qaranlıq gecədən ay​dın səhəri qılınclayırdılar. İşıqlı sabah düşərgəsinin başında ya​raqlı əsgər Özgül dayanmışdı. Turan o cərgədə özünə yer al​ma​lıydı. O nə qədər çalışırdısa ki, Özgülün ona dediklərini ta​pıb bir yerə toplasın, onları boy-buxunlarına, ağır-yüngüllüklə​rinə görə düzüb hansından başlayacağını müəyyənləşdirsin. Ancaq fikrini bir yerə cəmləyə bilmirdi. Ona elə gəldi ki, Öz​gül açıq-açığına qədim nağıllardakı kimi mənə dedi ki, mənim mə​həb​bətimə yetişmək üçün neçə-neçə düşmənin, əjdaha başı​nı gə​tir​məli, kürəyi yerə dəyməz pəhlivanın kürəyin yerə çırp​malı, hansısa əlçatmaz, ün yetməz dağlardan həyat adlanan çi​çəkləri qoparıb gətirməlisən. İlk dəfə idi ki, həyatda belə ağır fikirlə yüklənmişdi. Özgül ona necə eşitməyin, necə görməyin, necə yaşamağın ünvanın göstərmişdi. Onun dediyi hər bir söz ya​şa​malı olacağımız gerçək həyatın bir pilləsidi. Bunlardan biri ol​masa atdığın hər addım səni uçuruma aparacaq. Görəsən yaş​da məndən də balaca olan, təhsilin başa vurmamış, mənim kimi həyat təcrübəsi keçməmiş, özü də özü demişkən guya kişi​lər​dən zəif düşüncə imkanına malik olan bu qız bu dərsi harada keçib. Bəs mən niyə bunun dediklərinin biri haqqında indiyə qədər fikirləşməmişəm. Deməli, mən oxumamışam, öyrənmə​mişəm. Yaşamışam, ancaq görməmişəm, gördüklərimi də dərk eləməmişəm. Bu qədər ömrü gözü açıq yuxuda olmuşam. Mən bundan sonra ona heç nə deyə bilmərəm. Gör nə qədər uşaq ol​muşam. Ona özümü layiq saymışam. Üstəlik, hələ bir məhəb​bət də elan etmək istəmişəm. Özü də bu ağırlıqdan da qaçmaq istəmişəm. Gözləmişəm ki, o özü mənə desin ki, mən səni se​vi​rəm. Nəyə görə mən belə düşünmüşəm. Hansı üstün cəhət​lə​ri​mə arxayın olmuşam görəsən.

Onun alnında buz kimi tər damcıları düyünləndi. Bədəni buza döndü. Başın qaldırıb çarhovuzun suyuna baxdı. Deyirdi  ki, sənin əksini suda çəkmək istəyirəm. Görəsən, bunu deyən​də nəyi nəzərdə tuturmuş. Gör o nə qədər əziyyət çəkib ürə​yin​də mənim hərəkətlərimə gülə-gülə üzdə mənə bu qədər səmimi, mehriban olub. Bundan sonra o burda da qalmayacaq. Çünkü özü dedi ki, sən heç bura gələndə də xəstə deyildin. Mən niyə xəstə olmalıyam ki, indi mənim haram ağrıyır. Mənim Özgül deyən çatışmamazlığım bu bəlaya tutulmamışdan əvvəl olub. Mən uşaqlıq xəstəliyini müalicə etməliyəm. Mən nəyin baha​sı​na olursa olsun, Özgülə layiq olmalıyam. 

Özgülə layiq olmaq ona bu dəryanı üzüb keçmək qədər çə​tin gəldi. Onun başı gurladı, dənizin uğultusu birə-beş artdı. Bu anda onunçun Özgül yaşayan binanın qapısın açıb içəri girmək çox çətin idi. O, ömründə ilk dəfə yerindən belə ağır qalxdı. İlk dəfə niyə ağır qalxdığın başa düşdü. Dənizin sahilinə getdi. Öz​gül oturan daşın üstündə oturdu. Bilmədi hansı ehtiyacın tələ​bi​nə görəsə əlinə daş götürüb dənizin ona tərəf  şahələnən ləpə​si​nə çırpdı. Bir az bundan qabaq sonsuz görünən dəryanın atası ilə anası dayanan məqamına baxdı. Ancaq indi bayaqkından fərqli baxdı və fərqli düşündü. Həyat mənim quruda-quraqlıqda rahatlıqda oturduğum bu sahildən bu qara daşın üstündən baş​layır. Həyat dərya ilə göyün birləşdiyi yerdə qurtarır. Gör ora gedib çıxmaq üçün nə qədər dalğaları, nə qədər tufanları, fırtı​naları ram etməlisən ki, boğulmadan mənzil başına gedib çıxa biləsən. Bayaq çox asanlıqla, bir göz qırpımında o məqamda dayanan ata-anama yetişdim. Gör onlara yetişmək üçün onların məqamına çatmaq üçün nə qədər böyük sədləri aşıb keçmə​li​yəm. Elə Özgül də bunu mənə demək istəyirdi. Özgül indi ata-anasının da dayandığı mürəkkəb dərya dünyanın tən ortasında dayanıb mənə əl eləyir. Başındakı örpəyi açıb yelləyib - kişisən gəl, - deyir. Oğulsan gəl mənə sahib ol, - deyə qışqırır.

Turan göz gəzdirib, böyük daş tapıb dənizin dalğalarını, fırtınalarını endirib sön​dürmək üçün var güçü ilə onu dəryanın  sinəsinə çırpdı. Dərya sanki daşı görmədi. Onun heç vecinə də olmadı, daha da şiddətlə uğuldamağa başladı. Turan Özgül otu​ran daşın üstündə onun üstünə hücum çəkən düşmən ləşkəri qarşısında oturmuşdu elə bil. Dəryanın ortasından səfərə çıxan, nəhəng, vüqarlı, iddialı, bir az da qəzəbli dalğaların mənzil ba​şına çatana qədər zəifləyib zərifləşən gücsüz, taqətsiz ləpə​lə​ri​nin onun suya sallamış olduğu ayaqları altında necə əriyib yoxa çıxdığının fikrinə getmişdi. O, bu nəhəng dərya dalğalarının qət etdikləri zaman yollarında başlarına gələn müsibətlərin ağır pı​çıltılarına qulaq asırdı. Bir anlığa üstündə oturduğu bu daşın onun yaşayacağı həyatın sonuna qədər keçib gedəcəyi dün​ya​nın başlanğıcı olduğunu ilahi bir düşüncə ilə təsəvvü​rünə gə​tir​di. Ayaqların həzin-həzin yalayan, xoş layla kimi ruhunu oxşa​yıb onun məst olub qaldığı bu başlanğıcdan bu qədər möh​tə​şəm sədləri yarıb-aşıb dərya-dünyanın sonuna gedib çıxmağın necə də çətin, ağır olduğunun fikri onu haldan-hala salırdı. Ya​şaması, aşılması, sanki mümkün olmayan bu həyat səddinin o başında ilahi işığa bürünmüş Özgül ona gülümsüyərək – sir​kə​lən qalx, bu həyat dəryasının od-alovunun içərsindən keç, gəl, mənə yetiş - deyirdi. O, indi az da olsa başa düşdü ki, bu yaşa qədər yuxulu yaşayıb rahat saydığı həyata hələ bu gün də çox sadə və asan baxır. Yenə əlləşmədən, vuruşmadan özünü hə​ya​tın çətin gedişli, ağıl, ölçü-biki tələb edən gərdişinə baş vur​ma​dan nələrəsə nail olmaq istəyir. Eləcə də çox yüngül, əzabsız,  iztirabsız Özgülün əllərindən tutmaq istəyir. Özgül mənə “qalx, geyin, gedək. Dəniz bizi səsləyir, onun bizə sözü var” deyəndə mənə deyib ki,get dənizlə söhbət elə. Bu dünya da, həyat da o dəniz-dərya kimi təlatümlüdü. Başını qaldır, gözlərini aç, onun göz işləyən dərinlik​lərinə bax. Gör o məqsədinə çatmaq üçün necə qüdrətlə şahə qalxıb sahilə can atır. Bütün yeri-göyü da​ğıtmaq üçün nərildəyib kükrəyən, yerindən tərpənəndə sinəsini uca dağlar kimi qabardıb yola çıxan bu dərya keçdiyi, yaşadığı həyat yolunda çırpılıb dağıla-dağıla viran olaraq mənzil başına çatanda son nəfəsində özün sahilə çatdırdığına görə ya se​vin​di​yindən, ya da zülmlərdən keçib ölmədiyi üçün sənin ayaqlarına döşənməyə məcbur olur. 

Turan gözlərini dəryanın uzaq üfüqlərinə dikib, Özgülə “mən hələ heç nəyə hazır deyiləm, məni bağışla” deyib ayağa qalxıb arxaya çevriləndə Həyat həkimin az qala başının üs​tün​də dayandığını gördü. Həyat həkim onun qaralıb boğulmuş si​fətinə, arxaya çəkilib nədənsə gizlənmək istəyən gözlərinə ba​xıb:

– Dava-dərmanın vaxtı keçir. Yeməyin də hazırdı. 

Turan ürəyində Özgülün sözlərin xatırlayıb, öz-özünə val​lah, mən xəstə deyiləm - deyə pıçıldadı. Həyat xanım gördü ki, Turan indi nərildəyib leysan tökəcək bulud kimi dolub durub. O, Turanın bu vəziyyətin ata-anası ilə danışığı ilə bağlamaq is​tədi. Sonra  fikirləşdi ki, iki saat bundan qabaq geyinib-bəzənib otaq​dan çıxıb. Özü də üz-gözündən sevinc, şadlıq tökülürdü. Onlarla bir yerdə şəkil çəkdiyi zaman əhvalından o, quş kimi qanadlanıb uçmaq istəyirdi. Çərhovuzun qırağında Özgülün onunla nə ba​rə​dəsə çox ciddi danışıb, sonra da gözü yaşlı qa​çıb evə gəlib, elə bil kiminsə acığına geyinib- bəzənib, Ay​bə​ni​zi də yanına salıb dükan adı ilə gəzməyə getməsi də yəqin elədi ki, bunların ara​sın​da çox ciddi söhbət olub. Bu söhbətdə nə iy​nə-dərmandan, nə də yeyib içməkdən gedə bilməz. Ancaq ara​larında olan, hələ​lik gizlində gedən məhəbbət​lə​rinin hansınınsa tərəfindən açılıb or​taya gəlməsindən bu vəziyyət, bu söhbət ya​rana bilər. Lap tu​taq ki, bunu hansısa dilinə gətirib, nəsə deyib. Bəs bu qədər bir-birilərinə bağlanan ,bir-birlərinin az qala nə​fəslərini saymaq is​təyən bu iki cavanın arasında hansı narazılıq ola bilər. 

Həyat xanım Turanın fikrini yayındırıb onun könlün aç​maq üçün çəkdiyi şəkillərdən, bu şəkillərin onun üçün çox qiy​mətli xatirə olmasından söhbət açdı. 

O dedi ki, şəkilləri özü şəkib, özü də çıxartdıracaq. Ona görə yalvarmayınca sizə şəkil verməyəcəm. Baxdı gördü ki, o danışdıqca Turanın sir-sifəti bir az da boğulur, gözləri harasa zillənib qalır.

Turan həmişə yediyinin yarısını yeməyib,  Həyat xanıma təşəkkür edib, qalxıb otağı​na getdi. 

***

Professorun ondan xahişinə razılıq verib qol qoyduğu bu oğlanın müalicəsi nə qədər xoş və ondan da betər əzablı olduğunu o qəbul edir və bütün bunları həyatının gerçək hissəsi hesab edirdi. O, Turana qarşı özünün keçib gedəcək hiss və ün​siyyət adlandırdığı xəyali məhəbbətini bir azda şişirdib özünü qəsdən çətin sınağa çəkirdi. Bu sınağın içərisində ağlayıb gülsə də hərdən buza dönüb, hərdən alovlanıb yansa da bu ağırlığın təntənəsini yaşayırdı. Fikri də, xəyalı da düşüncəsi də, ruhu da bu gərginliyin içərsində par-par parıldayırdı. Özü yaratdığı, öhdəsindən gəlmək istəmədiyi, hərdən də gələ bilmədiyi, bu yaxınlara qədər təbiətində olmayan hallara qarşı hər ağlayıb sızlayandan sonra sinəsində, ruhunda daha da cillalanmış, sı​ğallanmış, ağıllanmış qəlbini görürdü. Bu binadan cismani pay alıb aparmaq fikri olmasa da, buradan ruhi zinətlə ayrılacağını bilir​di. Artıq o, bu ləl-cəvahirat xəzinədən birini seçib gö​tür​mə​yi qət etmişdi. Bu da Aybəniz idi. Özgül bu yaşa gəlmişdi, an​caq bu evə girənə qədər nə fikrində, nə də gerçəkdə özünə ba​xıb özün axtarmamışdı.

O, Aybənizi görəndən, onun timsalında öz ruhun, qəlbin, cismin tapmışdı. Bu qız arzunun, diləyin, məhəbbətin box​ça​lanmış gül çələngi idi elə bil. Özgül ona tamaşa etməkdən doy​murdu. Bu vaxta qədər əl vurub toxunmadığı, çağırıb oyat​ma​dığı, məhəbbət və ülviyyəti ilə bu qızı çimizdirib, qızılgülə bü​küb bağrına, qəlbinə basmaq istəyirdi. Bu istəyini həyata ke​çir​məyi özünə söz vermişdi. Hər gün bir saat Aybənizlə söhbət edib ona tamaşa edəndən sonra bütün dünyanın işığı, ətri, çi​çə​yi qəlbinə dolurdu. Bu qızı özünə rəfiqə, bacı qərarı verəndən sonra onun gələcək həyatı haqqında fikirləşib müəyyən qənaətə gəlmişdi. Aybənizi ən yaxşı paltar dükanlarına aparıb  onun özünün bəyənib seçdiyi üç dəst paltar və ona uyğun ayaqqabı, qızıldan boyunbağı, sırğa, ədviyyat, ətriyyat şeyləri alıb geri döndülər. Bunları almamışdan o yolda Aybənizə fikrini açıb özünün ona münasibətdə zarafat etmədiyini, onunla çox yaxın səmimi rəfiqəliklərini daimi davan etdirəcəklərini başa saldı və ona dedi ki, buna görə də bir biri-birimizdən artıq-əskik olma​malıyıq. İkimiz də nəyə gücümüz çatır, bərabər geyib, bərabər yeyib, birgə deyib, birgə gülməliyik. Lazım olsa birgə kədər​lənməliyik. Ona görə də sənin mənə edəcəklərinə mən sual ver​məli deyiləm. Mənim sənə edəcəklərimə sən sual verməli de​yilsən. Qulaqları ilə eşitdiklərinə, gözü ilə gördüklərinə inan​maq iqtidarında olmayan, bu işin möcüzəsinə çaşıb qalmış Ay​bəniz içərisində keçirtdiyi sevincə tab gəirə bilməyib, əsinə-əsi​nə Özgülə baxıb gözlərinə yaş gətirməkdən başqa əlacı qal​mır​dı. Onlar villanın həyətinə girib birbaşa Aybənizgil yaşayan bi​naya gəldilər. Aybənizin ata-anasını evdə görüb sevinən Özgül fikrini açıb onlara dedi. Dedi ki, burada nə fikirləşməyə, nə də götür-qoy etməyə bir şey var. Bu iş nə sizdən, nə də məndən asılıdı... Mən bunu Allahın yazdığı, mənim qarşıma çıxartdığı bir qismət kimi qəbul edirəm. Mənim hələ həyatda rəfiqəm ol​mayıb. İstəmişəm ki, rəfiqəm olsun. Ancaq onu seçib tapa bil​məmişəm. Yaş fərqimizə baxmayaraq, Aybənizi görən kimi ürəyimə yatdı. Hiss etdim ki, çoxdan axtardığım rəfiqəm elə bu imiş. Ona görə biz bir-birimizi görəndən bacı olmuşuq. Allah imkan versə ömrümüzün axırına kimi də olacağıq. Sizdən bun​dan belə məni də Aybəniz kimi qızlığa götürməyinizi və bizim bir-birimizə edəcəklərimizi bir ailənin içərisində baş verənlər kimi hesab etmənizi rica edirəm. Aybənizin atası Ərhanla anası Dərya xanım bir-birlərinə baxıb bu gözləmədikləri söhbətin qə​ribəliyinə təəccüb etsələr də, ancaq sevinib gözlərinə yaş dol​durmaqdan başqa əlacları qalmadı. Hər ikisi Özgülün üstünə gəlib onun alnından, yanaqlarından öpüb bağırlarına basdılar. Özgül də onların əllərindən öpüb üzün Aybənizin anası Dərya xanıma tutub, ana, indi bizə bir stəkan çay ver, mən içim, ge​dim iş yeri olan evimə. 

Özgül o qədər şirin yatmışdı ki, onu çağıran səs ilə çox əl​ləşib bunun nə olduğun, nə istədiyin, ayırd edə bilməyib, nə​ha​yət, gözlərin açıb Həyat xanımı başının üstündə görüb, nəsə baş verdiyini və günün hansı vaxtı olduğunu ondan soruşdu. Həyat xanım bir az sifətinin işığın artırıb:

– Görmürsən gülürəm. Heç nə olmayıb. Ancaq şam yemə​yimin vaxtıdı. Professor da gəlib. O da bizlə şam etmək istəyir. Artıq o süfrədə oturub sizi gözləyir. Mən sizi çağırmağa gə​lən​də Turan da gəlib oturdu.

Özgül yaxşı-yaxşı, bu dəqiqə gəlirəm, - deyib vanna ota​ğı​na keçdi. Professor demək olar ki, Turanın əsasən vəziyyətdən çıxdığına və ata-anası ilə danışdığına görə bu günü çox əla​mət​dar hesab edirdi. O, həqiqətən çox sevinirdi. Ona görə də bu gün villaya baş çəkib hamı ilə birlikdə şam etməklə sevincini bölüşmək istəyirdi. Onun nə var, nə yox? sualından sonra Hə​yat həkim ona bu gün baş verənlər haqqında çərhovuzun qı​ra​ğında ən azı on-on beş dəqiqə Özgülün Turana çox ciddi, özü də bir az da hiddətləndirici sözlər dediyini və ondan qabaq şə​kil çəkmə şənliyini danışıb, ancaq yenə sonda bunların Öz​gü​lün göz yaşları ilə başa çatdığını professora çatdırdı. Sonra Öz​gülün gülə-gülə ota​ğına girdiyini, sonra da nəsə fikirləşib Ay​bənizin anasından, atasından icazə alıb bəzi şey​lər alacağı məq​sədi ilə üç saatlığa çıxıb getmələrin də danışdı. Professora dedi ki, bundan sonra dəniz sahilinə düşən Turan günorta yeməyinə çağırmağa gedəndə onu çox qanı qara, boğulmuş gördüm. Mən nə qədər çalışıb-vuruşub, ordan-burdan söhbət açıb onun əhva​lın açmaq istəsəm də, xeyri olmadı. Gündə yediyinin yarısın yeməyib, gedib otağına girib, hələ də çıxmayıb.

Professor bir az fikrə gedib:

– Həyat, bu qız fövqəladə ağıla malik bir insandır. Mən təxmini, bəlkə də dəqiq bilirəm ki, o, Turana nələr deyib. Yaxşı olardı ki, bu söhbət otaqda olaydı, ona qulaq asaydıq. O, Tu​ra​na mənim demək istədiklərimi deyib. Buna inanıram. Burada başqa söhbət ola bilməz. Özgül elə ağlın yiyəsi deyil ki, şəxsi söhbət eləsin. Ola bilsin Turan hissiyyata qapılıb ona məhəb​bətli münasibətə aid nəsə bir söz deyib. O da bunu başqa cürə yox, ciddi şəkildə ona qaytarıb və bunun üstündə onu məzəm​mət edib. Başqa söz-söhbət olsaydı o, bunu çox asanlıqla, yum​şaqlıqla yola verərdi. O, Turanı indiyə qədər yaşadığı sadəlövh həyatdan qoparmağı, qarşıdakı həyatı kişi kimi yaşamağı, özü​nün ayaq açıb, özünün yeriməsini, buna görə heç kimdən kö​mək ummamasını, yaşına baxıb uşaqlıq etməməsini çox ciddi şəkildə ona çatdırıb. Bir onu bilirəm ki, nə mənim, nə də Tura​nın ata-anasının bacarmadıqlarımızı və yaxud cəsarət edib deyə bilmədiyimiz sözləri ona deyib. Bu mütləq belə olacaq. Mən çox istəyirəm ki, bu belə olsun. Çox heyif ki, biz onun Turana nə dediklərini ondan soruşa bilməyəcəyik. Ancaq çox çəkmə​yəcək ki, sən Turanın hərəkətlərində bunu görəcəksən. Qaldı onun Ərhanın qızı ilə harasa getməsi, görəsən nə vacib iş olub ki, o gedib. Qızı deyəsən həddindən çox istəyir. Ümumiyyətlə, bu ailə çox nəzakətli ailədi. Həm gözəl, həm də tərbiyəli uşaq​ları var. 

Özgül Turana dediyi sözlərdən sonra ona qarşı özündə də​yişiklik, ciddilik yaratmaq fikrində deyildi. Ancaq fikirləşdi ki, bundan sonra o, özünü elə aparmalı deyil ki, guya onların ara​sında bu söhbət olmayıb. Və yaxud da olubsa da söz gəlişi, za​ra​fatyana olub. Ancaq indi söhbətdən dərhal sonra, özü də Pro​fessorun yanında bunu qətiyyən biruzə verməmək qərarına gəl​di. Hesab etdi ki, onların bütün hərəkətlərin izləyən, özü də bunların hamısının haqqında professora məlumat verən Həyat xanım bunu da ona çatdırmamış deyil. O, süfrəyə yaxınlaşıb xoş əhvalla, həqiqətən də onun yüksək əhvalı var idi və belə də hamıya birgə salam verib, professorun üstünə gedib onun əllərindən öpdü. Professor da adəti olaraq onun alnından öpüb qəlbimizin işığı, süfrəmizin əhvalı, əziz balamın gecik​mə​sin​dən də adam məmnunluq keçirir, - dedi.

Əvvəl hamıya çay verildi. Professor xoş əhval-ruhiyyə ilə mən bu gün həmişəkindən çox əhvallıyam - dedi. 

– Görürəm,  maşallah,  elə hamınız  beləsiniz. 

Ancaq o görürdü ki, Turan nə qədər əlləşib vuruşsa da, özünü sahmana sala bilmir. Gah tutulur, gah qızarır, gah da nə​dənsə narahat kimi ora-bura baxmaqla fikrini dağıtmaq istəyir.

Professor gülə-gülə hamının əhvalını qaldırıb, iştahasını açmaq məqsədi ilə:

– Mən sizə yaxşı yoldaşlıq edə bilmədiyimi ört-basdır et​mək üçün mən də varam -deyə, indi lovğalıq edib, həm də bö​yüklük səlahiyyətimdən istifadə edib xörək gələnə qədər gün​dəlikdə dayanan, daha doğrusu, ortalığa çıxan bəzi məsələləri qaldırıb onlar barədə sizdən hesabat tələb edəcəm. Bunu ona görə edirəm ki, mənim bura gəlib- getməyim protokola düşsün və bu villanın tarixində rəsmiləşsin. Birinci məsələ: mənim xü​susi orqanlardan aldığım məlumata görə, evimizin bəzəyi, süf​rəmizin əzizi Özgül xanımın üç saat müddətinə bu binada tut​duğu strateji mövqeyi, villanı yiyəsiz qoyub harasa getməsidir.

Hörmətli professor, - deyib Özgül üzbəüz oturduğu Turana baxdı. Turan da ona çox ciddi baxıb baxışlarını tez qaçırtdı. Özgül ciddi halda professora baxıb:

– Mən evimizin baş qonağı Turan bəylə başında otur​du​ğu​muz çərhovuzun böyüklüyü və balacalığı haqqında etdiyimiz söhbəti bir nəticəyə aparıb çıxara bilmədiyimizdən və Turanın “bu çarhovuz o dənizdən böyükdü” deyib durmasından məndə belə fikir yarandı  ki, bu oğlan mənə deyir ki, sən mənə lazım deyilsən, dur, hara gedirsən, get. Mən də çıxıb getdim. Ancaq oradan aralananda mənə elə gəldi ki, o dedi ki, hara gedirsən get, ancaq çox uzağa getmə. Mən də çox uzağa getmədim, üç saatdan sonra qayıtdım gəldim. 

Bunu deyə-deyə gözlərində həmişəki işıq Turana baxma​sın​dan Turan ucu-bucağı görünməyən ağır nisgilli fikrindən ayılan kimi olub başın aşağı saldı. Professor gülüşün sifətində boğub:

– Hə...belə.... Deməli belə. Bəli... qonağımın da başını aşa​ğı salmasından məlum olur ki, müqəssirdir. Həyat xanım səmi​miyyətlə Turana baxıb:

– Mən onu bilirəm ki, müqəssir baş qonaq olduğundan bu məsələyə baxmaq mənim səla​hiy​yətimdə deyil. Keçək ikinci məsələyə. Yenə mənim xüsusi mənbədən aldığım məlumata görə, elə indi aşkar olan müqqəsir baş qonaq icazəsiz dənizin sahilinə gedib. Özü də orada bir saat  artıq oturub. Cavab ver​sin qonaq görək nə məsələdir.

Turan bir az ora-bura baxıb, çıxış yolunun olmadığını gö​rüb:

– Hörmətli əmi, and içib əl basıram villa-evimizin nizam-intizam kitabına ki, indi mənim üzümə duran bu şəfqət bacısı Özgül özü mənə dedi ki, dəniz səni çağırır, get gör o nə deyir. Mən də getdim dənizi dərya boyda gördüm. Söhbətimiz uzandı, gecikdim.

Turandan bu cür cəsarətli, həm də məzəli cavabı gözlə​mə​yən professor artıq əhvalın bərpa olunduğunu görüb yeməyin gətirilməsinə işarə verdi. O, zarafatı yekunlaşdırmaq üçün:

– Hə, şükür Allaha ki, hesab bərabər oldu. Mən də araşdı​rıb cəzalandırmaq yükündən azad oldum.

Şən keçən şam yeməyindən sonra birlikdə professoru yola salıb qayıdanda Özgül xüsusi bir istəklə Həyat xanımla Turanın qarşısını kəsib:

– Saat onda sizin hər ikinizi otağıma – “Qurdlar vadisi”nin çox maraqlı bir seriyasına birlikdə baxmağa dəvət edirəm. Söz verirəm ki, özüm hazırladığım kofeyə sizi qonaq edəcəm. Rica​mı yerə salmayıb gəlsəniz çox şad olaram. 

O, müsafirlərindən cavab gözləmədən qaçıb otağına getdi. Turan otağına girib istədi paltarın soyunmasın, elə-belə saat ona qədər durub gözləsin. Birdən ona elə gəldi ki, Özgül onun bu fikrini bildi. Bu hərəkətinin də ciddi olmadığına görə ona acıqlı baxdı. Paltarın dəyişdi. Pəncərənin qarşısında dayanıb enməkdə olan günəşin pərtliyindən  qıza​rıb-boğulmuş şüalarına baxdı. Özgülün çərhovuzun yanında dediyi sözləri bir-bir xati​rin​dən keçirtdi. Ona nədənsə elə gəlmişdi ki, o söhbətdən sonra Özgül onu dindirib danış​dır​mayacaq. Bəlkə də elə bu gün Öz​gül buradan çıxıb gedəcək. Görəsən, o, Aybənizi götü​rüb hara gedibmiş. Bəlkə küsüb evlərinə gedirmiş, nəsə fikirləşib yoldan qayıdıb. Yox, onun indiki halında küsüb incimək deyilən bir şey hiss olunmurdu. Əksinə, əhvalı həmişə​kindən də yaxşı idi. Özgülün işlətdiyi sözlərlə xasiyyəti arasında  fərq axtardı. Heç bir şey tapa bilmədi. O, nə edirsə, nə danışırsa hamısın bilə​rək​dən, özü də ölçüb-biçilmiş halda edir. Ancaq çox şeyi də giz​lində saxlaya bilir. Onu öyrənib tanımağa sadəcə olaraq mənim gücüm çatmır. Ona görə də səhvlərə yol verirəm. Görəsən, o, bizi otağına niyə dəvət etdi? Özü də bu gün. “Qurdlar vadisi” hər gün verilir. Dünən niyə dəvət etməmişdi? Bəlkə mənim könlümü almaq istəyir. Bir də mənim hansı könlümü sındırıb ki, onu da düzəltmək istəsin. Mənə nə deyibsə hamsını düz de​yib. Mənim onları qəbul edib- etməməyim özümə lazımdı. Mən Özgülə lazım olmasaydım, o, bu sözləri mənə deməyə ehtiyac duymazdı. 

Bu fikirdən Turanın bir az kefi açıldı. Çarpayısına uzanıb heç kimi götürmədən xəyalən dənizin sahilinə düşüb dərya ilə söhbətə başladı. Turan bilmədi ki, Həyat həkim Özgülün ota​ğı​na nə vaxt gedəcək. O istədi ki, gözləsin, deyilmiş vaxtdan bir on dəqiqə də gec getsin ki, Həyat xanım orada olmuş olsun. Belə olarsa o çox sıxılmaz. Yox, - dedi öz-özünə. Bu, hör​mət​sizlik olar. Elə vaxtında gedim. O, səbrin basıb gözləyə bil​mə​di. Neçə vaxt bir yerdə yaşamaqlarına baxmayaraq, hələ Özgül yaşayan otağa girməmişdi. Əslinə qalanda, o elə xəyalən hə​mi​şə bu otaqda olmuşdu. Çox istəmişdi ki, hər gün neçə dəfə bu otağın qapsını açıb girsin içəri. Bir dəfə də içəri girəndə Özgül yatmış olsun. Gedib onun başının üstündə dayansın, ya da elə ehmallıca çarpayısının yanında oturub, onun röyalı çöhrəsinə tamaşa etsin. Sonra da dənizin dalğası təki pıçıldayıb, əllərini onun  saçlarına çəkib onu ayıltsın. O da şirin yuxudan oyanıb işıqlı gözləri ilə ona baxsın. Bir dəfə də içəri girəndə görsün ki, Özgül gecə paltarında güzgünün qarşısında dayanıb, saçlarını üzünə töküb ona daraq çəkir. Özgül saçların üzündən yığıb gözlərinin qarşısını açana qədər dayanıb bu sehrdə qalsın. İn​sanlığın xəyal və arzularını cilovlayan, onların istək və iradə​lə​rini kəməndə salan, dünyanın yarısın ram edib o biri yarısına da qoşun yeridən, şah sərkədələrin dillərinə qıfıl vuran, onları bu sehir qarşısında diz çökdürən bu varlığa doyunca tamaşa et​sin. Bədəni məlaikə ruhu ilə pərdələnmiş bu ilahi varlıqla üz​bəüz, göz-gözə qalsın. Bir dəfə də içəri girəndə Özgül onun boynuna sarılıb, başın onun döşünə qoyub “xoş gəldin, mənim əbədi intizarım” desin.

Turanın bədəni əsirdi. Gündə on dəfə görüb, beş dəfə söh​bət etdiyi bu qızın otağına girmək onun üçün niyə belə zülmə döndü görəsən. Axı gündə o, mənim otağıma neçə dəfə girib çıxır. Odamı belə həyəcan keçirir görəsən? Yox, o mənim ota​ğıma şəfqət bacısı kimi girib çıxır. Niyə həyəcan keçirməlidi. Mən ki onun xəstəsiyəm. Mənim də onun otağıma girib-çıx​maq ixtiyarım var. İndi mən onun otağına yad qonaq kimi də​vət olunmu​şam. 

O, özün toplayıb qapını döydü. Səs eşitmədi. Bir az da gözləyib yenidən qapını döymək istəyəndə qapı açıldı. Özgül gülümsəyərək baş-boy onu süzüb hə, buraxmaq olar, - dedi. 

– Buyurun içəri. Xoş gəlmisiniz mənim kirayə otağıma. Turan, ona görə sənə elə baxdım ki, əgər ev paltarında gəl​səy​din içəri buraxmayacaqdım. Baxdım ki, qonaq paltarındasan, zarafat deyil, mən sizi rəsmi dəvət etmişəm. Nə olsun ki, zi​ya​fət büsatı qurulmayıb. Tək kofe olacaq. O da professorun he​sa​bına. Turan otağa girəndən qulaqları Özgüldə olsa da, gözlərini ətrafa baxmaqdan saxlaya bilmədi. O, təsəvvür edə bilməzdi ki, onun iki metrliyində bu divarlar arasında belə zəngin bəzə​dil​miş, elə bil bütün dünyanın rəssamları tərəfindən işlənmiş, göz oxşayan otaqlar var. Hə, necədi, - deyə Özgül özündə olmayan Turandan soruşdu.

– Sən mənim bu dəbdəbəli mənzilimdə Aybənizdən sonra ikinci qonağımsan. 

Turan Özgülə baxıb:

– Bura qiymət vermək mənim işim deyil. Məni maraq​lan​dıran başqa bir məsələdi!

– Nədir ki, o elə maraqlı  məsələ?

– O məsələ mənim əmim, sizin Professor Kamal bəyin bu​ra gəlməmişdən əvvəl, sizi necə belə tanıya bilməsidir.

– Siz haradan o fikrə gəldiniz ki, professor məni yaxşı ta​nıyıb?

– Ona görə bildim ki, hər kəsə layiq olduğu otağı ayırıb. İndi bir anlığa təsəvvür edin ki, Allah eləməmiş, əmim bu otağı mənə ayırmışdı. Vallah, doğru sözümdü. Belə otaqda yaşayıb özünü olduğun kimi aparıb, dəyişməmək hər adamın işi deyil. Ancaq deyəsən bu sizdən də yan keçməyib. Ancaq yaxşı tərəfə. Bu otaqda yaşayıb ciddi olmamaq olmaz.

Özgül gülüb: 

– Bəlkə yerimizi dəyişək? 

– Yox, Özgül, and içirəm, mən belə otaqda yaşaya bilmə​rəm. Hələ o balaca otaqda özümü apara bilmirəm. Sizi bu qədər incidirəm. Yox, bura mənə aid deyil. 

Danışa-danışa onlar yataq otağına çatdılar. Özgül geri qa​yıtdı. Bu oğlanla ora girib baxmağı özünə sığışdırmadı. Bu ağırlıqdan yaxa qurtarmaq üçün ordan uzaqlaşdı. O, öz-özünə: “elə bir bu çatmırdı ki, səninlə ora girəm. Sən də qoşa, yan-ya​na çarpayıları görüb əlli şey fikirləşəsən”. 

Onsuz da Özgülün əvvəldən bu qoşa çarpayıdan acığı gə​lir​di. Artıq o yerin rahatlayıb kinoya baxmağa başlamışdı ki, qapı döyüldü və dərhal da Həyat xanım tələsirmiş kimi içəri girdi. 

–  Düz yarım saat bundan öncə hazırlanıb oturmuşam ki, vaxt çatsın. Vaxtında gəlim ki, sizi narahat etməyim. Fikir mə​ni necə alıb aparıbsa, bir də xəbər tutdum ki, on dəqiqə gecik​mişəm. Bəs hanı bizim baş qonaq? O nə əcəb gecikib?

– Həyat xanım, o gecikməyib. Sizin on dəqiqənizin yerin doldurmaq üçün o tez gəlmişdi. Otaqlara baxır. Yaman xoşuna gəlib. Qorxuram buranı ona vermədiyinə görə əmisindən inciyə.

– Bəs sən niyə ev yiyəsi kimi onu tək buraxmısan? Qonaq çağırmağın nədir, uşağı tək başına buraxmağın nə?

Mən onu tək buraxmamışdım. O, qoşa yatacaq olan otağa girəndə mən dönüb gəldim. Nəyə görəsə o otaqdan xoşum gəl​mir. Deyəsən, bura qurulanda tək adamlıq üçün yer nəzərdə tu​tulmayıb.

Həyat xanım Özgülün nəyə işarə vurduğunu anladı. Onun​la razılaşdı ki, bu yaşda qız uşağına ailəvi otaq ayırmaq düzgün deyil. Ancaq onu da fikirləşməyi unutmadı ki, ay Özgül, turşu yeməmisən, niyə üzünü qırışdırırsan. Ürəyində bir şey yoxdu​sa, niyə oğlanla o otağa girməmisən?

Bu vaxt Turan yataq otağından çıxıb təzə muradına çatmış Şahzadə kimi çıl-çıraqbanın göz qamaşdıran işıqların şuaların yara-yara onlara tərəf gəlirdi. O, gəlin otağından çıxmış təzə bəy vüqarında idi. Onun belə gəlişinin istisi Özgülü kənardan qarsdı və o, bu oğlanın odun-alovun özündən uzaqlaşdırmaq üçün Həyat xanımı yanına keçirtdi ki, Turan ondan uzaqda – onun o tərəfində otursun. Bir az səssiz-səmirsiz “Qurdlar va​di​si”nə baxandan sonra, Özgül qalxıb mətbəxə getdi və çox ge​cikmədən kofe və bəzi şirniyyat gətirib qarşıdakı mizin üstünə düzdü. Ekranda....!

Özgül niyə görəsən bu qızın roldakı adın demirdi. Onu hə​yatdakı əsil adı ilə tanıyırdı. Kinodakı Özgül keçmişdəki ni​şan​lısı Əlidən, indiki Poladdan aralanıb nişanlısı Əlinin qəbri üstü​nə gəlib, qəlbinin odun buza döndərən məzar daşın göz yaşı ilə qucaqlayıb, öpüb, dizlərin yerə atıb əlindəki gülü qəbrin üstünə qoyanda Özgül nə qədər etdisə, özün boğa bilməyib əllərin üzünə tutub hönkürdü. Bu qızın taleyi ilə özünün indiki taleyi arasındakı duyğu oxşarlığı onu qarsmışdı. O, bir anlığa təsəv​vür etdi ki, o da bu qız kimi deyiklisi Orxanı bütün varlığı se​vib, sonra da onu itirib. İndi də Turan adlı başqa bir Orxanla qarşılaşıb. Onun da qəlbi bu kinodakı Özgül kimi əzablı bir eşq həyatı istəyirdi. Əslində onun da həyatı belə qurulmuşdu. Ger​çəklikdə onun deyiklisi, nişanlısı var idi. Onun eşqinin, mə​həb​bətinin adı da, ünvanı da məlum idi. Ancaq məmnunluq bu dün​yada görünmürdü, hiss olunmurdu. Elə bil ki, Orxan itib, iraq-iraq, ona nəsə olub. Onun yerinə bu xəstə oğlan peyda olub.

Həyat xanım baxdı ki, Turanın da gözlərindən yaş axır.

– Tay deyəydiniz ki, biz bura ağlaşmağa yığışmışıq. Mən də işimi biləydim. Özgül, bir buna bax - deyib onu çiynindən itələyib özündən araladı və əlini atıb fincanı götürüb Turana tə​rəf tutub - al, sən də bir qurtum iç. Sizin gizlində özünüzün dər​diniz varmış. Bu​ra ürəyinizi boşaltmağa gəlmisiz. Kino da bir bəhanədir – deyə Həyat həkim deyinmə​yində davam etdi. Öz​gül Turana baxıb onun gözlərindən bir-birini qovub keçmək is​təyən göz yaşların görüb, nədənsə Turanın bu göz yaşından xo​şallandı. Hər hansı bir ağır hadisədən təsirlənib kövrələ bilən adamlarda insana məxsus duyğularla yüklənmiş qəlb var, - de​yə o fikirləşdi. Ancaq Həyat xanımın arxasından əlini uzadıb Turanın çiynindən itələdi və onun yaşlı gözlərinə baxıb:

– Ey, kişilər belə ağlamazlar, - dedi. Dünya sizlərin çiyin​lərində qərar tutub. Sizi zəifləyən, kövrələn görsə bir anda uçub dağılar. Ancaq qadınların qəlbləri bərkiyib kövrəklikləri yoxa çıxsa, yer üzündə nə bir xoş söz qalar, nə də bir qızılgül.

“Qurdlar vadisi” serialı başa çatanda Həyat xanım qalxıb - mən gedirəm, - dedi. Özgül - hamı gedir, artıq yuxu vaxtınız​dan keçib, - dedi.

Turan könülsüz ayağa qalxıb hər addımın yavaş atmaqla ömrün bu anın uzatmaq istəyirmiş kimi qapıya çatanda dönüb qapını bağlamaq üçün onun arxasınca gələn Özgülə baxıb:

– Sizə nə qədər ağır başa gəlsə də, siz bu gün mənim sizdən istəyəcəklərimi mənə verdiniz. Mən sizə “mənim əlim​dən tutun” deyəndə elə sizin bu gün mənə dediklərinizi və ona uyğun hərəkətlərinizi nəzərdə tuturdum. Məni əsil həyata yö​nəldən ilk müəllimim siz oldunuz. Gecəniz xeyrə qalsın. 

Turan dönüb qapıdan çıxmaq istəyəndə Özgülün səsinə lən​giyib geri çevrildi.

– Turan, mənim də burada ilk müəllimim dəniz oldu. Mər​mərə müqqəddəs dənizdir. Müqqəddəslərlə söhbət edib suallara cavab almaq asan deyil. Onun üçün çox əziyyət çəkib çox vu​ruşmaq lazımdır.

Peyğəmbərimiz Məhəmməd Salavatullah bəndələri bəla​lardan xilas edə biləcək sual​lara cavab almaq üçün qəşş edib bayılana qədər fikirləşirdi. Ondan sonra Allah-təala mə​lək​ləri vasitəsilə bəndələri xilas edəcək qüdrətində olan xəzinədən ni​dalar, ayələr göndə​rirdi. Quruda olanda dünyanın içərisinə gir, onunla söhbət et. Sahilə gedəndə isə dərya ilə müəllimələrin müəllimi onlardır. Yuxun şirin olsun.

Turan otağına gələrək bir müddət özünə gələ bilmədi. Bu qız adi bəndə deyil. Bu yaşda bunları bilmək, dərk etmək qeyri-mümkündür. Bu şəfqət bacısı adı ilə məni həyata qaytarmaq üçün göndərilmiş məleykədir. O, qələmi götürüb “Quruda dün​yadan, sahildə dəryadan, həyatda Özgüldən...”  Mənim üç mü​əllimim, - mən bütün gücümlə sizə doğru irəliləyəcəm. Siz də məndən üz döndərməyin.

***

Özgül səbrsizliklə Aybənizin dərsdən gəlməyini gözlə​yir​di. Aybənizin anası dedi ki, qız məktəbdən gəldi. O, gedib Ay​bənizin bütün paltarlarını otağına gətirdi. Yuyunub quru​lan​dı​lar. Saçlarını qurudaraq darayıb, necə vardı, elə də arxalarına tökdülər. Nə ərşan yaxdılar, nə də gülşən sürtdülər. Ən gözəl, yaraşan paltardan cüt geyindilər. Özgül Həyat xanımla danışıb onu razı salmışdır. Əvvəlcədən harda, necə şəkil çəkdi​rə​cək​lə​rini gözaltı etmişdi. Çarhovuzdan başladılar. Çıçəklikdə qaçış​dılar, çəmənliyə lalə kimi sərildilər, daşların üstünə qalxdılar. Dənizin dizə qədər suyunun içində qurtardılar. Bir saatlıq insan surətinin təbiətlə uyuşub qucaqlaşması mərasimi başa çatdı. Hə​yat xanım yorulub əldən düşsə də Özgül görülən işdən razı qaldı.
Özgül Turan və Həyat xanımla, həm də Gülbəznizlə çək​dirdikləri bütün şəkilləri çıxartdırdı.

Səhəri gün Özgül professora zəng edib evlərinə getmək üçün bir günlük icazə istədi. Professorun razılığını alaraq ev​lə​rinə getdi. Atası qızını görüb çox sevindi. Onu bağrına basaraq:

– Mənim gül balam, bir-iki gün də gəlib çıxmasaydın, ar​xanca gələcəkdim.

Şam yeməyindən sonra Özgül divanda oturmuş atasının yanına sıxılıb ona nazla​naraq:

– Ata, sənə bir işim düşüb, ancaq elə-belə iş deyil. Çox ciddi bir işdir. Onun yerinə yetirilməsinə kömək et.

Heç vaxt ona özü barədə heç nə deməyən Özgül indi bir​dən-birə “sənə ciddi işim düşüb” deməsi Rüfət bəyi çox na​ra​hat elədi. Qızı barədə ürəyinə əlli ağlı-qaralı fikir hücum etdi. Fikrində: “Allah, sən bu işi asan düzələn elə. Bu qızın taleyinə toxunan bir iş olmasın, - deyə dərindən nəfəs alıb, özünü bütün baş verə biləcək xoşagəlməz xəbərlərə qarşı kökləyib:

– Buyur, - dedi, - mənim gül balam, sənin bütün istəklərin atanın arzusudur.

– Ata, onda zəhmət olmazsa, bu şəkillərə bax. Sonra mən sözümü deyim. 

Özgül böyründə gizlətdiyi şəkilləri atasına verdi. Güllükdə Aybənizlə əl-ələ tutub gülə-gülə uçurlarmış kimi bir az da aşağı əyilib qabağa baxdıqları şəkili Özgül şəkillərinin üstünə qoymuşdu. Rüfət bəy eynəyi gözünə taxıb, şəkilə nəzər yetirən kimi bir az da geri çəkilib:

– Aman Allah, Allah sən özün qoru, bu belə ola bilməz. Sən necə olub bu şəkildə iki düşmüsən? Dayan-dayan, deyəsən, bu sən deyilsən. Yox, sənsən. Bu başqası ola bilməz. Elə bil​dim kimsə səninlə şəkil çəkdirib. Allaha and olsun ki, cüt mə​leykəsən. 

– Ayna xanım, Ayna xanım - deyə Rüfət bəy yoldaşını elə tələsik səslədi ki, elə bil ciddi nə isə olub. Nəzakət xanım gəlib ərinin başının üstündən şəkilə baxıb:

– İlahi, bu iki can, bir bədən deməkdir. Özgül, bəs bu qə​dər vaxtda şəkili niyə bizə göstərməmisən? Demək, atanı biz​dən çox istəyirsən, hə? Nə olar.

Rüfət bəy həqiqətən çaşıb qalmışdı. Bu onun balası qoşa Özgüldür. Yoxsa bunun biri başqasıdır? Özgül barmağını uzadıb:

– Ata, bu qızın adı Aybənizdir.

Allah! - deyə Rüfət bəy şəkili bir az da özünə yaxın​laş​dı​rıb:

– Qızım, başqa cürə də ola bilməzdi. Bu sənin bir hissəndi. Bunu necə qəbul etməmək olar. Əgər anan başımızın üstündə ol​masaydı, mən ata-balalıqda sənə and içə bilərdim ki, mənim baş​qa yerdə övladım yoxdur. Allahın möcüzələrindən biridə budur. 

Bu vaxt bu hay-küyə, Özgülün on altı yaşlı qardaşı Elsevər və on iki yaşlı bacısı İlahə də gəlib şəkillərə tamaşa etməyə başladılar. Onlar Özgüllə Aybənizin iyirmiyə qədər şəkllərinə baxdılar. Şəkillərə baxmaq üstündə şənliklə hay-küy qop​muş​du. Şəkillər əldən-ələ gəzirdi. Ömür boyu bir damın, bir yor​ğa​nın altında böyüdükləri doğmalar Özgülə baxmaqdan, nə də onun  özünə rəfiqə seçdiyi, bir almanın o biri tərəfi olan Aybə​niz adlı qız​​dan doymurdular. Özgülün anası qızının çəkdirdiyi şəkillərdə, pəri libasına bürün​düyünü və eşqdən çiçək kimi çırt​dadığını görüb qızının degili olduğu halda, yetişmiş çağında ömrünün çiçək açan, ətir saçan baharından məhrum olduğunu xatırlayıb gözünün yaşını saxlaya bilmirdi. Rüfət bəy şəkillərə bir-bir qızının səadət fərəqələri kimi xeyli tamaşa edib qur​tar​dıqdan sonra Özgülü bağrına basıb üz-gözündən öpüb:

– Sən mənim arzularımın qanadısan. İndi de görüm istə​di​yin nədir? Özün də bilmə​din ki, sən atana hansı xoşbəxt anları yaşatdın. 

– Ata, bil ki, Aybəniz o qədər mənim ürəyimə yatıb ki, mən onu həm rəfiqə, həm də özümə bacı qəbul etmişəm. Bu qız Kamal professorun bağ evində bağbanın qızıdır. Anası da lazım olanda biş-düş işinə xidmət edir. Həm də bağ evinin tə​mizlik işinə  də  baxır. Aybənizgil iki bacı, iki qardaşdırlar. Ha​mısı da gül parçası kimi uşaqlardır. Ata, bilirsən ki şərt ya​ra​şıq​da deyil. Ancaq çox sadə vüqarlı, nəzakətli bir ailədir. Sən də bilirsən ki, bu vaxta kimi mənim rəfiqəm olmayıb. Daha doğ​ru​su, onu tapa bilməmişəm. Qısa müddətdə bu qıza elə bağlan​mı​şam ki, onsuz dayana bilmirəm. Hər gün onunla bir saat bir yerdə oluruq. O, əla oxuyur. Ancaq oxuduğu məktəb Aybəni​zin istədiyi təhsili almasına cavab vermir. Onu liseyə qoymaq la​zım​dır. Bax, mənim səndən xahişim budur. Mənim bu ar​zu​mu yeri​nə yetirsən, bir də səndən belə bir ciddi ricada olmaram və sənə kömək üçün öz xərclərimi də mümkün qədər azal​da​ram. 
Rüfət bəy riqqətə gəlib:

– Qızım, bu gün bizim ailənin çox xoşbəxt bir tarixi günü oldu. Bu gün mən övladımın bəhrəsini daddım. Sən bu is​tə​yin​lə mənə zəhmət çəkib yaşatdığım ömrümün dəyərini hədiyyə etdin. Bu anımın xöşbəxtliyi üçün fəxr etməyə Allahdan qor​xu​ram. Ancaq məni çox sevindirdin.

– Allah, görəsən necə olacaq? – deyə daim çəkdiyim in​ti​zara son qoydun. Mənim arzum sizi bu qəlbdə, bu dəyərdə gör​mək idi. Bu iş üçün nə qədər məsrəf lazım olacağı haqqında fi​kirləşmə. Əlavə nə çətinliklərin olsa mənə deyərsən. İndi mənə icazə verin bu xoş anı yaşamaq üçün öz otağıma keçim.

Rüfət bəy o qədər sevinib dolmuşdur ki, uşaqlarının yanın​da kövrəlməyindən qorxurdu. O otağına keçərək iş masasının arxasında oturaraq ilk dəfə qırmızı qələm götürdü ki, həyatında baş vermiş bu dəyərli hadisəni gündəliyə qeyd eləsin. Rüfət bəy sevinc və həyəcanının əl-ayağını bir yerə toplaya bilmədi. Karandaşı ağ vərəqin üstünə qoyub, başını aşağı salıb, əlini alnında daraqladı və ona güc gələn fərəh hissini özündən uzaq​laşdırmaq üçün sirkələndi. Bu vaxt onun arxasınca içəri girən bu hadisəyə ondan az sevinməyən Ayna xanım arxadan ərinə sığınıb, əllərini onun çiyinlərindən keçirərək sinəsində saxladı. Yanağı ilə onun saçlarına sığal çəkib:

– Allah zəhmət itirən deyil. Balalarını xoşbəxt görmək üçün nələr etdiyini o görür. Az- çox mən də bunun şahidi ol​muşam. Sən ataların, ərlərin ən yaxşısısan, - deyib ərinin yarı ağarmış saçlarından öpərək otaqdan çıxdı. 

***

Villanın xəstəxana həyatının otuz beşinci günü, günorta yeməyinə bir saatdan bir az artıq qalmış gözlənilmədən pro​fes​sor gəldi. Özü də deyəsən ailəsi ilə fəlmişdi. Maşından pro​fes​sordan başqa bir qadın, bir qız və bir oğlan da düşdü. Arxada gələn maşından isə bir qoyun və bəzi ərzaq boşaltdılar. Özgül çərhovuzun başındakı çətirin altında oturmuşdu. Deyəsən o bu​ra gəlməmişdən bir az qabaq Turanla dənizin sahilinə getmişdi. Professor tək gəlmiş olsa idi, o qalxıb, onu qarşılayıb görüş​mə​yə gedərdi. Ancaq indi onun onlar tərəfə getməsi yersiz çıxardı. Professor onu görmüşdü. O, ikinci maşında gələn adamlara, onları qarşılamağa gələn Dərya xanıma nə isə tapşırıqlar verdi. Həyat xanım professor gələn maşından düşən qadına yaxınlaşıb onunla nə isə danışdı. Sonra professor Həyat xanıma nəsə dedi və yanındakı qadının qolundan tutaraq Özgül tərəfi göstərib ona sarı gəlməyə başladılar. Onlardan qabaq həmin maşından düşən qız ilə oğlan Özgülün yanın​dan salam verib keçərək də​nizə tərəf qaçdılar. Ola bilsin ki, onlar Turanın orada olduğunu öyrənib onunla görüşməyə tələsirdilər. Axı, onlar əmi uşaqları sayılırdılar. Həm də bir-birilərini  yaxşı tanıyırdılar. Profes​sor​gil ona yaxınlaşanda Özgül ayağa qalxaraq gözün​dən gün ey​nəyini çıxarıb onlara tərəf bir neçə addım atdı. Professor kə​nar​dan gülə-gülə:

– Mənim əziz Özgül balamı Nahidə xanım heç də məndən az tanımır. O, sizlə görüşməkdən ötrü çox darıxırdı. Məni rahat buraxmırdı ki, - bu qədər tərifləyib danışmaq​dansa  bir dəfə bizi  görüşdürmək yaxşı olar, - deyirdi.

– Buyurun, görüşün. 

Nahidə xanım çox mehribanlıqla Özgüllə qucaqlaşıb:

·  Kamalın dediklərinə heç də şübhəm yox idi. Belə də tə​səvvür edirdim. Ancaq Kamal sizin gözəlliyinizdən deməmişdi. Elə hey xasiyyətinizdən danışırdı. Elə qəlbin belə də əksi olma​lıydı. 

Özgül Nahidə xanımın sözlərinə cavab əvəzinə işıqlı göz​ləri ilə ona baxıb, zərif qızararaq pörtmüş yanaqlarını Nahidə  xanımın yanaqlarına  toxundurub:

– Çox şad oldum, - deyib başını aşağı saldı. 

Nahidə xanım onun qolundan tutub oturacağa tərəf çəkdi. Professor dənizə tərəf boylanıb:

– Özgül, deyəsən əsərimizin qəhrəmanını sərbəst burax​mı​san. Özgül baxışlarını ona baxan Nahidə xanımdan ayırıb:

– Professor, biz onu çoxdan sərbəst buraxmışıq. Vaxt ye​ti​şib ki, siz də qardanışınız oğlunu azad buraxasınız. 

– Düz deyirsən. Fikirlərimiz üst-üstə düşür. Deyəsən, elə də olacaq.

Bu xəbərdən Özgülün içərisində bu otuz beş gündə hər gün bir rəngdə bir duyğuda dərib topladığı gül çələnginin bağı qı​rıl​dı. Qəlbindəki gül dəstəsi səpələndi. Onun rəngi bəyazıdı. Bunu açıq açığına hiss edən Nahidə xanım başını qaldırıb əri​nə:

– Kamal, sən get qardaşın oğlunu tap gətir. Özgül balamla ilk görüşümüzün abi-havasına toxunma. İmkan ver gözəl bala​mın ətrini sinəmə yığa bilim.

– Yaxşı-yaxşı, siz söhbətinizi edin, deyib - o dənizin sa​hi​lin görmək üçün qabağa getdi. Nahidə xanım səmimi baxışları ilə bir daha Özgülü süzüb:

– Allahın əziz altında heç olmasa oğlum sənin yaşda olay​dı. Özüm belimə qılınc bağlayıb, böyük günahı qəbul edib səni degilinin əlindən alıb qaçırardım. Orxan da pis oğlan deyil. O ailəni biz çoxdan tanıyırıq. Allah səni xoşbəxt eləsin.

Bu vaxt dəniz tərəfdən hay-küy gəldi. Professorun oğlu Yaşar, qızı Zeynəb Turanın hərəsi bir əlindən tutub, deyib gülə-gülə onlara tərəf gəlirdilər. Nahidə xanım cəld qalxaraq Turana tərəf gedib onu qucaqladı və üz-gözündən öpüb:

– Bərəkallah, göz dəyməsin. Gör nə qədər dəyişib. Həm qamətlənmisən, həm də kişiləşmisən. Nəzakət xanım da bun​lardan xəbərsiz səndən narahatdır. Səni görəndən sonra keçirt​diyi narahatçılığından peşman olacaq. Arxada gələn professor:

– Özgül, qızım, sən də gəl gedək evə, görək işlərimizi necə qaydasına qoyuruq. Bu gün sizin günorta naharınızı ləngitməli olacam.

Professor Həyat xanımla Özgülü otağına çağırıb Turanın müalicəsinin və onun bərpasının özündən olsa başa çatdığını bildirdi. Həyat xanım da, Özgül də professorun fikrini təsdiq etdilər. Əlavə heç bir narahatçılığın olmadığını bildirdilər.

– İndi ki, belədir onda zəhmət olmazsa, Həyat xanım, Tu​rana de ki, əmin səni çağırır. Özü ilə də söhbət edim, görüm fikri nədir.

Əmisinin ailə-uşaqla gələrək ziyafət düzəltmək niyyəti Tu​ranı şübhələndirmişdi. O, bilirdi ki, artıq onun nə müalicəyə, nə də başqa təsirlərə ehtiyacı qalıb. Bir neçə gün idi ki, Həyat xa​nım da dava-dərmanı tamam dayandırmışdı. Onun əsas dərdi isə tamamlanmamış qalmışdı. O, niyyətini Özgülə açmaq sə​viy​yə​sində özünü düzəldə bilməmişdi. Burada elə bir iş sınaq meyda​nı da yox idi ki, o, nədəsə fərqlənsin və günü-gündən dəyişdi​yi​ni, ciddiləşdiyini, həyatı dərk etdiyini Özgülə sübut etsin. Ancaq bu​rada qalmaq istəyird ki, davranışları ilə, söz-söhbətləri ilə Öz​gülə layiq olduğunu tam ortaya qoya bilsin. Özgülə istəyini aç​madan, buradan ayrılacağı tərzdə gələcəyinin çox əzablı ola​ca​ğı​nı yəqin etmişdi. Ayrılmaqdan çox qorxurdu, getməmək də mümkün de​yildi.
Turan professorun qapısını döyüb içəri girdi. Onun gös​tər​diyi yerdə oturdu.

Professor ona baxıb: 

– Oğlum, Turan, deyəsən daha yaxşısan, deyə bilərsən ki, əmi, mənə nə olmuşdu ki, indi deyirsən ki, yaxşısan. Əvvəldən də bunu demişdim. Həqiqətən sənə heç bir şey olmamışdı. Sa​dəcə olaraq, sənə o şəraitdən müəyyən müddətə uzaqlaşıb, mü​hiti dəyişmək lazım idi. Bunu da etdiyinə görə indi yaxşısan. Seçim, qərar sənindi. Burada qalıb əminin yanında təhsilini da​vam etdirə bilərsən. Bu barədə atana da dedim. O da dedi ki, qoy özü necə istəyir, elə də eləsin. Bir əmi kimi mənim məslə​hətim və borcum budur ki, sənə təklif edim ki, qal burada təhsi​lini davam etdir. Qaldı ata-ananla, bacı-qardaşınla görüşməyə, bir neçə günlüyə evinizə gedə bilərsən. Bunu istəməsən, onlar da bura gələ bilərlər.

– Əmi, çox sağ ol. Bütün etdiklərinə və indiki səmimi tək​liflərinə görə. Əmi, mən çox istəyərdim burda qalım. Ancaq fi​kirləşirəm ki, mən burda qalmalı olsam oradan məni bura qaçıb gəlməyə vadar edən səhvimi heç vaxt üzərimdən silə bilməyə​cəm. Qaçmağım, gizlənməyim iradəmin zəifliyini sübut edə​cək. O törətdiyim hadisənin xofu-xəcaləti həmişə başımın üs​tündə xəcalət qılıncı kimi qalacaq. Səhvimi qazandığım yerdə yaxınlarımın yanında onların gözləri qarşısında onu silib at​ma​ğı bacarmalıyam ki, onların arasında alnı açıq gəzə bilim. Özü​müzünkülərə, məktəbə, cəmiyyətə qayıda bilim. Mən burda qalsam bütün ömrüm boyu oralara getməkdən qorxub çəkinə​cəm ki,bu da məni ömürlük şikəst edəcək. Dediyi sözlərin ağır​lığına dözməyib Turanın gözləri doldu, sıxı​la​raq başını aşağı saldı. Həyat  xanımın otağından bu söhbətə qulaq asan Özgülü sevincli qəhər bürüdü və ürəyində: “İnsan bu qısa müddətdə necə də dəyişə bilərmiş, - deyə həyəcanını boşaltmaq üçün Hə​yat xanıma sıxıldı. Professor Turandan bu cür ağır, dəyərli ca​vab gözləmədiyinə görə böyük təəccüb və sevinc içərisində qalxıb Turanı özünə sıxaraq:

– Çox sağ ol, oğlum, məni çox sevindirdin. Allahın altında Namiq sənin bu sözlərini eşidəydi. Qalx get ziyafətə hazırlaş. Bu gecə səni evinizə yola salacam.

Turan düşdüyü zülmətdən işığa çıxmaq istəyirdi. Ancaq o zülmətdən o tərəfdə olan işıqlı dünyanı Özgülsüz yaşamaq istə​mirdi. Ona görə o, əmisinin yanından çox qüssəli çıxdı. Kə​nar​dan ona fikir verən Özgül Turanın nə hala düşdüyünü gördü. O, yarım saat da olsa axırıncı dəfə dənizlə söhbət etməyə getdi. 

İndiki ziyafətdə bu evdəkilərdən kənar heç kimin iştirak etməsinə baxmayaraq, professor çox narahat idi. O heç bir lu​zum olmadan bir yerdə qərar tuta bilmirdi, lazımı olan-olma​yanla maraqlanırdı. Onu ən çox darıxdıran şərəflərinə qurulan ziyafətdə Turanla Özgülün görünməməsi idi. O, öyrənmişdi ki, Özgül dənizin sahilinə düşüb. Turan da otağındadı. Professor bugünkü bu ailə şənliyini elə şən, təmtəraqlı keçirmək istəyirdi ki, bununla da dostunun oğlu Turana olan məhəbbətini ortaya qoya bilsin. Tələbəsi Özgülün onun gözlərində necə yüksəl​di​yini ona sübut edə  bilsin. O istəyirdi ki, bu qalan vaxtı bu iki gənclə bir yerdə olsun ki, bütün bunları ancaq onlara görə et​di​yini və onlara qarşı olan məhəbbətini təzahür edə bilsin. 

Süfrə artıq hazır idi. Nahidə xanım oğlu Yaşar və qızı Zey​nəblə əyləşmişdilər. Həyat xanımla Əli də gəlib oturdular. Pro​fessor çox istəyirdi ki, bu axrıncı gün Özgüllə Turan onunla üz​bəüz, bir-birlərinin yaxınında otursunlar, özü də Turan Özgülə xidmət etsin. Ancaq yer göstərib onlar yanaşı, özü ilə üz-üzə otuzdurmağa ürək etmirdi. Hamı Özgülü gözləyirdi. Hər kəs nə​yisə bahənə edib onun gələcəyi istiqamətə baxırdı. Özgülün qa​pısı açıldı. İstər-istəməz hamı o tərəfə baxdı. Özgül kimi eyni geyimdə iki Özgül onlara tərəf gəlirdilər. Qalan bəzəkləri və saç düzümləri də eyni idi. Hamı qəribəlik içərsində donub qaldıqları vaxt:

– Vallah, məni qara basır, ya da bu bir möcüzədir. Bunun biri  Özgül olsun, bəs o ikinci Özgül kim olmalıdır. 

Həyat  xanım  gələnin  birinin  Aybəniz  olduğunu dərhal alnayıb:

·  Professor, o biri Özgül də xidmətçi Dərya xanımın qızı Aybənizdi - dedi.  Professor çaşqın halda:

Hə..... 

Özgülün çox istədiyi qız. Doğrudan da, bu bir möcüzədir. Necə də iki adam bir nəfər kimi görünərmiş. 

Özgül Aybənizi geyindirib bəzəyəndən sonra ona dəhlizdə qol-qola girib, birgə ad​dım​layıb necə yeriyəcəklərin öyrət​miş​di. Geyimləri ilə göz qamaşdıran, vüqarlı yerişləri ilə ciddilik nümayiş etdirən bu qızlardan heç kim göz götürə bilmirdi. Pro​fessor  nəzərində tutmuşdu ki, Özgül gəlib  onunla  üzbəüz otu​ran Turanın yanında  oturacaq. Başqa yerdə oturmaq süfrə üçün münasib olmayacaq. Özgül də harda oturacaqlarını müəy​yən​ləş​dirmişdi. O, Gülbənizə görə heç cür professor ilə üzbəüz otura bilməzdi. Onsuz da bu qızı güc-bəla ilə razı salmışdı. Belə məclisdə oturmaq Gülbəniz üçün çox çətin idi. O, nə qə​dər çalışırdısa bədəninin titrəməsini saxlaya bilmirdi. 

Özgül süfrəyə çatıb gözaltı gördü ki, anasının yanında otu​ran Zeynəbin yanında boş yer var. Ola bilsin, burada Yaşar otu​rubmuş, o sonradan keçib Turanın yanında oturub. Bu boş yer​dən də bu tərəfə Həyat həkim oturub. Onun da sol tərəfi boş idi. Həyat xanım bir kürsü bu tərəfə keçsə, onların işi dü​zə​lə​cəkdi. Həm professorla üzbəüz olmayacaqlar, həm də Turana yaxın oturmayacaqlar. Özgül əlindən tutduğu Aybənizi boş ye​rə tərəf çəkib ciddi halda ona otur işarəsin verdi. Həyəcandan heç nə görməyən, heç nə hiss etməyən Aybəniz kürsüdə otu​randa sevindi ki, hələ onun nəfəsi kəsilməyib, ürəyi də hərdən-bir döyünür. Bu vaxt onun yanında oturan professorun on üç yaşlı qızı Zeynəb əlini Aybənizin əlinin üstünə qoyaraq, ona tə​rəf sıxılıb gülümsəyərək onun yanaqlarından öpüb xoş görüş​dük, - dedi. Aybəniz uzaqdan-uzağa heç vaxt bir yerdə olmadı​ğı sahiblərinin qızının belə səmimiyyətindən azca ürəklənib özünü hiss etməyə başladı. Həyat xanım Özgülün ondan bu tə​rəfdəki kürsüdə oturmaq məcburiyyətində qaldığını görüb ye​ri​ni dəyişdi ki, Özgül Aybənizin yanında otursun. Özgül Həyat xanıma razılığını bildirib oturmazdan əvvəl üzünü professora tutub:

– Əziz müəllimim, həyatın qaçılmaz qaydalarından biri də budur ki, hər bir hadisənin içərisində kiçik də olsa qeyri-adi nə isə olmalıdır. Mən inanmıram ki, burada mənim bu hərəkətimi səhv hesab edən olsun. Ancaq bəlkə də elə tək özümün içərim​dən gələn bir tələb bunu deməyə məni vadar edir ki, sizin bu evinizdə yaşadığım çox dəyərli otuz beş günün qazancları içə​ri​sində ən qiymətli tapıntım olan, özümə ömürlük rəfiqə və bacı götürdüyüm Aybənizi dəvətsiz bura gətirdiyimə görə sizdən üzür istəyirəm. 

Sonra o, “çox sağ olun” deyib, yerinə oturdu. Onun az qa​la ürəyi yerindən qopacaqdı. O, nəyinsə sevincindən, həyə​ca​nından bir damla göz yaşı axıdıb sakitləşmək istəyirdi. Ancaq bura zi​ya​fət idi. Professor, ailəsi ilə bura şənlik etməyə gəl​miş​di. Elə əs​lində hamı üçün şən gün idi. Buna yol vermək ol​maz​dı, - deyə Özgül fikirləşdi. Məclisə bir anlıq sükut çökdü. Pro​fessorun ar​vadı Nahidə xanım baş vermiş sakitliyi pozmaq üçün:

– Qızım, Özgül, sən bu hərəkətinlə bizi çox sevindirdin. Əslində bu gün ev yiyəsi sizsiniz. Biz sizə qonaq gəlmişik. İx​ti​yar sahibi də sizsiniz. 

Nahidə xanım bu sözləri deyib ətrafa baxdı, sonra Özgülə baxıb, çevrilib yanında oturan ərinin üzünə baxdı və hiss etdi ki, heç kimin fikri onda deyil, elə bil heç ona qulaq asmırdılar. Onun bu sözləri yersiz kimi alındı. Hamı gözləyirdi ki, pro​fes​sor fikir bildirsin. O, buna ya cavab verməli idi, ya da əhə​miy​yət vermədən, bismillah deyib, məclisin məqsədini elan etməli idi. Professoru isə, elə bil hansısa qüvvə alıb harasa aparmışdı. O, Özgülün bir cümlə ilə qeyri-adi, ancaq çox dəyərli söz​lə​ri​nin fikrinə getmişdi. Bu qızın sözlərindən çox, özü qeyri-adi idi. Bu bağ evi tikiləndən bu evə, bu həyətə xidmət edən Ər​ha​nın ai​lə​si​nə o ancaq muzdla tutulmuş qulluqçu kimi baxmışdı. Onların zəhmət haq​larını vaxtlı-vaxtında verməklə kifayətlən​miş, ancaq bundan başqa bu ailənin kimliyi, nəyə mənsub ol​duq​larını, ça​tı​şanı-çatışmayanı, maddi vəziyyətləri, mənəvi keyfiy​yətləri haq​qın​da bir dəfə də olsa maraqlanmamışdı. Bağ-bax​ça​mızı gülə döndərən, qarşımıza duz- çörək qoyan bu ailənin taleyi ona tanış deyildi. Mən zamanın professoru, tanınıb sayılan adamlardan bi​riyəm. Bu qız isə təhsilini başa vurmayan bir tələbə. Mən qa​da​ğan etməsəm də, əslində uşaqlarımın xidmətçilərinin uşaqları ilə bir yerdə oynayıb gülməsinə, bir tikə çörəyi dartıb bölüşməsinə razı olmamışam. Özgül evimin içindəki qiymətli dəfinəni tapıb ortalığa çıxarıb, mənə göstərir. Üzümə deyir ki, bax hörmətli professor, budu sənin mahiyyətin, görmə, duyma qabiliyyətin.

Professor özündən asılı olamayaraq dönüb qızı ilə Gülbə​nizə birgə baxdı. Qızının bütün aludəlyi ilə Gülbənizə tamaşa etdiyini də gördü. O, fikrindən ayrılıb ayağa qalxıb:

– Bəli, Özgülün dediyi bu bir cümlə insanlıq haqqında qeyri-adi himndi. Adi hadisə​lər bizim vərdiş edib yaşadığımız gündəlik həyat tərzimizdir. Qeyri-adi hadisələr isə bizim əli​mizdən tutub qabağa dartan hər gün nəyisə bizə öyrədib bizi yüksəlməyə, elmə, məri​fətə, ədalətə yetişdirən vasitədir. Adilik qeyri-adilik yarada bilməz. Özgül özü qeyri-adi bir qızdır. Mən bu yaşıma qədər çox nadir hallarda hadisələri qeyri-adi saymı​şam və çox hallarda da onların təsirinə məruz qalmışam. Ancaq bu otuz beş gündə Özgülün hərəkət və sözlərindəki qeyri-adilik məni elə ağır vəziyyətə salıb ki, həkimlik təcrübəmə, elmi nai​liyyətlərimə, professorluğuma cəmiyyət arasındakı hörmətimə valeh olmağım çox gülünc çıxır. Saysız-hesabsız çox əhəmiy​yət​li, təntənəli məclislərdə olmuşam. Bunlarla yanaşı, şübhəsiz ki, başqaları kimi mənim də ailəmdə dəyərli günlərimiz, şən məc​lis​lər olub. Sizi buna inanmağa çağırıram ki, bugünkü bizim bu ailə məclisimiz indiyə qədər şahidi olduğum məclislərin hamısından mənalı və dəyərlidir. Soruşa bilərsiz ki, burda nə baş verib, hansı dəyər ortaya gəlib ki, siz bunu belə qiymətləndirirsiz. Deyirəm və bunu Özgülün də özünə demişəm, qoy nəinki həyat yoldaşım Nahidə xanım, oğlum Yaşar, qızım Zeynəb, qardaşım oğlu Tu​ran və burdakı yaxınlarım da eşitsinlər. Bu gündən Özgül nəinki ailəmin üçüncü övladıdır, o, Yaşara, Zeynəbə böyük bacıdır. Öz​gül bütün qəlblərə hakim kəsilmək, insanları birləşdirmək üçün bu dünyaya göndərilmiş bir mələkdir. Onun özünə rəfiqə, bacı seçdiyi Gülbənizdən rica edirəm ki, əgər özünə layiq bilərsə, o da mənim qızım Zeynəbi özünə rəfiqə, bacı seçsin. Mən bu gün​dən sonra onun bir parası olan Gülbənizi özümə doğma tutmağa borclu hesab edirəm. Bütün çox mənalı günləri bizə bəxş edən qardaşım oğlu Turanın bu gün evlərinə dönəcəyi şərəfinə dü​zəl​miş süfrəni açıq elan edirəm və hamınıza nuş olsun deyirəm.

Hamı zahirən şənlənmək istəsə də, ancaq məclis oturan​la​rın bir-birlərinə təqdimatı tədbiri kimi keçirdi. Süfrəni fikrə çe​virib belə rəsmiləşdirən Özgüllə Turanın çox ciddi və fikirli ol​maları idi. İkisini də niskinlik bürümüşdü. Hər ikisi, bu yarı za​rafat, yarı gerçək günlərin sonu, - deyə fikrə getmişdilər. Bu andan sonra Özgüllə aralarında yaranacaq uzaqlıq Turanın bü​tün varlığını sarsıdırdı. Özgül heç vaxt üzə çıxması mümkün olma​yacaq həyəcanını içərisində boğmağa çalışırdı. O, Turanın bu dərya dünyanın, gedib çıxılması mümkün olmayan sahilində dayanmasına tamaşa edirdi.

Professor ziyafətin yekunlaşdığını  elan etdi. O dedi ki, bir saata hamı hazır olsun. Bu həyacanlı elanın təsiri altında Tu​ranla Özgülün baxışları toqquşdu. Onlar bir an pərt təbəssümlə bir-birilərinə baxıb ayağa qalxdılar. Özgül Gülbənizi evlərinə ötürüb ona dedi ki, ən azı ayda bir dəfə ona baş çəkəcək. Pro​fessor əlavə maşın gətirtmişdi. O, Özgülə dedi ki, saat doq​quz​da Turanın təyyarəsi uçur. Onu birlikdə yola salaq. Sonra səni evinizə aparacam. Qadınlar, qızlar professorun xidməti  maşı​nına, kişilər isə professor qarışıq çağırılmış taksiyə minib yola düşdülər. Turan təyyarə meydanının gözləmə zalındakı gül ma​ğazasına girib ürəyinə yatan gül buketinin qiymətini soruşdu. Satıcı əlli dollara, - deyə cavab verdi. Turan hesablayıb saydığı iki min altı yüz dolları satıcıya uzadıb:

– Bu kağızda ünvan yazılıb. Altı ayda iyirmi altı həftə var. Hər həftənin bu günü saat doqquzdan bir dəqiqə nə gec, nə də tez olmayaraq buket bu ünvana çatacaq. Əlli dollar da çat​dır​maq haqqı verirəm. Bəs edərmi? 

Satıcı bu işləri bir dənə gül alırmış kimi danışan oğlana təəccüblə baxıb alverin əlverişliliyindən razı halda:

– Əfəndim, rahat ola bilərsiz. Biz bunun nə demək olduğu​nu bilirik. Ancaq siz daşınma xərcini çox vermisiz. Bu qədər insafdan deyil.

– Mən bunu özüm verirəm və halal edirəm. Siz də bunu nəzərə alın, bu işi səliqəli və vaxtında görün, - deyib Turan gül mağazasından çıxdı. 

Təyyarəyə minik başladı. Turan hamı ilə görüşüb, öpüşüb Özgülə tərəf azca əyilib - səninlə bir an da olsun ayrıla bilmə​yəcəyim səbəbindən görüşə də bilməyəcəm, - deyib dönüb on​dan aralandı. Özgül başını qaldırıb divardakı saata baxdı. Əq​rəb düz doqquzun üstündə dayanmışdı. O, ömrümün bu hissəsi də, bu anı da belə bitdi, - deyə özün dartıb dayandığı yerdən qopartdı.

***

Turan təyyarədə yerini rahatlayıb uçuş haqqında fikir​lə​şəndə yadına düşdü ki, həqiqətən o bir neçə saat sonra ata-ana​sı, bacı-qardaşı və digər əzizləri ilə görüşməli olacaq. Sonra... Sonra da universitetə gedib hamının üzünə çıxacaq. Müəl​lim​lə​rinin qarşısında dayanacaq. Oğlanlar cəhənnəm, qrupdakı qız​larla üz-üzə, göz-gözə gələcək. Bütün universitet bilir ki, o ni​yə, hansı səbəbdən bu vaxta qədər yoxdur. O, Rəqsanə ilə gö​rüşdüyü yerlərdən keçməli olacaq. Yaşadıqları binanın girişinin qarşısına yığılan oğlan və qızlar onu barmağıyla göstərib – nar​kaman gəlir, ona yol verin, - deyəcəklər. Qonşular da uşaq​la​rı​na bərk-bərk tapşıracaqlar ki, bax nə badə birdən çaşıb o gedə​yə qoşularsız ha.. Elə olsa, bilin ki, bizim övladımız deyilsiz. Gedin bir də evə gəlməyin. Onun kimi harda pozğunluq edir​siz, edin deyəcəklər. 

Turan fikirləşdikcə bədəninə od tökülür, tıxcanırdı. Kaş bu təyyarə ömür boyu göydə qalaydı. Bir də yerə enməyəydi. Bir​dən qulaqlarının ikisinə də səs doldu. Beynində saat zəngi kimi səs ara vermədən cingildəyirdi. Ona elə gəldi ki, Özgül onu səsləyir. Onun səsi bu şəkildə gəlib ona çıxır. Zəng səsini gülü​şə bənzər səs əvəz etdi. Bu, özgülün səsi idi. O, mənə, mənim indi qəlbimi çulğamış fikirlərimə gülür. Çərhovuzun başında Özgülün de​diyi sözlər yadına düşdü. Sənin indiki halda heç bir əsas olmadan öz-özünü saldığın vəziy​yətdən tutub dayanma​ğın, dəyişməyinə ya  ürək etmədiyin, ya da heç bu barədə ciddi fikirləşə bilmədiyinə mən təəccüb edirəm. Adama bunlardan ağır nə söz demək olar görəsən. O, məni dəyisməyən və  ya də​yişməyə cəsarəti çatmayan adam adlandırdı. Əgər mən indiki fikirlərimin üstündə dayanıb dursam, deməli, o, məni yaxşı ad​landırıb. Bilib ki, mən fikirdən əmələ keçmək, özümə qayıtmaq üçün nə qədər zəiflik göstərirəm. Özü də guya ona layiq olmaq istəyirəm.

Özgülsüz mənim həyatım olmayacaq. Əgər olmayacaqsa mənim gəzməyə, belə  yaşamağa ixtiyarım yoxdu. Özgülün ona dediyi daha ağır bir  söz qulaqlarında cingildədi: “Bunları qəl​bini sındırmaq üçün demirəm. Deyirəm ki, bu barədə fikirlə​şə​sən. Sənin iyirmi iki  yaşın var, mənin iyirmi bir. Sən oğlansan, kişisən, qüvvətlisən, cəsarətlisən. Kişilərin düşüncəsi də, ağlı da, təmkini də, tədbiri də qadınlardan qat-qat yüksəkdə durur”.

Turan qızdırmalı adam kimi, bunları o vaxt yox indi eşi​dirmiş kimi:

– Bəsdi, bəsdi Özgül, tay demə, bəsdi and içirəm, and içi​rəm bu sözlərini, heç vaxt yadımdan çıxarmayacam. Daha nələr demək istədiyini bilirəm. Ürəyin gəlmədi bunlardan artığın de​məyə. Hönkürüb qaçıb getdin. And içirəm, son dəfə and içirəm sənin göz yaşına ki, var gücümlə çalışacam ki, sənin görmək is​tədiyin kimi olum. Söz verirəm ki, dünənə əyilməyəcəm, sa​ba​ha sürünə-sürünə yox, ayaq üstə, kişi iradəsi ilə gedəcəm. 

Turan bütün bu fikirləri toparlayıb hamısını birgə və birdə​fəlik qəlbinə həkk etmək üçün bədənin qabardıb yığdı. Onun yanında oturan orta yaşlı kişi bayaqdan yanındakı bu oğlanın özündə olmadığını hiss edirdi. İndi Turanın belə hərəkət etməsi kişini qorxutdu və oğlana nəsə olduğunu hesab edib:

– Oğlum, sizə nə olub? Özünüzü pis hiss edirsiz? Bəlkə...

Turan vəziyyəti tez başa düşüb, üzünə təbəssüm gətirib:

– Yox-yox, əmi, narahat olmayın. Heç bir şey yoxdu. Təy​yarə qalxanda pis təsir etmişdi. O da keçdi getdi.

Həqiqətən də Turan ata-anasının üstünə ezamiyyətdən gə​lən, özü də çox ciddi bir uğura imza atmış kimi gedirdi. O, ana​sının da kövrəlib ağlamasına dərindən əhəmiyyət verməyən kimi özün toxtaq tutub, atasını qucaqlayıb yavaş, ancaq ciddi səslə: - Ata, səni çox nigaran etdim. Qoy bunlar hamısı keçmiş olsun – dedi. Anası ilə görüşüb, onun göz yaşını dəsmalı ilə sil​di. Bacısı və qardaşını qucaqlayıb əmisi və başqaları ilə görü​şüb, bacısı İradənin əlindən tutub, anasının qoluna girib – get​dik - dedi. Anası Nəzakət xanım oğlunun bu qısa vaxtda necə də dəyişdiyini, elə bil birdən-birə görkəmsiz tələbə gəncli​yin​dən çıxıb, kişi siması almasına baxıb, - şükür sənə, İlahi, - de​yib sevindi.

V FƏSİL

Özgül təyyarə limanında Turanla vidalaşma mərasimi ilə sona çatan xəstəxana-villa həyatının otuz beşinci günündən özü ilə vuruşa, döyüşə başlamışdı. O, andan keçən həftədə öyrə​nə​cəklərinin yarısını öyrənə bilməmişdi, baxıb görəcəklərinin ya​rısını görə bilməmişdi. Gözünü yumub yatacağının yarısını yat​mamışdı. Onun iyirmi bir illik ömrü, son otuz beş gündən əv​vəlki həyatı eyni rəngdə, eyni ahəngdə, həmişə bir cığırla eyni istiqamətdə axan su yolu kimi olmuşdu. Ancaq qəfildən har​dansa qopan tufan onun bir rəngli rahat həyatını darmadağın et​miş, qəlbinin ahəstə axan fikir çeşməsini coşdurub daşdırmışdı. İçərisində tumarlayıb, buxovlayıb, bəsləyib saxladığı duyğu​la​rının cilovu onun əlindən dartılıb alınmışdı. Özgül özünün vər​dişinə çevirdiyi həmən rahat həyatından ayrılıb bu xəstəxana-vil​laya düşəndən sonra, daha doğrusu, professorun onlara təq​dim etdiyi o xəstə oğlanın şəkildəki gözlərinə baxdığı andan, özündən, öz dünyasından qopub başqa sirli, onu daimi harasa dartan bir aləmə düşmüşdü. Ona elə gəlmişdi ki, o, bu oğlanın gözlərinə zarafatla baxmışdı və heç vaxt da bu baxışı ciddiliyə çevirməz. Özgül bunu belə də hesab edir və bilirdi ki, onun de​gilisi var. Heç degilisi olmasa da belə, adi vəziyyətdə, bir anda bir xəstə oğlanın şəkildəki gözlərinə baxmaqla və yaxud müəl​liminin xahişi ilə ilk təsadüf etdiyi, ilk müalicəsində yardımçı olduğu xəstəni sevsin, ona bağlansın. Bu halı o, başdan ayağa qeyri-ciddi hesab edir, böyük bir məhəbbətin bu cür baş​la​maq​la əbədi bir həyata çevriləcəyini qəbul etmirdi. Bunu ancaq özünün şıltağlığının nəticəsi hesab edirdi. Əvvəldən elə o şə​ki​lə baxandan elə bil öz-özünü güclə dəyişdirirdi. Professora da, onun təcrübəsinə də elə səmimi inanırdı ki, özünü unudurdu. O, professorun arxasınca hirslənib deyinirdi: “Elə etməlisən ki, oğlan sənə bütün ruhu ilə bağlanıb, vurulsun”. Mən də sa​də​löv maymağ kimi nə istidən çəkindim, nə də tüstüdən. Ocağı alov​landırdım, özüm də oturdum başında ki, heç-zad olmaz. Hesab etdim ki, bu isti alov mənim deyil, mənə dəxli yoxdu, professor deyib, mən də qalamışam. Nə olsun əlimi, sir-sifətimi yandırır, içərimə alov qatır. Bu xəstə oğlan sağalacaq, ocaq da sönəcək, mən də bu istidən uzaqlaşıb qayıdacam dünənki dinc həyatıma.

Özgülə elə gəlirdi ki, bu yaşadığı iyirmi bir ili ona görə yeriyib, yüyürüb, boya-başa çatıb ki, dünyanın sonunda alışıb yanan bu məşəl villaya gəlib çatsın. Bu məşəl villadan o tərəfə nə həyat var, nə də işıq. Onun bu otuz beş gündən o tərəfdə hə​yatı olmayıb. Bu otuz beş gündən sonrakı bu bir həftə onun hə​yatını zülmətə döndərib. Necə olursa-olsun, bu otuz beş günlük həyatdan yaxa qurtarmaq lazımdı. Bir təsadüf, bu təsadüfün içərisindəki şıltaqlıq və bu şıltaqlıqdan irəli gələn boş xulyalar yuxudan başqa bir şey deyil. O, özü də çox yaxşı bilirdi ki, bu​rada onun gələcəyinə vəd veriləsi gerçək bir şey yoxdur. Nə də ola bilməz. O, elə ailənin qızı deyil ki, elə böyüyüb boya-başa çatmayıb ki, oyuncaq təcrübə içərisində yaranmış, özü də heç kimsiz, onun özünün yaratdığı bu ılğım sayağı olan məhəbbətin ünvanına düşsün. Heç Turanın da mənim bu fikirlərimdən xə​bəri yoxdur. Mən özümdə, Leylisi olub, Məcnunu olmayan mə​həbbət dastanı yaratmışam. Əgər bu mənim ağılsız məhəbbət zarafa​tım​dan Turanın da qəlbində olsaydı o, bircə dəfə buna işarə vurardı. Heç işarə də lazım deyildi. O, mənə deməli idi ki...

Özgülün gözlərində tavan yox oldu. O, əli ilə tavanı yox edən gözündəki yaşı sildi. Allahdan, müqəddəslərdən bu otuz beş günün çox xoş və çox əzablı xatirəsini qəlbindən silmək üçün kömək istədi. Özgül özünə söz vermışdi ki, necə olursa-olsun, bu gün bu gecə o villa xatirə kitabını birdəfəlik bağ​la​ya​caq. Ancaq onu da özünə icazə vermişdi ki, bu gün sona çatana qədər otuz beş günün xatirələrini istədiyi qədər vərəqləsin, son dəfə doyunca onları götür-qoy edib, villadan görünən dağla, dərə ilə, göydəki ulduzlarla, güllərlə, çərhovuzla, Mərmərə də​nizi ilə, villanın insanları ilə hətta bir az da olsa Turanla    söh​bət edib qurtarsın. Bir Gülbənizlə danışmasa da olar. Çünki bun​dan sonra ondan heç vaxt ayrılmayacaq. Bu otuz beş gün onun heç vaxt dərinə gedib araşdırmadığı, qəlbinin bağlı boğ​çasında saxladığı, degilisi, sevgilisi Orxanın varlığına kölgə sa​lırdı. Nə vaxtsa açmalı olacaq boxçanı indi açıb, onun içərisinə boylan​mağa məcbur oldu. Orxana adlı olması onu məhəbbət adlı dün​yaya boylanıb baxmaqdan çəkindirmiş, yaxşı-pis tuş gəldiyi oğlanlara ona aid olmayan bir varlıq kimi baxmışdı.. Ruhi, his​si, həyəcanı boxçada bağlı qaldığından Özgül bu sakit həyatını oxumağa həsr etmişdi. Villa-xəstəxananın otuz beş günlük hə​yatı bu bağlı boxçanın içərisində nə boyda niskillik gizləndiyini aşkara çıxartdı. Orxanın yaxasından yapışıb ona niyə? Sual​la​rı​nı verməyə onu məcbur etdi. Özünün gəncliyini, döyünən, çır​pınan, pərvazlanıb qanad açıb hər an səmada uçmaq istəyən qəlbini gördü. Orxanın təmasının, səsinin, göz işığının ondan nə qədər uzaqda olduğunu hiss etdirdi. Bu nisgilliyi boğub heçə çıxarmaq üçün mərmərə dəryası ilə söhbət etməyə məcbur ol​du. Dərya dəniz də sakitləşdirib ona təsəlli vermək əvəzinə, ha​ray-nalə çəkib onu bir az da alovlandırdı. Mən eşq-məhəbbət dəryasıyam, mən aşiqlərin sınaq meydanı​yam. Qoy Orxan da, Turan da mənim tufanımla döyüşə girsinlər. Məhəbbət adlı dağ dalğa​larımı aşıb keçə bilən sənin olsun. Özgül bu yarışda hə​mi​şə Orxanı qalib – üzüb sahilə çıxan görmək istəyirdi. Orxan dəryanın ortasını Turandan tez keçib gəlirdi. Ancaq sahilə tez yetişən Turan olurdu. Bu da Özgülü əsəbləşdirib özündən çı​xa​rır, onu ağlamağa məcbur edirdi. Belə etdiyinə görə əlinə gələn daşı dəryanın sinəsinə çırpıb, qalxıb villaya tərəf qaçırdı. 

Həmən gündə professor birinci dərsində özünün təbabət aləmində görünməyən təcrübəsindən, mənim də həmin təcrü​bə​dəki uğurumdan danışdı. Dedi ki, Özgül olmasaydı bu təcrübə belə uğurlu keçə bilməzdi. O, əsil şəfqət bacılığının necə oldu​ğunu həkimliyin mayəsinin təmizlik, mehribanlıq və yalnız mə​həbbətdən ibarət olduğunu ortaya qoydu. 

O, bu sözü deyəndə qızlardan bir neçəsi güldü. Oğlanlar gülməsələr də bilirəm ürəklərindən keçirtdilər ki, degilisi ola-ola gedib villada bir cavan xəstə oğlana məhəbbət göstərib. Afərin belə uğuru qazanan qıza. Yenə bu hadisə xəstəxanada qalsaydı dərd yarı idi. Dahilər, güclülər həmişə öz təcrübələrini zəiflərin – mənim kimi sadəlövh insanların üzərində qururlar. Professorun mənim dağılan dinc həyatımdan, sinəmdə bağlı  saxladığım boxçanın açılıb aləmə yayılmağından xəbəri yoxdu. Ya da bunun ona dəxli yoxdu, elə bil... Hələ otuz beş gün az​mış kimi məni xəstəsini yola salmağa təyyarə ayağına da apa​rır. O da “səninlə heç vaxt ayrılmayacağıma görə, səninlə gö​rü​şüb vidalaşmıram” deyir. Nə olsun. Bu nə deməkdir? Bu söz mənim nəyimə lazımdı? Elə bil bunu sevməyə söz vermişəm, hələ üstəlik də gözümü də yola dikməliyəm ki... Özün də elə aparır ki, elə bil mənə min dəfə deyib ki, səni sevirəm və bu dünyada sənsiz yaşamayacam. Qoy, hamısı cəhənnəm olsun. Boş-boş fikirləşməkdən ürəyim partladı. Qoy onun şəkillərinə bir də baxım. Sonra onları elə yerdə gizlədib, basdırım ki, bir də gözümə görünməsinlər. 

Özgül Turanın ilk şəklinə ötəri baxıb, bu şəkildən çox qorx​duğu üçün istədi onu üzüaşağı divanın üstünə qoysun. Sonra nə fikirləşdisə şəkli dizinin üstünə qoyub, qalan şəkillərə baxmaq üçün nə qədər vaxtının qaldığını bilmək üçün divardakı saata baxdı. Saat düz doqquz idi. Xəstəsn sözlərini ona deyib təyya​rə​yə minən vaxtı, qulağına qapılarının zəngi gəldi. Kimsə gəlir. Evdən çöldə-bayırda adam yoxdu. Kimdisə kənardandı. Anası​nın gələnlə qapıdakı söhbətin eşitdi. Sonra deyəsən anası onu səslədi. Özgül şəkilləri yastığının altında gizlədib otaqdan çıxdı. Giriş otağının ortasında gənc qızla bir oğlan dayan​mışdı. Oğla​nın əlində qucağına güclə yerləşən, nişan, toy üçün hazırlanan gül çələngi var idi. Anası da, qız da, oğlan da qəribə baxışlarla Özgülə baxırdılar. Bu vaxt Özgülün atası da otağından çıxıb:

– Nədi, bu nə həngamədi. Kimdi bizim qonağımız?

Oğlan yuxudan ayılan kimi olub:

– Əfəndim, bağışlayın, biz qonaq deyilik. Bu gül Özgül xanıma çatacaq. İcazənizlə onu təqdim edək. 

Oğlan sözü deyib, Özgülə tərəf getdi. Buyurun, - deyib gü​lü ona tərəf uzatdı. Özgülün atası ağzını doldurdu soruşsun ki, deyin görüm bu gül kimdəndi, sonra qızına baxıb fikirləşdi ki, bu yersiz sual olar. Axı Özgül bilir ki, bu gül kimdəndi.

Oğlan elə bil Özgülün ona tuşlayacağı sualı onun baxışla​rından hiss edib:

– Bu gülü göndərən insan adını, kimliyini bizə deməyib. Biz onu bilirik ki, o gülü sifariş verən günü Bakıya uçdu. 

Özgülün gözləmədiyi xəbərdən ürəyi çırpındı, nəfəsi tıx​candı. Rəngi sapsarı saraldı. Atasına, anasına baxıb, bir addım irəli atıb gülü oğlanın əlindən aldı. Sifəti gülün arxasında giz​ləndiyinə görə özünü ələ alıb, - sağ olun təşəkkür edirəm, - de​di. Qayıdıb otağına tərəf bir neçə addım atıb, sonra çevrilib yerlərində qəribəlik içində qalmış atasına anasına baxıb: - ana, gül o xəstə oğlandandı. Narahat olmağa dəyməz, - dedi.

Özgül otağına girib bir müddət qucağında gül çələngi ota​ğın ortasında fikrə gedib qaldı.  Özü-özünə otuz beş günün xa​tirəsini yaxşı sonluğa çatdırdım, - deyə içərisində təəssüflən​di. İndi mən neyniyim? Bu xatirəyə son qoymaq üçün mən bu gülü pəncərədən çölə tullamalıyam. Bu gül bu otaqda qala​caq​sa, hə​lə mən bir müddət bu xatirə ilə vuruşmalı olacam.

O, qucağındakı  çələngi  böyük güldana qoyanda gülün ara​sındakı məktbubu gördü. O, əli əsə-əsə, ürəyi çırpına-çır​pı​na, otuz beş günün xatirəsinə bir məktub əzabı da qat​mağın qorxunc həyəcanı altında məktubu açıb oxumağa başladı. 

“Özgül, mənim taleyim beş möhürlə təsdiqlənməli idi. Bun​lar Allahın qüdrətindən ala biləcəyim pay, Müqəddəs Mər​mərə dənizinin xeyir-duası, dünyanın gərdişi, sənin qərarın, özümün iradəm idi. Allahın ən böyük dəyəri, ruzisi olan buğda öz dəyə​rini tap​maq üçün əzilib una dönməli, odda bişib çörəyə çevilməli idi. Allahın ən şərəflisi insan da faydalı olmaq üçün dağa-daşa çırpılmalı, isti-soyuqda bərkiməlidi. Özümü tapıb xeyirli olmaq üçün, mən də özgələrin, xeyirli olmayanlarla çarpışmadan, vu​ruşmadan keçməli idim. Fikirləşəndə ki, mən bu hadisəyə düçar olmayıb Türkiyəyə, yəni o villaya, o villada Özgül adlı bir qıza tuş gəlməsəydim mənim həyatım nədən ibarət olacaqdı. Dəhşət​lidi. Baxasan, görməyəsən, yaşayasan, həyatın nədən ibarət ol​duğunu hiss etməyəsən. Ağa ağ kimi, qaraya qara kimi baxıb ke​çib gedəsən bu dünyadan. Onların içərilərində, arxa qatlarında nələrin olduğundan xəbərin olmaya. Allah yaratdı məni. Ata-anam böyütdü. Sən ayıltdın. Yaşamağın, varlığın mənasın sən anlatdın mənə. Səndən də qabaq bu torpaq da, dərya da, səma da, gül də, çiçək də, çəmən də, insanlar da var idi. Ancaq mənə ünvan verib məni onları axtaran yolçu edən sən oldun. Dedin mənə ki, kamanın avazın eşitmək üçün onun siminə toxunmaq gərəkdi. Dedin ləpənin pıçıltısın, insanların şəfqət-şərəfin, gülün ətrin anlayıb duymaq üçün onlarla həmsöhbət, həmdərd olasan gərək. 

Özgül, iyirmi bir illik ömrün içində, otuz beş gün yaşadım. Bu otuz beş günü sən yaşatdın mənə, sən onu yazdın mənim ömrümə. Otuz beş günün mənə verdiyi nəticəni ürəyimə alıb özümlə aparıram. Bu ömrün mənə verdiklərindən sənə heç nə deyə bilmədim. Buna haqqımın çatmadığını, niyyətimin səviy​yəsinə yetişmədiyimi bilirəm. Taleyimin  məni bu cür dolay​lar​dan keçirib səninlə görüşdürməyində bir ilahi qismətin oldu​ğu​na inaniram. Hər həftənin bu günü, səndən ayrıldığım an, qapı​nızdan gül çələnginin girməyəcəyi vaxta qədər məni gözlə. Bu vaxt mənə bir ömürlük görünsə də, elə də uzaqda olmayacaq. Həyatımı birdəfəlik son mənzilə qədər dəyişdirəcək bu tale səfərinə çıxmaq xatirinə Müqəddəs Mərmərə dənizinin layiqli elçisi olmaq üçün mənə bu vaxt lazımdı. “Sağ ol” deyib ayrıl​mıram. Heç vaxt səndən ayrıla bilməyəcəyimə görə. Villa xoş​bəxtlik evinin otuz beş günlük sakini Turan...”

Əvvəl Özgül məktubu kiminsə, nəyinsə hirsinə oxudu. Bu​rada yazılanlara da, onu yazana da üsyan edib üsyançıların sər​kərdəsi kimi oxumağa başladı. Burada yazılan hər cürə fikri qa​lib gəlmiş üsyançı iddiası ilə oxuyub, Turanın qoşun hazırlığı görüb səfərə çıxacağı yerə çatanda, başına topladığı üsyançılar qaçıb dağılışdılar, özünün də əlindən qılıncı düşdü, sərt, şaxtalı səhrada tək qaldı. Məktubu üzünə tutub hönkürdü. Bu vaxt qa​pı döyüldü. Özgül tez məktubu gizlətdi. Gözünün yaşını əli ilə silib, çaşdığından ayağa qalxıb məktubdan uzaqlaşmaq üçün bir neçə addım qabağa getdi. İçəri girən anası ona hürkək ba​xan qızının göz yaşını görüb, qorxub, həyatında keçirmədiyi bir həyəcan keçirtdi. Bu nədi, gül, üstündə də göz yaşı.... Olma​ya... O, güclə nəfəsini toplayıb:

– Bu nədi qızım... Gül nədi, bu yaş nə...

Özgül bir addım da anasına tərəf atıb, üzünə güclə təbəs​süm toplayıb:

– Ana, vallah, gülə görə deyil. Heç bir səbəb də yoxdu. Sadəcə olaraq oğlan çox talehsizdi. Talehsiz deyəndə heç nə​dən xəstələnib. Heç ona görə də yox. Ümumiyyətlə, biz orada, o villa-xətəxanada çox mehriban yaşadıq. Elə ordan... 

O, az qaldı desin ki, kimdən məktub alsaydım, belə ağla​yardım. Tez sözün dəyişib:

– Ana, elə ordan kimi xatırlasaydım, mənə belə təsir edə​cəkdi. Sadəcə gül oranı, onları xatırlatdı. Bir də ana, bir həqiqət var ki, o villa bilmirəm nəyə görəsə məni çox dəyişdirdi. Mən çox kövrək olmuşam. Gülbənizdən ötrü çox darıxıram. O qız çox ürəyimə yatıb. Elə bilirəm ondan bir ildi ayrılmışam. 

Anası qızının dolama-dolaşıq, həm də çox həyəcanlı danı​şığına qulaq asıb ona inansa da, daha doğrusu, qızına inan​ma​maq onun ürəyinə gəlməsə də, qızının dediklərinə yarı şübhəli hesab edib: 

– Qızım, Gülbənizdən ötrü darıxırsan, atana de, səni apar​sın. Bir də deyirdin ki, nə bilim qız haqqında nəsə etmək istə​yirsən. Atana de. Bilirəm, sənində elə vaxtındı ki, balaca-böyük sirdaşın olmalıdı. 

– Hə, ana, atama deyəcəm. 

Ayna xanımın özünün də yadından çıxdı ki, qızının yanına niyə gəlib. Xeyli çaş qaldıqdan sonra yadına düşdü ki, qızının yanına gəlmişdi ki, gül barədə bir şey öyrənsin. Görsün bu xəstə oğlan bu gülü nə mənada göndərib. Xəstə kimi, yoxsa ağılsız bir düşüncə ilə. Buna da belə bir cavab alıb, nagüman qalmağa haqqı çatmayan ana kimi:

– Qızım, gül çələnginin gəlməyinə mənim bir sözüm yox​du. Ancaq bilirsən ki, sən həkim olacaqsan. Sənin hər cür ta​lehli, talehsiz xəstələrin olacaq, yaxşı qadınlar, görkəmli kişi və oğlanlar. Sən bunların hamısına belə həssaslıq edib belə, qəlb yandırıb göz yaşı axıtsan, onda sən buna nə qədər tab gətirə bi​lərsən? Bir də ki, axı sən degilisən, nişanlısan, sənin cavan oğ​landan gül qəbul etməyin münasib sayılmaz. Mən sənin ağlına inanıram. Dünya dağılsa da  heç kim sənin qəlbinə,  iradənə tə​sir edə bilməz. Ancaq bil ki, ağa qara deyənlər var. Qızım, mən bu gülə görə demirəm. Bu oğlan onsuz da burada yaşamır. O, çıxdı getdi öz vətəninə. Ümumiyyətlə, demək istəyirəm ki, kövrək olub hər hadisədən ötrü özünü sıxma. 

Özgülün anası otaqdan çıxdı. Özgül qapını bağlayıb mək​tubun qalanını oxudu. Sonra məktubu bir də oxuyub bu günü villa həyatının otuz altıncı günü hesab etdi.

***

Turan dəyişmişdi. Daha doğrusu, o, özünü dəyişdirirdi. Başqalaşmaq zərurətinin qəfil ortaya çıxıb onu yaxalamasının çox ciddi çətinlikləri olsa da o, iradında durmağa inadlı idi. Təyyarədə özünə verdiyi sözdən sonra o tərəddüdə yol vermə​di. Səhvi də, düzü də eləmişəm, - dedi. Bunu düzəltməliyəm. Ömrümün alçağı da, hündürü də özümə aiddir. Heç kim mənim ağrı-acılarımın altına çiyin verə bilməz və verməz. İradəli ol​sam, mənə ucuz baxıb yolumu da kəsməyə haqları çatmaz. Zə​iflik edib çaşıb ləngisəm, onda mən özüm özümə qarşı onlara silah vermiş olacam.

O, qamətin düzəltmişdi. Gözlərin dartıb açmışdı. Düşün​cəsini itiləmişdi. Başın dik tutur, hamının gözlərinin içinə ba​xırdı. Ciddiliyini artırmış, səmimiliyinin formasını dəyişmişdi. Az müddətdə dünya gözlərində böyümüş, aydınlaşıb görün​mə​yə başlamışdı. Bu yaxınlara qədər görmədiklərini görüb, duy​madıqlarını anlamağa başlamışdı. Getdiyi yeri bilir, nə ilə qa​yıtdığını hesablayırdı. Ayaqlarını yerə bərk basdıqca gücü, cə​sarəti artırdı. Hər gün özünü arayıb-axtarır, çatışanını-çatış​ma​yanını mizan tərəzidən keçirərək özünə inam artırırdı. 

O, yay imtahanlarını verməmişdi. Yaz sessiyasında bir gün də olsun dərsdə olmamışdı. O, bir ay müddətinə gecəni gün​dü​zünə qatıb imtahan və zaçotlarını verdi. O, əvvəllər bir neçə dəfə oxuyub öyrəndiyini, indi bircə dəfə gözdən keçirirdi. O, özündə baş verən hər hansı bir  dəyişkənliyin necə yarandığını görmür​dü. Ancaq o, özündə baş vermiş bu yaddaş artımına özü də təəc​cüb edirdi. Turanda baş verən bu dəyişiklik evdə daha çox gözə çarpırdı. Bu dəyişiklik o səviyyədə idi ki, onun atası, anası bu haldan o qədər sevinirdilər ki, az qala uşaqlarının o ifritə qızın təsiri altına düşüb o günləri yaşamasını düşərli taleyin yaxşı tə​rə​fi kimi dilə  gətirmək istəyirdilər. Həmişə dili-ağzı bağlı ota​ğın​da kitablara bağlanıb evdə baş verənlərdən, verməyənlərdən xə​bərsiz qalan Turan indi qaynar  qazan kimi toxtamaq bilmirdi. Səsi gələnə səs verir, qapının zənginə qaçır, gedəni yola salır, gələni qaşılayırdı. Atasının əlindən çantasını alır, ayaqqabıla​rı​nın ipini açır, qoluna girib zarafatlaşa-zarafatlaşa otağa gətirib, ana, al təhvil - deyirdi. Mətbəxdə deyib-gülür, anasına kömək edirdi. Bacı-qardaşının dərsləri ilə maraqlanır, onların istək və arzularını soruşurdu. Xəbərlərə baxır. Atası ilə dünyada nə var-nə yox, - deyə ictimai-siyasi məsələləri müzakirə edirdi. Hərdən də həyətə çıxıb yarım saat havasın dəyişirdi.

Turanı dəyişməyə vadar edən, onu qidalandırıb hərəkətə gətirən iki mənbə var idi. Onun təkamülünə  səbəb olan bu iki hadisə Turanın həyatında zəlzələ təsiri yaratmışdı. Bu hadisə Turanın boğazına ip atıb onu dara çəkmiş, o biri hadisə isə ipi onun boğazından açıb onu həyata qaytarmışdı. Birinci hadisə Rəqsanənin felinə düşüb, onunla keçirdiyi rəzil, əzablı günlərin ibrət yaddaşı idi. Əlbəttə, Turan hesab edirdi ki, o, bura özü yeriyə-yeriyə gəlib, öz acizliyinin, korluğunun qurbanı olub. Ancaq bu hadisə əzab-əziyyətlə, mənəvi alçalma ilə ona başa gəlib, onun tərcümeyi-halına qara səhvə yazsa da, Turan bu hadisəni həyatının dönüş anı hesab edirdi. O, elə tərbiyə almış, elə bir qapalı həyat tərzi keçirib, özünü həyatdan elə təcrid etmişdi ki, çətin ki belə əzablı sınaqdan keçmədən yaxın gə​lə​cəkdə ayılıb gözünü aça biləydi. Bir rəngli, eyni ahəngdə ya​şa​dığı bu həyatın o biri tərəfində daha qorxulu, vahiməli bir hə​yatın mövcudluğu haqqında onda təsəvvür yox idi. O, indi başa düşürdü ki, həyat bir yoldan, bir meydandan, bir cəbhədən iba​rət deyil. Sənin yaşadığın meydanın, vuruşduğun cəbhənin lap yaxınlığında, bəlkə də səndən daha da hündürdə sənin başının üstündə sənə qarşı vuruşan başqa bir cəbhə də var. Həyat, lal-mat onun bir tərəfində, sakit güşəsində dayanıb, onu seyr edən​ləri sevmir. 

Turanın Rəqsanənin villa-xarabasında keçirtdiyi günlər, o günlərin içərisindəki bu qızın – qadın kimi görünən eybəcər məxluqun əxlaqsızlığı, qəddarlığı, ifritəliyi, yaxşı nə varsa ha​mısını məhv etmək niyyəti yadına düşəndə, bədənindən üşütmə keçir və vahimələnirdi. O, qəlbini buza çevirərək həyatın hə​mən tərəfinə qarşı sərtlənir, iki Turanı yanaşı qoyub, əvvəlki özünü geri itələyib, indiki Turanın yaxasından tutub onu həyat​da yaşamaq uğrunda mübarizəyə səsləyirdi. Həyatın ikinci tə​rə​finə qarşı mübarizə ilə yanaşı, özünəməxsus həyatını da qurub yaşamaq istəyi coşub-daşırdı. Əgər o, əmisi  professor Kamal bəyin xəstəxana-villa həyatında yaşamasaydı və orada Özgülün həyat vəd edən gözləri, isti nəfəsi, ona həyat verən, ruh, qüvvə, qüdrət  bəxş edən şəfqətli əlləri olma​saydı, zülmətdə boğula​caqdı. Onu hansısa qüvvə bu villaya gətirib çıxarmışdı. O, ağrı-acı​larının zülmətindən gözlərini açanda ilk gördüyü məlaikə-məxluqun baxışlarından, onun qəlbinə dirilik işığı axmışdı. Onun qəlbinə axan ruhun içərisində “xoş gəldin bizim dünya​mıza” səsi eşidilmişdi. Bu, gördüyü, duyduğu, eşitdiyi, onun yaşamaq istədiyi həya​tın ilk sədası idi. Gördükləri səda elə al şəfəqə bürünmüşdü ki, onun arxasınca dizin-dizin sürünməmək mümkünsüz idi. Turan arzuladığı, yaşamaq istədiyi həyatı bun​dan başlamalı idi. Sehirə düşmüş kimi, özü də bilmədən Turan o həyata girdi və o andan dəyişməyə başladı. Onun oyanmış qəlbindəki çırağın mənbəyi onu işığa aparacaq Özgü​lün qəl​bin​də, ruhunda qərarlaşdırmışdı.

Turan Özgülə yazdığı məktubunda başı örtülü də olsa altı ay vaxt istəmişdi. O, bilirdi ki, Özgülə deyə bilmədiyi niyyə​ti​nin müqabilində bu altı ay çox böyük və qorxulu bir vaxtdı. Ona görə işin elə qurmalı idi ki, bacardığı qədər bu vaxtdan qa​baq səfərə çıxa bilsin. Dərslər başlayandan beş gün sonra, dör​düncü kursun birinci sessiyasının imtahan​larını vaxtından əvvəl vermək üçün Turan rektora ərizə yazdı. Universitetdə belə qay​da var idi. Ərizə də ona görə lazım idi ki, həmin tələbənin adı imtahan götürən komissiyanın siyahısına salınsın. Hər ay iki dəfə belə imtahan olurdu. Turan hesab etmişdi ki, dörd imtahan üçün hər birinə on beş gün kifayət edəcək. Əgər o, imtahanları uğurla verib qurtara bilsəydi, Özgülə etdiyi vəddən iki ay tez onunla görüşə bilərdi. O, niyyətin aça bilsəydi Özgül ona hansı cavabı verəcəyi haqqında fikirləşməyə cəsarət etmirdi. Ona bəs idi ki, bu dəfə Özgül biləcəkdi ki, o, bura ancaq ondan ötürü gəlib. Daha müalicəyə gəlməyib. Onsuzda o hələ Özgülə nəsə deməyə nə layiq, nə də hazır idi.

***

Bir neçə gündən sonra Turanın Türkiyədən qayıtmasından Rəqsanə xəbər tutmuşdu. Həmin anda onun içərisi suyu quru​muş qazan kimi yanıb çırtlamağa başlamışdı. Turan​dan doyma​dığı yarımçıq qalmış məhəbbəti qəlbindəki kini-küdurəti zəhər​li ilan yumağına döndərmişdi. O vaxt Turanın qaçdığın bilən Rəqsanə həmən anda əsib-coşub bir az hay-küy etsə də, bir müddət onun yoxluğuna əhəmiyyət verməmişdi. Vaxt keçdikcə Turanın əldən çıxmasına peşmançılığı artmışdı. Bu acığa o, ya​nındakı həmdəmlərini söyüb, qovub azaltmışdı. Rəqsanə be​zi​kib heroinin dozasını azaltdıqda, az da olsa özünə gəlib Turanla həftədə bir dəfə kişilikləri ortaya çıxmayan yanındakı bu cın​dırların fərqini görmüşdü. Yanındakılar ağızlarını açıb danışan​da o boğulurdu. Pasteldə onların girəndə ürəyi bulanırdı. Tu​ra​nın dinib danışmayan bir gününün yataq çarpışmasındakı güclü məhəbbəti bu işə yaramaz, bəhrəsiz müftəxorlarla yaşanan öm​rün min ilinə dəyərdi. Heç də asan olmayan bu qərarı Rəqsa​nə​nin həyata keçirməsinə səbəb guya Turanın onun yanından onu saymayaraq özbaşına getməsi olmuşdu. Onun belə hərəkə​tin​dən Rəqsanə özünü alçaldılmış kimi sayır, bu fikri dərinləş​di​rə​rək nəzərdə tutduğu məqsədini qətiləşdirirdi. “Səni mən yaşa​yan şəhərdə mənsiz yaşamağa qoymayacağam” deyirdi o öz-özünə. Mən həyatda xoşbəxt ola bilmədim. Mənim ilk qəlbimə yatan oğlan da  mənim kimi bədbəxt olmalıdı. O, məqsədini həyata keçirmək üçün özlüyündə hazırlığın görmüş​dü. Ya​nın​dakıları və gedib-gələn uşaqları seyrəltmiş, onların çoxuna “bir də bu qapını döyməyin” demişdi. Ancaq ilk anlar Turanın ram edilib, yumşaldılıb hala gətirilməsinin asan olmayacağını nə​zə​rə alıb güclü dostlarından ikisini saxlamışdı. Rəqsanə hikkəli şə​kildə anasına - mənim yanıma gəl, - dedi. Əsmarə qızının sə​sinin avazından tapşırığın ağır-yüngüllüyünü müəyyənləşdirə bilirdi. Qızının bu səsi də ona yaxşı şey vəd etmirdi. O, qı​zın​dan bezmişdi. Ancaq o qızını da itirmək istəmirdi. Bilirdi ki, ən uzağı qızının bir-iki tələbini yerinə yetirməsə o, özünü öldü​rə​cək. Həm də qızının qarşısında günahkar olduğunu yaddan çı​xara bilmirdi. Görəsən indi hansı oğlana maşın aldıracaq mənə, - deyə fikirləşib - yaxşı gələrəm - dedi qızına. 

Rəqsanə anasının salamın almadı, onu öpmək üçün yaxına buraxmadı. Acıqlı, kinayəli, iradla:

– Sənə çox sözüm yoxdu. Otursan da olar, oturmasan da. Sənə uzağı on gün vaxt verirəm. Turan burada – mənim yanım​da olmalıdı. Nə yolla olursa-olsun. Olmasa on birinci gün bu xaraba villanın külü qalacaq. Mənim də külümü onun içində axtarmalı olacaqsan.

Həyatını təhlükə üzərində kökləyən Əsmarə üçün qorxu deyilən məfhum yad idi. Ancaq indi qızından aldığı tapşırıq az da olsa onu sirkələyib əsdirdi. Keçən hadisədə tanınmış profes​sorun oğlunun onun qızının əsirliyində qalmasını ört-basdır et​mək, ona Çindən yararsız mal gətirmək kimi asan başa gəl​miş​di. O, hələ Namiq deyilən professoru borclu çıxarıb, onun üstü​nə səs də qaldırıb demişdi:

– Tutaq ki, sənin oğlun kiməsə, lap elə mənim qızıma qo​şulub harasa gedib. Biz nə bilək bunların hansı o birisin aparıb. Birincisi, heç kim sənin oğlunun əl-qolunu bağlayıb, maşına basıb qaçırmayıb. Sənin oğlun kişi, qoşulduğu isə qızdır. Əgər sən deyən düzdüsə, canı çıxsın özün kişi kimi aparsın, özündən aciz, gücsüz məxluqa qoşulub getməsin. İkincisi də deyirsən ki, sənin oğlun mənim qızıma qoşulub hardasa gizlənib. Mənim qızım indi burda yoxdu. Olanda da filan ünvanda yaşayır. Get oğlunu o ünvanda tap, apar evinə. Mənim vaxtımı alıb başımı ağrıtma. Bu işdən xəbərdar olan polisin, prokurorluğun da bö​yüklərinə deyirdi ki, o professor bu dünyadan bixəbərdi. Siz ki, hal əhlisiz. Bu işin içində böyüyüb boya-başa çatan adamlarsız. Lap tutaq ki, kimsə onun oğlun tora salıb aparıb. Onu apar​ma​yıb ki, qanın sorsun, başının  tükün yolsun. Aparıb ki könlün yerində eləyib kefin açsın. Sizin də könlünüzü yerində eləmək mənim boynuma. Bəs bu dəfə qızının tələbin yerinə yetirmək üçün oğlanı maşına basıb, əlin-qolun bağlayıb oğurlamağa nə əsasla don geydirəcəm. Özü də bu şəhərdə böyükdən kiçiyə ha​mı biləcək ki, bu mənim işimdi. Professorun da hay-küyü bü​tün dünyanı başına götürəcək. Deyirlər oğlu da Türkiyədə müa​licə olunub. O qorxa-qorxa:

– Qızım, həyatım sənə qurbandı. Bilirsən ki, dediklərinin hamısını edirəm. Nə yapışmısan professorun o fərəməz gedə​sindən. Gəl dünyanın harasın ürəyin istəyir gedək ora. Orda da nə istəsən hamısın tapacam.  Havanada yeni adada kurort şəhə​ri yaradıblar ki, oranın oğlanları buranın qız-gəlinindən yara​şıqlıdı. 

Yox! - deyə birdən Rəqsanə çımxırdı:

– Bəlkə Yəmənə gedək... Oranın da oteli dünyanın ən yax​şısı idi. Həsən əmir də dünyanın ən gözəl kişisi idi. Mənə Tu​ran lazımdı. Özü də dediyim müddətdə. Nə bir dəqiqə gec, nə bir dəqiqə tez.

Rəqsanə anasının həsin-yoxun gözləmədən hirslə otağın qa​pısını vurub çıxdı. Əsma​rə​nin doğmalardan arxası yox idi. Ya​şa​dığı məmləkətdə özü kimi sahibkar varlını hansı təhlü​kə​lərin gözlədiyini də yaxşı bilirdi. Ona görə də qorxu yarana bi​lə​cək bütün sahələrdə özünə möhkəm müdafiə səddi qurmuşdu. O, adam oğurluğu və sifarişli qətllə məşğul olan cinayətkar qrupları da nəzarətdə saxlayırdı və onların da arasında tanışları var idi. Əsmarə özünün yanında saxladığı cangüdən qoçuları va​sitəsilə Turanın vəziyyətin öyrəndi. Məlum oldu ki, Turan dərs​lərə get​mir. Ancaq hər ayın on beşi, otuzu imtahan vermək üçün evdən çıxıb universitetə getməlidir. Əsmarə cinayət dəs​tə​si ilə gizli əla​qə yaratdı. Özü onlarla görüşdü. Turanın qaçı​rıl​ma planı müza​kirə olundu. Qərara alındı ki, Turan universi​tet​dən çıxıb genuş yola çatan kimi taksiyə otura bilər. Əsmarə oğurluğu tez həyata keçirməli idi. Bir də bu işi on beş gün son​raya saxlasa, Allah bi​lir, qızı nə oyun çıxaracaq. Əgər Turanın taksiyə otur​masına im​kan verilsə iş çətinləşəcək. Ona görə Əs​marə dedi:

– O binadan çıxıb yola yaxınlaşan kimi yüz nəfərin içində də olsa tutulub maşına basılıb qaçırılmalıdı. Əgər sizin əməliy​yatdan narahatçılığınız varsa, mən rütbəli polis məmurlarından sizə kömək göndərə bilərəm. Hadisə yerindən azca aralanan kimi təyin olunmuş yerdə o sizin maşınınızda oturub sizi mən​zil başına qədər apara bilər. Nə siz onun adını biləcəksiz, nə də o sizdən nəsə soruşacaq. 

Əsmarə ilə görüşdə iştrak edən cinayət qrupunun başçısı dedi:

– Bizim heç bir müdafiəyə ehtiyacımız yoxdur. Ancaq hər bir hadisənin hansı şəraitdə görülməsinin də öz haqqı var. Bi​zim mənzil başına qədər kardonumuz, yəni mü​da​​fiəmiz olacaq. Ancaq aparılacaq obyektin uzaqlığı nəzərə alınaraq mal ora iki mər​hə​lədə çatdırılacaq. Harda necə ləngidiləcəyi haqda sizə məlumat verilməyəcək. Axşam şəhər yollarının qaynar çağın​da, saat altı ilə səkkiz arası mal obyektdə olacaq. Pulun yarısı bəri başdan, o biri yarısı da mənzil başına çatandan bir saat sonra veriləcək. Bir əngəlimiz də var ki, sən bizi çox tələs​dir​din. Bizi çiy iş tutmağa məcbur edirsən. Məni bura göndərən də tapşırıb ki, siz nə desəniz sizinlə razılaşım. Ancaq biz aradan götürəcəyimiz adamı kifayət qədər izləyirik. Hətta onu nə vaxt, hansı geyimdə hansı yolu keçəcəyini, hansı addımlarla yeriyib mənzilinə nə vaxt çatacağını saniyəsinə qədər öyrənib sonra işi bitiririk. İndi bizim bu şəkildə o oğlanı tanıyacağımız çox çətin olacaq. Sən bizə oğlanı yaxşı tanıyan bir nəfər verməlisən ki, o da gözləmə yerində olmalıdır. Biz onu tanımalı​yıq. O, bina ilə bizim aramızda durmalıdı ki, oğlan çıxıb gələndə bir bəhanə ilə onunla toqquşub onu bizə tanıtmalıdı. Başqa cür bizim işimiz pozular, bambılı yerinə qalmış olarıq. Əməliyyatın bütün xırda​lıqlarını ələkdən keçirib həll etdikdən sonra, Əsmarə xanım dedi:
– Bu gün dediyim saatda mənim sizə verəcəyim adamla gedib aparacağınız ünvanı tanıyacaqsınız. Qalan müddətdə or​taya çıxacaq hər hansı bir məsələ barədə özünüz təyin edə​cə​yi​niz işarə ilə onunla əlaqə saxlayacaqsınız. Oğlanı da o tanıt​dı​racaq sizə. Pulun birinci hissəsini də, ikinci hissəsini də ondan alacaqsınız. Sabahdan iş başa çatandan sonra bir neçə gün mən ölkədə olmayacam. 

Əsmarə heç kimin, heç qızının da bilmədiyi, öz adına ol​mayan Şüvəlandakı bağ evini səhmana saldırıb, qarolçusun eh​tibarlı adamla möhkəmləndirib, Rəqsanəni yanındakı iki oğ​lan​la ora köçürtdü. 

– Mən əlimdən gələni etdim. Həftənin beşinci günü is​tə​di​yin yanında olacaq. Necə, nə təhər, nə vaxta kimi saxlamaq da​ha öz əlindədi. Ancaq inanıram ki, bu yanındakı zırpılarla birgə onu burada saxlaya bilərsən. 

Rəqsanənin yorulub taqətdən düşmüş ürəyi bu xəbərdən azca çırpınsa da o özünü o yerə qoymayıb, acıqlı:

– Qoy hələ bir gəlib çıxsın, qalsın onu saxlamaq. Bunları da elə ona görə saxlamışam ki, çobalayıb eləsə onu yerində otuz​dursunlar. İşi qaydaya salıb onu quzu balasına çevirəndən sonra bunları da rədd edəcəm getsinlər.

Əsmarə qızına acıqla baxıb əlindəki qalın bükülü dollar bağlamasını divanın üstünə tullayıb:

– Al bu zibillərə maşın, ev alma, qoy bir yerə, elə yerə ki, yanındakılar çırpışdırıb aparmasınlar. Bir də elə et ki, evdə səs-küy yaranmasın. Heç kim girib-çıxmasın. Nə lazımdı hamısını alıb gətirəcəklər. İstədiyini də gündə bir dəfə yazıb qarolçuya verərsən. Qalanı ilə işin olmasın. 

Əsmarə qızına demədi ki, o bir müddət buralarda olma​ya​caq. O, bilirdi ki, qızı bunu bilsə, səs-küy edib şikarı gəlib çıx​mayana qədər onu heç yerə buraxmayacaq.

***

Universitetin qarşısında hay-küy qopdu. Maşınlar dayanan yerə on metrə qalmış qəfil Turana yaxınlaşan  iki nəfər hərəsi öz tərəfindən ona zərbə vurub onu süpürlədilər. Dərhal işin nə yerdə olduğunu anlayan Turan özündə güc tapıb, birinin əlin​dən sıyrılıb onu arxadan qucaqlayana söykənib o birinə təpiklə zərbə vurdu. Bu vaxt özünü yetirən üçüncü şəxs onun baş və si​nəsinə zərbə endirdi. Heç nə edə bilməyəcəyini hiss edən Turan dartınıb kömək edin, - deyə, var gücü ilə bağırdı. Vahiməli səsə Universitetin pəncərələri taybatay açıldı. Qarışqa kimi qay​na​yan tələbələrdən və kənar insanlardan Turana köməyə gələn ol​madı. Zərbələr onu huşdan salmışdı. Bir neçə zərbədən sonra onu meyid kimi götürüb, maşına atıb ildırım sürəti ilə sürüb getdilər. Pəncərədən baxan və ətrafda olan tələbələrdən Turanı tanıyan olmuşdu. 

Hadisə barədə rəhbərlik, o cümlədən Rektor xəbər tutdu. Turanın kafedra müdiri, dekanı, indi ondan imtahan götürən müəllimlərdən bəzisi rektorun otağına yığışmışdılar. Rektor özü rayon polis şöbəsinin rəisinə zəng vurub hadisə barədə bil​diyi məlumatı verdi. Köməkçisinə tapşırdı ki, bütün hüquq mü​hafizə orqanlarına və nazirliyə xəbər versin. Turanın atası Na​miq professoru bütün müəllimlər, o cümlədən rektor da ta​nı​yır​dı. Ona bu müdhiş hadisə barədə necə və kimin deməsi haqda fikirləşirdilər. Bunu köməkçiyə tapşır​maq, professora qarşı hörmətsizlik, həm də baş vermiş hadisəyə biganə​lik olardı. On​ları narahat edib çəkindirən professorun ailəsinin bu yaxınlarda düşdükləri bəladan, çəkdikləri böyük əzabdan hələ tam xilas olmamış yenidən baş vermiş bu hadisəyə necə tab gətirə​cəkləri idi. Özü də bütün universitet hamısı bilirdi ki, Turan kim tərə​findən kimin qızı tərəfindən aldadılıb, bu işə sürüklədilib. Çox güman ki, yenə də həmən xətlə bu hadisə baş verib deyə dü​şü​nürdülər. Turanın kafedra müdiri bir an diqqətlə rektorun göz​lərinə baxıb, əlindəki vərəqə işarə ilə:

– Həsən müəllim, o uşaqdan indi ayrılmasaydım, onun ha​mımızı təəccübdə qoyan cavabının şahidi olmasaydım, bəlkə də Namiq müəllimə zəng edə bilərdim. Ancaq çox həyacan​lı​yam. Xahiş edirik özünüz zəng vurun. Nə formada olsa ona məlumat verin. Nə qədər ağır olsa da, yenə sizin sözünüz ona təsir edib tə​səlli verə bilər. 

Rektor bir az fikrə gedib, burada təsəlliyə yer yoxdu. An​caq nə etmək olar. Qoy rektorla danışım görüm bəlkə bu ağır​lı​ğı, o, üstünə götürdü.

Həsən müəllim Tibb universitetinin rektoru, həmkarı Cey​hun müəllimlə salamlaşıb nə var-nə yoxdan sonra baş vermiş əhvalatı ona danışdı. Hadisəni Namiq professora xəbər verməyi onun boynuna qoya bilməyib, onda professorun rəhbərlik etdiyi kafedra ilə onu calaşdırmağı istədi. Rektor dəstəyi götürənə Namiq professorun lazım olduğunu söylədi. Bir azdan dəstək​dən “bəli, eşidirəm” səsi gəldi. Rektor özünü düzəldib:

– Professor, sizi narahat eləyən Həsəndi. Universitetdən...

– Çox xoşdu, Həsən müəllim. Sizin zənginiz həm də ma​raqlıdı. Ola bilsin uşaq imtahandan çıxa bilməyib...

– Yox, Namiq müəllim, Turan imtahandan beş alıb. Ancaq pis adamlar bunu gözümüzdən tökmək istəyirlər.

Namiq professorun içərisində o əzablı günlərdən həyəcan qaldığına görə, indi də nədənsə narahat oldu. Ancaq ürəyinə heç nə gəlmədi.

– Mən bilmirəm, - deyə Həsən müəllim sözünə davam et​di. Sizin kimi tanınmış, hamı üçün dəyərli insanı necə istə​mə​mək olar. Axı siz yaxşılıqdan başqa kimə nə etmisiz ki, bunlar sizə pislik etməkdən əl çəkmək istəmirlər...

Rektorun bu açıq-aydın sözlərindən sonra professorun da​lağı sancdı, içərisinə vahimə doldu. O, çox gərginliklə:

– Həsən müəllim, de görüm nə baş verib, uşağın başına nə gəlib?

Həsən dərindən nəfəs alıb, mən hər şeyi etmişəm, hər yerə xəbər verib vacib yerlərdən xahiş etmişəm.

– Həsən müəllim, çox xahiş edirəm, deyin görüm nə ha​di​sə baş verib?

– Turanı naməlum maşına mindirib harasa apardılar.

Namiq professor havalı kimi yerindən qalxıb:

– Hə-hə, aparıblar, necə yəni aparıblar? Necə yəni aparıb​lar?

– Hə, Namiq müəllim, aparıblar deyəndə bilməyiniz la​zım​dı ki, hamının gözləri qabağında maskalı adamlar onu vu​rub, uy​durub qara, nömrəsiz “mersedes”ə basıb harasa apa​rıb​lar.

Həsən müəllim sözün deyib qurtaranda artıq dəstəyin o ba​şında hənirti olmadığını hiss edib, dəstəyi üstünə qoydu. Ağır yükdən azad olub məsələni həll edən adam kimi dərindən nəfəs aldı.

Professor telefonun dəstəyini kiməsə verirmiş kimi və ya​xud harasa tullayırmış kimi əlində havadan asılmış kimi qal​mışdı. O, nə edəcəyin, nə deyəcəyin bilmirmiş kimi danış​maq​dan, ya da hərəkət etməkdən ötrü dartınırdı. Bir anda onun şüuru yoxa çıxdı, bədəni taqətsizləşdi. Kafedradakı müəllimlər, işçilər xəbərin nədən ibarət olduğunu başa düşdüklərinə görə hamısı donub qalmış, nə edəcəklərini, professora necə kömək edəcək​lərini ayırd edə bilmirdilər. 

Professor yerində sirkələndi, onun yıxılacağın görüb hamı onu tutmağa tələsdi. Professor yox! - deyə bağırdı. Elə bil onun içində boğulub qalmış hava anbarı partladı. Yox-yox, - deyə, o, uca səslə:

– Turanı aparmadılar, mənim həyatıma son qoydular – de​yə bağırdı. Nə durub baxırsız, mənə güclü bir dərman verin, qoyun beş-on gün ölməyim, əzab çəkim, sonra ölüm. Mən beş-on gün yaşayacam. Nəzakət onu da yaşaya bilməyəcək. Kim cəsarət edib bu xəbəri ona deyə biləcək? Kim onun ölümünü gözləri ilə görmək istəyirsə bu xəbəri ona versin. 

Onu nə oturda bilirdilər, nə də ayaq üstə dayana bilirdi. Bu vaxt rektor içəri girdi. O, elə girmişdi ki, guya heç bir şeydən xəbəri yox idi. Təsadüfən bura dönüb, ya da nəsə bir işi var. O, Namiq professorun halın belə görüb özün itirdi, çaşqın halda onun üstünə gedib:

– Namiq, belə eləmə, özünü ələ al. Hər şey yaxşı qurta​ra​caq. Özünü boğub öldürmə. Bu faydasızdı.

O, üzünü ətrafdakılara tutub:

– Niyə sakitləşdirici vermirsiz? Əlində sakitləşdirici dər​manla su tutan qadın həkim:

– Ceyhun müəllim, burdadı. Görün bəlkə siz içirdə bildiz. 

Rektor Namiq professoru qucaqlayıb onu güclə divana otuz​durdu. Dərmanı ona uzadıb:

– Çox xahiş edirəm, bunu iç. İç bunu, bu iş bir anlıq mə​sə​lə deyil. Özünə gəl, görək birlikdə nə edə bilirik. 

Rektor professora dərmanı içirdib, üzün yanındakı həkimə tutub:

– Get Nəzakət xanımı mənim gözləmə otağıma apar. De​nən onunla vacib işim var. Onu orda ləngit. O, kafedraya gəlib bu xəbəri eşitsə, Namiqi belə görsə dözməyəcək. Görəsən, ona bu xəbəri necə çatdıracağıq. Heç olmasa evə gedənə kimi heç nə bilməsin. Evin qabağında maşınlarda həkimlər hazır dayan​sınlar. Fikirləşin, kim məsləhətdi onlar get​​sin. 

Professor bir az özünə gəlib, elə bil nə baş verdiyini indi anlayırmış kimi yerindən sıçrayaraq:

– Ceyhun, belə məmləkət olmaz. Alimini, akademikini fa​hişənin ayağına salıb ona arxa duracaq bu ölkədə yaşamaq ol​maz. Qancığın əlindəki pul min alimin beynindən qiymətlidi. Butun ölkə bilir ki, bu işi kim tutur. Yüz mağazasının biri ilə on alimin oğlunun başını kəsdirə bilən bir küçə qadını dövlət bayrağından da güclü qorunur. Biz nə haqla, nə sifətlə, hansı mənəviyyatla müəllimlik edib dərs deyirik. Bitdi hamısı, Cey​hun müəllim. Mənim yerimə adam təyin elə, Nəzakətin dərs​lə​rini verin başqasına. Bitdi bizim müəllimlik fəaliyyətimiz də, yaşamağımız da. Gedim bir silah tapım görüm bu cəmiyyətdən bir pozğunu da olsa azalda bilərəmmi. Əlac hər kəsin özünə qa​lıb. Başlı başın saxlasındı. 

Rektorun göndərdiyi müəllimə Nəzakət xanımla birlikdə dəhlizlə kafedranın qarşısın​dan keçib rektorun otağına tərəf ge​dən zaman onların qarşısına çıxan həkim qadın onlara çat​ma​mış:

– Nəzakət xanım, qorxmayın, Namiq professor özünə gəl​di. İndi o, yaxşıdı, - dedi. Rektorun göndərdiyi qadın çaşdı nə qədər çalışdısa da ki, him-cimlə bu qadına danışmağa imkan verməsin. Əmələ gətirə bilmədi. O, çobaladı, özünü itirdi və ağappaq ağararaq üzün Nəzakət xanıma tutub:

– Bunun heç nədən xəbəri yoxdu. Elə-belə deyir. Yüngül​vari nəsə olmuşdu, o da keçdi getdi. Onlara tərəf gələn qadının belə deməsindən yanındakının özünü itirib ağarıb-bozar​ma​sın​dan şübhələnən Nəzakət xanım nəsə baş verdiyini anladı.

– Ola bilsin baş verən hadisənin ağırlığına görə məni rek​tor çağırır. Birdən yenə Turanın başına bir iş... Yox-yox, onun bura ilə nə əlaqəsi.

Nəzakət xanım qorxusundan Turanın üstünə bir şey gə​tir​mədi. Bəs Namiqə nə olub? Necə yəni yüngülvari nəsə olmuş​du. O da keçib getdi. O heç yarım saat deyildi ki, Namiqin ya​nından deyə-gülə çıxmışdı. Bu hadisə Turanlıqdı, bunlar kimi aldadırlar. 

O istədi yaxındakı kafedraya yüyürsün, havada uçan kimi oldu. Onu gətirən həkimin qucağına söykək verib, var gücün toplayıb Turan!, -  deyə qışqırıb, qadının qucağından sürüşüb yerə çırpıldı. İçəridəkilər – rektorqarışıq hər kəs Nəzakət xa​nı​mın səsinə dəhlizə qaçdılar. Professor divana söykənib əllərin alnına sıxaraq - bu vaxta qədər gətirib çıxara bildiyim ailənin bu gündən gerçək faciəsi başladı - deyə içərisində hayqırıb tit​rədi.
Nəzakət xanım yüngül formada beyin zədəsi almışdı. Ona ilk yardım edib evə apardılar. Namiq xeyli müddət çaşqın qal​dı. Evə axışıb-tökülən qohum-dostun nə danışdıqlarını nə eşi​dirdi, nə də düz-əməlli onların sifətlərini görürdü. O, sorğu-su​al edib protokol doldurmaq istəyən polisin, prokurorluğun iş​çi​lərini evə buraxmayıb onlara dedi:

– Rəisləriniz bilir mənim oğlumu kim oğurlatdırıb. Bilə-bilə baş vermiş faciəyə gülüb bizi təkrar ələ salmayın. Gedin böyüklərinizin bu işdən aldıqlarından nə qopara bilirsiz qo​pa​rın. Gündüzün günorta çağı, şəhərin mərkəzindən, yüz adamın içərisindən çığırda-çığırda adam oğurlanan şəhərin polisi ya​landı. O gerçəkdən varsa, onda deməli oda oğrularla şərikdi. 

Namiq adamlar dağılışıb seyrəkləşəndən sonra vəziy​yət​dən çıxış yollarını aradı. Bü​tün edə biləcəklərin o vaxt Turanı Rəqsanənin caynağından qurtarmaq istəyəndə sınaqdan çıxart​mışdı. Bir şey əldə edə bilməmişdi. Onda Turan öz ayağı ilə getmişdi. Ona görə Əsmarəyə bir qorxu yox idi. Ona baxma​ya​raq, hələ onda Əsmarə Turanı verməmişdi. Onda qalmış ki, in​di bilərəkdən hazırlıqlı halda Turanı oğurlatdırdığı vaxta ve​rə. Şübhəsiz ki, bər-bərəni kəsib, təhlükəsizliyinə təminat alandan sonra bu işə girişib. Bu respublikada heç kim mənim səsimə hay verməyəcək. Pulum Əsmarənin pulundan çox ola ki, bəlkə bir iş görə biləsən Ümid ancaq Türkiyəyədi. Bəlkə Kamal Tür​kiyə kanalları ilə bura təsir edə bildi. Nömrəni yığdı. Gər​gin​li​yin azaldıb nəfəsini toplamağa çalışdı. Kamal bəyin səsi eşi​dil​di. Kamal yığılan nömrəni oxuyub kimin zəngi olduğunu bilib dəstəyi götürən kimi birbaşa danışığa başladı. 

– Hə, Namiq bəy, inan bir neçə dəqiqə də geciksəydin mən zəng edəcəkdim. Nə var, nə yox, uşaqlar necədir? Nəzakət ba​cım Turanın  burda olmasın bəhanə edib bu il səfəri təxirə sal​dı. Bizi çox darıxdırdınız. Hamınızdan betər Turan üçün darıx​mışıq. Çox darıxdığımdan bu gün onun şəfqət bacısı olan Öz​gülü otağıma dəvət edib onunla xeyli söhbət edib təskinlik tap​mışam. De görüm mənim bəy balam necədi?

Namiq həyəcanını güclə boğub:

– Kamal, balanın vəziyyəti yaxşı deyil. Həmən adamlar onu bu gün oğurlayıb qaçı​rıb​lar. 

Kamal qulaqlarına inanmaq istəmədi. Qaranlıq quyuya dü​şübmüş kimi oradan çıx​maq üçün dəstəyin o başından kömək harayladı. Özü söz tapıb heç nə deyə bilmədiyinə görə istədi Namiq ona yenə nəsə desin ki, o, bu müddətdə özünə gələ bil​sin. Dəstəkdə Namiqin ağır nəfəsini duyub, özünü toplayıb:

– Namiq, mən məhv olaydım, bu xəbəri eşitməyəydim. Axı mən onu niyə əlimlə yola saldım. Niyə biz kor olduq, bu günü görə bilmədik. İlahi, necə diyardı bu məmləkət. Necə öz​başınalıqdı sizin məmləkətdə. Sizin bu ölkə nə olarmış. Namiq, mən başımı itirdim. Mən sənə yardımçı olmaqdan çaşıb qal​dım. Sən səbir et. Necə olursa-olsun döz. Ürəyin partlayana qə​dər özünü sındırma. Sən azca əyilsən, Nəzakət xanım birdəfəlik sınacaq. Mən imkanlarımdan istifadə edib bütün Türkiyəni aya​ğa qaldırıb Azərbaycana yönəldə​cəm. Mən bu iş həll olmayana qədər rahatlanmayacağıma söz verirəm. Ancaq sənə bir tapşı​rı​ğım var. Orada başqa yol yoxdu. Sən pul ilə kanal axtar. Qoy nə qədər istəyirlər istəsinlər. Bir milyon iki milyon nə qədər la​zımdı. Həmin məbləği mən bir saata Bakıda edəcəm. Buna ça​lışmaq üçün sənə and verirəm. Səninlə tez-tez danışacam. Nə​zakət xanımın yanından ayağını bir addım da kənara atma. Onu bu vəziyyətdən çıxart.

***

Turan gözünü açdı. İlk hiss etdiyi bədənindəki ağrılar ol​du. Sonra nəfəsindəki kiflənmiş bihuşdarının iyi içərisini bu​landırdı. Boğulan kimi olub huşun itirdi. Bir azdan yenə göz​lə​rini  açdı. Bədənindəki ağrılar sızıltıya çevrilmişdi. Nəfəsindəki bulanıq iy azalmışdı. İstədi başın qaldıra, gücü çatmadı. Göz​lə​rin qapadı, ancaq özündən getmədi. Fikrin bir yerə yığıb nə baş verdiyini aydınlaşdırmaq istəyirdi. Bacarmırdı. Elə bil yadda​şının ucunda nəsə dolaşıb qalmışdı. Bu nəsə, ona çox yaxın bir hiss idi. Elə indi o, özü həmən yaddaşın içindən çıxıb gəlmişdi. Onu tapa bilsə idi, nə baş verdiyini də, bədəninin niyə belə ağ​rıdığını da, ürəyinin niyə bulandığını da tapa bilərdi. Bəs niyə bildiyi şeyi yadına sala bilmir. Bu vaxt səs gəldi. Bu qapının örtülməsinə oxşayırdı. Ancaq öz qapıları deyildi. Yadına düşdü ki, o imtahan verib çıxanda auditoriyanın qapısı əlindən çıxıb bərk örtülmüşdü. O, bundan çox pərt olmuşdu. İstəmişdi ki, ge​ri qayıdıb müəllimlərindən üzr istəsin. Birdən sevindi. Yadına düşdü ki, bu gün o imtahandan beş alıb. Universitetdən çıxıb evə tələsirdi. Bəs nə oldu. Evə nə vaxt çatdım. Anamı gör​mə​miş, bu xəbəri verməmiş mən niyə yatmışam. Birdən diksindi.  Üstünə gələn maskalı adamlar yadına düşdü. Sonra.... sonra.. başının üstündə hənirti hiss etdi. Gözlərin qaldırıb arxaya bax​dı. Bir anlıq ona elə gəldi ki, başının üstündə ilk dəfə dənizin qırağında qara daşın üstündə oturub ona baxan Rəqsanəni gör​dü. Dərhal da o, başının üstündə dayanmış Rəqsanə ifritə al ar​vada çevrildi. Bədəninin ağrıları yoxa çıxdı. Ürək bulanması artdı. Rəqsanə yerindən tərpənib Turanın onu görə biləcəyi ye​rə gəlib, çırtma vurub oynayacaqmış kimi dingil​dəyib, sonra sakitləşib:

– Bağışla! Mən uşaqlara səni belə gətirməyi deməmişdim. Nə bilim. Deyirlər təqsir özündə olub. Gəlmək istəmirsənmiş. Ola bilsin, hara gətirildiyini bilməmisən.Hardan bilə-bilərdin? İndi necəsən? Axmaqlar çox pis vurublar səni.

Onların əli qurusun, - deyib, Rəqsanə əyildi ki, Turanın al​nındakı şişə sığal çəksin. Turan var gücü ilə onun sifətinə sillə vurdu. Rəqsanə gözləmədiyi zərbənin gücündən sol tərəfə sən​dirlədi. Sonra özün düzəldib geri çəkildi. Əvvəlkindən də şən vəziyyət alıb, əlin sifətində gəzdirib:

– Ən çox həsrətim sənin bu sillənə idi. Əvvəldən bunu et​səydin, heç ayrı da düşməz​dik. O, qapıya tərəf  baxdı. Həmin an iki nəfər yekəpər Turanın sağında-solunda hazır oldular. Onlar Rəqsanəyə baxıb:

– Hə, nə deyirsən? Başlayaq?

   Rəqsanə nazlana-nazlana Turana baxıb:

– Yox, özünü belə ağıllı sakit aparsa zora ehtiyac ol​ma​ya​caq. Siz çıxın. Onu həqiqə​tən pis incidiblər. Onun dincəlib özü​nə gəlməsinə ehtiyacı var. Mən də gəlirəm.

Turan bədənini dartıb qolun tərpətməklə ağrılarını oyatdı. Aldığı zərbələrin yerindən qalxan ağrılar onun ürəyin sıxdı. O, həm ağrıların gücündən, həm də qarşısında dayanıb şit-şit gü​lən Rəqsanəni görməmək üçün gözlərini yumdu. Yum bağla gözlərini. Ağıllan​maq üçün gözü yumulu fikirləşəsən gərək. 

– Turan, bunları bəri başdan deyirəm. Sənin mənə borcun var. Heç birinci gecə yatdığımızın haqqını demirəm. Mənə de​məmiş getdiyini deyirəm. Deyib getsəydin, mənim səni zorla saxlamaq fikrim yox idi. Nə də bugünkü hadisə baş verərdi. Olan olub. Bundan beləsin fikirləşıb yaşamaq lazımdı. Bunun necəliyi, asan-çətinliyi səndən asılıdı. Bilirsən ki, sənin bura gəlib çıxmağın elə belə iş deyil. Nə asan,  nə də ucuz başa gə​lib. Burdan çıxmağın da gəldiyin kimi asan olmayacaq. İndi bur​da yaşamağın yolunu özün seç. Bil ki, sən mənim üçün hər oğlan deyilsən. Sənə istəyim nifrətimdən çoxdu. Səni istəməyib səndən intiqam almaq istəsəydim bunu çöldə də etdirə bilər​dim. Öldürtdür​məsəydim də ömürlük şikəst elətdirərdim. Səni istədiyimə görə sənə güc tətbiq elətdirmək istəmirəm. Sənə də​yəcək hər bir qapaz, hər bir söz mənə toxunacaq. Mən səni bu​ra səninlə yaşamaq üçün gətirmişəm. Hə deyib razı olsan, günü sabah bu uşaqları burdan rədd edərəm. İndi hələlik sənin qapın bağlı olacaq. Otaqda hər şey var. Şkafda da hər cür dərmanlar var. Heroin demirəm. Əgər yaraların ağrısa, sürtmək və qəbul eləmək üçün deyirəm. Heroin elə əlinin altında bu qutunun yu​xarı siyirməsindədi. Nə də lazım olsa bu daxili telefondu. Dəs​təyi qaldır, sözünü de. Adam cavab verdi-vermədi. O, özü sə​nin sifarişini bizə çatdıracaq. Sənə fikirləşmək üçün bir sutka vaxt verirəm. Bir sutkadan sonra mənə nəinki əl qaldırsan, azca narazıçılığını bildirsən məndən incimə. Hələlik... 

Otağa hər cürə isti, soyuq yemək gətirib qapını qıfılla bağ​ladılar. Turan yorğanı başına çəkib düşdüyü vəziyyətin gər​gin​liyindən əsməyə başladı. Bilmirdi, üşüdürdü, yoxsa odda ya​nır​dı. Alov içərisini bürüsə də, bədəni titrəyirdi. Bir an anasının, atasının düşəcəyi vəziyyəti xatırladı. Anasının bu vəziyyətə dö​zə bilməyəcəyini fikirləşəndə, İlahi anama aman ver. Bir də onu görə bilim - deyib yorğanı sifətinə sıxıb iç vurdu. Birdən qulaqlarına Özgülün hikkəli səsi gəldi. 

– Nə oldu, Turan... Nə tez əsməcəyə düşdün. Çıxmalı ol​duğun yolun başlanğıcında nə tez yorulub oturdun. Müqəddəs Mərmərə dənizi ilə söhbətin, onun sənə dedikləri hara sovrulub getdi. Yol getmək istəyən insanları həyat həmişə çətin sınağa  çəkib. Kişiləri kişi olduqları üçün isə sərt qayalarla üzləşdirib. Çək yorğanı üzündən. Uç gəl gör dərya-dəniz nə deyir sənə. 

Son dəfə dənizin sahilində oturub dənizlə söhbət edəndə dəryanın ortasında dayanmış Özgülün xəyalının ona dedikləri yadına düşdü. İşıq ilğıma bürünmüş Özgül ona gülümsəyərək “Silkələn qalx, bu həyat dəryasının tufanının içərisindən keç gəl mənə yetiş” deyərək onu yanına səsləmişdi. Məktubunda Özgülə yazdığı bu sözlər yadına düşdü: “Özgül mənim talehim beş mö​hürlə təsdiqlənməlidi. Allahın qüdrətindən alacağım pay, Mü​qəddəs Mərmərə dənizinin xeyir-duası, dünyanın gər​dişi, sənin qərarın, özümün iradəm”. Özümün iradəm, Özümün iradəm – deyərək o, bu sözləri təkrar etməyə başladı. Bəs hanı mənim ira​dəm. O, nə vaxt mənə lazım olacaq. Mən bilirəm axı hara düş​müşəm. Axı mən atamın da gücün, Rəqsanənin anası Əsmarənin də imkanını bilirəm. İndiki dövründə gücün kimin tərəfində ola​cağımı yaxşı bilirəm. Əlac özümə qalır. Burdan necə xilas ola biləcəyimi özüm müəyyənləşdirməliyəm. Mən indiki zamanın qurbanlıq qoyunuyam. Əlim-qolum bağlı Əlahəzrət pullulara təhvil verilmişəm. Cənab fələk onların qulluğunda  qul kimi da​yanıb. Onlar istədikləri vaxt məni yeyə bilərlər. İstəsələr başımı kəsib zibilliyə də ata bilərlər. Ancaq Əsmarə məni qızı Rəqsa​nə​yə diri-diri yedizdirmək istəyir. Məni qurbanlıq qoyun edib əli-qolu bağlı bura gətirən səbəb nədir görəsən? Niyə sürünün ba​şında gedənlərdən biri də mən olmuşam görəsən? Dövrü olaraq atasının evdə kimlər ləsə, ya da elə anası ilə söhbətlərində ölkə​mizdə, əsas da Bakı şəhərində birdən-birə varlanmışların özləri, ya da uşaqları çox böyük bəlalar törədəcəklər” dediyinin şahidi olmuşdu. Atası deyirdi ki, həyatda ən çətin işlərdən, hətta həlli mümkün olmayanlardan biri də qəfil ortaya çıxan pulun, var-dövlətin idarə olunmasıdı. Belə ortaya çıxan pul, var- dövlət qə​fil başının üstünü almış sel kimidi. Onun qarşısını almaq müm​kün deyil. Burda ağıl heç bir rol oynamır. Bəla pulun özü ilə, yə​ni sellə gəlir. Ancaq hissə-hissə, uzun illərlə, zəhmətlə yığılan pul, sərvət yaz yağışına bənzər. Onun hər damcısı hər qapıya qa​zanc gətirər. Yaz yağışından düzgün istifadə edib, ondan xeyir götürmək üçün ağıl köməyə gələr. O vaxtlar atasından belə söh​bətlər eşidən Turan bunlara uzaqdan gələn səs, ona aid olmayan məsələ, görünən yuxu kimi yanaşmışdı. Atası tez-tez ölkənin, Bakının adını çəksə də, bu deyilənlərin onlara, şəxsən özünə  yad olduğunu hesab etmişdi. Birinci dəfə Rəqsanənin toruna dü​şəndə heç nə başa düşməmişdi. Heç baş vermiş hadisənin də​ri​ni​nə də gedib çıxa bilməmişdi. Çünki onda o, özü öz ayağı ilə Rəqsanənin yanına getmişdi. Ancaq fikirləşdikcə artıq başa dü​şürdü ki, hiylə həmən hiylədi. Sadəcə olaraq keçən dəfə torun ucuna ilişdiyinə görə oradan yaxa qurtara bilmişdi. Bu dəfəki tələ poladdandı. Bundan qurtarmaq mümkün olmayacaq. Turan yadına düşənlərə gülümsündü. O, öz-özünə: “mənə kişi demək mümkündüsə, deməli, kişi qadının toruna düşür. Kişi qadın tərə​findən oğurlanılır. Dədə-babadan eşitmişik ki, qadını kişi oğur​la​yıb götürüb qaçar. Elə indi də bu məmləkətdə gör nə qədər qa​dınlar, qızlar Əlahəzrət var-dövlət sahibi olan kişilər tərəfindən oğurlanıb qurbanlıq qoyuna çevrilirlər. 

Yenə atası-anası yadına düşdü. Bu hadisədən onların sala​mat çıxıb-çıxmayacaqlarını fikirləşəndə sarsıntıdan bədəni yı​ğıldı. Özgülün “Sən kişisən, bəsdi ana uşağı olmağın” sözlərini xatırladı. Yerindən sıçrayıb qalxdı. Qapıya tərəf getmək istədi. Qapını arxadan bağlayan açarın səsi yadına düşdü. Pəncərəyə tərəf qayıtdı. Hündür həyət hasarı dənizin qarşısını kəsmişdi. Dəniz çox uzaqda görünürdü. Pəncərənin qarşısı qalın dəmir millərlə bağlanmışdı. Hasar boyu cərgə ilə güllər əkilmişdi. Hasardan üz döndərən, təzə sulan​dıqları üçün ləçəklərində su damcıları parıldayan güllər, hamısı ona tərəf dönür​müşlər kimi bu tərəfə baxırdılar. Yəqin mənim dustaq olmağımı biliblər. Ona görə məni özləri​ninki hesab edirlər. Onlar zərif, mən də zəif. Aramızda taleh oxşarlığı var. 

Qəfil əsən külək gülləri sağa-sola titrətdi. Onların lə​çək​lə​rində olan su damcıları süzülüb töküldü. Turana elə gəldi ki, güllərin ona yazığı gəldi. Dəmir barmaqlıqlar arxa​sında qalıb onlara əlim çatmadığıma görə mənə acıdılar. Bu hündür ha​sar​lar arxasında on​lar da heç kim tərəfindən anılıb duyulmurdular. Onların düşdükləri vəziyyət mənim​kindən də faciəlidir. Bu gül​lər mundar pul ilə alınıb, mundar əl ilə gətirilib, mundar həyətə əkilərək ömürlük öz göəzlliklərindən məhrum ediliblər. 

Turan başını qaldırıb dənizin görünən ləpəsinə baxdı. Bir anlıq ürəyi çırpındı. Ona elə gəldi ki, gördüyü Mərmərə dəni​zi​di. Bura da professorun villası. İndi Özgül qapını döyüb içəri girəcək. Belə müqayisə etdiyinə görə ürpəndi. Mərmərə dəni​zindən də, professorun villasından da, Özgüldən də üzr istədi. Xəzərə də baxa bilmədiyinə görə ondan da üzr istəyib pən​cə​rə​nin qabağından çəkildi. Çarpayının üstündə oturub, başını əlləri arasına alıb xeyli fikirə getdi. Rəqsanənin onun haqqında fikir​lərini götür-qoy etdi. Çətin-asan yolları axtardı. Rəqsanənin bi​rinci işi onu dərmana, iynəyə otuzdurmaq olacaq. Bu qız artıq bütün hissiyyatını itirib. Ona təsir edib onu məqsədindən dön​dərmək mümkün olmayacaq. O, məndən intiqamını almalıdı. Mənim güc işlətməklə bu işdən yaxa qurtar​mağım mümkün ol​mayacaq. 

Birdən heroinin iyi onun burnuna gəldi, ürəyi bulandı. Qalxıb otaqda var-gəl etdi. Artıq mənim sağalmağım getdi. Müalicədən sonra narkotik məni məhv edəcək. Vaxtı ilə keçirt​diyi bədən sızıldamaları yadına düşdü. Allah, mənə kömək et. Allah, mənə dözüm ver, güc ver, bu tilsimdən çıxa bilim. Ana, döz, gözlə məni, mən buradan qurtaracam. Özgül, sən də gözlə. Həyatım bahasına olsa da, son nəfəsimdə sənə yetişəcəm. O, özündən asılı olmayaraq “Özgül” deyəndə bağırmışdı. 

Oturduğu yerdə mürgüləyən Rəqsanə Turanın səsinə dik atıldı. Ona nəsə oldu deyə bağırıb yanındakılara baxdı. O, ye​rindən qalxıb - tez arxamca gəlin - dedi. Bu dünyadan bezikib yorulmuş, heroinin gücündən keçirtdiyi bədən əsməsi, ürək bu​lanması onu iyrən​dirmişdi. Həyatının bu yaşında artıq məhv ol​muş, qəlbində kol-kos dibində çürüntü kimi dolaşıb qalmış Tu​ranın məhəbbəti onun son ümidi idi. Bu da qırılardısa, artıq onun yaşa​mağa taqəti qalmayacaqdı. Ona görə indi son ümi​di​nin belə səsi onu qorxutdu. 

Turan qapının açıldığını hiss edib, içəri girənlərin onun ba​ğırtısın başqa yerə yozmasınlar - deyə yaxınlıqdakı mizin üs​tün​də olan su şüşəsini gözaltı elədi. Cəld süfrəyə yaxınlaşıb oturdu ki, guya çörək yeməyə hazırlaşır. Qapını açıb birinci içəri girən iki yekəpərdən birini görüb cəld yerindən qalxıb şüşəni ona tul​layaraq bağırdı ki, mənə isti yemək verin. Sinəsindən dəyən şü​şənin zərbəsindən əvvəl ikiqat olan, sonra düzəlib ona tərəf cum​maq istəyən oğlanı arxadan qışqıran səs saxladı. Rəqsanə gülə-gülə içəri girib təki sən yemək istə, təki sən isti yemək istə deyə-deyə Turana tərəf yeridi. Turan qarşısına baxıb əlinin altındakı boşqabı Rəqsanəyə tərəf tullamaq istədi. Sonra nə fikirləşdisə havada qolunun istiqamətini dəyişib oğlana tərəf atıb:

– Mən sizi çağırmadım. Mən isti yemək istəyirəm. Çıxın hamınız. Rədd olun burdan - deyə yenə bağırdı. 

Rəqsanə Turana baxanda gördü ki, onun sir-sifəti əsir, göz​ləri az qala həlqəsindən çıxıb düşəcək. O, bu haldan qorxub:

– Yaxşı-yaxşı, Turan, başa düşdük. Sənə isti yemək la​zım​dı. Bildik. Sənə isti yemək lazımdı. Onsuz da danışığımız bir günlükdür. Hələ o vaxta qalıb. Nə istəyirsən, eliyə bilərsən. 

O, arxaya çəkilib “bu dəqiqə, bu dəqiqə sənə isti xörək gə​lər. Görək sonra nə bəhanə tapıb deyə biləcəksən” deyib Rəq​sa​nə otaqdan çıxdı. Qapı yenə açarla bağlandı. Turan bu qışqır-ba​ğırı özündən olsa bir az bayağı eləsə də ancaq o, həqiqətən əsəb​lərini cilovlaya bilmirdi. Gərginlikdən bütün bədəni əsirdi. Onu haldan çıxarıb əsəbləşdirən düşdüyü vəziyyətdən çıxmaq üçün bir yol seçib, qərar qəbul edə bilməməsi idi. O, “Turan, sakitləş, Turan, sakitləş” deyə-deyə otaqda var-gəl edib mizin yanındakı kürsüdə oturdu. İki əli ilə alnını qapayıb, arxaya söy​kənib:

– Sən heç cürə özünü itirməli deyilsən. Belə yüngül hə​rə​kətlərlə ancaq vəziyyətimi ağırlaşdıra bilərəm. Mən nəticəsi görünə bilən bir yol seçməliyəm. Mən buradan hansı yolla qur​tarmağıma qərar verməliyəm. Bu qərar həddindən artıq ağır da ola bilər, uzun da çəkə bilər. Ancaq necə olur-olsun, sonda mə​nim burdan qurtarmağımla nəticələnsin. Çöldən mənə kömək olmayacaq. Atamın bu işə girişməyə gücü çatmayacaq. Bu işi Rəqsanənin anası qurub. Bu işi o tutubsa, deməli, əvvəlcədən çəpəri hörüb, mənim qıfılımın açarını atıb dəryanın dərin ye​ri​nə. Ümid özümə qalır. Açarı görünməyən yerdən yol tapma​lı​yam, çəpəri uçurub burdan qurtarmalıyam. Allah! Bu yolu get​mək üçün mənə səbir, təmkin və cəsarət ver. Turanın yadına düşəndə ki, yenə ona iynə vuracaqlar, o heroini burnuna çək​məyə məcbur olacaq. Bu soraq gedib Özgülə çatacaq. O, əllərin yumurladı, nəfəsin içərisinə sıxıb səsi Mərmərə dənizinin sa​hi​linə çatsın - deyə, Özgül - deyə bağırmaq istədi. Ona elə gəldi ki, onun bu hərəkətinə Özgül uzaqdan da olsa gülümsündü və o dodaqaltı pıçıldayıb, - sən boyda kişi çətinə düşəndə özündən zəifi köməyə çağırmaz - dedi. 

Turan nəfəsini içərisində boğub yumruğun mizə çırpdı. Bu vaxt qapını açıb içəri girən oğlan:

– Səbrin olsun. Görürsən ki, beş dəqiqə çəkmədi ki, gə​tir​dik.

Oğlan yeməyi mizin üstünə qoyub:

– Rəqsanə dedi ki, başqa bir şey lazım olsa əmr versin, gə​tirək.

Turan bu üç özü boyda olan oğlanın ona “əmr ver, nə istə​yirsən gətirək” sözünün bu qədər yersiz-dəyərsiz olmasına az qaldı ürəkdən gülsün. Özünü boğub başını qaldırıb oğlanı indi görürmüş kimi:

– Sənin kimi şəxsiyyəti boş qaytarmaq ədəbsizlik olar. Ona görə o fahişəyə de ki, sənin kimi cındırı az görməyimi əmr edirəm. 

Turan sözü deyib mizin üstündəki şüşəyə baxdı. Oğlan onun niyyətini başa düşüb yaxşı-yaxşı, hirslənməyin, deyərəm – deyib tez qapıya tərəf getdi. O, qapıya çatıb bir ayağı çöldə, bir ayağı içəridə dönüb Turana:

– Rəqsanənin bizə sənə toxunmamaq tapşırığından ürək​lənmə. Onun üçün olmasa quş boğazı kimi üzərəm boğazını. Darıxma, o vaxt da gələcək ki, sən də cındıra dönəcəksən. 

Turan hiss elədi ki, acıb. Yeməməyin çıxış yolu olma​dı​ğı​nı fikirləşib yeməyə başladı...

***
Kamal bəy dəstəyi yerinə qoyduqdan sonra bir müddət ye​rindən qalxmağa özündə güc tapmadı. O, həyatında belə bir müdhiş xəbərlə üzləşməmişdi. Bir neçə ay bundan əvvələ qədər dostluq əlaqələrinə görə bağlandığı Turan indi onun ürəyinin parçasına çevrilmişdi. Ona elə gəlirdi ki, otuz illik həkimlik fəaliyyətinin nəticəsi bu Turan və Özgüllə yekunlaşmışdı. O, alimlik fəaliyyətinin nəticəsində, təbabətin son nəaliyyəti ola​raq bu iki gənci kəşf edib ortaya qoya bilmişdi. Məhəbbət, ül​viyyətlə dolu bu iki gənc onun mükafatıdır. Dostunun ailəsinin düşdüyü çıxılmaz vəziyyəti yadına salanda onun nəfəsi tamam tıxcanırdı. Namiqlə Nəzakətin bu vəziyyətdən salamat qurtara biləməyə​cəklərini yəqin bilirdi. Bu işdən salamat qurtarmağa heç bir ata-ananın gücü çata bilməz. Kamal içəridə özünü ha​raylayıb, Kamal, iş görmək lazımdı, - dedi. Dəstəyi qaldırıb birbaşa Səhiyyə nazirinin nömrəsini yığdı. Dəstəkdən kömək​çi​nin “eşidirəm” səsi eşidildi. Kamal bəy:

– Sizi narahat edən Kamal professordu. Əşrəf bəyə deyin ki, ona təxirə salınmaz sözüm var. Rica edirəm, ləngimədən mə​nə cavab versin. 

– Yaxşı, Kamal bəy, siz dəstəyi qoyun. Ləngimədən ri​ca​nızı ona çatdıraram. Dərhal da sizi axtaracam. Kənar getməyin.

Az keçdi ki, telefon zəng çaldı. Kamal dərhal dəstəyi qal​dırdı. Birbaşa nazirin səsini eşitdi. 

– Kamal, bir an çox nigarançılıq keçirtdim. Allahdan sizə və ailənizə salamatçılıq arzulayıram. İşin bu qədər ciddiliyi məni az qala çaşdırıb. Çünki siz elə-belə işdən ötrü məni yada salmazdınız. 

– Düz buyurursuz, Əşrəf bəy. İnanın, həyatımda belə gər​gin an yaşamamışam. Həyatda cəmi bir neçə ailə olur ki, onu da öz ailənə bərabər tutursan. Sizin də məlumatınız var ki, mə​nim üçün bu ailələrdən biri də Azərbaycanda Namiq pro​fes​so​run ai​ləsidi. Mən sizə onun oğlunun taleyi, burada müalicə olunması haqqında  qısa məlumat vermişdim. O, tam özünə gə​lib, vətənə qayıdıb təhsilini davam etdirdiyi bir vaxtda yenə o vaxt onu nar​komaniyaya çəkən insanlar onu bu gün günün gü​norta çağı Uni​versitetin qarşısında maşına basıb oğurlayıblar. Bunu da bir  var​lı qudurmuş qadın qızının istəyi ilə edib. O qadına da Azər​bay​can şəraitində güc çatan deyil. Orada pul ilə hər şeyi həll etmək mümkündür. Dostum Namiq professorun da buna imkanı yoxdu. Orada pulun hörmət, qüvvəti alimin hörmətindən qabağa keçib. Əlac qalır ancaq burdan ora təsir etmək. Dedim siz azərbaycanlı nazir həmkarınıza xahişdə bulunasız. Bəlkə o kömək edə bilər. 

– Kamal, mənə hər şey aydındı. Sən Namiq professorun soyadını mənə de. Mən indi zəng edib çox ciddi xahişimi həm​karıma çatdıracam. Ancaq mən Azərbaycanı, oradakı vəziyyəti sizdən yaxşı bilirəm. Ona görə indi mən daxili işlər naziri ilə də danışıb ondan da xahiş edərəm ki, sizi sabah qəbul etsin. Hör​mətli Fikrət bəy də sizi tanıyır. O, necə olursa-olsun, sizin xa​hişinizi yerə salmaz. Bu işdən ötrü azərbaycanlı həmkarından xahiş edər. Bəlkə bu xətlə bir şey əldə etmək olar. Zəngimi gözlə. Mən sənə hər iki zəng barədə məlumat verəcəm. 

Yarım saat keçmədi ki, Əşrəf bəy zəng edib Kamal bəyə məlumat verdi ki, Azərbaycandakı həmkarı ona söz verdi ki, bu iş üçün əlindən gələni edəcək. Dostu polis Fikrət bəy də sabah saat onda işə gələn kimi sizi qəbul edəcək. Mənimlə əlaqə sax​la. Nə kömək lazımdı, birlikdə çalışaq. Bəlkə bir nəticə əldə edə bildik. Sağ ol...

Kamal bəy Namiqə zəng edib ona bildirdi ki, Əşrəf bəy bu barədə ona köməklik göstərəcək və mütləq öz azərbaycanlı həm​karından ciddi  xahiş edəcək. Mən bu işdə toxtamayacam. Digər hökümət dairələrinə müraciət edəcəm. Turan ordan çıxacaq. Bu​na inanıram. Ancaq sizin bu işə nə dərəcədə dözəcəyiniz məni narahat edir. Xahiş edirəm dəstəyi Nəzakət xanıma ver. Qoy mə​nim üçün çətin də olsa ona bir neçə kəlmə söz deyim. Namiq professor dostuna dedi ki, Nəzakət xanımın halı yaxşı deyil. O, heç kimi eşitmir. Turan - deyə tez-tez özündən gedir. 

Namiq çarəsiz qalıb Nəzakətin otağına gedib onun ya​nın​da oturub - Nəzakət, Kamal qardaşın səninlə danışmaq istəyir – deyib gözləməyə başladı. Nəzakət gözün açıb halsız halda te​le​fona baxdı. Namiq Kamal, danış - deyib telefonu Nəzakətin qu​lağına tutdu. Nəzakət gücünü toplayıb:

– Qardaş, biz çarəsizik. Bizə kömək et. Mən Turanı bir də görüm. Ondan sonra onsuz da özüm yaşamaq arzusunda olma​yacam - dedi.

Kamal səsin qaldırıb:

– Sən Turanı görəcəksən. Bu iş üçün Türkiyəni Azər​bay​canın başına uçuracam. Buna inana bilərsən. Məni narahat edən Turanın ordan çıxması deyil. Nə də Turan bizim əvvəl tanı​dı​ğı​mız oğlumuz deyil. O, hər cür çətin işdən çıxmağı bacarandı və bunu edəcək. Bunun şahidi  olacaqsız. Ancaq indi biz ona kö​mək etməliyik. Özümüzü itirib, yorğan-döşəyə düşüb düşməni sevindirməli deyilik. Mən Turanı çox yaxşı tanıyıram. Əgər o bilsə ki, sən bu işə dözüb özünü sındırmamısan, o, yüz belə işin altından çıxar. Onun gücü-qüvvəsi sənsən. Ondan onu məhrum etmə. Sən xəstələnsən gör Namiq yaşaya bilər, yoxsa yox. And içirəm və Allaha inanıram ki, çox çəkməyəcək Turan ordan qurtaracaq. Qalx yorğan-döşəkdən, ailəyə yiyəlik elə. Namiqə təsəlli ol. Sən qalxsan, biz də güclü olarıq. Özümüzü itirmərik, bu işin öhdəsindən tez gələrik. Nəzakət xanım Kamalın söz​lə​rindən təsirlənib danışmaqdan yayına bilməyib - yaxşı qardaş, sənə söz verirəm qalxacam - deyib, yorğanı başına çəkib hön​kürüb ağladı və ürəyi boşalıb yüngülləşdi.

***

Turan səbri ilə əsəbi arasında çabalayırdı. Fikirləşə bilə​cə​yi tədbirləri ilə əlacsızlığı bir-birinə dolaşıb açılması mümkün olmayan kələfə dönmüşdü. İmkansızlığın qarşısında onu göz​lə​yən təhlükənin ağırlığından başı guruldayırdı. Rəqsanənin ver​diyi bir günün tamamına düz bir saat qalmışdı. Bu vaxt axşam saat doqquzda tamam olacaqdı. Onun Özgüldən ayrıldığının yetmiş səkkizinci günü bir saatdan sonra tamam olacaqdı. Gör insanın başına nə oyunlar gəlirmiş bu həyatda. Sənin ölçüb-biç​diyin nədi?! sənə sifarişsiz tikilən həyat libası nə?! Vaxt yaxın​laşdıqca onun fikirləri də qırıq-qırıq olub dağılırdı. Mən neyni​yim indi? Onlarla ölənə qədər vuruşum, yaxına buraxmayım. 

O, otağı alt-üst etmişdi. Bir kəsici alət tapmamışdı. Onun gecəki hərəkətindən sonra şüşə su qabları ilə yanaşı, bütün çini qabların hamısını yığıb götürmüşdülər. O, iki zırpıya qarşı mən necə vuruşa bilərəm. Rəqsanənin ayaqlarına düşüb ona yalva​rımmı? Bu, ölümdən də betər olar. Rəqsanəyə yalvarmaq, onun qarşısında alçalmaq ömürlük məni şikəst edər. Belə alçağa yal​varıb, sonra başqalarının gözlərinə dik baxmaq mümkün deyil. O, mənə güclə iki qat-üç qat dozada iynə vurdurub qəsdən mə​ni birdəfəlik zəiflətmək istəyəcək. Müalicədən sonra belə doza məni birdəfəlik məhv edəcək. Bəs mən neynim? Özüm razıla​şımmı dərman qəbul eləməyə? Bu, necə ola bilər? Mən bu işə necə gedə bilərəm. İlahi, bu mümkün deyil... 

Turan gərginliyini azaltmaq üçün bir az var-gəl edib, qəfil yerində dayanıb öz-özünə bəsdi - deyə kürsüdə qıçlarını altına yığıb, qolların döşlərinin üstündə çarpazlayıb, bədənini nəyəsə hazırlayırmış kimi, arxaya söykənib oturdu və gözlərini yum​du. O bilirdi ki, Rəqsanə saat doqquzu səbirsizliklə gözləyir. Turan gözlərini yumanda divardakı saata baxmışdı. Doqquza iki dəqiqə qalırdı. İndi qapı açılacaq. Elə də oldu. İçəri girən adamın ona yaxınlaşdığını bildi və qapı tərəfdə sancılanmış tül​künün son nəfəsdə vəkkilləməsinə bənzər öskürək səsi gəldi. Turan heç nə eşitməyib, heç nə hiss etmirmiş kimi gözlərini aç​dı. O iki metrliyində dayanmış, saçları səliqəli daranmış, si​fə​ti​nə tələm-tələsik boya sürtmüş Rəqsanəni gördü. Boy-bu​xunda, kö​kəlib-enlənməkdə bir-birlərindən geri qalmaq istəmə​yən Rəqsa​nənin cangüdənlərinin biri qapının solunda, biri də sağında əmi​rə müntəzir dayanmışdılar. Turan bu uşaqların belə duruşlarına gülməkdən özünü güclə saxladı. O, qəfil yerindən sıçrayıb mizə tərəf getdi. Rəqsanə də, oğlanlar da Turanın belə tərpənişindən indi onun nəynənsə, nətərsə onlara hücum edəcəyini güman edib, istədilər yerlərindən tərpənib ona tərəf getsinlər. Ancaq on​lar yerindən tərpənincə Turan sakit halda mizin ətrafındakı kür​sülərdən ikisini götürüb onlara tərəf gəldi. Kürsünün hərəsini on​ların birinin yanına qoyub:

– Sizə adamın yazığı gəlir. Yem üstünə bağlanmış hey​va​na dönmüsüz. Burda söhbət uzun çəkəcək. Sütül qıçlarınız bu boyda bədənə tab gətirməz. Buyurun əyləşin. 

Turan sakit və təmkinlə qayıdıb yerində oturub Rəqsanəyə baxdı. Turanın belə hərəkəti, Rəqsanənin xəbis fikrini yum​şalt​dı. Çoxdan kif basmış, hiss və həyəcanlardan məhrum edilib heçə dönmüş ürəyi qanadı sınmış quş kimi çobaladı. Əlindən birdəfəlik çıxmış talehinin arxasınca baxırmış kimi Turana ba​xıb kədərli ah çəkdi. O, ani olaraq çaşqınlıq keçirdi. Nə desin!  Hardan başlasın. Bu iki oğlanı bunun sinəsinə çökdürüb, əlin-qolun bağlatdırıb, iki qat artıq iynə vurdurub, meyid edib qo​yum böyürə. Nə olsun. Turan mənə bu şəkildə, bu oturuşda, bu baxışda lazımdı. Əgər o razılaşsa, ona nə iynə vurduraram, nə də dərman verərəm. On gün mənimlə ürəyim istəyən eşq yaşa​sa, onu buraxaram gedər.

Rəqsanə fikrindən keçirtdiyi eşq sözünə dəli kimi gülmək istədi. O, bilə-bilə yataq döyüşünə eşq demişdi. Rəqsanə Tura​na, ömrünün gerilərinə dönüb, zərifləşib, bakirə qıza dönmək istəyirdi. Yəmən səfərinə qədər yaşadığı məsum günlərin xati​rəsi o vaxtdan sonra yaşadığı pozğun həyatın ürək bulandıran xatirələri bir-birinə qarışıb onun içərisində kinli-küdurətli bir ocaq qalamışdı. 

Turan Rəqsanəyə baxıb:

– Çox fikir eləmə. Başla. Görürəm məhkəmə qurub məni mühakimə etmək fikrin var. Özünə əziyyət verib işi uzatma.

Rəqsanə boğunuq fikirdən ayrılıb:

– Mən səni mühakimə eləməyə gəlməmişəm.

Oğlanlara baxıb Turan bir az uca səslə:

·  Bəs onda bu top-tüfəngi niyə mənə tuşlamısan. Başla. Ləngitmə. Əmr ver qoy əl-qolumu bağlasınlar. Sonra da iynə​nin dozasını ikiqat elə ki, birdən az eləyərsən, tez ayılaram. Sə​nə özün kimi canlı meyid lazımdı. Sən zibillikdə cəsəd axta​rır​san. Heroinin çürüdüb, üfüləndirdiyi bədən olmasa sənə xoş gəlməz. Sən son altı ayda universitet tələbə​sindən çevrilib gor eşən kaftar Rəqsanəyə dönmüsən.

Rəqsanənin əsəbdən sifəti qırışdı, əsən dodaqlarını güclə bir yerə yığıb bəsdi - deyə qışqırdı və əllərini yumub Turana tə​rəf bir addım atdı. Sonra nəsə fikirləşib arxaya çevrilib qapının ağzındakı oğlanlara var gücü ilə bağırıb - rədd olun burdan – dedi. Oğlanlar bir-birilərinə baxıb, otaqdan çıxıb qapını arxala​rınca bağladılar. Turan bildi ki, onlar qapını açarla bağlama​maqda uzağa getmədilər. Rəqsanə havalı kimi ora-bura baxdı. Baxışın firlayıb Turanın üstündə saxlayıb, ona tərəf gəlmək is​tədi. Sonra onun sifəti birdən-birə boğulub qara çirkin ləkəyə döndü. O, dönüb mizə tərəf getdi. Bir-iki qurtum su içib, finca​nı acıqla mizin üstünə çırpdı. Oturub hirslə saçlarını arxaya yığdı. Qollarını mizin üstündə çarpazlayıb başını qolunun üstü​nə qoydu. Bir az belə qaldı. Sonra birdən qalxıb divar boyu qo​yulmuş şkafın siyirməsini çəkib, hazırlanıb ayrılmış heroini barmağı ilə xətləyib burnuna sovurdu. Gəlib Turanla üzbəüz olan yumşaq kürsüyə yayxanıb gözlərini yumdu. O, hamıya nifrət edirdi. İki nəfərdən başqa qalanlara nifrəti üç-beş günlük, ötəri idi. Ən böyük nifrəti anası Əsmarəyə idi. İndiki keçirtdiyi bu pozğun həyata vəsiqəni anası vermişdi ona. İkinci böyük nifrəti Turana idi. Ona elə gəlirdi ki, həyatda onun payına dü​şən sevgini, xoşbəxtliyi, taleyi onun əlindən Turan alıb oğur​la​yıb. O, həyatda ilk sevgini Turanda görmüşdü. Ona vurulmuş​du. Taleyini ona bağlayıb, onunla xoşbəxt olmaq istəmişdi. Bu oğlan bu həyatda olmasaydı, mənim yolumun üstünə çıxma​say​dı, indi mən bu qədər əziyyət çəkməzdim. Onun varlığı, bu hə​yatda yaşaması mənim üçün cəhənnəm əzabıdı. Ya ikimiz, ya da heç birimiz. Mən də bədbəxtliyimi səninlə bölüşmək istəyi​rəm Turan. Ona görə də səni bura gətirtdirib özümə bərabər et​mək istəyirəm. Başqa yol yoxdur. Bundan sonrası səndən ası​lı​dır. Bu həyatın asanlığı da, çətinliyi də sənin öz əlindədir. Sən mütləq mənimlə yaşamalısan. 

O, gözlərini açıb Turana baxdı. Rəqsanənin danışmaq fikri yox idi. Onun istəyi Turanın üstünə atılıb, onun qucağında özü​nə yer etmək idi. Buna da ürək etmirdi. Bilirdi ki, ayıq başla öz xoşuna o, bu işə getməyəcək. 

Turan Rəqsanənin danışmaq istəmədiyini görüb,onunla bu qədər yaxınlıqdan ürəyi sıxılıb: 

– Niyə danışmırsan? Birdən utanıb həya edərsən xəbərim olmaz. De görüm məni neynirsən, məndən nə düzəltmək fikrin var?

– Turan, səndən heç nə düzəltmək fikrim yoxdur. Açıq da​nışacam. Mənim üçün çətini səni bura gətizdirməyə qərar ver​mək idi. O addımı atmışamsa, arxasından nə utanıram, nə də qorxuram. Səni döydürüb əzdirmək fikrim də yoxdur. Əgər bu​na məni məcbur etməsən. Mənim fikrim səninlə yaşamaqdır. Mənə nə deyirsən de. Fahişə de, pozğun de, narkomanlığımı gündə min dəfə üzümə çırp. Artıq bunlar mənim həyatımdır. Ancaq onu bil ki, bu pozğunluğumla nə qədər gülməli çıxsa da, səni istəyirəm, səninlə yaşamaq, doyunca yatmaq istəyirəm. Nə qədər iyrənc həyat keçirtsəm də, ürəyim istəməyən oğlanlarla yatıb-dursam da, səni unuda bilmirəm. Onu da bilirəm ki, sən dərman qəbul edib iynə vurmadan mənə həvəslə yanaşma​ya​caq​san. Ona görə bu işə özün başla. İstəyirsən dərmandan baş​la, is​təyirsən iynədən. Artıq dözə bilmirəm. Səninlə yatma​lı​yam.
Turan içərsində götür-qoy edib, bir anın da dəyərli oldu​ğun fikirləşib:

– Bəlkə mənə bir gün də vaxt verəsən.

Rəqsanə bu sözdən diksinən kimi olub, heç bir saat da vaxt yoxdu. Ya məni qəbul et, ya da ikinci çətin yolu seç – de​yib qalxıb Turanın üstünə gəldi. Elə bil yer-göy sirkələndi. Di​bindən qopub şahə qalxan Mərmərə dənizinin tufan dalğasının qoynunda ölümlə üzləşmiş şahin kimi qanad açan Özgül Tu​ran! - deyə haray çəkdi. Turan Rəqsanəni var gücü ilə necə vur​dusa qız arxası üstə yerə çırpıldı. Oğlanlar içəri girib Turana hücum çəkdilər. Turan əlinə keçən kürsü ilə onların birini vu​rub yerə yıxdı. O birinin əlindən qurtarmaq üçün o, açıq qapıya tərəf qaçdı. Aldığı zərbədən huşunu itirib yıxıldı. Onlar Turanı götürüb meyit kimi çarpayıya atdılar. Rəqsanə ayılıb özünə gə​lib ayağa qalxdı. Elə dozada iynə vurun ki, bir sutka özünə gəl​məsin, - deyib otaqdan çıxdı. 

***

Orxanla Turan dəryanın ortasından ona tərəf üzürdülər. Özgül özü onları axtarıb tapmış, ikisinin də əlindən tutaraq de​yib-gülə-gülə bir nəfəsə qaçaraq Professorun villasının yanın​dakı Mərmərə dənizinin sahilinə gətirmiş. “hə, indi gedin bu müqqədəs dənizin düz ortasından mənə tərəf üzün” demişdi on​lara. Hansınız sahilə tez çatsa bu dəstə gülü ona verəcəm və ona da ərə gedəcəm. Elə toyumuz da burada, bu bu Mərmərə dənizinin sahilindəki villa evdə olacaq. 

Birdən Orxanla Turanın üzdükləri dənizin yerindən tufan qopdu. Dalğalar Orxanı sahilə, ona tərəf, Turanı isə ondan uzaq​lara aparmağa başladı. Orxan açıq-aydın görün​dükcə Turan qara nöqtəyə dönüb gözdən itirdi. 

Özgül Turan! - deyə təlaş içində qışqırdı. Sonra özün də​ni​zə atdı. Boğula-boğula üzdüyü yerdə Orxanla üzləşdi. Orxan ona dedi:

– Hə, bizi çox yarışdırmaq istəyirdin. Bu da istədiyin. Mən qalib gəldim. Turanı dalğalar ağuşuna alıb boğdular. Gəl gedək vəd verdiyin gülü ver mənə. Sonra da toyu​muzu edək.

– Yox, - dedi Özgül Orxana. Mən Turansız toy etməyə​cəm. 

Birdən delfinlər peyda olub onun ətrafında qəh-qəhə çəkib gülərək Turanın meyitin bir-birlərinə atmağa başladılar. Özgül üzüb Turana çatanda delfin onu uzaqdakı delfinə atırdı. Özgü​lün ürəyi partlayıb nəfəsi daraldığı vaxt bir  delfin ona dedi ki, bu Turanın özü deyil, xəyalıdı. Gəl səni qaldırım Turanı gör. Delfin Özgülü dənizin üstündəki səmaya qaldırdı, və ona dər​yanın ortasına bax dedi. 

Özgül gördü ki, Turan balinaların dişləri arasında çabala​yaraq haray çəkib kömək istəyir. Özgül Delfinə yalvardı ki, məni apar Turanın yanına, ona kömək edim. Delfin gülüb Öz​gülə dedi ki, Turan artıq yoxdu. Orxan səni sahildə gözləyir, səni ora aparacam. Birdən Özgül sahildə oldu. Orxan əlində gül ona baxıb gülürdü. Hə - dedi ona Orxan. Bax ora, arxayın ol. Artıq Turan yoxdu. Gəl gedək toyumuzu edək. 

Özgül dənizin ortasına baxdı. Suitiləri Orxanı parça-parça edib dişləri arasında tutmuşdular. Dəryanın ortası qan ləpələri ilə örtülmüşdü. Özgül qışqırıb durduğu sıldırım qayanın üstün​dən özünü dənizə atdı. Qəfil qarşısına çıxan Turanın meyitin dartışdıra-dartışdıra sahilə dartmağa başladı. Onun boğulma​ğı​na az qalmışdı.

Qızının qışqırtısına Ayna xanım yerindən sıçrayıb qalxdı. Özgülün otağına girib işığı yandırıb, qızını görüb, qorxub Rü​fət! - deyə harayladı. Özgül sir-sifətini cırmaqlayıb al qana ba​tırmış, paltarını didişdirirdi. Ayna xanım özünü qızının üstünə atıb:

– Özgül, Özgül, qızım, qızım, oyan, mənəm, ananam. 

O istədi yorğanı qızının əlindən alsın, bu mümkün olmadı. Özünü yetirən Rüfət qızını qucaqlayıb Özgül-Özgül, ayıl, mə​nəm Özgül, mənəm, Özgül, - deyə onu sirkələdi. Özgül əl atıb atasının yaxasından yapışıb onu dartmağa başladı. 

Rüfət bilirdi ki, qızı qorxulu yuxu görür. Ancaq onun ha​valanacağından da qorxub onu sirkələyib, sillələyib ayıltmaq istəmirdi. Anası dözməyib qızı özünə çəkib, Özgül! - deyə qış​qırdı. Özgül qəfil sustaldı. Gözlərini açdı. Ora-bura baxıb:

– O boğuldu. O, əlimdə boğuldu. Onu parçaladılar. Siz kim​siz? Mənə niyə kömək etmirsiz?

Rüfət qızını qucağına alıb onun burnuna yüngül bihuştarı verdi. Qızını bu halda ayıltmağın çox qorxulu olduğunu anladı. Sonra ona faydalı iynələr vurdu. Köməkləşib onun həm para-para olmuş, həm də suyun içində olan paltarını dəyişdilər. Ya​tacağını təzəliyib onun oyanmasını gözlədilər. Özgül hər gün olduğu kimi yuxudan ayılıb gözünü açdı. Otağın  işığını yanılı, anasını otaqda görüb yatıb yuxuya qaldığını güman edib:

–  Ana, deyəsən, gecikmişəm, bəs niyə oyatmamısan?

O yerindən qalxmaq istəyəndə bütün bədəni sızıldadı, bi​huştarının iyi nəfəsinə doldu, ürəyi bulanan kimi oldu. O, ta​qət​siz kimi başını yastığa qoyub:

–  Ana, bu nədir ? Mənim nəfəsimdən niyə bihuştarı iyi gəlir? Niyə bədənim ağrıyır mənim?

Bu vaxt Özgülün atası Rüfət bəy otağa girib gülə-gülə qı​zının yanında oturdu. 

–  Hə, qızım, mənim arzum belə idi ki, sən gərək bütöv​lükdə mənə oxşamalı idin. Mən də sən yaşda olanda bir neçə dəfə belə ağır yuxu görmüşdüm. Bu, çalışqan gənclərin hamı​sında olur. O uşaqlar ki zehinləri ilə çox çalışırlar, onların be​yinlərinin aktiv hissələrində yorğunluq, daha doğrusu, gərginlik yaranır, nəticədə də belə uydurma yuxuların sayı çoxalır. O halda səni oyatmağa ehtiyat etdim. Ona görə az miqdarda nə​fə​sinə bihuştarı verdim ki, təzədən yatasan. Bir az əzginlik hiss edəcəksən. Beş-altı saata tam bərpa olunmalısan. Mən tələsi​rəm. Anan professora zəng vurub deyər. Bu gün dərsə get​mə​səndə olar. Mən getdim. Mənim ağıllı balam - deyə Rüfət qızı​nın alnından öpüb çıxdı. 

Anası Özgülün yanında oturub onun əlindən tutdu. Özgü​lün qəfil ürəyi çırpındı. Bu əl... yox, bəs kimin..... O, kimin əlindən tutmuşdu. Turanla Orxanın. Yuxu onun yadına düşdü. Bədənini soyuq tər basdı. Anası qızının əlinin bir anın içində buza döndüyünü hiss etdi. Özgülün sifəti boğuldu. O, əlini ana​sının əlindən çəkib, yorğanı üzünə çəkib hön​kürdü. Anası qızı​nın ağlamasından qorxub istədi qalxıb indi qapıdan çıxmış əri​nin arxa​sınca qaçsın. Sonra fikirləşdi ki, Özgülün ağlamağı ona yüngüllük gətirəcək. Qalxıb gedib Rüfətin dediyi həbi gətirib:

–  Atan dedi ki, bu həbi içəsən.

Ayna xanım gördü ki, ağlayandan sonra qızının sifəti açıl​mağa başlayıb. Özgül göz​lə​yirdi ki, anası otaqdan çıxsın, o gördüyü yuxunu bərpa edib fikrindən keçirtsin. O yuxu​nu tam araşdırıb qurtarandan sonra qəlbinə çökmüş qorxunun gücü ilə yəqin etdi ki, Turanın başında nəsə var.

Kamal professor telefonda “professor, danışan Ayna xa​nımdı” sözün eşidəndə sanki ürəyi qırılıb düşdü. Özlüyündə “aman Allah, bunlar nə tez eşitdilər bu xəbəri” deyə fikirləşdi. Ola bilsin, Özgül özü utanıb bunu məndən soruşmağa, anasına zəng elətdirib. Özgül bu hadisəni bilsə bu mənə hər dərddən betər olacaq. Heç hələ düz-əməlli Turanı istəməyini də bilmi​rəm. Ancaq o qədər zəhmət çəkdiyi xəstəsini mən özüm öz əlimlə oda atdım. O özünü toplayıb:

– Hə, Ayna xanım, zənginizdən məmnunam. Ancaq səhər bu vaxt zənginiz məni narahat etdi. 

Professor da bunu ona görə belə dedi ki, birdən Ayna xa​nım desə ki, Özgül deyir ki, guya sizin o xəstənin başına nəsə gəlib, cavab versin ki, bu boş söhbət olar. Elə bir şey olmuş ol​saydı, mən işdən halı olardım deyib heç olmasa müvəqqəti də olsa onları çaşdırıb hadisədən yayındırsın.

– Hə, professor, bağışlayın, siz Allah. Elə ciddi bir şey yoxdur. Balanız Özgül bir az kefsizdi. Rüfət məsləhət bildi ki, sizə deyim bu gün dərsə gəlməsin.

– Ayna xanım, deyin görüm, nə olub mənim balama? Ne​cə yəni kefsizləşib? Axı buna səbəb nədir?

– Professor, vallah, elə bir ciddi səbəb yoxdur. Qız çox bir ağır yuxu görüb.

Bu sözü eşidən kimi Kamal professorun bu yaşa qədər tə​sadüf etmədiyi, içərsindən onu doğrayıb-tökən bir şaxtalı külək əsdi. O, içərsində Allah-Allah! deyə -deyə Ayna xanıma qulaq asmağa başladı. 

– Vallah, professor, necə deyim, göz görməsə inanılası deyil. Qışqırtı səsinə Rüfət də, mən də qaçdıq yanına. Profes​sor, qızda üst-baş qalmamışdı hamsını cırıb tökmüşdü. Biz gör​dük yorğanla süprüşür, onu sanki nəyinsə əlindən almaq istəyir. Yuxuda hey deyir ki, boğuldu. O öldü, ona kömək edin. Onu xilas edin. Nə qədər çalışdıqsa onu ayılda bilmədik. Rüfət onu qucağına aldı. Özgül başladı Rüfətin yaxasından tutub dartma​ğa. Elə bil onu kiminsə əlindən almaq istəyirdi. Elə başa düş​dük ki, çox qorxulu yuxu görür. Elə bil ölən, boğulan adamı xi​las eləmək istəyir, onu harasa sürüyüb aparmağa çalışır. Nəisə Rüfət dedi ki, bu vəziyyətdə onu yuxudan oyatmaq qopxuludu. Uşaq havalana bilər. Odur ki, bihuştarı verib onu yatızdırdı. Sə​hərə qədər başının  üstündə olmuşuq. İndi yaxşıdı. Bir az bun​dan qabaq deyəsən yuxu yadına düşdü. Hönkürüb ağlayandan sonra bir az özünə gəldi.

Ayna xanım sözün qurtarandan sonra, Kamal professor bu söhbətin möcüzəsindən, ağırlığından, bütün yoldaşlarını döyüş meydanında itirmiş, özü də ölümcül olan əsgərin həyəcanlı səsi ilə:

– Ayna xanım, Rüfət düz edib. Sözüm onda deyil. Bu sözü bir ana kimi sizə demək istəyirəm. Özgül adi qız deyil. O, Allah möcüzəsidir. Ondan muğayat olun.

***

Turan gözlərini açdı. Gözü çatan hər yerə baxdı. Harada olduğunu, niyə yatdığını ayırd edə bilmədi. Hirslənmək istədi. Fikri qırıldı. Yenə onu yuxu apardı. Yuxuda bədənindəki ağrı​larla əlləşirdi. Ağrıları get-gedə artırdı. Gözlərin açdı. Bədənin hər yeri sızıldayırdı. Qarnında güclü sancı var idi. Yenə evə göz gəzdirdi. Harada olduğunu müəyyənləşdirə bilmədi. Başın yana çevirdi. Başının yastığa toxunan hissəsindən ağrı qopdu. Əlini həmən yerə gəzdirdi. Əli başında sızıldayan şişə toxundu. Fikrə getdi. Bu nədi? Bu şiş haradandı? Yadına düşdü. Bildi hardandı. İndi düşdüyü yerin çox qorxulu olduğunu anladı. Vu​rulub, maşına basılıb bura gətiriləndən bu ana qədər baş ve​rən​ləri fikrindən keçirtdi. Rəqsanə ilə söhbəti xatırladı. Ayıldıqca bədəninin ağrıları da artırdı. Hə, - dedi öz-özünə. Özümü məhv etmək üçün Rəqsanəyə kömək edirəm. Yerin yeddinci qatında, qaranlıq quyunun dibində, qara qoçun üstündə divlərin məni yeməsi üçün açılmış ağızlarına doğru gedirəm. Qara qoçun üs​tündən məni işıqlı dünyaya çıxaracaq ağ qoçun üstünə keçmək lazımdır. Necə? Nə təhər? Bu anda Özgül mənə nə məsləhət verərdi. “Turan, dəryanın ortasından o şahə qalxmış dalğaları yar, keç. Özünü mənə yetir” deməklə nələri nəzərdə tuturdu gö​rəsən? Belə çıxılmaz vəziyyətdə insana nə kömək edə bilər? Tutaq ki, ağıl. Ağıl bu halda mənə nə deyə bilər, nə yol gös​tə​rər? Turan, əlac ancaq özünə qalıb. Burdan nə yolla çıxmağın açarını özün tap. Əsəblərini cilovla, onun ipini əlində möhkəm saxla. Allah verən ağıldan istifadə et. Bu bəladan çıxmağın yo​lunu tap. Fikrini bir yerə topla. Qəti bir qərara gəl və məqsədini axıra çatdır. O yoldan dönmə. Özgül də bunları mənə deyərdi. Bu hansı yoldu görəsən?

O ağrıdan qıvrılıb buruldu. Bu da sizin zəhmətinizin sonu, professor. Görün sizi necə göydən yerə endirdim. Özgül haq​qında dediyin o tərifli sözləri geri götür. Sizin təcrübəniz baş tutmadı. Qapıya açar salındı. O qıvrılıb, üzün divara çevirib özün yatmışlığa vurdu. İçəri girən Rəqsanə idi. Onun başının üstündə xeyli dayandı. Turandan heç bir hənirti gəlmədiyini görüb:

– Donuz balaları, mən dedim artıq edin. Tay demədim bu​nu belə hala salın. Hələ sənə bu da azdı. Mənə əl qaldıranın aqibəti belə olar. 

O deyinə-deyinə otaqdan çıxdı, qapı bağlandı. Turan bi​lir​di ki, yeməsə vəziyyəti daha da pisləşəcək. Allah bilir, o, otağa nə vaxt gələcək. Ağrıdan qıvrıla-qıvrıla yerindən qalxıb mizin üstündəki şirnidən bacardıqca çox yedi. Qapcaq şirədən içib yerinə uzandı. Baş gicəllənməsi, ürək bulanması artsa da qarın nahiyyəsindəki sancı nisbətən azaldı. Turanı yuxu aparırdı ki, qapıya açar salındı. Bu dəfə Rəqsanə hay-küylə içəri girdi. 

– Tez olun onu soyundurun, ayılana qədər tuşun altında sax​layın. Heyvanlar, necə yatızdırmısız, elə də ayıldın verin mənə. 

Turan özün hüşsuzluğa vurdu. Onun qoluna girib sürüyə-sürüyə hamama apardılar. Üst paltarın çıxarıb tuşun altına sal​dılar. Turan artıq soyuğa dözmədiyini görüb özün elə apardı ki, guya o yavaş-yavaş ayılır. O çapalayıb harasa getmək istəyir​miş kimi:

– Bu nə bərk yağışdı məni belə isladır - deyib uğunub get​di. Gündüzün günorta çağı belə yağış olar. Əcəb şirin yat​mış​dım. 

O, yenə güldü: 

–  Bu yağış kayfımı pozdu. Qoymadı yatmağa. 

O, gözünü açıb – ey, siz kimsiniz? Məni niyə yağışın altı​na tutmusunuz? Yaxşı kayfım vardı. Onu neynədiniz, niyə onu islatdınız?!

Turanın bu sözünə uşaqlar da gülüb - deyəsən hərif ayıldı - dedilər. Bu vaxt  bütün danışıqlara qulaq asan Rəqsanə qapını açıb:

– Bəsdir, onu qurulayın. Paltarını geyindirin, gətirin.

Əvvəldən danışılmış kimi oğlanlar özün yarıyuxulu, yarı kefliliyə vurmuş Turanı mizin yanına gətirib otuzdurdular və şirniyyatı onun qarşısına qoyub - bunlardan ye -  dedilər.

Turan əyilib-düzəlib, gözlərini azca açıb:

– Bunlar nədir? Dağ boydadılar. Onları mən necə yeyim. Kayfım bu dağın altında qalıb məhv olacaq. Yaman yatmışdım. Çoxdan idi belə keflə yatmamışdım. Yeyin deyirsiniz, yeyim də. Dağ məni yeyincə, mən onu yeyib anasını ağladaram. Bir​dən o ey -deyib yanındakı yekəpərə söykənib qıyqacı ona baxdı və əlindəki tort parçasını onun sifətinə söykəyib:

– Bu mənim kayfımı qarışdırmaz ki, bax ha qarışdırdımsa ... O uğunub getdi. Bir azdan yenə yeməyə başladı.

Turan bilirdi ki, indi Rəqsanə ona iynə vurduracaq. Ona görə bacardıqca çox yeyirdi ki, az da olsa iynənin təsirini azal​da bilsin. 

Turanın özünü belə aparması, həm də “kayf” sözünü tez-tez işlətməsi Rəqsanənin kefini açır və onun içərisində “vağ​za​lı” havası çalınırdı. O, Turanın birinci iynədən bu hala düşmə​sinə inanmırdı. Fikirləşirdi ki, Turan iynədən könüllü uzaqlaş​mayıbmış. Allah bilir, onu zorla ayırıblar. Gör bədəni necə möhkəmmiş ki, o boyda dozaya dözdü. Onun yarısı bu yekə​pərlərdən hansına vurulsaydı, indi çoxdan o dünyalıq olmuş​du​lar. Gör necə də yeyir. Bədbəxt elə bil ömür boyu şirniyyat ye​məyib. Qoy yesin. Mən də gərək onun yeməyinə fikir verəm. Tez gücdən düşüb işlənmiş cındıra dönməsin. Mən onu ye​diz​dirim, qüvvətləndirim, o da məni qolları arasında sıxa bilsin. O, uşaqlara baxıb:

– Bəsdi. Sonra ürəyi bulanacaq. Aparın onun əllərini, ağzı​nı yuyun. Leş eşən canavara döndü bu. Sonra dünənkinin yarısı qə​dər iynə vurun. Yox gətirin yanımda vurun. Sizə etibar yox​dur.

O, ürəyində fikirləşdi ki, dünənki qədər vurub, evimi yı​xarsız. Mən bunu bura iynə vurdurub tort eşdirməyə gətiz​dir​məmişəm.

Oğlanlar Rəqsanənin gözü qabağında iynəni hazırlayıb vur​dular. Turan özünü güclə nəyisə hiss edirmiş kimi aparıb, azca gözün açıb, oğlanın birinə baxıb, gülüb - sağ ol, sən yaxşı oğ​lan​san. Məndə yaxşı kayfdayam - deyib böyrü üstə çevrilib, özün hüşsuzluğa vurdu. Rəqsanə oğlanlara - siz gedin -dedi. Biriniz qapının arxasında gözləsin.

Ona elə gəlirdi ki, indi bu iynədən sonra Turanın halsızlığı götürüləcək, yarım saatlığa da olsa o özünə gələcək. O, so​yu​nub Turanın yanına girdi. Onu dartıb üzünü özünə çevirdi. Tu​ran deyə-deyə üzün-gözün onun sifətinə bədəninə sürtməyə başladı. Nə qədər əlləşib harayladısa Turan qara daşa dönüb tərpənmədi ki, tərpənmədi. O, əsəbindən iç vuran kimi olub, - it balaları yenə dozasını çox elədilər. Sizi it kimi qovacam burdan - deyib, qalxıb paltarını geyinib otaqdan çıxdı. 

Turan yorğanı başına çəkib hirsindən titrədi. Allah, mənə səbr ver. Allah, mənə dözüm ver. Son nəfəsimin kəsilib boğul​duğu vaxt Rəqsanə onun yanından qalxmışdı. Əgər oğlanın biri qapının arxasında olmasaydı, o qızı boğub öldürəcəkdim. Mə​nim başqa əlacım qalmamışdı. O, öz-özün səsləyib – Turan, sa​kitləş. Turan, burdan çıxmaq haqqında düşün, yol tap. Bu, sənə cəhənnəm əzabına başa gəlsə də, sən bunu etməlisən. Bu ifri​tə​ni yaxına buraxmalısan. Onu ələ alıb özünə inandırmalısan. Yox-yox, bu ola bilməz, - deyib o yerindən qalxıb var-gəl etməyə başladı. Onda başqa yol tap, Turan, başqa yol. Başqa yol gö​rün​mür. Mənə buradan qurtarmaq lazımdı. Nə qədər mümkündü, tez qurtarmalıyam. İkinci iynəni vurdular, sonra üç, beş, on... Sonra bu hara gedəcək, nə qədər uzanacaq. Bu hal uzansa mə​nim taleyim necə olacaq. Mütləq bu mənim səhhətimə artıq sa​ğalmaz zərbə vuracaq. Fikirləş, Turan, yol budu. Başqa yol yox​dur. Bu yol nə qədər acı, dözülməz zəhər də olsa mən bunu ud​malıyam. Mən özümü şüursuzluğa vurmaqla ancaq özümə zərbə vurub bədənimi haldan salacam. Allah, mənə kömək ol - deyib o gedib yerinə uzandı və yuxu onu apardı.

***

Kamal professor otağa girəndə Özgül başı aşağı ayağa qalxdı, elə də oturdu. Bir müddətdən sonra o, nəyisə axtarırmış kimi başını qaldırıb professora baxdı. Açıq-aydın hiss etdi ki, professor özündə deyil. Srağa gün gördüyü professorun rəngi-ruhu harasa uçub getmişdi. Adətən otağa girən kimi oturmadan mühazirəyə başlayan professor  kürsüdən qalxmaq fikri olma​yan adam kimi gözlərini əlindəki qələmə dikib onu sağa-sola çevirirdi. Hə, - deyə Özgül içərsindəki fikri təsdiqlədi. Nəsə olub, bunun da xəbəri var. Hər an bir gözü məndə olan pro​fes​sor mənə baxmağa cəsarət etmir. Professor içəri girib yerində oturan kimi Özgülə baxmışdı. Qızın bir günün içərisində ava​zı​yıb soluxması, gözlərinin çuxura düşməsi və fikirli halda bü​kü​lüb oturmasından elə sarsılmışdı ki, az qalmışdı ki, Özgülə gö​rə tələbələrdən birini dərman dalınca göndərsin. O, bu sarsın​tı​nı udub gözləyirdi ki, bir az özünə gəlsin, sonra mühazirəyə başlasın. Ancaq vaxt getdikcə ürəyi daha çox sıxılmağa baş​la​dı. Qabaqdakı tələbəyə dedi ki, get assistenti çağır. Assis​tent içəri girəndə o ayağa qalxıb, - mənim işim var, mühazirəni sən apar – dedi və otaqdan çıxdı. Onun arxasınca Özgül çıxıb dəh​lizdə arxadan professor - deyə onu səslədi. Özgülün səsi pro​fessora arxadan dəyən güllə təsiri bağışladı. O, özün güclə çe​vi​rib arxaya döndü və Allah, sən kömək ol - deyə dodaqaltı pı​çıldadı. Qaynar sudan çıxmış sifətinin qanı içərsinə çəkilib bom​boz bozarmış Özgül professorun qarşısında dayanıb yaş axıtmağa halı olmayan gözlərini onun gözlərinə dikib:

– Professor, Turanın başına nə gəlib? Ona nə olub?

– Özgül, qızım, sən nə danışırsan?! Axı, Turanın başına bir iş gəlsə mən bilərəm. Sən hardan...

– Professor, siz bilirsiz, mənə deyin görüm, onu öldü​rüb​lər, yoxsa öldürəcəklər ?

– Allah-allah, qızım, sən yuxunu niyə həqiqətə çevir​mi​sən? Axı mən sənə... mən...

– Professor, tutaq ki, sən deyəndi. Qoy Tanrı sən deyəni ger​çək eləsin. Elədisə sizə bir saat vaxt verirəm. Mənimdə tele​fo​nu​mu bilirsən, Turanın da. Onun nömrəsi məndə yoxdur. Zəng elə qoy mənə zəng edib bir kəlmə - mən varam, mən du​ruram – de​sin. 

Özgül sözün deyib dönüb getdi. Professor yerə çökəcəyini hiss edib əlini divara atdı. Özgül sanki hüşsuz halda Universi​tetdən çıxdı. Bir anlığa niyə məktəbdən çıxdığını, hara ge​də​cə​yini müəyyənləşdirə bilmədi. Ona təsəlli verəcək, bir az qəl​bi​nə sərinlik səpə biləcəyi bir yer lazım idi. Taksiyə minib – qa​yalığa –  Kamal professorun bağına - dedi. Sürücü “gözlərim üstə” - deyib, professorun övladısınızmı, qızım - deyə soruşdu. Özgül ona bəli deyib, fikirdən gözünə heç nə görünməsə də oturacağa qısılıb çölə baxmağa başladı. Nə yaxşı olardı Ay​bə​niz evdə olaydı. Heyif ki, o, dərsdədi. Aybənizin anası Dərya xanım Özgülü görüb qoxmuş kimi səksəndi. 

–  Allah, xeyr et. Bu vaxt bu qız təkbaşına burda nə gəzir. Özü də bilir ki, Aybəniz evdə yoxdur. 

O, tələsik Özgülün qarşısına çıxıb kənardan qızın özünü gülməyə məcbur etməsinə baxmayaraq, onun çox solğun çaş​qın olduğunu hiss etdi. Allah, Aybənizin başında bir iş olmasın barı - deyib Özgülə çatıb:

– Allaha and olsun ki, elə bil yuxu görürəm. Evimizin sul​tan xanımının bu vaxt gəlməsi məni çaşdırdı bir az. 

Dərya xanım Özgülü qucaqlayıb, öpüb:

– Gəl, gəl görüm evə, de görüm sən gün kimi hardan çıx​dın?

– Dərya xala, vallah, özüm də bilmədim necə oldu. Bir​dən-birə buralar, siz elə eynimə doldunuz ki, özümü saxlaya bilmədim, bir də xəbər tutdum ki, buradayam. Aybəniz eşidib bilsə ki, o evdə olmayanda gəlmişəm, məndən inciyəcək.

– İnciməz, qızım. Nə ağzı var incisin. Necə yəni, sən, öz evin saydığın yerə ürəyin istəyəndə gəlməyəsən. Doğmalıq ne​cə olur bəs. Sənin başına fırlanım. Gəl Aybənizin ev paltar​la​rından geyin, sərbəst gəz, dolan. Mən də bu dəqiqə sənə çay süfrəsi hazırlayım.

– Yox, Dərya xala, çay süfrəsi sonraya qalsın, paltarda la​zım deyil. Mən bir az dənizin sahilinə düşmək istəyirəm. Çan​tam qalsın burda. Sən işinlə məşğul ol. Çay içmək istəyəndə özüm gələcəm. Birlikdə hazırlayarıq.

– Yaxşı-yaxşı, qadan ürəyimə. Sən necə istəyirsənsə, elə də olsun. Çox qayalığa çıxma, ehtiyatlı ol ki, mən də burada ra​hat olum.

Özgül - yaxşı - deyib dənizə tərəf qaçdı. Dərya xanım ar​xadan ona baxıb:

– Bəs niyə bu qaça-qaça gedir? Uşaq gör buralar üçün necə darıxıb ki, özün saxlaya bilməyib gəlib.

Professor saata baxdı. Özgülün verdiyi vaxtdan yarım saat da keçirdi. Neyləsin, nə bəhanə tapıb araya qarışıqlıq salıb mə​sələni gizli saxlasın. Qız elə çarəsiz tələb qoydu ki, buna heç bir bəhanə, yalan quraşdırmaq mümkün olmayacaq. Belə də qala bilməz. Mən bir çıxış yolu tapmasam, o, mütləq hesab edəcək ki, artıq Turan həyatda yoxdu. O, elə vəziyyətdədi ki, özünə nəsə edə bilər. Deməli, mən fikrimdə yanılmamışam. O, bütün varlığı ilə Turanı sevir. Bəs mən neyniyim? Qoy zəng edim deyim ki, Turan nömrəsini dəyişib, o da məndə yoxdur. Anasına demişəm, Turana desin ki, sənə zəng etsin. Bəlkə bir az vaxt qazandıq, görək ona qədər nə baş verəcək. 

Professor Turanın Özgülün auditoriyaya girmədiyin, çıxıb getdiyini görmüşdü. O fikirləşdi ki, Özgülün özünə zəng edib, desəm o yenə məni başqa suallarla dolaşdırıb yalanımı tutacaq. Qoy anasına zəng edim, o da ona desin. Professor Özgülün anası Ayna xanımla nə var-nə yox edib, guya Özgülün məktəbə gəlməsindən xəbəri olmayan adam kimi danışıb, - mənim ba​lam necədir, - deyə soruşdu. Ayna xanım:

– Çox sağ olun, professor, yaxşıdı. Universitetdədi, hələ gəlməyib. Gələndə salamı​nızı çatdıraram. 

Professoru elə bil ildırım vurdu. O, bir an tutuldu. Bu qız necə olar? Hara gedər? - deyə fikirləşdi. Sonra yaxşı-yaxşı, Ay​na xanım, sağ olun - deyib, dəstəyi yerinə qoyub, İlahi, məgər mən görmədim ki, o qız məndən hansı vəziyyətdə ayrıldı. Mən nə vaxt adam olub, bu vəziyyətləri düzgün qiymətləndirə bilə​cəm. Birin əlimlə insanın-insana qənim kəsildiyi cəhənnəmdən də betər bir yerə göndərdim. Ondan nəticə çıxarmayıb indi bu​nu da əlimdən buraxdım. İndi mən neynim? Zəng edim anasına deyim ki, qızınızın məktəbdən çıxdığı iki saatdı. Özü də mənim yanımdan pis vəziyyətdə gedib. O, başın əlləri arasına alıb qal​dı. Birdən yadına düşdü ki, qız özünü maşının altına atar. Bir​dən dənizə... 

O, diksinib yerindən qalxdı. Dəniz, özü də bizim bağda. Turanın olduğu yerdə. O, orada özün dənizə atacaq. Mütləq o, özünü məhv edəcək. Çünki mən vaxtında zəng eləmədim. O yəqin etdi ki, artıq Özgül həyatda yoxdur. O, bağı yığdı, telefon çox çağırdı, götürən olmadı. Bunlara nə oldu? Bir də yığdı. Dərya xanım dəstəyi götürdü.

–  Dərya, sənsən?

–  Bəli, mənəm, əfəndim. 

– Dərya, de görüm Özgül ora gəlməyib. 

– Gəlib, əfəndim. 

Professor bağırdı:

– Dərya, hanı Özgül?

– Professor, çantasın bura qoyub. Dedi bir az dənizin sa​hi​linə...

Professorun naləli bağırtısından az qala Dərya xanımın əlindən dəstək düşsün. Professor qışqıra-qışqıra:

– Dərya, dayanma, Ərhanı götür dənizin sahilinə qaçın. O, özünü dənizə atacaq. Tez olun, ona çatın.

Dərya xanımın əlindən dəstək düşdü. Bir an yerindən tər​pə​nə bilmədi. Sonra qəfil kamandan çıxmış ox kimi yerindən tər​pənib “Ərhan!” deyib qışqıra-qışqıra dənizə tərəf  qaçmağa baş​ladı. Ərhan arvadınını Ərhan! – deyə qışqıra-qışqıra dənizə tərəf qaçdığını görüb - Allah, uşaqlardan biri boğuldu - deyə ar​va​dı​nın arxasınca qaçmağa başladı. Dərya arvad Özgül! de​yə-deyə dənizə tərəf qaçırdı. O, başı aşağı naləsin bir azda artırıb Özgül! – deyə qışqırırdı.

Professor maşına oturub, sürücüsünə:

– Bağa sür. Nə bacarırsan sürətlə. Çağırış siqnalını da qoş. 

Sürücü güzgüdə professora baxıb, onun can verən adam ki​mi boğulduğunu görüb maşını tərpətdi. Ilahi, bindan sonra sən​dən heç nə istəməyəcəm. Möcüzəni göstər. Özgülü mənə sa​la​mat ver - deyə o içəridə bir anlıq əriyib sanki yox oldu. Heç ol​masa Turanın salamat olmağını bilirik. Bunun başına bir iş gəl​sə, mənim yaşamaq haqqım yoxdur. O, dünən Daxili İşlər na​zi​ri​nin qəbulunda olmuşdu. Nazir onu çox səmimi qarşı​la​mışdı. Elə əvəlcədən hazırlıq gördüyünə görə Azərbaycanın da​xili işlər na​ziri ilə danışıb bildiyi qədər hadisəni ona danışmış, bu dəfəki ha​disənin də keçən dəfə görülən işin davamı kimi he​sab etdiyin bildirmişdi. Etibarlı valideynlərindən və başda möh​təbər mən​bə​lərdən aldığım məlumata görə Turan o Əsmarə de​yi​lən qadının nəzarətindədi - deyə nazir azərbaycanlı həmkarından səlahiyyəti olmadan belə açıqlama verdiyinə görə üzr istəmişdi və əlavə çə​tinlikləri aradan qaldırıb, uşağın tapılması üçün həm​karının mümkün olan hər şeyi edəcəyinə əminliyini bildirmişdi. Dəstə​yin bu başındakı nazir işə ciddi yanacağına, bu işi nəzarətə gö​tü​rüb, hər şeyi araşdırıb, bütün imkanlardan istifadə edib, hə​qi​qə​tən bu belədirsə Turanın tapılıb-qaytarılmasına söz ver​miş​di.

Nazir dəstəyi yerə qoyub:

– Kamal bəy, görək nə çıxacaq. Açığı mənim bunlara eh​ti​barım yoxdu. Orada indi para hər şeydən önə keçib. Bir də mən çox sınayıb görmüşəm ki, bunlar hansı hadisəyə “araşdırıb ba​xarıq” deyirlərsə o iş birdəfəlik quyuya düşür. Mən ona demək olar ki, oğurlananı da dedim, oğurlayanı da. O mənə deyir ki, baxaq görək bu belədis bir iş görərik. Mən tək bu nazirlə ki​fa​yətlənməyəcəm. Mən sənin xətrini Əşrəfdən az istəmirəm. O, mənə sizin bu ailə ilə – Namiq professorla çox yaxın dost ol​du​ğunuzu deyib. Hər an, hər bir narahatçılıq üçün çəkinmədən mənə zəng etmənizi xahiş edirəm. Kamal bəy dünən Azər​bay​canın İstanbuldakı konsulluğunda da olub onlardan kömək et​mələri üçün xahiş edib. O bu gün həm Xarici İşlər Nazir​li​yin​də, həm də İstanbulun baş prokurorunun yanında olacaqdı ki, o da Bakının baş prokurorundan xahiş etsin. 

Özgülün bu hərəkəti hər şeyi ona unutdurmuşdu. O, nə qə​dər villanın telefonuna zəng edirdisə, götürən olmurdu. Allah bilir, indi orada nələr baş verir. O, özünə söz qalmırdı deyirdi ki, niyə Ərhana cib telefonu alıb vermir. Mən bu dünyaya kor gəlmişəm, elə-belə kor da gedəcəm. Bu yaşdan sonra düzələn deyiləm. Ondan başqa bu dünyada elə adam qalmayıb ki, o, tək ev telefonuna arxayın olsun. Burdan-bura indiki zamanədə bağ​la əlaqə saxlaya bilmirəm. 

Bu vaxt professorun telefonu zəng çaldı. Ola bilsin bağ​dandı - deyə o, telefonu qulağına apardı. Bu vaxt Özgülün ana​sı Ayna xanımın səsi gəldi. O Allah, amandı. Allah, sən saxla indi... Professor çaşdı. Professor, - deyə Ayna xanım dillənib:

– Bağışla ki, sizi narahat elədim. Qızın bir az halsızlığına görə narahat oldum. Dedim zəng edim görüm necədi. Bir saatdı zəng edirəm, telefonu açmır.

Professor elə bil gözlədiyi müdhiş xəbərin təsdiqini Öz​gü​lün anasından aldı. O, vəssalam, iş bitdi - deyib özlüyündə, - deməli, Özgülün də telefonun da götürən yoxdu. Onun yadına düşdü ki, Ayna xanım telefonda ondan cavab gözləyir. Ayna xanım:

– Belə hallar tələbələrdə çox olur. Onlar həkimlərin yanın​da palataları gəzəndə, tele​fon​​larını çantalarında dərs otağında qoyullar. Bundan narahat olma. Mən də maraqlana​ram görüm hardadı...

***

Özgül qaça-qaça daşlaşmış sıldırım qayanın üstünə çıxa​raq özü də bu qayanın bir hissəsinə dönüb, gözlərin Mərmərə dənizinin gücün, qüdrətini göstərən uzaq ənginlik​lərinə dikdi. Onun gördüyü yuxudan sonra Mərmərə dənizi sanki çarpış​ma​dan yorulub həkdən düşmüş, özünə gəlmək üçün yatağına sı​ğı​nıb, nəfəsin içinə sıxıb yatmışdı. Özgül gözlərini yaş tutub Mərmərə dənizini itirməsin deyə, özün daşa döndərmişdi. Bir də bura ağlamağa, sıtqamağa gəlməmişdi. Bilirdi ki, bu müqəd​dəs dəryanın zəiflərdən xoşu gəlmir. Onlar eşitmir. Onun isə dənizə deyəsi sözü, verəsi hədiyyəsi vardı. O, əlin atıb başın​da​kı yaylığın siyirdi. Onu qabağa uzadıb:

– Ey məni ayıldıb məhəbbətə qərq edən dərya mənə o pı​çıltıları, o nəğmələri sən danışmırsan. Sənə qədər görə bilmə​di​yim işıqlı, möcüzəli üfüqləri sən göstərmisən mənə. Eşqi sən​dən alıb apardım. Sən oldun eşqimin ocağı. Bizi yaşadan, bizə həyat verən sən​sən. Allah birinci səni yaratdı ki, biz ola bilək. Sənin Allah yanında hörmətin, qiymətin uca​dır. Bizdən qabaq sənə yaxın olan Yaradan səni eşidər. Baş örtüyümü ayaqlarının altı​na atıram, bizi yaradana de ki, mənə verdiyi eşqi mənim əlimdən almasın. Bu xahişi sən etməlisən. O eşqi sən vermisən mənə. Onu qoruyub saxlamağa kömək et. Rəbbinə üz tut, ey müqəddəs Mərmərə dənizi. 

Özgül əlindəki yaylığı dənizə atıb, əllərin üzünə tutub hön​kürdü. Bu vaxt qulağına Özgül! - deyə haray səsi gəldi. Göz​lə​ri​ni silib dənizə baxdı. Ona bir anlıq elə gəldi ki, yaylıq anaya-ba​cıya, dəniz ilahəsinə dönüb, fəryad edib onu harayladı. Qulağına Özgül! - deyə qışqıran naləli səs bir də gəldi. O, dö​nüb arxaya – villa tərəfə baxdı. Bu nədi İlahi, Dərya xanım əlində yaylığı saç​ları üzünə tökülmüş halda, Özgül! - deyə ha​raylaya-haraylaya dənizə tərəf qaçırdı. Özgül istədi ki, qışqırıb desin ki, mən bur​dayam. Nə qədər dartındısa səsi çıxmadı. Gör​düyü mənzərənin həyacanı onu boğdu. Arxadanda Ərhan əmi var gücü ilə qaçır. O, əlini yuxarı qaldırdı ki, Dərya xanım onu görsün. Ancaq qa​dın qabağa – dənizə baxaraq haray çəkə-çəkə qaçırdı. Özgül bir az da dayansa başı gicəllənib yıxılacağını hiss edib, ayağından ayaq​qabısını çıxarıb aşağı düşmək istəyəndə yüyürüb arvadını keçən Ərhan onu gördü. O, yerində mıxlanıb, əlini yuxarı qal​dı​rıb:

– Özgül, etmə. Bizə yazığın gəlsin. 

Bu vaxt Dərya xanım Ərhan baxan tərəfə baxdı. Özgülü görüb dizi üstə çöküb:

– Özgül, yaylığımı ayağının altına atıram. Məni ömürlük başı açıq qoyub şikəst etmə. Səni and verirəm Allaha, bizə rəhm elə. Səninlə doğan günəşimizi birdəfəlik söndürmə. Ay​bənizi öz əlinlə öldürmə. Etmə, düş gəl bizim yanımıza. 

Ərhan artıq qayanın ətəyinə çatmışdı. Özgül elə bil indi ayıldı ki, bunlar elə başa düşüblər ki, mən özümü dənizə atıb öldürmək istəyirəm. “Bəs bunların ağlına bu niyə gəlmədi?” fi​kirləşə-fikirləşə cəld aşağı endi. Ərhanın yanından keçib özünü didib-töküb toxtamayan Dərya xanıma çatdırıb - ana, qalx, ana qalx - deyə onu qucaqlayıb hönkürdü. Dərya arvad indi onun əlindən çıxıb gedib özünü dənizə atacaqmış kimi qorxusundan Özgülü qolları arasında sıxıb:

– Allah, sənə şükür, Allah, sənə çox şükür. Balamızı bizə qaytardın. Bizi boynu bü​kük, gözü yaşlı qoymadın. 

Özgül Dərya xanımı yerdən qaldırıb:

– Ana, sən niyə belə qorxdun? Sənə kim deyib mən özümü dənizə atacam. Mən belə iş görərəmmi? Mən Aybənizi bacısız qoya bilərəmmi? Qalx özünə gəl. 

O, başının üstündə dayanan Ərhana baxıb: 

– And içirəm Ərhan əmi, mənim belə fikrim olmayıb. Mən darıxırdım. Gəldim ki, bir az buraları, sizləri görüm və dənizi seyr edim. 

Dizinə vura-vura, şükür edə-edə Özgülə söykənib, yerin​dən qalxan Dərya xanım:

– Axı ay bala, mən haradan bilə bilərdim. Professor Kamal bəy mənə zəng edib dedi ki, özünü çatdır, Özgül özünü dənizə atıb öldürmək istəyir. Şükür Allaha ki, elə deyil. Axı qızım, nə​yə görə də belə olsun. 

Özgül məsələni anladı. Deməli, Turanın başında gerçək bir iş var ki, professor belə fikrə gələ bilib. O çevrilib dənizə baxdı. Onun qırmızı yaylığı dənizin üzərində bir dəstə gülə ox​şayırdı. Müqəddəs Mərmərə dənizinin allahı Turanı o dünyada da olsa mənə qaytaracaq - deyə dərindən köks ötürüb, Dərya xanımın üzünə tökülmüş saçlarını arxaya sığallayıb ana, - deyə onu qu​caqlayıb, üzündən öpdü. Evə çatanda Ərhana dedi:

– Kamal bəyin ürəyi yolda partlayacaq. Kişi telefonda elə haray çəkib qışqırdı ki, nə var mən dedim ki, Özgül dənizin sa​hilinə getdi. Telefon əlindən düşdü. Get onun əl telefonuna zəng elə de ki, salamatçılıqdır. Qoy rahat gəlsin. 

Professor telefonunda villanın nömrəsini görüb:

– Allah, sən xilas elə məni bu gözlənilməz xəbərdən. De​məli, hadisə baş verib. O, sağ olsaydı, bu tezliklə mənə zəng et​məzdilər. 

İlk dəfə əli əsə-əsə telefonun düyməsini basdı. Telefonla az-az danışdığına görə danışacağı adamların ondan çox uzaqda olduqları səbəbindən səsin onlara çatdırmaq məqsədi ilə, uca səslə danışan Ərhan – professor, sizsiz? - deyə sanki bağırdı. Baş vermiş hadisəni qəbul etməyə hazırlaşırmış kimi professor:

– Hə, Ərhan, mənəm sözünü de. 

– Professor, şükür Allaha, salamatçılıqdır. Biz də onu sıl​dırım qayanın üstündə görüb qırılıb-batdıq. Dərya kənardan yaylığını onun ayağının altına atdı, oda düşüb gəldi. Ancaq and içdi ki, elə fikri olmayıb. Dənizə baxmaq üçün elə edirmiş. Dərya mənə dedi ki, sizə deyim, arxayın olasınız, tay salamat​lıq olandan sonra ya gəlməyəsiz, ya da rahat gələsiz.

Professor Ərhanın “salamatlıqdır” sözündən sonra sanki daha ona qulaq asmırdı. Sevincindən onun ürəyi pis çırpınmağa başladı. Cibindən sakitləşdirici həb çıxarıb atdı. Sağ ol, Ərhan, - deyib ürəyindən “belə şad xəbər eşitməmişdim” keçirib sürü​cüyə həyəcan siqnalını söndür, sürməyinə də davam elə - dedi. 

Professor maşını xidmətçinin evinin qarşısına sürdürdü. O, bilirdi ki, Özgül burada olacaq. O, hadisənin təsirindən yorulub sustalmışdı.Qorxu hələ bədənindən çıxmamışdı. Ona görə mö​cüzə baş vermişdi. Allah onun birdəfəlik itirdiyi Özgülü o dün​yadan qaytarıb ona təzədən vermişdi. Bu görüşün çox ağır se​vincinin, həyəcanından özünü xilas edə bilmirdi. 

Maşının dayandığını görüb Ərhanla Dərya xanım tez qal​xıb həyətə çıxdılar. Dərya xanım telefonda professorun nə qə​dər hə​yəcanlı olduğunu ona danışandan sonra Özgül profes​so​run nələr keçirtdiyini və özünün də bilmədən onun bura gəlişi bu boyda yanlış vahiməyə səbəb ola biləcəyini fikirləşib, gü​na​hını başa düş​müşdü. Onsuz da onun fikrinə görə Turanın başı​na gələn hadi​sədən sarsılan professora özünün də belə təzyiq etməsini insafdan kənar olduğunu anlamışdı. Ərhanla Dərya xanımın arxasınca o da cəld yerindən qalxıb həyətə çıxdı. Güc​lə, halsız halda maşından düşən professoru görüb qaçıb onun boynuna sarılıb: 

– Ata, məni bağışla. Mən hərəkətimi ölçüb-biçmədim, si​zə...

O, sözünün arxasını gətirə bilməyib hönkürdü. Professor sevincinin huşsuzluğunda - imkanım olsa səni qollarının ara​sından kənara buraxmaram, qızım - deyə fikrindən keçirib, do​dağın Özgülün saçlarına söykəyib:

– Şükür olsun Allahın böyüklüyünə, qızım. O, səni mənə qaytardı. Allahıma söz verdim, səni istədiyim kimi bir daha on​dan belə bir şey istəməyəcəm.

Professor başını qaldırıb: 

– Ərhan, ömrümün ən şad xəbərini mənə verdiyinə görə Al​lah xatirinə bu villanın qarşısından sizə torpaq alıb, bu yaşa​dı​ğı​nız evdən iki dəfə qiymətli ev tikib sizə bağışla​yacam. Al​lah-tə​ala Özgülü yer üzünə belə işlərə səbəb olmaq üçün gön​dərib. Dərya, qızım, yaxın gəl, sənin də alnından öpüm, bir az sakit​lə​şim. 

Dərya xanım özün saxlaya bilməyib, ağlaya-ağlaya profes​sora yaxınlaşdı. Professor onun alnından öpüb, - indi get çay dəmlə, gələk içək - dedi. O, Özgülün qoluna girib, çərhovuza tərəf aparıb, oradakı oturacaqların birinin yanında dayanıb, qı​zım, burada bir az oturaq - dedi. Professor fikirləşmişdi ki, o, Turanın hadisəsin Özgülə açıb desin. Onsuz da bu qızdan bunu gizlətmək mümkün olmayacaq. O haradansa bunu öyrənəcək. Heç olmasa qoy hadisəni olduğu kimi bilsin. Yazıq uşaq fikir​ləşir ki, Turan artıq həyatda yoxdur.

Professor götür-qoy edirdi ki, hadisəni hardan başlayıb Özgülə bunu necə çatdırsın. Əgər öyüd-nəsihətə başlayıb hadi​səni deməyi gecikdirsəm qız elə başa düşər ki, həqiqətən də, Turanın başına daha ağır iş gəlib və, o sarsıntı keçirər. Odur ki, professor əlin Özgülün saçına çəkib:

– Övladım, indi sənə demək istəyirəm ki, sənin əziz canına and içirəm ki, Turan sağ-salamatdır. Ancaq iş bununla bitmir. Mən sənin ağlına-kamalına, baş vermiş hadisələrə çox geniş təmkinlə yanaşa bilmək qabiliyyətinə yaxşı bələdəm. 

Özgül professorun Turanın sağ-salamat olması barədəki sözünə tam əminliklə ina​nıb, içərsindəki nigarançılığın üstünə necə açıq-açığına su səpildiyinin şahidi olub, ürəyində “mənə Turanın sağ-salamat olması lazımdır. Bundan sonra qoy profes​sor nə danışır, danışsın” - deyə fikirləşdi. Hətta Turanın sala​mat olduğunu Professordan eşidəndən sonra yaxını olmayan adamdan ötrü iki gündə çıxartdığı oyunları, gördüyü yuxudan ötrü ata-anasına verdiyi əzabı, özünün halsız olub yataqda qal​masını, bu gün bir az bundan qabaq yenə ona yad bu pro​fes​so​run qabağın kəsib ona dediyi sözlər, ondan etdiyi tələblər, elə indi burada Ərhan əmi ilə Dərya xanımın başlarına gətirdiyi müsibətləri fikirləşib, çəkdiyi xəcalətdən bədənini istilik bü​rü​dü. İndi birdən professor ona sual verib yaxasından yapışar ki, de görüm Turan sənin qardaşın, əmin, bibin oğlu, deyil ki, nə də sən onun deygilisi, nişanlısı deyilsən?! Özünün də deyiglin var. Sən hansı haqla, hansı münasibətə görə bizə belə əziyyət verirsən. Özgül elə bu dəqiqə, professorun ona belə bir sualı verəcəyi həyəca​nından ikiqat olub gözlərini yerə dikdi. Pro​fes​sor verəcəyi xəbərin həyəcanından onun belə hala düşdüyünü hesab edib, əlini bir az da onun saçlarında gəzdirib:

·  İndi sənə xəbər verəcəyim hadisənin çox asan olmama​sı ilə bərabər bil ki, düzəlməyən, bərpa olunmayan da deyil. 

Özgül yenə özlüyündə fikirləşdi ki, şükür ki, ölüm-itim ol​madı. Ola bilsin, professor ona deyəcək ki, mən sənin gizlində də olsa Turanla münasibətini bilirəm, hətta onu sevdiyini də hiss etmişəm. Elə Turan özü də sənə belə münasibətdə idi. Ancaq nə olsun ki, ata-anası onun bir də başqa qızın felinə düşməməsi üçün onu məcbur nişanlayıblar. Ya da deyəcək ki, on gündən sonra məni də, səni də Turanın toyuna dəvət ediblər. bütün bun​ların üstündən sən də onu ürəkdən sevdiyinə görə Turanın ölüb-itməsi kimi ağır yuxu görmüsən.

Sən Turanı yaxşı tanıdığına görə - deyə professor indi ve​rəcəyi xəbərin ağırlığına boğuldu. Sözünə bir az ara verib, bi​li​rəm ki, inanacaqsan ki, Turan bu dəfə də bu vəziyyətdən çı​xa​caq. Qızım, nə qədər ağır olsa da sənə deməyə məcburam ki, Turanı yenə də həmən adamlar oğurlayıblar.

Özgül başından qopan tufanın gurultusunu boğmaq üçün əlləri ilə qulaqlarını tutub bir az da ikiqat oldu. Elə bil dənizin nəriltisi ilə bu xəbərdən qorxmuş bütün qağayıların harayı bir​dən qopdu. Professor əlinin altında qızın necə titrədiyini hiss etdi. O, səsini qaldıraraq:

– Mən üç gündü özümdə olmasam da əlimdən gələni edi​rəm ki, Turanı oradan tez qur​​ta​raq. Türkiyənin imkanlı nazir​lə​rinə, Azərbaycana müraciət etdirmişəm. Oranın Daxili işlər na​ziri, Səhiyyə Nazirliyi, bizimkilərə söz veriblər ki, əllərindən gələni edib Turanı qutaracaqlar. Bu gün Xarici İşlər Nazirli​yin​də olacam. İstanbulun baş prokuro​rundan xahiş etmişəm ki, o da Bakı prokurorundan bu işə kömək etməyi xahiş etsin. Eh​ti​yac olsa daha yuxarıların bu işə yardımçı olmalarına nail ola​cam. Bilirsən ki, Turanın ata-anası indi nə vəziyyətdədirlər. Hər gün, hər an onlarla danışıram. Özüm də çox ağır vəziyyət​dəyəm. Sənin də belə olmağın mənə çox pis təsir edir, məni çaşdırır, əl-qolumu bağlayır. Mənə kömək elə. Səndən arxayın ola bilsəm, ağlım başıma gələr, çox güclü olaram. 

Özgül titrəyən əllərini professorun saçındakı əllərindən tu​tub dodağına apardı. Özgülün Professorun əlinə tökülən od ki​mi göz yaşı ilə onun – yaxşı, ata, söz verirəm, - deyib hön​kür​məsi eyni vaxta düşdü. Professor sinəsinə çökmüş dağın ağır​lı​ğından xilas olmuş kimi dərindən nəfəs alıb:

– Onda qalx mənim ağıllı balam, get üzünə su vur, gedək çay içək. Vaxtımız azdır, görüləsi işimiz çox. 

                                           ***

Turan qəfil yuxudan ayıldı. Gözlərini açan kimi baş gicəl​lənməsi keçirtdi. Gözlərin yumdu. Xeyli tərpənməz dayandı. Baş gicəllənməsi nisbətən keçdi. Bədənində əvvəlkinə nisbətən ağ​rının az olduğunu hiss etdi. İstədi yerindən qalxsın. Otağı gözdən keçirtdi. Çiyrinən kimi oldu. Rəqsanə başını qollarının üstünə qoyub, ya kayfa getmişdi, ya da yuxulamışdı. Turan bir anlığa özün yuxuluğa vurub nə edəcəyini götür-qoy etdi. Sonra o qəfil qalxıb çarpayının yanında oturdu. Elə elədi ki, çarpayı səs elədi. Səsə Rəqsanə səksənən kimi olub, bir az qorxmuş halda Turana baxmağa başladı. Turan guya bədənini açmaq üçün, əl-qol atıb, gərnəşib xoş təbəssümlə Rəqsanəyə baxıb:

– Sənsən? Sən burdasan? Yuxuda ilk dəfə səninlə oturdu​ğu​muz yerdə dənizin qırağındakı qayalıqda, qara daşın üstündə oturmuşduq. Elə yaxşı yatmışam ki, elə bil yüz ilin yorğunu​yam​mış. Son üç-dörd ayda burada yatdığım kimi yatmamış​dım. 

Turanın sözlərindən, belə danışığından Rəqsanənin sifəti işıqlandı. O, əvvəl yerin​dən qalxmaq istədi. Sonra nə fikir​ləş​di​sə, nəyisə hürküdüb uçurmamaq üçün yavaşca yerində oturub:

– Mən yuxu görmürdüm. Ancaq sənin ayılmağını gözlə​məkdən yorulub yuxula​mı​şam. İndi nə istəyirsən? Sənə nə gə​ti​rim? Bax orda geyilmiş, təzə alt-üst paltar var. İstəyirsən qalx yuyun. Mən də uşaqlara deyim. Yox, özüm süfrə düzəldim, bir​likdə yeyək.

Turan heç nə olmamış kimi, anadan bu evdə doğulub, bu evdə də Rəqsanə ilə birlikdə böyüyən adam kimi arın-arxayın:

– Hə, düz deyirsən. Mən də yemək istəyirəm. Yuyunsam daha yaxşı olar - deyib qalxıb Rəqsanə göstərən paltar olan tə​rəfə getdi.

Turan hamama girən kimi Rəqsanə tələsik dəhlizə çıxıb uşaqlara tez yemək gətir​məyi, süfrənin üstünə hər şeyin düzül​məsini, kabab bişirməyi də tapşırıb otağa qayıtdı.

 Turan hamamdan çıxıb, qurulanıb gəlib süfrədə Rəqsanə ilə üzbəüz oturdu. Turanın bura necə gətirildiyini, burda uşaq​larla necə döyüşdüyünü, iynəni yaxın buraxmamaq üçün necə çabaladığını unudub, özü də indi belə səmimiyyətlə oturmasına Rəqsanə təccüblənib qalmışdı. O, elə indi bu dəqiqə qırılacaq ip üstündə oturan kimi qurdalan​mağa, dərindən nəfəs almağa da ehtiyat edirdi. Ona elə gəlirdi ki, onun bir hərəkətindən, Tu​rana deyəcəyi yaxşı-pis bir kəlmə sözündən o, yenə əvvəlki və​ziyyətinə qayıdacaq. Ona yenə artıq dozada iynə vurmalı ola​caqlar. O da yatıb bir də sabah bu vaxt ayılacaq. Rəqsanənin bu dünyada sönüb kül olmuş, qəlbində zərrə qədər işartı qalmış​dı​sa da, o da ilk məhəbbəti olan bu oğlanla idi. O, güclə özün ələ alıb, gözləyirdi ki, qoy onun belə dəyişməsinə tam arxayın ol​sun, sonra bu həqiqətən belədisə, əl-ayağa düşüb ona xidmət edib, doyunca başına fırlansın. Turan bilirdi ki, Rəqsanə onun belə hərəkətinə inanmaq istəmir və fikrində bunun səbəbini ax​tarmaqla əlləşir. Onun qəlbindəki şübhələri zəflət​mək üçün ərklə əlin atıb, süfrədə qoyulmuş çiyələkdən birini ağzına qoy​du. Rəqsanəyə baxıb:

– Pah atonnan, başım deyirdi bu dəqiqə partlayacam. Uşaq​lar məni necə vurmuşdu​larsa dedim artıq mən dəli olacam. Ağrı​nın gücündən harada olduğumu, nə etdiyimi də hiss etmirdim. Ancaq dünən uşaqların vurduqları iynə mənə çox köməklik etdi. Başımdan ağrı götürülüb. Elə yüngülləşmişəm ki, elə bil anadan indi doğulmuşam. Ancaq bədənim​də azca əzginlik qalıb. İndi gözümü adam kimi açdım. Sizi gördüm, bildim hardayam. Mən bilirdim haradayam. Ancaq ağrıdan sizi də, uşaqları da odun-alo​vun içində görürdüm elə bil.

Turanın sözlərindən sonra Rəqsanənin üstündə oturduğu kəndir bir az bərkiyib möh​kəm​ləndi. O, qurdalanmağa, meyvə​lərdən Turanın qarşısına yığmağa başladı. Deyəsən, Turanın sözünün qurtardığını hiss edib:

– İt balalarının dərsini vermişəm. Səni elə vurduqlarına görə özümü öldürürdüm. On​lara nə lazımdı demişəm. Özü də səni vuran uşaqlar bunlar deyil, onları qovdum getdilər.

Rəqsanə “onları qovdum” sözünü yalan danışdı. Turan da bunu bildi. Çünki onlar oğurluq üçün tutulmuş muzdlular idi​lər. Turanı oğurlamaqla işlərin yerinə yetirmişdilər. Ancaq o çox söz deməyə tələsirmiş kimi:

– O gün bir balaca dartışma kimi oldu. İndi dedin bildim ki, bunlar hamısı sənin başının ağrısından imiş. Hə, onda mən də hiss etdim ki, uşaqların hansınınsa əli sənə bərk dəydi.

Bu vaxt adları Turana sonra məlum olacaq Kələşlə Vəliş içəri girib əllərindəki yeməkləri mizə düzə-düzə açıq-aydın, nümayişkaranə də edə bilməsələr, bu ipə-sapa yatmayan gədə​nin indi min ilin ev yiyəsi kimi, özü də sir-sifətindən də razılıq tökülə-tökülə Rəqsanə ilə üz-üzə oturmasına donub qaldılar. Rəqsanə söhbətin bu yerində onların içəri girməsindən istifadə edib, acıqlı-acıqlı onlara baxıb:

– Qoy özləri desinlər ki, bilmədən sənə əl vurduqlarına gö​rə onlara nələr demişəm. Ən ağır cəza da odur ki, dərman pay​larını azaltmışam. Sənin razılığın olmasa, elə həmin payda da oturacaqlar. 

Turan güclə sifətinə işıq verib, başın qaldırıb, uşaqlara ba​xıb:

– Əşşi, Allah şeytana lənət eləsin. Elə onun bir təqsiri də məndə oldu. Uşaqların mənə görə kayflarını pozma. Normanı burax qoy kef eləsinlər. 

Kələşlə Vəliş heç bir pay kəsilmə olmasa da, Turanın bu sözündən razı qalıb ikisi də nəsə demək istəsələr də Kələş cəld tərpənib:

– Sağ ol, qədeş. Hal əhlinə can qurban. Biz də sənin qul​lu​ğunda durmaqla xəcalətindən çıxarıq, - dedi. 

Vəliş yerindən tərpənib otaqdan çıxmaq istəsə də Kələş Rəqsanənin yanında dayanıb xeyli ona baxandan sonra – kabab da yarım saata hazır olacaq, - dedi. O, bir az da fasilə verib:

– Ruhumuz nə buyurur. Aləmlə əlaqəni gətirim? Axı siz gündə bir dəfə çörək yeyirsiniz. 

Uşaqlar Rəqsanəyə Ruhanə və yaxud Ruhumuz deyirdilər. Onların varlığı, ruhları bu qızın əlində idi. İynəyə də aləmlə əlaqə adı vermişdilər. Guya Turandan çəkinirmiş və ya onun razılığını almaq istəyirmiş kimi bir az bozarmış halda Rəqsanə Turana baxıb onun rəngində heç bir dəyişiklik hiss etmədiyini görüb:

– Hə, düz deyirsən, vaxtıdı. Ancaq bilmirəm Turan nə de​yir. Axı mən tək...

Turan işin bilirdi və nə edəcəyini ölçüb biçmişdi. Bilirdi ki, bütün işləri korlayıb şübhələri ortaya qoya bilər. Ona görə fikirləşmədən Kələşə baxıb:

– Bəs necə?! Toydan sonra nağara vurmayacayuq. Özü də mənimkini bir az artıq elə...

Rəqsanə qorxmuş kimi:

– Yox-yox, artıq eləmə. Mənimki qədər elə. Turan, artıq ol​sa sənə zərər edəcək. Bir də aləmi vurdurub, yıxılıb yatıb, aləm​dən ayrı düşməyin nə mənası var. 

Turan fikrində “öl, itin qızı” deyib, ucadan nə deyirəm, - dedi. Ancaq elə şirin yatıram ki, adam istəmir ayılsın. Rəqsanə Kələşə - get gətir - deyib, ürəyində Turana: “Sən öləsən, nə yaxşı, iynəni vurub yıxılıb yatasan. Mən də sənə qaravul çə​kəm. Bəs onda niyə onu bədənimizə yeridirik”. 

Rəqsanə özünün gücü çatıb sahib çıxa biləcəyi nə sevinci var idisə, onu da yaşayırdı. O, sonuncu dəfə ərə gedəcək. Sev​gili kimi, sevincinə çatmaq üçün dartıb gətirə biləcəyi xoş rəngləri ruhuna qatıb, onu bəzəyib sığallayacaqdı. İynələr vu​ruldu. Dərmanın qanda törədəcəyi fəsadların qarşısını almaq üçün məcburi yemək yeyildi. Rəqsanə uça-uça həyatının cənnət payını yaşamaq üçün, Turanı düşdüyü vəziyyətdən qurtarmaq ümidi ilə Turana cəhənnəm əzabı yaşadacaq yatağa doğru get​di. Yorulub həkdən düşəndən sonra Rəqsanəni yuxu apardı. Turan hirsindən yaşarmış gözlərini tavana dikib fikrə getdi.

***

Ayna xanım içəri girən qızının sifətinə, gözlərinə baxıb qorxdu. Qızı uzun illərin yataq xəstəsinə oxşayırdı. O, qızına demək istədiyi “axı sənə nə olub ki, bu neçə gündə bu hala qal​mısan” sözünü dilinin ucunda boğub “qoy uşaq bu halın bil​mə​sin” – deyə fikirləşdi, ancaq ana ürəyi ona dedi ki, kim nə de​yir-desin, Özgül yuxuda da olsa möhkəm qorxub. Ona görə də qız özünə gələ bilmir. Rüfətə deyim bunu mütləq ciddi müa​yi​nə etdirsin. Belə getsə həqiqətən uşaq yorğan-döşəyə düşəcək. 

Ayna xanım zornan da olsa həyəcanını boğub, qızının üzü​nə gülümsəyib:

– Yaman nigaran qalmışdım. Telefonun çağırsa da, gö​tür​mədin. Məcbur olub Kamal professora zəng elədim. Dedi ki, belə hallar olur. Həkimlərlə xəstələri yoxlamağa çıxanda tələ​bələr telefonların çantalarında saxlayırlar. Ondan sonra bir az toxtadım. Paltarını dəyiş, gəl mətbəxə, çörəyini ye. Bu vaxta da yemək qalar.

– Ana, mən çörək yemişəm. Elə professorla bir yerdə. An​caq yorğun kimiyəm. Mənə başqa sözün yoxdursa, mən bir az istirahət etmək istəyirəm. 

Ayna xanım ondan uzaqlaşıb otağına tərəf gedən qızının arxasınca baxıb ürəyində: “Bu o deməkdir ki, mənim qapımı açıb məni narahat eləmə. Bəs mən bunu bu vəziyyətdə necə tək buraxım, ona baş çəkməyim?!

Özgül özünə söz vermişdi ki, ağlayıb yersiz hərəkətlərə yol verməsin. Daha doğrusu, bu gün professorun onun hərəkəti ucbatından düşdüyü pis vəziyyət Özgülə də pis təsir etmişdi. Professorun keçirtdiyi ağır həyəcanını gözləri ilə görəndən və onun sözlərin eşidəndən sonra Özgül hərəkətini arayıb-araş​dır​mağa başlamışdı. Araşdırdıqca o hərəkət​lərindən utanıb əziyyət çəkmişdi. Ona elə gəlmişdi ki, onun əsası olmayan bu yüngül hərəkətini professor özlüyündə müzakirə edib və ona olan mü​nasibəti uçub harasa yox olub. O, maşında fikirləşirdi ki, indi professor, bütün bunlar barədə qəfil ona sual verəcək ki, mə​nim ağıllı saydığım qızım özünün bu hərəkətləri haqqında ona nə deyə bilər. Özgül dua edərək Allaha yalvarıb-yaxarmışdı ki, maşın mənzil başına tez çatsın ki, onun canı bu gərginlikdən qurtarsın. Belə getsə atamdan-anamdan biri professora zəng edib deyə bilər ki, bilmirik bizim bu qıza nə olubsa o yuxudan sonra özünə gəlmir. O da axır dözməyib deyə bilər ki, sizin qı​zınızı o hala salan yuxu deyil, qızınızın bu  hala düşməsinin sə​bəbi cəmi otuz beş günlük müalicədən sonra o, Bakıdan gələn xəstəyə vurulmasıdır. İndi görün ilk addımında birinci xəstə​si​nə vurulan qızınız bundan sonra neçə-neçə xəstələrə vurulacaq. Atam da barını üstündə saxlaya bilməyən quru ağaca dönüb de​yəcək: 

– Özgül nədi bu? Bir ayın içində tələm-tələsik göydən enən qəfil məhəbbət?! Bu idimi ömrümü həsr edib sənə verdi​yim tərbiyən, iradən, məğrurluğun? Külək qopmamış nə tez mehin qabağına düşüb divara çırpılıb çilikləndin. 

Anam yaxamdan tutub əgər soruşsa, qızım, de görüm nə​dir dərdin sənin? Mən nə cavab verim ona? Deyim, ana, mən də bilmirəm nə olub mənə? Yoxsa deyim ki, bilinmə​yən, özülü qoyulmayan məhəbbətin girdabına düşmüşəm. Özüm hələ mü​əyyənləşdirmə​diyim, daha doğrusu, bu barədə fikirləşməyə haqqımın olmadığını çox yaxşı bilə-bilə nə deyim? Deyim de​gilimin və sizin başınızın üstündən quş kimi uçaraq başqasını sevməyə başlamışam. Axı mən özüm də belə fikri yaxına bu​raxmamışam. Bəs onda mənə nə olub? Mənə aid olmayan, də​vət olunmadığım meydanda niyə qol götürüb oynamaq istə​yi​rəm. Bəlkə Turanın mənə min dəfə dediyi “səni sevirəm, sənsiz yaşaya bilmərəm” sözündən keçə bilmirəm. 

Özgül bu cür fikirlərlə otağına girmişdi. O, özlüyündə ye​kunlaşdırmışdı ki, indi Tura​nın belə çətin bir vəziyyətə düşdü​yü vaxtda ondan tamam üz döndərib onun haqqında fikir​ləş​mə​mək insafsızlıq olardı. Odur ki, heç bir çərçivədən çıxmadan insanlıq naminə qəlbinin harasında isə ona bir az yer saxlasın. Yol boyu sıxılıb-boğulmasının, evdə ağzı üstə çarpayıya yıxılıb doyunca ağlamasının da altına-üstünə daş qoyub dərin quyuya atmağı fikirləşirdi. Özgül otağa keçərək çantasını mizin üstünə atdı və başını qaldıran anda mizin üstündəki gül çələngi sanki Turana dönüb onun qarşısını kəsdi. O, ani baş verən  bu toq​quşmadan tez yaxa qurtarmaq üçün gözlərini gül çələngindən çəkmək istədi. Birdən ürəyi sapından üzülmüş kimi döyündü. Ona elə gəldi ki, güllər hamısı boynunu büküb unudulmuş xa​ti​rə kimi ona baxıb:

– Bizi pərişan etmə. Biz dəyərsiz, qiymətsiz ola bilmərik. Ya bizi oxşa, ətrimizi qoxla, ya da bizi götür pəncərədən ayaq​lar altına at. Göndərənimiz gəlib bizi ayaqlar altından xilas etsin. 

Nə qədər bu gül gözünüzün qarşısındadır mən xəyallarımı cilovlayıb məcrasına sala bilməyəcəm. Götürüb atmağa ürək etməsəm də bunların üzərinə pərdə çəkim ki, məni belə sorğu-suala tuta bilməsinlər. 

Bu fikir Özgülün qəlbindən süzülüb qurtarmamış, Mər​mə​rə dənizi fırtına qaldıraraq, şahə qalxıb dalğalarını qayalara çır​paraq nərildəyib:

– Yox, - dedi Mərmərə dənizi. Sən bunu edə bilməzsən. Sənin bizə qurban verdiyin baş örtüyünü, tale yaylığını o gül​lə​rə döndərib, sənə göndərmişik. Sən onları nə ata, nə də gizlədə bilərsən. Biz sənə nəğmə oxuyub, səni qoynumuza alıb sığal​la​dığımız kimi, sən də o gül çələngin bağrına basıb ətrini qəlbinə hopdurmalısan. 

Dünən unudub suyun dəyişdirmədiyinə görə azca so​lux​muş güllərin taleyi ilə Turanın taleyi arasındakı bənzərliyi gö​rüb az qaldı ki, qolun  açıb gül çələngini qucaqlasın. Ancaq qorxdu. Ona əl uzada bilmədi. Gücü özünə çatdı. Ağzı üstə çar​payıya uzanıb hönkürdü.

***

Artıq Turanın oğurlanmasından on beş gün keçmişdi. Tu​ranın atası Namiq professor gerçək mənbələrdən oğlunun kim tərəfindən oğurlandığını dəqiqləşdirmişdi. O, dostlarının tanış​larının vasitəsi ilə prokurorluqda və Daxili İşlər Nazirliyində açmadığı qapı qalmamışdı. Prezident Aparatında da nüfuzlu məmurlar bu işə qoşulsalar da, söhbət aparılan adamlara nə qə​dər pul boyun olunsa da, işə kömək edə bilərəm deyən ta​pıl​ma​mışdı. Namiq professor artıq bir neçə gün idi ki, əlin-ayağın qatlayıb oturub ümidin Kamal bəyə dikmişdi. Türkiyənin Pre​zidenti və baş nazirindən başqa demək olar ki, hamını Kamal bəy bu işə yardımçı olmağa çağırmışdı. Deyilən və xahiş olu​nan adamların hamısı da öz xətləri vasitəsilə Bakı ilə əlaqə sax​layıb bu işə kömək etməyi xahiş etmişdilər. Turanın tapılması üçün Türkiyənin Daxili İşlər Naziri Hikmət bəy, Səhiyyə Na​zi​ri Əşrəf bəy və İstanbulun Baş Prokuroru Nihat bəy qəlbən bu işə səy göstərmişdilər. Həm Daxili İşlər, həm də İstanbulun Baş Prokuroru azərbaycanlı həm​karlarından bu iş üçün xahiş etmişdilər. Hər dəfə də eyni şirin vədlər eşitmişdilər ki, is​​tin​taq qrupu yaranıb, hadisənin izinə düşülüb, çox yaxın vaxtlarda oğ​rular yaxalana​caqlar. Turan da onların əlindən azad olunacaq. Artıq Kamal bəy də hiss edirdi ki, Türkiyədən edilən xahişlər yetərli olmadı. Bu işdə hədəf hamıya məlumdur. Burda nə is​tin​taq qrupuna, nə araşdırmağa, nə hazırlaşmağa, nə də əmə​liy​yat keçirməyə ehtiyac yoxdu. Sadəcə qızın anasına demək la​zımdır ki, oğlanı sərbəst buraxsın. Deməli, bu qadın biz tə​səv​vür etdi​yi​mizdən də güclü adamdır. Güclü deyəndə ki, pul​lu​dur. 

Azərbaycan məmurları da pula möhtac təbəqədir. Mən özüm gedim onlarla söhbət edim. Üç milyon dollara da olsa villanı satım, uşağı onların əlindən qurtarım. Kamal bəy fi​kir​ləşdi ki, bu iş üçün Bakıya getsə Namiqlə Nəzakət xanım çox pis vəziyyətə düşəcəklər. Onların ümidləri bu işə Türkiyənin kömək edə biləcəyinədir. Bundan ümid​ləri üzülsə onlar yaşaya bilməyəcəklər. Mən də onlara həmişə demişəm ki, özünüzü üz​məyin. Mən necə olur-olsun, bu işə kömək edəcəm. İndi bu ümidlərdən sonra belə addım atsam, özüm də pis vəziyyətdə qalaram. Bir də mən Namiqə demişəm ki, neçəyə olsa adam tap danış. O adam tapa bilməyən yerdə mən hardan taparam? Bir​dən Kamal bəyin fikrinə gəldi ki, belə işləri hökumət adam​la​rından yaxşı cinayət aləminin adamları yaxşı görürlər. İki-üç milyona onlara nə iş desən gördürmək olar. Özü də bu iş onlar üçün çox asan, su içmək kimi bir işdir. O çox fikirləşdi ki, bu işə hardan və kimlə başlasın. Onun cinayət mafiyası haqqında təsəvvürü yox idi. Baxmayaraq o təxmin edirdi ki, onların da bəzisi bizim tanıdığımız adamlardır. Kinolardan və həyatdan bilirik ki, onların əksəriyyəti çox nüfuzlu, müəyyən qulluq da​şıyan, həm də güclü iş adamları, şirkət sahibləri olan in​san​lar​dır. Bizim bildiyimizə görə bu adamlar o birilərdən heç nə ilə fərqlənmirlər.

Nəhayət, Kamal bəy qərara aldı ki, çox yaxın ünsiyyətdə olduğu bir şirkət sahibi ilə görüşüb məsləhətləşsin. O, bir neçə gün bu işin xeyir və zərər tərəflərini ölçüb-biçərək qərara aldı ki, Turanın oğurlanmasından o tərəfə zərər ola bilməz. Nə yolla olursa-olsun, gələcəkdə onlara nə zərər vurulacaqsa vurulsun, bu işi görmək lazımdır.

Kamal bəy dostu Həsən bəylə danışaraq onunla görüşmək arzusunu bildirdi. Telefonda Həsən bəy bu iş nə olursa olsun professorla görüşdən çox şad olacağını bildirərək onu göz​lə​yə​cəyini söylədi. Kamal bəy bu hadisənin ona çox aidiyyatı oldu​ğunu,  Turanı öz övladı hesab etdiyini Həsən bəyə açıqlayaraq fikrini bildirdi. Həsən bəy heç bir nigarançılıq keçırmədən Os​man bəy adlı bir şəxslə danışaraq ondan xahiş etdi ki, çox ya​xın bir dostu, onun da tanıdığı hörmətli bir şəxsi sizin yanınıza göndərirəm. İmkan daxilində köməyinizi əsirgəməyin. Onun tərəfindən ediləcək söhbətin, olunacaq təklifin arxasında mən varam. Osman Həsən bəyə gəlsin, gözüm üstündə yeri var və gözləyirəm - dedi. 

Osman bəy içəri daxil olanı tanıdı və ayağa qalxaraq Ka​mal bəyə tərəf getdi. Çox səmimi bir tərzdə qarşılayaraq:

– Professor, Həsən bəyin yanına getdiyiniz kimi, bu qapını da aça bilərdiniz. Bizdən bu məmləkətdə çoxdur. Ancaq siz ha​mımız üçün dəyərli insansınız. Buyurun, çayımızı içə-içə ha​mı​mızın işi düşdüyü professoru dinləyək, görək onun bizə nə işi düşə bilər?

Kamal bəy hadisəni Həsən bəyə danışdığı kimi Osman bə​yə də danışdı. Ailə ilə çox yaxın olduğunu bildirdi. Oğurlanan insanı qurtarmaq üçün istifadə etdiyi mənbələri açıqladı. Os​man bəy bir az fikrə getdi. Kamal bəy ona dedi:

– Osman bəy, çox xahiş edirəm. Bu iş üçün nə qədər pul lazım olacağı barədə fikirləşməyin. 

Osman bəy:

– Yaxşı, Kamal bəy. Biz də sizin nəyə sahib olduğunuzu yaxşı bildiyimizə görə çalışarıq ki, bu işin qiyməti çox şiş​mə​sin. Ancaq başqası olsaydınız bu söhbəti sizə deməzdim. Qay​da belədir ki, siz mənim yanıma gəlmisiniz. Burdan beləsi haq​qında sizin məlumatınız olmamalıdır. Sizi yaxşı tanıdığıma gö​rə, həm də niyə bu qədər pul lazım olacağı aydın olsun deyə, sizə deyirəm. Bizim Azərbaycanla bağlılığımız yoxdur. Bu işi  rus mafiyası görəcək. Moskva vasitəsilə. Görün yol nə qədər uzanır. Yol uzandıqca ortalığa qoyulası pul da artır. Açıq deyi​rəm. Hər qapıya bir milyon çatmalıdır. Qaydaya görə buradakı rus mafiyası Moskvanı boynuna götürəcək. Bakı da işi yerinə yetirəcək. Sizə köməyim belə olacaq. Mənim qapım sənin pu​luna bağlıdı. Bu haqda söhbət ola bilməz. Buradakı rus mafi​ya​sından xahiş edərəm ki, Moskva ilə öz payın bir eləsin. Qalır iki milyon. Bilmirəm buna nə dərəcədə sizin imkanınız olacaq. Baxmayaraq ki, Həsən bəy də nəsə edə bilər, mən də sizə kö​mək etməyə hazıram.

Kamal bəy çox həyəcanla:

– Osman bəy, siz mənə elə bir hörmət etdiniz ki, bunu an​caq qardaş qardaşa, ata balaya edə bilər. Bilmirəm sizə necə ra​zılığımı bildirim ki, istədiyim kimi bunu çatdıra bilim. 

– Kamal bəy, sizin mənim yanımdan razı getməniz, mə​nim sizə az da olsa yaraya bilməyim mənim üçün hədsiz xoş​dur. İndi oğlan haqqında nə bilirsiz, xahiş edirəm onu yazıb mənə verin. Biləsiz ki, bu iş iyirmi günlə otuz gün arası çəkə bilər. Bir iki günə rus mafiyasının bu işə razılıq verib-ver​mə​mə​sini Həsən bəyə çatdıracam, o da sizə məlumat verər. Çox da na​rahat olmayın. Çalışacam ki, bu işi onların boynuna qo​yum. Çünkü, mənim başqa imkanım yoxdur. Ortada siz var​sı​nız.
Kamal bəy Həsən bəydən işə razılıq verilməsi barədə mə​lumatı alandan sonra, bu işin hələ bir ay çəkəcəyini nəzərə alıb, bu barədə mütləq Namiq bəyə məlumat verməyi qərara aldı. Bu, telefon söhbəti deyildi. Heç olmasa onların da məlumatı ol​sun ki, bu vaxtı dözə bilsinlər. 

O, təyyarəyə hər iki istiqamətə bilet alıb, Bakıya uçdu. Fikrindən keçdi ki, Namiq bəyə zəng edib desin ki, onu təyyarə limanında qarşılasın. Sonra fikirləşdi ki, o, nəyə gəldiyini bil​məyib, müxtəlif fikrə düşüb çox həyəcan keçirəcək. Yaxşısı budur ki, özüm birbaşa evə gedim.

Qapını Namiq bəyin qızı İlahə açdı. O, evdəki söz-söhbət​dən qardaşının xilaskarı olacaq adam kimi bildiyi Kamal bəyi görüb, əmi,- deyib qışqırıb onun boynuna atıldı. Qızın “əmi” səsin eşidən Namiq bəy cəld yerindən qalxıb qapıya tərəf ge​dəndə İlahəni bağrına basıb gözləri yaşarmış halda otağa girən Kamal bəylə üzləşdi. İlahə Kamal bəyin qolları arasından sürü​şüb düşüb anasının otağına tərəf qaçdı ki, əmisinin gəlməsin ona xəbər versin. Kamal bəylə Namiq bəy hər ikisi var qüvvə​ləri ilə həyəcanların boğmağa çalışaraq görüşüb öpüşdülər. Ka​mal bəy başın qaldırmadan - mənim bacım hanı? - deyib Nə​za​kətin otağına tərəf getdi. İlahənin “əmim gəlib” xəbərinə Tura​nın xilası kimi baxan Nəzakət xanım cəld yerindən qalxdı. O, paltarlı olduğundan istədi qapıya tərəf addım atsın, ancaq ye​rindən tərpənə bilmədi. Bu vaxt Kamal bəy qapını açıb içəri gi​rib, mənim bacım, bu olmadı ki, - deyib onun üstünə gedib onu qolları arasına alıb, alnından, əllərindən öpüb onu çarpayının üstündə oturtdu və Nəzakətin üzünə qapadığı əllərini dartıb qo​parıb, de görüm, qalxıb qardaşına çay düzəldə bilərsənmi? – deyib, əvəzində mən də sənə şad xəbər deyərəm, - dedi. Nə​za​kət xanım qardaş deyib Kamal bəyin əllərin dodaqlarına apa​randa Kamal bəy yox-yox, belə olmaz. Qalx görüm - deyib ona qalxmaq üçün kömək etdi. Nəzakət xanım Kamal bəyə baxıb – qardaş, siz çıxın, bir dəqiqəyə gəlirəm - dedi. O, Kamal bəyin yanında utandığına görə onlar çıxandan sonra əllərin üzünə tu​tub, səsin çıxarmadan ağlayıb, ürəyin boşaldıb otaqdan çıxdı. Nəzakət xanım çay gətirib oturduqdan sonra Kamal bəy saatına baxıb:

– Namiq, mənim iki saat vaxtım var. Yarım saatı burda, qalanı yol üçün ki, təyyarəyə çata bilim. Sizə bir-iki kəlmə de​yiləsi sözüm olduğuna görə gəldim. 

Namiq bəy Kamal əmisinə sıxılıb oturmuş qızına baxıb, qızım, sən qalx otağına keç, səni özümüz çağırarıq, - dedi.

Kamal bəy bütün etdiyi cəhdlərdən sonra məcbur olub, mafiya ilə əlaqə yaratdığını və puldan başqa danışılan söhbəti Namiqlə Nəzakət xanıma çatdırdı və onları da bu işə inandıra bildi.

– Minə dözmüşük, min birə də səbr edək. Mən artıq Tu​ra​nı siz ata-anasından yaxşı tanıyıram. Onun sağalıb həyata qa​yıt​ma​sına zərrə qədər də şübhə etmirəm. Sizdən də bu qalan vaxtda dözümlü olub özünüzün, uşaqlarınızın səhhətini qorumanızı tə​ləb edirəm. İndi mənə icazə verin mən gedim. 

Nəzakət xanımın “qardaş, heç olmasa tələsik bir tikə çörək ye” sözünə Kamal bəy:

– Tez gedim, vaxt qazana bilsəm, limanda yeyəcəm. Ona da çatmasam təyyarədə veriləni yeyəcəm, narahat olmayın.

– Namiq bəy, onda mənə bir dəqiqə geyinmək üçün vaxt ver - dedi. 

Kamal bəy:

– Xeyr. Sənə paltar dəyişmək lazım deyil. Elə bu paltarda düş, mən həyətdən taksiyə oturub gedəcəm. Məni gətirən taksi həyətdə gözləyir.

Kamal Professor Nəzakət xanımla və İlahə ilə görüşüb çıxdı.

***

Özgül ağlayıb ürəyini boşaltdı. Sonra qalxıb vanna otağına keçdi. Qızının ağlamaq​dan gözlərinin qana döndüyünü gör​mə​yən anası onun yuyunmağa getməsindən sevindi. Özgül duşun altında dayanıb həm bədənin, həm də qəlbin xeyli sərinlətdi. O, özlüyündə, dənizin də, onun qayalara çırpılıb yox deyən dal​ğa​sından da, professordan da, anasından da, elə Turanın özündən də inciyib küssə də nəyə görəsə güllərin soluxmasına dözməyib onun suyunu dəyişdi. Sonra istədi dərslərinə hazırlaşa, ancaq fikrin cəmləşdirə bilmədi. İstədi çarpayısına uzana. Ondan da qorxdu. Özünə qəsd edən adam əhval-ruhiyyəsində, siyirmə​lə​rin alt qatında, kitabların arasında gizlədib basdırdığı villada çəkdirdikləri şəkil​ləri toplayıb, çarpayısına uzanıb onlara bax​mağa başladı. O, özlüyündə acığın şəkil​lərdən çıxırmış kimi, on​lara acıq edir, onlara ötəri baxır, Turanın şəkillərinə gözucu ba​xıb acıqlı-acıqlı onu üzüaşağı çevirirdi. Ancaq nə etdisə də pro​fessorun ona dərs otağında təqdim etdiyi Turanın ilk şək​lin​dən gözünü çəkə bilmədi. Verdiyi sözə əməl etmədi​yindən hirslənib bu şəkli də yana atırmış kimi əlin havada gəzdirib qaytarıb onu açıq sinəsinin üstünə qoydu. Sinəsindən içərisinə axan od onu il​dırım kimi vurdu. Əlin atıb sinəsinin üstündən göürməyə taqəti olmadı. Sinəsini odlayan Turanın sifətinin əzabına dözməyib Turanın sinəsindən qoparıb bununla ona qalib gəlmiş sərkərdə kimi qurrələnib Turanın gözlərinə baxdı. 

***

Turan dodağının altında iyirmi dördüncü gün deyə pı​çıl​da​dı. Hər gün ömrümün bir ili. Artıq dərmana, iynəyə aludəçiliyi möh​kəmlənirdi. Vaxtından bir saat keçəndə bədən ağrıları baş​layırdı. Günü-gündən də bədəninin taqəti azalırdı. O, keçirtdiyi bu əzablı günlərdə çox iş görmüşdü. Nəzərdə tutduğu vəziyyəti demək olar ki, yaratmışdı. Rəqsa​nənin tam etibarını qazan​mış​dı. Rəqsanənin zırpı, qanmaz gözətçiləri və xidmətçi​ləri ilə ya​xın ünsiyyət yarat​mışdı. Ona nə qədər çətin olsa da, özünü Rəqsa​nə​yə elə bağla​mış​dı ki, Rəqsanə onu geri itələməyə məcbur ol​muş​du. O, guya isti​qanlılığından uşaqlardan ayrı yemək yemir, on​larsız dərman qəbul etmirdi. Adını da qoymuşdu ki, birlikdə tu​tulan kayfın ləzzəti baş​qa cürə olur. O, sözarası Rəqsanəyə de​yirdi ki, buradan kənarda yaşanılan həyat heç nəyə gərək deyil. Ömrümdə bir dəfə axmaq iş tutmuşam, o da sənin yanından get​məyim olub. O da başqa şeyə görə olmadı. O, cındır Əmrahla mənim yanımda elə iş tutduğuna görə səndən inciyib getmişdim. Yoxsa indiki kimi belə uşaqlar ol​saydı, sən də özünü belə apar​saydın, mən ömrüm boyu burdan getməzdim. Necə ki, indi get​mək yatıb-yatıb yadıma da düşmür. Heç çöldə də bunu tərgitmək istəmirdim. Ona görə atam məcbur olub məni Türkiyəyə gön​dər​di. Orada da imkanım olmadığına gö​rə məcbur olub tərgitdim. On gün bundan qabaq baş vermiş bir hadisə Rəqsanəni Turana tamamıilə inanmağa məcbur etdi.

Əsmarənin Daxili işlər Nazirliyindəki adamı ona zəng edib:

– Ortalığa iş çıxıb. Səninlə bu gün həmin koordinatda, hə​min vaxtda görüşməliyik.

Həmin adam Əsmarəyə dedi:

– Kiminsə vasitəsi ilə Türkiyədən zənglər səngimir. Ora​nın naziri bizim nazirdən iki dəfə xahiş edib. İstanbulun pro​ku​roru da bizim şəhər prokrorluğundan xahiş edib. Kəsəsi, bir Türkiyənin prezidentindən başqa bütün dairələr Bakıya müra​ci​ət edib bu işi həll etməyi – Turanı tapmağı xahiş edib. Mənə də dedilər ki, ilk verilən pul bu qədər təzyiqlərin qarşısında bir şey deyil. İmkan varsa, çox yaxşı olar ki, oğlanı buraxasan. Ya da bu mümkün deyilsə, onda... 

Rəqsanə həmin adama sərt şəkildə baxıb:

– Buraxmaqdan söhbət gedə bilməz. Mən Türküyə-mür​ki​yə tanımıram. Nə də heç kimin qarşısından geri çəkiləsi fikrim var. De görüm nə qədər lazımdı?

Beş yüz min dollar, - deyib oğlan Əsmarəyə baxdı. 

– Əlli də səninçün üstə qoyacam. Sabah bu vaxt adamın gəlsin mənim adamımdan götürsün. Elə edin ki, bir aydan son​ra Moskvadan təzyiq söhbəti ortalığa  çıxmasın. Bu iş bitdi. Ya o gedə oradan çıxmayacaq, ya da meyiti çıxacaq.

Əsmarə qızının Turana münasibətlərinə arxalanaraq bu işin arxası olmasın deyə, Rəqsanəyə zəng edib dedi:

– Əgər Turan haqqında dediklərin doğrudursa, buna əmin​sənsə, telefonu çıxart ver ona, qoy atasına zəng edib desin ki, ondan əl çəksin, onun oradan çıxması üçün az ora-bura əl atıb, məni xərcə salsın. 

Rəqsanə istədi anasına desin ki, sənin xərcinin mənə dəxli yoxdur. Özün bilərsən hara nə qədər verərsən. Bizi rahat burax. Sonra fikirləşdi ki, bu, Turanı sınaqdan çıxarmaq üçün bir für​sətdi.

Anasına - yaxşı - deyib telefonu qapatdı. Rəqsanə anasının ona dediklərini saymazyana Turana deyib, onun nə hala qalaca​ğını gözlədi. Turan - bu yaxşı oldu, bu mənim axrıncı sınağa çəkilməyimdi ola bilsin, - fikirləşib heç bir tərəddüd etmədən nömrəni yığ ver mənə - dedi. Turan bir anlıq atasına fikrini ne​cə çatdıracağını fikirləşib, telefonu qulağına qoyub, telefonun açılmasını gözləyə-gözləyə atasının onun səsini eşidib, nə hala düşəcəyini fikirləşdi. Ona görə qərara aldı ki, atasının o başda nə hala düşməsinə dözüb, necə olursa olsun, ona danışmağa imkan vermədən sözünü tez deyib qurtarsın və telefonu dərhal qapatsın ki, özünün də həyəcan keçirməsinə imkan olmasın. Oğlunun “alo, ata” səsin eşidən Namiq professor haldan-hala düşdü. Çaşqınlığı ilə çırpışa-çırpışa ara vermədən danışan oğ​lu​na qulaq asmağa məcbur oldu.

Turan:

– Ata, mənim burada yerim yaxşıdı. Məni burdan qur​tar​maq üçün, ora-bura əl atıb, özünüzə əziyyət verməyin. Özüm gəlmişəm, özüm də nə vaxt istəsəm burdan çıxacam. Özüm​dən başqa heç kim məni buradan çıxara bilməz. Mən də bur​dan heç vaxt çıxmayacam. Özünüzü boş yerə yormayın. Tür​kiyəyə, nə bilim haralara əl atmayın. Eşidirsən, ata, boş yerə özünüzü yormayın. Məndən arxayın olub oturun yeriniz​də. Vəs​salam.

Rəqsanə Turanın danışığından razı qalıb, onu qucaqlayıb öpdü və fikrində hə, indi inandım sənə, Turan, - dedi. Turan atasına dediyi fikirlərini möhkəmləndirirmiş kimi:

– Yox ey, kimdi məni burada tutub saxlayan. Mən gedib belə kefi haradan tapacam.

Ancaq əslində Turanın ürəyi az qalırdı partlasın. O, İlahi, görəsən atam məni necə başa düşdü. O, hardan bilsin ki, mən niyə onunla bu tonda, bu tərzdə danışdım. Ona ağzın açıb bir kəlmə danışmağa imkan vermədim.

Rəqsanə otaqdan çıxdı ki, Turanın atasına zəng edib de​di​yi sözlər barədə zəng vurub anasına məlumat versin. Turan bu imkandan istifadə edib, vanna otağına girdi. Başın suyun altına tutub, ata, məni bağışla, - deyə iç vurub ağlayıb ürəyini boşalt​dı. Turan bir az özünə gəlib qərara gəldi ki, artıq gözləməyin vaxtı deyil. Hərəkət etmək lazımdır. Onun hərəkətə keçməsi üçün hər cür imkan var idi. Artıq heç bir qapı bağlı saxlanıl​mır​dı. Qapıların açarları da ortalıqda atılıb qalırdı. Bir küçə qapısı bağlı olurdu ki, oranın açarı heç Rəqsanəgildə də yox idi. O açar həyət xidmətçisində olurdu. Rəqsanə ondan heç nə giz​lət​mirdi. Pul və özünün pasportu olan seyfin açarının yeri də ona məlum idi. Rəqsanə özü onun yanında seyfi açıb-bağlayandan sonra nümayişkaranə şəkildə açarı onun gördüyü yerə qoy​muş​du. Bir həftə bundan qabaq Rəqsanə ona çox qiymətli bir ta​pança göstərib - anam bunu mənə ad günümə, on min dollara alıb - demişdi. O kapitalist qadına deyərəm bundan... Bundan yox. Bu qadın üçündü. Kişi üçün olanının birini də sənə alsın. Ancaq əslində kişilərin əlində tapança qorxuludur. Bir də heç onlara belə dəmir silahlar lazım deyil. Kişilərin öz kişilik si​lah​ları var. Qadınlar bərk ayaqda belə silaha söykənməyə məcbur olurlar.
Turan Rəqsanənin tapançanı haraya qoyduğunu görmüşdü. Rəqsanə də ona demişdi ki, bunun yerini ikimizdən başqa heç kim bilmir.

Turan üçün bir görüləsi iş də var idi ki, bu iki yekəpin biri​ninin burdan getməsi. O, bu iki adamın öhdəsindən gələ bil​məzdi. Necə olursa-olsun, bunların birini qovdurmaq lazım idi. O, bu iki adamdan birini seçməli idi. Kələş əvvələr onunla ko​bud rəftar edib, onu vursa da, Vələşə nisbətən bu adamda az da olsa dərk etmə var idi. O, təhqirdən geri düşür, ona eşşək de​yəndə, həqiqətən eşşək olmadığın dərk edirdi. Bir də o, evli idi. İki uşağı var idi. Bir-iki dəfə də evə göndərmək üçün pul istə​di​yinin şahidi olmuşdu. Vəliş isə insanlıq duyğusundan məhrum bir adam idi. Pis söyüşlə yaxşı sözün fərqin bilməzdi. Heyvan kimi ancaq qarnı üçün yaşayırdı. Manqurt biçimdə olan bu ada​mın yaşamasının heç bir faydası yox idi. Bütün bunlara görə Turan qərara aldı ki, Kələşi burdan uzaqlaşdır​sın. Bunu necə etmək haqqında götür-qoy etməyə başladı. Vəliş uyub yat​mış​dı. Kələşi də yuxu aparsa da o, Turanın xatirinə gözlərini güclə dartıb açıb gözləyirdi ki, yaxşı deyil, bizi adam bilib, bizim otağa gəlib, qoy çıxsın, elə başımı mizin üstünə qoyub yataram. Turan bir xeyli ona baxıb, Vəlişi göstərib:

– Kələş, bu da subaydı, məndə. Araz aşığımızdan, Kür to​puğumuzdan”. Körpə ağlayanımız yox, yola göz dikənimiz yox. Sən niyə heç olmasa ayda bir dəfə evə baş çəkmirsən. Axı nə qədər olmasa ailən var. 

Kələş bu sözdən bir az sirkələnən kimi olub:

– Qədeş, hansı kişi istəməz ki, ailəsinin başının üstündə olmasın. Sən qanan adamsan, vəziyəti də bilirsən. Elə tutaq ki, mən evə baş çəkmək istəyirəm. Nə olsun. Bəyəm məni buraxan var. Öz aramızda qalsın. Bilirəm ki, sən bərk cahilsən. Arvad yanında danışmazsan. Ürəyimdən çox keçir evə baş çəkmək. Kayfım düzələn kimi, balaca qızım gəlib dayanır gözümün qa​bağında. Kayfımın korlanmağı cəhənnəm, qanım dönür itin qa​nına. İstəyirsən mən elə edim ki, Rəqsanə səni buraxsın evə.

– Turan qədeş, bunu necə edə bilərsən? Mən buna razı ol​maram. Deyərsən sözün düşər yerə, lap qan-qaraçılıq olar. Heç olmasa rahat oturmuşuq yerimizdə.

– Sən səsini çıxarma, mən sabah elə edim ki, o, səni bur​dan çıxartsın. Beş-on qəpik də verər, aparıb verərsən balalarına. Qorxma, yenə on gündən sonra elə təşkil edəcəm ki, o, səni ge​ri alıb gətirəcək bura.

– Qədeş, bunu etsən əla iş görmüş olarsan. Mən də qayıdıb gəlib qulluğumla sənin xəcalətindən çıxaram. 

Turan yaxşı, - deyib ayağa qalxdı. Ancaq mən nə etsəm, sən dillənmə. Yoxsa işləri korlamış olarsan. 

Səhər Turan çəm tapıb, dəhlizdə Kələşlə üz-üzə gəlib, ona işarə edib, qəfil onun yaxasından yapışıb:

– De görüm sən nə qələt elədin. Sən neçənci dəfədi ki, mə​nə bu sözü deyib mənə ilişirsən.

– O bağırmağa başladı. Səsə Rəqsanə özün onlara çatdırıb:

– Bu nədi? Nə qıydı? Turan, o sənə nə deyib ki, belə. Boş​la onun yaxasın. Səhvi varsa mən cəzasın verərəm onun. 

Turan, yox - deyə bir az da qızışıb:

– Mən bunu belə qoya bilmərəm, bu ikinci dəfədi ki, ki​şi​nin ağzına gətirə bilmədiyi sözü işlədir. Elə bil məni yoxlayır ki, görsün mən buna cavab verəcəm ya yox.

Turan Kələşə bir sillə çəkib onu dartışdırdı. Kələş də da​nı​şığa görə, döyülsə də, qorxusundan səsin çıxara bilməzdi. Göz​ləyirdi ki, Rəqsanə onları tez ayırsın. Bu vaxt  özün çatdıran Vəliş Kələşi tutub kənara çəkdi. Rəqsanə Turanın qolundan tu​tub onu otağına tərəf çəkməyə çalışdı. Turan sakitləşməyib:

– Yox, bəsdi. Mən dözdüm. Ona çox hörmət etdim. Hələ onun məni vurmasın dilə gətirmirəm. Üstəlik yenə mənə ilişir. Yox, Rəqsanə, o, burdan getməlidir. Yoxsa mən onu belə bu​raxmayacam.

Rəqsanə:

– Yaxşı, Turan, nə desən, onu edərəm. Ancaq mənə de gö​rüm o qanmaz sənə nə deyib?

– Mən onun işlətdiyi sözü dilimə gətirə bilmərəm. Onda sən mənə kişi demərsən. Ya da mən onu öldürəm gərək. O, burdan bir müddət də olsa getməlidir ki, mənim hirsim so​yu​sun.
Rəqsanə:

– Yaxşı-yaxşı, Turan, bundan ötrü kefini pozma. Sənin xətrinə mən o heyvanı rədd edərəm gedər. 

Rəqsanə Kələşin yanına gedib bu neçə vaxtda xörək bi​şir​məkdən, yatacaqda könlünü yerində etmək üçün ona ürəyincə qulluq etmiş bu oğlanı dərindən narazı salmamaq üçün bir az yumşaq:

– De görüm ona nə demisən? Niyə ona ilişirsən? Elə qu​durmusan? Bilmirsən ki, o mənim üçün nədir?

Rəqsanə Kələşin dinmədiyini görüb:

– De görüm, təqsirin var, ya yox? 

Kələş yazıq-yazıq ona baxıb:

– Var, ancaq bir də belə şey etmərəm. 

Yaxşı, - deyə Rəqsanə:

– Nə qələt eləmisən, qoy özündə qalsın. Gəl sən on gün​lü​yə evə get. Çoxdandı uşaqlarına da baş çəkmirsən. Min dollar pul verirəm. On günlük də heroin... Onuncu gün gələrsən. Ona qədərdə mən onun könlünü alıb sizi barışdıraram. Axşama kimi onun gözünə görünmə, gecə yarısı çıxıb gedərsən. Kələş sevin​cindən:

– Sağ ol, Ruhanə, Allah səndən razı olsun. Ancaq onu razı sal ki, mənim taxsırımdan keçsin. Qayıdıb gələndə mənimlə işi olmasın. 

Kələş gedən günün sabahı Turan özünə söz verdi ki, bu gün axşam o mütləq məqsədini yerinə yetirməlidir. Ancaq o, var gücü ilə çalışmalıdı ki, tutacağı işi yadına salmasın. Nə edəcəyini fikirləşəndə o, bədəninin əsməyini saxlaya bilmirdi. Turan axşam yeməyi zamanı Rəqsanəyə dedi ki:

– Nə olsa da, yenə atamdı. Bu gün onun doğum günüdür. Bu axşamı gərək xüsusi qeyd edək. 

Turan buna görə şən olduğunu bəhanə edib, bir yerdə da​yanmırdı. Tez-tez Vəlişin yanına gedib, mətbəxdə ona kömək edib, onunla deyib-gülürdü. Vəliş bilirdi ki, Turan Kələşi heç nəyə qovdurdu. Çünki Kələş ona söz deyib sataşsaydı, o, bunu mütləq bilərdi. İndi də qorxurdu ki, Turan bir şeyi bəhanə edib onu qovdurar. Ona görə Turan nə deyirdisə, dərhal hə, deyib dişin ağardıb gülürdü.

Şam yeməyi qabağı heroinin qəbul etməyin vaxtı idi. Tu​ran Kələş olmadığını bəhanə edib, süfrəyə nə lazım olurdusa Vəlişi çağırmayıb özü gedirdi. İndi də nəinsə arxasınca gedən zaman Rəqsanəyə dedi:

– Vəlişin payını ver. Onunla birlikdə oturub-sovurub ata​mın ad gününü qeyd edəcəm.

– Nə qədər götürürsən, götür – dedi Rəqsanə. Ancaq elə et ki, mənimlə də xətləyə biləsən.

Turan Vəlişin payını üç qat etdi. Özünə də yüngül xətlik götürüb, onun yanına çatıb:

– Bu gün bayramımızdı, - dedi. Rəqsanə də açıb səxavət sandığının ağzını. O, əlin​dəkinə işarə edib, burada çoxdu. Nə olsun mənim atamın ad günüdür. Sənə zərər edər, istəyirsən ha​mısını xətləmə. 

Vəliş Turanın bu sözündən həm tutulub, həm də xoşhal olaraq:

– Alə qədeş, hamısı qurban olsun sənin canına. Sən boyda kişinin atasının ad günü​dür. İndi deyirsən bir balaca tirəni də nuş edə bilməcəyik. Sənin atanın canını Allah sağ eləsin, - de​yib üç qat heroini çəkdi burnuna. Turan özünə götürdüyü hero​ini kə​na​ra səpib Rəqsanənin yanına qayıtdı. Rəqsanə ona baxıb:

– Özümüz üçün də hazırla. Turan heroini gətirib hər ikisi üçün iki qat xətlədi və Rəqsanəyə dedi:

– Mən birini Vəlişin yanında xətləmişəm. İndi də iki qat edirəm. Vay-vay, gör nə kayf olacaq bu gecə. Rəqsanə əl atıb onun qarşısındakı heroini götürərək:

– Yox, sən kefli olub, mən ayıq olanda çox əziyyət çə​ki​rəm. Ancaq əksinə olanda kayfım taraz olur. Qoy indi sənin pa​yını da mən xətləyim ki, ad günündə ortalıqdakı mal geri qa​yıt​masın. Rəqsanə heroini yavaş-yavaş burnuna sovurduqca:

– Sağ olsun o kişini ki, mənə sənin kimi oğul verib, - dedi və xətti sovurub qurtardı.

Turan Rəqsanəyə yeməyə imkan vermədi. O bilirdi ki,onun yediyi hər bir tikə onun hallanmasını gecikdirə bilərdi. O, özün hallığa vuraraq Rəqsanəni yatağa sürüdü. Gəl kefimizi tamamlayaq - dedi ona. O, Rəqsanəni yorub həkdən saldı. Rəs​samın yaratdığı lüt qadın heykəli kimi Rəqsanə kənardan canlı, yaxından isə ölü kimi qaldı. Turan özünə gəlmək üçün çiləmə suyun altında dayandı. Yorğunluğu nisbətən yüngülləşdi. Tu​ran, sənin geriyə yolun yoxdur. Sən zəifləməməlisən, - deyə-deyə Vəlişin vəziyyətini yoxla​maq üçün onun otağına getdi. Vəliş oturduğu yerdən qalxıb yatağına getmək istəyərkən yı​xı​lıb yerdə qalmışdı. Onu çağırıb o tərəfə-bu tərəfə çevirdi. Və​li​şin dünyadan xəbəri yox idi. Qayıdıb Rəqsanənin otağına getdi. Açarı götürüb seyfi açdı. Öz pasportunu, bir də əlli min dollar pul götürdü. O, öz otağına qayıtdı. Özü üçün yol paltarı, bir də kostyumunu götürüb geyinmək üçün hazırladı. Özünə ürək-di​rək verə-verə Rəqsanənin otağına qayıdıb onun səssiz tapan​ça​sı​nı götürdü. Vəlişin otağına girdi. Yastığı götürüb üzü üstə dü​şüb qalmış Vəlişin başının üstünə atdı. Tapançanı kəlləsinin tu​şundan balışa dirəyib, gözün yumub tətiyi çəkdi. Tapança ya iki, ya da dörd dəfə boğazından xəstəlik tutmuş toyuq kimi qıq​qıldadı. Vəliş yerindən də çevrilə bilmədi. Onun yığılmış qıç​la​rı bir az uzandı. Turan dodağının altında özünə nələrisə deyə-de​yə öz otağına gəlib, ölü kimi qalmış Rəqsanənin canlı me​yi​ti​nin yanında dayanıb onun üstünü örtdü. Balışı onun başının üstünə atdı. Rəqsanə zarıyıb böyrü üstünə çevrildi. Turan ta​pançanı tuş​ladı. Bir az ləngidi. Birdən tapançanı kənara tul​la​yıb:
– Yox, Rəqsanə! Sən yaşayıb, mənim burdan getməyimin şahidi olmalısan. Sən yaşayıb mənə etdiyin zülmün cavabın bu dünyada almalısan. Səni öldürsəm, səni öz əlimlə bu əzab​lar​dan xilas etmiş olaram. Bir də dünyanın ən murdar fahişəsi ol​san da, qadınsan.

Turan hər ehtimala qarşı Rəqsanənin əlin-ayağın çəkib çar​payıya bağlayıb, onun ağzına tıxac yapışdırıb, paltarını də​yişib, yığdığı şeylərin torbasını götürdü. Arxa tərəfdən həyətə çıxıb, qaranlığa qərq olmuş kimsəsiz bağda bir xeyli nəfəs aldı. Göz​lərin qaranlığa alışdırıb, əvvəlcədən yerin elədiyi nərdivanı gö​tü​rüb hasara qoyub yuxarı dırmaşdı. Nərdivanı qaldırıb küçə tərəfə sallayıb hasardan düşdü. Səhər açılan kimi, camaatın diqqətini cəlb etməsin deyə nərdivanı xeyli özü ilə aparıb kə​na​ra atdı. Kimlərinsə üçüncü, beşinci villaları olan bu kimsəsiz, möhtəşəm binaların arası ilə xeyli getdikdən sonra adamlar yaşayan işıqlı küçələrə çatdı. O, villadan çıxanda gecə saat on bir olardı. Yarım saat da olardı ki, yol gəlirdi. Bir tində dayanıb maşın gözlədi. Taksi işarəsi olan maşına əl qaldırıb – qardaş, məni Binə hava li​manına apar - dedi. Otur, oğlum. Ancaq bilirsən də, bir az gecdi. Beş manat verməli olacaqsan. Düzələr, əmi - deyib, Turan ma​şı​na oturub, sürücü eşitməsin deyə dərindən nəfəs alıb, yaşarmış gözünü əlinin arxası ilə çox ehtiyatla sildi. Beş dəqiqə keçmədi ki, onlar Zaqulba yoluna çıxdılar. Turan şalvarı geyinəndə  əlini cibinə salıb baxmışdı ki, onun cibində otuz manat pula əl dəy​məyib. Sürücünün pulunu verib düşdü. Həyəcanını boğub sir-si​fətin qaydaya sala bilsəydi, onunla heç kimin işi olmazdı. Öz-özünə: “Turan, unut baş verənləri. Bunları mən etməmişəm. Ar​tıq nə olubsa arxada qaldı”.

Onun bildiyinə görə İstanbula təyyarə səhər saat dörddə uçmalı idi. Ondan da iki saat sonra iş adamlarına məxsus təy​yarə uçurdu. Əgər uçuş cədvəli dəyişməyibsə. O, kassaların bi​rinə yaxınlaşıb, - mənə saat dörd uçuşuna bilet lazımdı - deyib, otuz-otuz beş yaşında qızın üzünə baxmağa başladı. Qız Tu​ra​nın boy-buxununa baxıb:

– Yorğuna oxşayırsan, gəl sənə 6.30-a bilet verim, o vaxta kimi də gözəl otelmizdə istirahət et, yorğunluğun çıxsın. 

Turan da sifətinə yumşaqlıq gətirməyə çalışaraq:

– İki saat yarım elə bir fərq deyil, nə də bu, həmin uçuşun bahalığı ilə bağlı deyil. İnanın ancaq bunun mənim üçün böyük əhəmiyyəti var - deyib, o, biletin qiymətindən əlli dollar artıq pulu keçidə qoydu və yavaş səslə:

– Kişi qadına gül üçün verdiyi pulu nə olursa-olsun, geri götürməz.

Qadın pula baxıb, gülümsünüb, Turanın pasportunu götü​rüb, bileti yazmağa başladı. Turan bileti alıb, qadına təşəkkür edib neyləyəcəyi barədə fikirləşdi. Qalırdı onun üstündəki əlli min dollar pulu keçirmək. Pulu buradakı Beynəlxalq Bankın şöbəsinə də qoymaq olardı. Ancaq bu qədər pulu gecə vaxtı li​manda banka qoymaq mütləq şübhəyə, sorğu-suala və onun kimliyinin kompüterlə araşdırılmasına səbəb olacaqdı. 

Turan bilirdi ki, son hadisənin, yəni onun indi bağda törət​diklərinin səs-sədası çıxmayınca ona heç bir təhlükə yoxdu. Özümü tanımasalar da tutaq ki, həm bunlar, həm də bütün şə​hər bilir ki, Namiq professorun mən adlı oğlu oğurlanıb. Hə, tutaq ki, yoxladılar. Atamın adından, soyadından bildilər ki, bu adam mənim atamdır. Məni tutmayacaqlar ki, niyə oğurluqdan buraxılmısan. Ancaq hər ehtimala qarşı ehtiyatlı olmaq lazımdı ki, birdən pul xatirinə məni “necə olub qurtarmısan?” - deyə ləngidə bilərlər. Bununla da ola bilsin, hər şeyin üstü açılar. Ancaq arxayın idi ki, hələ sabah axşama kimi Rəqsanə ayılma​yacaq. Ayılsa da xeyri olmayacaq. Çünkü belə, bir-iki günlük uymalar çox olur. Bunu da bilən həm bağa baxan, həm də on​la​rı ərzaqla təmin eləyəndir. İçəridən çıxmayınca çağırılmayana qədər nə içəri girirlər, nə də narahat olurlar.

Turan gözləmə zalında bir az oturduqdan sonra durub aşa​ğı mərtəbəyə düşüb gəzişməyə başladı. O, geyimlərindən li​manda olan nəzarət xidmət işçilərini ayırd edə bilirdi. Bir ca​van gömrük işcisi çox arxayın əli yüklü adamlara səmimi ba​xıb, onların yüklərinə gözaltı nəzər salırdı. Onunla üzləşən baş​qa gömrük işcilərinin ona münasibət​lərindən başa düşmək olar​dı ki, o, bu gün məsul növbətçi idi.

Turan özünü sərbəst tutub, həmən adama yaxınlaşdı. “Ax​şamınız xeyir” deyəndən sonra ləngimədən:

– Mənim üstümdə əlli min dollar var. Nə banditəm, nə də quldur. Türkiyədən indi zəng olunub. Təcili əlbəəl çatmalıdı. Fikirləşdim ki, az da olsa orda-burda vaxt itkisi olmasın deyə sizlə məsləhət edim. Əgər kömək edə bilsəniz qalsın üstümdə, yox imkan yoxdursa qoyum Banka.

Oğlan bir az Turana baxandan sonra onun çox sərbəst da​yandığın görüb - harada işləyirsən? - deyə ondan soruşdu. 

Turan:

– Heç yerdə işləmirəm. Tələbəyəm, hüquqda oxuyuram. 

– Hə, bizim adamsan ki, sən.

Gömrük işçisi gülümsünüb - nə qədər hörmət etmək fikrin var? - dedi. 

– Razı olsan beş yüz dollar, olmasan min dollar da ver​mə​yə məcburam. 

– Yaxşı, görürəm yaxşı oğlansan. Beş yüz bəsdi. Pasportla biletini ver mənə, get istirahət elə. Qeydiyyatdan keçirəcəm. Birbaşa çıxaracam miniyə. Ancaq kişi kimi de, mən yalanı ba​ğışlamıram. Ondan artıq pul, başqa bir şey... 

– Məni hər yoxlamadan keçirin. Bir o qədər puldu üstüm​də. Vəssalam. 

– Yaxşı, gəl çıxaq çölü fırlanaq. Məndən ayrıl, pulu ha​zır​la. Görüşüb ayrılırıq kimi görüş, ovcuma qoy.

Turan pulu oğlana verib qayıdıb zala girdi. Nə etsin? Ha​rada vaxt keçirsin? Hələ vaxta üç saat qalırdı. O, zahirdə özünü sakitləşdirməyə çalışsa da, boş qalan kimi törətdiyi hadisə gə​lirdi gözünün qabağına. Bədənini titrətmə tuturdu. 

Turan bir şeydə səhv etdiyini başa düşdü. O, gərək Rəq​sa​nə ilə birlikdə heroin qəbul edəydi. İndi həyəcanı da bu qədər olmazdı, həm də fikirləşməmişdi ki, onun bədəninin ağrıları tu​tacaq. İndi az-az sızıltılar qopurdu. Bunların hamsından keçdi. Bircə necə olursa-olsun, buradan sağ-salamat uça bilsəydim, qalanına dözmək mümkündür. O istədi bara girsin. Birdən tə​rəddüd etdi. Mənə bax, bəxtəvər kimi bara girmək istəyirəm. O cür yerdən qatil kimi qurtar, gəl gir bara. Bunu dünyanın ən ax​maq adamları da etməzlər. Onda qalmış ömründə bara get​mə​yən bir adam.

O, çayxana tapıb ora girdi. Ona çayla birlikdə şirniyyat və ləpə də gətirdilər. O istədi şirniyyatdan bir az yesin, boğazı ki​lidlənmişdi elə bil. O, ətrafa göz gəzdirdi. Hamı elə bil dün​ya​nın ən yaxşı  yerinə istirahətə gəliblərmiş kimi deyib-gülür​dü​lər. Mənim də yanımda adam olsaydı belə deyib-gülərdim. Hər şey yadımdan çıxardı. Özgül yadına düşdü. Görəsən, o, mənim başıma gələn əhvalatı bilirmi? Hardan bilə bilər. Bilməsə yax​şıdır. Atası ilə telefon danışığını xatırladı, yazıq atam görəsən danışıqdan nə başa düşdü? Atam mənə görə nələr çəkir indi. Onlar mənim oradan qurtardığımı biləydilər. Yox, hələ qur​tar​mamışam. Ələ keçsəm bundan betər olar. Türkiyədə sakit müa​li​cə olunum, ondan sonra tutub neçə il verirlər versinlər. Pro​fes​so​run mənim oğurlanmağım​dan xəbəri olmamış olmaz. Atam bu​nu ona deyər. Yazıq o qədər zəhmət çəkmişdi. Hamısı getdi hə​dər. Bu narkotik əvvəlkindən də məni pis özünə çəkir. Başının üstündə dayanan qız gülə-gülə:

– Siz çay içmədiniz, çayınız da soyudu. Belə fikrli otur​ma​yın, kənardan hamının diqqətini çəkirsiniz. 

Turan elə bil yuxudan ayıldı. 

– Hə, hə... Uzun səfərə gedirəm. Özüm də ev uşağı ol​mu​şam. Fikrim qalıb atamın-anamın yanında. Nə qədər edir çayın pulu? 

Beş min - deyə qız - bu ata-ana fikrinə oxşamır – deyə fik​rində gülümsündü. Görü​nür, sevgilinizdən ayrı düşmək is​tə​mir​siniz. 

Hə, ola bilər? - deyə Turan qızın üzünə gülümsəyib ayağa qalxdı. Divardakı saata baxdı. Yarım saat çayxanada oturmuş​du. İstirahət zalına gedib adam az olan yerdə oturdu və fi​kir​ləş​di ki, burada oturum, nə görən olsun, nə də fikirli olmağımı bi​lən. bədənindəki ağrı olmasaydı bu gərginlikdən, yorğunluqdan sonra yatıb Allah bilir, bir də nə vaxt yuxudan oyanardı. O, di​vardakı saata baxıb dəqiqələri sayırdı. Böyük ekranlı te​le​vi​zor​da şou konsert gedirdi. Cəlbedici heç nə yox idi. Bir də qor​xur​du ki, birdən verlişi dayandırıb elan edərlər ki, filan yerdə filan hadisə baş verib. Bu da hadisəni törədənin şəkili. O, öz-özünə: “deməli, mən həm də çox qatı cinəyatkar oldum. Həm nar​ko​man, üstəlik də adam öldürən cinayətkar. Həbsxanaya məndən çox yaraşanını tapmaq olmaz. 

Turanın sifətinə onun taleyini əks etdirən acı gülüş gəldi. Nəhayət, İstanbul uçuşuna minik qeydiyyatının başlandığı elan olundu. O qalxmağa tələsmədi. Hələ ən azı qırx-əlli dəqiqə qeydiyyat çəkəcək. Sonra keçid başlayacaq. Nəhayət, qeydiy​yat qurtarıb adamlar yoxlama zalına girəndə, həmin oğlan ona yaxınlaşıb, - arxamca gəl - dedi. Oğlanın arxasınca Turan yox​lama yerlərindən yan keçib miniyə çıxanda, həmən adam əlin​dəki bilet və pasportu ona verib, - sənə uğurlu uçuş – deyib ara​lanıb getdi. Turan şükür səna ilə birlikdə dərindən nəfəs alıb əlini bıçaq kimi doğranan qarnının üstünə qoydu. Təyyarədə var gücü ilə ağrılarını boğmağa çalışırdı ki, bükülüb-açılması, sızıldaması ilə yanındakıları narahat edib, onların “sənə nə olub?” sualları ilə üzləşməsin. Artıq ağrının gücündən alnında tər damcıları yarandığını görüb, vəziyyətdən çıxmaq üçün təy​yarə xidmətçisinə dedi ki, ona baş ağrısı dərmanı gətirsin.

Xidmətçi oğlanın sifətinə baxıb, tez dərman arxasınca get​di. O, iki dərman gətirib, Turana verib:

– Bu baş ağrısı yüksəklik təzyiqindən yaranır. Təzyiqə qarşı yaxşı olar ki, bunu atasız. Kömək edəcək. Ancaq ba​şı​nı​zın ağrısı təyyarə enənə kimi davam edəcək. Qorxulu bir şey yoxdur. Bir halda ki, cavan oğlansan. Yanındakılara görə də elə...

Turana da elə bu lazım idi ki, onlar güman etsinlər ki, onun baş ağrısı yüksəkliyə görədi. O, dərman atıb oturacağa sı​xılıb qolların qarnının üstündə daraqlayıb sıxıldı. Təyyarənin soyuq olmasına baxmayaraq, o, tər-suyun içində idi. Çıxışda ona verilən suallara yuxuda olduğu kimi “hə, yox” deyirdi. Yaxşı ki, oğlan üstündəki pulu deklora​siyaya salıbmış. Pul gu​ya xeyriyyə məqsədi üçün harasa gedir. Turan ala-toran eşi​dir​di ki, yoxlayanlar deklorasiyadan bu sözü oxuyub, lağ edib gü​lürdülər. Turan özünü taksiyə çatdırıb, demək olar ki, şüursuz halda ünvanı sürücüyə dedi. Taksidən düşüb, tez özünü binanın girişinə çatdırdı. Divara sıxılıb, bükülüb qüvvəsin toplayıb ağrı ilə əlbəyaxa boğuşdu. Artıq hiss edirdi ki, ağrı onu yıxacaq, bu​nunla da huşdan gedəcək. Tutacaqdan tutub dartına-dartına son nəfəsində üçüncü mərtəbəyə qalxdı. Bükülmüş halda güclə ba​şın qaldırıb qapının üstündəki yazını oxuyub, düyməni basdı. Saat səkkizə işləmişdi. Özgülün atası Rüfət bəy qalxıb yu​yun​maq üçün vanna otağına girmək istəyirdi ki, qapının zəngini eşidib...

– Kim ola bilər bu səhər erkən? Sürücü ola bilməz. O aşa​ğıda gözləyir, hələ gəlmək vaxtı da deyil.

O, qapını açıb qapının cənginə söykənib, bükülüb içəri yı​xılmaq halında olan oğlanı görüb, küçə alkoqoliklərini xa​tır​la​yıb, iyrənmiş və hirsli halda:

– Nə istəyirsən? Sənə nə lazımdır? Get özünüzün köpək yaşayan qapınızı döy. Tərbiyəsiz. Əlin çək qapıdan, mundar​la​ma buraları.

Turan var gücünü toplayıb, - ata, mənə Özgül lazımdır – dedi. 

Rüfət bəy bu sözdən elə bil dəli olub:

– Axmaq, sən nə cəsarət edib mənim qızımın adını çəkir​sən. 

Mundar - deyib onun əlini qapıdan üzüb itələmək istədi. Yuxudan ayılıb yerindən qalxmaq istəyən Özgül atasının ki​mə​sə əsəbləşdiyini eşidirdi. Birdən “mənə Özgül lazımdı” deyib bağırmaq istəyən səsi eşidib, yataq paltarında özün çölə atıb, ata! - deyə qışqırıb, dəli kimi qapıya çatıb, Turanı görüb Tu​ran!, Turan!, Turan! - deyə nalə çəkib, ata, bu...

Rüfət bəy qızının bu harayından çaşıb əlini oğlanın ya​xa​sından çəkdi. Turan güclə başını qaldırıb, Özgül tərəfə baxıb, - Özgül, kömək et - deyib, ağzıüstə otağa yıxıldı. Özgül ana! - deyib bağırıb, özün Turanın üstünə atıb Turan, qalx!, Turan, qalx! deyə-deyə onu dartışdırmağa başladı. O, başın qaldırıb, atasına baxıb ata! deyə bilib, özündən getdi. Oturduğu yerdə divara söykəndi. Ayna xanım qızının naləsinə həyəcanla ye​rin​dən sıçrayıb, - yenə qız yuxu gördü, İlahi, artıq o, bu dəfə dəli oldu - deyə, zorla paltarını əyninə keçirdib səs gələn qapıya tə​rəf getdi. Bir oğlanın ağzı üstə qıvrılıb qaldığını, Özgülün şüu​run itirib, divara söykənib qaldığını, ərinin donmuş halda qı​zım! - deyə Özgülü qaldırmaq istədiyini görüb əvvəl çaşqın fikri ilə heç nə başa düşmədi. Özgülün otağındakı şəkillər və gül yadına düşdü. Deyəsən, indi eşitdiyi Turan adını da hara​dansa eşitmişdi. O, oğlana yaxınlaşıb onu çevirməyə, qal​dır​ma​ğa çalışdı. Bu vaxt yuxudan ayılıb, onların yanına qaçan Öz​gü​lün qardaşı Elsevər anasının bir ölü kimi qalmış adamı qal​dır​maq istədiyini görüb, fikirləşdi ki, anası bu adamı qaldırıb qa​pıdan çölə çıxarmaq istəyir. O, ana, bu axmaq hardan bizə gə​lib çıxıb? – dedi. Anası onun üstünə qışqırıb:

– Sus, danışma, kömək et, cəld ol. 

“Yaxşı-yaxşı, ana” deyən Elsevər Turanın ayaqlarından, Ayna xanım isə qollarından sürüyə-sürüyə aparıb onu Else​və​rin çarpayısına yıxdılar. Rüfət bəy huşsuz qızını qucağına alıb, onu aparıb çarpayısına qoyub, tez öz aptekinə cumdu ki, Öz​gü​lə sakitləşdirici verib, onu özünə gətirsin. Atası əlində həb və su Özgülün yanında oturub onu çağırdı və əlindəki suyu gəlib onun yanında dayanan Ayna xanıma verdi ki,  boş qalan əli ilə qızı sirkələyib bəlkə ayılda bildi. Bu vaxt yuxudan rahat oyan​mış kimi Özgül gözlərini açdı. O, atası və anasına baxdı və mən bura niyə gəldim? Siz də burdasınız – dedi. Birdən onun sifəti işıqlandı, sonra bir an da tutuldu. O, anasına baxıb - bəs o, necə oldu? - deyib yerində qalxıb oturdu. Anası:

– Qızım, onu Elsevərin yatağında uzandırdıq. Ancaq o...

Özgülün yenə sifəti işıqlandı. O, başını yuxarı tutub:

– Allah, sənin qudrətinə çox şükür. Sən hər şeyi edə bi​lər​mişsən - deyib əlini üzünə tutub hönkürdü. 

Atası əlin onun saçında gəzdirib:

– Qızım, bu həbi iç, sakitləş. 

Özgül əli ilə gözlərinin yaşın silib:

– Ata, mən daha yaxşıyam. Mənə heç bir həb lazım deyil.

O, tez qalxıb çölə getmək istəyəndə anası onun üstünə uca səslə dillənib:

– Qızım, sən hara gedirsən belə?

Özgül özünə baxıb gecə paltarında olduğunu indi görüb əli ilə üzün tutub paltarına tərəf getdi. O, qaça-qaça Elsevərin ota​ğına girdi. Turanı ilk dəfə gördüyü kimi qıvrılıb yumağa dön​dü​yünü görüb, əlini onun alnına qoydu. Bədəninin necə titrə​di​yini hiss edib hıçqırmamaq üçün özün boğub, Turan, mənəm, Öz​gü​ləm... Turan Özgülün səsini eşidib dartındı ki, bədənin açıb çev​rilsin, özünə gücü çatmadı. 

– Özgül, mən yaşamalı deyildim, mən bu vəziyyətdə sizin qapını açmalı deyildim. Məni bağışla, mənə kömək elə - deyib Turan böyük ağrıların girdabında nəfəs tapıb boğulurmuş kimi hıçqırdı. Özgül - Turan, bu dəqiqə - deyib çölə qaçdı. Qapını açıb çölə çıxanda qonşuların onların qapısının ağzına yı​ğış​dıq​la​rını görüb, onlara nə baş verdiyi barədə cavab verməyə vaxtı ol​madığına görə atasını səsləyib getdi. Qonşular Özgülün bu hə​rə​kətindən daha da təşvişə düşüb, mütləq burada ağır hadi​sə​nin baş verdiyinə əmin oldular. Bu vaxt Rüfət bəy qapıya çıxıb, qon​şuları görüb məsələnin nə yerdə olduğunu duydu. Onlardan ən yaşlısına üzün tutub:

– Təhməz bəy, çox üzr istəyirik. Sizi narahat etdik.

Təhməz kişi dözməyib onun sözün kəsib:

– Rüfət bəy, təki salamatçılıq olsun. Axı biz ömür boyu si​zin evdən asta da olsa səs eşitməmişik. Bu hal bizi çox qor​xut​du. Nə də ürək edib içəri girə bilmirdik ki, iraq olsun, görən nə baş verib.

– Hə, bir yaxınımız sancılanmış vəziyyətdə bizə gəldi. Onu görüb qorxub səs-küy qaldırdılar. Narahatçılığa bir səbəb yox​dur. Çox sağ olun. 

Qonşular şükür-səna edib dağlışdılar. Özgül evlərinin ya​nındakı aptekə girib, tanıdığı yaşlı aptekçiyə:

– Ramazan əmi, mənə filan dərmandan iki iynə ver. İnan​masanız, bunu Kamal professorun adından deyirəm, xəstə də onun xəstəsidir. Dərsdən gələndə professorun reseptin sizə gə​tirərəm.

Yaşlı aptekçi yaxşı tanıdığı Rüfət bəyin qızı Özgülə, onun sir-sifətinə, əsən dodaqlarına, həyəcanlı səsinə, qızarmış gözlə​rinə baxıb:

– Allah-allah, özün saxla. Əstəğfürullah, yəni bu dərman bu qızın özünə lazımdır? Təki yalan olsun mənim fikrim. Qızın görünüşündə narkomanların halı var. 

“Onsuz da iynəni verməliyəm” fikirləşib:

– Qızım, mən Rüfət bəyi və sizin ailəni Kamal profes​sor​dan yaxşı tanıyıram və atana ondan çox hörmətim var. Sənə də inanmamağa haqqım yoxdur. Al apar, resepti gətirəndə pulunu verərsən.

Rüfət bəy hirsindən özünə yer tapa bilmirdi. O, çox təc​rü​bəli həkim idi. Oğlandakı halın narkomanlara məxsus olduğunu görmüşdü. İndi belə bir səfilin gəlib, onun evinə girib, yuxarı başa keçirilməsinə dözə bilmirdi. Başa düşə bilmirdi ki, bu nə olan işdi. Özgülün evdən çıxmasından istifadə edib, o arvadı Ayna xanımın üstünə hirslənib:

– Bu nədir mənim evimdə baş verir? Kimdi bu səfil? Mənə elə gəldi ki, sən bu naməlumu tanıyırsan. Yoxsa onu evin yu​xa​rı başına dartmazdın. De görüm kimdi bu avara? 

Ayna xanım hirslənmiş ərinə baxıb:

– Atı yeridə bilmirsən, çuluna çubuq vurma. Mən nə bunu görmüşəm, nə də bilmirəm o kimdi. Bunu dəqiq qızın bilər. An​caq hiss edirəm ki, bu professorla qızının birlikdə müalicə et​dik​ləri oğlan olacaq. Onu sağaldıb sağ-çillə vətənlərinə yola salmış​dılar.

– Bəs o, bizim evdə nə gəzir?

– Bilmirəm onu bilirəm ki, həftədə bir dəfə qapıdan gülü girən oğlanın özü də o qapıdan nə vaxtsa içəri girməli idi. O da baş verdi. Niyə gəlib, niyə sənin evinə girib? Bunların yaxşısını Özgül bilər. Məndən yüz dəfə çox istədiyin qızından soruş.

– Allah, sən saxla, gör mən nələr görürəm. Özü də kim​dən? Özümdən çox inandığım qızımdan. Yaxşı, mən işə tə​lə​si​rəm. Gəlim görüm o səfil bu evdə yoxdur. Sonrasını mən özüm onunla danışacam.

Özgül gəlib tələsik Turana iynə vurdu. Bir az onun yanın​da oturmaq istədi. Ona baxdıqca az qaldı ürəyi yerindən qopub düşsün. Dözməyib qalxıb öz otağına keçdi. Turan yavaş-yavaş özünə gəlirdi. Onun ağrıları azalıb, şüuru özünə gəldikcə bu vəziyyətdə Özgülgilə gəlməsinin əzabı onu bürüyürdü. Turan ayıldıqca adam öldürməsinin ağırlığı, oradan qaça bilməsinin sevinci, Özgülün gözünə belə görünməsinin həyəcanı, xəcaləti onun içərisini sıxırdı. 

Ayna xanım işə, balaca qızı məktəbə getdi. Özgül Elsevərə dedi ki, sən evdə qal.

– Zəng edib məktəbə deyəcəm. Mən iki saatlıq Univer​si​te​tə dəyib qayıdacam. Sən evdə olmalısan. Bəlkə ona bir şey la​zım oldu. Özgül Turanın otağına girdi. Bilirdi ki, bu halda onu çox danışdırmaq olmaz. Onsuz da o, hədindən artıq pərt və küs​kün​dü. İndi ona deyiləsi xoş söz də əzabdan başqa ona bir şey ver​məyəcək. Bir də özü də onunla danışmaq halında deyil​di. Bu ta​lehsizin halına o, bir gün axşama kimi ağlayıb ürəyin boşaldaydı ki, bəlkə dili açıla, onunla danışa biləydi. Odur ki, Özgül özünü ələ alıb, bir az ciddi, bir az da biganə kimi Turana dedi:

– Mən məktəbə dəyib qayıdacam. Bu, iki saat çəkəcək. Yanına yemək qoymuşam. Mütləq bunu ye. Sonra nə istəsən utanma, qardaşım Elsevər evdədi. Ondan paltar istəyib yuyuna da bilərsən. Çalış hər şeyi unut. Mən tez qayıdacam.

Evdə Elsevərdən başqa heç kimin qalmadığını, Özgülün də iki saatlığa gedəcəyini eşidən Turan xeyli rahatlaşdı. O, on-on beş dəqiqədən sonra ağrılarının tamam çəkildiyini, başın​da​kı dumanın da götürüldüyünü görüb, yerindən qalxdı. Qapını açıb böyük otağa girəndə onu görən Elsevər yerindən qalxıb ona baxdı. Turan xoş təbəssümlə ona baxıb - Elsevər, mənə vanna otağını göstər, yuyunum - dedi. O, yuyunub çıxıb otağa qayıtdı. Tərli paltarını, köynəyini çantasında olan təmizləri ilə əvəz etdi. Mizin üstünə qoyulmuş səhər yeməyindən yedi. Qal​xıb kostyumunu geyib, başın darayıb çıxdı. Bu oğlanın ge​yim​li, əlində də çantası otaqdan çıxdığını görən Elsevər həm sevin​di, həm də bu oğlanın şəkillərini Özgülün otağında Aybənizin şəkilləri ilə bir yerdə gördüyü üçün hardasa bu adama bir ya​xınlıq hiss edib pərt oldu. O, bu oğlana “hara gedirsən?” sualını verməmiş Turan ona əl uzadıb - Sağlıqla qal, mənə çöl qapını göstər, - dedi. Turan taksiyə oturub, sürücünün “hara gedəcək​siniz? sualına bir xeyli cavab verməyib, sonra üzün ona tutub:

– Məni məsləhət bildiyin, müdiri yaxşı insan kimi tanınan bir əsəb xəstəlikləri xəstəxanasına aparacaqsan.

– Hə, başa düşdüm, azərbaycanlısan. Buralara tanış de​yil​sən. İstanbulda yaxşı həkim, həm də yaxşı insan kimi tanınan belə bir kişi var. Səni ora apararam.

Turan Azərbaycandan gəldiyini əldə əsas tutaraq xahiş-minnətlə baş həkimin qəbulna düşdü. O, baş həkimin “buyu​run, eşidirəm sizi” müraciətinə - mənim dərdim bir az çətin ba​şa gələn bir işdi – deyə o, sözünə davam etdi. Bu iş üçün nə qə​dər lazımdı pul var. Ancaq mən bu bəlaya bir dəfə tutulub ai​lə​mə, yaxınlarıma əziyyət verib, müalicə olunmuşam. Bu səbəb​dən ikinci dəfə onlara əziyyət vermədən onlarsız müalicə olun​malıyam. 

Nəyə görə belə istədiyini bacardığı qədər danışıb izah edən​dən sonra həkimdən xahiş etdi ki, mən heç bir yaxınlarım olma​dan, onların gözlərinə görünmədən müalicə olunub orta​lı​ğa çıx​maq istəyirəm ki, başımı qaldırıb insanların üzünə az da olsa baxmağa haqqım olsun. Bu oğlanın həm özü, həm danı​şı​ğı, həm də özünə hörməti baş həkimin xoşuna gəldi. Ancaq im​kansız ol​duğuna görə oğlum, fikrin, iradən xoşuma gəldi - dedi. Ancaq bu mümkün olan iş deyil. Qeydə almadan xəstəxanaya adam götü​rüb, onu gizli müalicə etmək cinayətdi. Bura özəl bir xəstəxana olsaydı, bəlkə bu işə bir don geydirmək olardı. Nar​komaniya ilə bağlı xəstələri ictimayyətdən gizli saxlamağa qa​nun icazə verir. Valideyndən xəlvət bu mümkün deyil. Bu adam oğurluğuna bə​rabər bir işdi. Ancaq görürəm yaxşı oğ​lan​san. Qoy bir dostum var. Onun klinikası şəxsidir. Ondan xahiş edərəm, səni qəbul edər. Ona fikrini deyərsən. Bu işi edə bilsə, ancaq o edə bilər. Baş həkim zəng edib, nə var,-nə yoxdan son​ra Fərhad həkim de​di:

– Sənin yanına bir cavan oğlan göndərirəm. Onu eşit, gör nə deyir. İmkanın olsa ona kömək et. 

Baş həkim ünvanı yazıb, Turana verdi. Turan ev yox, mü​ali​cəxana olduğu ancaq divardakı lövhədən bilinən bir qapının zən​gini basdı. Orta yaşlı bir qadın qapını açıb, - eşidirəm sizi, - dedi.

– Mənə baş həkim lazımdır. O, məni gözləyir. 

Qadın - buyurun - deyib qabağa düşdü. Heç kim görünmə​yən dəhlizlə irəliləyib, bir qapını açıb, - keçin - dedi. Özü də Turanın arxasınca içəri girib:

– Amir həkim, bu adam sizi görmək istəyir.

Həkim başını yuxarı qaldırıb:

– Hə, siz, siz! Buyurun, əyləşin. Amirə xanım, siz də əylə​şin deyib, üzün Turana tutub:

– Amirə xanım mənim köməkçimdi, yəni assistentimdi. Hə, sözünüz var, çəkinmə​yin, deyin. 

O, üzünü köməkçisinə tutub:

– Amirə xanım, Fərhad həkim mənə zəng edib dedi ki, bu oğlana imkan dairəsində kömək edək. Mən də bilmirəm nə mə​sələdi. Gücümüz çatan, ya çatmayan işdi. Oğlum, Fərhad hə​kim hər işdən ötrü xahiş edən adam deyil. Bil ki, imkanımız nəyə çatır, onu sənə edərik. Təki gücümüz daxilində olsun. İndi eşidirik səni.

Turan qısa halda bu xəstəliyə düşdüyü tarixçəni həkimə danışdı. Bu gizli müalicəni nəyə görə etdiyini də aydınlaşdırdı. Dedi ki, bu işin ağırlığını da bilir, ancaq o yaşamaq, necə olur​sa-olsun, müalicə olunmaq haqqının, həm də müalicənin for​masını onun seçmək səlahiyyətinin olduğunu da başa düşdü​yü​nü bacardığı qədər çatdırıb bildirdi ki, bütün bunlara bax​ma​ya​raq, bu işin ağır olduğunu da bildiyim üçün, ancaq mən sizə elə bir ərizə ilə müraciət edərəm ki, mənim yaşamaq, həyata ye​ni​dən qayıda bilmək haqqımın sizin əlinizdə və sizin mənə verə​cəyiniz cavabdan asılı olacağını orda göstərim. Əks təqdirdə məni həyata qaytarmaq istəyən valideynlərimin təqibi üzündən və sizin mənə sığınacaq verməməyiniz ucbatından mən özümü məhv etməli olacam. Əgər lazım olarsa mənim bu haqqımın ol​duğunu müdafiyə etmək üçün ən güclü vəkil tutmağa da maddi imkanım var. Sizin müalicə haqqını artıqlaması ilə də ödəyə​cəm. Xahiş edirəm mənə kömək edin. Məni qaytarıb necə ola​cağımın bilinməyəcəyi küçəyə atmayın.

Amir həkim də, onun köməkçisi Adilə xanım da elə bil ki, başqa planetdən gəlmiş, öz taleyin başqa cürə danışa bilən, on​lara indiyə qədər eşitmədikləri sözlərlə təsir edən bu oğlana hər şeyi unudublarmış kimi qulaq asırdılar. Turan sözün qurtarıb yaşarmış gözləri ilə Amir həkimə baxmaqda davam etdi. Amir həkim bu baxışdan yayınmaq üçün Adilə xanıma baxdı. Adilə xanımın da gözlərinin yaşla dolduğunu görüb, deməli, bu oğ​la​na necə olursa-olsun, kömək etmək lazımdır - deyə fikirləşdi:

– Oğlum, səni küçəyə atmarıq inşallah. Nəticəsinin nədən ibarət olacağından asılı olmayaraq, sənə kömək edərik. 

O, bu işdə ona kömək etmək lazım olduğunu anlatmaq üçün köməkçisi Adiləyə baxdı. Adilə xanım gözlərinin kün​cü​nə yığılmış yaşı dəsmalının ucu ilə silib:

– Həkim, bir növ, buna bizim ixtiyarımız da var. Bu xəstə​lərə öz xəstəliklərini kim​lərdənsə gizli saxlamağa məhdudiyyət qoyulmur. Bu halda xəstələrin seçiminə üstünlük verilir. Ancaq o demək deyil ki, biz onu qeydiyyata salmayaq. Buna da bir​tə​hər bir don geydirərik. Görürəm ki, bizə neçəyə başa gəlsə də, bu adamı xəstəxanaya götürmə​liyik.

Bu yerdə Turan üzr istəyib, bildirdi ki, elə olmalıdı ki, mə​ni gizli saxlamağa etibar edə biləcəyiniz adamlardan başqa bu​rada heç kim məni görməməlidir. Çünki mən Türkiyəyə qa​çıb gəlmişəm. Mənim təyyarə ilə bura uçduğum məlum olandan sonra valideynlərim və ya atamın buradakı dostları mənim şək​limi ekranlarda verməklə axtarışımı elan edə bilərlər. 

Amir həkimlə Adilə götür-qoy etdikdən sonra qərara aldı​lar ki, bu klinika yaranma​mış​dan qabaq Amir həkim xəstələri qəbul etmək üçün evin xəstəxanaya birləşikli yerin​dən bir otaq ayırmışdı. O otağa əl gəzdirib bu xəstəyə ayırsınlar. Bu otaq​dan həm xəstəxanaya, həm də evə qapı açılırdı.

***

Elsevər bu çağırlmamış qonaq gedəndən sonra bir az dərs​lərinə baxdı, ancaq fikrini bu qonaqdan ayıra bilmədi. Onun gəlişi evlərində böyük səs-küyə səbəb olub atasının qanın qa​raltsa da, bu oğlanın şəkillərində gördüyü işıqlı gözlərini, gülər sifətini özündən uzaqlaşdıra bilmirdi. Bir də onu ən çox narahat edən, onun başa düşdüyünə görə, Özgülün bu oğlanın evdən belə tez getməsini istəməməsi idi. Özgül bu oğlana görə onu dərsdən saxlayıb özü də tələsik gedib dedi ki, uzağı iki saata qayıdacam. Deməli...

Elsevər Özgülün nömrəsini yığdı. Özgül yarım saat idi ki, professorun mühazirəsinə qulaq asırdı. Daha doğrusu, profes​sorun ağzının tərpənməyindən onun danışdığını bilsə də, fikri evdə idi. Gözləyirdi ki, professor  mühazirəsini qurtarsın və onunla çıxıb hadisəni ona danışsın ki, nə edəcəkləri barədə bir qərara gəlsinlər. 

Bu vaxt onun çantasında telefon sirkələndi. O, yavaşca te​lefonu çıxarıb nömrəyə baxdı. Evdən idi. Yəqin nə isə la​zım​dır,- deyə telefonu açıb qulağına tutdu. 

– Özgül, oğlan yarım saat bundan qabaq geyindi və çan​ta​sını da götürüb heç bir söz demədən getdi. 

– Yox, yox, bu ola bilməz, ola bilməz. Qoyma. Mən gə​li​rəm. Düş qaç onun arxasın​ca, mən də gəlirəm. 

Özgül telefonda qışqıra-qışqıra ayağa qalxıb havalanmış kimi auditoriyadan çıxdı. Professor Özgülün bu hərəkətinə hal​dan düşüb, nə söz deyib onu çağıra bildi, nə də onun arxasınca qaça bildi. O, bir dəqiqə sanki azca hərəkət etsə və yaxud göz​lərini çevirib başqa yerə diksə bütün bina başlarına uçacaqmış kimi vahimə içində donub qalaraq ona tamaşa edən  tələbələrə baxıb, məni indi əvəz edəcəklər, - deyib otaqdan çıxdı. Pro​fes​sor otağına çatıb Özgülün nömrəsini yığdı. Telefon xəttə qoşu​lu idi. O, telefonunu bağlamadan evin nömrəsini yığdı. Telefon çağırırdı, lakin götürmürdülər. 

Özgülün harayından sonra bunun mənasız olduğunu bilsə də, Elsevər həyətə düşdü və o tərəf, -bu tərəfə qaçıb baxdı. Öz​gülün taksidən düşdüyünü görən Elsevər ona tərəf qaçaraq ba​cısının qarşısını kəsib:

– O, yoxdu, - dedi. 

– Bəs necə oldu?

– Nə bilim necə oldu? Onun evdən çıxdığı az qala bir saat olub. İndiyə adam qalar?

Özgül yaxınlıqdakı səkidə oturdu. Elsevər bir az ona ba​xıb:

– Mən tələsdiyimdən evin qapısını bağlamamışam. Gedi​rəm evə, -deyib çıxıb getdi.

Özgül nə edəcəyini fikirləşdi. Sonra ayağa qalxıb taksi ilə univerisitetə qayıtdı. Bədəni əsəs-əsə professorun qapısını aça​raq içəri girdi. Professoru halsız görüb onun yanında oturanlar da, professor da Özgülün sanki heç kimi, heç nəyi görmürmüş kimi gözlərini onlara tərəf zilləyib qaldığını görüb professora baxdılar. Professor ayağa qalxıb:

– Qızım, Özgül, mən burdayam, gəl. 

Özgül özünü toplayıb – o, yoxdur, - dedi. 

– Qızım, nə yoxdur, kim yoxdur? – deyə-deyə professor ona tərəf gəldi. 

Özgül gözlərindən yaş axıda-axıda Turan yoxdur, - dedi.

Qızın “Turan” sözündən professor sarsılıb artıq Özgülün havalandığını güman edib, ona yanaşmaq fikrini dəyişdi ki, qızı elə yolla sakitləşdirsin ki, onun halının ağırlaşmasına yol ver​məsin.

– Yaxşı, mənim balam. Sakit ol, sakit ol. Turan artıq dörd-beş aydır ki, gedib. O, yenə gələcək, mütləq gələcək - deyib ona çatdı. 

Özgül başını qaldırıb:

– Professor, Turan səhər saat səkkizin yarısında bizdə idi. Onun halı çox pis idi. Gələndə hamımız evdə idik. Mən ona iynə vurub sakitləşdirdim. Hamı işə getdi. Mən Elsevəri evdə onun yanında qoyub gəldim ki, onun gəldiyini sizə deyim. Məslə​hət​ləşmək istəyirdim ki, görək nə edəcəyik. Mən gələndə artıq o, özünə gəlmişdi. Ona da dedim ki, iki saata qayıdıram. Mən beş ay bundan əvvəli danışmıram. Bu gündən danışıram.

Professor Özgülün xəbərindən elə ruhsuz vəziyyətə düşdü ki, Özgülün saxlayıb ona nəsə deməyə dili açılmırdı. O, özünə gəlib, birdən Özgülü qolları arasına alıb havaya qaldırıb:

– İlahi, bu nə xoş xəbərdi. İlahi, bu qızı ancaq sevincli xə​bərlər üçün bu dünyaya gətirmisən. Qızım, bilirsən sən nəyi xə​bər verirsən. Bilirsən, sən məni ömürlük əzabdan xilas etdin. Bilirsən, sən Allahın məlaikə elçisisən.

O, Özgülü yerə qoyub onun üz-gözündən öpüb:

– Özgül, niyə sevinmirsən, niyə qanad açıb uçmursan, - deyə-deyə onu kürsüdə oturtdu. Professor yuxudan ayılıbmış kimi indi otağında yoldaşlarının olduğunu başa düşüb, onlara yaxınlaşıb, bir-bir onları qucaqlayıb:

– Məni üzrlü hesab edin, məni bağışlayın. Bu hələ mənə azdı. Gərək mən sevicimdən dəli olaydım. Bu hərəkətimi mə​nim adıma yüngüllük kimi yazmayın. Mən hələ bundan sonra şənlik edəcəm. İndi məni bağışlayın. Balamla məni tək bura​xın. 

Professorun bu səs-küyünə çöldən də qapını açıb içəri ba​xanlar da var idi. İçəridiklər də çıxdılar,  qapıdakılar da çəkil​di​lər. Hə - deyə professor Özgülün yanında oturub:

– Bayaq mən yuxu görürdüm. İndi ətraflı danış görüm bu necə oldu?

Özgül başın qaldırıb:

– Professor, mən qorxuram. O, özün öldürəcək - deyib hönkürdü. Ay qız - deyə professor onun saçını sığallayıb başın yuxarı qaldırıb: 

– Sən nə danışırsan?! Sən məgər Turanı tanımırsan?

– Yox, professor o, mənə dedi ki, gərək mən yaşa​ma​yay​dım, gərək bu vəziyyətdə bura gəlməyəydim. Elə orda...

Yenə Özgül özünü saxlaya bilməyib ağladı. Professor cid​diləşib:

– Özgül, bil, Turan özünü öldürməli olsaydı, orda bu işi görərdi, bura gəlməzdi. Bil bunu mən sənə deyirəm. Turanı  bura gətirən qüvvə sarsıla bilməz. Bu gəlişdə sənin də payın var, bir az da mənim. Onu bura gətirən inadı, iradəsi, özünü bərpa edib həyata qayıdacağına inamdı. Bu iradəni, bu inamı məndən çox sən vermisən ona. Ona görə sən məndən çox ona inanmalısan. Açığı deyim, sənin indi sevinmək əvəzinə ağla​mağını başa düşə bilmirəm. Səni ağlayan görəndə, elə bilirəm ki, daha bu dünyada iradəli adam qalmayıb. Düzdü, o həkimlər mənim otağımda olmasaydılar, sevicimdən mən də sənə qo​şu​lacaqdım. Özgül, bizim bu gün bayramımızdır. Qaldı Turanın tapılmasına, artıq o bizim qoynumuzda – Türkiyənin qolları arasındadı. Ola bilsin, müalicə üçün bizdən utandığına görə hansısa xəstəxanaya müraciət etsin. İndi bu dəqiqə Səhiyyə na​ziri ilə danışacam ki, onun axtarılmasında bizə kömək etsin. Turan vəziyyətinə görə çöldə çox qala bilməz. O, bu gün müt​ləq xəstəxanaya girməlidir. Mən indi bir-iki yerə zəng edim, sonra çıxaq. Bu gün biz otaqda, evdə oturmamalıyıq. Nə işlə​məliyik, nə də dərs oxumalı. Ancaq açıq havada dənizin qıra​ğında istirahət edib, bu günə şükür etməliyik. 

Professor Səhiyyə naziri Əşrəf bəyə zəng edib, əhvalatı danışdı. Göz aydınlığı alıb, ona da bu işdə çəkdiyi zəhmətə gö​rə minnətdarlığını bildirib, Turanın xəstəxanalarda axta​rıl​ması üçün ondan xahiş etdi. Sonra evə zəng edib arvadı Nahidə xa​nıma:

– Söz ver görüm, dünyanın ən şad xəbərini sənə desəm mə​nə nə hədiyyə edərsən?

Nahidə xanım bir az fikirləşib:

– Əgər Turan haqqında xoş xəbər desən, sənin başına on dəfə firlanıb, on dəfə də sənə “qurban olum” deyəcəm. Bu, dünyanın ən qiymətli hədiyyəsidi.

– Düz tapmısan. Turan gəlib, Türkiyədədi. 

Telefonun o başından sevinc qışqırığı az qaldı telefonu da​ğıtsın. Bu qışqırığı Özgül də eşitdi. Professor Nahidə-Nahidə deyə-deyə onu sakitləşdirib, - ancaq hələ Kamalgilə demək la​zım deyil – dedi. Bunun da xırda səbəbləri var idi. Turan Öz​gülgilə gəlib. Onun gəldiyi vaxt vəziyyəti elə də yaxşı olmayıb. Ancaq özünə gələndən sonra, ani olaraq evdə adam olma​dı​ğın​dan istifadə edib oradan gedib. Bəlkə də o, bizdən qaçıb. Hara​dasa bizsiz müalicə olunmaq istəyir. Mən nazirlə danışdım. Onun yerin müəyyənləşdirəcək. Sonra Bakı​ya xəbər verərik. Yoxsa belə halda onlar daha betər narahat olarlar. Məni də gü​nor​taya gözləmə. Özgül balamla çıxırıq şəhərə. Bu gün gəzib bayram edəcəyik. Yox, səni götürə bilməyəcəyik. Bu bayram hamıdan çox bizə aiddi.                           

***

Namiq professor zəng səsinə qapını açdı. Qabaqda yüksək rütbəli zabit olmaqla beş nəfər polis,iki nəfər mülki geyimdə olan adamları görüb nə qədər əsəblərin cilovlasa da, özünü saxlaya bilməyib, bərk səslə:

– Bu cür gəlməkdə deyəsən hamımızı aparmağa gəlmi​si​niz. 

O, qabaqda olan zabitə danışmağa imkan verməyib:

– Siz belə bir dəstə ilə mənə yetirdiyiniz diqqəti oğru tə​rə​fə yönəltmiş olsaydınız, çoxdan oğlumu tapıb mənə vermiş​di​niz. Köməyiniz başınıza dəysin, niyə qoymursuz dərdimizi rahat çəkək. 

Qabaqdakı polis zabiti professorun danışığına əhəmiyyət verməyib:

– Biz sizin evnizdə axtarış aparmalıyıq.

Bu sözə professor özlüyündə “Allah sənə lənət eləsin, şeytan. Yəni şaqqanaq çəkim gülüm ki, bunu hamı eşitsin”. 

O əsəbi halda barmağını zabitə uzadıb:

– Bizim evi kimsə oğurlamayıb. Bizim evdən oğlumuzu oğurlayıblar, ay qanmaz. Bəlkə ünvanı kağızdan oxuyub, kimin kim olduğun səhv salmısınız. 

Polis zabiti:

– Professor, çox xahiş edirəm sakitləşin. Mənə imkan ve​rin sözümü deyim. Sizin oğlunuz oradan qaçıb. 

Professor bu sözə həm inandı, həm də inanmadı. Fikirləşdi ki, bu evə bir şey atıb, Turanın adına yazmaq üçün bir bahənə ola bilər. Ancaq bunu edib, nə əldə edə bilərlər. Bunun nə mə​nası var. Birdə elə olmasa, bu qədər adam gəlməzdi. O qaçıb. Qaçıbsa, çox yaxşı iş görüb. Nə edəydi. Gözdəyəydi ki, siz bil​diyiniz yerdən onu nə vaxt gedib gətirəcəksiniz. Elədisə nə pis iş görüb, nə cinayət edib ki, onu axtarırsınız? Yoxsa sizin və​zi​fənizi yerinə yetirdiyinə görə ona “sağ ol” deməyə gəlmisiniz. 

– Elə iş ondadı ki, professor, oğlunuz qaçdığı o yerdə ci​na​yət edib, adam öldürüb. 

Bu sözdən sonra professor deyilənlərə inandı və onun si​fə​ti işıqlandı. 

– Hə, bu başqa məsələ. Sənin o öldürən əllərini öpürəm, cəsarətinin qarşısında baş əyirəm, oğlum. Sən bu hərəkətinlə ailəmizin adına zorla yaxılmaq istəyən bu ləkəni birdəfə​lik sil​din. Sənin yatacağın türmə mənim üçün, ocağa, pirə, şərəf ye​ri​nə çevriləcək. 

Buyur cənab zabit, bu xəbərə görə çox sağ ol. İndi girin evi alt-üst edin. Başqa məqsədlə gəlmisinizsə də nə bilirsiz, hamsını edin. İndi artıq mən də sizinlə hara desəniz getməyə hazıram. Buyurun içəri və bilin ki, mən çox istəyirəm görüm, ədalətli məhkəmə o pozğun fahişəxanada yüzlərlə gəncin həyatına son qoyan narkotik yuvasında baş verən cinayəti necə əsaslan​dı​ra​caq. 

Dəstə evə daxil olub, xala-xətrin qalmasın sayağı evi do​la​nıb çıxdılar. Çıxanda dəstənin böyüyü həmən zabit ayaq saxla​yıb:

– Hörmətli professor, oğlunuz gəlsə və ya onun haqqında hər hansı məlumat əldə etsəniz polisə məlumat verməyinizi xa​hiş edirik. Biz də əlimizdən gələn köməkliyi sizə etməyə ha​zı​rıq. 

Professor ona baxıb, sonra nəzəri ilə qapını göstərib:

– Hörmətiniz artıq olsun. Sizdən kömək istəmək Yeziddən su istəmək kimi bir şeydir. Professor evə qayıdıb özünü toxtada bilmirdi. Evdə var-gəl edib:

– Sağ ol, oğlum. Daha indi ölsəm də dərdim yoxdu. Sən mənim edə bilmədiyimi etdin. Ananın südü sənə halal olsun. Bacı-qardaşının başını dikəltdin. İndi adam içinə çıxa bilərəm. İşə çıxıb tələbələrin gözlərinə baxa bilərəm.

O, başın qaldırıb ömür yoldaşı Nəzakətə baxıb:

– Daha sənin də yorğan-döşəkdə yatmağa haqqın yoxdur. O, sənin südünün halal​lığını, verdiyin tərbiyənin dəyərsiz ol​madığını sübut etdi. Uşaq bu aləmdə, indiki axmaq zəmanədə düşdüyü o güclü tilsimin içində bundan savayı heç nə edə bil​məzdi. Qoy Kamala zəng edim, onun da xəbəri olsun bu işdən. Onun da gecə-gündüz rahatlığı yoxdu. Həm də o danışdığı işi görsün, nə edir, necə edir.

Namiq professora Kamal bəyin iş yerindən dedilər ki, o iş​də yoxdur, bu gün olmayacaq. Onun cib telefonuna zəng edən Namiq Turanın qaçması xəbəri yaxşı olsa da, onun adam öldür​məyini Kamala necə deyəcəyini bir az göyür-qoy edib:

– Alo! Kamal, mənəm - dedi və gözləmədiyi halda, dostu​nun şən cavab verdiyini və nə var-nə yox demədən:

– Namiq, mən sənə zəng edəcəkdim. Özüm ləngitdim ki, Turanın hansı xəstəxanada olduğunu öyrənim, sonra sənə de​yim.

– Deməli, onun burda olmağın bilmisən. Səni təbrik edi​rəm, qardaş. Biz Özgüllə bu gün bayram edirik. Nəzakət bacı​ma de, qoy, o da bu günü bayram etsin. 

Namiq qulaq​larına inanmaq istəmirdi. 

– Necə yəni Turan Türkiyədədi. İlahi, bu necə ola bilər. Bunlar burda hələ indi xəbər tutub, bizə gəliblər. 

Namiq yarı sevinc, yarı kədərlə birtəhər Kamal bəyin sö​zünü kəsib:

– Kamal, mənə qulaq as, çox yaxşı ki, Turan ora gedib. Ancaq bilməyin yaxşıdı ki, deyim ki, o qaçdığı yerdə adam öldürüb. 

Kamal bəy istədi Namiqin “adam öldürüb” sözün təkrar etsin, ancaq tez yanındakı Özgülə baxıb, sonra telefona:

– Çox yaxşı edib, nə edibsə. Düz edib. O, artıq bizim qu​ca​ğımızdadı. Onu bizim qoynumuzdan, qolumuzun arasından heç kim ala bilməz. Çox sevindirdin məni. Sənə- mənə xatir iş tutub oğlumuz. Necə etməli idi o, Namiq. Orada – haqqın-əda​lətin pulla bağlandığı bir yerdə necə hərəkət etmək olar. Bəzi söh​bət​lər var ki, mən onları telefonla sənə demək istəmirəm. Ən ürək açanı odur ki, o, bu ağılı işlədib vaxtında bura gəlib çı​xa bilib. Burada onun üçün heç bir narahatlıq olmayacaq. Tu​ra​nın oradan qurtarmasında Azərbaycanın bizə etdiyi hörməti biz də onlara eyni şəkildə edərik. Buna mənim gücüm çatacaq. Mənə inana bi​lərsən. Mənim Turanı ora buraxmaq səhvini o, özü düzəltdi. Bir də belə səhvə yol verməyəcəm. Namiq, mən belə hesab edi​rəm ki, bu gün bizim həyatımızda ən sevincli gü​nümüzdü. Bunun müqabilində başqa xırda fikirlərə qapılma​ma​ğa səndən rica edi​rəm. bu vaxt Kamal professor Özgüldən ara​lanıb:

·  Bilin, Turan Allahın yolundan çıxmış, onun bəndələrini fəlakətə sürükləyən, Yaradanı tanımayanlardan min dəfə zərərli bir kafir öldürüb. O, Allahın əmrini yerinə yetirib. Bundan be​ləsin Turanın taleyini Allaha və mənə həvalə et. Sağ olun.

Namiq polislərdən Turanın adam öldürməsi xəbərini eşi​dib, otağına girib halsız vəziyyətdə yataqda qalmış həyat yol​daşının qapısını açıb içəri girdi ki, Kamalın şad xəbərin ona desin. Nəzakət xanım ərinin içəri girməsini bilib, gözlərinin yaşın silə-silə ona baxmadan:

– Namiq, de görüm, bu fəlakətin sonu necə olacaq? Uşaq quyudan çıxmaq üçün, özün alovun içinə atdı.

Nəzakət xanıım başın qaldırıb ərinə baxdı ki, görsün o nə deyəcək. Baxdı ki, Namiqin sifətində indi güləcək bir görüntü var. 

– Namiq, bu nədir? Həqiqətən deyəsən sənin ağlın üstündə deyil. Sən gülmək istəyən adama oxşayırsan. 

Namiq arvadının çarpayısının üstündə oturub, onun əlini əlinə alıb:

– Hə, Nəzakət! mən indi həqiqətən sevinirəm. Oğlumuz bəladan qutardı. 

Nəzakət xanımın səbri çatmayıb. Ərinin sözünü kəsib:

– Necə yəni bəladan qurtardı? Sən nə danışırsan?Adam öldürən bəladan qutarır?

– Hə, Nəzakət! Turan artıq Türkiyədədir. 

Bu xəbərdən Nəzakət xanım sanki onu çarpayıya bağlayan ipi dartıb, qırıb, düzəlib yerində oturub:

– Namiq, sən nə dedin? Axı polislər indi getdi. O, necə Türkiyədə ola bilər?

– Hə, Kamalla danışdım. O, artıq dünən axşamdan ordadır. Kamal dedi ki, mən bu hadisəyə şadlıq edirəm. Onu Türki​yə​dən geri heç kim ala bilməz. Mən də buna inanı​ram. Çünkü  sən bilirsən ki, Türkiyə polis naziri də, İstanbulun baş proku​ro​ru da Turanın oğru​la​rın əlindən alınması üçün bunlardan çox ciddi xahiş etmişlər. Turanın harada, kimin əlində olmasını da bunlara demişdilər. Ancaq Bakıdan onlara əhəmiyyət verilmə​di. Nəinki, əhəmiyyət verilmiədi, hətda onlara hörmətsizlik edildi. Onlarda məhz belə münasibətə görə bunların da tələbinə onlar əhəmiyyət verməyəcəklər. Bir də ki Kamal var. Sən bilən o, buna  imkan verərmi. Onun sözü Türkiyədə keçərlidi. Kamal mənə and verdi. Dedi mən bu gün bayram edirəm. Siz də bu se​vincə qoşulun. 

Namiq professor nəmlənmiş gözləri ilə arvadına baxıb:

– Nəzakət, sən mənə inan. Mən polislərə dediklərimi ürək​dən, bütün varlığımla deyir​dim. Mən oğlumun bu hərəkəti ilə fəxr edirəm. Turan mənə telefonda, çox müəmmalı sözlər de​mişdi: “Siz mənim işimə qarışmayın, boş yerə əziyyət çək​mə​yin. Məni heç kim buradan apara bilməz. Mən özüm nə vaxt is​təsəm, o vaxt buradan gedəcəm. Onu da istəmirəm”. O, tele​fonda çox canfəşanlıqla deyirdi ki, məni başa düşün, məni na​rahat etməyin. Mən bilirdim ki, Turan bu sözlərlə, mənə nəsə demək istəyir. Ancaq buna necə inanıb, oturaydım. Deməli, o, özünün nicatının öz əlində olduğunu yaxşı bilirmiş və bu işə də hazırlaşırmış. O, bilib ki, Nicat Türkiyəyə keçməkdədir. Bu işi də ağıllı düzüb qoşub. Qalx. İndi uşaqlar da dərsdən gələcəklər. Yaxşı süfrə hazırla, köməyə də adam çağır. Bu qədər müd​dət​dən sonra biz də rahat çörək yeyək. Nəzakət, mənim üçün Tu​ran bu gün anadan olub. Özü də həyat sınağından çıxmış bir ki​şi kimi. 

Nəzakət nisgilli, yorğun, ancaq yaşamaq eşqi hələ sön​mə​yən gözləri ilə ərinə baxıb, ovcunda olan ərinin əlindən tutub ayağa qalxdı.

***

Özgülgilin evində bu ailənin tarixində ilk dəfə idi ki, so​yuqluğa köklənmiş bir sükut hökm sürürdü. Özgülün atası Rü​fət bəy evə gələndən sonra bu sükut bir az da dərinləş​mişdi. Sə​hər erkən yuxudan durar-durmaz, ailəni yaxalamış və ailənin həyat tərzinə uyğun gəlməyən bu hadisənin səbəbi heç kimə aydın deyildi. Rüfət bəyi içəri keçərkən, hədsiz dərəcədə qanı qara görən həyat yoldaşı Ayna xanım, oğlu Elsevər və qızı İla​hə bir az da çaşqın vəziyyətə düşərək hərəsi öz otağına çəkilib getmişdi. Ayna xanım ailənin şam yeməyini hazırlamaqla məş​ğul idi. Düzdü, Özgüldən başqa bütün ailə üzvləri kimi, Rüfət bəy də bu çağrılmamış qonağın, evdə olmadığını, harasa çıxıb getdiyini biləndən sonra bir az rahatlıq tapsa da, ancaq baş ver​miş hadisənin ağırlığı azalmamış, bu narkomanın niyə belə ərk edib, Özgül - deyə onların evinə girmək cəhdi onu sarsıtmış, pis vəziyyətə salmışdır.

Rüfət bəy bütün günü özünü ələ ala bilməmiş və gər​gin​li​yini azalda bilmədiyinə görə, ağır cərrahiyyə əməliyyatlarını təsirə salmışdı. Səhər-səhər bu hadisəyə dözüb, müşahidəçi ki​i baxdığına və o, səfilin qolundan tutub onu çölə atmadığına, qı​zı Özgülün yaxasından yapışıb, nədi bu biabırçılıq - deyə, on​dan soruşmadığına görə çox pərişan idi. Ən pisi də o idi ki, on​lar narkomanı bu ailənin soy davamçısı olacaq, Elsevərin ya​ta​ğında rahat çəkdiyi peşmançılıq idi.

Özgül həmişə işdən gələn atasının, səsin eşidən kimi, çıxıb min fərəhlə onun üstünə gedər, onunla görüşüb, sonra rahatlıq tapardı. İndi o, baş vermiş hadisənin həyəcanından və atasından ehtiyat etdiyinə görə çıxıb onu qarşılaya bilmədi. Özgül Kamal professorla dəniz kənarında xeyli istirahət edib, onun daha dü​şüncəli söhbətlərinə qulaq asandan sonra, xeyli özünə gəlib sa​kitləşmiş, sakitləşdikcə də səhər-səhərki hərəkətlərini gözü​nün qabağına gətirib, onların nə özünə, nə də ailəsinə, yaraş​ma​yan olduğunu başa düşmüşdü. O, necə oldu ki, atamın-anamın ya​nında elə səs çıxartdım, elə hərəkətlər etdim - deyə fikir​ləş​dik​cə həya onu basırdı, alnına xəcalət təri gəlirdi. Tutaq ki, Tu​ran indikindən də ona min qat dəyərli insandı. Mənim vali​deyn​lə​ri​min, özümdən balaca bacı-qardaşımın yanında, belə hərəkət et​məyə haqqım varmı? Bəs bu hərəkəti etməyə məni nə vadar et​di? Niyə mən belə ağlımı itirməli oldum? Atam bütün bunları nə üçün etdiyimi məndən soruşsa mən ona nə cavab ve​rərəm. Tutaq ki, bir anlığa mən onu sevirəm. Sevgililərin mü​qəddəs sevgilsinə mənim etdiyim səs-küy qüvvət verir?! Yoxsa əksinə, o, eşqi göydən yerə endirib, gücdən, qüdrətdən salır. Mən elə hərəkət etmişəm ki, atamdan üzr istəməyə yer də qal​mayıb. O boyda hay-haraydan sonra gəl denən ata, məni ba​ğış​la, bilmə​mişəm. Düşünülməmiş belə yüngül hərəkətin belə də gülünc sonluğu olar.

Bu hadisə Rüfət bəy üçün nə qədər ağır olsa da, o da Öz​gü​lün onu qarşılamağa çıxmasına razı deyildi. O, həyatında bu qar​şılaşmadan qorxub ehtiyat etdiyi qədər heç nədən çə​kin​mir​di. Ola bilsin ki, nəsə dözülməz bir hadisə baş versə, o. həyat yol​da​şı Ayna xanımın üstünə səs qaldıra bilərdi. Dünyasının dağılıb, viran olmasına səbəb olası bir hadisə baş versəydi, oğ​lu Else​və​rin, qızı İlahənin üzərlərinə səs qaldırıb onlara nəsə deyə bilərdi. Ancaq bunların heç biri onun Özgülə nöqsan tu​tub, onu məzəm​mət etməyə səbəb ola bilməzdi. Onun bu hə​yatda varlığı Öz​gü​lün ifadəsində mövcud idi. Ancaq nə olursa olsun, bugünkü ha​disəni də özbaşına buraxmalı deyildi. Ancaq necə? nə cür? 

Rüfət bəy bədəninə ilan zəhəri dolmuş adam kimi gər​gin​likdən partlayırdı. 

Anası Özgülü şam yeməyinə çağırdı. O, anasına yalvarıb dedi ki, gec yediyinə görə, həm də indi heç cürə iştahı olma​dı​ğına görə yemək istəmir. Ailə ilk dəfə ürək açılmayan süfrədə könülsüz “bismillah” deyib, yeməyə başladı ki, qapının zəngi çalındı. Süfrədə oturanların hamısı – balaca İlahədən Rüfət bə​yə qədər başlarını qaldırıb saata baxdılar. Hamısı saata baxar​kən, olduqlarından daha artıq pərişan halda başlarını aşağı sal​dılar. Hamı bilirdi ki, bu gün cümə günüdür. Həm də saat düz doqquz idi. Özgülə gül çələngi gəlmişdi. Həmişə bu zəngin qa​pısını Özgül özü açırdı. Özü də gülü qəbul edib, gül gətirənlərə çəkdikləri əziyyətlərinə görə təşəkkürünü bildirirdi. Hamı göz​lədi ki, indi Özgül çıxıb, gedib gülü qəbul edəcək. Özgülün qa​pısı açılmadı. Qapının zəngi bir də çalındı. Özgül bugünkü hə​rəkəti ilə ailəyə gətirdiyi narahatçılıqdan sonra atasının da otur​duğu böyük otaqdan keçib, gedib gülü qəbul edə bilməzdi. Bu, ata-anasına qarşı çox böyük hörmətsizlik olardı. Özgülün ata​sı​nın gözü qarşısına çıxıb, gedib gül qəbul etmək imkanı yox idi. Qapının zəngi üçüncü dəfə səsləndi. Rüfət bəy çox əsəbi halda qapıya tərəf getdi. O, qapını açıb acıqla:

– Siz hiss etmədiniz ki, qapını açmaq istəmirlər. Bu sizə kifayət deyil. Bundan sonra bu qapını döyməyin. Bu mənzilə də gül gətirməyin. Qucağında gül çələngini tutan oğlan yanın​dakı qıza baxdı. Qız oğlanın nə demək istədiyini başa düşüb:

– Hörmətli professor, siz hərbiçisiniz. Bu bizə tapşırıqdı ki, gül bu mənzildə yaşayan Özgül xanıma çatacaq.

Axı – sözünü axıra kimi deyə bilməyən qıza professor acıq​lı baxıb:

– Gözəl qız, əsgər olmayana təpik döydürməzlər. Biz sizin əsgəriniz deyilik. Bilirəm sizin işiniz gülü bu evə verməkdir? Əgər onu qəbul etsələr. Gülü göndərəni tapa bilsəniz, qaytarın özünə.

Professor xudahafiz deyib, qapını örtdü. Rüfət bəy qayıdıb yerində oturdu. Çəngəli götürüb xörəyə uzadanda, qaytarıb onu yerinə qoyub, arvadı Ayna xanıma baxdı. Ərinin hərəkətini diqqətlə izləyən Ayna xanım ürəyini boşaltmayınca kişinin sa​kit ola bilməyəcə​yini hiss edirdi. Artıq ərinin səbrinin tükən​di​yini görüb, başını aşağı salaraq o da yeməkdən əl saxladı. Nə​hayət, Rüfət bəy dözməyib:

– Ayna, bütün günü mən özümdə olmamışam. İndi də elə o vəziyyətdəyəm. Mən bu günə qədər, ən çox sərf etdiyim güc ailəmizdə səmim açıq mühitin yaranmasına yönəlib. Ancaq bu mənə belə gəlirmiş. Dörd aya yaxındır ki, bizə naməlum şəxs tərəfindən gül göndərilir. Dediniz xəstədəndir, inandım. Mən də otuz ildir ki, həkiməm. Özü də böyüklərindən biri. Bu vaxta qədər mənə bir xəstənin iki dəfə gül göndərdiyinin şahidi ol​ma​mışam. Bu gün bizə, daha doğrusu, mənə məlum olur ki, bu gülü göndərən səhər-səhər gördüyümüz narkomandır. Sən sə​hər-səhər məni məzəmmət edib dedin ki, bu gülləri göndərən bir gün də özü bu qapıdan girməli olacaqdı. Çox yaxşı. Onda de görüm qızımızın bu adama münasibətinə bir ana kimi sən, yoxsa ata kimi mən cavabdehəm?

Rüfət bəyin ailəsində, onun bütün canı, qanı, ruhu ilə ye​tişdirib ortalığa çıxartdığı əziz qızı degilisi ola-ola, qonum-qon​şunun gözləri qabağında kimliyi bilinməyən birisin​dən həftədə bir dəfə gül çələngi alır. Görəsən bu adam və ya xəstə, Özgülün borcundan nə vaxt çıxıb qurtaracaq. Bəlkə bu gül çələngi başqa bir macərayə çevriləcək. Ayna, bütün bunlar səni bir ana kimi niyə narahat etmir? Ayna, indi mən çox çaşqınam. Fikrimi bir yerə cəmləyə bilmirəm. Bəlkə sən mənə kömək edib deyəsən. Mənim səhvim, günahım harada, nədədi ki, mən bu gün bu ha​disənin şahidi oldum. 

Söhbətin hamısını eşidən Özgül anasını və özünü belə gü​nahkar edib, ittiham etmə​sinə dözməyib, yerindən qalxdı. Hamı Özgülün otağından çıxıb, onlara tərəf gəlməsinə baxdı. Özgül süfrəyə yaxınlaşıb öz yerində oturdu. Çox çətinliklə başın qal​dırıb, atasına baxıb:

– Ata, sən bizi elə böyüdüb, tərbiyə etməmisən ki, biz öm​rümüzdə elə cəsarət tapıb, Allahdan sonra müqəddəs san​dı​ğı​mız atamıza, sən haqlısan deyə bilək. Sən ömrünü əridib, bizi bu ərsəyə gətirdiyin bu evi çiy kərpicdən hörməmisən ki, onlar da nə vaxtsa zədələnə, ovxalana. Sən bizə həm də tərbiyə, mə​naviyyat və ismətdən ev tikmisən. 

Ata, təbii olaraq bugünkü hadisə səni çaşdırmalıydı. Birin​cisi, ona əmin ol ki, mənim fikirlərim, hərəkətlərim, sənin mə​nə əxz etdiyin, ölçü-biçidən o tərəfə keçməyəcək. Qaldı bugün​kü hadisəyə. Bu sizin üçün belə görünməli idi. Çünki siz bizim o villa xəstəxanada keçirtdiyimiz otuz səkkiz gündə aramızda yaranan münasibətin nəyin üzərində qurulma​sını bilmirsiz. Ata, mən bunu ola bilsin ki, tam həssaslığı ilə izah edə bilməyəcəm. Ancaq onu bilirəm ki, mən bu təcrübə borcumu üzərimə götü​rəndə, professorun şərtini, yəni müalicənin hansı üsulla keçiri​ləcəyini bilmirdim. Mən ona razılıq verəndən sonra, o, mənə dedi ki, Özgül, sən müqəddəs şəfqət bacısı vəzifəsini yerinə ye​tirməli olacaqsan. Yəni qayğı və ünsiyyətini əsirgəməyib bütün ülviyyət və məhəbbətini ortaya qoyub, bu oğlanı özünə cəlb et​məlisən ki, onun fikri narkotik vərdişindən ayrılsın. O, nisbətən yüngül dava-dərmanla müalicə oluna bilsin. Mən də sənin, ana​mın canınınız-qanınız və ruhunuzla bizim qəlbimizə hopdur​du​ğunuz insanlıq duyğusu ilə şəfqət bacısının analıq, bacılıq bor​cunu birləşdirib ona qayğımı əsirgəmədim.

Ata, bilmirəm sirr nədədir? Bir mən deyiləm kiməsə mə​həbbət bəsləyən. Professor məni öz balası elan edib. Mən Ay​bənizi özümə həm rəfiqə, həm bacı götürmüşəm. Onun atasına ata, anasına ana demişəm. Orada olan həkim və digərləri ilə də doğmalaşmışıq. Elə bil o villa bizim hamımızı bir ailədə bir​ləş​dirib. Bizi heç vaxt qırıla bilməyən tellə bir-birimizə bağlayıb. Bilmirəm Kamal professor o villanın özülünü nədən qoyubsa orada ilahi bir qüvvə ürəkləri fəth etməklə insanları bir-birinə doğmalaşdırır. Mənim bu ilk müalicə təcrübəmə görə bu il mə​ni universitetin ən yaxşı tələbəsi elan etdilər və mən təhsil haq​qı ödəməkdən azad olundum. Ata, mən təcrübəsizəm, kövrə​yəm və  bərkimə​mişəm. Bəlkə ona görədir. Ancaq mənə de gö​rüm, həkim ona sığınıb gəlmiş xəstəsini necə evə buraxmayıb qapıdan qova bilər? Mən bilirəm, səhər-səhər səhv etdim. O cür hərəkət etməli deyildim. Ola bilsin birinci xəstəm və ilk zəhmətim olduğuna görə, bir də gənclik hissiyyatını boğa bil​məddiyimə görə belə alındı. 

Ata, bunu da demək məcburiyyətindəyəm ki, sizdə tam ay​dınlıq yaransın. Birincisi, Kamal  professor  kimi o oğlanın ata​sı da orada universitetdə bizim ixtisas üzrə kafedra müdiridir. Atası da, anası da professordur. Bunu başqa mənada demirəm. Oğlan birinci dəfə aldanıb, daha doğrusu, qəsdən aldadılaraq narkamanlığa cəlb olunub və sonra da orda gizlədərək sax​la​yıblar. O, özü fürsət tapıb ordan qaçıb. Burdan müalicə alıb getdikdən sonra yenə həmin qızın çox varlı anası qızının si​fa​ri​şi ilə onu oğurlatdırıb. Türkiyədə ən mühüm dairələr bu işə qo​şulsa da onu hamının bildiyi həmin yerdən o qadının əlindən qurtarmaq mümkün olmayıb. Turan özü çəm tapıb oradakı adamlardan öldürərək qaçıb bura gəlib. O, atasının dostu, ona əmi sayılan Kamal professorgilə getməyərək bura gəlib ki, mən onunla eyni bir səviyyədə, sadə bir təbəqədə, yəni tələbə ol​du​ğum üçün məndən utanmayıb, çəkinməyib. O, səhər-səhər mə​nə dedi ki, Özgül, gərək mən orada özümü öldürüb, bura gəl​məyəydim. Bu şəkildə sizin gözünüzə görünməyəydim. Ata, o mənim yoxluğumdan istifadə edib, buradan qaçıb. Yeri də bi​linmir. Mənə elə gəlir ki, onun xarakterinə bələd olduğuma gö​rə, ya o, özünü xəlvət, heç kimsiz müalicə edəcək, ya da bunu edə bilməsə özün öldürəcək. Ata, mənim onunla bu müddətdə nə yazılı, nə də şifahi əlaqəm olmayıb. O, mənə deməyib ki, sə​nə gül göndərəcəm. Nə də o, bunu demək fikrində olmayıb. De görüm buralardan əlçatmaz məsafədə olan, özü görünməyən, səsi eşidilmə​yən bir insanın göndərdiyi gülü nə əsasla, hansı şübhə ilə geri qaytarmaq olar?! Ata, onu bil ki, sənin qəlbindən qopmayan heç bir şey mənim fikrimdən keçməyəcək. Ata, son​da bir həkim kimi bu şəklə bax. Onu biz qəbul edəndə sən bu gün gördüyün kimi idi. Evlərinə yola salanda bu şəkildəki ki​mi. Ona görə onu bugünkü kimi görəndə dözə bilmədim. Məni bağışla.

Özgül atasının əlindən öpüb otağına qaçdı. Elsevər qalxıb otağına keçdi. İlahə Özgülün otağına qaçıb onun boynuna sa​rıl​dı. Rüfət şəkildəki oğlandan göz götürə bilməyib Allah verən qüdrətin qarşısında çaşıb qaldı. Onun sifətində və gözlərində gördüyü ruhaniyyətdən elə bil qorxdu. Səhər gördüyü oğlana qarşı acığın saxlamaq üçün gözlərini ondan çəkdi. Şəkili arvadı tərəfə qoyub – Ayna, mənə yüz qram şərab gətir - dedi. Mən Öz​güldən mənə lazım olan həyat mühazirəsini aldım. Övla​dı​nın söhbətinə şagird marağı ilə qulaq asmaqdan həyatda şirin, də​yər​li bir şey ola bilməz. Mənim həyatımda indi ən xoş anımdı. Son​ra Özgülə də, uşaqlara da de, özün də hazırlaş. Də​niz üçün çox darıxmışam. Gecə gəzintisinə çıxmaq yaxşı olar​dı. 

Ayna xanım atasının fikrini Özgülə dedi. Dəniz adını eşi​dən Özgülün ürəyi çırpındı. Anasına yaxşı - dedi.

***

Amir həkim assistenti, yəni köməkçisi Adilə xanıma dedi ki:

– Onda sən zəhmət olmasa keç bizə. Orada elə də ciddi də​yişikliyə ehtiyac yoxdu. Ortalıqdakı artıq şeyləri götürün. Bir çarpayı qoyun. Orada böyük miz var. Çarpayının da  yanına ki​çik bir miz qoyun ki, əl çatan yerdə olsun. Mən də Turanı mümkün olan müayinədən keçirim. Qan və daxili analizləri sa​bah edərik.

Adilə xanımın çıxmasından istifadə edən Turan çanta​sın​dan on min dollar çıxarıb həkimin qarşısına qoyub:

– Bu, ilkin ehtiyac üçündür. Sonra nə qədər məsləhət olar​sa, o qədər də veriləcək.

Amir həkim bir pula, bir də Turana baxıb:

– Oğlum, bu qədər pula biz beş-on nəfər xəstə müalicə edirik. Görünür, pulun bir az artıqdı. Onu götür at çantana. Sə​nin buradakı bir aylıq xərcin ən yuxarı həddə iki min dollar edə bilər. Bu məbləği də indi ona görə dedim ki, pulun varsa de​mə​li, sənin bədənini gücləndirib davamlılığını artırmaq üçün güc​lü dərmanlardan istifadə edək. Sabah iki min dollar verərsən Adilə həkimə.

Turan həkimə baxıb:

– Mən sizdən artıq dərəcədə xahiş edirəm, mənə elə şərait yaradın ki, mən az dərman qəbul edim. Mənə nə olursa olsun, dərman qəbul etməkdən zülmlü bir şey yoxdur. Mən sizə söz verirəm bütün ağrılara dözəcəm ki, dərmansız ondan uzaq​la​şım. Bunun üçün mənə özümlə təkbətək qalmaq lazım idi ki, bunu da siz etdiniz.

– Oğlum, sən deyəni nəzərə alaram. Elə güclü dərman de​məkdə məqsədim çox dərmandan istifadə etməməkdi. Ancaq onu da bil ki, o ağrıları da keçirmək zədəsiz ötüşmür. O, ağrı​la​rın təsirindən də müəyyən zədə və başqa ruhi əlamətlər qala bi​lər. Fikir etmə, bunları bütün müalicə boyu səninlə birlikdə gö​tür-qoy edib orta bir yol tapacağıq. İndi başlayaq...

***

Özgül açıq-açığına atasına söz verdi ki, həyatda atacağı hər hansı bir addım, onun istəyindən, iradəsindən kənar olma​yacaq. Bu əhdin içərisində onun həyatının bütün sahələri əhatə olunurdu. İndiyə qədər istədiklərinin və bundan sonra da istə​yəcəklərinin zirvəsində atası dayanırdı. O, bu sözdən sonra ata​sının əhvalının necə düzəldiyinin, uşaq kimi sevindiyinin şahidi oldu. Deməli, nədənsə bu villa həyatı ilə başlayan və özü tərə​fin​dən elə bil qəsdən, öz başına buraxılmış düyğularını cilov​la​malıdır. Onun içərisində iki həyat var idi. Biri villaya qədərki yaşadığı həyatın düşüncələri, biri də o villa-xəstəxana ilə baş​la​nan həyatın düşüncə və hissləri. Bu iki həyat düşüncələrinin çarpışmasına son qoymalı, döyüşü saxlamalı, onu gələcək hə​yata aparacaq bayrağı bir tərəfin əlinə verməli​dir. Onun bu ta​leyini atası müəyyənləşdirməlidir ki, o da bunu soruşmadan lap çoxdan Özgülün bu dünyada yerlə göyün, qaranlıqla işığın, fərqini bilmədiyi bir vaxtda etmişdi. Mən öz-özümü ailəmizin və ata-anamın uzun əsrlər yaşadığı adət və ənənələrin dəmir in​tizamından kənara çıxartmaq istədim. Bunu mən etmədim. Bu​nu o villada olan mənim görmədiyim təzə yaranmış abı-hava etdi. İndi mən o villadakı, ondan da betər o dəniz- dəryada baş verən düşüncə və hissilərimi toplayıb yaddaşımın bağlı arxi​vi​nə atmalıyam. O arxivində qapısına elə paslanmış kilid vur​ma​lıyam ki, bir də heç vaxt açılmasın. Yadımda bir Aybə​niz qal​malıdı. O, Aybənizin şəklini götürüb, onun sehirli işıq saçan bənizinə, dəniz rəngində, dərya gücündə olan gözlərinə baxıb, onu sunəsinin üstünə qoyub, yaxşı ki, sən varsanmış o villada. Mən də bu dünyada. Aybənizin şəkli Turanın şəkli kimi onun sinəsini yandırıb yaxmadı. Onun qəlbinə sərinlik, sakitlik çi​lə​di. O, qardaşı Elsevəri çağırıb, şəkili ona tərəf tutaraq:

– Get Aybənizi yataqxanadan gətir. Sabah dərs yoxdu. De ki, Özgül dedi ki, gəlsin. Sabah özüm onu aparıb ötürəcəm. 

Elsevər bacısının bu xəbərindən çaşıb:

– Mən! - deyə Özgülün üzünə baxdı. Bəs mən! Sən dura-dura mən gedib gətirəcəm qızı?

Özgül qızı elə vurğu ilə dedi ki, elə bil bu qız, ancaq Else​vərə aiddi. Elsevər çətinliklə nəfəs alıb, - yaxşı - deyib çıxdı.

Özgül qardaşının dilinin ucunda, qəlbinin dərinliyində de​mək istədiyi çox söz olduğunu hiss etdi. Bircə sizi əl-ələ tutub kənardan quş kimi uça-uça mənə tərəf gəldiyinizi görsəydim, ölməzdim. Bütün ipə-sapa yatmayan arzularımı, hisslərimi sizə qurban verərdim - deyib o, dərindən köks ötürdü. Özgül Gül​bə​nizin şəklindən başqa bütün şəkilləri toplayıb, dəniz dalğaları kimi rəfə düzülmüş kitabların arasında qərq etdi. Ancaq Özgül bir haqqı özündə saxladı. Villada ünsiyyət bağladığı insanlarla əlaqəni kəsməmək. Professorun ona yaşatdığı həm bu həyat, həm də tibbi təcrübəninin dəyərini, unutmamaq. 

***
Artıq Turan bir həftə idi ki, Türkiyədə idi. O, heç bir xəs​təxanada qeydiyyatda deyildi. Tapılması məxfi saxlanılmaqla polis axtarış sərəncamı almışdır. Nazirlik Azər​bay​canın bu ada​mı tələb edəcəyini nəzərə alaraq onun axtarılmasını rəsmiyyətə salmaq fikri yox idi. Kamal professor Turanın axtarılmama​sı​nın, rəsmiyyətə salınmaması üçün mümkün olan üsullardan is​tifadə etmişdir. O, Turanın özünü öldürə biləcəyinə inanmaq is​təməsə də, ancaq tapılmaması, ondan bir xəbər çıxmaması get-gedə onun narahatçılığını dözülməz edirdi.

***

Namiq professor oğlu polisin gəlişini o görən oldu. Heç bir səs-səmir yox idi. Öldürülən barədə də heç bir məlumat ve​rilmirdi. Qəzetlər də cox çalışsalar da bir məlumat tapıb mü​za​kirəyə qoya bilmirdilər. Material tapmadıqlarına görə profes​so​run ailəsi barədə, onun oğlu Turanın oğurlanıb narkotikə cəlb olunması ilə yanaşı, müəyyən işgəncələrlə üzləşdiyi və bu sə​bəbdən də məcbur olub adam öldürərək nicat tapmaq üçün Tür​kiyəyə qaçdığını bildirirdilər.  

***

 Villanın gözətçisi, həm də xidmətçisi Əkbər bir gün göz​ləyəndən sonra ikinci gün narahat olmağa başladı. O, bilirdi ki, artıq yemək qurtarıb. Bəs bunlardan niyə səs çıxmır? - deyə fikirləşirdi. Ola bilməz axı bu vaxta qədər bunlar hamısı huşsuz qalsınlar. Onsuz da bazarlıq edəcəyini fikirləşən Əkbər azuqəni alıb hazır qoymuşdu.

Bu gün də vaxt günortaya çatmışdı. O, darıxdı. Əşşi, top olub atılıb mənə dəyməyə​cəklər ki – deyə ürəklənib, - gedim görüm nə baş verib?

Evin çöl qapısı həmişəki kimi bağlı idi. Onun icazəsi bura qədər idi. Əgər Rəqsanə ona deməsəydi ki, uşaqlar pis və ya it günündədirlər, gəl bizə xörək bişir və ya qab-qacağı yu, onun içəri girməyə ixtiyarı yox idi. 

O, qorxa-qorxa açarı çıxarıb qapını açdı. Ehtiyatla dəh​liz​dən Rəqsanənin otağına tərəf irəlilədi. Gördü ki, Rəqsanənin qoçuları yaşayan qapı açıqdır. O yavaşca qapıdan içəri boy​lan​dı. Başında tükləri qalxdı. Çarpayıda Vəlişin başının üstündəki balış al-qanın içində idi.  İstədi bağıraraq qayıdıb gəldiyi qapı​ya tərəf qaçsın, qorxdu. 

– Yox, - dedi, bəlkə bunu Rəqsanə edib? Bəs bunu ondan başqa kim edə bilər? Bəs özü hanı? Onu tapmamış mən nə edə bilərəm? 

O üşənə-üşənə Rəqsanənin qapısını açdı. Ölüb? Yox, İlahi, belə ola bilməz - deyə bağırdı. Bunu da öldürüblər. İndi elə məni də vurub öldürəcəklər. Qaçım. Salamat çıxa bilsəm, Əs​marəyə zəng edim. O ehtiyatla otağa göz gəzdirəndə birdən qu​lağına zarıltı səsi gəldi. Tələsik yerindən arxaya sıçradı. Gö​zü​nü bərəldib Rəqsanəyə baxdı. Bu nədir? Qızın bədəni tərpənir. O, gözlərini bir də açıb gördü ki, Rəqsanənin üst-başında qan yoxdur. O, çarpayıya bağlanıb. Ağzı tıxanıb. Taqətsiz  halda qalıb. Əkbər bir an bilmədi qabağa qaçsın, ya arxaya getsin. Bu vaxt Rəqsanənin gözlərini açıb ona baxdığını gördü. Cəld ge​dib qızın əl-qolunu açdı. Onun ağzındakı tıxacı açaraq qolları arasına alıb çarpayıya uzatdı. Geri çəkilmək istəyəndə Rəqsanə onun paltarından tutub haranısa göstərdi. Əkbər o deyən isti​qa​mətə gedib şkafa çatanda dayandı. Sonra qayıdıb Rəqsanəyə baxdı. Rəqsanə əli ilə “qoluna iynə vurmaq” işarəsini verdi. 

Əkbər dedi:

– Mən iynə vura bilmirəm.

    Birdən qapağı qaldırılmış qaynayan qazan kimi, Rəqsa​nənin ağzında sözü qaynadıb boğularaq:

– Heroin, - dedi.

Heroinin nə demək olduğunu bilməyən Əkbər qızdırmalı qoyun kimi gözlərini Rəqsanəyə dikib qaldı. Rəqsanə işarə ilə onu yanına çağırıb onu qolları arasına alıb ora aparmasını is​tə​di. Əkbər Rəqsanəni qucağına alıb yıxılmaması üçün özünə sıxdı. Onun döşləri Əkbərin sinəsinə dirəndi. Əkbərin qorxulu, vahiməli bədənindən özünün ayırd edib arxasınca düşə bil​mə​diyi bir gizilti keçdi. Onun qucağından əlini uzadıb heroin gö​türən Rəqsanə geri yerinə baxdı. Əkbər onu yerinə qoydu. Rəq​sanə ona yanımda otur işarəsi verdi. Rəqsanə Əkbəri başa saldı ki, bu iki bükülünü açıb bir-birinə qatıb ona versin. əkbər onun dediyi kimi edib ağ tozu birləşdirib, ona vermək istəyəndə, Rəqsanə xırıltılı səslə, dedi:

– Onu ovcunda tut. 

Rəqsanə bir əlin Əkbərin çiyninə atıb, qalxıb oturdu və Əkbərin ovcundakı kağız üzərindəki tozu burnuna çəkdi. O, bunu edib əli Əkbərin boynunda, xeyli başı aşağı dayandı. Son​ra oxay edib, bir az arxaya çəkilib, başını Əkbərin qucağına qo​yub, arxadan qolları ilə onu elə bil durub qaçacaq adam kimi sıxıb saxladı. Əkbər bu haldan bihuş kimi olub, nə edəcəyini, bu qızın əlindən nətəhər qurtaracağını düşünürdü ki, Rəqsanə özünə gəlib başın qaldırıb: 

– Dur məni soyundur, bayaq götürdüyün kimi qucağına al, apar hamama, məni çimizdir. Yox, dur, əvvəl özün soyun, sən​dən tər iyi gəlir. Sonra məni soyundurarsan.

Əkbərin başında qızıb pırpızlanmış hünduşkanın quqqulla​ması ilə it hürüşməsi kimi səslər qopdu. İlahi, o biri otaqda o boyda gədənin meyiti, daha hələ Allah bilir, nələrin də baş ver​diyi yerdə bu mənə nə deyir. Bir tərəfdən də hələ indi bu qızın sinəsinə dirənmiş döşünün yeri soyumamışdı. Ay Allah, məni bu işdən salamat qurtar. Bir cığın balalarım var. Bir də fikir​ləş​di ki, öl Əkbər, köpək oğlu, beş yüz dollara aldanıb bilə-bilə harada, hansı qapıda dayanmısan. Niyə qol qoydun bu işə. Elə Allah bilir bəlkə də o öləni də mənim boynuma atıb basacaqlar məni içəri. Bu da indi ona görə belə edir ki, bu işdən sonra de​sin ki, bu onu öldürdü ki, mənə sataşsın. İndi canın çıxsın onu sən öldürdüyünü al boynuna. Onsuz da bu iş üstündə səni bia​bır elətdirib, atdıracam içəri. 

Rəqsanə Əkbərin ləngidiyini görüb:

– Nə oldu Əkbər, məni bəyənmirsən? Yoxsa utanırsan? Yəqin utanırsan, ya da çəki​nir​sən. Tez ol, onsuz da məni çimiz​dirməmiş səni burdan buraxmayacam. 

Rəqsanə əl atıb koftasını başından siyirdi. 

– Tez elə, qalanını sən çıxaracaqsan. Bir də belə fürsət sə​nin əlinə heç vaxt düşmə​yəcək. 

Əkbər Rəqsanənin şiş döşlərinə baxıb:

– Bunu düz deyirsən. O qədər siz burda kef eləyəndə ye​rim​də qıvrılıb səhəri diri açmışam ki. Hərdən də canımı dişimə tu​tub, pəncərədən açıq bədəninizə baxıb, alova bürünüb get​mi​şəm. 

O soyunmağa başladı. Özü də nədənsə qəfil dəli olubmuş kimi, sonra Rəqsanəni soyundurub, onun lüt bədənini qolları arasına alıb, hamama apardı. Hamamda Rəqsanə ona - nə bi​lir​sən elə də elə - dedi. Sonra  sözünü dəyişib, yox, orada – yata​caqda eləyərsən dedi.

Rəqsanə heroinlə Əkbərdən kayfın tamamlayıb:

– Hə, indi qalx get birinci polisə, sonra da anama zəng et. Birinci polisə deməsən səni tutarlar. 

Əsmarə Vəlişin valideynlərinə dedi ki:

– Taqsır özündə olub. Məni də səs-küyə salan Vəliş oldu. Ancaq görürəm kasıb adam​​sınız. Bu əlli min dolları dərd-sə​ri​ni​zə verərsiniz. İstəyirsiz ki, iş salamatlıqla ötüşsün, sizi də ora-bura çəkib sorğu-suala tutmasınlar, qoyun polis necə istəyir, elə də işi bağlasın. Yoxsa evdə başqa oğlanlarınız da var. Evə də bir şey atıb deyəcəklər ki, qardaşları da onun kimidi, narkomandı. Onsuz da bu iki oğlu, iki qızı olan ailəni Vəliş pis günə salmışdı. Həm də ailə onun əlindən rüsvay olmuşdu. 

Bütün ailəni cana gətirən Vəlişin ölümü zahirdə bilinməsə də, daxildə bir anadan başqa hamısının ürəyindən idi. Qəfil or​talığa atılan əlli min dolları görən iki qardaş, bir ata Əsmarəyə “Allah köməyin olsun” dedilər. Hesab edin ki, bizim belə oğ​lu​muz, qardaşımız olmayıb. Bir ana heç kim eşitməsin deyə ürə​yində “mən oğlumu istəyirəm” dedi. 

Nazirlik baş vermiş hadisəni götür-qoy edib, Turanın Tür​kiyədən verilməyəcəyi qənaətinə gəldilər. Belə olan halda bu işin də açılmayan işlərin cərgəsinə qatılıb hesabata düşməməsi xatirinə Vəlişin öz-özünü öldürməsi protokolunu yazıb işi bağ​lamaq qərarına gəldilər. 

***

Turan müayinə olunub qurtardıqdan sonra həkim onu ev​dəki otaq-palataya gətirdi. Ona ilkin mərhələdə ediləcək müa​li​cə haqqında məlumat verdi. Turan həkimdən yenə xahiş etdi ki, iynə-dərmanla müalicə olunmaq istəmir. 

– Mənim burda başqa məqsədim yoxdur - dedi. Sadəcə olaraq, mən istəyirəm ki, özüm qazandığımı özüm də xərc​lə​yəm. Bu işə özüm-özümü salmışam. İstəyirəm bu işin cəzasını axıra kimi özüm çəkim. Artıq dərəcədə xahiş edirəm, mən ağ​rı​lardan huşumu itirəndən sonra mənə az miqdarda ağrıkəsici iy​nə vurasınız. İstəyirəm bu xəstəlikdən tez yaxa qurtarım. Bi​li​rəm, iynə-dərmana qalsa bir neçə ay çəkəcək. Ağrılarım tu​tan​da mənim yanımda heç kim olmasn. Mənə yazığınız gəlməsin. Ən ağır əzablara layiq adamam. Əgər yazığınız gəlirsə məni sərbəst buraxın. Sizin ən böyük müalicəniz bu otağı mənə ver​mək​dir. Mənim səhhətimdən də narahat olmayın. Bu xəstə​lik​dən başqa elə bir ciddi narahat​çılığım yoxdur.

Turan on gün şiddətli ağrılardan ilan kimi qıvrılaraq, an​caq “ana” deyərək zarıdı və güclə tapıb, ala biləcəyi nəfəsi ilə dolandı. Amil həkim ilk günlər “xəstənin deməyi ilə deyil ki” deyib Turana dava-dərman etməyə cəht etdi. Ancaq nə qədər ciddiləşib, hərdən də yumşalsa da Turan ondan da ciddi və yumşaq yalvardı ki, onunla işi olmasın. Onu rahat buraxsın. Amil həkim yalvarmaqdan yorulub, həm də bu oğlanın ke​çirt​diyi ağrıya tab gətirməyib, Adilə həkimə:

– Mən bilmirəm, həm də artıq dözə bilmirəm. Nə edə bi​lir​sən, sən et. Bunu belə buraxsaq, ürəyi sıradan çıxa bilər. Bu tərz​də ağrıya ürək dözə biməz. Xəstələrə özüm baxacam. Səni ağır işə saldıq. Bunun yanında otur. 

Adilə həkim ancaq hər saatdan bir Turanın tərdən islanıb su içində olan paltarını dəyişirdi. Bu günlərdə Turan ancaq iki dəfə “mənə çörək” demişdi. Başqa heç nəyə yiyə durmayıb, ya​van çörəyi alıb, bir təhər qalxıb, yerin içində oturub onu hirslə yemişdi. Adilənin yalvarıb ona verdiyi sudan bir iki-qurtum içib yenə yumurlanıb yumağa dönüb, -- Allah, kömək ol, ana deyə-deyə gözlərini yummuşdu. Dördüncü gün Adilə həkim ona yalvarıb, demişdi:

– Turan, mən Allaha and içirəm. Mənə anan kimi inan. Sə​nə narkotikə qarşı nə iynə vuracam, nə də dərman verəcəm. Ancaq nəbzin çox aşağı düşür, ürəyin zəifləyib haldan düşər. Sən indiki kimi dözümlü ola bilməzsən. İcazə ver sənə yeməyi əvəz edən vitamin​lərdən ibarət iynə vurum. Hər sözünün ba​şın​da “ana” deyirsən. Mən də anayam. Oturmu​şam başının üstün​də, sənə ana kimi yalvarıram. Bəs niyə mənə qulaq asmırsan?

Turana elə gəldi ki, bu səs uzaqdan gəlib qulağına çatan anasının səsidir. Yerindən çevrilib güclə gözlərin açıb, başının üstündəki qadının gözlərindən yaş axdığını görüb:

– Yox-yox, sən ağlama. Səsin anamın səsi idi. Dediyin kimi elə. Anam da belə edərdi. Həm də icazə ver, sənə onu deyim ki, mənə rahat olsun. Mən bu ağrı​lar​dan xilas olacam. Anamı da çəkdiyi əzablardan qurtaracam.

Adilə xanım Turanın alnından öpüb:

– Yaxşı, oğlum, yaxşı, məni çox sevindirdin.

Adilə xanım bədən gücləndirici vitaminlərdən ibarət iki iynə vurdu. Bu barədə Amil həkimə də məlumat verdi. Amil həkim gündə iki dəfə Turana baş çəkib, onun nəbzini yoxla​maqla kifayətlənməyə məcbur olurdu. Turan yerində qur​ca​la​nıb, Adilə həkimi gəzirmiş kimi, gözü bağlı çevrilib elə bil ha​rasa, nəyəsə baxmaq, nəsə demək istədi. Bunu hiss edən Adilə həkim tez əlini onun alnına qoyub:

– Nədi, oğlum, nə istəyirsən?

– Nəsə...Hə... İndi yuxuda evdə anam mənə düşbərə ye​diz​dirirdi. 

Bu sözdən sevinən Adilə xanım – oğlum, bu dəqiqə, bu dəqiqə, azca gözlə, elə indi hazır olar - deyib sevincək qapını açıb evə keçdi. Cəmi on-on beş nəfərdən ibarət olan xəstələrə yeməyi Adil həkimin arvadı Səma xanım hazırlayırdı. Adilə xanım həyəcanla, həm də sevinə-sevinə Səma xanıma dedi ki, xəstə düşpərə istəyir. Səma xanım da bu müəmmalı xəstə haq​qında müəyyən qədər məlumatı olduğuna görə - yaxşı, yaxşı, çalışaram, tez hazırlayım - dedi. 

Amil həkimin iki oğlu, iki qızı var idi. Bu yeni xəstənin evdə yerləşdirilməsinə görə onun kimliyi, nəçiliyi hamının ma​rağına səbəb olmuşdu. İndiyə kimi ailə üzvlərindən heç kimə xəstəxanaya keçib xəstələrə baxmağa qadağan olunmamışdır. İlk dəfə idi ki, bu yeni xəstənin otağına keçmək məsləhət olun​mamışdı. Bu qadağaya oxşayan xəbərdarlıq bu xəstəyə olan marağı bir az da artırmışdı. Evdə hamı da görürdü ki, bu təzə xəstə gələndən atalarının qanı qaradır. Səhərdən axşama kimi bu xəstənin yanından çıxmayan Adilə xanımın da ağlamaqdan gözləri həmişə al qan olur. Onlarda güclü şübhə yaranmasına səbəb də evin böyük qızı tibb univerisitetinin ikinci kursunda oxuyan, gecələr atasının xəstəxanasında şəfqət bacısı kimi ça​lı​şan Səadətə də bu xəstənin yanına getməyinə icazə veril​mə​miş​dir. Evin içində bütün günü göz dikdikləri, qapının o tərəfində olan bu xəstə onlar üçün bir sirli varlığa dönmüşdür. Qapının o tərəfindən səs-səmir də gəlmirdi ki, onlar ordan nə isə anla​sın​lar. Bu hal hamıdan çox Səadəti maraqlandırırdı. Səadət bilirdi ki, bu xəstə haqqında anasının az-çox məlumatı var. O, bir neçə dəfə söz salıb bu xəstə haqqında anasından məlumat öyrənmək istəsə də, anası ona:

– Ay bala, mən nə bilim o, kimdir? Atan birinci günlər bir-iki dəfə təəssüflənən kimi sözlər işlədib. Bu cür oğlanı gör nə işə qoşub, gör nə hala salıblar - deyirdi. Daha sonra heç nə de​mədi. Soruşanda da Adilə həkim dedi ki, mən bu iyirmi ildə bu qədər ağrıya dözüb özünə zülm edən adam görməmişəm. Ca​van olasan, belə sınmaz iradən ola. Bu möcüzədi.

Bir-iki gündü Adilənin də, elə atanın da əhvalları bir az yaxşıdır. Deyəsən, vəziyyət düzəlir. Dünən də ilk dəfə düşpərə istədi. Allah köməyi olsun, mən də çoxdan idi yemirdim. 

Səadət bir az fikrə gedib anasına baxıb:

– Ana, bəs sən bilən, məni ora niyə buraxmırlar? Onun ya vəziyyəti, ya da özü elə ağırdı ki, məni....?

– Ay qızım, mən hardan bilim. Bir də qorxulu olan xəstəni atan gətirib, evin içinə yerləşdirməzdi. Nə sirdi, mən də bilmi​rəm. Get dərsini oxu. Sənə aid olmayan işə baş qoşub boş yerə can yandırma.

Səadət anasından ayrılıb sirli-sehrli xəstənin o tərəfində olduğu qapının qarşısında xeyli dayanıb, ürəyində: “ey sirli qa​pının arxasında gizlənən, de görüm sən dünyanın ən bədheybət əjdahasısan, yoxsa südəmər uşaqsan? Sən kimsən?” - deyə o gülümsünüb qaçıb otağına getdi.

On birinci gün Adilə xanım qapını açıb içəri girəndə üzü​nün dərisi sümüyünə yapışmış, dərin çuxura düşmüş gözləri ilə gülümsəyərək Turanın ona baxdığını görüb, bir çaşqınlıq se​vin​cindən özünü itirsə də qaçaraq onun başın sinəsinə sıxıb:

– Şükür, oğlum, səni belə gördüm. Elə qorxurdum ki, bu an mənə qismət olmasın. O, Turanın başın bir az kənara itə​lə​yib, ona diqqətlə baxıb:

– Sən mən gördüklərimin ən güclüsüsən, oğlum. Güclü əzablardan qurtardın. De görüm necəsən? Nə istəyirsən?

Turan - ana - deyə sevinc dolu nəzərlə ona baxıb:

– Səhərə yaxın bir anın içində elə bil içimdən nəsə güclə qoparıldı. Bir an boğulan kimi oldum. Sonra sinəmdəki nəfəs boşaldı. Qarnımdan bir küt ağrı keçdi. Sonra nə qədər gözlə​dimsə o ağrı geri dönmədi. Yüngülləşməyə başladım. Bədə​nimdə halsızlıq, başımda gurultu, az da ürək bulanması hiss edirəm. Ancaq acından halım yoxdu. Az qalırdı, qışqıram ki, mən yemək istəyirəm.

– Oğlum, de görüm sən nə istəyirsən?

– Mən heç nə istəmirəm. Ancaq on stəkan şirin çayla, bir kilo şorla, ya da pendirlə beş-altı çörək yemək istəyirəm.

Adilə həkim tez qapını açıb evə girdi. Geyinib o biri qa​pı​dan xəstəxanaya keçmək, istəyən Amil həkimi görüb, sevincək:

– Həkim, xoş xəbər. Çox yaxşı xoş xəbər. Turan demək olar ki, tam özünə gəlib. Ağrıları onu buraxıb. Siz keçin ona dəyin, mən yemək gətirim. 

Amil həkim  keçib, Turanın çarpayıdan tutub ayaq üstə da​yandığını görüb, onun üstünə gedib:

– Təbrik edirəm, oğlum. İradə təbibdən də, təbibin milyon həbindən də güclüdür. Sən qalib gəldin. Bunu təkbaşına, bizsiz etdin. 

– Həkim, siz olmasaydınız mən bunu edə bilməyəcəkdim. Sizin sığınacağınız mənə kömək etdi.

– Yaxşı, oğlum, qalanı asandı. Ancaq özünü çox zəiflət​din. Eybi yoxdu. Bunları aradan qaldırmaq asandır.

On beşinci gün idi ki, güclü müalicə və yeməklərdən sonra Turanın sifəti dəyişməyə, işıqlanmağa başlamışdı. Onun göz​lə​ri çuxurdan çıxaraq, həyata qarşı xeyli irəliləmişdi. Bu gün Adilə həkim növbədə deyildi. Amil həkim bütün xəstələrlə özü məşğul olduğuna görə, Turana verilən dərmanların, vurulacaq iynələrin necə, nə təhər ediləcəyini qızına başa salıb, - bunları apar sən et - dedi. Səadətə elə gəldi ki, atası ona divlərin, əj​da​haların yaşadığı çox sehirli, qorxulu, həm də gedər-gəlməz bir yerə get - dedi. Onun bu otaq haqqında ordan-burdan aldığı məlumatlara görə, ona elə gəlirdi ki, ya bu otaqda gül- çiçəyə qərq olmuş təxt-tac kürsüsündə dünyanın ən yaraşıqlı şahzadəsi oturub, ya da ətrafı ilanlara bürünmüş dünyanın ən eybəcər ca​dugəri. O, ağzını doldurdu desin ki, ata, mən o otağa tək gedə bilmərəm. Sən özün məni apar və o qapını aç göstər görüm, orada nə var.

Artıq atası dərmanları onun ovcuna yığıb qurtarmışdı. Turan yuyunub, daranıb, kür​sü​​də oturub kitab oxuyurdu. O, açılan qapıya tərəf baxdı və yerindən sıçrayan kimi olub qalxdı. Ona elə gəldi ki, onun yerini haradansa öyrənən Özgül başqa libasda, başqa vücudda içəri girdi. Onu görən kimi ayağa qal​xan oğlana baxan Səadətin ürəyi sapından qırıldı. O, bir müd​dət ayaqları yerdən üzülmüş kimi havada çırpınıb, əlindəki dər​manlar düşməsin deyə, onları sinəsinə sıxıb, bu nədi İlahi, - de​di. Mən bundan qorxmaq əvəzinə bu məndən qorxdu deyəsən. Bunun nəyin gizlədiblər bizdən. Bu ki...

Turan ilk dəfə gözlərin açıb Özgülü gördüyü anları və ke​çirtdiyi hissləri xatırladı. O istədi o vaxtların xatirəsinə qa​yıt​sın. Oğurlanıb ikinci narkoman həyata düşəndən bəri indi ke​çirdiyi həyəcanı yaşaya bilməmişdi. Turan bir də diqqətlə qıza baxanda gördü ki, qızın sifəti ağarıb, dodaqları meh vuran yar​paq kimi əsir. Bu niyə belə oldu? Axı mın niyə ağaca dönüb qaldım? O, bir qıza, bir də aşağı baxdı ki, görsün oturduğu kür​sü yerindədi, ya yox. Sonra başın qaldırıb tibb bacısı hesab et​diyi qıza - bilmirəm sizin salamınızı aldım, ya yox? - deyib ye​rində oturdu. 

Səadət xəstənin yerində oturmasını elə bil onun bayaq gör​düyü görkəmindən, nüfu​zun​dan geri çəkilib, ani olaraq harasa çıxıb getməsi kimi hesab edib yerindən tərpən​di. Turan fikir​ləşdi ki, onun həkimlə söhbəti olmuşdu ki, onu burada üçüncü adam gör​məyəcək. Bəs necə oldu ki, bu qız peyda oldu? Bəlkə öz yaxın adamlarıdı? Məsələni başa salıb, inandıqları üçün belə ediblər. O, qız tərəfə baxmadan:

– Görünür, yaşınıza görə demirəm. Həkim yaşınız yoxdur? Elə isə tibb bacısısınız?

Səadət ürəyinin çırpıntısının içində öz-özünə:

– Neynirsən nəyəm? Görmürsən xalatımı? Onsuz da iynə vuranların hamsına tibb bacısı deyirlər. Mən də iynə vurmağa gəlmişəm. 

Elə bildim deyəcək ki, niyə siz içəri girəndə  o günə qal​dı​nız. Sonra da mənim cavabımı gözləmədən özü də deyəcək ki, elə mən də sizi görəndə nədənsə bir təhər oldum. Görəsən o ni​yə elə ağarıb, özündə olmayan adam kimi fikrə getmişdi?

Səadətin yadına düşdü ki, gör nə vaxtdı bu xəstə məndən söz soruşub. Hələ cavab verməmişəm. Hə, elə xalatımdan da görünür ki, tibb bacılığı edirəm. Ancaq qeyri-rəsmi.

– Necə yəni qeyri-rəsmi - deyə Turan fikirləşdi ki, bu qız Allah bilir, təsadüfən gəlib çıxıb. Ya da hardasa oxuyur. Vaxtı olanda gəlir ki, bir şey öyrənsin. Belə qeyri-rəsmi adama necə etibar edib, mənim yanıma göndəriblər?

Səadət əlindəki iynələri hazırlaya-hazırlaya:

– Mən bilmirəm qeyri-rəsmi necə olur. Ancaq onu bilirəm ki, işlədirlər, pul vermirlər. Bu da olur qeyri-rəsmi.

Turan qızın belə danışığına nə cavab verəcəyini fikirləşib danışmaq xatirinə:

– Onda indi sizin də mənə vurduğunuz iynələr qeyri-rəsmi olacaq və bu hesab olunmayacaq.

Səadətin ürəyi çırpındı. İynə əlində əsdi. 

– Mən də deyəcəm ki, siz mənim vurduğum iynəni necə qəbul etsəniz, elə də olacaq, - deyə Səadət onun qarşısında da​yanıb dili-dodağı əsə-əsə - zəhmət olmasa qolunuzu çirmə​lə​yin, bu yastığın üstünə qoyun - dedi. 

Turan qarşısındakı balaca yastığa baxıb, sonra gözün qal​dırıb qızın əlindəki iynəyə baxdı və qızın əlindəki iynə qarışıq bütün bədəni titrədiyini görüb:

– Deyəsən, birinci dəfədir iynə vurursunuz. 

– Yox, çox vurmuşam. Ancaq beləsini birinci dəfədir.

Səadət əli əsə-əsə, oda toxunan kimi iynəni Turanın qolu​na sancdı və elə dərindən nəfəs aldı ki, elə bil yerindən qopmuş ürəyini güclə yerinə otuzdurdu. 

Turan başını aşağı salıb diqqətlə iynəni izləyən bu qızın si​fətinə baxdı. 

– İlahi, Özgülün sifətindəki işıqla, həya qızartsı ilə bu qı​zın simasında nə qədər ox​şar​lıq var idi. Kaş elə indi sən Özgül olay​dın. Mən də belə yaxınlıqdan sənin nəfəsini öz nəfəsim kimi udaydım. Sənə belə yaxınlıqdan baxa bileydim. 

Turanın gözləri bu qeyri-rəsmi tibb bacısının alnında dü​yünlənən rəngli tər damcıları​nın necə sürətlə böyüyüb yanağına axdığını görüb, az qaldı desin ki, - bacı, icazə ver sənin tərini öz yaylığımla silim. O, buna cəsarət etməyib - sizin adınız nə​dir? - deyə ondan soruşdu. Qız nədənsə ya söz deməkdən, ya da onsuz da əlində əsən iynənin bir azda artıq əsməsindən çə​ki​nirmiş kimi qorxa-qorxa nəfəs alıb - mənim adım qeyri-rəsmi tibb bacısıdı - dedi. Qızın bu cavabı Turanın ürəyinə yatdı. Qə​fildən elə bil göydən başına qolundakı narkotik iynələrinin sayı qədər daş töküldü. O, qızın əlindəki iynələrin ətrafında narkotik iynələrinin yerini gördü. Görəsən, bu qız onların nə olduğunu bilirmi? Ona mənim otağıma girməyə icazə verilibsə, deməli, hər şeyi ona deyiblər. Birdə bilir bilsin, bu qız mənim üçün kimdi ki, mən bundan ehtiyat edirəm. Bu qız mənim üçün heç kim. Ancaq bu qızda o qədər doğmalıq hiss edirəm ki, istəməz​dim bu mənim dünənimi bilsin.

Turan özünü bu yersiz fikirdən ayırmaq üçün bu qızın za​rafatına zarafatla cavab vermək istədi. Ona görə də:

– Nağıllardakı kimi sizin nə gözəl şəfalı adınız var. İnanın mən dünyada şəfqət bacısı qədər gözəl ad tanımıram. 

Səadət bu vaxt, iynəni damardan çəkib qurtardığının se​vincinə, bir də bu sehirli xəstənin ürəyəyatan təm-təraqlı söz​lə​rinə güldü və adım belə xoşunuza gəldiyinə görə çox sağ olun - dedi. O, dərmanların da içmə qaydalarını bilirsiz. Bir azdan ye​məyiniz də gələcək. Hələlik - deyib, Səadət onun üçün sirli-se​hirli olan oğlanın ilk təəssürratın təkbaşına, sakit yaşamaq üçün evə qaçdı. 

O, otağa girib nəyinsə üz-gözündən uçub gedəcəyindən, itirəcəyindən, nəyinsə əlindən çıxıb qaçacağından qorxurmuş kimi, birinci güzgünün qabağında dayandı. Heç vaxt baxmadığı kimi özünə baxdı. Gözlərinin yerindəki nəmə, tər damcılarnın sifətində yaratdığı izə, yanağının qızartsına tamaşa etdi. Qəlbi​nin fırtınasına, nəfəsinin tufanına, ürəyinin çırpıntısına bir az dayanın deyib hələ heç kimin kölgəsi düşməyən, indi parlayıb çıxacaq günəş yerinə oxşayan sinəsinə baxdı. Və mənə nə oldu birdən-birə? Kimdi bu xəstə? Hardan gəlib, o hara gedir, gö​rə​sən? Axı bunun mənə nə aidiyyatı var? Niyə o otağı sirli-sehirli saxladılar. Axı əvvəldən onu da  adi xəstə kimi qəbul etsəydik, nə olardı. O qədər bunun kimi, bundan da yaraşıqlı, görkəmli oğlanlar gəlib-gedib bura. Onların heç biri mənim üçün adi xəstə olmadan o tərəfə keçməyiblər. Mənə nə oldu ki, bunu gö​rəndə belə vəziyyətə düşdüm? Bunu özüm elədim. O otağı ürə​yimə salıb, oranı, oradakın nağıla döndərdim ki, indi də belə oldu. Hələ onu görməmiş o qapıya dikələndə ürəyim çırpın​ma​ğa başladı. Bu nə sirdi, Allah? Mən birdən-birə nə qəribə və​ziyyətə düşdüm. Bəlkə evlidi, nişanlıdı. Bəlkə müalicə olunan dəlidir. Dəlilərin də elə anları olur ki, hamıdan ağıllı, hamıdan sakit gö​rünürlər. Özüm də bilə-bilə ki, bura ruhi nöqsanı ol​ma​yan adam​lar gəlmirlər. Özü də bu oğlanın xəstəliyi nə dərə​cə​dədisə, onu ayrı, özü də bağlı yerə salıblar. Hamıdan da gizlə​dirlər. Deməli, mən ağlımı itirmişəm. Necə olursa-olsun, bir də onun yanına getməyəcəm. Yeməyini də ya anam, ya da atam aparar.

Bu qeyri-rəsmi tibb bacısının görünməsi, girib çıxması otağın havasını dəyişdi. Turanın neçə vaxtdan bəri avazıyıb so​luxcanmış ruhunu diriltdi. Gözlənilmədən həyatına çökmüş, ömrünün bir hissəsini qara ləkəyə çevirmiş hadisələri bir tərəfə itələyib gizlətdi. O, kitabı kənara atdı. Özgülü axtarmağa getdi. Fikri Özgülün əlindən tutub onu Mərmərə dənizinin sahilinə aparmaq idi. Yarı yolda dayandı. Anası nisgilli gözlərin yola dikib, onu gözləyirdi. Anasını gözü yaşlı qoyub, Özgüllə də​ni​zin sahilinə getmək istəmədi. Orada, dizə qədər dənizin içində gülə-gülə Özgüllə çəkdirdiyi şəkil yadına düşdü. O vaxtı belə güldüyü üçün, indi də Özgülü ora aparmaq fikrinə düşdüyünə görə anasına yalvarıb, ondan üzr istədi. Əvvəl anası ilə gö​rüş​məli idi. Ancaq necə? Nə üzlə oralara getsin? O, ilk dəfə Bil​gəhdə, dənizin sahilindəki qara daşın üstündə Rəqsanə ilə otur​duğu andan əvvəlki günlərə aydın tərtəmiz, günəş kimi parıltılı vaxtlara qayıtdı. Ondan bəri keçirtdiyi ömrün içərisindən Öz​gülü ayırıb qoydu bir bağlı, heç kimin toxuna bilməyəcəyi bir yerə. Sonra o günlərdən heç nəyə əl vurmadan, heç nəyi xatır​la​madan, olub-keçənlərin üstündən uça-uça getdi evlərinə. Xoş​bəxt vaxtlarda olduğu kimi atası-anası, bacı-qardaşı, qohum-qonşularla görüşdü, onlarla oturdu-durdu. Universitetə də getdi. Rəqsanəsiz sinifə girdi, uşaqların hamısına doyunca baxdı, mü​əllimlərin bütün suallarına cavab verdi. Qayıdanda anası onun arxasınca su atıb - yolun uğurlu olsun, oğlum! Arzuna çatana qə​dər arxaya baxma - dedi. Elə bil Özgül də bilmişdi ki, Turan anasının xeyr-duası ilə onlara gəlmişdi. Elə tez əlin uzadıb Tu​ranın əlindən tutub onu ayaq üstə qaldırdı ki, ancaq qapıdan çı​xanda nə fikirləşdisə əlini Turanın əlindən çəkib, qaçıb gedib evin ortasında dayandı. Turan bir an heç nə başa düşə bilmədi. Özgülün gözlərinə baxanda onun nə istədiyini anladı. Onun qarşısında dayanıb gözlərini onun gözlərinə zilləyib, dünyanın ən yaxşı, ən şirin sözlərini eşq dastanlarından tapıb gətirib Öz​gülə danışdı. Özgül - bəsdi - deyib əlini ona uzatdı. Birinci dəfə Özgül onun əlindən tutub, villadan çıxarmış, çərhovuzun qıra​ğına aparmış, gül bağına salmış, qaç-tut oynayırmış kimi, onu hara gəldi dartıb aparmış, bax belə dur, belə qaç oyna - deyərək bəxtəvərlik etmişdi. O deyə-deyə, gülə-gülə onu şəkil çəkdir​məyə məcbur etmişdi. Sonra da qayalığa dırmandırmış, dizəcən dənizə salıb, üzünə su çiləmişdi. İndi də Turan ondakı kimi eləmək istəyirdi. Elədi də. Özgülün əlindən tutub, Özgülün onu aparmadığı yerlərə apardı onu. Dizdəndə bir az yuxarı suya sal​dı. Özgülün üzünə su çiliyəndə onun saçlarının ucundan qopan damlaların sifətində oda dönüb onu necə yandırdığını duydu. Onlar yorulub həkdən düşdülər. Özgülün həmişə oturduğu qara daşın üstündə oturdular. Özgül başını onun çiyninə qoyub, əli ilə dəryanın ortasını göstərib, ora bax -dedi ona. Boynuna, si​nə​sinə tökülmüş Özgülün saçlarının odundan Turanın gözləri tu​tuldu. Dənizin ortası görünmədi. Bu vaxt qapı döyülüb açıldı. Qeyri-rəsmi tibb bacısı əlində xörək içəri girdi. Turanın diq​qə​tini içəri girən tibb bacısına qapını açan bir kiçik qızla bir ba​la​ca oğlanın içəri baxmaq üçün bir-biriləri ilə dartışdıqları cəlb etdi. Onlar əyilib oradan görünməsi asan olmayan adamı axta​rırdılar. İçəri girən bu tibb bacısı bunu hiss edib, onların üstünə acıqlanıb, qapını örtün - dedi. Arxadan da onlara acıqlanan qa​dın səsi eşidildi. Turan işləyib haqq almayan bu qızın birinci dəfə açılan həyət qapısından içəri girməsinə təəccübləndi. Ona yeməyi də həmişə xəstaxanaya açılan qapıdan gətirirdilər. Bu qeyri-rəsmi tibb bacısının bu vaxta qalması, özü də bayaqkın​dan fərqli olaraq ev paltarında harasa gəzməyə gedirmiş kimi, səliqə ilə bəzənib daranmasını başa düşə bilmədi. Səadət “bir də o otağa getməyəcəm” deyəndən sonra dərhal da belə fikir​ləşdiyinə peşman olub, elə o andan da üst-başın düzəldib xa​la​tın çıxarıb, xoşu gəldiyi donlarından geyinib dərmanlardan iyir​mi dəqiqə sonra veriləcək xörəyin vaxtının gəlib çatmasını sə​birsizliklə gözləmişdi. O, sinidəki təamları mizin üstünə düzüb, oğlanın yeməsinə mane olmamaq üçün başın aşağı salıb:

– Xörək hazırlayan xanım dedi ki, mən sizdən soruşum ki. sabah nə yeyəcəyinzi deyəsiniz. 

Turan içəri girib onu Özgülün yanından zorla ayıran bu qıza könülsüz baxsa da, xörəkləri düzəndə yenə onun əllərinin əsdiyini, bir şeyin yerin iki dəfə dəyişib, nəyi nətəhər qoyula​ca​ğının çox həyəcanını  keçirtdiyini görüb içərisində bir xoş il​ğım yaratdı. Qızın çəkdiyi zəhmətinin əvəzində onun könlünü bir az açmaq üçün:

– Bu sualı sizə versəydilər, siz nə yemək istədiyinizi de​yərdiniz? 

Səadət oğlanın ona verdiyi sualdan istifadə edərək başını qaldırıb ona baxdı. Səadətə elə gəldi ki, bir an da baxmaqda da​vam etsə, oğlan onun baxışını gözlərinin içində tutub saxla​ya​caq. Tez gözlərini yayaındırıb:

– Siz yeməyinizin haqqını ödəyirsiniz. Biz valideynləri​mi​zə bunu ödəyə bilmədiyi​mizə görə bizdən soruşmurlar ki, nə yeyirsiz? 

– Nə bişsə ondan da yeyirik.

Səadət istəyirdi zarafat edib desin ki, sizə bişirilənlərdən nə artıq qalsa, ondan da yeyirik. Qızın cavabı Turanın xoşuna gəldiyinə görə:

– Mən bu cavabı sizin kimi fikirləşə bilməzdim. Çox düz cavabdır. Xörəyi bişirən xanıma de ki, hər gün olduğu kimi, sə​hər bir yumurta, bal, yağ və çörək. Nahara toyuq əti ilə düyü. Şam yeməyinə isə sizin indi əlinizlə gətirdiyiniz xörəkdən bi​şirsin. Gecə süd-qatıqla nə şirni gətirim?

Qızın “gətirim” sözü yenə Turanı bu qızın kim olması haqqında düşündürdü.

– Bəs Adilə həkim hardadır ki, siz gətirirsiz?

– Adilə xanım sizə görə saat altıdan sonraya qalırdı. Şükr Allaha, daha siz yaxşısınız. O, bundan sonra gecəyə qalmaya​caq.

– Bəs siz qız uşağı gecə vaxtı evinizə necə gedəcəksiniz?

Səadət istədi desin ki, evimiz hardadır ki? Sonra fikrini dəyişib:

– Nə bilim? Özbaşına deyiləm ki. Məcbur edirlər, mən də gətirməyə bilmərəm.

Turanın bu sözdən başında sanki ildırım çaxdı. Yenicə qal​dırıb xörəyə uzatmaq istədiyi çəngəl əlindən düşdü. Elə bil əlini yandırırmış kimi çəngəli əlində saxlaya bilmədi. Qızın “məni məcbur edirlər” sözü dərhal Rəqsanənin xarabasını onun gözü​nün önünə gətirdi. Ora ehtiyacdan, ya da ağılsızlıqdan məcburi cəlb edilmiş qızları yadına saldı. Ona elə gəldi ki, bu qız da eh​ti​yac ucbatından kiminsə tərəfindən bu işə məcbur edilib. Kimsə​siz qız kimi həm bu işdə, həm də şərəfsizlikdə on​dan istifadə olunur. Qızın bayaq dediyi “məni qeyri-rəsmi iş​lə​dirlər və əmək haqqı da vermirlər” sözü onun bu fikrini də təs​diq edirdi. O güc​lə özünü toplayıb:

– Bəs sənin valideynlərin yoxdur? 

Oğlanın qəfil dəyişən səsindən, çəngəlin əlindən düşmə​sindən Səadət başını qaldırıb ona baxdı və onun qapqara bo​ğul​duğunu görüb belə deməsinin ona pis təsir etdiyini və Allah bilir, indi onun haqqında nələr düşündüyünü fikirləşib:

– Yox, - dedi. Valideynlərim var. Həm də mən bunu təcrü​bə toplamaq üçün edirəm. Bu məcburiyyət yaxşı və özümə xe​yirli işdir. Bir də ki uzaqda yaşamırıq. Həm evimiz, həm də özümüz bu ailəyə çox yaxınıq.

Bu sözlərdən sonra Səadət oğlanın gözlərinin işıqlandığını görüb:

– Başımız söhbətə qarışdığına görə yeməyimiz gecikdi. Mən hər cür şirni gətirərəm. Hansından istəyərsiz, ondan da ye​yərsiz. Sağ olun, - deyib Səadət içərisində qanadlanıb uçurmuş kimi... 

Görəsən bu oğlan mənim bu sözümdən sonra niyə belə qa​raldı? Birdən o, fikrindən nəyisə keçirtmək istədi. Səadət dər​hal da belə fikirləşməsinə görə peşman olub:

– Birdən mən də onun ürəyinə o mənim ürəyimə yatdığı kimi yatmış olaram. Yox, bu elə tələsik oldu ki, mən lap başımı itirmişəm. Bu necə ola bilər? Elə bir neçə saatda bu iş... Yox, açıq-aydın mən ağlımı itirmişəm. Oğlanı da özüm kimi hesab edirəm. Kaş heç əvvəldən onun otağına getməyəydim. Oğlanın sifarişini mətbəxin dəftərinə yazıb, özünü anasının yanına ver​di. 

– Ana, o xəstə oğlana yalan danışdım, onu aldatdım.

– Ona nə yalan danışdın ki, qızım? Burda nə var yalan de​məli?

– O, məndən soruşdu ki, tibb bacısı işləyirsən? Dedim hə, ancaq qeyri-rəsmi. Özü də işlədib, pulumu vermirlər. Sonra so​ruşdu ki, bəs sən qız uşağı gecənin bu vaxtı evinizə tək necə ge​dəcəksən? Mən də dedim ki, neyləmək olar? Məni məcbur edir​lər, mən də işləməli oluram. Bu sözü deyəndə çəngəl onun əlin​dən düşdü. Nə bilim, nə fikirləşdisə elə boğuldu ki, yazığım gəl​di. Sözümü dəyişdim dedim ki, evimiz çox uzaqda deyil, həm də bu ailəyə yaxınıq. Təcrübəmi artirmaq üçün özüm işlə​yirəm.
– Ay qız, sən tanıyıb bilmədiyin xəstə ilə niyə belə söhbət edirsən? 

– Nə bilim ana, heç özüm də bilmədim niyə belə oldu. Gə​rək ora getməyəydim. O, heç xəstəyə də oxşamır. Gedib gör​düm ki, kitab oxuyur. Ana, onun xəstəliyi nədirsə, yazığın qol​larına o qədər iynə vurublar ki... 

Anası Turanın xəstəliyini bilirdi, ancaq bunu qızına de​mə​di.

–Ay qız, mən hardan bilim onun xəstəliyi nədir? Həkim deyiləm ki. 

– Yox, ay ana, başqa fikrə görə soruşmuram. Əvvəllər mə​ni onun otağına buraxma​dıq​larına görə bu yazıq oğlan haq​qın​da qəribə fikirlərə düşürdüm. İndi onu görəndə elə fikirlərə düşdü​yümə görə utandım. Ana, bu oğlan burda yaşayan azərbay​can​lı​dır? Yoxsa ancaq müalicə üçün gəlib görəsən?

Səadət gördü ki, anasının onun heç bir sualına cavab ver​mək fikri yoxdu. 

– Anam da danışmaq istəmir. Niyə bu xəstə haqqında heç kim danışmaq istəmir? - deyə o, saata baxdı ki, vaxt gəlib ça​tanda gedib süfrəni yığışdırsın. 

Balaca bacısı Leyla onun yanını kəsdirib dayanmışdı ki, Səadət o xəstənin yanına gedəndə o da gedib qapını açsın ki, bəlkə qardaşı Mustafadan əvvəl xəstəni o gördü. Xəstə onların evinin bir otağında yerləşəndən sonra Mustafa ilə Leyla onu tez görməyə görə bir-birləri ilə mübahisə etmişdilər. Mustafa Ley​laya demişdi ki, sən qız uşağısan, sənə olmaz. Ancaq mən oğ​la​nam, nə vaxt istəsəm gedərəm yanına. Leyla da atama deyərəm məni aparar onun yanına - deyə cavab vermişdi. O vaxtdan bəri  hələ xəstəni heç biri görməmişdi. Bir az öncə bir-birilərini itə​ləyib o yan-bu yandan boylansalar da, heç biri xəstəni görə bil​mədilər. İndi Leyla Mustafadan gizli gəlib bacısının yanında dayanmışdı ki, ondan tez gedib qapını açar və bəlkə xəstəni gördü. Səadət xəstənin yanına gedib çıxandan sonra Mustafa və Leyla ondan soruşdular ki, o  xəstə nə boydadı, necə adamdır? Səadət də gülümsünüb sonra üzünü bozardıb demişdi ki, adam​dır da, elə hamı boyda. Leyla da başa düşməmişdi ki, hamı boyda nə boyda olmaq deməkdir. 

Səadət qapını açıq qoydu ki, tez qabları götürüb çıxsın. Bu da Leylanı çaşdırdı. Səadət çıxanda hər iki əlində qab olacağına görə, qapını o açacaqdı ki, xəstəyə baxa bilsin. Qapı açıq qaldı. İndi gərək o düz qapının ağzında xəstənin gözünün qabağında dayana ki, onu görə bilsin. Bunu da etməyə o utanırdı. Turan bayaq qardaşına aman verməyib içəri baxmaq üçün onu itə​lə​yən qızın qapının böyrünə qısıldığını görüb:

– Görəsən, orada dayanan o gözəl qız gəlib sizə niyə kö​mək etmir?

– O, elə mənə kömək etməyə, həm də xəstəyə baş çəkib onu görməyə gəlib. Onun vəzifəsi qapını açıb-örtməkdir.

– Bəs məni görməyə gəlibsə, niyə kiçik xanım orada giz​lə​nir? Bəlkə üz gördü istəyir.

Səadət gülümsəyib:

– Ondan olsa istəyər. Ancaq o sizi görməyə gəlibsə, qoy nə isə vəd versin, sonra çıxıb sizi görsün.

– Görəsən, kiçik xanımın neçə yaşı var? Məktəbə gedir, ya getmir?

Leyla bu sualdan ürəklənib, xəstəni Mustafadan tez gör​mək həvəsi ilə, irəli çıxıb Turana baxıb:

– Mənim beş gündən sonra yeddi yaşım olacaq. Sonra da məktəbə gedəcəm - dedi.

Turan gülümsünüb ona baxıb:

– Allah, gör otağımız necə işıqlandı. Bu kiçik xanım nə gözəlmiş. Sənin adın nədir?

– Mənim adım Leyladır.

– Bəs sənin adın nədir? – deyə Leyla bu naməlum oğlanın gözlərinə baxdı.

Turan gözləmədiyi bu sualdan bir az tutuldu. Neynəsin? Nə desin? Bu uşaq onun adını qonşu uşaqlara yaya bilər. Ola bilsin, İstanbulda hamı bu adı bir cinayətkar kimi tanıyır. O, fi​kirləşib:

– Leyla, mən adımı sənin ad günündə sənə deyəcəm. Onda səninlə yaxşı-yaxşı tanış olacam. Yaxşı...

– Mən Səadətdən soruşmuşdum ki, sən nə boydasan? O dedi ki, sən elə adamlar boydasan, amma onlar boyda deyilsən. Elə özün boydasan. 

Bu vaxt Səadət artıq süfrəni yığışdırıb çıxırdı. O:

– Ay qız, az danış. Qapını ört, gəl gedək...

Leyla Turana baxıb - sən mənim ad günümə gələrsən. Sağ ol - deyib qapını örtdü. Səadət fikirləşdi ki, nə sirdisə bu xəstə adını Leylaya da demədi. Mən nə atamdan, nə də Adilə həkim​dən bunun adını eşitməmişəm. Ya mən ona adımı demədiyimə görə, o da acığından adını mənə demədi. Mən sabah bu oğlanın anketinə baxaram, görüm o kimdi. Orada bunun evli, ya subay olması da bilinəcək.

***

Qapının zəngi çalındı. Özgülün anası qapını açdı. Ayna xanımın ürəyi ilk dəfə bu cür çırpındı. Körpə saydığı Elsevərin yanında yaqut rəngdə pərdəyə bürünmüş, sifəti qızılgül kimi, günəş tək işıq saçan bu qızı evinə gəlin gəlirmiş kimi təsəvvür etdi. İlk görnüşdə onun xəyalına dolan bu arzu bir anda elə ger​çəkləşdi ki, Ayna xanım nə edəcəyini, nə deyəcəyini bil​mə​di. Anasının onları görən kimi rənginin qaçdığını hiss edən El​se​vər bu halı Aybənizin onlara gəlişini xoşlamamaq kimi başa düşüb, anasının nə dinib, nə də onlara yol verməməsindən pərt olub:

– Ana!..

Oğlunun ana!  səsindən fikirdən ayrılan Ayna xanım, can! - deyib Aybənizin üstünə gedib, - mənim gül qızım bizə xoş gəlib - deyə onu qolları arasına alıb öpdü. Özgül Aybənizi gö​rüb ayağa qalxdı, ancaq ona tərəf getmədi. Gözlərini götür​mə​dən ona yaxınlaşan məsum rəfiqəsinə baxdı. Onu qolları ara​sı​na alıb, saçlarına sığal çəkib, yaşla dolmuş gözlərindən öpüb yanında otuzdurdu. Sirli və gizli məhəbətini qovub boş qoy​du​ğu otağı Aybənizin məhəbbətinin doldurduğuna sevindi. Bu vaxt Ayna xanımın tələsirmiş kimi içəri girdiyini görən Ay​bə​niz tez ayağa qalxdı. Ayna xanım Aybənizə yaxınlaşıb çim​di​yindəki duzu onun başına fırlayaraq:

– Mən ömrümdə balalarımın başına duz çevirməmişəm. Ancaq indi nədənsə qorxdum, dözə bilmədim. Elə bir az da özümdən qorxdum. Pis gözlər çırtlasın, sənin yoluna çıxmasın.

Anasının bu hərəkətindən həddindən artıq sevinən Özgül elə bil anasını duyub ona sataşmaq üçün:

– Ana, oğlunun da başına çevir, o da Gülbənizin yanında olub.

– Çevirəcəm, bala, niyə çevirmirəm?! Elə Allah saxla​mış​ların qapıda cüt dayanmaları məni çaşdırıb qorxutdu. 

O, duzu Aybənizin başına çevirib, onun yanağından öpüb:

– Qoy gəlmişkən sənin də başına çevirim - deyib, Özgülün üstünə yeridi. 

Özgül çaşıb əllərini yuxarı qaldırıb, qorunurmuş kimi, ana, yox-yox, - dedi. Artıq anasının qarşısını ala bilmədiyini hiss edib, əllərini üzünə tutub bərkdən güldü. Gülə-gülə - ana, artıq mənim başıma duz çevrilib - dedi. Özünün indiki vəziyyətində başına duz çevirilməyin nə qədər gülməli olduğuna gülməkdən özünü saxlaya bilməyib, ürəyində: “ana, artıq dünən atam mə​nim başıma duz çevirib birdəfəlik atdı közə” - dedi.

Ayna xanım gözlərində işıq, dilində şirin sözlər, danışa-da​nışa otaqdan çıxdı. Arzu və xəyallarının qəlbinin dərin qa​tın​da düyünə düşmüş nisgilini açmaq üçün Özgül gözlərini Aybə​nizə dikmişdi. O, uçub günəşin işığına çata bilməyən, dəryanın or​ta​sında yorulub həkdən düşmüş quş kimi dincəlməyə yer ax​tarırdı. Niyə insanın sevincinin, arzularının qarşısı bu qədər ti​kanlı məf​tillərlə hasara alınır axı. O, ürəyində - nə yaxşı ki, vil​ladan sən qaldın mənə - deyə rəfiqəsindən gözünü ayıra bil​mir​di.

Aybəniz özünün gəlişinə Özgülün sevindiyini görsə də, nədənsə onun həyəcanlı olduğunu, danışanda səsinin əsdiyini, güləndə gözlərinin nisgildən qopa bilmədiyini hiss edirdi. An​caq dünyanın ən güclü, iradəli, ağıllı, həm də şən adam hesab etdiyi Özgülün nəyinsə fikrini etməyinə inanmaq istəmirdi. Əgər az da olsa, o, bunu yəqin bilsəydi, onsuz da bunun səbə​bi​ni ondan soruşmağa çətinlik çəkəcəydi. Özündən min dəfə ağıl​lı hesab etdiyi rəfiqəsindən - sən nəyin fikrin edirsən? - deyə necə soruşa bilərdi. 

Aybəniz cəmi bir dəfə gördüyü Özgüllə Turanın şə​kil​lə​ri​nə bir də baxmaq istəyirdi. İndi Elsevər onu evlərinə dəvət edəndə Özgüldən sonra yadına düşən o şəkillər oldu. O, fi​kir​lə​şirdi ki, çətinliklə bir söz tapıb danışmaq əvəzinə, o, şəkillərə baxıb, həmən anları xatırlayıb, deyib-gülmək yaxşı olardı. Öz​gül də bir az fikirdən ayrılıb yüngülləşərdi. Özgülün özünə qal​sa deyəsən mən nə qədər onun yanındayam, sözsüz-söhbətsiz dayanıb mənə baxacaq. Dünyanın ən şirin sözlərin danış​maq​dansa bu qıza tamaşa etmək onun üçün xoş idi. O, Aybənizə baxdıqca gülümsünüb, bu qızın məhəbbətin ürəyinə yerləşdirib qurtara bilməyəcəyini fikirləşirdi. Aybəniz Özgülə sıxılıb başın onun sinəsinə qoydu. Əli ilə Özgülün əlin gətirib dodaqlarına söykədi. Özgül Aybənizin bu hərəkətindən diksinən kimi olub, tez əlin çəkdi. Onun saçına tumar çəkib, belə etmə - dedi. Adam özü öz əlindən öpməz. Sən mənim bir hissəmsən. Sən belə dərindən köks ötürəndə həyatın ən gur işıqları gözlərimdə sönür. İnan Aybəniz, ən böyük istəklərimdən biri də sənin xoş​bəxtliyinin kölgəsində dincəlməkdir. 

Aybəniz başın qaldırıb, yaşarmış gözləri ilə Özgülə baxdı. Özgül gülümsünüb, - mənə nəsə demək istəyirsən? – deyə so​ruşdu. Mən sizin villada çəkdirdiyiniz şəkillərə baxmaq istə​yi​rəm. Bu sözdən Özgülün qulaqlarında elə bil dənizin bütün qa​ğayıları birdən cikkə çəkib havaya qalxdı. O bilmədi ağlasın, yoxsa gülsün. Yalvarışlı məsum gözləri ilə ona baxan Ay​bə​ni​zə nə desin? Elə bil Aybəniz onun bir gün bundan qabaq, bas​dırdığı adamla görüşmək istəyirdi. 

– Səninlə çəkdirdiyimiz şəkillər burdadı. Sən gəlməmiş​dən onlara baxırdım. Götür bax. 

– Yox, onlardan bizdə də var. Onları istəmirəm. Turanla çəkdirdiyin şəkilləri  istəyirəm.

Özgülün rəngi ağardı. Dünəndən bəri var gücü ilə söküb-dağıtdığı ürək adlı bir varlıq yenə var gücü ilə işə düşüb çırpın​mağa başladı. 

– İlahi, nə dilə gəlməz, gözə görünməz dərdlərin varmış sənin. İndi mən canım qədər istədiyim, dərd bölüşdürməyə söz verdiyim, on beş yaşlı məsum rəfiqəmə necə deyim ki, onlar adi şəkillər deyil. Onlar mənim səmada uçduğum qanadlarımdı. O qanadları yığışdırıb boxçada gizlətmişəm. Onların bir də uçub havalanmayacağına da atama söz vermişəm. İndi o şə​kil​lərdən qorxduğum kimi heç nədən qorxmuram. Dünənki xatirə​ləri​mi oyadıb özümü məhv etmək istəmirəm. Mən ruhumun bu sızıltısını Aybənizə heç cür başa sala bilməyəcəm. O, məndən adi, özüm öz əlimlə, öz istəyimlə çəkdirdiyim şəkilləri istəyir. Onları gətirib ortalığa töksəm, bəs onları bir də necə yığış​da​ra​cam mən? Nə olur- olsun, Aybənizin xətrinə toxuna bilmərəm. 

Özgül şəkilləri hansı əzabla kitabların dərinliyində gizlət​mişdisə, o həyəcanla da onları tapıb, bir yerə yığdı. Aybəniz başın qaldırıb sevinə-sevinə ona baxırdı. Özgül şəkil tutan əl​lə​rini üzünə tutub, səsini boğaraq, hönkürə-hönkürə ona tərəf gə​lirdi. Aybəniz qəfil düşmüş olduğu zülmət-qaranlıqdan qorxa​raq ayağa qalxıb, yox-yox, istəmirəm, bacı istəmirəm, gətirmə - deyib onu qucaqladı. O da ağlaya-ağlaya:

– Mən bilirdim sənə nəsə olub. Səni görəndə hiss edirdim ki, sənin bədənin yarpaq kimi əsir. Qorxurdum soruşmağa. İndi bildim ki, bu, şəkillərlə bağlıdı. Turana nəsə olub. Məndən giz​lə​dirsən. Mənə özün söz vermişdin ki, heç vaxt məndən heç nə​yi gizlətmə​yəcəksən. Mən də səndən gizlətməyəcəyimə söz ver​dim.

Özgül özünü toplayıb, ürəyi yerindən çıxmaq istəyən Ay​bənizi kürsüdə otuzdurub, onun başın sinəsinə sıxıb:

– Danışacam, Aybəniz, danışacam. İstəmirdim sənin pöhrə ruhun mənim bu dərdimlə yüklənsin. İndi ki, belə qismət oldu danışacam. Danışacam ki, mən də dərdimi bölə bilim. Ola bil​məz ki, canımın bir hissəsi olan sən o biri hissədə baş verən se​vincdən, qəm​- qüssədən kənarda qalasan. 

Özgül Aybənizi sakitləşdirdi. Onun sifətindəki, boynun​da​kı yaşı dəsmal ilə sildi. Özü kürsüdə bardaş qurub oturdu. Ay​bəniz, sən də mənimlə üzbəüz otur - dedi. Onların arasında üzü aşağı qoyulmuş şəkillər qədər məsafə var idi. Aybəniz şəkillərə bax​ma​ğa qorxurdu. Ona elə gəldi ki, o gözlərinin ucu ilə bu şə​kil​lə​rə baxsa, o dəqiqə nəsə olacaq. Aybəniz ağlamağa başla​ya​caq. Özgül danışa-danışa hərdən başın aşağı salıb, görünməyən şə​killərin ağ kağızına baxırdı. Aybəniz - deyə Özgül sözə baş​ladı. 

– Bəlkə də məndən asılı olmayaraq yaşadığım, bir hissəsi​nin də şahidi olduğun həyatımın son hissəsinin məqamlarını sə​nə aça​cam. Baş vermişləri əvvəl-axır danışacam. Ancaq çox qı​sa.

Kamal Professor bizə şəkil verib dedi ki, baxın, bu oğlanı müalicə etmək üçün sizlərdən bir nəfərin mənə kömək etməsi lazımdır. Şəkil mənə gəlib çatanda oğlana baxdım. Onun göz​lə​rinə baxanda içərimdə nəsə qırıldı. Əşşi, keçib gedəcək, - deyə şəkili rəfiqəmə uzatdım və nədənsə qəfil də geri çəkib, yuxarı qaldırıb professora dedim. Professor bu işə razılıq verən qız​lar​dan məni seçib - otağıma gələrsən - dedi. Professor oğlanın xəstəliyi haqqında məlumat verəndən sonra mənə dedi ki, sən bütün bacardığını ortaya qoyub, bu oğlanın qəlbinə, ruhuna yol tapıb özümü ona elə sevdirməlisən ki, səndən başqa heç nə gö​rüb, heç nə duymasın. 

İçərimdə baş qaldırıb sağa-sola cövlan edən küləyin tə​si​rindən özümdə deyildim. Professor nə dedisə, hamısına “hə” dedim. O anda professor mənə dar ağacındakı ipi də göstər​səy​di, ona da “hə” deyəcəkdim.

Villada oğlanı birinci dəfə sancılı ağrılardan qıvrılıb yu​maq kimi sızıldayan gördüm. Qəlbimə od qalandı. Bədənimə titrətmə düşdü. Nə vaxt əriyib əyildiyimi bilmədim. Onun sa​çı​na sığal çəkdim. Alnının, sifətinin, sinəsinin tərini sildim. Əlini əlimə alıb, ürək döyüntüsünü saydım, başını dizimin üstünə qo​yub, göz yaşı axıtdım. Ona analıq, bacılıq, həm də şəfqət ba​cı​lığı məhəbbətini verdim. Əlindən tutub, çərhovuzun başında otuzdurub, - ay işığına bax - dedim. Dənizlə tanış edib, dedim dəryanın səsinə qulaq as . Onun özünü özünə göstərmək üçün, ruhun hürküdüb, oyadıb onu həyata qaytarmaq naminə sən gör​mək istədiyin şəkilləri çəkdim. Özüm də yanında dayandım. Bu elədiklərimi qəlbimin tələbi, ruhumun alovu ilə etdiyimə görə mən də etdiklərimin tilisiminə düşdüm. Bu oğlanı payım, qis​mətim, taleyim, bəxtəvərliyim hesab etdim. Sonralar nə olaca​ğını fikirləşmə​dim. Bəlkə də heç bu, yadıma düşmədi. Mən professorun tapşırığı ilə bu oğlanı özümə bağlamalı, ona özü​mü sevdirməli idim. Ancaq tapşırıqda özümün ona bağ​lan​ma​ğım, ona sevdirməyim yox idi. Demə belə hal bir tərəfli olmur​muş, ola bilməzmiş. Səhv etmişdim və etməkdə də davam edir​dim. Villa həyatımızın son günlərində vəziyyətimi daha açıq ba​şa düşməyə başlamışdım. Ancaq təbiətin bəzəkli gəlininin qu​ca​ğında yerləşmiş Mərmərə dənizinin sehri ilə bəzənmiş o ecazkar villa havasında yerindən hürkmüş qəlbimi dayandırıb susdura bilmirdim. Professor dedi ki, Turanı yola salmaq la​zımdı. Yola saldıq. Mən ancaq özüm üçün qazandığım məhəb​bət və hisslə​rimdən Turana bir söz də olsun umid payı vermə​mişdim. Turan da mənə heç bir məhəbbət vədi vermədən ay​rıl​dıq.
Gəldim evə, özümə söz verdim ki, nə qədər ağır olsa da villa həyatının çox cazibəli və məhəbbətli təəssüratlarına son qoyacam. Arxamca evə Turandan gül çələngi gəldi. Üstündə də məktub. Öz əlimlə tikdiyim qalanı dağıda bilmədim. Dedim hələ qalsın, istədiyim vaxt sökərəm. Gecələrin birində dəhşətli yuxu gördüm. Dənizdə boğulan Turanı sudan çıxarmaq istəsəm də, çıxarda bilmirdim. Onu dartışdırırdım. Səsimə, harayıma atam-anam gəlib görüblər ki, mən çarpayıda yorğanla əlləşib onu didişdirirəm. Nə qədər çalışsalar da, məni ayılda, yor​ğan​dan ayıra bilməyiblər. Atam iynə vurub məni yatızdırıb ki, belə halda oyatsaq, qız dəli ola bilər. Mən sənə az bir hissəsini da​nışdığım çox dəhşətli bir yuxudan çox qorxmuşdum və yəqin etmişdim ki, Turanın başına mütləq nəsə gəlib. Səhər dərsdə gördüm ki, Kamal professor da özündə deyil. O, dərs apara bil​məyib otaqdan çıxdı. Arxadan ona çatıb, özümdən asılı olma​yaraq, ondan - de görüm Turanın başında nə var? – deyə so​ruş​dum.  O, ölüb, yoxsa öləcək? Ona nə olub, mənə de. O, məni aldatdı. Dedi ki, heç bir hadisə baş verməyib. Mən hara ge​də​cəyimi bilmirdim. Yadıma düşdü ki, başımdakı yaylığı aparıb, Mərmərə dənizinə nəzir verib ona yalvaracam ki, dəryanı ya​ra​dan Allaha yalvarsınlar ki, mənim nəzrimi qəbul etsin. Pro​fes​sor bizə zəng edib məni soruşar. Anam ona deyər ki, mən uni​versitetdəyəm. Mənim iki saat əvvəl məktəbdən nə vəziyyətdə çıxdığımı fikirləşən professor zənn edər ki, mən harasa özümü öldürməyə getmişəm. Yadına düşər ki, mən Turanla bağlı xati​rələrim olan villada özümü dənizə ata bilərəm. Villaya zəng edib anandan məni orada olub-olmadığımı soruşanda anan de​yər ki, o, əl çantasın bizə qoyub qaça-qaça dənizə tərəf getdi. Söhbətin sonrası çox ağır olduğuna görə danışmıram. Villaya gələn professordan ona belə işgəncə verməyimə görə üzr is​tə​dim və ona söz verdim ki, bir də belə hərəkət etməyəcəm. O da mənə danışdı ki, Turanı həmən adamlar oğurlayıb qaçırdıblar. Yəqin ki, onu narkotik maddə ilə əvvəlki halına salacaqlar. O, mənə söz verdi ki, nə yolla olursa-olsun, onu ordan qutaracaq.

Aybəniz, on altı gün bundan öncə, səhər ertə evimizin çöl qapısında atamın kiminsə üstünə qışqırıb “rədd ol burdan, səfil. Murdarlama bu qapını” dediyini və başqa sözlərin eşitdim. Qu​lağıma son nəfəsində var gücü ilə bağırmaq istəyən, ancaq səsi zorla çıxan, “mənə Özgül lazımdı” sözü gəldi. “Onu çağırın” deyən Turanın səsini tanıdım. Havalı kimi özümü bayıra atdım. İki qat bükülüb meyit rəngində olan Turan məni görüb – Öz​gül, mənə kömək et - deyib üzü üstə qapıdan içəri yıxıldı. Ha​ray çəkib özümü onun üstünə atmışam. Sonra da özümdən get​mişəm. Anamgil onu aparıb Elsevərin yatağına qoyublar. Mən oyanıb ona baş çəkib, aptekə qaçıb onu sakitləşdirə biləcək iy​nə alıb ona vurdum. O sakitləşdi. Atam-anam işə, İlahə də məktəbə getdilər. Elsevəri evdə saxladım ki, mən universitetə gedim professora Turanın gəldiyini  xəbər verim. O da bir təd​bir görsün. Mən bunu professora deməyə imkan tapmamış, El​sevər zəng etdi ki, o adam çıxdı evdən getdi. Bütün Türkiyədə axtarış aparılsa da Turandan hələ bir xəbər yoxdu.  

Bu hadisədən sonra atam bərk hirsləndi. Bu narkomanın bizim qapını döydüyünə görə, anama çox ağır sözlər dedi. Mən dözməyib otağımdan çıxıb bu tarixçəni ona danışdım və atama söz də verdim ki, mənim taleyim, qismətim sənin iradəndən kə​nar olmayacaq. O gündən də çox qorxduğum bu şəkilləri giz​lə​dib, söz vermişdim ki, onları bir də çıxarmayacam. Aybəniz, bu şəkillər ona görə mənim üçün çox qorxuludu ki, mən adlı​yam, degiliyəm. Bu da nişanlılıqda çox ağır bir əhd-peymandı. Bu şəkillər ortalığa bir daha gəlməməli idi. Ancaq indi gəldi. Götür bax onlara. Mənim üçün daha fərqi yoxdu - deyib diz​lə​rin qolları ilə qucaqlayıb, sifətin dizlərinə sıxıb sızıltı ilə ağladı. 

Aybəniz Özgülün “adlıyam, degiliyəm” sözündən elə qorx​du ki, elə bil Özgülü itirdi. Sanki Özgül ona dedi ki, Ay​bə​niz, mənim məhəbbətim tükəndi, bitdi. Bu boş qalmış vücüdla sə​nin​lə də rəfiqəlik, bacılıq edə bilmərəm. Məni bağışla. Götür bax məndən qalan bu boş, mənasız şəkillərə, nə qədər baxırsan. Ay​bəniz oddan hürkürmüş kimi:

– Yox-yox, istəmirəm, baxmıram. Mən bilmədim. Bir də bu belə ola bilməz. Artıq o şəkillər çəkilib. Onlar var. Onlara baxsaq da, baxmasaq da, onları yandırıb külə döndərsək də on​lar var - deyib, Özgülün özünü itirməsindən qorxurmuş kimi onun dizlərin qucaqla​yıb, yox deyə-deyə o da ağlamağa baş​la​dı. Bu vaxt Ayna xanım içəri girib, qızların bir-birinə sıxılıb ağladıqlarını görüb – İlahi, bədnəzər duz çevirməklə deyilmiş, bunlara nə oldu? - bir göz qırpımında fikirləşib, vahimə içində onlara yaxınlaşdı. Özgül başın qaldı​rıb, artıq onlara çatan ana​sını görüb, vəziyyətdən çıxmaq üçün, yaş içində gülümsündü. Aybəniz isə əlini üzünə tutub özün sakitləşdirə bilmirdi.

– Özgül, nə olub? Niyə belə ağlayırsız? Aybənizgildə nə baş verib ki, biz bilməmişik. Tez ol, tez de, mənim ürəyimi part​latma. 

– Ana, vallah, heç nə baş verməyib.

Ayna xanım bu vaxt bu iki qızın arasında üzü aşağı çev​ril​miş xeyli şəkil gördü. Anasının şəkilləri gördüyünü hiss edən Özgül dizi ilə şəkillərin üstünü örtdü. 

– Onlar nədi? 

– Ana, heç nə. Onlar var idilər, indi yoxdular. 

– Ay qız... 

Ayna xanım istədi desin ki, ver o şəkillərə baxım görüm, niyə ağlayırsız. O da nədənsə şəkillərə baxmaqdan qorxub:

– Onda deyin görüm niyə belə ağlayırsınız?

O, çarpayının üstündə oturub hələ də özünü saxlaya bil​mə​yib iç vuran Aybənizi özünə tərəf çəkib onun saçlarını tumar​la​yıb gözlərini cavab gözlədiyi qızına dikdi. Gözlərinin yaşını si​lib qurutmağa çalışan Özgül anasına baxıb:

– Ana, başqa səbəb yoxdu. Şəkillərə baxıb, keçirtdiyimiz günləri xatırladıq. Bir də ana, mən Aybənizi çox istəyirəm. Onu görəndə o qədər sevinirəm ki, kövrəlib ağlamasam sakit​lə​şə bilmirəm. 

–  Qızım, tutaq ki, belədi. Sən bu əziz qızımı qonaq ça​ğır​mısan ki, onu bu vəziyyətə salasan. Gör uşağın bədəni necə quş kimi əsir.

– Yaxşı, ana, sən istəyirsənsə ki, biz gülək, onda bizə beş dəqiqə vaxt ver. Bu saat üzümüzə su vurub ikimiz də gülə-gülə sənin yanına gələcəyik.

– Qalxın tez edin. Atan da Aybənizin gəlməyini eşidib, ha​zırlaşıb ki, həm onunla görüşsün, həm də birlikdə şam edilsin. 

Ayna xanım qızının dediklərini əlacsızlığından qəbul edib onun dizinin altındakı şəkillərə şübhəli-şübhəli baxıb otaqdan çıxdı. Və qızının o villa xarabadan sonra özündə olmadığı barə​də fikirləşdi. 

–  Orada bir şey yoxdusa niyə şəkilləri məndən gizləyir​lər? Mən bilmirəm ki, o şəkillərdə kim var, kim yox!..

Ayna xanım, gözünün qabağına oğlu Elsevərlə otağa sü​rü​dükləri pis vəziyyətdə olan oğlan gəldi. Allah, özün bizə kö​mək ol, bizi qoru - deyə o dua etdi və qızının degilisi Orxanın və onun ata-anasının arxasınca gileyləndi. 

– Belə iş olar? Belə degililik olar? Sən ad edib ailənə qat​dığın, özünüzə əziz-şərəf elan etdiyiniz gəlininizin arxasınca üç-beş ayda bir dəfə gəlmə. Qabaq uşaq idilər, ötüşüb gedirdi. Artıq qızın iyirmi bir yaşı var. Könlünün çiçək açan vaxtıdı. O da nazlanıb oxşanmaq istəyir. Öz tay-tuşları kimi sevinib-gül​mək istəyir. Allaha mürvətdi, başın bağlana hosarını gö​tü​rən olmaya. Belə zülm olar? Qoy başım açılsın, zəng edib Şövkətə sözümü deyəcəm. Görüm bu necə münasibətdi. Bu iş belə hara gedib çıxacaq? Nəynən qurtaracaq? Biz də, qız da işimizi bir​dəfəlik  bilək görək neynirik.

Süfrədə masanın bir başında Özgülün atası Rüfət o biri ba​şında anası Ayna. Elsevərlə İlahə anası tərəfdə, Özgül isə tək atası tərəfdə oturardı. Süfrə masasının ətrafında olan altı kür​sü​dən biri boş qalardı. Rüfət bəy Aybənizi gülə-gülə qarşılayıb - xoş gəldin, mənim balam - deyərək onun alnından öpdü. Hamı keçib süfrə ətrafında əyləşəndən sonra Rüfət bəy hamıya göz gəzdirib, simasının bütün xoşluğu ilə:

– Ayna xanımın cehiz gətirdiyi bu süfrə masası altı nəfər​likdir. Çox arzu edirdim ki, Elsevərə bir qardaş da dünyaya gəl​sin. Süfrəmiz tamamlansın. Masanın ətrafında boş yer qal​ma​sın. Allahın qisməti beləymiş ki.

O istədi desin ki, Aybənizin timsalında Allah Elsevərə ba​cı verdi. Sonra çox uzaq, xəyala bənzər bir arzu onu bu fikirdən yayındırdı. O, sözünü dəyişib:

– İyirmi beş ildən sonra Özgülə rəfiqə əvəzi bacı, bizə öv​lad qismət etdi. Süfrəmizdə boş yer qalmadı. O tamamlandı. Qızım, Aybəniz, bil ki, o boş yer sənə qismətdir. Çalış həmişə yerində olasan ki, biz də rahat Allaha şükür edərək çörəyimizi yeyək. 

Bu gözlənilməz ülfətə dözməyən Aybənizin gözündən yaş axdı. 

Ayna xanım:

– Rüfət, Allah səni sevindirsin. Bu sözlərin məni çox se​vindirdi. Ancaq bu qızların yanında söz danışmalı deyil. Göz​lə​rinin yaşı kirpiklərinin ucundadı. 

– Ayna, qoy onların göz yaşı həmişə sevincdən olsun. Kövrək olmayan insan, əsas da qadın balalarmız, analarımız, Allah tərəfindən xoş qarşılanmaz. Kövrək qəlbli olmayan in​sanda nə özünə, nə də başqasına qarşı təmiz, səmimi məhəbbət ola bilməz.

– Bismillah...

***

Səadət dərsdən gəlib, tələsik çörəyin yeyib, güzgünün qar​şısında özünə hər gün olduğundan bir az artıq sığal verib, ata​sı​nın otağına getdi. Bu müəmmalı xəstə bu gecə onun yuxusunu qaçırmış, özünü də indiyə kimi görüb hiss etmədiyi, xəyalına belə gətirmədiyi dağa-daşa salmışdı. Səadət bu oğlanın kim​li​yi​ni, həm də evli, ya subay oldu​ğunu bilmək üçün onun anket məlumatına baxmalı idı. Onun bu hərəkəti heç kimdə şübhə do​ğura bilməzdi. Çünki elə atası ona dəfələrlə demişdi ki, xəstəni müayinənin əsas şərt​lərindən biri də onun anket məlumatlarını xırdalıqlarına qədər öyrənib yadda saxla​maq​dır. O məlumatlar həkimə xəstəni müalicə boyu kömək edir. Atası otaqda yox idi. O sənədlər içərsində bu xəstənin anketini tapa bilmədi. Ata​sı​nın əlinin altında olan sənədlərə, onun şkafının siyirmələrinə və Adilə həkim oturan yerə də baxdı, tapa bilmədi. Xəstənin anket məlumatları, xəstə haqqında toplanan məlumatların saxlanıldığı yerdə olmalıdır. Çünki hər hansı bir həkim istədiyi vaxt xəstə​nin vəziyyəti ilə tanış olmaq üçün ondan istifadə edə bilməlidi. Baxmayaraq ki, onların bu balaca klinikasında çox sayda hə​kim də yox idi. Səadət onu da bilirdi ki, burdakı xəstələrin hər biri barədə ən azı həftədə iki dəfə həkimlərin birgə məslə​hət​ləş​məsi olur. Hələ indiyə qədər bu xəstənin barəsində nəinki baş​qa həkimlərlə, heç Adilə həkimlə atası arasında da hər hansı müzakirə getməyib. Deməli, həqiqətən burada nəsə var. Elə ona görə də adın nə mənə, nə də Leylaya dedi. O, çox darıxsa da saat altını səbirsizliklə gözləyirdi ki, Adilə xanım gedəndə ya o özü, ya da atası oğlanın axşamkı müalicəsini ona tapşıra​caqlar. Onda mən də onun haqqında məlumat tələb edərəm. Fi​kirləşəndə ki, birdən Adilə həkim getmədi, müalicəni özü apar​dı, onun ürəyi çırpınmağa başladı. Elə olsa, onsuz da dünən o xəstənin yanında olmuşam, deyərəm ki, mən də səninlə ge​di​rəm. Heç olmasa özünü görərəm.

Bu vaxt Amil həkim otağa girib, qızına baxıb, onun nəsə həyəcanlı olduğunu sezib:

– Nədi qızım? Atana bir sözün varmı?!

Səadət atasının onun fikrini tutmuş kimi, hürkən kimi olub:

– Ata, heç nə olmayıb, tək qaldım fikrə getdim.

– Get qızım, get evə, dərslərini hazırla, saat altıda gələrsən bura. Adilə həkim o oğlana ediləcək müalicəni sənə həvalə edib gedəcək.

– Yaxşı ata, deyib Səadət başını aşağı saldı ki, onun si​fətində yaranan sevinci atası görməsin. Səadət oxumaq istədiyi dərslərdən çox, divardakı saata baxdı. Saat altıda Adilə xanım ona dedi ki, dünənə qədər mənim, dünəndən bəri ikimizin olan bu xəstəyə bu gün bu müalicələr aparılacaq. 

Həkimin ad demək əvəzinə, xəstəyə bu deməsi fürsətindən istifadə edən Səadət:

– Həkim, bu hər ikimizin olan xəstənin adı dünən də mənə deyilmədi. Bu gün də siz ona bu - deyə müraciət edirsiniz. Zəh​mət olmasa bu ikimizin olan xəstənin adını deyin görək nədir?

Adilə həkim Səadətin intizarla gözlədiyi cavaba gülümsü​nüb:

– Çox heyif! Bu cür gözəl qız dünən üç dəfə yanında ol​du​ğu, özü də qarşısına süfrə sərdiyi o cür qəşəng oğlanın adını öy​rənə bilməyib. İndi də yaşlı qadından soruşur ki, o oğlanın adı nədir. 

Səadətin ürəyi ağzından çıxacaqmış kimi, nəfəsinin sözləri ağzında tamamlamağa bəs etmədiyi kimi tənginəfəs olub:

– Niyə öyrənə bilmirəm? Mən ona yalvarmalı deyiləm ki. O mənim adımı soruşdu, mən də bilmədim nəyə görəsə de​mə​dim. Dedim bir də soruşsa deyərəm. Sonra ondan adını so​ru​şanda o da o acığa adını demədi.

Adilə həkim hiss edirdi ki, Səadəti yüngül də olsa mə​həb​bət mehi vurub. İynənin damara düz düşməsində, dərmanın bə​dənə rahat yeridilməsində adın heç bir xidməti yoxdu. Səadətin səsinin də əsdiyinin səbəbini anlamışdı. Ona görə həm vəziy​yətdən çıxmaq üçün, həm də Səadətə zarafatyana işarə vur​maq​dan ötrü:

– Səadət, o oğlanın adını mən sənə desəm, bu işdə mənim də haqqım olmuş olar. İstədiyin şeyi çalış özün qazan ki, orada heç kimin payı olmasın. Sənə onu deyə bilərəm ki, o xəstə kim​disə, çox yaxşı oğlandı. Xəstəliyi də keçib gedəsidi. Onun adı​nın nə olmasının heç nəyə dəxli yoxdu. Yaxşı eləmisən, öz adı​nı birinci dəfə ona deməmisən. Elə et ki, özü əziyyət çəkib sə​nin adını öyrənsin. Sonra da yalvarıb sənə desin ki, mənim də adım budu. Bunları da bura yazdığım kimi edərsən, həkim qız. Mən getdim. 

Səadətin fikrində Adilə həkimin şirin-şübhəli sözlərindən ən yadda qalan  “o, çox yaxşı oğlandı” sözü olsa da yenə də do​layısı ilə bu xəstənin adının ona deyilməməsi oğlan haqqında onun marağını şiddətləndirirdi. Bəs kimdi bu gecə məni yuxu üzünə həsrət qoyan bu oğlan, İlahi? 

O, dərmanları götürüb yola düzələndə atası ilə üz-üzə gəl​di. Dərin xəyalda olduğun​dan heç nə fikirləşmədən düz atası​nın gözlərinə baxıb:

– Ata, o xəstənin adı nədir? - deyə ondan soruşub ciddi və​ziyyət alıb cavab gözlədi.

Atası sifətinə təbəssüm gətirib:

– Qızım, müalicədə ad axtarmaq təbabətdə vacib sayılmaz. Xəstənin kimliyi onun xəstəliyinin halı ilə bizə təqdim olunur. Bizə ehtiyacı olanların hamsının bir adı var. O da xəstədir. Bu oğlana da xəstə kimi yanaş, şəfqətini ondan əsirgəmə. 

Səadət atasının ad haqqında bu fəlsəfi çıxışından heç nə başa düşməyib:

– Bütün xəstələrin adı var, bir bundan başqa. Bunun da ki anadangəlmə adı olmayıb. Çox yaxşı. Sizə xoş, mənə də xoş – deyib Səadət deyinə-deyinə xəstə oğlanın qapısını döyüb, içə​ri​dən gəl-gəlməni gözləmədən otağa girdi. Xəstə oğlan yenə ki​tab oxuyurdu. Səadət bu da ola bilsin mənə tuş gələndən baş​la​yıb ki​tab oxuyub alim olmağa. Oğlanın o içəri girəndə kitab oxu​ma​sından o qədər acığı tutdu ki, salam da verməyi yadın​dan çı​xart​dı. Turan kitabı üzündən çəkib, Səadətin dünən​kin​dən də çox hə​yəcanlı olduğunu gördü. O, Adilə xanımdan dü​nən onu müalicə edib xörək verən tibb bacısının haqqında hər şeyi öyrənmişdi. Adilə həkim sözün yekunlaşdıranda demişdi ki, Amil həkimin ailəsi bütövlükdə çox nəcib ailədi. Səadət də xoşbəxtliyə layiq dərəcədə ağıllı və ismətli qızdı. Dünən Səa​dətin onunla zarafat edib özünü qeyri-rəsmi tibb bacısı kimi ad​landırması və burada işlədilib əvəzində ona haq da veril​mə​mə​sini deməsi, Turana çox xoş gəlmişdi. Bu qızın nə qədər qəl​bia​çıq olması, ilk tanışlıqdan ona özünü belə sadəlövh təqdim etməsini, onu təmiz qəlbli kimi qiymətləndirmişdi. İndi Səa​dətin niyə belə həyəcanla otağa gir​məsini yaxşı anlamasa da, bu hal Turana xoş çalınan musiqi sə​dası təsiri bağışlayırdı. O, bu əhvalını davam etdirmək üçün, aqi​bətiniz xeyr olsun, ey bu malikənə xəstəxananın şahzadə qızı Səadət xanım. Həm də çox yaxşıyam, narahat olub soruşdu​ğu​nu​za görə minnətdaram. Səa​dət əlində dərmanlar dayandı. İndi hiss elədi ki, həqiqətən o, bu oğlanın yanına girib, özü də otağın or​ta​sında xəstə ilə üz-üzə​dir. Bu nədir? Bu gün hamı mənim üzərimə hücuma keçib. Bu da qoşuldu onlara. Ancaq  fikirləşdi ki, bu oğ​lan düz deyir. Mən salam verməmişəm. Bədənindəki həyəcan is​tiliyə çevrilib, onun sifətin yandırdı. O, bir an Turana baxıb sonr​a, başını aşa​ğı salıb. Mən elə çöldən çaşqın gəlmişdim. Ürəyim​də də sizə salam verə-verə gəlirdim. Elə bildim ki, elə bunu, di​limlə de​mişəm. Ona görə məni bağışlayın. Onsuz da bu qız içəri gi​rən​də Turanın qəlbinə, yaddaşına xoş meh dolurdu. Səadət gəlmə​si ilə sanki Özgülün ətrini gətirirdi, onun kölgəsinə çevri​lirdi. Özgüllə bu qızın arasında çox oxşarlıq var idi. İkisi də qəlbləri işıqlandıran məhəbbət çıraqları idilər. Ancaq məhəbbət işığının bu çıraqlardan qopub, qəlblərə hopması müxtəlif idi. Öz​gülün qəlbindəki bu çıraq çox dərində, gedilməsi, çatılması vu​ruşlar​dan döyüşlərdən keçən bir məsafədə idi. Səadət isə bu çı​ra​ğı sanki əlində tutmuşdu, gözlərində yerləşdirmişdi. Turan bu qı​zın gərginliyini yumşaldıb, qəlbini açmaq üçün:

– Səadət, inan mənə, mən bunu nöqsan tutmaq üçün de​mə​dim. Sizin çöldən çaşqın gəldiyinizi də hiss elədim. Onu da bi​lirəm ki, sizin kimi gözəl, qəlbi təmiz qızların ruhları həmişə özlərindən bir az kənarda, yəni ən azı dağların əlçatmaz zirvə​lərində gəzir. Mən sizin ruhunuzu bir anlıq özünüzə qaytarmaq üçün səmimi zarafat etdim.

Səadət ürəyində: “Yamanda tapdın elə. Dünəndən mənim ruhum bu otaqdan bir addım da olsa kənara çıxmayıb. Onda qalmış ola dağların başına gedib çıxa. Görəsən gözəl sözləri qəlbindən gəlir, yoxsa onu da nəyə görəsə zarafat edir”.

O, Turanın dediklərinə cavab vermək üçün başını qaldırıb ani ona baxıb keçib iynəni hazırlamağa başladı. O, iynəni da​mara yaxınlaşdıranda əlləri əsdi. Bir an çalışdı, damara düşə bilmədi. Üz-gözünü tər basdı. Onun bütün hərəkətini maraqla izləyən Turan:

– Səadət, dayan – dedi.

Səadət adının bu oğlan tərəfindən ürəyi sarsıdan xoşluqla çəkildiyindən sevinsə də, həm də qorxdu ki, indi ona deyə bilər ki, sən bunu bacarmırsan, çıx get qoy bacaran gəlsin vursun. Ona görə qorxa-qorxa, həyəcandan yaşla dolmuş gözləri ilə yalvarırmış kimi ona baxdı. Sən - deyə Turan sifətinə mü​la​yim​lik gətirib, ona baxıb:

– Bu işi görəndə iynə vurduğun adamı unut. Hesab et ki, sən təcrübə keçəndə təmiz plastilindən düzəldilmiş süni qola vurursan.

Səadət yaşarmış gözləri ilə Turana baxıb:

– Axı bunu necə elə hesab etmək olar. Bu mümkün deyil. Yaxşı gəl onda belə danışaq. Sən işə başlayanda “Allah, Mu​həmməd, Ya Əli” deginən. Ancaq bunu elə qəl​bən, səmimi de ki, fikrini hər yerdən ayıra biləsən. 

– Bizdə elə demirlər. Deyirlər ki, “Ya böyük Allah, onun Rəsulu Məhəmməd pey​ğəm​bər” bu işə kömək et. Səadət, o an​da da şəkk ola bilməz. Ancaq bizim ömrümüzü, bu ömrün ke​çəcəyi yolu yaradan o Allahdı. Allah yaradan ömür yolunu ne​cə keçəcəyimizi, Allahın sözlərin ondan alıb bizə yetirən onun Rəsulu Məhəmməd peyğəmbərdi”. O yolu uğurla başa vurmaq üçün, bizə nümunə olub, güc verən Əlidir.

Səadət yaxşı deyib, dərindən nəfəs alıb “Allah, Muhəm​məd, ya Əli” deyib işə başladı. O, iynənin damara batmağı ilə çıxmağı arasındakı anı sanki şirin yuxuda yatmış kimi özünü hiss etdi. İynə əlində, yanaqlarına qan gəlmiş vəziyyətdə Tura​na baxıb, sanki bunu mən etmədim, başqası etdi - dedi. Turan ürəyində: “Sən də Özgül kimi Allahın məlaikəsisən. Sizə onlar həmişə yardımçı olacaq”. Turan - heç mən də iynənin vu​rul​ma​ğın hiss etmədim - dedi. Səadət əlində iynə sanki, bir an göz​lə​rin Turanın gözlərindən götürməyərək ona baxıb, qəfil:

– Siz adınızı mənə deyin. Mənim sizi xəstə - deyə çağır​mağa ürəyim gəlmir. 

Turan adının deyilməsindən yox, bu qızın ona bağlanmaq istəyinin fikrinə getdi.

Səadət daha kövrək səslə:

– Sız indi adınızı mənə deməsəniz, mən bir də bu otağa girə bilməyəcəm.

Turan başını qaldırıb Səadətə baxanda qorxdu. İçərisində bu qızdan kənara sıçradı elə bil. Bu nədir? Səadətin gözlərin​dən yaş axırdı. Turan bu anda ona bacı - deyə qollarının arasına alıb, alnından axan göz yaşlarından öpə bilərdi. Ancaq bu mümkün deyildi. İndi nə ona bacı, nə də sevgilim deyib onun könlünü almaq imkanı yox idi. Bu çox tez idi. Fikirləşdi ki, bu ona neçəyə  başa gəlsə də, bundan nə qədər əziyyət çəksə də, adını bu qıza deməlidir. Ömrüm bu adın deyilməsindən asılıdı. Baxışların ona dikdi. Sənin kimi qıza adını deməyən oğlanı yer-göy götürərmi? O, oğlanın bu dünyada yaşamağa haqqı olarmı? Mənim adım Turandır. Ancaq yadında saxla, sən adını mənə deməmişdin. Əslində sən düz eləmişdin. Sən çox ağıllı, həm də nəzakətli qızsan.

Səadət sevinə-sevinə:

– Görəsən, bunu nə mənada deyir bu... Eh, nə mənada deyir desin. Mənə bunun adı lazım idi ki, gecə yuxuma qatım yatım. 

O, Turana sən dərmanlarını at, mən də gedim sənə yemək gətirim, - deyə sevinclə otaqdan çıxdı. Səadət sevincək anasına kənardan, ana, Turanın yeməyi hazırdımı? - deyə, sanki mahnı havası ilə qışqırdı. Addan səksənən Səma xanım barmağını do​dağına qapayaraq:

– Ay qız, qışqırma. 

O ətrafına qorxa-qorxa baxırmış kimi:

– Yaxın gəl görüm o adı sənə kim dedi?

Səadətin içərisində nəsə qırılmış kimi, anasına yaxınlaşa-yaxınlaşa fikirləşdi ki, indi anası bu ad haqqında elə qorxulu bir xəbər verəcək ki, əjdaha da, xortdan da elə adın yanında ya​lan olacaq.

– Ay qız, de görüm, o xəstənin adını sənə kim dedi?

– Ana, bu nə sualdı? Özü dedi. Necə bəyəm bu adı çək​mək qadağandı?

– Ay qız, qadağan deyil ey, ancaq eşidən eləyən olar. Gə​rək deməyəydi. Deyib-deyib, Səadət, bu adı ürəyindən çölə çı​xarıb, dilində demə. O, adını sənə deməsinə görəsən, atan necə baxacaq.

Anası qızına baxdı ki, onun sifətində qan qalmadı. Dodaq​ları səyirməyə başladı.

– Qızım, o oğlanın adı sənin nəyinə lazımdı ki, belə ni​ga​rançılıq keçirirsən?

– Ana, hesab edək  ki, o elə adi bir xəstədir.

– Adi olmayanda bəs nədir ki, qızım?

– Yaxşı, ana. Mən nə dedim ki, mən də deyirəm ki, elə o da adi xəstədir. Onda de görüm onun adı  niyə gizli saxlanılır?

– Onun heç anketi də yoxdur. Adı da heç yerdə çəkilmir.

– Niyə ana? Mənə indi bu dəqiqə o xəstənin kim olmasını deyəcəksən. Yoxsa bura bir qıy salacam ki, aləm hamısı yığı​la​caq bura. 

– Qızım, sənin ağlın başından çıxıb. Ancaq bilmirəm nə üçün? Gəl bura, keçək otağa, ucundan-qulağından bildiyimi sənə deyim. 

Bu oğlan necə olubsa Azərbaycandan qaçıb bura gəlib. Onu da pis məqsədlə etməyib. Ona görə belə edib ki, bu işə gö​rə atasına-anasına əziyyət verməsin. Bilirsən ki, onun xəstəliyi o xəcalətli işdəndi. Yəni onu oğurlayıb narkomanlığa qo​şub​lar​mış. O da orada nə edibsə, qaçıb bura gəlib. Atana yalvarıb, həm də kimsə atandan xahiş edib ki, onu bura qeydiyyata al​ma​dan götürsün. Atan da götürüb. Deyəsən onu Türkiyədə ax​ta​rır​lar. Buna görə də onun qeydiyyatı da, adı da gizli saxlanılır. Hələ Leylanı da onun yanına aparmağından atan narazı qalıb. Mənim sənə deyəcəklərim bu qədərdi. Sən də ağlını başına yığ, onun adı ilə, nəçiliyi ilə işin olmasın. Anasının ona bu oğlan haqqında nəsə çox qorxulu hadisə danışacağını gözləyən Səa​dət bu dediklərinə sevindi. Burda elə bir qorxulu şey ol​ma​dı​ğı​na, içərisində şükür-səna edib, qalxıb getdi ki, Turana yemək apar​sın.

***

Özgül Aybənizi yola salandan sonra şəkilləri nə uzaqda gizlədə bildi, nə də gözünün qabağına qoydu. Fikirləşdi ki, qəl​bə hopmuş xatirəni dərində gizlədib uzaqlaşdırdıqca ağrı-acısı, böyük olacaq, göz qabağına qoyanda fikrini alıb, onu düşün​cə​siz edəcək. Qoy o, nə yaxında olsun, nə də uzaqda. Nə dərdini artırsın, nə də düşəncəsini əlindən alsın. O,  fikirlərini dağıtdığı yerlərdən bir yerə toparlayıb dərslərinə qurşanmaq istəyirdi. Bunun üçün o villadan qabaqkı, qəlbi pərvazlanmamış, ruhu qanadlanmamış sakit günlərə qayıtmaq istəyirdi. Onsuz da ata​sına söz verəndən sonra o, xatirələrinin bir hissəsindən küs​müşdü. O biri hissəsindən də küsmək istəyirdi. O villada ona xatirə bəxş edənlərdən, onun ruhunun qanadlanmasına təkan verənlərdən də gileyli idi ki... Bir müqəddəs Mərmə​rə​dən, bir də Aybənizdən başqa. Mərmərə dənizi onun yaylıq nəzirini qə​bul edib. Turanı salamat saxlayıb onu Türkiyəyə gətirib çı​xar​mışdı. Özgül də öz gözləri ilə onu görmüşdü. Ancaq Özgülə elə gəlirdi ki, o dua edib yalvaranda Mərmərə dənizinə deməmişdi ki, onu bircə dəfə görüm. O, yalvarmışdı ki, onu qoru, salamat saxla. İndi o haradadı? Salamatdımı? Bunu o dənizi yaradan Allah  bilir. 

Özgül Turandan xəyali məhəbbəti kimi və ya taleyinin bir hissəsi kimi umu-küsü edirdi. Heç indi bu vaxtı, bütün bun​lar​dan qaçıb uzaqlaşmağa can atdığı bir vaxtda bu barədə fikir​ləş​məyə də qorxurdu. O, Turandan bir müddət bir yerdə, bir mən​zildə, birlikdə yaşayan sakin kimi umu-küsü edirdi ki, nə olar zəng edib deyəndə ki, Özgül, mən salamatam. O, Turanın sala​mat olmasından başqa, onun haqqında başqa cür düşünməyə cəsarət etmirdi.

Kamal professor villadakı həmin görüşlərdən sonra, cəmi bir dəfə qarşısını kəsib, Turan və onun tapılması haqqında Öz​gülə hesabat kimi məlumat vermişdi. Özgül özünə burada haq​qı olmayan bir adam kimi baxırdı. Özgül villadakı kiçik ömür dünyasının içərisindəki haqqını axtarıb tapa bilmirdi. O, dün​ya​nın içərisindəki iztirabları, sevincləri, yerlə-göylə, dəniz-dərya ilə, hətta Turanla olan söhbətləri, o söhbətlərin içərisində boy​nun bükmüş məhəbbəti də özününkü hesab etmirdi.

Atası Turandan gələn gülü qaytarıb, güldanı boş qoyandan sonra evin havasında da bir solğunluq yaranmışdı. Gecələr göz​lərini güldən ayırmadan yuxulayan Özgülün gördüyü şirin, ecazkar yuxuları da yoxa çıxmışdı. Turan bu evə girib-çıxıb getmişdi. Ancaq onun “Özgül, mənə kömək et” harayı çəkilib getməmişdi. Sonra da atasının Turana “səfil, çək əlini bu qa​pı​dan, mundarlama buraları” sözləri onların qapısına həkk olun​muşdu. Canı qədər istədiyi, ruhu hesab etdiyi atasının bu söz​lə​ri onun hər iki dünyaya həm atasına, həm də villadakı nağıl məhəbbətini zərrə qədər də azalda bilməzdi. Özgül bu haray​la​rın, çaxnaşmaların, iztirabların ilahidən gəlib qulaqlarına dolan pıçıtıların xəya​lında yaratdığı məhəbbət qəhrəmanlarının ehti​barsızlığı, onların ondan çox uzaqlar​dakı məhəbbət pıçıltıları mərmər daşına dönürdü.

Bu xəstə oğlanın, onlarda görünüb getməsindən sonra, Ay​na qızının sifətindəki qanın, gözlərindəki işığın, dodağındakı gülüşün, hər an azalıb yoxa çıxdığını görürdü. O hiss etmişdi ki, bu oğlan Özgül üçün təkcə xəstə deyil. Burada xəstəliyi üs​tələyən daha dərin ciddi səbəblər var. Qızını qınağa çəkə bil​mirdi. Ona söz tapıb deməyə ürəyi gəlmirdi. Heç on səkkiz il bundan qabaq qızını dostunun oğluna ad eləməsinə görə ərini də qınamaq istəmirdi. Bütün bu işlərin yaranmasında indi qızı​nın haldan-hala düşməsində, dərdi bilinmədən göz yaşı axıt​ma​sında bir səbəbkar, bir təqsirkar var idisə, o da onun özü idi. Qədim qayadan bəri degili qızlar sevgililərin ən xoşbəxti olub​lar.
Ayda bir dəfə hərbi intizamla, eyni gün, eyni saatda Or​xa​nın anası Şövkət xanım zəng edib, əvvələr özlərində baş verən​lərdən, sonra da Ayna xanıma sizdə nə var-nə yox soruşub, so​nunda da mənim çox arzuladığım, ancaq görə bilmədiyim, Öz​gül balama da salam söylə ilə danışığı qurtarırdı. Bu dəfə Ayna xanım Şövkət xanımın danışığına soyuq yanaşdı. Sonda onun “Özgülə salam söylə” sözünə qarşı Ayna xanım:

– Orxanın otuz iki, Özgülün də artıq iyirmi bir yaşı var. Nə vaxta qədər bu iki gənc sizin salamınızla qidalanacaqlar – deyə əsəbini gizlədə bilmədi. İsmət bəyə də de, bu işi yoluna qoysun. Sizin üçün oğlan xeylağını saxlamaq çətin deyil. An​caq bu yaşda qız uşağını degilisi ola-ola belə atılmış-unu​dul​muş saxlamaq olduqca çətindir. Hansı zəmanədə yaşadığımız da sizə yaxşı məlumdu. Degilisi olan qız ondan heç olmasa ay​da bir dəfə gül almırsa, başqasından bunu almayacağına heç kim zamin dura bilməz.

Şövkət xanım özünə gəlin saydığı Özgülün anasının bu axırıncı sözü olmasaydı, yenə ona nəsə tapıb deyə bilərdi. Bu sözdən sonra gördü ki, Ayna xanım haqlıdı. Ona görə Ayna ba​cı, haqlısız, çox haqlısız. İsmətə deyərəm. Onsuz da söhbətimiz olmuşdu. Bu ildən o tərəfə qoymayacayıq bu işi. Bu yaxın gün​lərdə gəlib nişanın vaxtın müəyyən edərik. 

***

Uzun müddər idi ki, Namiq professorun evində matəm abu-havası hökm sürürdü. Turanın adam öldürüb düşdüyü nar​koman yuvasından qaçması və üstəlik də, Türkiyəyə keçmək xəbərini eşidən Namiq professor çox ciddi-cəhdlə bu evdəki hüzünlü abu-havanı söküb-dağıtmaqda idi. İndi anası Nəzakət xanım da, qardaşı İlqar da, bacısı İlahə də Turanın oradan qaç​masına hədsiz sevinsələr də, onun adam öldürmək kimi ağıla gəlməyən dəhşətli bir iş görməsinin vahiməsindən yaxa qurtara bilmirdilər. Nəzakət xanım ərinin, İlqarla İlahə isə atalarının bir an səngiməyən şənliyinə, nə iləsə də cavab vermək istəsələr də bunu bacarmırdılar. Onların içərisində Turanın adam öldür​mə​si, onun azadlığını məhv edib heçə çıxarırdı. Fikirləşirdilər ki, Turan gec-tez oradan yaxa qurtaracaqdı. Ancaq indi adam öl​dürmək cinayətindən heç vaxt yaxa qurtarmaq mümkün olma​yacaq. Bu fikirlə Nəzakət xanımdan çox, İlqarla İlahə daha çox əzab çəkirdilər. Onları ən çox təəccüb​ləndirib, çaşdıran da bu boyda böyük atalarının belə işə bu cür sevinməsi idi. Atalarının belə sevinib, bir yerdə toxtamaması olmasaydı, onlar onun gö​zündən bir an yayına bilseydilər, hərəsi öz otağına çəkilib, qar​daşlarının belə hərəkətinə doyunca ağlayıb, ürəklərini boşal​dar​dılar. Baş vermiş hadisəni televiziya kanalları tez-tez xəbər ve​rirdilər. Ailənin qohumları, yaxınları, qonşuları bu ağır xəbəri eşitdikcə, artıq bu hadisəyə, nə Namiqin, nə də Nəzakətin tab gətirə bilməyəcəklərini fikirləşib onlara az da olsa dayaq olmaq üçün, professorgilə axışıb gəlirdilər. Əlləri, ürəkləri əsə-əsə zəngi basan adamlar qapı açılar-açılmaz Namiqin şənlikdən, az qala çırtma vurub oynadığını, onları bu ailənin ən şad gününə gələn qonaq kimi qarşıladığını görüb, bir an çaşıb qalırdılar. Pro​fessor geniş, gözəl süfrə açdırmışdı. İçəri girənlər süfrəni də gö​rüb, bunun Professorun şənliyi ilə üst-üstə düşdüyünün şa​hi​di ol​salar da, ancaq bütövlükdə bunun nə demək olduğunu, hansı mü​nasibətlə edildiyini  başa düşməyib, nə edəcəklərini, gəlib-gə​tir​dikləri kədərlə, gördükləri şənliyin içərsində qır-qıc olub qalır​dı​lar. Professorun ən yaxın qohumları belə ürək edib ona baş ver​miş hadisənin kədərinə şərik olduqlarını dilə gətirə bilmirdilər. Nə də ondan baş vermiş hadisənin səbəbini soruşmağa ürək et​mirdilər. Daha doğrusu, professor özü də qəsdən buna şərait ya​ratmırdı. O, yaxınları ilə üzbəüz dayanmaqdan, baş qaldırıb on​ların gözlərinə baxmaqdan, onların verəcəyi bütün suallardan qa​çırdı.

Professor bir yerdə toxtamır, gələnlərə özü çay verir, süf​rə​nin əyri-əksiyini düzəldir, ara sözləri ilə deyib-gülür, arada da - hələ darıxmayın, qonağımız çox olacaq - deyirdi. Çaynan başı​nı​zı aldadın ki, hamı gəlsin, birgə başlayaq. Nəhayət, pro​fessor məsləhət bildi ki, başlamaq olar. Oğlu İlqarı, qızı İlahəni də süf​rədə oturmağa məcbur edib, Nəzakət xanımı yanında otuzdurub, ayağa qalxıb:

– Mənim əzizlərim, siz hamınız çox xoş gəlmisiniz. Ana​dan olandan bu günə qədər mənim ən çox təsirləndiyim bir xoş günümə gəlmisiniz. Çox qəribə də olsa, sizə təəccüblü də gəlsə, bu belədi. Çox danışıb sizi yormayacam. Olanları bu baş ver​miş hadisədə Turanın və Nəzakətlə mənim, nə dərəcədə gü​na​hımızın olub-olmamasını da yaxşı bilir​siniz. Hər hansı səbəb​dənsə Turan bu yola düşmüşdü və ya sürüklənmişdi. Gerçəklik o idi ki, istər-istəməz ailənin adı da, şərəfi də bu təhlükəyə atıl​mışdı. Bütün Respublika bilir  ki, Namiq professorun oğlu nar​komaniyaya qoşulub. Çox az bir sayda adam bilirdi ki, Turan bu işə məcburən sürüklənib. Heç kim inanmaz ki, adamın əlin-qolun bağlayıb ona narkotik maddə verərlər. Əksəriyyət çox tə​bii olaraq  fikirləşir ki, özünün fikri olmasa heç kim buna heç kimi məcbur edə bilməz. Görünür, tərbiyəsində nəsə nöqsan olub ki, gedib qoşulub bu işə. Turan bu yoldan başqa hansı şə​kildə oradan çəkilsəydi, ömür boyu bir də o yola getməsəydi, yenə biz bu ləkəni üstümüzdən silə bilməyəcəkdik. Bizim ailə elə xəcalətli, elə bir alçaq məhvə məhkum olunmuşdu ki, Tu​ra​nın bu hərəkətindən başqa heç bir qüvvə bizi bu girdabdan çı​xara bilməyəcəkdi. Bu vaxt Nəzakət xanım ərinin söhbətinə dözməyib əlin üzünə tutub hönkürdü. İlqarla İlahə gözləri yaşlı yerlərindən qalxmaq istəyəndə professor ciddi səslə onlara – oturun yerinizdə, sona qədər qulaq asın - dedi. Məclisdə olan qadınlarında əksəriyyəti əllərini üzünə tutdular. Professor sö​zü​nə davam edib, Turan onu sürüyə-sürüyə maşına basıb aparıb, bu işə təhrik edən adamı öldürməklə özünü də, bizi də xilas et​di. Sübut etdi ki, onun anası onu bu cür tərbiyə edib. Mənə mü​nasib sayılmasa da Turanın bu hərəkəti qarşısında baş əyirəm. Bizim ailənin bütöv​lükdə bu gün doğum günüdü. Özünü təsdiq edən günüdü. Ona görə çox sevindik. Bu şən günümüzdə bi​zimlə bir yerdə olduğunuza görə Nəzakət xanım da, mən də si​zə təşəkkür edirik.

Namiq professorun bu sözlərindən onun məsələyə hansı tərəfdən yanaşıb necə qiy​mət​lən​dirməsi aydın oldu. Hamı onun həqiqətən sevindiyinə inanıb iştahla çörək yeməyə başladılar. İl​qarla İlahə də daha qardaşlarının adam öldürməsi barədə fi​kir​ləş​mədilər. Turan oğurlanıb ikinci dəfə narkomanların əlinə dü​şən​dən sonra, Nəzakət xanım universi​tetə getməmişdi. Əri də ona bu barədə bir söz deməmişdi. Özü də əvvələr həftədə bir-iki dəfə oğurluğa gedirmiş kimi kafedrada görünüb, qayıtmışdı. Dərs​lə​ri​ni başqasına həvalə etmişdi. Fikirləşirdi ki, universitetdən istefa verib çıxsın, ucqar xəstəxana, ya da poliklini​kalardan birində iş tapıb işləsin ki, az adamın gözünə görünsün. O, evdə iki gün gə​lib-gedənləri yola verdikdən sonra üçüncü gün səhər vaxtı ge​yi​nib işə yola düşdü. Yolda rektorun evinə zəng edib, ondan xahiş etdi ki, universitetə tapşırıq ver, məktəbə girən tələbələri zala toplasınlar.

Rektor məsələnin nə yerdə olduğunu bilirdi. Dünən də özü zəng edib baş verən hadisəyə görə Namiq professora dil-ağız edib təsəlli vermək istəmişdi. Ancaq nədənsə Namiq onun da​nışığına elədə ciddi əhəmiyyət verməmiş, özü də ağlın itiribmiş kimi ordan-burdan bir neçə məzəli söz deyib, sonda “sabah gə​lərəm, söhbət edərik” deyib sağollaşmışdı. Rektor da “onun ye​rində kim olsa, ağlını itirər” – deyə fikirləşirdi. Yazıq yetkin, ahıl çağında nə günə qaldı, - deyə fikrə getmişdi. İndi də pro​fessorun səhər-səhər bu zənginə, baş üstə deyib, nə qədər fi​kir​ləşdisə də ki, Namiq niyə müəllim, tələbəni bir yerə yığır. O, universitetə düz-əməlli gəlmir, kafedra qalıb yiyəsiz. Gələndə də xəcalətindən çalışır heç kimin gözünə görünməsin. Ola bil​sin istefa verib getmək istəyir. Bəs bunun üçün müəllim tələbə, nəyə lazımdı. Allah eləməmiş, havalana bilər. Dünən də danı​şı​ğından bir şey anlaya bilmədim. Düzü,  özümdə dedim ki, hər ehtimala qarşı başqa hala yol verməyim.

Professor istədi birbaşa zala getsin.Fikirləşdi ki, müəl​lim​lərin sorğu-suallarından yaxa qurtara bilməyəcək. Kafedrada ləngiyim,  yığışsınlar, sonra gedərəm. Müəllimlər, tələbələr bu erkən yığıncağın nədən ibarət olduğundan xəbərsiz zala top​la​nırdılar. Altı yüz nəfərlik zal dolmaq üzrə idi. Dərsin başlan​masına hələ on dəqiqə qalmışdı. Professor zala girib birbaşa kürsüyə qalxdı. Zalda qabaq sıralarda müəllim, professor heyə​ti qəfil görü​nən, özü də söz demək üçün trubinaya qalxan pro​fessoru görüb təəccüb etdilər. Tələbə​lərin bəzilərinin bu son hadisədən xəbərləri ola da bilər, olmaya da. Ancaq onların ha​mısı bu bədbəxt iş yoldaşlarının oğlunun adam öldürüb qaç​dı​ğını bilirdi. Onların əksəriyyəti o fikirdə idi ki, daha Namiqin həyat bazarı bağlandı.  O, bu dərdə dözüb yaşaya bilsə də, daha bundan sonra adam içinə çıxa bilməz. Qaldı ki, tələbə qarşısına çıxıb təlim-tərbiyə​dən dərs deyə. İndi onun heç nə olmamış ki​mi, heç sifətində heç nə hiss olunmurmuş kimi bu qədər tələbə-müəllimin qarşısına çıxması marağı hamını bürümüşdü. Elə bu vaxt rektor da gəlib çıxdı. O, Namiq professoru kürsüdə görüb çaşdı. Əlacsız qalıb qabaq cərgədə oturdu ki, gözləsin görsün nə olacaq.

Namiq professor ciddiliyi ilə özünü şən aparmaq istəyirdi. O hiss edirdi ki, onun bu vəziyyətdə kollektivin qarşısına, özü də kürsüyə qalxması zaldakılarda, xüsusilə müəllim​lərdə ona qarşı hansı iztehzalı fikirlər yaradıb. Bunları nəzərə alıb, o, özünü nəzərə çarpacaq dərəcədə şən aparmağı qərara almışdı. O, zalı başdan-başa nəzərdən keçirib:

– Hamınızın sabahınız, yəni bu və qalan günləriniz xeyirli olsun - dedi. Hər bir insanın ömründə elə anlar olur ki, onun ət​rafında çalışdığı kollektivə yəni, ictimai dayağa ehtiyacı olur. Mənim də ömrümün bu anı olduğu üçün çox böyük mənəvi da​yağa ehtiyac hiss etdiyimə görə cəsarət edib, sizə – tələbəli-müəllimli hamınıza əziyyət vermişəm. Mənim sizdən xahişim səbr edib mənə on beş dəqiqə qulaq asmaqdan ibarət olacaq. Bu sizə məlum olan müddət ərzində yaşadığım ömür mənə ix​ti​sasımdan, ümumiyyətlə indiyə qədər keçirtdiyim həyat tər​zin​dən əlavə çox şey öyrətdi. Daha doğrusu, məni öyrənməyə məcbur etdi. İnsanın xisləti onu həyatda hər cürə yaşamağa, üz​də gəzməyə də, dərin dəryalara baş vurmağa da sövq edir. Eh​ti​yac əlimizdən tutub, bizi güclə o tərəfə çəkməsə öz xoşumuza həyatın ağır tərəfinə baxmaq belə istəmirik. Ehtiyacı ortaya gə​tirən səbəb çətinliyə düşməkdir. Hamınızın bildiyiü kimi, mən də heç birinizə arzu etmədiyim belə bir çətinliyə düşdüm. Daha doğrusu, düşmüşdüm. Bu çətin həyat mənə nə öyrətdi, nə gös​tərdi. Mən gördüm ki, həyat bir-birindən ağır, amansız, bəlalar​dan toparlanıb yanan alovdan ibarətdi. Siz də, biz də – hamı bu alovun içərisindədi. Sadəcə olaraq, hələ sən bu gün yanmırsan, mən yanıram, ancaq bu alov heç kimdən yan keçmir. Gec-tez hamıya çatıb onu yandırır. Bu hal idarə edənə də, idarə olunana da, yavaş gedənə də, bərk qaçana da, otarana da, otarılana da – hamıya aiddi. Biz indi sizinlə bu zalda oturduğumuz anda min​lərlə xəstə ağrıdan, əzabdan inildəyərək ölümünün tezləşməsini arzulayır. Minlərlə insan əzizini xəstəlikdən xilas etmək üçün qapı-qapı düşüb pul gəzir. Yüzlərlə insan  ölməmək üçün dilən​çilik edir. İnsanlar əlli-yüz manatdan ötrü anasının, atasının, bacısınım, qardaşının üstünə bıçaq çəkir. Bibisinin,  xalasının sandığına girir. Dayısının, əmisinin camışını oğurlayır. Min​lər​lə adam həyatda hökm sürən bəlaların bəlasına düçar olub zin​danlarda çürüyürlər. Yüzlərlə insanlar istintaqda, məhkəmə​lər​də haqsızlıqlara düçar olublar. Əlinin əvəzinə Vəlini tuturlar. Həsənin əvəzinə Hüsəni buraxırlar. Sizin, bizim yüzlərlə qız​la​rımız, bacılarımız istər daxildə, istərsə də xaricdə dolanmaq xa​tirinə bədənlərini bazara çıxarıblar. İşsizlər iş tapa bilmirlər. İş​ləyənlər bir tikə çörəkdən ötrü hər cür alçalmağa, təhqirə məruz qalırlar. İşləyənin qarnı doymur. İşləməyən quduzluqdan part​layır. 

Nəhayət, gələk mənim, mənim olduğu qədər də hamımızın dərdi olan narkotik bəlasına. Narkotika quduzlaşmış əjdaha kimi gəncliyi məhv edir. Bu əjdaha mənim də evimə yol tapdı. Bu əjdahanı kim yönəltdi, kim gətirdi mənim evimə? Birincisi özüm. Niyə? Bayaq dediyim səbəbdən. Öz professorluq qınımdan çıxa bilməyərək kor kimi  baxdığım oğlum Turanı da həyatdan xəbərsiz böyütdüm. Onun özünü ancaq məktəbə, dərsə, kitaba bağlaması ilə razılaşdım. Hətta bununla fəxr etdim. Həyəti, küçəni, evdən kənarı ona xortdan kimi qələmə verdim. Heç olmasa nəzəri cəhətdən də həyatın btövlükdə nədən ibarət olduğunu ona başa sala bilmədim. Ona görə ki, hələ yanacağım od mənə çatmamışdı. Nəticədə həyatdan xəbərsiz olduğu üçün öz qrup yoldaş Rəqsanə adlı birisinin tərbiyəsizlikdən toxunmuş toruna düşdü. Kimdi Rəqsanə? Bunları sizdən bəraət almaq xatirinə söyləmirəm. Danışıram ki, bunları biləsisiz. Mən həm müəllim, həm də sizin kollektivin üzvi olduğuma görə bunları bilmək mənə də, sizə də çox vacibdi. Rəqsanənin anası, çox üzr istəyirəm, fahişəlikdən pul toplamış, sonra ticarətə başlamış, ticarətdə çox geniş şəbəkə yaratmış zəngin, əxlaqsız bir qadındı. O, Yəmənin səkkiz nəfər varlı adamlarından olan bir şeyxin məşuqəsidir. Rəqsanə birinci kursda oxuyanda onu da özü ilə Yəmən şəhərinə aparmış, onu aşnasının oğlunun himayəsinə buraxmışdı. Şeyxin oğlu Rəqsanənin ismətinə toxunmuş, sonra da qızının ismətini anasından beş yüz min dollara satın almışdı. Qızının gələcəyini öz əlilə məhv edən ana bu itkini ört-basdır etmək üçün qızına pozğunluq etmək üçün şərait yaratmışdı. Bir müddət barlarda dizlər üstə, restoranlarda qucaqlarda fırlanan Rəqsanə daha irəli gedərək narkotikaya qurşanmışdı. Demə bu qız universitet həyatının ilk günlərində, ilk görüşdə Turana vu​ru​lubmuş. Rəqsanə həyatının məhv olduğunu duyduqca vu​rulduğu bu oğlanın da xoşbəxt olmağına imkan verməyəcəyinə və onu da özü kimi bədbəxt edəcəyinə söz verir. Öyrəndiyimə görə bu qızın etdiyi pozğun hərəkətləri məktəbdə hiss olunmurmuş. O, belə yolu tutmuş qızlara məxsus nazlı, cazibəli, həm də ciddi ge​dişlərindən istifadə edib Turanı ələ alır. Çox tərbiyəli, ismətli qız kimi onunla görüşür. Pişik siçanı oynadıb yeməyə hazırlayan kimi Turanı öz villalarına aparır. Orada Turanın içkisinə nar​ko​tik maddə qataraq onu huşsuz edir. Səhər Turan yuxudan ayı​lan​da yataqdakı boyanı qan ləkəsi əvəzinə ona göstərib, - sən mə​nim ismətimi aldın, - deyə hay-küy edir və bunu anasına bil​di​rə​cəyni elan edir. Təsəvvür edin ki, Turan kimi ailə, məktəb mü​hi​tindən, tərbiyəsindən bir zərrə qədər çıxmamış və heç çıxmağı da bacarmayan sadəlövh bir insan bu hadisədən nə hala düşər. Rəqsanə planı üzrə bu vəziyyətdən çıxış yolu göstərir. Söz ver və mənimlə on beş-iyirmi gün burda qal, onsuz da mənə olan ol​du, həm yaşayaq, kefimizi çəkək, həm də anama deməyim ki, sənin atan-anan xəbər tutmasın. Rüsvayçılığın asanına üstünlük verək. Turanın razılaşmaqdan başqa çıxış yolu qalmır. Ancaq bu dərdi unutmaq üçün, bunun bir yolu var. Bu tozdan bir az bur​nu​muza çəkək ki, bilməyək ki, nə var, nə yox. Bir neçə gündən sonra hər şeyi başa düşən, Turandan şübhələnən Rəqsanə qolu zorpalı narkotik qoçularını villaya toplayaraq qapı, bənd-bərəni bağlatdırıb, Turanı həm zorla orda saxlayır, həm də istədiyini ona elətdirir. Turan imkan tapıb oradan qaçır. Evdə heç kim ol​mur. Zəng edib anasını işdən gətizdirir. Ona yalvarır ki, elə et ki, atam, bacı-qardaşım məni görməsinlər. Mən heç kimin gözünə görünə bilmərəm. Məni bir kimsəsiz yerə apar, müalicə elə. Evə gəlsəm də Turanı görə bilmədim. Demişdi ki, atam məni bu və​ziyyətdə görsə, özümü öldürəcəm. Əksəriyyətimizin tanıdığı dos​tum Kamal bəyə zəng etdim. Dedi göndər gəlsin. İki ay çəkmədi ki, Turan tam sağalıb evə qayıtdı. İmtahan qalıqlarını verdi. Dör​düncü kursun imtahanlarını vaxtından əvvəl verib təhsilni Tür​ki​yədə davam etdirmək istəyirdi. İkinci imtahanı əla qiymətlə ve​rib universitetin həyətinə çıxanda, gündüzün günorta çağı, ha​mı​nın gözü qabağında, onu vurub uydurub, maşına basıb oğur​la​yıblar. Hər şey göz qabağında idi. Bütün hüquq-mühafizə orqan​ları Turanın harada, kimin hansı villasında olmasını yaxşı bi​lir​dilər. Nə mənim ciddi cəhdim, nə də Türkiyyənin hüquq-mü​ha​fizə orqanlarının Azərbaycan hökümətinin müvafiq orqanlarına xahişi Rəqsanənin ansının pulunu üstələyə bilmədi. Ailəmizin adının da, Turanın özünün də məhv olunma təməli qoyulmuşdu. Ölkə bilirdi ki, Namiq professorun oğlu narkomanlara qoşulub narkomanlıq edir. Necəliyini-nə cürlüyünü hamıya çatdırmaq mümkün deyil. Heç onlara bu lazım da deyil. Ünvanımıza yazı​lan ləkə bir iblis kimi ortada idi. Bizim zərif dərimizi soymağa başlamışdı. Turan indiki haldan başqa, oradan hansı şəkildə çıx​mış olsaydı biz bu ləkəni ailəmizin adından silə bilməyəcəkdik. Dörd gün bundan qabaq Turan onu sürüyə-sürüyə aparanları öl​dürüb oradan getdi. Məhv olmaq üzrə olan ailəmizin o gün ye​ni​dən doğum günü oldu. Ünvanımız, şərəfimiz özümüzə qayta​rıl​dı. Ömrümdə o gün sevindiyimin yüzdə biri qədər sevinmə​miş​dim. Sevincimdən özümü o qədər itirdim ki, on dəfə oğlumun qarşısında baş əydim. İndi də gəlmişəm Turanı başa düşən siz gənclərin, mənim şənliyimə şərik çıxan müəllim yoldaşlarımın qarşısında baş əyəm. Turan bu günümüzə-sabahımıza düşmən kəsilən, gəncliyin sonuna çıxmağını qarşısına məqsəd qoymuş narkotik yuvalarını dağıdıb, cinayətkarları öldürüb. Onu bu iş üstə həbs edə bilərlər. Əgər belə olsa, həmin həbsxana mənə və mənim ailəm üçün məbədgah, şərəf yeri olacaq. Ancaq bilin, Turanı tuta bilməyəcəklər. O, artıq Türkiyədədi. Onu bura ver​məyəcəklər. Mən də, Nəzakət xanım da sizlərdən utanmadan sabahdan işə başlayırıq.

***

İsmət bəy həyat yoldaşı Şövkət xanımı çox qanı qara gör​dü. Fikirləşdi ki, mən gecik​mişəm, Orxan da hələ gəlib çıx​ma​yıb, ola bilsin ona görədi. Nə qınayım bunu. Nə qədər şam ye​məyinə gecikmək olar. Bu da qolunu qatlayıb, gözünü qapıya dikib bizi gözləyir. İsmət bəy paltarını dəyişib, yuyunub çıx​mışdı ki, Orxan da gəldi. Yaxşı oldu, bu da gəldi. Oğlu süfrədə olanda arvadının kefi açıq olurdu. Çörək yeməyə başlayanda İsmət bəy gördü ki, yenə arvadının əhvalı yoxdu. Hamı da xa​la-xətrin yeyir. Bəlkə bir şey olub, bir yeri ağrıyır - deyə başını qaldırıb:

– Şövkət, gözümə bir təhər dəyirsən. Bir narahatçılığın yoxdur ki?

– İsmət, narahatçılığım var! Ancaq istəməzdim süfrə üs​tün​də deyim. Gözləməzdim heç bir söz-söhbət olmadan, Ayna mə​nimlə belə sərt danışsın. Mən çox pis pərt olsam da, o da bir növ haqlı danışırdı. Ona görə bir sözünə də cavab tapa bilmə​dim.

– Axı Ayna xanım nə deyir ki? Biz neynəmişik ki? Biz tə​rəfdən nə söz söhbət, nöqsan olub ki?

– Elə mən də bu söhbətə qədər, sənin kimi fikirləşirdim ki, biz neyləmişik ki, vaxt gələr hər şeyi edərik. Ancaq Ayna xa​nım deyir ki, belə adlı qız saxlamazlar. Degili adaxlı deməkdi. Oğ​la​nın otuz iki yaşı var, qızın isə iyirmi bir. Görəsən, Özgül nə qə​dər gözləməlidi ki, degilisi heç olmasa ayda-ildə bir dəfə əlində gül dəstəsi görünsün. Sonda sözü belə oldu ki, bu yaşda bu qız degilisindən gül almayanda onun başqasından gül alma​yacağına heç kim zamin dura bilməz. Mənə elə gəlir ki, Ayna bunu elə-belə demədi. Bir narahatçılıq var ki, mənimlə belə sərt danışdı. 

İsmət arvadının “oğlunun otuz iki yaşı, qızın iyirmi bir ya​şı var” deməsindən bir az ayılan kimi oldu. Ona elə gəldi ki, bu otuz iki yaş Orxana aid deyil. Bu tezliklə onun otuz iki yaşı ola bilməz. Özü də otuz iki deyil, iyirmi doqquzdu. Özgül də təzə keçib iyirmi ikiyə. O, bir az şadlanıb arvadına baxıb:

– Orxanın kim qabağını kəsib ki, degilisinə gül aparıb ver​məsin? Ayda yox, gündə aparsın.

Orxanla anası bir-birilərinə baxdılar. Anası oğluna kömək məqsədi ilə:

– Əslində bu işdə Orxanın da elə təqsiri yoxdu. Biz özü​müz bu işdə...

İsmət bəy bir az əsəbləşən kimi oldu, narazı halda:

– Biz özümüz nə etməliyik? Vaxtında ad eləmişik. Hər il də ad gününə gedirik. Orxanın əvəzinə görüşə getməliyik, yox​sa eşq elan etməliyik?

Orxanın dövrü olaraq atasının ona etdiyi nəsihətləri, tap​şı​rıqları yadına düşdü. O güldü. Gülməyinə də davam edərək ata​sına-anasına baxdı və:

– Mən başa düşə bilmirəm, siz nədən danışırsınız? Nəyi müzakirə edirsiniz? Müza​kirə etdiyiniz məsələnin nədən ibarət olduğunun mahiyyətinə varırsınızmı? Ana, mənə de görüm, bu evdə Özgülün mənimlə degili olması haqqında, nə vaxt söhbət gedib? Siz Rüfət professorla otuz ildi dostsunuz. Dost kimi o ailənin hər bir üzvünün ad gününə gedirsiniz. Deyin görüm nə vaxt, Özgülün ad gününə o birilərdən fərqli, mənim degilim kimi getmisiniz? Ümumiyyətlə, məni başa salın görüm degili nə deməkdi? Biz hansı əsrdə, hansı dövrdə yaşayırıq? Mənim on bir yaşım, Özgülün üç yaşı olanda atamgil yeyib-içib, bizi ad eləyiblər. Görəsən o sövdələşmə dövründə o vaxtdan bu gü​nə adlı kimi gəlib çıxmaq üçün hansı şərtlər irəli sürülüb? Mən bilmək istəyirəm, bu degililik nəyin üzərində qurulub? Mənim iyirmi dörd-iyirmi beş, Özgülün də on beş yaşı olanda, bu mü​qaviləyə niyə təzədən baxılıb, nişanla möhürlənməyib? Axı bu işi mən başlamamışam, mən də başa çatdırım.

Ata, gözümü açandan mənim hərbiçi olmağım üçün əlin​dən gələni etmisən. Məni də yaxşı hərbiçi etmisən. Məndə bu peşəni sevirəm və onunla fəxr edirəm. Mənim yaxşı hərbiçi ol​maq istəyindən mənim üzərimdə yaratdığın çox ciddi nəzarət məni başqaları yaşadığı adi həyatdan ayrı saldı. Dəfələrlə mənə demisən ki, əvvəl peşə, sonra həyat. Peşən mükəmməl olsa, sevgi özü sənin ayağına gələcək. Mən də peşəyə yiyələnib, otu​rub gözləyirəm ki, görüm sevgi özü nə vaxt ayağıma gələcək. 

Mənim əziz atam-anam, sizdən çox üzr istəyirəm. Qaldı Özgülə. Mən bundan sonra dünyanın bu başından o başına get​səm də, Özgül kimi dəyərli, nəzakətli qız tapa bilmə​rəm. Siz​dən gizlətmirəm. Ona ürəkdən bağlıyam. Məni ondan ayrı sa​lan bu degili sövdələşməsidir. Bu iş olmasaydı, mən çoxdan Özgüllə həyat qurmuşdum. Mən otağıma gedirəm, gecəniz xeyrə qalsın!

İsmət bəy heç cürə ağlına gətirə bilməzdi ki, Orxan nə vaxtsa onun qarşısında filan məsələ bu cür yox, başqa cürə ol​malıdı deyər. İndi birdən-birə onun bu qədər ittiham irəli sür​məsi... O, deyilən sözləri bir-bir fikrindən keçirir və oğlunda nöqsan da tapa bilmirdi. Bəs necə olub ki, mən bunları görə bilməmişəm? O, ani olaraq öz həyatına nəzər saldı. Ona elə gəldi ki, yaşadığı bütün ömrü eyni xəttdə, bir rəngdə, bir ha​va​da, bir boyda, bir mizan tərəzidə, bir mahiyyətdə olub. Bu xət​dən, bu gedişdən azca da olsa kənara çıxmayıb, gözlərini qal​dı​rıb, başqa səmtə baxa bilməyib. Oğlunun indi danışdıqları elə bil başqa, ona aid olmayan dünyaya məxsus idu. Dünən ilə bu​günkü zamanın fərqi övladı​mızla bizim fərqimiz deməkdir – deyə o dərindən nəfəs alıb, hərtərəfli məğlub kimi, arvadına ba​xıb - nə fikirləşirsən, neyləmək lazımdı? - dedi.

Şövkət xanım yorğun arabanın yorğun sakini kimi ərinə baxıb:

– Rüfətə zəng elə de ki, sabah axşam sizə gələcəyik. Ge​dək nişanın vaxtını, müəy​yən​ləşdirək.

***

İsmət bəy oğlu Orxana zəng edib dedi ki, işdən vaxtında çıxıb evə gəlsin.

Şövkət xanım gülə-gülə oğlunun otağına girib:

– Atan yuyunub hazırdı, səndə yuyunursan yuyun. Geyin gedək.

– Ana, hara belə tələm-tələsik, inşallah!

– Necə hara, oğlum, axşam bir quranlıq söz danışdıq. Hələ atanı da lazımınca məzəmmət etdin. Bundan sonra da tərpən​məyək deyirsən?

– Ana, tərpənin ey... Allah sizə yaxşı yol versin. Amma in​di mənlik orada nə iş var ki, siz demək olar ki, elçiliyə ge​dir​si​niz. Hələ söhbətiniz necə olacaq, Allah bilir?

– Oğlum, sən nə danışırsan? Nə necə söhbət olacaq? Söh​bət bir dəfə olub qurtarıb. Ayna xanım onu deyirdi ki, niyə sö​zünüzün arxasınca gəlmirsiniz. Biz gedirik nişanın vaxtını mü​əyyənləşdirək.

– Çox yaxşı, ana, siz nişanın vaxtını müəyyənləşdirin, mən öz borcumu özüm yerinə yetirərəm. İndi mənim sizin yanınıza düşüb getməyim, o degili əhdi-peyman olan günü yadıma salır. Bu da məni çox utandırır. Bir də mən Ayna xanımın dediyi kimi, aylarla qarşısına çıxıb bir gül vermədiyim, heç olmasa on gün​dən bir bir dəfə zəng edib bir kəlmə danışmadığım Özgüllə evdə görüşmək istəmirəm. Bu, mənim üçün çox əzablı olacaq. Ona bir daha ata-ana uşağı olmağımı nümayiş elətdirmək istəmirəm. Özgüllə kənarda görüşüb, səhvlərimi ona deyəcəm. Bizə bir az vaxt lazımdı ki, bir-birimizi tanıyaq, hiss edə bilək.

– Oğlum, nə deyirsən hamısı düzdü. Ancaq söhbət səninlə Özgüldən gedir. Dünən də Ayna xanım ancaq sənin adını çə​kir​di. İndi bura qədər soyuqluq etmişik. Bunun da təqsiri atanda, çoxu da məndə olub. İndi də bu işə başlayanda sənsiz getmək işə bir az da soyuqluq gətirəcək. Axı onlar necə başa düşsünlər ki, sən nə fikirləşirsən. Hansı səbəbdən bizimlə getmirsən. Pis-yaxşı axı həmişə sənin vaxtın olanda birgə getmişik. Qurban olum sənə, bütün günahları at mənim boynuma. Ancaq ananın bu ağırlığına çiyin ver. Məni tək qoyma. Sənsiz mən orada qa​nadsız quş kimi büzülüb oturacam. Sən yanımda olsan, qa​nad​lanıb uçacam. Onsuz da Ayna xanımın yanında pərt və​ziy​yət​dəyəm. Məyusluğumu bir az da artırma.

Orxan baxdı ki, anasının gözləri yaşla dolub, sel olub ax​mağa hazırdı. Dərindən nəfəs alıb - yaxşı ana, qoy sən deyən olsun - dedi.

***

Dünən Özgül dərsdən gələn kimi İlahə qaçıb ona xəbər vermişdi ki, anam Şövkət xalaya zəng edib, onunla acıqlı da​nışdı. Ona dedi ki, belə degili saxlamazlar. Niyə Orxan Özgülə ayda bir dəfə gül alıb gətirmir? Sonra da çox söz dedi. Özgül eşitdiyi sözün qəfil onu yaxalamış ağrılığından yayınmaq üçün özünü sərtləşdirib çarpayısının üstündə oturdu.

Özünü vəziyyətdən çıxarmaq üçün istədi fikirləşsin ki, de​yib-deyib belə edənə elə də deyərlər. Sonra öz fikrinə qarşı çı​xıb “yaxşı, elə edənə biz niyə məcbur etməliyik ki, başqa cür olsunlar?” Axı heç kim bir kimsəyə demir ki, mənə və ya bizə gül al gətir. Gül al gətir demək yalvarıb məni sev deməkdir. İnanmıram anam belə etsin. Anam nə məni, nə də özünü belə ucuz tutmaz. Mən hələ evimizin küncündə yumaq dükçəyə dö​nüb qalma​mışam. Atam məni Orxana ad eləyib əhdində qalsa da, o, razı olmaz ki, biz onlara min​nətçi düşək. Ola bilsin, Tu​ra​nın gülünü qaytarıb onun yerini boş qoyduğuna görə anamın mə​nə yazığı gəlib. İndi Şövkət xanım da Allah bilir, hansı is​tehsa ilə Orxana deyəcək ki, Ayna arvad zəng eləyib. Dedi ki, Orxan Özgülə gül alıb gətirsin. Yaxud da anamın adından yox, mənim adımdan deyəcək ki, Özgül gül istəyir. Özgülün əsəbi​nin yerinə dəlicəsinə qəh-qəhə ilə gülmək gəldi. Sonra qəh-qə​hə istəyinin hikkəsi gözlərində yaşa döndü. Görəsən, adamı ni​yə rahat ya​şa​mağa qoymurlar? Tək Allah bilir, mən dənizi də, Turanı da, Or​xanı da unudub dərslərimlə məşğul olmaq istə​yi​rəm.
O, özü də bilmədi ki, niyə Turanın adını çəkir. Onun adını nə acıqla, nə də ondan istəyi, umu-küsüsü olduğuna görə yox, sadəcə Orxanın adını çəkdiyinə görə, onun da adını kənarda qoymadı. Onun dinc həyatını pozan Turan olub. Heç əslinə qal​sa, Turan da ona heç nə eləməyib. Onu da günahlandırıb dar ağacından asmaq olmaz. Mənim narahatlığım professorun o şə​kili ortalığa çıxarandan sonra başlayıb. O, bunu etməsəydi, mən də indi, əvvəlki kimi fikirsiz, qayğısız həyatımı yaşayır​dım. Bunu kimə desəm, deyəcək ki, professor sənə deməmişdi ki, get oğlanın başını qoy dizinin üstünə, başla saçına tumar çəkməyə, üzünün-gözünün tərini silməyə. Hələ bir üstəlik tut onun əlindən dart apar güllüyə. Özün də otur qara daşın üs​tün​də, başla müqəddəs Mərmərə ilə söhbət eləməyə. Yox, heç baş​qası desə də, deməsə də professoru qınamaq olmaz. Nə elə​dim​sə özüm-özümə elədim. Əlindən tutub əlifbanı öyrətdiyinə, sə​nə yazmaq olmaz deyilə bilməz. Turanın ixtiyarı var ki, çıxsın mənim qarşıma desin ki, sən elədin bunların hamısını. Oturdun başımın üstündə ki, yuxudan ayılıb gözlərimi açanda birinci səni görüm. Birinci dünyanın göz oxşayan bütün rənglərini yığ​dığın alacalanmış gözlərini görüm. Mənə yaxın oturdun ki, nə​fəsini duyum. Əlimdən tutdun ki, ürəyinin necə çırpındığını hiss edim. Bunların hamısını ona görə etdin ki, bütün var​lı​ğım​la sənə bağlanım. Səndən başqa heç nəyi, heç kimi görməyim. Dedin dənizlə danış onun sirlərini öyrən. Dünyanı və onun rənglərini sevməyi öyrən. Mən də öyrəndim. Dünyanın ən gö​zəl rənglərindən, çiçəklərindən səni seçdim. Sən mənə yox de​yə bilməzsən. Müqəddəs Mərmərə dənizi buna şahiddir. 

Özgül gözünün yaşını silib yaxşı ki, o uzaqda yaşayır. Gəldi və çıxıb getdi. Orxan isə burdadı. Ancaq o da hələlik mə​nimçün bu gün yoxdur. Lakin körpəliyimdən qəlbimdə ya​şa​da​raq böyüdüb boya-başa çatdırdığım bir degilim var. Ehtiyacım olanda qızlar öz sevgililərindən danışanda mən də özümü sın​dırmayıb dilimlə deyə bilməsəm də, Orxanı xəyalıma gətirib özümə təsəlli edib -mənim də degilim var, - demişdim. Kaş o çağlarda Orxan mənim yanımda olardı. Bircə dəfə də olsa qız​ların yanında mənə gətirib gül verərdi. Nə  mənim anam, nə də onun anası Orxana deməyəydi ki, degilinə gül apar ver.

Bu gün dərsdən gəlib otağına keçən Özgülün arxasınca içəri keçən İlahə ona - axşam İsmət əmi, Şövkət xala və Orxan bizə gələcəklər. Sənə də gül alıb gətirəcəklər, - deyib qaçıb get​di. Yaxşı ki, belə də etdi. Çünki bu xəbərə görə ona nə xoş, nə də acı söz demək olardı. Özgülə elə gəldi ki, bunu İlahə də başa düşür, onu çətin vəziyyətdə qoymamaq üçün çıxıb getdi. Özgül dünəndən bura onsuz da halsız idi. Gücü, qüvvəsi tükənmişdi. Həvəsi ruhuna qoşularaq hara isə uçub getmişdi. Ürəyi bomboş idi. Düşüncəsi zəiflədiyinə görə qəlbinin yerini itirmişdi. O, özü belə olmasını istəyirdi. Qəlb də ocaq kimidir. Onu dol​dur​dun, yandırasan gərək. Ürək boş olanda nə qəlb sızlayır, nə də baş ağrıyır. Ancaq qəlbin ocağını tamam söndürəndə də bədə​nin yükünü çəkmək olmur. O, ayaq üstə dayana bilmədi. Pal​tarlı çarpayıya uzandı. İstədi ki, ağlasın. Ürəyi bomboş oldu​ğu​na görə ağlamağa gücü çatmadı. - Kaş Aybəniz yanımda olay​dı, - deyə fikirləşdi. -Yox, yox, bu halda onu istəmirəm - deyə nədənsə qorxub diksindi. Belə sıxıntı içində bu qızla bir yerdə olmaq istəmirəm. O, günəşin altında, dənizin rəngində nə qədər xoş duyğular varsa, onların hamısını qəlbinə hopdurub Allahın ilham pərisinə çevrilmişdi. Özgül - ya müqəddəs Mərmərə, mə​nə yuxulamağa kömək et, - deyib gözlərini yumdu. O, şirin yu​xuya getmişdi ki, onu çağıran anası qızınının oyanmamasından qorxub, - İlahi, uşağa nə oldu? - deyə onu sirkələməyə məcbur oldu. Sanki dənizin dalğaları üzərində sirkələnən Özgül yuxu​layıb dincəlmiş, işıqlı gözlərini açdı. Bir an hissini toplaya bil​məyən Özgül niyə sirkələndiyini, nə üçün belə şirin yuxudan oyandığını başa düşməyib hələ də həyəcanla onu çağırıb sir​kə​ləməkdə davam edən və həyəcanlanan anasına baxıb:

– Nə olub ana, niyə belə həyəcanlısan? Niyə məni oyat​dın? Mənimlə nə işin var? Yoxsa nəsə bir hadisə olub? 

Anası özünü toxtadıb:

– Yox, qızım, heç nə olmayıb. İsmət əmingil ailəlikcə bizə gələcəklər. Vaxta bir saat qalıb. Sən də əlinə-üzünə su vur, üst-başına əl gəzdir.

– Hə, ana, başa düşdüm. Sən dünən onlardan xahiş et​mi​sən. Daha doğrusu, oğlan evinə elçi düşmüsən ki, onlar bizə gəlsinlər. Həm də mənə gül alıb gətirsinlər.

Onsuz da dünənki hərəkətindən peşman olub, hələ özünə gəlməyən Özgülün anasını bu söz caynağına alıb səmanın də​rinliyinə qaldıran qartal kimi sıldırım qayalığa çırpdı. O, bunu ərindən və Özgüldən gizli etmişdi. Ayna xanım bu narkoman deyilən oğlanın peyda olmasından sonra qızın özündə olma​ma​sını, tamamilə xəyal-fikirdə olduğunu duyurdu. Ona görə çox narahat idi. Özgül aldanaraq, kimliyini bilmədiyi oğlana uya bilərdi. Qızının hal-hərəkətindən elə duymuşdu ki, bir az da ləngisələr artıq gec olacaq. O, Şövkətgilin özlərinə gəlin say​dıqları Özgülə münasibətlərindən çox narazı idi. Hərdən hirs​lənməklə özlüyündə deyirdi ki, bir münasib oğlan ortalığa çıx​sa açıqca Özgülü ərə verərdim. Onda qoy görüm Şövkət mənə nə tapıb deyəcək? Ancaq indi elə vəziyyət yaranmışdır ki, göz​ləməyə vaxt qalmamışdır. Bu dar macallıqda gedib oğlan ax​tar​malı deyildirlər ki? Bu oğlan da əvvəlki şəkildən pis oğlana oxşamır. Nə olsun atası, anası professordur. Elə alimlər var ki, heç qapıdan içəri buraxılmalı deyillər. Onda qalmış da... Ancaq bu oğlan narkoman olmasa idi nə olursa olsun, Azərbaycandan olmağına baxmazdım, qızınm meylinə görə mən də nə deyər​dim. İndi səhv, ya düz mən bunları qızımın xatirinə edirəm. Söhbəti İlahə eşidib, buna xəbər verib. Ayna xanım xeyli ud​qu​naraq özünü düzəldib:

– Qızım, birincisi, İlahə uşaqdır. Beşini də üstə qoyub sənə deyib. Birdə az olmayıb ki, zəng edib bir-birimizi dəvət etmi​şik. Birinci dəfə deyil ki, təəccüblü ola. Sonra da yad adam de​yil ki, elçi düşəm, Orxan sənin degilindir. 

Özgül qalxıb yerində oturdu. Anasının əlini ovcuna alıb:

– Gözümün işığı anam. Az da olsa səni incitmək fikrim yoxdur. Narahatçılığının da, belə zənn etməyinin də balan üçün olduğunu anlayıram. Ancaq qəlbini sıxmadan mənim bir-iki su​alıma cavab ver. De görüm, degili olmağın həyati tərcüməsi, anlayışı nədir? O, gerçək həyatda necə özünü təsdiq etməlidir? Övladının ömürlük həyatını birdəfəlik bu biçimdə başqasına təslim etmək ürəyinə yatırmı? Ana, kaş Orxanla degili olma​yaydıq. İndiyə qədər ünsiyyətdə olmadığımız, tanımadığımız bir ailədən, eldən bizə elçi gələydi. Kaş on səkkiz yaşımdan in​diyə kimi Orxan atasız-anasız təkbaşına bircə dəfə mənə bir gül gətirəydi. Mən də biləydim ki, degilim var. Anacan, bütün bu dediklərimə baxma. Vəziyyətini bilirəm. Atama da söz ver​mi​şəm ki, onun iradəsindən kənara çıxmayacam. Rahat “hə”-ni verin. Ancaq üç ay vaxt qoyun. Ürəyinizə də başqa heç nə gəl​məsin. Sənə indidən deyirəm, şərtim belədir. Bu üç ayda Or​xa​nın duyğuları qəlbimə yol tapa bilsə nişan baş tutacaq. Özüm də buna çalışacam. Əslində Orxan heç kimdən əskik deyil. An​caq istəyimi onda tapa bilməsəm bu iş baş tutmayacaq. 

Ayna xanım çox qorxduğundan indi söhbətin belə qurtar​masından sevinib:

– Yaxşı, qızım. Ancaq bu şərtini hələ atan bilməsin. Mən inanıram ki, Orxanla qısa müddətdə biri-birinizə uyuşacaqsınız. 

Rüfət bəy İsmətgilin gəlişini adi növbəti gəlişlərdən biri hesab edirdi. Onun Aynanın zəngindən xəbəri yox idi. Ancaq Ayna xanım hiss edirdi ki, bu gəlişdə Özgüldən söhbət açılaraq hansısa bir razılığa gəlinəcək. Ona görə o çox həyəcanlı idi. Həm dünənki sonra​dan başa düşdüyü yersiz zənginə, həm də Özgülün irəli sürdüyü şərtinə görə o, pərt idi. Qonaqlar içəri gi​rəndə o, güc-bəla ilə sifətinə işıq verib onları qarşılamağa çıx​dı. Şövkət xanım özünü həmişəkindən çox şən aparırdı. O, Ay​nanın və bəlkə də elə Rüfətin də qarışıq ailənin onları pis qar​şı​layacaqlarını güman edirdi və buna da hazırlaşmışdı. Özgül qo​naqları qarşılamadığına görə Orxan əlində gül qalmışdı or​ta​lıq​da. Bilmirdi gülü nə eləsin, hara qoysun, kimə versin? Onun bu vəziyyəti heç kimin diqqətindən yayınmadı. Ev yiyələri buna o qədər də əhəmiyyət vermədilər. Hamı içəri otağa keçəndə Or​xanın tamam pis vəziyyətdə olduğunu görən Ayna xanım qızı İlahəyə dedi:

– Ay qız, gülü al, apar qoy otağa.

Bu sözdən ayılıb diksinən Şövkət xanım oturduğu yerdən qalxıb:

– Yox, yox, oğlum Orxan, utanma, gülü apar yiyəsinə ver. Gəl mən səni Özgülün  otağına ötürüm. 

Şövkət xanım düşdüyü vəziyyətdən qızarmış oğlunun əlin​dən tutub Özgülün otağının qapısına kimi apardı. Qapını açıb - keç içəri - dedi. Özü hər ehtimala qarşı, yəni birdən Özgülün bu tələblə gətirilmiş gülə yiyə durar-durmazının qorxusundan ehtiyat edib geri qayıtdı. Orxan otağa girəndə Özgülü  adi ev paltarında çarpayıda uzanmış gördü. Özgül Orxanı görən kimi sıçrayıb yerindən qalxdı. Orxan Özgülə tərəf gələrək gül çələn​gini ona tərəf uzadıb:

– Səni fikrimdə tutduğum kimi gördüm - dedi. 

Özgül gülü alıb güldana qoyub:

– Təşəkkür edirəm. Ancaq mənə elə gəlir ki, anam bu bö​yüklükdə gül çələngi sifariş verməmişdi.

Orxan Özgülün hər cür söz deməyə haqlı olduğunu fikir​lə​şib:

– Bundan da təsirlisini deməyə haqlısan. Telefon danışı​ğından da xəbərim var. Düzünü desəm, ona görə də bu gün gəl​mək istəmirdim. Bilirdim çox ağır və sıxıntılı olacaq. Həm də qonaq olduğumu nəzərə al. Bundan artıq məni sıxmamağı rica edirəm.

– Orxan, qətiyyən səni sıxmaq fikrim yoxdur. Özüm belə işə sıxıldığımdan deyirəm. Sən get otur ata-ananın yanında, bir az yüngülləş. 

– Bəs sən gəlmirsən?

– Gələcəm. Niyə gəlmirəm ki? İldə bir dəfə əmimgil bizə qonaq gəlir. Onda da hörmətsizlik göstərim? 

Orxan üz-gözünün tərini silib otaqdan çıxdı. Şövkət xa​nı​mın fikri qalmışdı Özgülün qapsında ki, görsün oğlu oradan gec, ya tez çıxacaq. Tez çıxsa, deməli, qız onu yaxşı qarşı​la​ma​yıb. Gördü ki, oğlunun tez çıxmağı o yana qalsın, o, üz-gö​zü​nün tərini silə-silə çıxdı. Şövkət xanım öz-özünə: “Bilirik, gü​nahımız var. Ancaq bağışlanmayan nöqsanımız da yoxdu. Dü​nən zəng etmisiniz, bu gün yığışıb gəlmişik. Eybi yoxdu, dözüb bu işi bu gün yoluna qoymaq lazımdır. Vaxt gələr mən də bu fəsonun heyfini yerdə qoymaram”. 

O, oğlunu vəziyyətdən çıxarmaq üçün, gülə-gülə:

– Orxan, oğlum, gəl, sənin yerin burda yanımdadır.

Orxan anasının sözünə əhəmiyyət verməyib, göz gəzdirib anasının böyründə oturmuş İlahənin yanındakı boş kürsüdə oturdu. O, anasına narazı nəzərlə baxıb, yaş dəsmalını cibinə qoyaraq, üzün İlahəyə tutub:

– Bağışlayın, kiçik xanım, icazə almadan sizin yanınızda oturdum.

O gülümsəyərək əlini İlahəyə uzadıb:

– Mənim adım Orxandır!

İlahə də bu xoş təmaslı zarafatdan gülümsünərək əlini uza​dıb:

– Mən İlahəyəm – dedi.

– İlahi sizi heç vaxt pərt eləməsin, İlahə - deyib, Orxan ba​laca qızın əllərindən öpdü. Ayna xanım Orxanla İlahənin ara​sında gedən söhbəti eşidib xoşallandı və sevinib Orxana baxdı. Onun qızarmış sifətində tumurcuqlanmış tər damcılarını görüb, yanıqlı bir ah çəkdi. Orxanın Özgülün yanından belə tez və be​lə pərt çıxması onu da dərindən narahat etmişdi. O bilirdi ki, Özgülün bu vəziyyətində, Orxanla onun ilk görüşünün, danışı​ğının baş tutub- tutmayacağının bu işin düzəlməsində çox bö​yük əhəmiyyəti var. 

Rüfət bəylə İsmət bəy oturan kimi çay içə-içə bir-birinin işin​dən, ölkədə baş verən hadisələrdən adda-budda, ancaq ara ver​mə​dən söhbət edirdilər. Ancaq İsmət bəy dünənki zəngi yaddan çı​xa​ra bilməyib, danışıqla yanaşı, onlara qarşı mü​na​si​bəti də diq​qət​dən qaçırmırdı. İçəri girəndə Aynanın tutulduğu açıq aydın gö​rün​müşdü. Rüfətdə bu tutqunluq hiss olunmurdu. İndi də oğlu Öz​gü​lün yanından pərt, özü də Özgülsüz çıxdı. Əgər Özgül bilirsə biz bu iş üçün gəlmişik və bu gün “hə”ni alıb, nişanın vaxtını mü​əy​yənləşdirmək istəyirik. Onda adətə görə o, bizim qarşımıza çıx​maya bilər. Ancaq o, bunu haradan bilə-bilər. Elə isə söhbətə qə​dər mən əmi kimi burdayam. O, çı​xıb bizə xoş gəldin etməli  idi. İndiyə kimi də degili-degilisiz Orxanla, onun bir yerdə olmağın, heç kim qadağan etməyib. Görünür, iş biz bildiyimizdən də qə​liz​ləşib. Gör vəziyyət nə yerə gəlib çatıb ki, Ayna xanım zəng etməli olub. Rüfət də bil​məmiş deyil. Ayna onsuz belə şey etməz. O da səbr edib, göz​ləyir ki, biz məsələni açaq, o da ürəyində nə sözü var, töksün ortalığa. Eybi yoxdu. Rüfət mənə nə desə qəbul edə​cəm. “Qız qapısı, şah qapısı” elə-belə deyilməyib. Ancaq ona ar​xa​yınam ki, nə qədər böyük səhvim olsa da, Rüfət onu mənə keçəcək. Ayna xanım öz narahatlığından, həm də fikirləşdi ki, nə qədər Özgül ortalığa çıxmayıb, dilxorçuluq aradan götürül​mə​yə​cək.

O, qalxıb qızının otağına getdi. Orxan otaqdan çıxandan sonra, Özgül yenə çarpayı​sına uzandı. Güldandakı gülü görüb, tez yerindən qalxıb, gülü götürüb başqa güldana qoydu. Yenə gəlib yerində uzandı. Gözləyirdi ki, bir az keçsin deməsinlər ki, Orxanın sözü, xahişi ilə çıxmışam, gedib əmimgillə görüşəcəm. Yenə gözün güldanlara dikdi. Boş qalmış güldan içində gül olan güldandan ona maraqlı, daha doğrusu, doğma görünürdü. Dünya da belədi, dünyadakı insanlar da. Günəş yerin hamısını işıqlandırmır. Bir hissəsi işıqlanır, bir hissəsi qaranlıq qalır, zəlzələ şəhərin birni alt-üst edib, viranəyə çevirir, o biri şə​hər​lərdə insanların qəhqəhəsi göyə ucalır. Birinin süfrəsi dolu​luq​dan partlayır, o birinin boxçasında nə qəpik, nə də süfrəsində tikə var. Güclü gücsüzün içini də, çölünü də dartıb alır əlindən. Dünənə qədər bu otaqda o güldanda Turan güclü idi. İndi Or​xan güclü çıxdı. Turanın güldanın boş qoydu. Boş güldana ya​zığı gəldi. Deməli, mənim Turana yazığım gəldi. Yox-yox, bur​da Turanlıq bir şey yoxdu. Mən özüm belə etməli deyiləm. O gülləri alıb, o güldana qoymuşam. Buna Turan məni məcbur et​məyib. Güldanlar da saxsıdılar, bunu başa düşmürlər. Axı mən heç olmasa, özümə görə, belə tez tələsik, asan dəyişmə​məli​yəm. Bunu tədricən etməliyəm. Qəlbimi, ruhumu, ürəyimi, qü​rurumu, aldada-aldada, azdıra-azdıra etməliyəm ki, onlar bu dəyişiklik əzabını yaşaya bilsinlər. 

Özgül qalxıb gedib, güldandakı gülü çıxarıb mizin üstünə qoydu. Səhər heç olmasa üç dənə gül alıb, gətirib, Turanın gül​danına qoyaram. Sonra da səni də öz güldanına. Gülü danla​yır​mış kimi, ona acıqlı baxıb, belə haqsızlıq olmaz dedi və qayı​dıb yerinə uzanmaq istəyirdi ki, anası qapını açıb içəri girdi. O, çox açıqlı:

– Özgül, bunu qəsdən belə edirsən ki, mənim dünənki zən​gim tamamilə özün doğrultsun və aydın olsun ki, həqiqətən on​ların elçi gəlməmələri üçün biz bu qədər incimişik. Ona görə də, onlara belə əda edirik. Niyə mənim  səhvimi belə qabardıb mənə əziyyət verirsən...

Özgül anasının çox həyəcanlı olduğunu görüb, onun üstü​nə gedib:

– Ana, Allaha and olsun, bu dəqiqə gəlirdim. Orxan ota​ğı​ma girməsəydi, çoxdan gəlmiş olacaqdım. Bir az ona görə, lən​gidim ki, deməsinlər nəsə olub, onun xahişinə görə çıxıb gə​li​rəm. Ana, sən get, mən bu dəqiqə gəlirəm.

Özgül üst-başına, üz-gözünə əl vurmadan, tumar çək​mə​dən, adi ev paltarında qapı​dan çıxıb mizə yaxınlaşanda İsmət bəy yerindən qalxıb, kürsüdən aralanıb, hərb vəziyyə​tində Öz​gülü gözlədi. Özgül onun üstünə gedib, açıq sima ilə:

– Əmi, xoş gəlmisən - deyib ona baxdı.

İsmət bəy çox xoşhallıqla:

– Çox sağ ol, mənim ağıllı qızım! – deyib onun alnından öpdü. Şövkət xanım da ərinin hərəkətini təkrarlayıb, ayaq üstə durub, Özgülü gözləyirdi. Özgül eyni sima ilə Şövkət xanımın üstünə gedib, ona da xoş gəldin etdi. Şövkət xanım həmi​şə​kin​dən fərqli olaraq Özgülü daha səmimi əzizləyib sığalladı və:

– Orxan qəsdən sənin yerində oturdu ki, sən də mənim ya​nımda oturasan, - deyib onun əlindən tutub yanında otuzdurdu. Özgülün məclisə gəlməsi, özü də təxmini gözlənildiyinin ək​si​nə, özünü qaşqabaqsız, iddiasız aparması hamının əhvalını aç​dı. Rüfət bəylə, İsmət bəy bir-birlərinə xoş sözlər  deyib, son şərab badələrini vurdular. Bununla da süfrə başa çatdı.

Süfrə yığışılıb çay ortalığa gələndən sonra, elə bil birdən-birə hamının sözü qurtar​mışdı. Hərdən Orxanla İlahənin zəif eşidilən pıçıltıları gəlirdi. Şövkət İsməti gözləyirdi ki, o söhbəti açsın. Özgülün məclisdə olması İsmət bəyi çətinliyə salmışdı. Özgül olmasaydı, Orxana deyərdi ki, dur keç ya Özgülün, ya da Elsevərin otağına, bizim sözümüz var. İndi Özgülə belə söz deyə bilməzdi. Orxana da desə, Özgül pərt olar. O, qəsdən Rü​fətdən bir az çox içmişdi ki, ürəkli olsun, fikrini aça bilsin. Özündən olsaydı ürəklənmişdi. Ancaq nədən başlamağı tapa bilmirdi. O, dərindən nəfəs alıb, əllərini qoşalayıb başındakı beş-on orda-burda qalmış saçına çəkib:

– Rüfət, mənim bir təklifim var – dedi. Orxanla Özgül bir iki saat açıq havaya çıxsınlar. Vallah, qış fəslinin bu çağlarının açıq səmada parlayan ulduzlarını seyr etməyin başqa məf​tun​lu​ğu var. Bizim də xeyrli, vacib bir söhbətimiz var. Onu danı​şar​dıq.

Bu sözdən sonra hamı bir-birinin üzünə baxdı. Əslində söhbətin nədən olacağı dəqiq məlum idi. Rüfət tam aydın​laş​dı​ra bilmədi. Ancaq o da fikirləşdi ki, Rüfətin Özgüldən savayı, onlarla vacib başqa söhbəti ola bilməz. Elə söhbət bundan iba​rət olacaq ki, o uşaqları buradan uzaqlaşdırır. Rüfət bəyin bu sözündən dərhal sonra Özgül qalxıb otağına tərəf detməyə, baş​ladı. Rüfət də, qalanlar da baxdılar ki, Orxan yerindən tər​pən​mədi. Bir də fikirləşdilər ki, tərpənib hara gedəcək. Bayaq gör​mədilər ki, o, Özgülün otağından nə vəziyyətdə çıxdı.

Rüfət bəy Orxanın bu vəziyyətini görüb başqa çıxış yo​lu​nun da olmadığını fikirləşib - Özgül - deyə qızını səslədi. Öz​gül dayanıb, çevrilib atasına baxmağa başladı. Bunun vacib​li​yi​ni qızına başa salmaqdan ötrü ciddi səslə və baxışla:

– İsmət əminin sözünü yerə salma. Paltarını geyin, çıx. Or​xan səni gözləyir

 Özgül atasının bu sözü belə ciddi tapşırıqla deməsinə eh​tiyac olmadığını ona və hamıya çatdırmaq üçün sifətinə yum​şaq təbəssüm gətirib, adiləşib, heç nə olmamış kimi adi hə​vəs​lə:

– Ata, əmimin sözünü yerə salmaq üçün heç bir əsas yox​dur. Nə də Orxanla küçədə bir saat dayanıb hava almaqda da bir çətinlik var. Baş üstə! Geyinib çıxıram. 

Özgüllə Orxan çıxandan sonra Elsevərlə İlahə də qalxıb otaqlarına getdilər. İsmət gah dostu Rüfətə, gah da  Ayna xanı​ma baxa-baxa boğaznı artlayıb nəfəs yolunu təmizlədi və dartı​nıb qamətini düzəltdi. Oturduğu kürsünü masaya tərəf yaxın​laşdırıb, gözlərini Rüfətin gözlərinə zilləyib dedi:

– Qardaş, əslində deyəcəyim söz də, gəlişimizin məqsədi də, bizim birlikdə çoxdankı arzumuzun, əhdimizin hamımıza aydın olan açıqlanmasından ibarət olacaq. Heç gözləmir​dim ki, bu sözü nə vaxtsa sizə açanda, belə çətinlik çəkəcəm. Ancaq Ayna xanımla Şövkə​tin arasında olan dünənki telefon söhbə​tin​dən sonra bu gecə yatmamışıq. Bu məsə​lə​ni araşdırıb görmü​şük ki, həqiqətən biz yuxuda olmuşuq. Tezliklə ayılmaq  fikri​miz olmayıb.

Ayna xanım ərindən gizli saxladığı telefon söhbətinə görə qızardı. Boğulub öz-özünə: “Öl, canım çıxsın, Ayna. İndi sübut elə ki, bunlara elçi düşməmisən. Mən bunları nəzərdə tutub zəng etməmişəm. Ancaq indi məlum oldu ki, həqiqətən qızım​dan ötəri zəng etmişəm, nədənsə qorxmuşam. İndi də cəzamı çəkməliyəm”. Rüfət istədi İsməti saxlayıb soruşsun ki,bu nə zəngdi ki? Ayna zəng edib nə deyib? Sonra fikirləşdi ki, qoy özləri desinlər görüm Ayna ilə Şövkət nə danışıblar. 

– Sözün düzü, - deyə İsmət bəy sözünü davam elətdirdi. Bu nöqsan mənim üzərimə düşür. İndi başa düşdüm ki, on iki ildi Orxanın üzərində elə ciddi, normadan çox nəzarət etmişəm ki, o hərbi həyatda yox, sanki həbsdə olub. Elə ona görə də ax​şam söhbət açılanda, ilk dəfə mənim sözümün qarşısına söz çı​xardıb dedi:

– Ata, sənin arzun məni hərbiçi görmək idi. Bunu da etdin. Ancaq bununla yanaşı həyatımın o biri hissəsindən də məni məhrum etdin. Ona görə nə şəxsi həyatımı yaşaya bildim, nə də Özgül ilə maraqlana.

Bilirsən, Rüfət açığı dünəndən bura mən çox fikirləşmi​şəm ki, bu iş niyə belə olub? Niyə biz oğlumuzun həyatına bu dərəcədə soyuq yanaşırıq. Buna soyuq münasibət demək müm​kün olarsa. Ancaq mənim belə deməyə dilim gəlməsə də de​yi​rəm ki, diqqətli olma​mışıq. Sonra tapdım ki, bunun əsası ondan irəli gəlib ki, biz bir ailə olduğumuza görə Özgülü öz evmizdə hesab edib, ona xüsusi qayğı göstərməyə ehtiyac duymamışıq. Ancaq Ayna xanım haqlı deyir. Nə qədər yaxın olsaq da bu be​lə olmalı deyildi. Ona görə də....

Rüfət söhbətin bu yerində dözməyib, bir qədər sərt şəkil​də:

– İsmət, Ayna telefonda axı nə deyib ki, siz bu qədər na​ra​hatsınız? Mən bunu bilmək istəyirəm. 

Ayna ilə Şövkət xanım söhbətə qoşulmaq istədi. İsmət on​lara imkan verməyib:

– Rüfət, Ayna bacım nə deyibsə düz deyib. Həm də bizim xeyrimizə deyib ki, belə adlı qız saxlamazlar.

Rüfət bəy kürsüdə geriyə dartındı. Dərindən nəfəs alıb:

– Ay Allah, oturduğumuz yerdə işə düşdük. 

Bu vaxt Ayna ilə Şövkət xanım da eyni vaxtda dilləndilər. Ancaq Şövkət xanımın səsi Ayna xanımın səsindən uca oldu​ğuna görə sözü o davam etdirdi. 

– Vallah, Rüfət qardaş. Ayna xanım heç nə deməyib. İs​mət fikrini çatdıra bilmədi. O demək istəyirdi ki, son illərdə Özgülə belə diqqətsiz olmalı deyildik. Bu nişan məsələsini də yubat​ma​malı idik. Bunu bir neçə il...

– Hə, mənə aydın oldu - deyə Rüfət dilləndi. Ayna xanım sizi diqqətsizliyə görə, adlılıq şərtlərini yerinə yetirmədiyinizə görə, möhkəm danlayıb. Bəlkə də deyib ki, niyə yatmısız, elçi​liyə gəlmirsiz?

Söhbəti belə qəlizləşdirib işi dolaşığa saldığına görə İsmət özünü itirdi. Bayaqdan ərinin heç bir ehtiyac olmadan vəziyyəti gətirib bu yerə çıxartdığından narazı qalan Şövkət xanım bo​ğu​lub qaldı. Vəziyyətdən necə çıxmağa söz tapa bilmədi. 

– Vallah, İsmət qardaş, mən bilmədim siz bura niyə gəl​mi​siz? Bəli, mən dünən Şövkət xanıma burda deyilənləri demi​şəm. Ancaq demişdim ki, bu söz sizin evinizdə qalsın. Lazım olanını götürün, sizə aid olmayanı atın zibilliyə. Daha mən de​mədim ki, hamısını yığıb gətirəsiz geri – bizim evimizə. Mən elə zənn elədim ki, bu sözləri sizə görə demişəm. Yəni sizin xeyirinizə görə. Ancaq indi danışıqlardan başa düşdüm ki, cid​di səhv eləmişəm. Səhv etdiyim indi də açıq bilindi. Qız evi hansı vəziyyətdə olsa da, nişan, filan olmadığı halda, oğlan evi​nə deməz ki, bizə gəlin-gedin. Hansısa bir işi bu cür görün. Bu elə qız evinin elçilik etməsi deməkdir. Böyük səhv etdiyimi də başa düşüb qorxumdan Rüfətdən gizlətdim. Ancaq Rüfətə indi deyirəm. Düzdür, gərək bu məsələni ikilikdə deyəydim. Bir halda ki, söz açılıb, həm də hesab etsək ki, biz bir ailəyik, elə burda da demək olar. Mən iki haldan ciddi narahatam. Bi​rin​ci​si, bizim ailələrin otuz illik dostlu​ğun​dan. İyirmi il bundan ön​cə iki dostun, iki kişinin üzbəüz oturub əhd-peyman etmə​yin​dən sonra bu işi başlı-başına buraxmaqla böyük risk edil​mə​sin​dən, əgər bu cavanlardan biri, xüsusən də Özgül başqasına bağ​lanarsa, bunun iki ailə arasında güclü söz-söhbət yaratma​ya​ca​ğına kim zəmanət verəcək? Bu söhbətin necə olacağı Rüfətə xoş gələcəksə, onda qoy mənə də xoş olsun. İkincisi, mən ana kimi Özgüldən çox narahatam, Rüfət. O qədər narahatam ki, elə Şövkət xanıma da Özgüldən ötrü zəng etdim ki, ondan kö​mək istəyim. Rüfət, sən kişisən. Həm də evdə az olursan. Bun​ları görüb-duymaq imkanın yoxdur. Özgül altı aydır ki, indiyə qədər yaşadığı aləmdən ayrılıb. İndi o başqa bir dünyada  ya​şa​yır. Altı aydı sənin xəstə, narkoman, avara adlandırdığın oğ​lan​dan sənin qızına gül gəlir. O oğlanın kimliyinin bizə dəxli yox idi. Doğrusu budur ki, Özgül o gülləri qəbul edirdi. İki həftədir ki, Özgül özündə deyil. Yemir, içmir, danışmır, gülmür.  Bütün günü fikir çəkir. Dərdini də heç kim bilmir. Siz kişisiz, biz qa​dın. Hər kəs öz dünyasını yaşayır, öz dünyasına daha yaxşı bə​ləddir. Çox üzr istəyirəm hər ikinizdən. Kişilərin fizioloji güc​ləri və iradələri onlara bioloji ehtiras və duyğularını iyirmi beş və daha yuxarı yaşlara qədər daşımağa imkan verir. Qadınlarda olan təbii zəiflik və zəriflik duyğularını iyirmi yaşdan yuxarı keçirmək çox çətindir. Qızların duyğularının pərvazlaşıb bal yığma dövrü üç, beş il arası çox şiddətli şəkildə davam edir. Bu dövrdə o, narko​mandan da, avaradan da gül alıb qəlbini ona ve​rə bilər. Özgül elə qız deyil. Elə böyüməyib ki, qarşısına çıxan​dan gül alsın. Ancaq o sərbəstdirsə, kiməsə bağlanmayıbsa xo​şuna gələn, ürəyinə yatan oğlandan niyə gül qəbul etməsin? Bunu ona kim qadağan edib? Atası, anası niyə bunu qadağan etməlidir? Mənim deyəcəyim də, oturacağım da bu qədər. Sağ olun,- deyib Ayna xanım gözü dolub qəhərlənmiş halda durub otağına keçdi.

Aynanın danışığı sanki hamını duyğulandırdı. Arvadının sözləri Rüfəti də yuxudan ayıltdı. O, özlüyündə bu vaxta qədər bu məsələyə səthi, yüngül baxdığını anladı və bayaqdan ağına-bozuna baxmadan Aynanın belə hərəkətinə əsəbləşərək onu it​tiham etməyə çalışmasına peşman oldu. O, özlüyündə: “İşi o yerə çatdırdım ki, Ayna ömründə etmədiyi bir işi etdi. Bir də həqiqətən elə etdik ki, onun burda oturmasına ehtiyac qalmadı. Gör Ayna mənsiz nə çəkirmiş. Onun bu qədər diqqətli, bu qə​dər ağıla malik olmasından bu vaxta qədər xəbərim olmayıb.

Şövkət xanım fasiləsiz üzünün tərini silirdi. Ağlamağa ha​zır kimi dolub durmuşdu. Elə etdilər ki, Ayna xanımın ar​xa​sın​ca gedib yalvar-yaxar onu gətirməyə də yer qalmadı. İsmət bəy pörtmüş halda qalxıb bar şkafına yaxınlaşaraq şərab götürdü. Sonra dolu badəni içdi və qayıdıb yerində oturdu. 

– Vallah Rüfət, dünəndən bəri Şövkətlə bu hərəkətinə görə Ayna xanıma özlüyümüzdə minnətdarlığımızı bildiririk. O, bi​zə bu hərəkəti ilə doğmalıq edərək elə öz evimizin böyüyü, anası, bacısı kimi sözlər deyib ki, niyə oturmusunuz, nəyi göz​ləyirsiniz, nə vaxta qədər gözləyəcəksiniz? Biz bir ailəyik. Bu sözün sizdə, ya bizdə deyilməsinin nə fərqi var? Onun bu söz​lərinə bu qədər sevindiyimiz halda gör bir işi nə yerə gətirib çı​xartdıq.Günah da məndə oldu. Mən məsələni fikirləşib düzgün çatdıra bilmədim. 

Şövkət xanım üzündən dəsmalı çəkib, bu an ağlayıb hön​kürəcəkmiş kimi boğula-boğula:

– Sən elə əvvəlcədən rahatlanmayıb ora-bura dartınanda bildim ki, ortalığa bir iş çıxarda bilməyəcəksən. Burda nə var idi ki? Yad qapısı deyildi, nə də təzə söhbət yox idi ortalıqda.  İki kəlmə danışıb, məsləhətləşib nişanın vaxtını müəyyənləş​di​rəcəkdik. İndi nə edək? Nə deyilənləri geri qaytara bilərik, nə də bu söhbətdən sonra üzümüz gəlməz ki, Aynanı geri qaytarıb yanımızda otuzduraq. 

– Neynək, Şövkət xanım? Özünüzü üzməyin. O, sizdən çox mənim vəziyyətdən halı olmadan onu haqsız tənələrimə dözməyib getdi. İş belə idisə Ayna da gərək az da olsa məni vəziyyətdən hali edəydi. Eybi yoxdur. Mən işi qaydasına qoyub onun könlünü alaram. İndi deyin görüm sizin fikriniz nədir, nə etmək istəyirsiniz? 

İlan vuran ala çatıdan qorxan kimi İsmət qorxa-qorxa ar​vadının üzünə baxdı. Bu baxışın nə demək istədiyini anlayan Şövkət xanım:

– Rüfət qardaş, - deyə sözə başladı. Bizim fikrimiz sizdən Özgülün razılığını alıb, nişan gününü müəyyənləşdirməkdir. Rüfət xeyli İsmətə baxıb:

– Vaxtilə dünya görüşümüzdən, düşdüyümüz şəraitdən asılı olaraq bizim aramızda söhbətimiz oub. Aramızda olan söhbət bizdən olsa öz qüvvəsində qalır. Ancaq zaman keçdikcə uşaqla​rın bir-birinə münasibəti onu sübut etdi ki, bizim bu əhd-pey​ma​nımız demək olar ki, öz qüvvəsini itirib. Ancaq biz hesab etsək ki, bu danışıq öz qüvvəsini itirməyib və onu da nəzərə alsaq ki, zamanə də o vaxtkı zaman deyil. Övladlarımız da zəmanə uşaq​larıdır. Onda bu iş üçün nə qədər istəyirlər onlara vaxt verilsin. Özləri nə qərar qəbul edərlərsə, biz də ona əməl edərik. Ayna özünün və mənim fikrimi nə şəkildə sizə təqdim edibsə bu ba​rə​də danışıb nə özümüzə, nə də övladlarımıza əlavə zərərli söz de​mək bizə yaraşmaz. Şübhəsiz ki, Özgül ilə siz qərarlaşıb bizə nə desəniz, əlaqə saxlayıb nişanın vaxtını təyin edərik.

Özgül qapının astanasında dayanaraq  başını qaldırıb sə​maya baxdı.  Həqiqətən də qış fəslinin aylı, ulduzlu urək ox​şa​yan açıq, füsunkar axşamlarından biri idi. Küçənin gur işığı sə​manın əlvanlığını boğurdu. İmkanım olsa idi, şəhərin işıq​la​rı​nın hamısını birdən söndürərdim. Ay da, ulduzlar da  səma ilə birlikdə nə qədər yerə yaxın görünərdilər. Elə bil qəsdlə bizi onlardan ayrı salmaqdan ötəri şəhəri işıqla doldurublar. Onlar da yerdəki aşiqlərindən küsüb bizdən bu qədər aralanıblar. Ne​cə oldusa Orxanın qolu qəfil ona toxundu. Özgülün yadına düş​dü ki, Orxan onun yanındadır. Gözünün kölgəsi ilə ona tərəf baxıb köks ötürdü. Uşaqlıqda bir neçə dəfə Orxanla birgə kü​çə​yə çıxıb mağazaya, ya çörək almağa, ya da nəsə almağa get​dik​lərini xatırladı. Bir dəfə də ata-anaları ilə birlikdə heyvanlar aləminə baxmağa getmişdilər. Həmin anda Özgül hansısa hey​vandan qorxanda Orxan onun əlindən tutub, - qorxma mən bur​dayam, - demişdi. O, xırda xatirələr kənara qoyulsa, onlar bi​rinci dəfə idi ki, Orxanla birlikdə yanaşı yol gedirdilər. Ye​riş​lə​rindən və danışıqlarından da elə indi də gəzməyə yox, sanki evin tapşırığına görə hansısa mağaza​dan nə isə alıb tez də bu yolla geri qayıdacaq yolçuya oxşayırdılar. Özgül həyəcanlı ol​masa da, hələ ki Orxanla onun ciddi münasibətlərinin ol​ma​dı​ğını bilsə də qəmgin  deyildi. Heç nədən Orxana naz-qəmzə eləmək fikri də yox idi. Əslində bunu Orxanın belə başa düş​məsindən də ehtiyatlanırdı. Fikirləşirdi ki, mənim həm də bizə elçi gəldikləri bir gündə Orxana qarşı laqeydliyim ondan nə isə ummağım deməkdir. İstər-istəməz o, bunu belə qəbul etməlidir. Əgər ondan heç nə ummuramsa niyə küsülü kimi olmalıyam, yaxud da nədənsə naz etməliyəm? 

Özgül yana tərəf dönüb Orxana baxdı. Orxan bunu hiss edib hündürlüyə tullanmağa hazırlaşan adam kimi öskürüb də​rindən nəfəs aldı. Özgül Orxanın bu vəziyyətinə həqiqətən ya​nıxdı. Orxan çox yaxşı oğlandı. O, heç bir cəhətinə görə yazıq​lığa layiq deyil. Bəlkə də anası-atası məcbur etməsəydilər, o, heç vaxt indiki vəziyyəti qüruruna sığışdırıb bizə gəlməzdi. O, bu vəziyyətə düşməyə layiq oğlan deyil. Birdən Özgülün fik​rindən keçdi ki, nə olardı, onunla indiki kimi yox, əsil bir-birini istəyən sevgili kimi olmuş olardıq. Özgül bu fikrinə qəh-qəhə çəkib gülmək istədi. Belə olmadığınız üçün, elə burada bu kü​çənin adam gur olan yerində Orxan dizin atıb yerə, on gün ge​cə-gündüz ağlamalıdı ki, itirdiyinin yerini doldura bilsin. Mən də onun kimi etməliyəm ki, keçən günlərin boşluğundan ürə​yimdə dağa dönmüş nisgili silə bilim. Onda təmizlənərik, yün​gülləşib, ülvüləşib, sevgimizin dinib-danışmadığı, deyib-gül​mədiyi günlərindən əvvəllərə qayı​dıb, təzədən əl-ələ tutub, mən deyən sevgililər kimi, daha yeriməyə yox, gəzməkdən ötrü elə bu küçəyə çıxardıq. Ürəyimdəki nisgil yarasını silərəm de​yəndə yenə villa həyatı gəlib durdu onun gözünün qabağında. Özgülün fikrindən elə çıxdı ki, Turan da, Aybəniz də Mərmərə dənizi qarışıq hamısı bu nisgilin içindədi. O, qəlbini boşaldıb əvvəllərə qayıtmaq üçün o xatirələri ürəyindən silməlidi. Yaxşı oldu. Elə o bunu etmək üçün özünə söz vermişdi. Onda belə çı​xır ki, Turana görə mən villa həyatının bütün xatirələrini yad​daşımdan silməliyəm. Aybənizin səhər günəşi kimi qızarmış si​fəti, bu sifətin işığının axıb dolduğu nəmlənmiş gözləri yenə onun gözlərinin qabağına gəldi. Pıçıltı ilə yox - deyib bu fi​kir​dən bədənindən keçən soyuq küləyi qovmaq üçün paltarını bə​dəninə sıxdı. İndi Turan da səhər işığı kimi yanında olan Or​xa​na görə uzaqda görünən ulduzların arasında dayanıb küskün-küskün bizi seyr edir. Orxan nədənsə danışıb Özgülün başını qatmaq, həm də özünün onun yanında olduğunu bildirmək üçün danışmaq istəyirdi. Ancaq o, buna tələsmirdi. Hiss edirdi ki, Özgüllə qeyri-ciddi əylənmək və yaxud da mən də burda varam, buranın xatirinə danışmağın əhəmiyyəti yoxdu. 

Özgül başqa xarakterli qızdı. Onun xasiyyətinə, istəyinə yaxınlaşıb o səddi keçmək üçün daha sanballı cəhdlər etməyə ehtiyac var. Ancaq  o gördü ki, evdən çıxdıqları az qala on də​qiqəni keçib, hələ o, Özgülə bir kəlmə də söz deməyib. Çox çə​tinliklə fikirləşib o, Özgül! deyə bildi:

– Bəli, Orxan bəy - deyib Özgül azca çevrilib ona baxdı.

– Özgül, birinci çox rica edirəm, bəy yox. İndiki vəziy​yə​timlə bəylik bir araya sığ​mır. Sadəcə Orxan.

– Baş üstə, Orxan. Bəy ifadəsini yığışdırdıq. 

– İkincisi, mənim üçün çox maraqlıdı. Mənim bu ağır vax​tımda yerişimi, duruşumu, danışığımı itirdiyim anlarda Özgül nə​lər haqqında düşünür. 

·  Orxan, müəllim olsaydım sualı maraqlı qurduğuna görə vəziyyətinidə sualın içərisində dolğun ifadə etmə bacarığını nəzərə alıb sənə beş verərdim. Ancaq belə suala cavab tələb etdiyinə görə beşin qabağına bir iki də yazardım.

– Orxan, görəsən həyatda elə bir insan tapıla bilərmi ki, düşüncələrini, qəlbindən keçənləri başqalarına, hətta ən yaxın adamlarına asanlıqla deyə bilsin? 

     Bu, mümkün deyil. Düşüncələrin ancaq xırda bir hissəsi, yəni deyəcəyin adama aid hissəsi, özü də xoş tərəfi de​yilir. İnsanin fərdi düşüncəsinin sərhəddi yoxdur, miqyası çox genişdir, miqdarı hədsizdir. O, təqribidi, şərtidi. Hər kəsin qəl​binin düşüncə anlarında o qədər rəngbərəng, yaxşı ilə pisin qar​şığından ibarət fikirlər var ki, onlar açılsa, dünyada bir insan o biri ilə danışmaz. Hər bir kəs qəlbinin qıfıllı qapsına o qədər diqqətlə, nəzakətlə nəzarət etməlidi ki, insanlar bir-birilə ya​şa​yıb yol gedə bilsinlər. 

Qaldı Orxan, indi mənim düşüncələrimə, səndən gizlət​mi​rəm. Mən xəyalpərəstəm. Xəyalpərəstliyin də düşüncələri, duy​ğuları bir anın içində dünyanın bu başından qanadlanıb o tə​rə​fi​nə qonurlar. Mən də elə indi düşüncə atını yəhərləyib hara gəl​di çapırdım. Nə itəcəyimdən, nə də batacağımdan qorxurdum.

– Sağ ol, Özgül. Belə dolğun cavab almağımı gözləmir​dim. Mən də sənin müəllimin olsaydım, qabağında iki olmayan beş yazardım sənə. 

Onlar bir azda səssiz –səmirsiz getdilər. Orxan ayaq sax​la​yıb:

– Özgül, belə getsək şəhərdən çıxacağıq. Hələ vaxtımız çoxdu. İstəyirsən maşına oturaq, dənizin sahilinə gedək. Qışda dənizdən əsən meh kənardakından mülayim olur.

Özgül bir an fikrə gedib:

– Yox, incimə, Orxan. Gedə bilmərəm. Dənizdən qor​xu​ram. 

Orxan elə başa düşdü ki, Özgül zarafat edir. İndi bu sözün arxasınca da zarafat etdiyini bildirəcək. Ancaq xeyli gözlədi, gördü yox, Özgül dinmir, dediyi kimidə ciddi dayanıb. 

– Onda Özgül, bir təklifim də  var. Biz havada belə çox dayana bilməyəcəyik. Bir də niyə dayanaq axı. Çəkinirəm de​məyə. İzn versəydin, yaxındakı restoranlardan birinə girib, həm istirahət edərdik, həm də vaxtımızı keçirərdik. 

Orxan “vaxtımızı keçirərdik” sözünü düz demədiyini, Öz​gülün bunu “vaxtımız tez gəlib keçsin” kimi yozacağını dü​şü​nüb çox pis vəziyyətə qaldı. Özgül Orxanın bu halını onun bu təklifə görə sıxıldığı kimi başa düşüb:

– Orxan, sənə ciddi bir şey demək istəyirəm. Demirəm biz səninlə bacı-qardaş hesab olunuruq. Bu sənin qəlbinə dəyər. Ancaq biz ən azından səninlə əmi oğlu-əmi qızıyıq. Mən sə​nin​lə harasa getməkdən nə ehtiyatlanıram, nə də sıxılıram. Bu doğmalığa görə sən mənə ixtiyarlısan. İkincisi, təsadüf elə gə​ti​rib ki, mən indiyə kimi restorana girməmişəm. Bir neçə dəfə qrup yoldaşlarım restoranda etdikləri ad gününə dəvət ediblər, getməmişəm. Ancaq onların bura aidiyyatı yoxdu. Səninlə niyə getmirəm ki? Hara ürəyin istəyir, ora da gedək. Bir dənizin sa​hilindən  başqa.

Orxan Özgülün razılığına, özü də onunla belə səmimi da​nışığına çox sevinib:

– Gedək elə orada da dənizdən niyə qorxduğunu danı​şar​san. 

Onlar yaxınlıqdakı gözəl bir restorana girdilər. Restoran zalının genişliyi, al-əlvanlığı, adamın seyrək olması və musi​qi​nin həzin səsi Özgülün çox xoşuna gəldi. Or​xan​la üz-üzə otur​dular. Bir-birlərinə baxmamaq mümkün deyildi. Özgül fikirləş​di ki, yaxşı ki, elə bura girməmişdən mən onunla əmi oğlu-əmi qızı olduğumuzu dedim. Elə bu zəruri baxışlarımızı da o ün​va​na yazmaq olar. Buranın gözəlliyi, bəzəyi professorun villasını xatırlatdığına görə, az da olsa Özgülün əhvalına acılıq qatdı. Ancaq o, bunu tez yaddan çıxarmağa çalışırdı. Orxan bu an özünü xoşbəxt hesab edirdi. O, bu gecəni bu vəziyyətdə Özgül​lə gəlişini, onunla görüşüb, nəyi nə təhər söhbət edəcəyinin çox cansı​xıcı, onun üçün çox əzablı keçəcəyini hesablamışdı. İndi özünün də heç cürə gözləmədiyi halda, Özgüllə ilk söhbətdə onun işlətdiyi bir neçə tənəli sözdən savayı, işin belə alınması, elə küçədəki səmimi söhbət, indi də restoranda üzbəüz otur​maqları və Özgüldə də əhvalsızlığın hiss olunmaması onu çox sevindirirdi. 

Orxan kofe ilə yanaşı, yüngül yemək və meyvə sifariş ver​di. Hə, Özgül mənim üçün çox maraqlıdı. Adətən dənizdə çim​məkdən qorxan adamların olduğunu bilirdik. Ancaq dənizin sa​hilində dənizdən qorxanı eşitməmişdim. Dəniz sahilindən qalan acı bir xatirəmi sizi dənizdən qorxudur. Yoxsa ağıla batmayan başqa bir səbəb var. Dəniz haqqında düşü​nəndə, onun adını eşi​dəndə qəfil qopmuş, dalğaya bənzər bir qüvvə, Özgülün içə​ri​sində at oynadıb, qılınc çalaraq onun bütün hisslərini oyadırdı. Təbiətdə ən çox sevdiyi dəniz idi. Mərmərə dənizi onun canı, eşqi, dünyası idi. O, Turanın başını dizinin üstünə qoyub, onun alnın tərini silib saçlarına sığal çəkəndən sonra dərdini birinci Mərmərə dənizinə demişdi. Neyləyib, necə eləcəyini ondan so​ruşmuşdu. Dənizin dərga​hından əsən meh onun sir-sifətini ya​layıb tumarlayaraq yaxasından  sinəsinə, nəfəsi ilə süzülüb içə​risinə dolanda o sərinlənib rahatlanmış, hisslərini dənizin uğul​tu nəğməsinə qoşub dünyanın ən bəxtəvəri kimi nazlanmışdı. Dəniz ona yüngül nəğmələrə, hər çalınan havalara, hər səslənən sevdalara oynamamağı söyləmişdi. Dəniz özü boyda böyük məhəbbətə gedib çıxmağın yolunu Özgüə göstərmişdi. Orxan gördü ki, sualdan sonra Özgülün üzünə qızartı çökdü. Gözləri yol çəkdi və alacalandı. Özgül bir an bu vəziyyətdə qalıb:

– Orxan, mənim dənizin sahili ilə işim yoxdu. Ancaq də​ni​zin sahili də dənizindi. Sahilə də dənizə görə gedirlər. Mənim xatirəm də, qorxum da dənizin özündəndi. Çox qəribə görünsə də, son dövrlər dənizlə etdiyim söhbəti heç kimlə etməmişəm. Heç bu söhbətləri insanlarla etmək də mümkün deyil. Dənizlə çox dartışmam, əlbəyaxa vuruş​mam olub. Bir araya gəlib, söh​bətimizi axıra kimi edib, xoş ayrılan günlərimizdə. Mənim mü​qəddəs Mərmərəyə umu-küsüm, arzu-diləyim, ciddi tələbim çox olub. Onun isə məndən bir tələbi olub. Əli, qəlbi boş, ar​zun, diləyin olmadan mənim üstümə gəlmə. Mənimlə sözü-söhbəti olmayanlardan acığım gəlir. Onları görəndə dözə bil​mi​rəm, əriyib quruyub yox olmaq istəyirəm. Bir də ətrafını içi boş adamlarla doldurub mənim yanıma gəlmə. Onlar qoymurlar sən mənimlə söhbət edəsən. Mən də ona söz vermişəm. Müqəd​dəs  Mərmərə əhdə vəfasızları bağışlamır. Buna görə hazırlıqsız getməkdən qorxdum.

Özgül söhbətin bu yerində Orxana baxdı gördü ki, onun gözləri mizin üstündə bir nöqtəyə zillənib, rəngi də ağarıb. Or​xan Özgülün söhbətindən qəribə hisslər keçirirdi. O, necə olub ki, əzəldən mənim olan bu qızı tanıya bilməmişəm? Allahın mənə bəxş etdiyi bu qismətdən özümü niyə bu qədər kənar qoymuşam? Gör Özgüllə mənim nə qədər fərqim var. Bu qız məndən nə qədər yüksəkdə durur. Özgül başdan ayağa əf​sa​nə​dir. O, məhəbbət nağılına bürünmüş, ancaq eşq saçan Allah pə​risidir. Bir neçə il Özgüllə bir yerdə ola bilsəydik, indi mənim də o nağıllarda yerim olardı. Mən də sahillə dənizin fərqini bi​lərdim. Mən də dənizin həzin ləpəsində coşqun nəğməsinə qu​laq asa bilərdim. Mən Özgülü sevməliyəm. Ona da özümü sev​dirməliyəm. İndi mənə əmi oğlu deyən Özgül necə olur-olsun, məni sevməli, mənə  sevgilim deməlidir. 

Özgül Orxan - deyə onu səslədi. Orxan səksənən kimi olub gülümsəməyə çalışdı.

– Sən mənə qulaq asmırdın? - deyib özünü pərişan kimi apardı.

– Niyə qulaq asmırdim? Özgül, qulaq asmasaydım, bu gü​nə qalardım?

– Niyə o günə qaldın? Sən də deyəsən dənizdən qorxmağa başladın.

–Yox, Özgül, dənizdən qorxmaq üçün sən təsəvvürdə, sən ruhda olmaq lazımdı. Bədbəxtlikdən mən bu günə kimi dənizə şor su kimi, bir də yayda isti havalarda çimib sərinləmək kimi baxmışam.

Özgül saata baxdı. 

– Getmək vaxtımız çatdı, Orxan. Yarım saatımız var. İyir​mi dəqiqə yol, on dəqiqə də ehtiyat.

Onlar evə girib hərəsi öz oturduğu yeri tutdu. Ayna xanım yox idi. Qalanları da böyük günah üstündə döyülüb-qovulmuş  adamlar görnüşündə idilər. Deməli, söhbətləri yaxşı keçməyib. Hər ikisi belə fikirləşdi. Orxan bu vəziyyətdən kədərləndi. Öz​gül nə sevindi, nə də pərt oldu. İlahə gözü qızarmış, üz-gözü şişmiş halda, qorxa-qorxa Özgülün yanına gəlib, kövrələ-köv​rələ yavaş səslə:

– Anam ağlayır və səni soruşur. Dur gedək anamın yanına.

Özgül cəld qalxıb anasının otağına getdi. Orxan gördü ki, yavaş deyilsə də hamı bu sözü eşitdi. Ancaq heç kim yerindən tərpənmədi. Deməli, iş tamamilə alt-üst olub. Anasına baxdı. Anası ildırım çaxıb sel tökəcək bulud kimi qaralıb qalmışdı. Axı Ayna xanım özü zəng edib narahatçılığını bildirib, gəlib-getməmək üstə anamı məzəmmət edib. İndi nə baş verib ki, o otağına keçib ağlayır? Bəlkə Rüfət əmim qəti yox cavabı ve​rib? Belə olubsa da axı bu ailəyə belə münasibətdə oturmağa əsas vermir.

Özgül anasının otağına girib gözlərinə inanmadı. Ağla​maqdan anasının gözləri iki dəfə böyümüşdü. Demək olardı ki, onun gözləri görmürdü. Özgül anasının üstünə atılıb –ana, sənə nə olub? - soruşdu, onu qucaqlayıb diksindi. Anası qızdır​ma​dan od tutub yanırdı. Özgül ata! - deyə qışqırdı. Rüfətin başına elə bil güllə çaxdılar. Allah, nə oldu?- deyib yerindən sıçradı. Aynanı görüb telefona qaçıb həkim çağırdı. Artıq Ayna xanım qızdırmadan bayılmışdı. Hamı içəridə idi. Şövkət xanım Ayna xanımın bir əlini ovcunda tutmuşdu. Özgül anasını qucaqlayıb hönkürürdü. Orxan dözməyəcəyini görüb otaqdan çıxdı. Qiz​dırma qırx bir dərəcəyə çatmışdı. Rüfət Özgülü anasından ayı​rıb - cəld  dərman​ları gətir, həkim gəlincə bunları edək - dedi. Həkim gəlib çıxdı. Aynanı ötəri müayinə edib:

– Professor, bunda qızdırmaya əsas olmayıb. Güclü həyə​can keçirib. Yaxşı ki, əsəb titrətmə ilə başlayıb, sonra qızdır​maya keçib. Belə gərginlik ağır fəsadlar verə bilərdi. Üzünün şişməsi, gözlərinin belə bağlanması da keçirtdiyi gərginliyin əlamətidi. Rüfət bəy, bununla da Ayna xanım özü bu və​ziy​yət​dən qurtara bilib. Bağışlayın ki, sizi hər ikinizin yanında fik​ri​mi bildirirəm. Narahat olmayın, belə hal uzun sürmür. Bunları siz məndən də yaxşı bilirsiz. Bu  iynələr vurulsun, bu dər​man​lar isə içirilsin. Bir saata tam bərpa olunacaq. Üzündəki şiş ne​cə gəlibsə, elə də geri çəkiləcək.

Rüfət həkimi yola salıb sıxıntılığını bir az yüngül​ləş​dir​mək, Aynanın yanında tək oturmaq üçün İsmətin “bir az lən​gi​yək. Ayna xanım özünə gəlsin, sonra gedərik” təkidinə baxma​yaraq, - narahat olmayın - deyib onları yola saldı. 

Dava-dərmandan on beş dəqiqə sonra Ayna xanım gözünü açmadan - Özgül hanı? O haradadır? - deyə soruşdu.Yanında oturub anasının əlindən tutmuş Özgül – ana, burada​yam - deyib onun üz-gözündən öpüb başını sinəsinə qoydu. Ayna xanım də​rindən ah çəkib - nə bildin mən bunu istəyirdim? -dedi. Bir az məni belə qucaqla, dur. 

Rüfət içərisindəki qəmginlikdən boğulub otaqdan çıxdı. Yarım saatdan sonra Ayna xanım özünə gəlib sir-sifətinin şişi yarı çəkilmiş halda gözlərini açdı. Özgül onun sağ əlini ov​​cun​da dodağına söykəyib ağlayırdı. 

– Özgül, daha ağlama, mən çox yaxşıyam.

Başını çevirib sol tərəfində oturmuş Rüfətə baxdı. Gücü çatan işığı sifətinə verdi. İztirab çəkib ərindən üzür istəyən ki​mi əlini Rüfətin dizi üstə olan əlinin üstünə qoydu. Rüfət yol​daşının əlini dodağına aparıb öpüb dizinə qaytardı.

– Çox yorğun görünürsən sən, Rüfət. Özgül burdadır, sən get istirahət et. 

– Həqiqətən bədənim çox yüngülləşdi. Çox yaxşı Ayna. Bizim yorğunluğumuz sənə görədir. Sən yaxşılaşdıqca biz də özümüzə gəlirik. Özgülə de ki daha ağlamasın. 

– Rüfət, Özgülə çox əzab verdim mən. Əlimdən gələni edəcəm ki, bir də o ağlamasın. O qəmgin olanda dünya gö​züm​də qaranlığa bürünür.

– Yaxşı, Ayna, söz verirəm, sən necə istəyirsən, elə də olar. Təki sən tez ayağa dur.

Özgül anasının bu mehriban, əsə-əsə dediyi sözlərə görə dözə bilməyib hönkürə​cə​yini bilib, durub qaça-qaça öz otağına getdi və üz üstə çarpayıya uzanaraq boğula-boğula ağlamağa başladı. O, əllərini üzündə saxlayıb:

– Yaxşı edirsən, Turan. Harada, necə olmağın haqqında mə​nə bir kəlmə də demirsən. Mən bilirəm ki, sən sağsan. Ca​nı​nı di​şinə tutub haradasa özün-özünü müalicə edirsən. Yalandan dedin ki, Özgül, mənə kömək et. Özünü qəsdlə mənə göstərdin ki, Öz​gül sənin sağaldıb həyata qaytardığın xəstə indi bu və​ziy​yət​də​dir. Sən atamın sözlərinə görə məni yaddan çıxartdın. Çox insaf​sız və qəlbsizsənmiş. Sən belə olduğun halda, mən niyə sənə gö​rə əziyyət çəkməliyəm? Bu hərəkətlərinə görə səndən küsmü​şəm. Hər dəfə ağlayanda səni yadıma salsam, elə çı​xa​caq ki, mə​nim sənə marağım var. Müqəddəs Mərmərə mənə belə hərəkəti qadağan edib. Mən məhv olsam, həyatım yanıb külə dönsə də  heç kimin arxasınca düşməyəcəm. Bunu görə​cəksən. Heç sabah gül alıb sənin boş qalmış güldanına da qoy​mayacam. Qoy boş qalsın. Ya da elə Orxan gətirən gülləri hə​min güldana qoyacam. 

***

Leylanın bu gün ad günü idi. Turan çox götür-qoy edirdi ki, nə etsin. Bu balaca qız öz dili ilə onu ad gününə dəvət elə​mişdir. Bunu Səadət də eşitmişdi. Həm də onu müalicə edən, çox səmimi və mehriban həkimin balaca qızını necə təbrik et​məyəsən? Özü də az bundan öncə peyda olmuş və həkimilə bə​rabər ona xidmət edən qızı Səadətlə arala​rında az qala mə​həb​bətə çevrilən münasibət yaranmışdır. Amil həkimin də danışı​ğından belə çıxdı ki, təhlükə altına girib onu götürməyinə bax​mayaraq, onu da digər xəstələrlə eyni tutaraq ondan əlavə pul almayacaq. Bu bir fürsətdir ki, ələ düşüb. Bundan istifadə et​mək, həm də onun bu haqqından çıxmaq lazımdır. Turan bir qədər fikirləşdikdən sonra Adilə həkimə dedi:

– Mümkünsə Amil həkim bilmədən mənə icazə verin Ley​lanı təbrik etmək üçün yaxınlıqdakı mağazaların  birindən yün​gül bir hədiyyə alım. 

Adilə düşünüb:

– Bəlkə sənin əvəzindən mən gedim alım. Axı sən nəzərə çarpa bilərsən. Bütün zəhmətimiz, işlərmiz hədər gedər. 

Turan çox yumşaq və yalvarıcı baxışla Adilə həkimə baxıb:

On dəqiqəyə yüz metrlik yolda heç nə baş verə bilməz. Çox istərəm ki, özüm alım.

Adilə çarəsiz qalıb:

– Yaxşı, səliqəli geyin, qalstukunu da vur. Beş metr olsa da özünü şux apar. Nəzəri cəlb etməyə çalışma. 

Adilə həkim bu küçədə iki yüz metrlik məsafədə çoxlu çe​şidi olan Oğuz marketinin olduğunu deyərək ona istiqamət ver​di.

Turanın qayıdıb gəlməyi düz saat yarım çəkdi. Adilə xa​nım canını qoymağa yer tapmırdı. Özü də çıxa bilmirdi ki, gə​rək hara getdiyini Amil həkimə desin. Həm də Turanınn başına bir iş gə​lib o, ələ keçsə şübhələnər ki, mən icazə vermişəm. Əgər şüb​hə​lənsə deyərəm xəbərim yoxdur. Özü çıxıb gedib. 

O qorxusundan bilmirdi ki, nə etsin. Getdi ki, Turanın ota​ğında bir neçə dəqiqə dayanıb gözləsin. Əgər gəlməsə qaça-qa​ça gedib deyər ki, Turan yoxdur. Adilə xanım qəti qərara gəl​mişdi ki, artıq Tuarnn başına bir iş gəldi. O ürəyi sıxılmasın de​yə masanın üstündən su götürüb içəndə Turan qapını açıb içəri girdi. Adilə həkim suyu tez yerə qoydu və qaçıb Turanın boy​nunu qucaqlayıb:

– Şükür, şükür, qorxudan ağlımı itirmişdim, ürəyim part​la​yırdı. Dedim artıq sən ələ keçdin. Şükür olsun Allaha. Mən bir də belə səhvə yol vermərəm. Sən də heç vaxt belə iş görmə. De görüm, nə baş verdi? Niyə belə gecikdin? İlahi, sənə çox şükür. 

Turan Adilə həkimi birtəhər sakitləşdirib:

– Heç nə olmayıb. Sadəcə olaraq özümün mağazada işim olduğundan bir az gecik​dim. Rahat olun, beş dəqiqə əyləşin. 

Adilə həkim özünə gələndən sonra, Turan ona dedi:

– Adilə xanım, bura düşdüyüm gündən ana qayğısına çox ciddi ehtiyacım olan vaxtlarda gözlərimi açıb sizi ana kimi ba​şı​mın üstündə narahat əyləşməyinizi  görürdüm. Mən sizə fikir ve​rirdim. Mənim halım dəyişən kimi, sizin də sifətinizdə qan qal​mırdı. Mən rahatlanmayana qədər siz də rahat olmurduz. Siz də məni oğlum - deyə çağırırsınız. Əgər siz məni həqiqətən özü​nü​zə oğul hesab edirsinizsə, mənim  də sizdən bir ana kimi ricam var. Oğlunuzun bu hədiyyəsini qəbul edin deyərək Turan ci​bin​dən çıxartdığı qutunu ona uzatdı. Adilə xanım qutunun qa​pağını açdı. Sanki əlini yandıracaqmış kimi bir addım arxaya gedib:

– Yox, oğlum, yox. Turan, sən mənə doğma da olsan bu hədiyyəni qəbul edə bilmərəm. Bu nədir? Sən nə etmisən? Əgər xırda bir hədiyyə olsa idi, qəbul edərdim. Bu bahalı qiy​mətdə? Oğlum, sən bilirsən nə danışırsan? Belə iş olar? Mən səni oğul kimi qəbul edirəm, bəs sən nəyə görə belə edirsən? Bilirsən ki, xəstəm olmağından əlavə mən səni nə qədər çox is​təyirəm. Mən ömrümdə belə hədiyyə görməmişəm. Bu dəsti mən də sənə bağışlayıram. Saxla, nişanlına hədiyyə edərsən. 

Turan Adilə həkimə lap yaxın gələrək:

– Ana, danışıb qurtardın? Ona əlavə nə isə deməyə imkan verməyib, mən də sənə deyirəm ki, bu hədiyyə mən oğlun tə​rə​findən sənə alınıb. Heç vaxt, dünya dağılsa da bu hədiyyə geri qaytarılmayacaq. Əgər sizdən sonra Amil həkimə və onun ai​lə​sinə də aldı​ğım hədiyyələr qəbul edilməsə, mən də sizin canı​nı​za and içirəm ki, bir saat da olsun bur​da qalmayacam. Küçəyə çıxan kimi tutulsam da burdan gedəcəm. Ancaq sizdən bir xa​hişim var. Sizə hədiyyə almağımı bu gün burda heç kimə de​məyin. Əgər məsləhət olarsa, sabah deyərsiniz. 

Adilə həkim xeyli gözləri yaşarmış halda yerində donub qaldı. Sonra başını qaldıra​raq Turana - Sağ ol, oğlum, - deyib otaqdan çıxdı. Turan Amil həkimin ailəsinə aldığı hədiyyələrin gətirilməsini saat dördə sifariş vermişdi. O, öz adını de​mə​miş​di. Təhvil alan adamın adının Amil həkim olacağını bil​dir​miş​di. Adilə həkimə aldığı dəstdən birini də Səadətə almışdı. O, bir dəfə Səadətdən eşitmişdi ki, anam mətbəxdə qab yumaqdan çox əziyyət çəkir. Nə də razılaşmır ki, atam üçüncü köməkçini işə götürsün. Ona görə də Turan iki min dollar verib Səma xa​nıma qabyuyan almışdı. Amil həkimə isə bahalı qızıl saat və dəst geyim almışdı. O cümlədən həkimin oğluna da geyim və bahalı telefon almışdı. Səadətlə Səma xanıma da qiymətli pal​tar hədiyyələri götürmüşdür. Hamısını ayrı-ayrı bağlatdırıb ad​larını da üstünə yazdırmışdı. Leylaya aldığı paltarlardan əlavə min dollara aldığı brilyant dəst ilə Səadətə aldığı dəsti özündə saxlamışdır. Səadətə hədiyyəni necə təqdim edəcəyi həyəcanı onu rahat buraxmırdı. Bilirdi ki, bu birmənalı qəbul olunma​ya​caq. Hər kəs nə istəsə fikirləşə bilər. Buna haqları da var. Bu haqq onda yox idi ki, cəsarət edib, evin bu yaşda qızına heç bir səbəb olmadan belə hədiyyə versin. Hədiyyələri gətirənlər üz​lərinə qapı açılandan sonra, qapını açan Səma xanıma heç nə demədən qutuları içəri daşımağa başladılar. Onlar Səma xanı​mın onlardan nəsə soruşmaq cəhdinə əhəmiyyət vermirdilər. Onlar qab yuyan cihazı mətbəxə qoyanda, Səma xanıma de​di​lər ki, quraşdırma haqqı ödənilib, sabah gəlib quraşdıracaqlar. Onlardan biri kağız çıxarıb, zəhmət olmasa Amil həkimi ça​ğı​rın bura qol çəksin. Ya da alın bunu, aparın imza atsın, gətirin.

Səma xanım təəccüblə:

– Ay oğlum, ay qardaş, deyin görək bunu göndərən kimdi? Axı biz heç kimdən belə hədiyyələr gözləmirik. Hələ o qutu​lar​da nə olduğunu bilmirik. Bir bunu gördük ki, qab yuyandı. Bu da elə ucuz şey deyil ki, bunu da kim gəldi göndərsin. Xəbər göndərmişəm, qoy Amil özü gəlsin, görək nə deyir. Amili ta​nı​yan xidmətçi ona baxıb mehribanlıqla:

– Həkim, rica edirəm, siz də bizi sorğu-suala tutmayın. Si​zə bir-iki qələm hədiyyə göndəriblər. Özünü təqdim etmədi. Bizim də ciddinə getməyə nə səlahiyyətimiz var, nə də hə​və​si​miz. Bura qol çəkin ki, nədisə təhvil verildi. Biz ləngiməyək. Qayıdaq gedək işimizin üstünə.

Amil həkim otaqdakı bağlamalara baxıb, onların üstündə olan yazıları oxudu. Hamı​nın adına bağlama olduğun görüb:

– Yaxşı. Biz axı bilməliyik kimdən nə alırıq. 

Xidmətçi bir az da mülayimliklə:

– Həkim, burda nə var ki, bunu göndərən qaçıb gizlən​mə​yəcək ki, bu gün-sabah bilənəcək. Bir də nə bilmək olar, bəlkə elə bağlamaların hamsında özün təqdim edib. Adətən nəzakətli adamlar belə edirlər. Dərhal bar-bar bağırmırlar ki, mən bunu etdim.

- Xahiş edirəm - deyib, o, əlindəki kağızı qabağa uzatdı. Amil həkim anlaşılmamazlıq içərisində narazı halda başını fir​laya-fırlaya sənədə qol çəkdi. Guya ad axtarırlarmış kimi, hər kəs öz bağlamasını açdı. Leyla ona alınmış qiymətli paltarları görüb uşaq həvəsi ilə hamının üstünə qaçıb göstərməyə başladı. Böyüklər isə bu paltarlar onların deyilmiş kimi çaşıb təəccüb içərisində qalmışdılar. Saat altıya on beş dəqiqə qalmış qapını döyüb içəri girən Səadəti Turan qızarıb-pörtmüş halda gördü. Onun sifətindəki bu qayğılı qızartı bundan qabaqkılara bən​zə​mırdi. Hər gün onun yanına girən Səadət qapıdan Turana qədər olan bir anlıq kiçik məsafədə min haldan-hala düşürdü. İndi onun halı bərkiyib sir-sifətinə hopmuş kimi dəyişmədi. Elə bil o, nədənsə çəkinirmiş kimi gözlərini qaldırıb Turana baxmaq istəmirdi. Turan Səadətin əhvalını dəyişmək üçün:

– Bizim qrupda da müəllimdən aşağı qiymət alan qızların sifətindən qızartı çəkilməz​di. Bunu aradan götürməyin iki yolu var: ya ağlayıb ürəyini boşaltmalısan, ya da yaxşı hazırlaşıb bu dəfə beş almalısan. 

Səadət Turanın sözündən səksənən kimi olub, “bu elə bilər tutqunluğum nəyə görəsə, buna görədi” fikirləşib sifətindəki qı​zartını silmək üçün var gücü ilə içərisini toparlayıb:

– Ola bilsin sən nə vaxtsa aşağı qiymət alıb bunu yoxla​mı​san. Mən heç vaxt aşağı qiymət almamışam. 

·  Hə, inandım. Sifətindəki qızartı da yox olub getdi.

Gülməyə tutarlı əsas olmadığına görə onlar bir-birlərinə baxıb gülümsündülər. Səadət iynəni hazırlayıb çarpayının ya​nındakı kürsüdə oturdu. Balaca qolaltı yastığı dizinin üstünə qoyub, Turana baxdı. Turan onun nə demək istədiyini duyub qolunu yastığın üstünə qoydu. Səadət onun qolunu rahatlamaq üçün bir əli ilə Turanın əlindən, o biri əli ilə də onun qolundan tutdu. Bu təmasın həyəcanlı axınından onun bədənini alov bü​rüdü. Onu daxili hərarəti alnında, yanaqlarındakı tər damcıları ilə üzə çıxdı. Turan gözlərini ondan götür​mürdü. Səadət nəfə​si​ni toplayıb, iynəni damara oturtdu və içərsinə alıb saxladığı nə​fəsini dərdi. Nəfəs Turanın sir-sifətini odlayıb keçdi. Səadət içərisinə dolmuş gərginliyi əridə-əridə gözlərini iynəyə dik​miş​di. Turan gördü ki, tər damcıları Səadətin alnından yanağına, gözlərinə süzülür. Turan o biri əli ilə Səadətin alnından və ya​nağından təri sildi. Səadət başını geri çəksə də, həyəcandan ya​yınmaq halı olmadı, ya da bunu etmək istəmədi. Gözləmədiyi bu halın qəlbində yaratdığı sızıltı gözlərində iki damcı yaşa dö​nüb axdı. Turan bunu görüb, ömründə düşmədiyi bir qorxu ke​çirtdi. Böyük səhvə yol verdiyini anladı. Ona elə gəldi ki, Öz​gül onun etdiyini gördü. Bir də axı o, bu qızı özünə belə bağ​la​malı deyildi. Gör mən nə edirəm. Hərəkətimlə, sözlərimlə Səa​dətə nələr vəd edirəm. Yox, bir də belə şey etməyəcəm.

O, yaranmış əhvalı tez aradan götürmək üçün Səadətə dedi ki, bu gün Leylanın ad günüdü. 

Səadət içərisinə dolmuş qarışıq fikirlərin arasından bir tə​hər yol tapıb:

– Hə, - dedi. Evmizin balaca şahzadəsinin doğum günü bi​zim üçün həmişə bayrama çevrilir. 

– Şahzadə qız özü məni dəvət edib. Ancaq bilmirəm necə edim? Ora gəlməyim necə çıxar? Buna nə qədər haqlıyam. 

Səadət istədi bu gün evlərində baş vermiş hadisəni ona da​nışıb desin ki, üzün görüb tanımadığımız adam  bu gün bizə be​lə hədiyyələr göndərib. Biz də o adamın kimliyini bilmə​di​yi​mi​zə görə, bilmirik sevinək, yoxsa ağlayaq. Səni heç olmasa ha​mımız tanıyırıq. Mən də istəyirəm ki,...

Leylanın səni dəvət etməsini anama da demişəm. O da Leylanı niyə belə etməsinə görə onu danladı. Leyla da təqsirini boynuna almaq əvəzinə, anama dedi ki, mən o xəstə oğlanı çox istəyirəm. Mən istəyirəm o mənim ad günümdə olsun, özü də mənim yanımda otursun. Anamın da bu cavaba gülməkdən başqa əlacı qalmadı. Uşaqdı da, neyliyək. Bir də vallah, sizə əziyyət verməmək üçün anam belə dedi. Yoxsa nə olar. Nə​dən​disə bizim evdə hamının sizə hörməti var. Elə hamıdan da çox atamın.

– Səadət, məclis saat neçədə olacaq?

– Elə adəti üzrə şam süfrəsi açılan vaxt. Saat yeddidə. Əgər gəlmək fikriniz varsa, sizə şam yeməyi gətirməyim. Utan​mayın siz tez gələrsiniz ki, dərmanları qəbul edəndən sonra yüngül də olsa xörək yeyə biləsiz.

– Mən Leylanın dəvətini  necə qəbul etməyə bilərəm. Ona nə deyib, gəlmədiyimə nə əsas gətirə bilərəm?

Saat yeddinin yarısında Adilə həkim qapını döyüb içəri girdi. Turanı çox səliqəli geyinmiş görüb sevindi. 

– Sən məndən tez hazırlanmısanmış ki, Turan, oğlum, bil​mirəm tezdi-gecdi. Bizim üçün elə də fərq eləməz. Daha doğ​ru​su, Turan, mən bu ailənin üzvüyəm. Nədənsə ötrü demirəm. Adil həkim də səni çox istəyir. Onun bu istəyi evə də sirayət dib. Hamısının da sənə hörməti var. Bir az da keçsə məni qa​baqlayıb, keçib oturacaqsan yuxarı başda. Ancaq Turan, həki​min yaman qanıqara idi. Adsız, kimliyi bilinməyən bir nəfər, ailə üzvlərinin hamısına çox qiymətli hədiyyələr alıb göndərib. Mətbəxlərinə də qabyuyan maşın. Bir az o qabyuyan maşın məni çaşdırıb, sən haradan bilə-bilərsən ki, onların mətbəxində o yoxdur. Ancaq  yəqin etdim ki, qalanlar sənin işindi. Sənin bu qədər ləngi​mə​yin də o qabyuyanı almağına sübutdu. Yoxsa kimdi ki, bu qədər şey ala, adını da gizli saxlaya. Mən anana de. Sakit olum. Bunları sən eləmisən?

– Mənim anam nə fikirləşibsə, qoy elə də olsun. 

Turan Adilə xanımı qucaqlayıb, öpəndən sonra:

– Ancaq mənə kömək et, oğlunu çox sıxılmağa qoyma. Olanı geri qaytarmaq olmaz. Qalır bu vəziyyətdən çıxmaq.

Adilə xanımla otağın ikinci qapısını açıb, Amil həkimin evinə daxil olduq. Səma xanım bizi qarşılayıb, xoş gəldin etdi. Leyla məni görüb, sevinib qışqıra-qışqıra:

– Gördünüz, o  gəldi. Demişdim ki, o gələcək. Sən mənim yanımda oturacaqsan. O, biri tərəfimdə də anam oturacaq. Son​ra qoy kim harada oturur otursun.

Mən Leylanı havaya qaldırıb, onu qolumun arasına alıb öpdüm. Mən gəlməyə bilməzdim. Leyla dedim. O, mənim əlimdən darta-darta gəl gedək göstərim ki, biz harda oturacuq. Bu vaxt  Səadət bəlkə də ən səadətli paltarında, bəzəyində qar​şımıza çıxdı. Adilə xanımı indi görürmüş kimi, ona xoş gəldin edib,onunla öpüşdülər. Mənə baxıb Turan, xoş gəldin bizim evə, - deyib başını aşağı saldı. Ona təşəkkür edib Leylanın əlinin sehrində o dartdığı səmtə dikəldim. Qonaq zalına girəndə Amil həkimlə üzləşdik. O, çox səmimi mənə baxıb:

– Oğlum, çox xoş gəldin. Sən bizim evimizin şahzadəsinin qonağısan. Ona görə xüsusi hörmətə layiqsən. Gör şahzadə xa​nım səni hara aparır, orada get. O, sənin yerini çoxdan ha​zır​la​yıb, əlin  qoyub üstünə ki, burada heç kim oturmasın. 

Masada əyləşmiş beş-altı nəfəri Adilə xanım tanıdığına görə, onlarla görüşdü. Mən isə kənardan salam verməklə kifa​yətləndim. Görünür, bu adamlar bu ailəyə çox yaxın ol​duq​la​rı​na görə Amil həkim mənim bura gəlməyimə razılıq verib. Dü​zü, içəri girənə qədər burada başqa adamların olacağı barədə düşünməmişdim. Bilseydim, heç olmasa Adilə xanımla gəlib-gəlmədiyimi məsləhətləşərdim. Hiss olunurdu ki,  mənim haq​qımda bu adamlara az da olsa məlumat verilib. Oturanlar mənə çox səmimi baxırdılar. Adilə həkim də gəlib onların yanında oturdu. Leyla gəlib gedib Turanın başını qatsa da, o çox na​ra​hat idi. Qorxurdu ki, məclisin harasındasa və yaxud elə onun Leylaya, Səadətə, hədiyyələri təqdim etdiyi anda evə gələn bağlamalar haqqında söhbət açıla. O, çevrilib Adilə həkimə in​tizarla baxdı. Adilə xanım cəld yerindən qalxıb, gəlib kürsüdə oturmaq istəyən Amil həkimə işarə edib, onu zalın bir küncünə çəkdi. Onların çox ciddi söhbəti xeyli çəkdi. Adilə xanım əh​va​lı düzəlmiş kimi gəlib oturub Turana dedi ki, narahatçılığı həll elədim. Rahat otura bilərsən. Axırı məcbur olub dedim ki, elə etmə ki, Turan da, mən də burdan çıxaq bir dəfəlik gedək. On​suz da azca qəlbə toxunan bir şey olsa, Turan mənim canıma and içib ki, bir saat da olsa, burada, yəni xəstəxanada qal​ma​ya​caq. Sonra söz verdi ki, onun üçün bu iş nə qədər ağır olsa da, bu barədə söhbət olmayacaq. 

Məclis başladı. Adil həkim qızı Leyla haqqında, onun ər​kə​söyünlüyü barədə danışdı. Hamı haqqında xoş sözlər deyib əlavə etdi ki, siz hamınız bu evin çoxdankı, doğma adam​la​rı​sı​nız. An​caq bu ailəyə ilk addımı ilə qatılan, bundan sonra bizim üçün o da sizlərdən biri olacaq, ilk gördüyüm gündən ürəyimə yatıb, oğ​lum kimi qəbul etdiyim Turana qarşı xoş niyyətli ol​mağınızı xa​hiş edirəm. Adilə xanım da məclisin ümumi ahəngi haqqında da​nışıb sonda Turan haqqında çox xoş və istiqanlı sözlər dedi. Adi​lə xanımın təklifi ilə Turana da  fikirlərini de​məyə söz verildi. Turan ayağa qalxıb, Amil həkimə ötəri nəzər salıb:

– Mənim həyatımın sona yaxınlaşdığı, məhv olacağının ar​tıq qaçılmaz olduğu bir məqamda xəstəliyimi birinci vətənim​dən götürüb, ikinci vətənimə gəldim. Düşdüyüm vəziyyət bunu tələb edirdi ki, oradakı doğmalarıma, buradakı yaxınlarıma əziyyət vermə​dən onların nəzərindən kənar bir yerdə özüm qazandığım xəstəliyimi özüm də aradan qaldırım. Mənim çox adi bir sı​ğı​na​cağa, azca insanlığı olan bir nəfər həkimə ehtiyacım vardı. Bəx​tim, taleyim, qismətim məni bura – sizin yanınıza gətirib çı​xart​dı. Vətəndəki atamdan qaçdığım halda, burada – ikinci vətə​nim​də Amil ataya, anamnan qaçdığım halda, Adilə anama tuş gəl​dim. Onların edə biləcəyi burada mənə bunlar tərəfindən olundu. Gördüyümüz kimi, indi qardaş və bacılarımın əhatəsindəyəm. Mən həyatdan imtina etməli olduğum bir zamanda məni həyata qaytardınız. Mənim dava-dərmandan çox, isti qayğıya ehtiyacım var idi. Onu da siz mənə verdiniz. Ağlı başında olan hər bir in​san gələcəyə bağlı hər hansı bir ehtibarnamə ortalığa qoyanda bu işin ağırlığını ölçüb biçməlidi. İndi nə qədər qəribə, bir az tə​əc​cüblü görünsə də, mən bu qərara gəlmişəm ki, indi süfrəsində oturduğum ailənin övladı olum. Allah mənə nə ömür qismət edə​cəksə, nə vəziyyətdə olacamsa, o qədər də, o vəziyyətdə də sizə oğulluq edəcəm. Allah belə bir böyük dəyərli qisməti mənə yal​nız bir dəfə verə bilər. Onu da bu gün verdi. Mənim bu ailəyə və Adilə anamın qəlbinə daxil olmağımın şirinlik və daimilik ipinə bu gün kiçik hədiyyə ilə düyün vurmaq qərarına gəldim. Adilə anama aldığım hədiyyədən son günlər mənim həkimim və şəfqət bacım olan Səadətə xanıma da aldım. İcazə verin bu hədiyyəni ona təqdim edim. 

Turan cibindən çıxartdığı qutunu onunla üzbəüz oturmuş Səadətə verdi. Səadət qutunun qapağını açıb, donub, bir az da için çəkib:

– Oy, bu nədi? Bu çox qiymətlidi, - deyib yanında oturan anasına verdi. Anası inana bilmədiyi brilyant dəstə baxıb onu masanın üstünə qoydu. Hamı heyrətlə gözlərini ora dikdi. İndi də - deyə Turan sözünə davam etdi. 

– Mənim qəlbimi hamıdan tez duyub başa düşən, məni ilk dəfə qoşulmaq istədiyim bu ailəyə dəvət edən və əlimdən tutub darta-darta gətirib məni burda otuzduran, bu günün və bütün sabahların qızılgülü, evmizin kiçik şahzadə bacısı Leylaya da hədiyyəmi təqdim edirəm. 

Turan Leylanı qaldırıb, onun üz-gözündən öpüb, ayaq üstə kürsünün üstünə qoyub, cibindən çıxartdığı qutunu ona verib, aç – dedi. Leyla qutunu açıb brilyant dəsti görüb onu atasına göstərib – mən qardaşımı hamıdan çox sevirəm. Sağ ol - deyib Turanın boynuna sarıldı. Turan Leyladan aralanıb, Amil hə​ki​mə tərəf getdi. Amil həkim də ayağa qalxdı. Turan onun boy​nunu qucaqladı. Amil həkim - oğlum - deyib, onu özünə sıxıb alnından öpdü. Turan Amil həkimdən aralananda hamı onun gözlərindən axan yaşı gördü. O, Səma xanımın üstünə gedib onunla da ana-bala kimi qucaqlaşdı. Səma xanım da özünü sax​laya bilməyib göz yaşı ilə Turanın üz-gözündən öpdü. O, evin oğlu Abdulla, Mustafa və Səadətlə də eyni şəkildə görüşüb, Adilə xanıma ana - deyə  onun boynunu  qucaqladı. Adilə özü​nü saxlaya bilməyib, - əziz oğlum - deyib, onun boynunu qu​caqlayıb, onun üzünün yaşını silib:

– Sən bir daha ağlama. Səni bir daha ağlamağa qoyma​ya​cağam - deyib təkrar onun boynuna sarıldı. 

Turanın bu danışığı, özünü gözlənilmədən hər bir kəsin qəlbini odlayan doğma kimi təqdim etməsi hamını kövrəltdi. Məclisdəkilər də, istər Amil həkimin bacı-qardaşları, onların uşaqları, istərsə də Səma xanımın bacısı, qardaşı və yaxınları kövrəlib, onlardan bəzisi dözməyib ağlasa da, hamının içərisinə böyük sevinc dolmuşdu. Ağlına gətirə bilmədiyi bu halın hüş​suzluğuna, möcüzəsinə düşmüş Səadət hamının qarşısında hön​kürüb ağlamasın deyə qalxıb öz otağına getdi. Səadət qayıdıb gələndə ağlamaqdan onun gözləri qızarmış, sifəti tuluq​lan​mış​dı.
***

Özgül gecə yarısından xeyli keçənə qədər anasının ya​nın​da oturdu. Tam yaxşılaşıb yerindən qalxan Ayna xanım onu məcbur otağına göndərdi. Özgül vurnuxub yata bilmirdi. Bu gecə baş verənləri, Orxanla keçirdiyi bu axşamın bir hissəsini, ağacın əl çatmayan, dərilməsi mümkün olmayan budağında qa​lan gözəl almaya bənzətmişdi. O, otağında olanda İlahə yanına gəlib anasının ağlayıb xəstələndiyinin səbəbini ordan-burdan eşitdik​ləri sözlərlə Özgülə çatdırmışdı. Ona çox əziyyət verib onun yuxusunu qaçıran da təqsiri olmayan anasının günahsız olaraq pərt edilməsi və heç nədən əsəbiləşdirilib o vəziyyətə salınması idi. Anam mənim ucbatımdan özünü odla suyun ara​sına atıb. Atam köhnə havaya oynayaraq əhdinə uyğun məni ərə vermək istəyir. Yatmış İsmət əmimgili anam yuxudan oya​dıb, onlar da yuxulu oğlanlarını qabaqlarına qatıb gətirib, məni tez tələsik alıb bu bazardan o biri bazara aparmaq istəyirlər. Anam da onları qorxudub ki, mənə  elə müştəri çıxıb, elə qiy​mət veriblər ki, biz də məcbur olub qızı verməliyik. Əslində bu işdə bunların heç birinin təqsiri yoxdu. Hamımız bəhanə gə​ti​ri​rik ki, Orxan mənə degililik etməyib. Tutaq ki, etməyib. Mən elə qocalıb qarımışam ki?! Guya Orxanla degililik olmasaydı, indi mən kiməsə ərə getmişdim. Heç yüz oğlan da qapını kəs​dirsəydi, bu mümkün olmayacaqdı. Əslinə qalsa indi də vaxtı deyil. Elə bil ki, indi Orxan kənardan çıxan bir oğlandı, məni istəyir. Bu işin içində rəng axtarmaq mənasızdı. Orxan buna layiqdi və onun buna haqqı var. Anamın onlara zəng etməsi de​gililik məsələsini ortaya çıxarıb bu işə bir az sərinlik qatıb. 

Özgül böyrü üstə çevrilib bütün gücü ilə fikrini dağıdıb yuxulamaq istədi. Onun sakit həyatını darmadağın edən bugün​kü söz-söhbətin yaranmasına səbəb olan villa od parçasına dö​nüb gözlərindən çəkilmədi. Yaxşı, nə qədər acılı-şirinli də olsa bir qədər də oraları fikrimdən keçirim yuxulayım - deyə o biri böyrü üstə çevrildi. Villada keçirtdiyi hər gün baş vermişlərin üstündən uçub keçsə də, başı gurlamağa, yuxu da gözlərindən dağılmağa başladı. Durub oturdu. İlk əlinə götürüb dik göz​lə​ri​nə baxdığı Turanın şəklinə axrıncı dəfə bir də baxmaq istədi. Öz-özünə bu fikrinə yox dedi, hə dedi, yox dedi. Ayağa qalxıb gedib şəkili götürdü. Axırıncı dəfə götürmüşəm - deyə özünə təsəlli verib, gözlərini Turanın gözlərinə dikdi. 

Hava işıqlaşırdı. Onu yuxu apardı. Yuxuda gah quş kimi havada, gah qorxu içində qalın meşədə, gah da günəş yandıran ucsuz-bucaqsız səhrada, gah da şahə qalxmış Mərmərə dənizi​nin dalğalarının üstündə haraylayıb Turanı gəzirdi ki, ona desin ki, səndən inciyib küsmüşəm. Qapı döyüldü. Gözlərini açıb əlindəki şəkili görüb diksindi. Yaxşı ki, qapının arxası bağlı idi. Min ilin xəstəsi kimi yerindən qalxıb, yuyunub geyinib mək​tə​bə getdi. Assistent - Özgül, gəl dərsini danış - dedi. O, yorulub haldan düşmüş yolçu kimi özünü birtəhər toplayıb, qabağa çı​xıb bildiyini danışmağa başladı. Bu vaxt Kamal professor içəri girdi. Kənardan dərs danışan qızın kim olduğunu müəyyən​ləş​dirə bilməyən professsor yaxınlaşanda Özgülü görüb ildırıma tuş gəlmiş kimi qapqara boğuldu. Özgül xatirələrinin qorxu​sun​dan, bir də professorun onu görüb nədənsə əziyyət çəkmə​mə​si​nə görə çoxdan idi ki, keçib arxa partada oturmuşdu. 

– Necə olub ki, mən bunu görməmişəm. Bu hal adi Turan dərdi ola bilməz. Bunun yarı canı qalmayıb. Sifəti gör nə günə qalıb. Bəs evdə bunu niyə görmürlər? Yox, bu evlik deyil, mənlikdi. Mən guya bu qızı övladlığa götürüb, övlad kimi se​vəcəyimə söz vermişəm. O, az qaldı var gücü ilə bağırsın ki, Kamal, belə olmaz. O, özünü də, səsini də boğub, başın qaldı​rıb ona baxmadan Özgül, keç otur - dedi. Özgül çevrilmək is​tə​di ki, addımını atsın. Qəfil başından nəsə axdı elə bil. Bina ye​rindən əyilib aşdı, onun gözlərinə qaranlıq çökdü, havada uçur​muş kimi yerə yıxıldı. Zalın uğultusu, assistentin yerindən tər​pənməsi professoru çevrilib Özgülə baxmağa məcbur etdi. Bu anda Özgül daş kimi yerə çırpıldı. Kamal professorun “Özgül” bağırtısı zalı sirkələdi. O, son hirsini yığıb yerindən tərpənib, Özgülü qolları arasına alıb, özünün müayinə otağına tərəf get​di. Professorun bağırtısına tərəf axışan həkimlər xərəyi onun qarşısına çıxartdılar. Heç nə görmür, heç nə eşitmirmiş kimi, - tez olun, tez olun, gərginlikdən boğulmağa qarşı, zəiflikdən ba​yılmaya qarşı dərmanları hazırlayın. Turanla Özgülün halından xəbərdar olan Turanın yoxa çıxmasından hansı həyəcanı ke​çir​məsini gündəlik izləyən Həyat həkim professorun belə səsinə - İlahi, nəsə Turandan pis xəbər çıxdı, - deyə yerindən qalxıb professorun otağına tərəf qaçdı. Professor artıq Özgülü çar​pa​yı​ya qoyub, nəbzin əlində tutmuşdu. Həyat həkim – İlahi, bu nə​di? - deyib,  Özgülə tərəf gələndə artıq Kamal professorun de​diyi bütün müalicələr aparılırdı. Kamal - otağı boşaldın - deyib çarpayının yanında oturub, Özgülün əlini əlində saxlayıb, bar​mağını nəbzinin üstündə tutub, boğulub oturmuşdu. Həyat xa​nım da o biri tərəfdə oturub Özgülün saçına sığal çəkə-çəkə özünü saxlaya bilməyib ağlayırdı. On beş dəqiqədən sonra Öz​gülün sifətinə qızartı gəlməyə başladı. İnstitutun hörmətli mü​əllimi və professorları baxışları ilə Kamal professora təsəlli ve​rib gedirdilər. Professor qəfil yuxudan ayılan kimi olub:

– Həyat, sən auditoriyaya get. Tələbələrə de ki, birdən kimsə zəng edib, Özgülgilə xəbər verə bilər. Bunu etməsinlər. Özgülün də çantasını gətir, telefonunu da ver mənə.

Həyat həkim qapını açıb, dəhlizə çıxmaq istəyəndə tələbə​dən, müəllimdən dəhlizdə ayaq basmağa yer olmadığını görüb çaşdı. Tələbələr bir ağızdan: - həkim deyin görək Özgül ne​cə​di? sualına Həyat həkim:

– İndi sifətinə qan gəlir, nəbzi tərpənib döyünməyə başla​yıb. Siz narahat olmayın. Özgülə yaxın uşaqlardan xahiş edi​rəm ki, onlara zəng edib, xəbər verməsinlər. Kamal professor nə la​zımdı edəcək. Bir də Özgülün çantası ilə telefonunu mənə verin.

Həyat xanım çantanı otağa, telefonu isə professorun cibinə qoydu. Özgülün özünə gəlməsi bir saat çəkdi. O, gözlərini açıb ona çox uzaq görünən ağ dumana bürünmüş yerə baxıb, dağılıb yox olmuş yaddaşını axtarmağa başladı. Qulaqlarına yenə çox uzaqlardan gəlirmiş kimi səs gəlirdi. İlk tapıb yaddaşına gə​tir​diyi fikir, “mənə nə olub? O görünən nədi? Səs hardan gəlir?” olurdu. Əlinə nəyinsə toxunduğunu hiss etdi. Gözlərini ağ du​manlı pər​də​dən ayırıb yana baxdı. Yanda qara ləkə göründü. Sonra bu ləkə aydınlaşdı. Bu professor burda nə gəzir? Axı de​yəsən mən yat​mı​şam. Ancaq bura evimiz də deyil. Bir də fi​ki​ri​ni toplayıb pro​fes​sora oxşayan qara ləkəyə baxdı. Bu, professor idi. Özü də deyəsən onu çağırır. Özgül yorğun gözlərini yum​du. Yatmaq istəmədi. Ancaq deyəsən yatdı. Bu dəfə gözlərini açanda onun yanında oturmuş, əlini əlində ovuşduran pro​fes​soru açıq-aydın görüb, ye​rindən dartıldı. Bu vaxt professor bir əlini onun saçlarında gəz​di​rərək gülümsünüb, qızım - deyib onun alnından öpüb:

– Keçdi getdi. Bir balaca başın fırlanmışdı. Halsızlığın var idi. İndi bir yerin ağrımır ki? 

Özgül yıxılanda onun sağ dirsəyi ilə başının sağ hissəsi yü​ngül zədələnmişdi. Özgül sol tərəfə baxıb, Həyat həkimi gö​rüb, bir anlığa yenə harada olmağını unudub, Həyat xanımla bir​likdə yaddaşına dolan fikirdən buranın villa olduğunu dü​şü​nüb:

– Bəs Turan hardadı? Ona nə olub? 

Professorla Həyat həkim bir-birlərinə baxıb, çox intizarla qızın beyninin zədə ala biləcəyi qorxusu ilə bir an nə edə​cək​lə​rini, nə deyəcəklərini bilmədilər. Həyat xanım​dan gözünü gö​türməyən Özgül qəfil professora tərəf dönüb:

– Professor, axı biz səninlə dərs zalında idik. Mən dərs da​nışırdım, siz gəldiniz.

Professor sevinərək:

– Hə, qızım, Özgül, eləydi. Biz bir yerdə idik. Sən keçib yerində oturmaq üçün addımını atanda nədənsə yıxıldın. Bir az bərk yıxıldığına görə, bir anlıq özündə olmadın. Bu, cəmi beş dəqiqə bundan qabaq baş vermişdi. İndi yaxşısan. Ancaq hələ bir az belə rahat uzanmalısan. Həyat həkim də, məndə burda olacağıq. İndi mən iki dəqiqəliyə çıxıb gəlirəm. 

Professor çıxıb gözləyənlərə dedi ki, Özgül özünə gəldi. Hər şey qaydasındadı. Sağ olun. Dağılışın dərslərinizə.

Professor lazım olan həkimləri dəvət edib, Özgülü tam müayinədən keçirtdi. Qan analizi göstərdi  ki, onda qan azlığı var. Professor bütün tədbirləri və müalicəni görəndən sonra hər gün saat on ikiyə Özgülə müalicə təyin etdi. Ancaq bu axşam evdə qəbul etmək üçün, bir-iki atma dərman yazdı. Dərs vaxtı qurtarana kimi Özgülü qalxmağa qoymadı. Evdə narahat olarlar - de​yə özü gətirib onu evin girəcəyində düşürüb qayıdıb getdi. Professor işdən evə gələn kimi həyat yoldaşı Nahidəyə dedi:

– Hazırlaş, uşaqları da hazırlaşdır. Özgülgilə gedəcəyik. 

Nahidə xanım:

– Ay Kamal, heç olmasa Özgülə demisənmi sizə gələ​cə​yik? Axı tanımadığımız yerə, özü də xəbərsiz... Vallah, Özgül​dən ötrü burnumun ucu göynəyir. Ancaq...

– Nahidə, hazırlaş, o ancaqlar qalsın sonraya. Kamal Öz​gülün xəstələnməsini Nahidə xanıma danışdı. Dedi ki, o hal keçdi getdi. Ancaq Özgül özündə deyil. Mənə elə gəlir ki, o düz-əməlli çörək yeyib, su da içmir. Görsən tanımazsan, yarı canı qalmayıb. Turanın xəbəri bir az da ləngisə, o qız yaşaya bilməyəcək. Nahiidə, inan buna. Mən bunu doğru deyirəm. Bu qız qeyri-adidi. Həyatı bu qədər sevərəkdən, ona gerçəkdən, bütöv qəlblə bağlanan başqasını tapmaq qeyri-mümkündür. Mən də özümü elə itirmişəm ki, ona nəzarət edə bilmirəm. An​caq bu gün məni çox qorxutdu. Artıq onu bir an da belə gözdən qoya bilmərəm. İndi Həyat xanım da gələcək. Aybənizin də ar​xasınca maşın göndərdim. Özgül onu çox istəyir. Bəlkə onun gəlişi bu qızın əhvalını, kefini bir az düzəldə.

Aybəniz Özgülə zəng etdi. Özgül özünü həmişəkindən də bir az şənləndirdi ki, o duyuq düşməsin. Aybəniz dedi ki, Öz​gül, Kamal professor arxamca maşın göndərib məni evlərinə aparmaq istəyir. Mən neyləyim?!

– Aybəniz, heç bir şey eyləmə. Geyin get. Kamal bizim üçün tək sahibi-ağa deyil. O həm də sənin də, mənim də əmi​miz​di. Onun bir ata, əmi kimi üstümüzdə haqqı var. Ürəyi açıq ge​yin, gülə-gülə get, xoşluqla da qayıt. Qayıtdıqdan sonra, ya da onlarda ləngiməli olsan, mənimlə danış, mən də bilim ki, sə​ni neynirmiş.

Özgülgilin qapı zəngi çalındı. Ayna xanım qapını açıb qa​baqda tanımadığı bir qadın, arxada Kamal professor, sonra qa​dın, uşaq, onlardan da arxada Aybənizi də görüb, əvvəl özünü itirən kimi oldu. Sonra çox hörmətli Kamal professorun onların qapısının ağzında dayanmasından fərəhlənib:

– Buyurun, İlahi, nə əziz qonaqlarımız gəlib! Çox xoş gəl​misiniz! 

O, qadınlarla görüşüb professora əl uzadıb, - bizi sevin​dir​diz. Hələ gör üstəlik kimi də gətirmisiz - deyib Aybənizin boy​nunu qucaqlayıb:

– Gəl gözümün işığı. Allah professorun başını uca eləsin ki, səni belə özlərinə layiq uca tutub. 

Rüfət bəy Kamal professoru görüb bir az çaşqın kimi, an​caq sevincək onunla və qalanlarla da səmimi görüşüb xoş gəl​din etdi. Bu gəlişdə ən maraqlısı o idi ki, professor Özgülə təq​dim etmək üçün hamıya gül almışdı. Hay-küyə içəridən çıxan Özgülü görən  Professor onu çoxdan görmürmüş kimi, - mənim gün-günəş balam - deyib onun üstünə gedib, onu qolları arasına alıb, gülü ona təqdim etdi. Professordan sonra hamı bir-bir Özgüllə görüşdülər. O, gülləri Aybənizin quçağına töküb, onu qucaqlayıb - səndən ötrü ürəyim partlayırdı. Nə yaxşı oldu sənin gəlişın - dedi. Bir ara ev yiyəsinin çaşqınlığı bu gözlənil​məz təşrifin xoş gəldinlə, xoş təbəssüm cəhdi ilə müşahidə olu​nan qarışıqlığı davam etsə də, nəhayət, sakitlik və qonaqların arzu olunan yerlərdə rahatlıq tapması olayı başa çatdı. Gözlə​nilmədən gələn, ancaq bu ev üçün çox əziz olan qonaqları la​zı​mınca yola salmaq, nigarançılığı ilə ora-bura vurnuxan Ayna xanımı səsləyib yaxına çağıran Kamal bəy:

– Ayna xanım, - dedi. Mən işdən gələn kimi, Nahidə xa​nı​ma “hazırlaşın, Rüfət bəy gilə, yəni qızım Özgül gilə gedə​cə​yik” dedim. Nahidə xanım mənə qardaşın da olsa bu vaxtı get​mək münasib deyil, - dedi. Əlbəttə, sizə hələlik yaxşı məlum deyil ki, mən Özgülü özümə övlad götürmüşəm. Yəni bu ger​çək olsun deyə ona demişəm ki, sən mənə müəllim, professor deyə müraciət etmə. Tələbələrin, müəllimlərin yanında əmi kimi müraciət et. O da mənimlə razılaşdı. Deməli, mən öz qar​daşımın evinə gəlmişəm. Qardaşın evinə gəlməyin vaxtı-vədəsi olmaz. Ancaq bu gün başqa işə vaxtınızı sərf etməyib bir yerdə oturmağımız üçün sürücünü yeməkxanaya göndərdim. O, hər nə lazımsa hazır yemək alıb gətirəcək. Odur ki, heç bir nara​hat​çılığa əsas yoxdur. Rica edirəm süfrə üçün lazım olan boş​qab​ları süfrəyə düzün. Mən Özgülə verdiyim vədi və öz qəlbimin tələbini gecikdirsəm də, bu gəlişimiz çox əziz və doğma olan Rüfət bəyin ailəsinə qatıldığımız üçün çox sevinirik. Əslində bu sevinci yemək məşğuliyyəti ilə az da olsa əvəzləməyi arzu etmirik. Mən Nahidə və Həyat xanımdan rica edirəm ki, öz​lə​ri​ni bu evdə rəsmi qonaq kimi yox, ev sahibi kimi sərbəst hiss et​sinlər. Şəxsən mən bir yerdə oturub qalmaq istəmirəm. Gedim Özgül balamın otağı ilə tanış olum. Rüfət, xahiş edirəm mənim azadlığımı mənə bağışla.

Professor Özgülün otağına keçib onların birinin qucağında öz ərköyün Zeynəbini, o birində isə İlahəni görüb az qaldı Öz​gülün qucağında olan qızı Zeynəbi danlasın ki:

– Sən harda oturmusan? O, özünü ayaq üstə saxlaya bil​mir. Sən də...

Sözünün ahəngini dəyişib:

– Bəh-bəh, yeriniz pis deyil, mənim ərköyün balalarım. İndi əziyyət olmasa qızların qucağından düşün gedin İlahənin otağında oynayın. 

Qızlar səssiz-səmirsiz düşüb getdilər. Kamal bəy Özgülə yaxınlaşıb:

– De görüm, həbləri qəbul etdin, ya yox? 

Özgül ciddi şəkildə Kamal bəyə baxıb:

– Əmi, hələ vaxta on beş dəqiqə qalıb. 

– Çox yaxşı. Afərin! Mənim çiçək balam. 

Sonra Aybənizin də alnından öpüb ona:

– Nəzarət elə bacın həbləri içsin, sonra da on-on beş dəqi​qə oturub dərdləşin. On altıncı dəqiqədə sizi gözləyəcəm. Mən getdim. 

O, bir  neçə addım atıb sonra dayandı. Mənzili başdan-ba​şa nəzərdən keçirib:

– Mən gözləyirdim ki, bu otağın divarları bir nəfərin şəkli ilə bəzənmiş olacaq. Əslində belə yaxşıdır. Özgül başqa cür edə bilməz. Kitabların vərəqləri arasında gizlədilən şəkillər get​dikcə sehrə çevrilib Özgülün həyatını ovsunlayırdılar.

İstanbulun baş psixiatorunun, ölkədə və ondan kənarda çox böyük nüfuza malik olan, həm də qızının müəllimi Kamal professorun gəlişi Rüfət bəyi çox sevindirirdi. Ən əsası isə onun Özgülə olan atalıq sevgisi və buna görə də onların ai​lə​si​nə səmimi qəlblə bağlanması idi. Alimliyinə və şəxsi nüfuzuna görə əlçatmaz hesab olunan bu adamın indi qəlbən şənlik edə​rək özünü uşaq kimi, həm də birinci gəlişindən evə doğma təki girməsi çox maraqlı idi. Kamal bəy ondan bir şey soruşanda və ya özü ona müraciət edib bir söz deyəndə ona qardaş və ya Rü​fət deməsi də onun bu evə olan ərkinin dərhal ortaya qoymaq istəyindən irəli gəlirdi. Kamal bəy Özgülü bir tərəfində, Ay​bə​nizi isə o biri tərəfində otuzdurub, hər ikisinin alnından öpərək:

– Bunlar məni göylərdə gəzdirən, yerə enməyə qoymayan qanadlarımdı - dedi.

O, Özgülə baxıb:

– Nahidə əmidostun deyir ki, ay Kamal, nə vaxtdı bağa getmirik, sən Allah, bizi yığ apar ora. Deyirəm, ay Nahidə val​lah, bağ elə gözümdən düşüb ki, o tərəfə üz döndərmək istə​mi​rəm. Siz oradan gələndə elə bil bağın da məhəbbətini özünüzlə yığışdırıb gətirmisiz. Ora gedişimizin məqsədi arzuolunmaz ol​sa da, ancaq sizin hamımızla orada keçirtdiyim o qısa zaman ömrümün dəyərli bir parçasına çevrildi.

O, gözünü Özgüldən çevirib, Rüfət bəyə baxaraq:

– Qardaş, oradakı otuz yeddi günün az bir hissəsini orada yaşamayan adam bu deyilənlərə inanmaz ki, biz elə bil Allahın nurunun içərisinə qərq olmuşduq. Hərdən qəmgin olmağımız, ağlamağımız da, nədənsə narahatçılığımızda səmimiyyətə eşqə bürün​müş​dü. Qoy Həyat xanımın qəlbinə dəyməsin, əlbəttə, bu doğma həyatın yaranmasında hamının payı var idi. Ancaq bu məhəbbəti ora Özgül gətirmişdi. Onun küsüşündən, gülüşündən hamımıza səmimiyyət paylayan gözünün işığından, göz yaşın​dan başımıza məhəbbət yağışı yağırdı.

Kamal bəy danışdıqca Özgülün var gücü ilə özündən kə​narlaşdırıb uzaqlaşmaq istədiyi villa həyatı bir az da artıq işıqla onun içərisinə dolub bütün bədənini titrədirdi. Başında işıqla zülmətin cəngindən yaranmış bir gurultu qopurdu. Gözləri du​manlanırdı. Yaxşı ki, oturmuşdu. O, ayağa qalxsa yıxılacaq. Başını qaldırıb baxsa heç kimi görməyəcək. Ağlayıb hönkürüb, ürəyini boşalda bilərdi. Həya onu boğdu, sir-sifəti səyirməyə başladı. Söhbətin Özgülə təsirini izləyən Həyat həkim qəfil onun boğulub sir-sifətinin əsdiyini görüb qorxusundan – professor - deyib, həyəcanla Özgülə tərəf işarə etdi. Kamal bəy Özgülə baxıb, diksinib ayıldı. Qızın bədəninin əsdiyini, sifə​ti​nin səyirdiyini görüb, onun başını çiyninə sıxıb:

– Rüfət, orda da bunlar mənə danışmağa imkan vermir​di​lər. Vallah, Özgülün qoruxusundan otağımdan çölə çıxa bilmir​dim. İnstitutdada yerişimə fikir verib, səksəkəli gəzirəm ki, Öz​gül qabağıma çıxıb deyəcək ki, belə yeriş olmaz. Özünü dart​ma, nə olar professor olanda!

Kamal bəyin bu sözünə hamı qəhqəhə çəkib güldü. Pro​fes​sorun bu sözü belə düzəldib deməsindən Özgülün də həyəcanı ürəyində gülüşə çevrildi. O gülümsünüb, içində ağlayıb bo​şal​dı. Onu Professordan daha yaxşı görən Həyat həkim qızın sifə​tinin işıqlandığını, rənginin üstünə gəldiyini görüb, Kamal bəyə baxıb, gülüşü və işarəsi ilə vəziyyətin düzəldiyini bildirdi. Ka​mal bəy Özgülün əlindən tutanda onun bədəninin əsməsini da​yandığını görüb öz bayaqkı hərəkətindən peşmançılıq çəksə də, bunu büruzə vermədi. Hamının əhvalını düzəldiyini hiss edib:

– Hə, indi yeməyə başlaya bilərik. Mən Nahidə xanıma onu demək istəyirdim ki, mən Özgül balamsız o bağa getmə​yə​cəm. Bunu hamı bilsin. 

O, əlini Özgülün əlindən çəkib:

– Mənim işim yaxşıdı. Hər iki tərəfdən mənə qulluq ola​caq. Mən də görüm sizin üçün nə edə bilərəm.

Kamal bəy bu ailəyə qaynayıb-qarışmaq üçün əlindən gə​ləni etdi. Arada qalxıb, Özgüllə Aybənizi də qaldırıb evi gə​zir​dilər. Artırmaya çıxıb şəhəri seyr etdilər və deyib-güldülər. Sa​at on birdə Kamal bəy:

– Hə, bizim maşın gəldi - deyib, ayağa qalxdı. 

O, üzünü Rüfət bəyə tutaraq:

– Rüfət, Aybəniz bizim qonağımızdır. Ancaq o sizdə qa​la​caq. Bu da mənim Özgülə hədiyyəmdir. Əslində Aybənizi və onun ailəsini mənə doğma edən elə Özgülün özü olub. Aybəniz elə hər iki ailə üçün çox doğmadır. Özgül yanında dayanmış Ka​mal bəyə sıxılıb:

– Çox sağ ol, əmi, - dedi.

– Hə səhər bir az vaxtında qalxın. Saat səkkizin yarısında maşın aşağıda olacaq. Aybənizi məktəbinə ötürüb, biz də öz məktəbimizə gedərik - dedi. 

Rüfət bəy iltifatla:

– Kamal qardaş, siz zəhmət çəkməyin, mən özüm apa​ra​ram. 

– Rüfət, rica edirəm, bu mənim qayğımdır. Mane olmayın. 

Sonra üzünü Ayna xanıma tutub:

– Sizi birisi gün evimizə dəvət edirəm. Aybənizi özüm gə​tirdərəm. Özgül də, sən də, məktəbdən bizə mənimlə gedə​cək​si​niz ki, Nahidə xanıma kömək edəcəksiniz. İndisə gecəniz xeyrə qalsın! Sağ olun....

***

O gecə İsmət bəylə, Şövkət xanım Rüfət bəygildən evə çox pərt qayıtdılar. Orxan Ayna xanımın o vəziyyətdə ol​ma​sın​dan kədərli, Özgüllə ilk görüşünün uğurlu keçməsindən aldığı xoş təəssürat arasında qızarıb qalmışdı. Atası ilə Rüfət bəyin arasında olan söz-söhbətdən yaranan pərişanlığın səbəbkarı ata​sının olduğunu anlasa da, ancaq söhbətin nəyə görə kəskin hal alıb, Ayna xanımın o vəziyyətə düşməyinin səbəbini başa düşə bilmirdi. O, atası ilə anasının pərt vəziyyətdə üzbəüz oturub, sözlü adamlar kimi  bir-birlərinə baxdıqlarını görüb, - qoy mə​qam yaransın bunu anamdan öyrənərəm - deyə fikirləşərək ota​ğına keçdi. İsmət arvadının dinmədiyini görüb:

– Çox pis oldu Şövkət! Mən çox ağılsız hərəkət etdiyimi bilirəm və bu səhvimin də əziyyətini çəkirəm. 

– Söhbəti yenidən müzakirə etmə. Olanı geri qaytarmaq mümkün deyil. İndi bundan sonra nə etmək, Aynanın qarşısına necə çıxmaq haqqında fikirləşmək lazımdı.

– Mən də sən fikirdəyəm. Elə özlüyümdə o haqda düşü​nürdüm. Ancaq mənə ən pis təsir edən, işi ağırlaşdırıb bizi bu hala salan Aynanın bizi istədiyindən bizə can yandırmaq is​tə​di​yi halda, bizim onu belə pərişan etməyimizdi.

– Keçdi İsmət, özünü gərginləşdirib yorma. Bir halda ki, Ayna özü bu işin baş tutmasını belə ürəkdən istəyir, onun üçün nə qədər ağır olsa da, narazlığını tez unudar. Bunun üçün bir az vaxt lazımdı. Sənin üçün asan olacaq. Sən Rüfətlə zəngləşib hal-əhval tutacaqsan. Mən hansı, üznən hansı cəsarətnən Ay​na​ya zəng edəcəm, bilmirəm. Deyirəm Aynanı elə qoyub gəldik. Bizim üçün nə qədər ağır olsa da, deyirəm İsmət, sabah axşam, ya da heç axşama qalmadan mən ertədən gedim ona baş çəkim. Zəngdən çox qorxuram. Yenə üz-üzdən utanar. Nə deyər desin. Daha nə etmək olar. Ancaq Aynanı yaxşı tanıdı​ğıma görə ona inanıram ki, o elə qabiliyyətin yiyəsi deyil ki, bir də qayıdıb nəsə de​sin. İndi qalx Rüfətə zəng elə, Aynanın vəziyyətini soruş.
İsmət dərindən nəfəs alıb, gücü çatmayan daşı qaldırmağa gedirmiş kimi telefona tərəf getdi. Qayıdıb gəlib arvadına dedi:

– Rüfət deyir ki, yaxşıdı, sifətinin şişi xeyli çəkilib, narahat olmayın. 

– Xeyr Allahdan deyib, - Şövkət xanım dərindən ah çəkib:

– Yenə Allahın rəhmi gəldi. Bundan da pis ola bilərdi. Al​lah eləməmiş kimi, iflic də keçirə bilərdi. Ondan sonra gəl aç qa​pını, görüm necə açırsan. Şükür olsun Allaha ki... İsmət, sən yor​ğunsan, dur get yat. Mən də Orxanla bir-iki kəlmə söhbət edib gəlirəm.

Şövkət xanım ucadan:

– Oğlum, Orxan yatmamısansa dur bura gəl – deyə onu çağırdı. 

Orxan gözləyirdi ki, Onlar yatmağa gedəndə anasını sax​la​yıb, baş vermiş hadisəni olduğu kimi öyrənsin. İndi anasının özü​nün onu çağırması yerinə düşdü. O, gəlib anası ilə üzbə-üz oturub ona baxdı. Anası bir xeyli oğlunun gözlərinə baxıb:

– Hə, bilirəm narahatsan, soruş görüm nə soruşacaqsan.

– Heç nə soruşmayacam, ana. Bir Ayna xanımın o və​ziy​yətə düşməsinin səbəbini öyrənmək istəyirəm. Birinci Ayna xa​nım yox, Ayna anamın. Belədə olar İnşallah.

İkincisi də Şövkət xanım İsmətin çaş-baş söhbətinin uc​ba​tından yaranan vəziyyəti olduğu kimi oğluna danışıb:

– Bu keçdi, oğlum, artıq arxada qaldı. Bizə lazım olan bun​dan sonrasıdı. İndi atan zəng eləmişdi. Rüfət əmin deyib ki, Ay​na yaxşıdı. Məndən olsa sən də Özgülə zəng edib ondan hal-əh​val tut, bilsin ki, narahatsan. Yoxsa hardan bilsin ki, həqiqətən sən nə qədər həyəcan keçirirsən.

– Ana, biz gələndə Özgül elə vəziyyətdə idi ki, ona zəng etmək...

– Oğlum, insanlara elə belə sıxıntılı vaxtlarında zəng edər​lər. Belə zənglər çox təsirli, yadda qalan olur. Yaxşı, onda sa​bah, gecikmədən zəng edərsən. Elə səni də çağırmışam ki, bu məsələləri ana-bala götür-qoy edək. Otuz iki yaşına az qalsa da, çox təcrübəsizsən. Hə, yadımda ikən birinci onu soruşum görüm Özgüllə gəzintin necə keçdi.

Orxan başını aşağı salıb, bir az  fikrə gedib:

– Düzü, ana, birinci dəfə üçün Özgüldən çox razı qaldım.

– Oğlum ,soruşmuram sən Özgüldən razı qalmısan, ya yox. De görüm...

– Ana, onu deyirəm, səbr elə. Hə, ana, demək olar ki, yax​şı bir gecə keçirtdik. Əfsus ki, sonu elə oldu. Ancaq Özgüldən mənə qarşı yaxşı münasibətdən bütün fikirlərimlə razılaşmasın​dan başqa bir şey görmədim. 

– Oğlum, hansı fikirlərindən? Nişandan, toydan bir söz saldınmı?

– Ana, sən nə danışırsan?! İlk dəfədi Özgüllə görüşürük. O barədə söz demək olarmı?

– Yaxşı, oğlum, bildim, düz deyirsən. Bax elə mən onu sə​nə deyəcəydim ki, Özgül çox ağıllı qızdı. Onun səninlə gəz​mə​yə çıxması səni arxayın salmasın. Onunla danışanda ölç-biç, dediklərinin əvvəl cavabını fikirləş ki, ondan nə ala biləcəksən, ondan sonra danış.

– Düz deyirsən, bu tezliyinə olmaz. Tələsib üç-beş gündə məqsədini ona açıb yalvarsan bilirəm ki, onun xoşuna gəl​mə​yə​cək. Ona təsir edib, dəyişdirmək elə-belə olmayacaq. Nə də səni qorxutmuram. Anası balasının rəyini bilməsəydi bu işə cəhd et​məzdi. Bir də sən balam olduğun üçün demirəm. Sənə nə olub ki? Ancaq iş boyda buxunda peşədə geyil. Gərək qəlbə girə bi​lə​sən! Qulağıma da bir söz dəyib. Bir-iki günə yerinə ça​tacam. Deyirlər ki, Azərbaycandan bir narkoman gəlib çı​xıb​mış. Güya psixiatr Kamal bəyin dostunun oğludur. Boş şeydir. İnanmıram Azərbaycandan Kamal bəyin elə bir dostu olsun. Həkimdi, ha​mını müalicə edir. O da onlardan biri olub. Pro​fes​sor o narko​ma​nı müalicə edəndə özünə köməkçi Özgülü götü​rüb. Guya onların da bir-birilə​rindən xoşları gəlb. Heç cürə ina​nılası deyil. Rüfət kimi nüfuzlu bir kişinin Özgül kimi ağıllı bir qızı, özü də Azər​baycandan olan tanınmaz-bilinməz bir nar​ko​mana könül verib söz versin. Bunları mənə Kamal professorun kafedrasında işlə​yən, yaxın tanışım, qadın bir həkim dedi. Bu söhbətin axırına çı​xıb, bunun nə dərəcədə yalan-doğru oldu​ğu​nu öyrənəcəm. Dün​ya dağılsada Rüfət bəy sənin kimi oğlanı qoyub,  başqasına qız verməz. Ata da razı, ana da razı. Qalır bir Özgül ki, biz istəyirik o səni ürəkdən istəyib razılığını versin. Sən onu boş buraxma. Bir gün ara belə vermədən sən ona zəng elə. İki gündən bir gö​rü​şə dəvət et. Ayna qalxsın ayağa, evlə​rindən də əl çəkmə. Qızlar belə şeyləri sevirlər. Biliklərə, qabi​liyyətlərə, tullanıb hər əli ilə bir göyərçin tutanlara yox. Onla​rın kölgəsi olub, arxaları ilə sü​rünənlərə, hə deyib könül verir​lər. Get yat! Sabahların xeyirliyə açıl​sın.

***

Leylanın ad günündən hamı içərisi dolu xoş təəssüratlarla getdi. Evdə qalanlar hərə öz bağlamasını açdı. Bir Leyladan başqa, hər öz bağlamasından çıxan hədiyyələrin dəyərindən, gözəlliyindən heyrətlənib, səs çıxarıb sanki bu nədir? - deyə, təəccüblə ona baxırdı. Bir az müəmmalı, bir az gizlin alınmış bəzilərinin indi üzün gördükləri bu xəstə adamın aldıqlarına ürəkdən sevinənlər də hardasa bu sevincin yanında nədən ötrü sualını verənlər də var idi. 

Amil həkimin bağlamasını açan Səma xanım kostyumu və digər geyimi ərinə göstərib, kənara qoyub, balaca qutunu açıb, qızıl saatı görüb, heyrətdən nəfəsini dartıb, -bu ki, çox bahalı saatdı - deyib, ehtiyatla ərinə yanaşıb:

– Amil, mən bilən bu çox bahalı saatdı - deyib, qutunu ona uzatdı. Amil qutunun içində, brilyant qaşlı, ən azı beş min dol​lar qiyməti olan saatı görüb, qorxmuş kimi geri çəkilib, yerin​dən qalxıb gəzişərək pıçıltı ilə - buna nə deyəsən? Bunu necə qəbul edəsən? Deməmiş, eləməmiş niyə belə iş tutdu? Biz buna neyləmişik? Niyə belə ağırlığa salır bizi? Ailəyə qatılmağın, övlad olmağın yolu tək bundan ibarətdimi?

– Mən qəbul etməyəcəkdim. Adilə həkim qoymadı. Ona deyib and içib ki, qəbul etməsələr bir saat da bu xəstəxanada qalmayacam. Mənim də dilim bağlandı.  Neylə​yəy​dim, o cürə oğulu çöləmi ataydım bu vəziyyətdə?!

Səma xanım ərinin həqiqətən çox həyəcan keçirtdiyini gö​rüb, ətrafa göz gəzdirdi. Gördü ki, uşaqlar hər kəs hədiyyəsini götürərək otaqlarına çəkiliblər. O, ərinə baxıb, əlindən tutub, onu yaxındakı divanda əyləşdirib:

– Amil, bu iş oldu. O, uşağın bu gecəki elə ürək dağlayan söhbətindən sonra, başqa imkanımız yoxdur. Onu necə var, elə də qəbul etməliyik. Sən özün ona o qədər məhəbbət verdin ki, o da sənə güvənib bunları edir. 

Amil arvadına baxaraq az qaldı desin ki, mənim mə​həb​bə​timə yox, bu məhəbbət sənin qızın onun otağına ayaq açandan sonra başlayıb. 

– Eybi yoxdur, Amil, bununla dünya nə qurtarır, nə də bi​tir. Cavan oğlandır. Özü də eşitdiyimə görə Azərbaycana qayıt​maq fikri yoxdur. Yaşayarıqsa, biz də bunun əvəzini nə iləsə çıxarıq, inşallah. Amil “hə... demək istəyirsən ki, Səadəti verə​rik buna, əvəzini çıxarıq” deyə fikrindən keçirib az qaldı qəh​qəhə çəkib gülsün. O, ciddiləşib:

– Səma, yığışdır bunları, Allah bu oğlanı elə ürəyimə salıb ki, həqiqətən elə bilirəm o mənim övladlarımdan biridir. Bun​dan da ağır iş tutmuş olsaydı belə, mən onun qəlbinə dəyməli olmayacaqdım. 

Səma xanım elə bil ki, səhərdən demək istədiyini, ancaq deməyə ürək edə bilmədi​yini ərinin deməsinə çox sevinib, hə​diyyələri otaqlarına apardı ki, geyib baxsınlar. Səadət yaşadığı ömrünün bu anları ilə səadətinin bir addımlığında idi. O, Tura​nın aldığı qızıla çalan açıq-sarı, üstü tünd-zərli köynəklə tu​ma​nı geyinib, brilyant qaşlı dəsti qulağına, boynuna, barmağına taxıb, naxışlı sarı alınlığı alnından çəkib bədənnəmə güzgüdə özünə baxdı. Bəxtəvər gözlərindən tutmuş al-əlvan paltarlarına qədər özünü süzüb, gərək Turan Leylaya evin kiçik şahzadəsi dediyi kimi, mənə də böyük kraliçası deyəydi. Yəqin ki, mən orada bu paltarda olsaydım, o bunu gizlədə bilməyib, deməyə məcbur olacaqdı. İndi məni bu paltarda heç kim tanımaz. Nəin​ki atam-anam, heç Turan da tanımaz. O, həqiqətən bu paltarın içində, bənövşənin parıltılı alovuna bürünmüş günəş şüası kimi parldayırdı. Səa​dət güzgünün qabağında var-gəl edib, fikirlə​şir​di ki, gedib girsin atasının-anasının otağına desin ki, baxın mə​nə. Yaxşı-yaxşı baxın, bunları kimin aldığı haqqında da bir az düşünün. Onun sifətinin qızartsı bir az da artdı. Yox, - dedi. Onlar bilsələr ki, mən onların yanına  hansı fikirlə gəlmişəm, özləri aldığı paltar olsaydı yenə gedib onlara belə qız olduğu​mu göstərərdim. Turan alan paltarla onların yanına getsəm, o saat bunu yozacaqlar o tərəfə. Yaxşısı budu, elə gedim yiyəsi​nin yanına. Ondan niyə utanım ki, özü alıb, mən də geymişəm. O boyda zəhmət çəkib, qoy baxıb mübarək desin. Allah altda Turan bu paltarda məni görəydi. Qoy ondan sonra ömrü boyu bir də mənə baxmasın.

Birdən Səadətin bədənindən sızıltı keçdi. Bir anlıq ona elə gəldi ki, Turanla üz-üzə elə yaxın dayanıblar ki, nəfəsləri bir-birilərinə toxunur. Birdən Turan əlini atıb onun yanaqlarına, saçlarına sığal çəkir. Sonra... Səadətin ürəyi elə çırpındı ki, nə​fəsi tıxcandı. Güzgüdə özünü əvvəlki kimi görə bilmədi. Tez güzgünün qarşısından çəkilib, paltarını çıxarıb, boyun-boğazın​dakıları açıb üzü üstə çarpayıya uzandı. 

Turan otağa girib, tələsik paltarnı dəyişib, çarpayıya uza​nıb əlləri ilə üzünü qapadı. Yerindən qopub dağılmaq istəyən ürəyini yerində otuzdurmaq üçün, özünü çarpayıya sıxdı. Özü​mə sığınacaq tapdım. Ata-ana, bacı-qardaş da qarşısında bunlar çox yaxşı, bunu ürəyim belə istəyib. Özü də düz eləmişəm. Yaxşı da gülüb şənləndik. Bəs o tərəfdəkilər? Görəsən, anamın başına bir iş gəlmədi ki?! O, indiyə kimi dözüb yaşaya bilibmi? Bəs atam necə? O, neynədi? Evdədi? Burada xəstəxanaların bi​rində can üstədir... 

O, hönkürdü. Özgül haqqında niyə belə elədim? Niyə bir​cə dəfə onunla danışmıram?

Ona bir kəlmə demirəm ki, Özgül, mən sağam, yaxşıyam. Belə lazımdı. Gözlə məni . O, indi neyniyir məni? Görəsən, mənim haqqımda nələr düşünür. Mənim məhv olub yoxa çıxdı​ğımı güman edirmi? Mən onun üzünə necə görünəcəm? Özümə necə haqq qazandıracam? Nə deyib, necə onu inandıra biləcəm ki, Özgül, sənsiz mənə həyat yoxdur. Sənsiz bir anımın əzabı ölçüyə gələ bilməz. Ancaq bağışla ki, bu qədər səni yaddan çı​xarmalı olmuşam. Sənin yoxluğuna dözə bilmişəm. Sənin nələr edə biləcəyinə göz yummuşam. Bilirəm, Kamal əminin dünyası başına dar olub indi. Qardaşının oğlunu öz vətənində tapa bil​mir. Onun yoxa çıxmağına dözür. Atama nə deyir? Ona necə təsəlli verir? Əgər onlar indiyə sağdırlarsa, əmimə deyərdim, o da atamgilə deyərdi ki, mən salamatam. İlahi, mən niyə belə səhv etdim. Niyə bu hərəkətimin hansı dəhşətlərə səbəb ola bi​ləcəklərini düşünmədim? 

O, bunları fikirləşdikcə, çırpınmaqdan həkdən düşürdü. Bu vaxt süd-qatıq gətirən Səma xanım qapını açıb içəri girdi. Səa​dət anasının təkidinə baxmayaraq, bu gün Turandan çox uta​na​raq anasına özün apar - demişdi. Səma xanım, Turanın ağzıüstə çarpayıya uzandığını görüb bir an çaşqınlıq keçirib əlindəkini masanın üstünə qoyub, -oğlum, Turan, - deyə onun yaxınına  getdi. Turan otaqda hənirti hiss edib çevrildi. Qışqır​tısını güclə saxlayan Səma xanım:

– Turan, oğlum, Turan, oğlum, sənə nə olub? Sən niyə bu haldasan? Sən niyə xəstələndin? Bəlkə zəhərlənmisən. Sənin haran ağrıyır? 

Qalxıb çarpayının üstündə oturan Turan ona - heç yerim ağ​rımır, - deyib üzünü qapayıb, ancaq mənim ürəyim partlayır. – Oğlum, bu dəqiqə-bu dəqiqə - deyib, Səma otaqdan cəld çı​xıb Amilin otağına qaçdı. Pəncərənin qabağında dayanıb, ana​sının Turanun yanından qayıtmasını gözləyən Səadət, anasının otaq​dan çıxıb özü də qapını örtmədən atasının otağına yüyür​mə​sin​dən səksənib, Turana nəsə olub - deyə, yerindən tərpəndi. Atası ilə Səadət otağa birgə girdilər. Səadət Turanın titrədiyini, ağla​maqdan, həyəcandan üz-gözünün tanınmaz olduğunu gö​rüb, di​vara söykənib qaldı. Amil həkim Turanın yaxınına gedib:

– Oğlum, nə oldu sənə? De, ləngimə, haran ağrıyır? Nə is​təyirsən. Sən titrəyirsən. Utanma, uzan yerində. 

Uzanmaq əvəzinə Turan əlini üzünə tutub:

– Əmi, de görüm məni nə vaxt buraxacaqsan? Bilmirəm anam bu vaxta qədər salamat qaldı,  ya yox? - deyib o sir​kə​lən​di. Boğultu ilə hıçqırdı.

– Hə, oğlum, bildim. Sən nə vaxt istəyirsən? Şükür Allaha, başqa şey yoxdur. Ürəyimə dammışdı ki, bu şənliyin bir əm​ma​sı çıxacaq. Sənə olmazdı belə şənlikdə olmaq. Sən dərdini asan həzm eləyən övlad deyilsən. Təqsir məndədi. Gərək səni nəzərə alıb, Leylaya ad günü etməyəydim. Səadət, tez elə dərmanları hazırla. İynəni beş qram elə.

Gözlərinin yaşını boğa bilməyən Səadət özünə güc gəlib, divardan özünü ayırıb, sürətlə çıxıb otağına qaçdı. 

– Yaxşı, özüm eləyərəm.

– Səma, südü Turana içizdir. Onun paltarı suyun içindədi. Dəyişdir, geyindir onu. Yatacağın,  paltarın da evdən gətir də​yişdir. Mən bu günkü kimi, sevinməmişdim. Bu belə də olmalı idi. Başımız qarışdı. Onu gərək tək buraxmayaydıq. Evdə də olsa ləngidəydik. Yaxşı oldu ki, heç olmasa bu vaxta düşdü ki, xəbər tutduq. O şənlikdən sonra Turan mütləq əzab çəkməliydi. Ancaq mən belə gözləmirdim. 

Səma kömək elədi, Turanın paltarlarını dəyişdi. O, əl-üzü​nü yuyub, bir az özünə gəldi. Amil həkim də nəzərdə tutulmuş, dava-dərmanla yanaşı, həyəcana qarşı əlavələrini  etdi. Amil də, Səma da xeyli ləngiyib ordan-burdan söhbət edib, vaxt ke​çirtdilər. Turan özünə gəlib, tam sakitləşmişdi. Bunu gözü ilə görüb sakitləşməsindən ötrü, Səma xanım Səadəti səslədi ki, gəlib qab-qaçağı aparsın. Səadət içəri girib, çəm tapıb Turana baxdı. O, həqiqətən gördü ki, onun rəngi üstünə gəlib. Axşam onlarla oturduğu kimi olub. Amil Turana baxıb, gülə-gülə:

– İndi bizə söz verirsənmi, bir şey fikirləşmədən yatacaq​san, yoxsa... Elə eləmə ki, gedim, Leylanı durğuzum göndərim, səni sabaha kimi rahat buraxmasın.

– Yox, əmi, sağ olun. Bağışlayın əziyyət verdim. Onsuz da elədiyimi eləmişəm. Allah onlara azca dözüm versin. 

– Oldu, oğlum. Sənin burdan çıxmağını əmi-bala  müza​ki​rə edib, bir qərara gələrik. Gecən xeyrə qalsın!

Turan çox çalışdı, yuxulaya bilmədi. Özgül gözlərinin qa​bağından nə uzaqlaşdı, nə də sorğu-sualdan əl çəkdi. Turan nə olur-olsun, deyə qalxıb Özgülə məktub yazmağı qərara aldı. 

“Özgül, çarpayıda uzanıb bir an da gözümü səndən ayır​madan düşünürəm və pıçıltı ilə deyirəm. Gözə görünməz se​hir​li həyat insanların bir hissəsini qarşısına qatıb, daşsız-kəsəksiz, şaxtasız, boransız, qızmar günəşsiz, çox rahat bir yolla irəli aparır. Həyatın insanları qarşısına qatıb apardığı ikinci yol, tikanlı, çınqıllı, daşlı, sıldırım qayalı, enişli-yoxuşlu, şaxtalı-boranlı, qarlı-qadalı, çox çətin bir yoldur. Bu yolu keçə biləcək bir insanın gücü, iradəsi, Mərmərə dənizindən almış olduğu qüdrətli məhəbbəti, qisməti olmalıdır. Həyatın əzəldən bu yola saldığı yolçuları əzabdan aldıqları güc ilə, enişdən yoxuşa doğ​ru irəliləyə bilirlər. Ancaq boşluqdan qopub bu əzablı olduğu qədər də mənalı həyat yoluna atılan insanlar, heç bir çıxacaq imkanı olmayan qaranlıq quyuya düşmüş olurlar. Mən də o qa​ranlıq quyuya düşənlərdən biri idim. Düşdüyüm və bağlan​dı​ğı​m o zülmət zəncirdən özümü qurtarıb, işığa çıxarıb, kiməsə gö​rünmək imkanım yox idi. Dərənin dibində qalıb, yoxuşa doğru bir addım da belə ata bilməməkdən, yox olub getmək daha ma​raqlı görünürdü. Bu halda çobalayıb boğulan vaxt gözümü açanda başımın üstündə İlahinin məni xilas etmək üçün gön​dərdiyi mələyini gördüm ki, o xilaskar pərinin işığı zülməti ya​raraq qəlbimə doldu. Bu işığın, müqəddəs yolun çətinliyindən qorxub, haray çəkib, Allaha “yox” demək istədim. Pəri mənə baxıb, gülümsünüb və dedi:

– Məni Allah göndərib ki, sənin əlindən tutum, Mərmərə dənizinin günəş şəfəqində çimizdirim, keçilməsi əzablı, yaşa​ması mənalı olan bir dünyaya aparım. 

Mənə baxan gözlərinin işığı məni işığa bürüdü. Qəlbimdə yaşamaq ümidi yaratdı. O işıqda gözlərimi yumub, yanı üstə çevrilib titrəyib ağladım. Saçlarımda o məleykənin əli gəzdi. Çırpınıb yerimdə qovrulan qəlbimə su çilədi. Son  nəfəsimdə insanı həyata qaytara biləcək içərimdə bir meh əsdi. Çevrilib bir də o işığı görə bilməyəcəyimin dəhşətindən qorxdum. Qor​xumdan yuxuladım. Yuxuda gördüm ki, körpə ikən anamın qolları arasında anamın döşlərini əmərkən ölmüşəm. Anam kü​çəyə qaçıb, haray çəkib, Allaha, peyğəmbərlərə, qabağına çı​xanlara yalvarır ki, qoymayın balamı ölməyə. Ayırmayın onu mənim döşüm​dən. Bu vaxt indi gördüyüm qız səmada uça-uça gəlib anamın qarşısına enib, anama dedi ki, verin övladınızı mənə, mən qoymaram onu ölməyə. Anam uca səslə Allaha şü​kür edib, körpəni o qıza verib, özü yox oldu. Mən indiki boyda olub, həmən qızla üz-üzə qaldım. Səmada gələn qız gü​lüm​sü​nür, gözlərini işıqla doldurub, mənə deyir ki, sənə səmadan eşq gətirmişəm. Qorxma, bu eşq səni ölməyə, məhv olmağa qoy​ma​yacaq. 

Özgül,  yuxudan ayılanda yüngülləşmişdim. Gözümü açıb yenə səni, həm də yuxuda gördüyüm, məni anamın qoynundan alıb səmadan gələn qız sən idin. Sənin gözlərindən yaş axırdı. Nəyinsə qorxusundan, həyəcanından qəfil yorğanı başıma çək​dim, bədənimə tökülən anlaşılmaz hirsdən üşüdüb titrədim. Bu vaxt sən əlini əlimin üstünə qoydun. İldırım vurmuş kimi əlimi çəkmək istədim. Əlini sıxdım. Elə bil qəsdən əlimi əlinin üs​tündən götürmürdün. Əlini o vaxt götürdün ki, artıq o göz​lə​rin​dəki işıq, əllərindəki hərarət canıma hopub, məni sakit​ləş​dir​mişdi. O andan dəyişməyə başladım. Ağılsız gözü kor getdi​yim, heç bir izi görünməyən yoldan, hər anı bir dünya bəxş edən bir həyat yoluna düşdüm. Bəxtim, qismətim belə imiş ki​mi, mən daha ağır, işgəncəli yollardan keçməli oldum. Yəqin ki, Allah məni gözü bağlı günlərimə görə daha ciddi cəzalan​dırmağı məsləhət bilib. Bərk yatmışa, yatıb yuxuya getmiş in​sana güclü zərbə lazımdır ki, oyansın. Ən əzablı anlarımda gözlərimin işığından, əlinin hərarətindən güc almışam. Əzabım olan, sənin ruhunda yanan gur işıq məni əzimli dözümlü edib.

Özgül, son hadisə başıma gələn gün, ikinci imtahandan çıxmışdım. Dördüncü kursun imtahanlarını vaxtından tez ve​rib, sən olan ölkədə yaşamaq istəyirdim. On beş günə bütün im​ta​hanlarımı verib, sənədlərimi alıb gələcəkdim. Gəlişim belə olub. Səndən ayrılandan bəri, yata bildiyim bütün gecələrin yu​xusuna girirsən. Dindirirəm dinmirsən, deyirsən səndən küs​mü​şəm. Bu məni çox sevindirirdi.  Fikirləşmişəm ki, qəlbində yeri olmayan adamdan niyə küsürlər ki!.. Son günlər yuxuma girib, demirsən ki, səndən küsmüşəm. Belə etməyindən narahat olu​ram. Fikirimdə qaçıb gedib, otururam məni aparıb oturtduğun qara daşın üstündə. Dərdimi, şikayətimi müqqədəs Mərmərəyə danışıram. O da mənə deyir ki: Özgül də gəlib səndən şi​ka​yət​lənir. Get onu tap, ikiniz də gəlin görüm hansınız əhdi pozmaq istəyirsiniz. Mən sizə xeyr-dua vermişəm. Məni az incidin. Öz​gül, sən yaşayan ülviyyətlə dolu ocağın qapısını o vəziyyətdə döyməyimin əzabından qurtara bilmirəm. Özüm gəlməmişdim. Məni gətirən qüvvə ilə birlikdə gəlmişdim. Bu mənim üçün məni istəyənlər üçün də nə qədər əzablı olsa da, başqa çarəm yox idi. Bu dəfəki cəzamın daha ağır keçməsi üçün bunu tək yaşamalı idim. İndi yaxşıyam. Ruhum sənin gözünə görünmə​yə icazə verir. Həkim buraxmır. Çox az qalıb. Sən yaşayan tor​pağın ətrini duymağa, havasını udub, səmasına doyunca bax​dı​ğım anlara. Gözlərinin nurundan, əllərinin hərarətindən aldığım ilahi güc məni istəyimə çatdıracaq. Gözlərin hər an gözümdə, əllərin hər an əlimdə. Hələlik”.

Turan məktubu yazıb qutarandan sonra başındakı fikir də, gurultu da nisbətən yüngülləşdi. O, yerinə girib yuxuya getdi.

***

Bu gün də Orxan Özgülü Universitetin qabağından gö​tür​müşdü. Onlar iki saat şəhəri gəzmişdilər. Bir saat maşınla, bir saat da kafedə istirahət etmişdilər. O gündən bəri, yəni Özgü​lün anası xəstələnib, qan qaraçılıq yaranan axşamdan ötən  on gün ərzində dördüncü dəfədi ki, bir yerdə olurdular. Elə həmin günün səhəri, günorta vaxtı, Orxan Özgüllə danışıb, Ayna xa​nı​mın vəziyyətini soruşub, onunla nə var-nə yox etmişdi. Ancaq telefon söhbəti elə də yaxşı keçməmişdi. Orxanın “biz çox na​rahatıq, Ayna xalam necədi?” sualına Özgülün “sağ ol, anam axşamdan özünü çox yaxşı hiss edir” cavabı Orxanı çaş​dır​mış​dı. Bu cavabla Özgülün ona “bizim narahat vaxtımızda maraq​lanardın” demək istədiyini başa düşüb, bir xeyli çaşıb, söz tap​mayib, bu gün dərsdən sonra nə edəcəksən? sualına da, Özgül telefonun o başında gülümsünüb: “– Orxan, dərsdən sonra evə gedəcəm. Ev paltarımı geyinib, yuyunub, çörək yeyəcəm. Son​ra dərslərimi hazırlayacam. Şam yeməyindən sonra yenə dərs​lərimlə məşğul olub, vaxtım qalsa yarım saat televizora ba​xa​cam” cavabı Orxanı lap pis vəziyyətə qoymuşdu. O, yenə bir an çaş qalıb: - Özgül, demək istəyirdim ki.. Bu dəfə Özgül açıq  gülüb, Orxana dedi ki:

– Mən bilirəm ki, sənin mənə hörmətin var. Oğlan, hör​mə​ti olan qıza bu cür sual verməz. Deyər ki, mən sizinlə görüş​mək, gəzmək, harasa getmək istəyirəm, rica edirəm, əgər vax​tı​nız varsa, buna hə deyəsiniz. İstəyiniz imkan verirsə imtina et​məyin və yaxud mən bunu çox istəyirəm, qəlbimi qırmayın. İn​di sualınızdan belə çıxır ki, bunu siz yox, mən istəyirəm. Mən də bu sualdan qabaq nə edəcəyimi, deməli, vaxtımın olma​dı​ğını sizə dedim. Sağ ol, Orxan. Görüşərik - deyib Özgül danı​şı​ğı kəsmişdi. 

Ancaq sonra belə danışdığına görə o, çox peşman ol​muş​du. Bu danışıqdan sonra iki gün özünə gəlməyən Orxan tele​fonla danışmaqdan çəkinib, özünü toplayıb, həm də anasının təkidi ilə axşam Özgülgilə getmişdi. Evdə hamı ilə yanaşı, Öz​gül də onu çox yaxşı qarşılamışdı. Əlindən gələni etmişdi ki, Orxan telefon söhbətini unutsun. Onlar şam yeməyindən sonra Özgülün otağına girib, xeyli sohbət etmişdilər. Özgül Orxana ehtiyatlanmağa aman verməmiş, onun istədiyi kimi danışıb-gülməsinə şərait yaratmışdı. Orxan Özgülə gətirdiyi güllərin bir güldanda, o biri güldanda isə üç dənə qərənfilin olduğunu gö​rüb, bu nəyin rəmzidir ki, bu güldanda üç dənə gül var. Özgül - o güldan da boş qalıb, inciyib küsməsin deyə onun da qəlbini qırmaq istəmədim - dedi. 

Özgül Orxan üçün darıxmağa başlamışdı. Daha doğrusu, o özünü buna məcbur edirdi. Fikirləşirdi ki,Turanla aralarında heç vaxt məhəbbət söhbəti olmayıb. Onun istək və duyğu​la​rın​dan da Turanın xəbəri yoxdu. Mən də bilmirəm o mənim haq​qımda nə fikirləşir. Ayrılığımız dövründə nə bir məktub yazdı, nə də bir dəfə də olsun zəng edib dedi ki, Özgül, varsan, yox​san? Biz gedəndə təyyarə limanında güllə birlikdə göndərdiyi bir məktub oldu. O da ola bilsin villla həyatının təsiri altında olduğundan yazılıb. O da mən çəkən əzabı çəksəydi, necə olur​sa-olsun indiyə kimi məni yada salmalı idi. Mən qəlbimin odun götürüb dərdimi kimə deyəcəm? Bilsəm qəlbimdəki Turanın zərrəsi qədər onun da qəlbində Özgül dərdi var və gec-tez bu zərrəni axtaracaq, haraylayacaq, həyatım boyu gözümü yola di​kib onu gözləyərəm. Turandan sonra uşaqlıqdan xəyalımda du​man kimi gəzib dolaşan Orxandı. Onu da özümdən küsdürüb, kimsəsiz biyabanda yasaya bilmərəm.

         Orxan sükan arxasında gülə-gülə Özgülə baxıb:

– Özün demisən ki, oğlan qızdan soruşmaz hara gedək? Nə edək? Bilirəm yalvarıb- yaxaran adamlardan xoşun gəlmir. Onda xanım, rica edirəm, icazə verin hara gedəcəyi​mizi özüm qərar verim. 

– Buyurun, Orxan bəy. Bu günümüzün iki saatı sizin sə​rən​camınız​dadır. 

Özgül ev​ləri​nin qapısında maşından düşüb xoş əhval-ru​hiyyə ilə ilk dəfə Orxana əl uzadıb, - gəzintiyə görə çox sağ olun, - deyib ayrıldı. Evlərinin, poçt qutusunun yanından ke​çəndə elə bil hansısa bir qüvvə onu dartıb saxladı. Çox nadir hallarda ona aid olmayan poçt qutusuna baxardı. O da atasının qəzetinə görə qutunu açardı. Qutuda ancaq bir məktub var idi. Görəsən atamın hansısa xəstəsi olan hərbiçidəndir. Məktubu götürdü. Məktubun üstündə ancaq “Özgülə” sözləri yazılmışdı. Qəfil tufan kimi qopan, ürəyinə iynə kimi batan sancıdan di​va​ra söykəndi. Mənə heç kimdən, ancaq bir kəlmə “Özgül” yazıl​mış məktub gələ bilməz. Ondan olacaq. Xeyli divara söykək qaldı. Əlindəki böyük yükdən azad olmaq üçün onu çantasına qoydu. Bərk yerisə, hər şeyin bu məktub qarışıq uçub gedəcə​yinin vahiməsindən ağır-ağır addımlayıb qapını öz açarı ilə aç​dı ki, anası qarşısına çıxıb onu bu vəziyyədə görməsin. Onun ayaq səsinə mətbəxdən çıxan anasına başı aşağı gülümsünmüş kimi salam verib otağına keçdi. Qapını arxadan bağladı. Çar​pa​yısında oturub içərisində məktub olan çantaya baxdı. Birdən yuxu olar. Birdən məktub ondan olmaz. Bilsəm ki ondandı heç açmasam da olar. Ona əl vurmasam və içərisindəki yazılardan xəbərim olmasa da, təki Turandan olsun. İlahi, ümidimi üzül​məyə qoyma. Bu məktub ondan olmasa...Axı bilməmiş mən ni​yə ömrümün ümidini boş hesab edirəm. 

O əlini çantaya atıb əli əsə-əsə məktubu götürdü. İstədi do​daqlarına yapışdırıb xeyli saxlasın. Qorxdu. Ürəyi çırpına-çır​pına ona öl, ya da qal deyəcək xəbəri uzatmamaq üçün mək​tu​bu açdı. Məktubun sonunda Turan kəlməsini oxuyub, onu üzü​nə qapayıb, üzü üstə çarpayıya sərildi. Bir az bundan qabaq düşdüyü ümidsizlik zülmətini harasa qovub aparan, dodaqla​rı​nın odundan ayırıb, sinəsinin alovuna sıxmış olduğu məktubun möcüzəsində vurnuxub ayağa qalxdı. Üz-gözünə su vurub, sə​rinləşib, gözünün qarşısında özünü indi tapmış kimi əksinə ba​xıb, məktubu oxumağa başladı. Turanın məktubundan sözlər bir ömür qədər qurtarıb tükənməsin deyə, bir sözü, hər cüm​lə​ni, ürəyi doyunca təkrar-təkrar oxuyub, gözlərinin yaşını silib, o biri cümləyə keçirdi. Oxudu. Turanı tapdı. Turanı məktubda məni gözlə demişdi. Səndən başqa həyatda gözləyəcəyim yox​du, Turan... Turanın gül qabını boş saxlamadığına görə sevindi. Özgül şam yeməyinə gələndə atası da, anası da onun əhvalının yaxşı olduğunu görüb, onun Orxanla gəzməyə çıxdığını xa​tır​la​yıb sevindilər.

***

Namiq professorun evdəkilərə, qohum-əqrəbasına və Uni​versitetdə müəllim və tələbələr qarşısında oğlunun hərəkə​tin​dən keçirtdiyi sevinc və qürur hissləri barədə dedikləri Nəzakət xanıma ancaq on-on beş gün bəs elədi. Turan haqqında heç bir xəbərin çıxmaması, onun sağ qalıb-qalmaması haqqında vahi​məli fikir evə dolub, onları yeyib-dağıtmağa başladı. Artıq Nə​zakət xanım yorğan-döşəkdən qalxa bilmirdi. Evdə heç kim ba​şını qaldırıb o birinin sifətinə baxa bilmirdi. Evdə söz-söhbət kəsilmiş, onun yerini matəm abu-havası tutmuşdu. Süfrənin birliyi dağılmış, hərə bir yerdə vahimə içində qısılıb otur​muş​du. Turanın bacı-qardaşları nə İlqarın, nə də İlahənin gözlərinin yaşı qurumurdu. Qohum-əqrəba artıq yox olması gerçəkləşən ailənin oğlundan ötrü ya təsəlli, ya hüzür götürmək üçün gəlib-getməyə başlamışdılar. Namiq əvvəllər gündə bir neçə dəfə Kamal bəylə danışırdı. İndi artıq hiss edirdi ki, onun zəngindən Kamal çox əziyyət çəkir. Hər dəfə eyni sözləri deyirdi:

– Namiq, darıxma mən bilirəm ki, Turan sağdı. Mən buna inanıram. Mən onu yaxşı tanıyıram. Ən azı necə olursa-olsun, bir ay onu gözləməliyik. Bu müalicə ən azı o qədər çəkəcək. 

Kamal əvvəllər Nəzakət xanımla da danışıb, ona bu sözləri deyirdi. İndi artıq onunla danışmağa üzü gəlmirdi. Artıq Kamal deyən bir ay da bu gün tamam olurdu. Bir həftə bundan qabaq axsam saat səkkizdə kimsə Namiqi telefona çağırdı. Həmən adam Namiqi danişmağa qoymadan, professor, axşamınız xe​yir! – dedi. 

– Mənim sizə bir neçə kəlmə sözüm var. Maşnımın nöm​rəsi budu, sizdən bir-iki tin aşağı yolun sağında gözləyirəm. Turanın yoxluğundan heç bir qorxusu qalmayan professor, yüngül geyinib çıxdı. Kənardan xarici markalı, deyilən nömrəli maşını gördü. Baxdı ki, maşındakı adam təkdi. Birbaşa maşına çatıb, qapını açıb arxada oturdu. Orta yaşlı adam sifətinə ciddi, xoş təbəssüm verib, çevrilib yenidən salam verib əl uzatdı. Pro​fessor ləngimədən, kənar adamın, yenə o tərəfdən olub, heç bir xeyirli şey deməyəcə​yini güman etdi. Bir az acıqlı, bir az da ki​nayəli səslə - eşidirəm sizi, buyurun - dedi. Bu adam yenə xoş təbəssümlə çevrilib professora baxıb gözünü ondan götür​mə​dən:
– Professor, mənim sizi tanıyıb-tanımadığımın elə bir əhə​miyyəti yoxdur. Sizi hamı tanıyır. Sizə bir xəbəri bir az vax​tın​dan əvvəl deməyi özümə vacib bildim. Ola bilsin,  bunu sizə nə rəsmi, nə də şifahi deməyə də bilərlər ki, siz niyə görəsə gər​ginlikdə qalasız. Deməyim odur ki, Turanın törətdiyi hadisə, yəni belə demək mümkündürsə cinayət işi bağlandı. O iş bitdi.

Professor nə sevincini,  nə də kədərini bildirib:

– Necə yəni bağlandı? Bu necə ola bilər?

– Professor, bu iş o cür oldu ki, qızın anası bu işin üstünün açılmasında maraqlı olmadı. Əksinə, cəhd edib işi bağlatdırdı ki, iş açılsa, Turan haqq-nahaq istintaqa cəlb olunsa, nə onun, nə də qızının əməllərini ört-basdır etmək mümkün olmayacaq. Əgər adamınız varsa, başqa xətlədə öyrənə bilərsiz. Şübhəsiz ki, mən kim olsam da, bir nəfərin məlumatına inanmaq düz ol​maz. Bu sizə qarşı təxribat da ola bilər ki, siz mənə inanıb, oğ​lunuzu gətirəsiz, burada onu həbs edələr. Mənim adım Əli, soy adım Əmirovdu. Ancaq sizə inanıram ki, mənim adımın hal​lan​masına qarşı ehtiyatlı olacaqsız. Yuxarılarda o qadınla əla​qə​lə​rinə görə sizdən ehtiyatlanırlar. Ona görə də, sizlə kimsənin əlaqə saxlamasına yaxşı baxmırlar. İnanın professor, onsuz da gec-tez bunu eşidəcəkdiniz.Bunu sizə heç olmasa bir neçə gün tez xəbər verməyi özümə borc bildim. Onu da deyim ki, üç gün bundan qabaq Turan haqqında axtarış ləğv olundu. Sizə daha aydın olmaq üçün onu da deyim ki, qızın anası o ölən oğlanın valideynlərinə pul verib. Onun özü-özünü öldürdüyü​nü əsas götürüb işi bağlayıblar.

– Oğlum, bir sual verəcəm, siz sistemdə işləyirsiz?

– Hə, professor, bildim nə demək istəyirsiz. İnanın pro​fes​sor, sistemdə yaxşı insanlar az deyil. Ancaq əfsus ki, onlar qın​la​rında gizlənməli olublar. Onu da deyim ki, hərdən  qın​la​rın​dan başlarını çıxardıb çətinliklə də olsa, müəyyən işlər gö​rür​lər. 

– Oğlum, bu xəbərin gerçəkliyindən asılı olmayaraq, sə​ninlə məxfi də olsa tanış olmağıma sevindim. Onu da deyim ki, sənə tam inandım və sən də mənim çiynimə ağır borc yükü qoydun. Turandan heç bir xəbər olmadığına görə, ailəmiz də hüzn içində boğulur. Ancaq buna baxmayaraq, bu məlumata sevindim, ola bilsin Turan sağdı. Professor yaşım çox da ol​ma​sa, ancaq iyirmi illik iş təcrübəm var. Mən bu dövrdə hələ təsa​düf etməmişəm ki, Turan düşən və ona bənzər vəziyyətlərdə adam öldürüb qaçan adam özünə xətər yetirsin. 

– Bilirsən, professor, bu niyə baş vermir? Ona zərər ver​miş, daha doğrusu, həmin adama düşmən kəsilmiş adamı öl​dü​rən şəxs bunu düşünərək, istəyərək, intiqam almaq məqsədi ilə etdiyinə görə, bu işdən peşman olmurlar. Onlar ömürlük həbs cəzası alacaqlarını belə bilsələr də, törətdikləri hadisədən qi​da​lanırlar və bu hissi yaşatmaq, onunla yaşamaq xatirinə yaşamaq istəyirlər. Bilirəm, siz deyəcəksiniz sizin oğlunuz elə də yetkin deyil ki, bunları dərk eləyə, yaşaya. Ancaq mən də sizə de​yi​rəm ki, sizin oğlunuz ona aid olmayan o mühitdə az müddətdə yüksək səviyyədə yetkinləşib. Sağlıq olsun, Turanı gorəndə bu​nu açıq-aydın hiss edəcəksiniz. Bir də ki, biz ağıllı insanlarıq. Turanın o fikri olsaydı, özünü məhv etmək üçün ən yaxşı şərait elə orada idi. Orada dərmanla da, tapança ilə də özünü məhv edərdi. O, bu ağıllı fikri çox yaxşı ölçüb- biçib, yaşamaq üçün​də çox fərasətlə Türkiyəyə keçə bilib. 

Yaxşı, oğlum, mənə çox təsəlli verdiniz. Təki siz deyən ki​mi olsun. Mən də ümidimi itirməmişəm. Çox sağ ol. Belə çə​tin​likdə bu xəbərin, söhbətin mənim üçün çox əhəmiy​yəti var. İn​şallah, yaşaya bilərəmsə, nə vaxtsa səninlə görüşüb daha ürək​açan söhbətlər edərik.

Namiq Nazakətə bir az da təsəlli olsun deyə, bu məlumatı ona verdi. Nəzakət bu məlumata uzaq dağların arxasında çox​dan itib-batmış nağıl kimi qulaq asıb, eşitdiklərini oğlunun ger​çək yoxluğunda görüb üzünü yana çevirdi. Bu gün günorta Nə​zakəti dilə tutub ona nəsə bir şey yedizdirmək üçün Namiq onun otağına girib, yanında oturdu. Nəzakət ərinin nə məqsədlə gəldiyini hiss edib:

– Namiq, artıq bu gün sənin də, Kamalın da dediyi otuzun​cu gündü. Səni and verirəm Allaha, bir az da keçsə, mənim ye​rimdən tərpənmək imkanım olmayacaq. Məni apar Türkiyəyə. Bura mənə vətən ola bilmədi. Qoy oğlumun özünə vətən seç​di​yi torpaqda yaşayım. Əgər bir şey olubsa, mən də orada ölüm. Orada basdırılım. 

Nəzakət hönkürüb yorğanı başına çəkdi. 

– Yaxşı-yaxşı, Nəzakət, mən də artıq dözə bilmirəm. 

Namiq Kamalla danışıb Nəzakətin vəziyyətini, həm də Türkiyəyə gəlmək təkidini ona dedi. Kamal bildirdi ki:

– Nə vaxt istəyirsiz gəlin. Mən də həddindən artıq darıxıb-boğuluram. Ancaq bir şeydən ehtiyat edirəm ki, Nəzakət bura gələn andan oradakından da daha ağır, gərgin anlar yaşayacaq. Hər an Turan deyib onun tapılmasını tələb edəcək. Onun bu​ra​da dözə bilməyəcə​yin​dən ehtiyatlanıram. Ancaq buna bax​ma​yaraq, başqa çıxış yol yoxdu. Oradakı dözülməməzliyi də bi​li​rəm. Mənə elə gəlir ki, Turanın üzə çıxmasına çox az qalıb. Sən bir şey bəhanə gətir, bir həftə, on günə bilet al. Ona qədər Turandan bir xəbər çıxmasını hər an gözləyirəm. Ləngisə də siz gələndən o tərəfə çox qalmaz, inşallah. Əgər bunu edə bil​mə​sən, səni də, onu da hər an gözləyirəm. 

Namiq bir həftə sonraya bilet aldı. Nəzakətə də bəhanə gə​tirdi ki, Kamal xaricə dəvət olunduğundan bir həftədən sonra evdə olacaq. Biz də gedib orada Kamalsız heç bir şey edə bil​məyəcəyik. Nəzakətə Kamal yox, oğlunun olduğu torpağa çat​maq lazım idi. Allahdan bir az da ömür istəyib, neçə gün ye​mə​diyi çörəyə əl uzatdı.

***

Turan yuxudan ayılıb özünü yaxşı hiss etdi. Bir an bu halı yaşamaq üçün tərpənmədən yerində qalmaq, fikrini cilovlamaq istədi. Gözlərini qapamaqla da ruhu dağılmamış, bu xoş halını götürüb, qanadlanıb, uçub anasının qarşısında dayandı. Anasını ya sevinc içərisində onun boynuna dolanan, ya da ona görə xəstəliyə tutulub çarpayıdan qalxa bilməyən və ona cavab ver​məyə taqəti olmayan kimi gördü. Turan bədəninin istiləndiyini, alnına tər gəldiyini hiss etdi. Niyə əhvalını saxlaya bilməyib, anası ilə başqa cürə görüşə bilməməsinə peşman oldu. Özünü düzəldib əvvəlki halına gətirmək üçün xəyalını qaytarıb yu​xu​dan oyanmamış Özgülün otağına girdi. Səhərin ilk şəfəqindən alovlanıb açılmış qönçə gül kimi allanmış onun yanağına, lalə kimi indi pərdələnib açılacaq məhəbbətlə qapanmış kirpiklərinə tamaşa etdi. Anasını o vəziyyətdə görüb Özgülə belə bax​ma​ğı​nın xiffətini yaşadı. Özgülü elə bu vəziyyətdə qolları arasına alıb evlərinə apardı. Ata-anasının və bacı-qardaşının arasında otuzdurub, hamısına birlikdə tamaşa etməyə başladı. Bu vaxt qapı döyüldü. O, gəl - deməmiş qapı açıldı. Səadət qapını aç​dı​ğı kimi də dayanıb ona baxdı. O, qapıda Səadəti görüb qalxıb oturdu. O, gülümsəyə-gülümsəyə:

– Turan, necəsən  -dedi? Turan: - Yaxşıyam, Səadət, - de​yə ona çavab verdi. Elə bunu bilməyə gəlmişdim, dərsə ge​di​rəm - deyib Səadət qapını örtüb getdi. Turan xeyli müddət Səa​dətin bir an görünüb getməsinin fikrinə getdi. Bu ona böyük bir dünyanın, gurlayan bir həyatın, bir anın içərisində büzüşüb-bü​külüb qalmasını xatırlatdı. Səadətin qapını açıb-örtməsi həm də onun hisslərini oyatdı, bütün varlığını dartıb ortalığa tökdü. Adilə xanım səhər müalicəsini aparmaq üçün içəri girdi. Gülə-gülə Turana salam verib, onun alnından öpüb:

– Hə, necəsən, oğlum? Görürəm özünə gəlmisən. Mən ax​şam səndən çox narahat getdim. Amil həkimin dedikləri na​ra​hatçılığımın boş olmadığını təsdiqlədi. Ancaq nə faydası. Mə​nim axşam fikrim səndə idi. Sən hər hansı bir şənliyə qoşulub, azca sevinməyinlə bərabər o anda sənin gözlərinə, sifətinə tö​külən qəmginliyin açıq-aydın görünürdü. Bu halın içində sən özündə olmayıb, çox çətinlik keçirirdin. Nə bilim vallah, bizim peşəmiz elədi ki, min il də işləyib təcrübə toplasan da azdı ki, az. Bir də oğlum, axı mən ancaq sənin nələr çəkdiyini, hansı dərd-sərlə və yaxud sevinclə yükləndiyini sona qədər bilmirəm. Bunu bilmədən də bu və ya digər halların nələrə səbəb ola​ca​ğı​nı müəyyənləşdirmək çox çətindi. Hə, nə isə. Elə sevincin bir belə baş ağrısı da olmalıdı. Çox şükür ki, yaxşı keçib. O, sis​te​mi qoşa-qoşa hə, elə buradan gedəndən sonra evdə mənim də düşdüyüm vəziyyət heç də səninkindən yüngül deyildi. Hədiy​yəni evdəkilərə göstərən kimi, bir an ərim qarışıq uşaqlarım da duruxub qaldılar. Sonra özdərinə gəlib, od olub düşdülər üs​tü​mə ki, de görək bu boyda hədiyyəni sənə kim alıb. Dedim ki, xəstəm, həm də oğlum. Dedilər bu heç cürə mümkün olan şey deyil. Uşaqlar bir ağızdan:

– Ata, anamız özünə sevgili tapıb. Yoxsa bunu sevgilidən başqa heç kim almaz.

Yoldaşım onlara qoşulub, yarızarafat, yarıgerçək məni di​dişdirməyə başladılar. Dedilər onda bu dəqiqə o xəstədi? Oğ​lundu nədir? Onun telefon nömrəsini ver, zəng edək görək bu nə işdi. Mən də çaşıb dedim ki, biz xəstələrə telefon saxlamağa icazə vermirik. Bu yalanım onları bir az da şübhəyə saldı. De​dilər ki, düz demirsən. Dəfələrlə bizim yanımızda onlarla əlaqə saxlamısan. Nə başladığımız zarafatı, nə də hədiyyəni kimin al​dığını bir yana çıxara bildik. Mən də dedim, əcəb eləmişəm, sevgili sevimli oğlumdan bu hədiyyəni qəbul etmişəm. Hə​qi​qə​tən hədiyyənin dəyəri məni o qədər çaşdırmışdı ki, sözü onlara deyəndə və hədiyyəni ilk dəfə onlara göstərəndə sifətim od tu​tub yanırdı. Bu da onları cin atına mindirdi ki, niyə qızarıb bo​zarırsan. Hə, dedim. İnşallah, sevgilim sevimli oğlumun xəs​tə​xanadan çıxmasına az qalıb. Onu gətirəcəm evə, onda gö​rə​cək​siz ki, mənim sevgilim kimdi. O, buna layiqdi, yoxsa yox. Bu şərtlə məndən əl çəkdilər. Ondan sonra qızlar düşdülər üstümə ki, bu dəyərlikdə belə gözlənilməyən hədiyyə sənə lazım deyil. Bunu qardaşımızın nişanında onun sevgilisinə apararıq.

Mənim də axşamım belə gərgin keçdi. Onlara söz verdim, onsuz da belə olmalıydı. Burdan çıxan günü, ən uzağı üçüncü günü, bizim qonağımız olacaqsan, inşallah. Turan Adilə hə​ki​mə baxıb, xoş təbəssümlə ona razılıq verdi. Günorta yeməyinə az qalmış Amil həkim onun yanına gəlib:

– Qalx gedək evə, həm çörəyimizi yeyək, həm də sənin məsələni müzakirə edək.

Onlar çörək yeyəndən sonra Amil həkim Turanın ondan yayınmağa cəhd edən nəzərlərini tutub:

– Turan, səni ilk görən gündən sənə xüsusi hörmətim, mə​həbbətim olmasaydı, sənə oğul - deyə müraciət etməzdim. Səni ilk gördüyüm gündən sadəliyini, ürəyə yatacaq insan olduğunu duydum. Ola bilsin bunu indi sənə söyləyəcəyimə o qədər də aidiyyəti olmasın. Dünən, elə ondan əvvəl də hərəkətlərindən belə məlum oldu ki, sən də öz nəcibliyinin tələbi olaraq bizim ailəyə bağlandın və bu ailənin bir üzvü oldun. Bunları deməkdə məqsədim odur ki, sən mənə inandığından çox inanasan. Sənin indiki durumun yaxşıdı. Günü bu gün də, beş gün bundan qa​baq da sən buradan, yəni ümumi müalicədən gedə bilərdin. Bu​rada əsas əhəmiyyətlisi müalicədən vacib, sənin istəyindən iba​rətdi ki, bu da səndə bu hala qalib gəlməyə kifayət edir. Ancaq orqanizmin elə hissələri var ki, onlar hər hansı bir zədəyə uzun müddətli davamlı olurlar. Aldıqları zədəni başqa orqanizmlərin gücü hesabına qoruyub saxlaya bilirlər. Çox az zaman keçir ki, bu fəsadlar daha qarşısı alınmaz şəkildə aşkara çıxırlar. Sənin fikirləşdiyin hal barədə, yəni narkotikin sənin orqanizimində qalıqları barədə heç bir problem yoxdu. Bəlkə də heç əvvəldən bu əhəmiyyətsiz şəkildə olub. Ancaq sən düşdüyün dözülməz vəziyyətdən elə güclü mənəvi zərbə almısan ki, bu sənin bütün orqanizminə, o cümlədən də əsəb sisteminə kəskin şəkildə təsir edib. Sənin indi aldığın müalicənin bir günü Allah eləməmiş kimi sabah yarana biləcək hər hansı bir əlamətə qarşı alacağın müalicənin bir ilinə bəlkə də daha çox zamanına bərabərdir. Bi​lirəm sən nələr çəkirsən və valideynlərin nə çəkir. Nə qədər sə​nə də, onlara da dözülməz olsa da, mən səni bundan sonra on beş gün müddətində saxlamaq istəyirdim. Ancaq bunun beşini çıxıram, sən on gün müalicə olunmalısan. Oğlum bu on günün sənin üçün nə qədər ağır keçəcəyini bilirəm. Amma unutma ki, bu qərarı özün vermisən. Turan intizarla yüklənmiş gözlərini qaldırıb:

– Yaxşı, əmi, qoy sən deyən olsun – dedi.

***

İsmət bəygilin evində ab-hava düzəlmiş, onların əhvalları demək olar ki, qaydaya düşmüşdü. Həmin qan qaraldan axşam​san on gün keçməsinə baxmayaraq, onlar iki dəfə Rüfət bəygilə getmişdilər. Son dəfə Orxan da onlarla getmişdi. Birinci dəfə gedəndə çox həyəcan keçirtdiklərinə baxmayaraq, gözlədik​lə​ri​nin əksi olaraq, çox yaxşı qarşılanmış​dılar. Ayna xanım da özünü elə aparmışdı ki, onlara elə səmimiyyət göstərmişdir ki, heç elə bil üç gün bundan əvvəlki o söhbət olmayıb. Özgül də mehribançılıqla çıxıb onları qarşılayıb, xoşluqla xoş gəldin et-mişdi. Orxan da onun otağına keçib xeyli söhbət edəndən  son​ra nə danışmışdılarsa şəhərə gəzməyə çıxmışdılar. İsmət və Rü​fət bəy yeyib-içib, uşaqlarının, o cümlədən Özgüllə Orxanın xoşbəxtlikləri şərəfinə xüsusi badə qaldırmış​dılar. Ancaq Şöv​kət xanım çox ehtiyatla hərəkət edib, istəmişdi ki, sözü fırlayıb, qabaqdakı xeyir işin üstünə gətirsin. Ayna xanım hər dəfə bir şeyi bəhanə edib, onun sözünü yarımçıq qoyub, qalxıb harasa getmişdir, ya da söz arasına söz salıb, söhbəti dəyişmişdi. Şöv​kət xanım da o günü, qan qaraçılığı gözünün qabağına gətirib, qorxub dərinə getməmişdi. O, hər iki gedişdə bu qədər xoş qar​şılanmasına baxmayaraq, nə qədər cəhd etmişdisə də, nişan, toy barədə söz sala bilməmişdi. Özlüyündə fikirləşmişdi ki, əş​şi, bizə bu lazımdı?

Açıq-açığına bilinir ki, həm İsmətin, həm də Aynanın bu işə nə qədər könülləri var. Əgər o axşam bir söz eləyib, üs​tün​də dursaydılar, bizə belə xoş üz göstərməzdilər. Əsas Orxanla Özgülün dil tapıb razılığa gəlmələri idi ki, şükür Allaha, onlar da diz qatlayıb, oturmurlar. Gündüz axşama kimi, telefonla, ya da özləri bir yerdədirlər. Mənim elə qorxum ondan idi ki, Öz​gül Orxana gec uyuşar. Ancaq bu gün axşam Nəzakət xanım əhvalı pozğun oturmuşdu. O, gündüz Professor Kamalın ka​fed​rasında işləyən o qadından narkoman oğlanın kimliyi barədə, onun Özgüllə münasibətləri haqqında təfsilatı öyrənmişdi. O qadın həkim də bütün söhbətləri Turanın villada həkimi olmuş və onun qanacaq-qabiliyyətinə, nəzakət və mədəniyyətinə ana kimi vurulan Həyat həkimdən eşitmişdi. Qadın həkim Nəzakər xanım onu da demişdi ki, o narkoman oğlan Kamal professorun Bakıda yaşayan çox yaxın dostunun oğludu. İş ondadı ki, qadın həkim demişdi ki, o oğlan indi də İstanbuldadı. Ancaq bu dəfə niyə gəlib? Xəstədi, sağlamdı, bu barədə Həyat həkim ona bir söz deməyib. Ancaq Nəzakət xanımın ən çox qanını qaraldan oğlanın həkimi olan o qadının deməsi ki, mən dünyada elə bir qız, oğlan tanımıram ki, bunlar qədər bir-birlərinə uyğun gəlib yaraşsınlar. Özü də onlar bir-birlərinə eşq elan etməsələr də, qəlbdən vurulduqlarını bilirlər. Bunu professor da bilir, mən də bunun şahidi olmuşam. Nəzakət xanım bu eşitdiklərinə günor​tadan bura nə qədər vurnuxub fikir edirdisə, bunu ağlına batıra bilmirdi. Birincisi, fikirləşirdi ki, Özgül ağıllı qızdı, narko​man​la ad çıxarıb nə özünü, nə də ailəsini rüsvay eləyər. Lap tutaq ki, sağalıb gedib, indi də gəlib burda nə edirsə-etsin, bu oğlanın adı narkomanlıqda çıxıb.  Bir də  tutaq ki, lap qızı allandı, ağ​lı​nı itirdi, o oğlana vuruldu. Axı indi o hər gün Orxanla görüşür, nə ona, nə də bizə, bildirir  ki, belə bir şey var. Yox, ola bilsin, cavandı. O müalicə zamanı nə şəkildəsə, şıltaqlıq edib hiss​lə​ri​ni gizlədə bilməyib. Bunlar da elə başa düşürlər ki, bu mə​həb​bətdi. Özgül gözü qabağında olan, uşaqlıqdan tanıdığı Orxan kimi oğlanı qoyub kənarda, gəlmə bir narkomanı qəbul etməz. Lap professor oğlu olsun, ya da  Kamal professorun qardaşı ol​sun. Ancaq hər ehtimala qarşı, işi tezləşdirmək lazımdı. Qoy hər ikisi gəlsin, günü elə sabah İsmətlə gedək. Orxan da Özgülə desin. Qısa müddətdə nişanın vaxtını təyin edək.

Şam naharını etdikdən sonra İsmət arvadına dedi:

– Şövkət, özüm üzə vurmadım ki, naharımızı rahat edək. Səni nədənsə çox narahat görürəm.

– Hə, İsmət, elə bir ciddi səbəb olmasa da, bir az narahat​çılığım var. O, qadın Kamal professorun kafedra həkimindən eşitdiklərini olduğu kimi olmasa da, yüngül şəkildə danışıb de​di ki, biz hər ehtimala qarşı bu işi uzatmamalıyıq. Mən fikir​lə​şirəm ki, sabah, ya birisi gün Orxan Özgülün fikrini öyrənər. Biz də üç günə gedib məsələni qəti olaraq həll edərik. 

Anasının “Orxan Özgüldən öyrənər” sözü Orxanı diksin​dirdi. Üç gün bundan əvvəl Özgüllə aralarında baş vermiş əh​valatı yadına saldı. Onlar kafedən çıxıb qarşıdakı bağda otur​du​lar. Orxan Özgüldən icazə alıb, bir az şərab içmişdi. O, özünü Özgülün eşqindən məst kimi aparmaq istəyirdi ki, Özgül heç olmasa birinci dəfə bilib duysun ki, mən onu hansı qəlblə is​tə​yirəm. O, nəsə deyib, nəsə etmək arzusu ilə çevrilib Özgülə baxdı. Gördü ki, Özgül başını qaldırıb gözlərini səmadakı ul​duzlara dikib. Onun dizinin üstünə qoyduğu əl yiyəsindən uzaq düşərək yalqız qalıb. Orxan əlini Özgülün əlinin üstünə qoy​maq istədi. Özgül əlinə od parçası toxunubmuş kimi sıçrayıb ayağa qalxdı.

– Orxan, sən nə edirsən? Sən nə əsasla bunu edirsən? Sən belə imkanı nə vaxt qazandın? Bu icazəni sənə kim verdi? – deyib əsdi sonra elə bil ki, onun dili söz tutmadı. Orxan səhv etdiyini, nədənsə özündə olmadığını, bir də belə şey etməyə​cə​yini deyib, çox yalvarandan sonra Özgülü sakitləşdirə bilmişdi. Özgül qayıdıb oturanda bədəninin əsmə​cə​​sini saxlaya bil​mə​yib, Orxana - dur gedək - demişdi. Düzdü, onun səhərisi günü, Özgüllə çox sərt rəftar etdiyinə görə ondan üzr istəmişdi. 

Orxan başını qaldırıb anasına dedi ki, mən bunu edə bil​məyəcəm. Özgüldən fikrini öyrənmək üçün İsmətlə Şövkət oğ​lanlarının belə deməsinə bir az təəccüblənib bir-birlərinə bax​dı​lar. Şövkət xanım dedi ki, biz Özgülü valideynlərindən istə​mə​yə gedirik. Bu da indinin yox, sizin körpəliyinizdən olan söh​bətdir. Qoy özləri qızlarının fikirlərini öyrənsinlər. Ola bilsin ki, Özgül utandığından Orxana öz fikrini deyə bilməz. Bir az da işimiz yubana bilər. İsmət bəy dedi:

– Heç nə olmaz. Mən sabah Rüfət bəyin işinə gedib onun​la söhbət edərəm. Sonra da gün təyin edərik. 

Şövkət xanım:

– İsmət, gün seçmək söhbəti qurtardı. Sabah get Rüfətlə danış. Üç gündən sonra evlərinə gedək. Sonra da nişanın vaxtı​nı təyin edək. Biz də fikrimizi cəmləyib rahat olaq. 

***

Özgül Turandan məktub aldığı gün, həmin gecənin xəyalı​nı azad quş tək səmaya buraxıb özü də onu çəkib aparan ru​hu​nun arxasınca uçub Turanla birləşmiş və bir an da olsun, ondan ayrılmamışdır. Səhər qalxıb atası ilə üzləşəndə atasının Turana və özünün atasına dediyi “Ata, mənim taleyim sənin iradəndən kənarda həll olunmayacaq” sözləri yadına düşdü. Ona elə gəldi ki, indicə atası Turana “rədd ol gözümdən, murdarlama mənim qapımı” – deyib, onu qovub içəri keçmişdi.

Özgülün dünəndən pərvazlanıb göylərdə gəzən ruhu içə​ri​sində quş kimi içərisində çırpınıb qəlbində düyünləndi. Özgül Turanın valideynlərinin də, Kamal bəyin də onun yoxa çıx​ma​sından çəkdikləri əzabın dözülməz olduğunu, Turanın salamat olması xəbəri​nin bir an da olsa tez deyilməsinin vacibliyini bi​lirdi. Professor ona dəfələrlə demişdi ki, Turanın atasına az-çox təsəlli verib onun oğlunun salamat olmasına inandıra bilirəm. Ancaq artıq onun anası ilə danışmağa cəsarətim çatmır. Bir az da Turan gec üzə çıxsa çətin ki, anası dözüb yaşayacaq. Özgül Turanın sağ-salamat olduğunu deməsə onun  əzabını özü  çə​kə​cək. Lakin desə görəsən bu onlara necə təsir edəcək? Turan on​lara bildirmədən mənə məktub yazıb. O, ata-anasının nələr çək​diyini bilmir? Mən bunu açmaqla onun bu işi gizli görmə məq​sədinə zərbə vurmaram, görəsən? Yox, Turan yazıb ki, çox qısa zaman qalıb. O, nədənsə  mənə etibar edərək özünü bildirib. Professor onsuz da arxayın idi ki, Turan sağdır. Allah Turanın valideynlərini qoruyar, onlara da bir şey olmaz. Özgül mək​tu​bun təsiri altından çıxmağı özünə söz verdi. Onunla görüşənə qədər onun barəsindəki düşüncə və hisslərini gizlində saxla​ma​ğa qərar verdi. 

Turanın məktubundan üç gün sonra İsmətgil Rüfətgilə gəl​dilər. Söhbət uzun çəkdi. İsmət bəylə Şövkət xanımın, həm də İsmətin cəhdlərinə baxmayaraq, Ayna xanımı danışı​ğa qoşa bilmədilər. O, əvvəlcədən ərinə demişdi ki, nə edirsən et, o qı​zın, bu da sən. Necə istəyirsiz, qərar ver. Məni bu işə qatma. Heç səbəbini özü də bilmirdi. İndi ərinə niyə bu işə qoşul​ma​ması barədə heç bir söz tapıb deyə bilmədi. Ayna qızının fik​ri​ni öyrənmək üçün ərinin etdiyi xahişi də qəbul etmədi. Özgül bu gəlişdən və tək-tək eşidilən söhbətlərdən başa düşmüşdür ki, söhbət nişanın vaxtını müəyyənləşdirməkdən gedir. Onunla üz-üzə oturan Orxanı sanki görmürdü. Orxan da, Şövkət xanım da Özgüldən gəzintiyə çıxmağı xahiş etsələr də, o razılıq ver​mə​mişdir. İndi içəri o qədər can sıxıcı idi ki, o gəzintiyə çıxma​ma​ğına peşman olmuşdur. Kaş gedəydim, heç olmasa bu hadisəni bir az gec eşidəydim. Özgül bu cür yəni necə olursa-olsun Or​xa​na ərə gedəcəyini yadına saldı və başını qaldırıb Orxana bax​dı. Artıq Orxanla izdivac otağında belə üz-üzə oturacaqları za​mana çox qalma​dığını fikirləşib, bilmədi hönkürüb ağlasın, yoxsa qəh​qəhə çəkib gülsün. Orxan Özgülə indi gətirdiyi gül çələngindən bir nərgiz gülü götürüb əlində tutmuşdu. O, Özgülün dinib da​nışmadığını iki yerə yozurdu. Biri bu yaxında nişan ve​ri​lə​cə​yin​dən utanıb sıxılması. O biri də özündən çox həssas olan bu qızın məhəbbətini onun istəyincə hələ qazana bilməməsi idi. Fikir​lə​şirdi ki, onsuz da Özgül ən azı bundan sonra üç-dörd ildə, oxu​yub heç olmasa təhsilini yarıdan keçirməlidir ki, onların toyu ol​sun. Özünə inanırdı ki, o vaxta kimi yox, çox tez bir zamanda onun məhəbbətini qazana biləcək. Rüfət bəy qapını açıb, içəri gi​rəndə hər ikisi ayağa qalxdılar. Orxan əmiisinin ona baxışının nə demək olacağını başa düşüb əlindəki gülü güldana qoyub otaqdan çıxdı. Qızının əhvalının olmadığını min yerə yozan Rüfət bəy:

– Qızım, gəlişimin nədən ibarət olduğun bilirsən. Sözkəs​di​nin çoxdan olduğunu və bu yaxınlarda da təkrar olduğundan xə​bərin var. Özgülün fikrindən “bəs belədisə ata, niyə zəhmət çə​kib gəlmisən?” keçdi. Onun başında qopan gurultu atasının sə​si​nin dağların o tərəfindən gələn səsə bənzədirdi. Düzdü, bu ha​di​sə sə​nin istəyindən tez baş verdi. Ancaq özün dedin ki, ata, mə​nim ta​leyim sənin iradəndən kənarda həll olunmayacaq. Mə​nim də ira​dəm bunu belə istəyir. Qonaqları razılıqla yola salım get​sinlərmi?

Özgül atasının deyəcəyi sözün nədən ibarət olduğunu bilsə də, qonaqları razı sözün eşitməyib, atasının fikrinin axırın yük​sək tonla dediyi “yola salım” sözün eşitdi. Gözlərin​dən axan yaşla başın aşağı əyib razılığın bildirdi. Qızının alnından öpən​də Rüfət bəy onun bədəninin əsdiyini hiss etdi. Rüfət bəy qı​zı​nın sevinc həyəcanı keçirtdiyini güman etdi. Rüfət bəyin qı​zı​nın yanından razı çıxmağı, bu qısa anda yaşanan gərginliyi ara​dan götür​dü. İsmət bəy, Şövkət xanım və Orxanın Özgülün be​lə asanlıqla razılıq verməsinə hədsiz sevinib, hamısı girib Öz​güllə görüşüb getdilər. Ayna xanımın bu xəbərdən ürəyi tər​pən​mədi. O, nə sevindi, nə də kədərləndi. O, nədənsə qızını təbrik etməyə də çəkindi. Özgül şüursuz, donmuş halda ayaq üstə dayandığını bilmədi. O, hiss etdi ki, artıq ayaqları tab gə​tirmir. Çarpayının üstündə oturdu. Əllərini üzünə tutub bükü​lüb, gözlərini bir nöqtəyə zillədi. Ha çalışdısa da baş vermiş ha​disəni yaddaşına gətirib bunun nədən ibarət olduğunu, bundan sonra nə olacağını düşünsün, fikrini cəmləyə bilmədi. Başını qaldırıb baxanda güldandakı Turanın gül qabındakı üç gülünü gördü. Gülümsündü. Bədəninə dolan ağır hissin gücü ilə, qal​xıb güldanın yanına getdi. Bir az bundan qabaq bu üç gül Or​xa​nın güldan dolu gül buketindən ucada dayanmışdı. Indi bir anın içində, heçə dönüb yox kimi görünürdülər. Neyləsin bu gülləri? Qoysun qalsın elə buradaca soluxub talelərini yaşasınlar. Yox, - dedi öz-özünə. Mən bunlara bir daha baxa bilmərəm. Bu mümkünsüz oldu. Götürüm pəncərədən atım yerə, yox aparım atım zibil yeşiyinə. İçərsində bir üsyan qalxdı. Niyə birdən-birə bunları alçaq tutdum? Bunların günahı nədir? Onda götürüm atım küncün bir yerinə. Yox, gözüm görməsə qəlbim görəcək. Elə yer olsun ki, gözüm, qəlbim onları  görməsin. 

O, gülləri götürdü. Şəkilləri ordan-burdan topalayıb, mək​tubları da onlarla bir yerdə paltarları olan çamadanı açıb, pal​tarların altında gizlədib ağzını qapadı. Ürəyi fəryad edib ondan kömək istəyirdi. Aybəniz burada olsaydı, ona sığınıb yrəyimi boşaldardım, fikirləşib yerinə girib yorğana büründü.

***

Professor Namiq Məmmədzadə halsızlıqdan güclə yeriyən arvadı Nəzakətlə hava limanının qapsından girib bir az irə​li​lə​dikdən sonra Nəzakətin yeriyə bilmədiyini hiss edib, onun nə​fə​sini dərməsi üçün, çamadanı yerə qoyub arvadının qolundan tut​du. Gömrüyün vaxt rəisi kənardan xeyli onlara baxandan sonra:

– Mən səhv etmirəmsə, siz Namiq Məmmədzadə olmalısız - deyib, ciddi maraqla Professora baxdı. Professor ləngimədən bir az da əsəbi təkəbbürlə - bəli – dedi. Mən həmən adamam. Rəis ətrafa göz gəzdirib, gördüyü işcilərdən birini çağırıb - onun çamadanını götürün  - dedi. Özüdə Nəzakət xanımın qo​luna girib, Professora - gəlin mənimlə zəhmət olmasa - deyib, tərpəndi. Professor, hə, deməli məni aldadıblar. Turan axta​rış​dan çıxarılmayıb. Bizi də Türkiyəyə buraxmayacaqlar ki, onun daha dərin gizlən​məsinə yardımçı olmayaq. Yaxşı, eybi yoxdu. Qoy görüm nə deyib məni burax​ma​ya​caq​lar. O Turan, o da siz, gedin axtarın, tapın. Mən ki axtarışda deyiləm.

Rəis bir qapını açıb ona buyur deyib, professoru qabağa buraxdı və hörmətlə yol verdi. Professor otağın yüksək sə​viy​yədə istirahət üçün təminatlı olduğunu görüb, bu da bunların bizə, professorluğumuza, həm də yaşımıza görə gözümüzə so​xacaqları otaq. Məqsədlərini açandan sonra üzr istəyib deyə​cəklər ki, daha nə edək, professor, görürsüz ki, əlimizdən gələn şəraiti sizə yaratdıq. Ancaq uçmağınız mümkün deyil. 

Rəis Nəzakət xanımı divanda oturdandan sonra, professora da oturmağı təklif edib, işçisinə dedi ki, denən bura limonlu çay və şirniyyat versinlər. Sonra Professora üzünü tutub, siz bi​letinizi də, pasportunuzu da verin mənə, vaxta qədər burada is​tirahət edin. Özüm sənədləri qeydiyyatdan keçirib, sizi birbaşa miniyə aparacam. Bu sözlərin onlara aid olmadığını hesab edən professor çox qəribə və təəccüblə rəisə baxdı. Rəis baxışın mə​nasını başa düşüb, professor, narahat olmayın. Nə sual vermək istədiyinizi bilirəm. Qoy çay gəlsin, mən də gəlib sizinlə çay içib, vermək istədiyiniz sualın da cavabını sizə deyəcəm. 

Nəzakət:

– Ay Namiq, ayıb olmasaydı, burada uzanardım. Maşın yaman məni haldan saldı - dedi.

– Uzan, Nəzakət. Gələn olsa qalxarsan. Bura elə deyəsən istirahət üçün nəzərdə tutu​lub. Ancaq hər kəs üçün yox. 

Az keçmişdi ki, çay gəldi. Az sonra rəis içəri girdi. Nə​za​kət xanım ayağa qalxdı. Rəis ona yaxınlaşıb, - uzanın - dedisə, Nəzakət:

– Yox oğlum, bu ola bilməz, çox sağ ol, oturduğum yerdə yaxşıdı.

– Hə, Professor, şükür Allaha ki, işlər belə qurtardı. Oğ​lu​nuzun axtarışı ləğv olundu. Ancaq inanın mənə, bu belə ol​ma​saydı belə, yenə mən sizə əlimdən gələni edəcəkdim. Əlbəttə ki, bir az pərdəli. Turanı buradan mən yola salmışam. Turanın sənədləri də qaydasında idi. O vaxt hadisə bilinmirdi. O da ax​tarışda yox idi. Ona görə də o işdə ona köməyə də ehtiyac yox idi. Onun üstündə xeyli pul var idi. O pulun keçrilməsində ona  kömək elədim. Özü də haqqımı da aldım. Bu hadisə məlum olandan sonra, Turanın o kişi hərəkətinə görə, özünün xəbəri olmadan onu özümə dost bildim. O, əlini cibinə salıb, beş yüz dollar pulu professorun qabağına – masanın üstünə qoyub:

– Sizdən rica edirəm, bunu Turana çatdırasınız. Mənim sə​mimi salamlarımı da. De​yin ki, dostun Arif səni vətənimizdə səbirsizliklə gözləyir. İnşallah, onu burada birinci mən qarşı​la​yıb, onunla da sizə gələcəm. 

Gözlədiyi gərginlikdən sonra bu söhbəti eşidən professor qəhərlənib:

– Oğlum, gətir sənin alnından öpüm. Turanın bu  hadisə​sində ikinci yaxşı insandı ki, üzləşirəm.

Nəzakət xanım da gözünün yaşını saxlaya bilməyib, Arifin alnından öpdü. Profes​so​run təkidinə baxmayaraq, Arif pulu ge​ri almadı və dedi:

– Professor, bunu heç vaxt özümə bağışlaya bilmərəm. Onda mən Turana necə dost deyə bilərəm. 

Arif professorla Nəzakət xanımı birbaşa təyyarəyə ötürdü. İstanbul hava limanında  Kamal bəylə Nahidə xanım Namiqgili qarşıladılar. Onlar Nəzakət xanımın vəziyyətini bilib özləri ilə həkim gətirmişdilər. Nəzakət xanıma dava-dərman edib, onu hala gətirdilər. Necə etmək söhbəti ortaya gələndə Kamal dedi:

– Sizdən teleqramı alan kimi, televiziya kanalına gedib, sabah saat səkkizdə hər ikinizin ekrana çıxmağınız üçün vaxt almışam. Çox fikirləşdim, Nəzakətin ekrandan Tura​nı harayla​masından başqa yol tapa bilmədim. 

Nazakət başını qaldırıb, gözüyaşlı:

– Ölümə getməyə hazıram, ancaq bu vəziyyətdə mən ora çıxıb necə danışa bilərəm?

Özüdə...

– Səni başa düşürəm, bacı, mən səni hazırlayacam. Başqa çarəmiz yoxdu, iynə hesabına da olsa ora çıxıb onu harayla​malısan. 

***

Leylanın ad günündən sonra artıq özlərinin övladları hesab etdikləri Turanı ailənin süfrəsinə qatmışdılar. Onun vaxtının çox hissəsi burada keçirdi. Onun bu ailəyə qatılması, doğma​la​rından intizarını az da olsa yüngülləşdirsə də, Səadətin ona gü​nü-gündən daha dərindən bağlanması ona dərd olmuşdu. Turan hiss edirdi ki, Səadət onun qarşısına çıxanda və yaxud da onun​la bir yerdə olanda, o, tamam özünü itirir. Deyəsi sözünü tapa bilmir, edəcəyi hərəkəti nizamlamağa çətinlik çəkir. Turan özü​nün bu ailəyə saf niyyətlə bağlandığı halda, təqsiri ucbatından özünü olduğu kimi bu qıza təqdim etməməsi səbəbindən belə vəziyyətin yaranmasını özünə bağışlaya bilmirdi. Əgər əvvəl​dən Səadətin  səmimiyyətinə özünün istədiyi kimi cavab ver​səydi, belə vəziyyət də yaranmazdı. Bu hal bir azda belə davam edərsə, bu ailədə bizim bir-birimizi sevdiyimiz fikri yaranacaq. Ondan sonra mən nə danışıb, hansı nağılı açsam da inandırıcı çıxmayacaq. O, qəti fikirləşdi ki, elə bu axşam şam yemə​yin​dən sonra, özünü öz taleyini olduğu kimi bu ailəyə açsın. Şam yeməyini çox  həyəcanla başa vuran Turan süfrə yığışandan sonra üzünü Amil  həkimə tutub dedi: 

– Əmi, mən bu ailənin bir övladı olmaq haqqında  niyyə​ti​mi açıqladım. Deməli, bu belədirsə, onda çox vacibdi ki, siz mənim kimliyim və bu kimliyin içərisində hansı taleyi yaşa​ma​ğım haqqında düz-dürüst məlumata malik olasınız. Turan ata-anası, bacı-qardaşı haqqnda və başına gələnləri, keçirtdiyi çə​tinlikləri, onun həyata qayıtması üçün Özgülün nələr etdiyini, bir-birlərinə ilahi bir məhəbbətlə bağlandıqlarını açıq söylədi. O, sözünü qurtarandan sonra cibindən Özgüllə əl-ələ verib, gül​lükdə qanadlanıb uçmaq istədikləri anın səklini, ana deyərək Səma xanıma verdı. Şəkil əldən-ələ keçdi. Sonra Səadət alıb şəkilə xeyli baxıb, gözləri yaşlı Turana yaxınlaşıb onun boy​nu​nu qucaqlayıb dedi:

– Qardaş, mən sənin  məhəbbətinin dumanı içərisində itib-batmışdım. Duman aradan götürüldü. İndi sən mənim, bizim əsil doğma qardaşımız oldun - deyib, Turanın üzündən, al​nın​dan öpdü. Şəkili gözünün qabağına gətirib, ana, qardaşımın sevgilisi Özgül dünyanın ən gözəl qızıdı. Ay Allah, görəsən biz onu nə vaxt görəcəyik?

Bu vaxt ekranda aparıcı qadının, “əziz tamaşaçılar, bir an bizə diqqət yönəltməyinizi  xahiş edirəm” sözləri eşidildi. Ha​mı ekrana tərəf baxmağa məcbur oldu. Aparıcı:

– Azərbaycandan gəlmiş iki hörmətli qonağımız Sizə və oğlu Turana müraciət edə​cəklər. 

Hamı heyrətlə Turana baxdı. Turan ayağa qalxıb, bir-iki addım televizora tərəf getmişdi ki, ata-anası ekrana gəldi. Tu​ran yerində donub qaldı. Nəzakət xanım gözünün yaşını silib:

– Oğlum, Turan, sənə yalvarıram, artıq dözə bilmirəm. Çıx üzə, üç günə çıx. Bundan artıq yaşaya bilməyəcəm - deyib hön​kürdü. Aparıcı söz alıb, danışmağa başladı. Turan anasının hönkürtüsünə, - ana, gəldim - deyə otağına tərəf qaçdı. Hamı qalxıb onun otağına tərəf gedəndə Turana yenə nə oldusa, on​la​ra tərəf gəlib:

– Rica edirəm, əmi, narahat olmayın. Narahatçılıq bura qədər idi. 

O, pul çıxarıb, Mustafaya uzadıb:

– Qardaşım, mən geyinənə kimi tez mənə nömrə ilə tele​fon al gətir. Siz də narahat olmayın, mən indi gəlirəm. 

Turan evdən çıxanda dedi ki, ola bilsin, bu gün gəlməyim. Ancaq sabah mütləq evə gələcəm. Hələlik sağ olun. 

Amil həkim:

– Oğlum, çox həyəcanlısan. Bəlkə mən də səninlə gedim. 

– Yox, əmi, sevincimin qədəri yoxdu, həyəcanlı deyiləm. 

Turan Özgülgilin qapısının zəngini basdı. Ayna xanım qa​pını açıb, əlində gül dəstəsi tutmuş, o narkomana oxşa​ma​yan, ancaq Özgülün kitablarının arasında gördüyü oğlanı gö​rüb, bə​dənindən qopan qorxu-həyəcandan nə edəcəyini, nə de​yəcəyini bilmədən gözlərini ona dikib qaldı. Turan qadının pis hala düş​düyünü görüb:

– Ana, ona görə gəldim ki, bir anlığa da olsa Özgülü göz​lərimlə görüm, bu gülü ona verim gedim.

Ayna xanım əri Rüfətlə birlikdə xəbərlərdə bu oğlanın anasının dediklərini eşitmişdi. Ancaq Rüfət axıra qədər baxmaq istəməmiş, hirsli halda - bunlar da səpələniblər dünyaya, baş​la​yıblar bir-birlərini axtarmağa - deyib kanalı dəyişmişdi. İndi o neyləsin, bu oğlana necə desin ki, çıx get sənin gülün də, özün də nə bizə, nə Özgülə lazımdır. Ayna xanım bu oğlanın baxı​şından, sifətinin ciddiliyindən ona baxmağa cəsarət etməyib, başını aşağı salıb, - bir dəqiqə gözləyin - dedi. O, ərinə dedi ki, o oğlan gəlib. Rüfət təəccüblə ona baxa​raq:

– Necə oğlan?

O, istədi desin ki, narkoman oğlan? Ancaq indi gözləri ilə gördüyü bu oğlana elə deməyə ürəyi gəlməyib:

– O, gül göndərən oğlan? Yenə Özgülə gül gətirib?

Rüfət ilan çalmış kimi ayağa qalxdı. Ürəyinə heç nə gəl​məyən Özgülü görə bilmək həyəcanı içində boğulub qalan bü​tün hissiyyatını itirən Turan qapıdan içəri girib, xeyli irəli​lə​mişdi. Rüfət oğlanı boğub öldürəcək bir əsəbiliklə onunla üz​ləşdi. Bir an özünü itirib az qaldı ki, arxaya baxıb Aynaya de​sin ki, bəs hanı o oğlan? Bu ki o deyil. Ancaq özlüyündə nə dəxli var ki, o belə dəyisib:

– Sən yenə burda nə gəzirsən? Sən necə oldu ki, o ağır sözləri unutdun? Narkoman​dan axı bundan artıq nə mərifət gözləmək olar. 

Özgül yerindən sıçradı. Əlini qapıya atdı. Qapını açıb, nə bu hadisənin şahidi olmağa, nə atası ilə üzləşməyə, nə də bu vəziyyətdə Turanı görməyə gücü çatmadı. Turan qəfil yuxudan ayılan kimi olub:

– Arxasını deməyin lazım deyil, mən onda özümdə olma​mışam. Heç indi də özümdə deyiləm, siz haqlısız. 

O, gül buketini yan tərəfdəki masanın üstünə qoyub:

– Bağışlayın, mən gedirəm. İmkan olsa bu gül Özgülə ça​tacaq, - deyib Turan sürətlə geri dönüb, qapıdan çıxdı. Rüfət is​tədi - gülləri də özünlə götür! - deyə bağırsın, onun sürətlə çıx​dığını görüb, o da hirslə deyinə-deyinə otağına keçdi.

Kamal professorgilin qapılarının zəngi çalındı. Ümid​siz​li​yə qapılan, sükut içində boğulan Kamalgil hamısı bir-birlərinə baxdılar. Nahidə xanım cəld qalxıb qapıya tərəf getdi. Nəzakət xanım gözlərini qapıya dikdi. Kamal bu vaxt kim olacağının, həm də Turanın ola biləcəyi həyəcanı ilə ayağa qalxdı. Bu vaxt Nahidə xanımın “Turan, sənə qurban olum” qışqırtısı eşidildi. Kamal professor qapıya tərəf qaçdı. Namiq yerindən sıçradı. Nəzakət nə qədər özünə güc gəldisə yerindən qalxa bilmədi. Turan Nəzakət xanımın qolları arasından çıxıb, əmisi Kamalın ayaqlarına çökdü. Kamal cəld onu qaldırıb:

– Qalx mənim əyilməz balam. Əmini son nəfəsində xilas etdin - deyib, onu qolları arasına aldı. Namiq - xoş gördük, oğ​lum - deyib Turanı qucaqladı. Atasından üzülən Turan özünü anasının üstünə atdı. Onu qucaqlayıb, qoynuna sıxaraq:

– Ana məni bağışla. Ana, keç günahından. Sənin yanında günahım yerə-göyə sığan deyil, ana, bağışla məni. Məni bərk qucaqla, bir də heç vaxt buraxma məni!..

– Oğlum, sən nələr çəkdin, hansı əzabların alovundan keç​din - deyib, Turanı qolları arasında döşünə sıxıb, hönkürə-hön​kürə onu öpüb qoxulamağa başladı. Namiq bu vəziyyətə döz​məyib, üzünü yana çevirdi. Kamal istədi Turanı anasından ayır​sın. Nəzakət yalvardı ki, dəyməyin. Qoyun ürəyim toxtatsın. Bir neçə dəqiqədən sonra Nəzakət xanım yerində bükülüb, Tu​ranın başını dizi üstə qoyub, sanki balası bir də yanından yoxa çıxmasın deyə qollarını kəndirləyib, Turanın boynuna dolayıb, əllərini bərk-bərk daraq​layıb yuxuya getdi. Bu ya onun həddən artıq yorulub haldan düşməsinin, ya da arzusunun sona çatıb bitməsinin yuxusu idi. O, bir saatdan sonra ayılıb gözlərini aç​dı. Nəzakət oğlu Turana baxıb: - İlahi cox şükür. Çoxdandı be​lə yatmamışdım, - deyib qalxıb oturdu.

***

Özgül dəyişmişdi, həm də özü-özünü dəyişdirmişdi. Dü​nən axşam Turan atası tərə​fin​dən evdən qovulanda qıvrılıb qa​pının arxasında qalanda o, bir az da yoxa çıxmışdı. Fikirlərinin şirini də, ağrısı-acısı da puç olmuşdu. O, istəsəydi də daha on​ları bir yerə yığa bilməzdi. Heç istəmirdi də. Gülüb danışıb ev​dəkilərə qoşulub evlə bir olmuşdu. Özünü tutub saxlamaq is​tə​sə də bir yerdə dura bilmirdi. Hamı ilə birlikdə süfrədə oturur, hərdən  beş-on dəqiqə televizora baxır, anasına mətbəxdə ötəri də olsa kömək edirdi. Qardaşı Elsəvərin bacısı İlahənin otağına girib çıxırdı. Özgül bu anlarda gözlərini atasına-anasına, bacı-qardaşından birinə dikib dayanırdı. O, baxdıqları bu əzizlərinin simalarında, indiyə qədər görüb duymadığı cizgilər axtarırdı. Gördüklərini bir də görməyəcək kimi onları ruhuna hopdurmaq istəyirdi. Onun qəlbi nə döyünür, nə çırpınır, nə də hiss edirdi. Özgül hamının üzünə-gözünə gülsə də, gülüşünü özü görüb hiss etmirdi. Onun ürəyi nə gülə bilir, nə də ağlayırdı. O, nişan adı ortalığa gələndən Gülbənizi yanından buraxmırdı. Gecələr Gülbənizin qucağına sığınıb, gözlərini yumub onunla söhbət edirdi. Gülbənizin üzündə özü də cox qorxduğu bir xatirə var idi. O Gülbənizə baxanda az qalırdı qabaqkı Özgül olsun. Qor​xurdu özü olmağa. O gündən qabağa qayıtmağa. O, Gülbənizi Elsevərlə dərsə yola salsa da üç gün idi ki, özü dərsə getmirdi. Kitabı necə oxuya bilərlər, necə dərs danışa bilərlər, - deyə fikirləşəndə qəhqəhə çəkib gülmək istəyirdi. Bu gün o, mahnı oxumağa başlamışdı. Gah içərisində, gah da həzin səslə...

Fırtınan qəlbimdə çökmür,

Pıçıltın ürəyimdə sönmür,

Ruhum quş qanadında

Eşqim çökmür, enmir Mərmərə,

***

Ey müqəddəs dənizim Mərmərə,

İndi eşqimi geri vermirəm

Deyirsən yoxdursa, sahildə eşqim,

Gəl  sinəmdə sənə yer verim.

***

Gəlirəm, yox başqa yolum

Sənin sinəndə əbədi uyuyum.

İndi fərq etməz eşqimə mənim

Eşqim ya dəryada,  ya da dərgahdadır.
Eşqim çökmür, enmir yerə, Mərmərə

Eşqim sığmır sinəmə, Mərmərə.

Gülbəniz Özgülün danışığında, hərəkətində, baxışında baş verən dəyişikliyi görsə də, bunu bir azdan sonra keçib gedə​cə​yini düşünürdü. Bu gecə Özgül səhərə kimi sayaqlamışdı. Onun tuta biləcəyi sözlərdən, “dənizə gəlirəm, gəlirəm, tək gə​lirəm, Turan, qayıt, sən gəlmə, sən yaşamalısan. Gülbəniz, mə​ni bağışla ki, mən getməli oldum” sözləri, Gülbənizi vahiməyə salıb, səhərə qədər oyaq qalmasına səbəb olmuşdu. Özgül sə​hə​ri yuxudan gülə-gülə durmuş, “bu gecə elə yaxşı yatmısam” de​yəndə Gülbəniz az qalmışdı ki, hönkürüb ağlayıb, onu qu​caq​la​yıb, bacı, sən yuxuda çox qorxulu sözlər işlədirsən” demək is​təyəndə Özgül onun sözünü kəsib “adam rahat yatanda çox qorxulu yuxular görür” demişdi. Yuxu başdan ayağa boş şeydi. Onun bu sözlərindən sonra, bəlkə doğurdan da belədir - deyə o, boğulub qalmışdı. Gülbəniz hazırlaşıb çıxmaq istəyəndə Özgül onu qucaqlayıb, həmişə olduğundan daha çox əzizləyib, onun üz-gözündən öpüb, gözləri yaşararaq – dur, sənə doyunca ba​xım - deyib, sonra da, - səni çox yordum, bu gecə gəlmə - de​mişdi. Səhər-axşam səni Elsəvər gətirər demişdi. 

Gülbəniz son günlərdə Özgülün bütün hərəkətlərini və ona “sən bu gün gəlmə” sözünü fikrindən çıxara bilmirdi. Bütün bunların nə demək olduğunu fikirləşdikcə ona elə bil çox qor​xulu bir şey aydın olmağa başlamışdı. Özgül heç vaxt Gül​bə​ni​zə “sən bu gün bizə gəlmə” deməmişdi. O, dərs qurtaran kimi qayıdıb Özgülgilə getmişdi. Gülbəniz qapını açıb içəri girəndə Özgül diksinmiş, kağızı büküb əlində gizlədərək, çaşqın halda sən... sənə demişdim gəlməyəsən, əziyyət çəkirsən. Gülbəniz Özgülün əlindəki kağızı görməmiş kimi pəncərənin qarşısında dayanıb, özünü güllərə baxan kimi aparıb, altdan-altdan Öz​gü​lün ona çox qorxulu görünən bu kağızı hara qoyacağını izlədi. Özgül Gülbənizin üzünün o tərəfə baxmasından istifadə edib, əlindəki kağızı yastığın altına qoydu. O, Gülbənizə tərəf gəlib, onu qucaqladı. Gülbəniz, səni yoxlamaq üçün gəldim, axşam məni Elsevər aparar - dedi. Bu xəbərdən Özgülün sifətinin işıq​lanmasını açıq-aydın gördü. Artıq axşam düşmüşdü. Gülbəniz fürsət tapıb kağıza baxa bilmirdi. İlahə otağa girib, Özgülün əlindən tutub, - qalx gedək sənə bir şey göstərəcəm – dedi.

Özgül - get gətir, burada baxaq – dedi.

– İlahə, yox. İstəyirəm mənim otağımda baxasan, - deyə onu dartıb, yerindən durğuzub apardı. Gülbəniz tez yastığın al​tındakı kağızı götürüb, oxumağa başladı.

“Ata, məndən sonra bu arzumu yerinə yetirməyi rica edi​rəm. Gülbənizi evə gətir, onu birdəfəlik övlad elə. Onu məcbur et ki, mənim otağımda yatsın. Elsəvərlə gələcəkdə bir-birilərini istəsələr, onları evləndir. Yox əgər belə olmasa Gülbənizin sev​gisini iradənə tabe etmə. Ata, bunu etsən, mənim ruhum rahat olacaq”.

Gülbəniz tez kağızı yerinə qoyub, hamama qaçdı. Suyla üzünü, içərisinin odunu söndürə-söndürə:

– Mən nə edim? Mən Rüfət əmimə, Ayna xalaya deyim ki? Yox-yox, Özgül onları aldadacaq. Deyəcək ki, belə şey yoxdur. O, istədiyini eləyəcək. Onu bu yoldan Kamal əmim döndərə bilər. 

O əsə-əsə üzünü silib:

– Allah, mənə dözüm ver, ürəyim rahatlasın. Özgül mən​dən bir şey hiss etmişdi. Mən ləngiyə bilmərəm. 

O, əl çantasını götürüb, otaqdan çıxıb, Ayna xanımla üz​ləşdi. Birtəhər özünə toxtaqlıq verib, Ayna xanım:

– Gözümün işığı, hara belə bu vaxt?

– Ana, sabaha dərsim ağırdı. Özgül icazə verib, Elsəvər məni aparsın.

Divanda oturmuş Elsəvər ayağa qalxdı. Gülbəniz tələsik evdən çıxdı. Evin cıxaca​ğın​da ona çatan Elsəvərə:

– Sən qayıt - dedi. Mən özüm gedəcəm. 

Qulağına inanmayan Elsəvər:

– Sənə nə olub? – dedi. Niyə belə deyirsən?

– Elsəvər, rica edirəm, qayıt, evdə də demə ki, mən sənə belə dedim. Bir az ləngi, de ki, məni taksi ilə yola saldın. Niyə belə etdiyimi biləcəksən.

Elsəvər donub yerində qaldı. Gülbəniz evdən bir az ara​la​nıb, hönkür-hönkürə yola qaçmağa başladı. O, Kamal pro​fes​so​run qapısının zəngini basdı, ya da qapını döydü. Bu qoşa səsi heç vaxt eşitməyən Kamalla Nahidə bir-birilərinə baxdılar. Na​hidə qalxıb qapını açıb Gülbənizin tər-su içində ağladığını gö​rüb, qorxu içərisində:

– Qızım, nədi bu? De görüm nədi bu?

– Ana, Kamal əmi evdədir? Ana, ləngimək olmaz, Özgül özünü öldürəcək - deyib, o, hönkürüb Nahidənin çaşqınlıqdan gecikmiş cavabını gözləmədən evə girdı. Səsə ayağa duran pro​fessorun üstünə gedib, hönkürə-hönkürə:

– Əmi, tez ol, Özgül özünü öldürəcək. Əmi, tez ol gedək, Özgül özünü öldürəcək!

Gülbənizi həyəcan içində, huşsuz görən Kamal xəbərin ağır​lığından, bu necə ola bilər, necə baş verəcəyindən sarsılmış halda, qızım, sən nə danışırsan, de görüm bu nə sözdü. Deyir​sən bu... 

– Əmi, ləngimək olmaz. Mən bilirəm neçə gündü bilirdim, ona nişan gününü təyin edəndən sonra Özgül belə olub, atasına yazdığı məktubu oxumuşam. Özü də bu gün, indi özünü öl​dü​rəcək. Məni gözləyirdi ki, çıxım gedim. Əmi, gecikmək olmaz. Sonra gec olacaq. Qurban olum, tez gedək. Qoyma Özgül özü​nü öldürsün.

Kamal çaşqın halda, gedək, qızım, Özgül indi hardadır?

– Əmi, Özgül evdədir. Mən Rüfət əmimgilə demədim. Qorxdum, Özgül onları çaşdıra. 

– Onlar Özgülün özünü öldürə biləcəyinə inana bilməz. Sən bilirsənki, Özgülün başqasına nişanlanması nə deməkdir? Əmi, gedək ləngiməyək.

Kamal çaşqın halda ancaq Gülbənizin dediklərinə zərrə qədər, şübhə etmədən ev paltarında gedək qızım deyib, Gülbə​nizin qollarından tutub çölə dartdı.

Gülbənizin saxlatdırdığı taksiyə oturan kimi professor sürücüyə:

– Oğlum, bu qızı götürdüyün yerə, ancaq nə bacarsan ye​yin sür - dedi.

Sürücü:

– Aydındır, professor, baş ustə - deyib maşını tərpətdi.

Prafessor:

– Qızım Gülbəniz, bu nə nişandı dedın?

Gülbəniz yenə ağlaya-ağlaya:

– Özgülün keçmişdə degilisi var imiş. Rüfət əminin dos​tu​nun oğluna. Onlar yaxın günlərdə Özgülə nişan gətirəcəklər. Nişan söhbəti ortaya çıxan gündən Özgül özündə deyil. Tamam özünü başqa cürə aparır. Mən də bunu yaxşı başa düşə bilmir​dim. İki gündü özünü öldürməyə hazırlaşır. Bu gün də atasına yazdığı məktub-vəsiyyəti əlimə keçdi. Oxudum ki, məni atası​na tapşırır. O, qəşş edirmiş kimi hönkürüb, professora sığınıb:

·  Əmi, o məndən heç vaxt ayrılmaq istəmirdi. Ancaq bu gün qəsdən məni yataxxa​na​ya göndərib sabah gələrsən deyib, məni yola salmaq istəyirdi. Mən də bildim bunu nə üçün edir. Əmi, mən Özgüldən sonra yaşaya bilmərəm. Qurban olum sə​nə, qoyma onu  özünü öldürə...

Professor əlinin arxası ilə gözünün yaşını silib, Gülbənizi özünə sıxıb:

– Özünü üzmə, qızım, Özgül bizim hamımızı atıb gedə bil​məz. Allah buna heç vaxt  razılıq verməz.

Kamal var gücü ilə qapını döydü. Bu səsdən, - Allah, Gül​bənizin başına nəsə gəldi,- deyib Ayna qapıya qaçdı. Qapını açıb nəsə demək istəyirdi ki, Kamal onu itələyən kimi olub içə​ri keçərək bağırdı:

– Hanı Özgül?

Ayna Kamalın arxasından görünən Gülbənizin sifətini ağar​mış görüb, Kamalın Özgül deyə bağırması ilə bu qızın üz-gö​zü​nün ağlamaqdan şişməsindən bir az da vahimələnib içəri keçmək istəyən Gülbənizin qolundan tutub, - qızım, de görüm nə baş ve​rir, o niyə belə... Ana qoyma Özgül özünü öldürsün deyib içəri qaçan Gülbənizin dalınca o da içəri keçdi.

Özgül Gülbəniz gedəndən bir az sonra, - mən yatıram de​yib - otağına keçib qapını bağlamışdı.

Kamal Özgül hanı? Özgül hanı? deyə-deyə onun otağının qapısını basdı. Qapı açıl​ma​dı.

– Özgül, aç qapını. Özgül, eşidirsən? Mənəm, Kamal əmin​di. Aç qapını.

– Özgül, əvvəlcə bizi məhv et, sonra özünü, aç qapını.  

O, var gücü ilə qapını itələyib açmaq, sındırmaq istədi. Ar​xaya çevrilib, nə gözləyir​siz, balta, lom gətirin. Tez olun, Öz​gül, aç qapını.

Özgül Turanın məktubunu bir də sonuncu dəfə oxuyub, onunla çəkdirdiyi butün şəkillərə toy axşamında sevincə bü​rü​nən gəlin kimi, xoşbəxt-xoşbəxt tamaşa edərək, rahat can ver​sin deyə, Turanın ilk şəklini yastığın altına qoyaraq şüşədəki həbləri ovcuna yığmışdı ki, professorun Özgül! - deyə bağırtısı ilə qapının döyülməsi bir oldu. O, əlinin əsməsindən həbləri qaytarıb şüşəyə tökə bilmədi. Qab əlindən düşdü, həblər dağılıb səpələndi. Çarpayının örtüyünü həblərin üstünə çəkib, qapıya qaçıb onu açdı. Kamal onun çiyinlərindən tutub:

– Özgül, sən nə edirsən?

– Əmi, mən...

– Özgül, səninləyəm, de özünə nə etdin?

– Əmi, mən...

– Özgül, hansı dərmanları?

Kamal onu buraxıb otağa girib ətrafa göz gəzdirib, heç nə görməyib, yenə Özgülün üstünə yeriyib:

– Özgül, düz de içmisən həbləri?

– Əmi, yox.

– Bəs hanı onlar? 

Kamal yenə içəri baxıb, yerdəki qutunu görüb, onu qal​dır​dı. Qutu boş idi. Özgül, bəs hanı bu həblər, - deyib qutu​nu dö​şəməyə çırpdı.

Özgül örtüyə tərəf baxdı. Kamal örtüyü qaldırıb kənara atıb, yerə səpələnmiş həbləri görüb:

·  Özgül, niyə bizi məhv etməmiş, özünü öldürmək istə​yirsən? Niyə bizə yazığın gəlmır? 

O, Özgülün otağından çıxıb, qapıya toplanan buz par​ça​sı​na dönmüş Rüfətə və yerə çöküb meyit sifətində, güclə nəfəs alan Aynaya baxıb:

·  Bəlkə bizim Özgülə yazığımız gəlmir. Onu gözümüz ba​xa-baxa məhv edirik.

Professorun arxasınca gələn, açıq qalmış qapıdan içəri gi​rən Orxan bütün bu acı, çox faciəli, dramatik səhnəyə ruhu, nit​qi qurumuş halda tamaşa edirdi. O, gəlmişdi ki, Özgüllə bir​lik​də gəzib, İstanbulun ən gözəl mağazalarından ürəklərinə yatan nişan üzüyünü alsın​lar.

Kamal professor çox əsəbi halda Rüfətə tərəf gəlib:

– Qardaş, bütün günü gözünüzün qabağında olan qızınızı niyə görə bilmirsiz? 

O, üzünü Aynaya tutub: 

– Rüfət atadır, o bəzi şeyləri görməyə bilər, bəs ana? O, necə ola bilər ki, qızının bu halını görməsin. O, qəfil dönüb ge​dib Özgülün otağına girib, çarpayısını qarışdırıb, Özgülün ata​sına yazdığı məktubu tapıb götürüb, Rüfətə uzadıb:

– Bax, bu da qızının sənə vəsiyyəti. Deyin sözünüzü, ölü​münə nişan tutmaq istəyir​diniz​mi, toyunu dəfn gününə salmaq fikriniz vardımı...

Bu vaxt Özgül:  

– Əmi, səni and verirəm Allaha, o məktubu atama vermə – deyib, nalə çəkən kimi Aybənizin qolları arasından sürüşüb ye​rə sərildi. Gülbənizin “əmi, öldü” səsinə Kamal yüyürüb, dili qatlanmış, dişi kilidlənmiş, bir anda qapqara boğulmuş Öz​gü​lün çənəsini var gücü ilə dartıb açdı, əlini salıb boğazına ki​lid​lənmiş dilini dartıb qışqırdı:  

– Taxta qaşıq gətirin. Bir şey gətirin. Onun ayaqlarından, qollarından tutun. Qoyma​yın özünü itirə. Özgül, nəfəs al, nəfəs al - deyə-deyə bir əli ilə onun ürəyini basıb buraxdı, tez ona iy​nə vurub, onun əl-ayağını ovxalamağa başladı.

Özgülün tədricən nəfəsi bərpa olunmağa başladı. Ancaq onun əl-ayağı qıc idi. Kamal qaşığı onun ağzından çıxarıb, onu qolları arasına alıb, aparıb çarpayısına qoydu. Özü kürsüyə çö​küb boğulduğunu hiss edib - mənə su verin - dedi. Elsəvər qa​çıb ona su gətirdi. O, Elsəvərə işarə edərək, yerdəki həblərin ikisini istədi. Əvvəlcə heç nə başa düşməyən Elsəvər onun bu istəyindən qorxdu. Ancaq professorun əlini uzanıqlı görüb yer​dəki həblərdən ikisini onun ovcuna qoydu. Kamal professor bir az özünə gəlib telefon istədi. Həyat həkimi yığıb:

– Həyat, yubanmadan Rəhim həkimə zəng et. Ona de ki, evdə olan dava-dərmanları götürüb, gecikmədən Rüfətgilə gəl​sin. Özün də tez bura gəl. Özgülün yenə ürək sıxıntısı tutub, güclə nəfəs verə bilmişəm. Mənim halım yoxdu, tez gəlməyə çalışın.

Ayna birtəhər olan-qalan gücünü özünə söykənək edərək, çarpayıya yaxınlaşıb, sifətini Özgülün ayağına yapışdırıb, bu son on-on-beş gündə nə gülüb, nə ağlaya bilən, ürəyini boşalt​maq üçün sızıldaya-sızıldaya ağladı, Rüfət şüursuz halda harda olduğunu, nə baş vediyini, nə edəcəyini bilməyən, bu evə kə​nardan gəlmiş bir adam kimi qıvrılıb, boğulub, kürsüdə oturdu. O, əlini tərpədib alnına aparmaq istəyəndə ovcunda kağız ol​du​ğunu gördü. Kağızın əziyini açıb onu oxumağa başladı. Kağız​dan gözlərini götürmə​dən donub qaldı. Sonra birdən ayaqları qabağa uzandı, o nəsə edirmiş kimi, qollarını qaldırıb arxaya dartındı. Onun sifətinin rəngi boğuldu, qəfildən sustaldı. Otaq​da var-gəl edən Kamal Rüfətin halının pisləşdiyini görüb:

– Rəhim, tez elə Rüfətin ürəyi sıxıldı. 

Onu tez yerə uzadıb, özünə gətirməyə başladılar. Onun bir az rəngi özünə gəldi. Onu çarpayıya uzatdılar. Həyat həkimlə Kamal bəyin arvadı Nahidə xanım birgə içəri girdilər. İkisi də Özgülün otağına qaçdılar. Həyat həkimi görən Rəhim ona tap​şırıqlar verib cəld ol - dedi. Nahidə Özgülün əlini dodaqlarına aparıb, - qızım, biz sənə nə qədər zülm yaşadacağıq? - deyib, çarpayının üstündə oturmaq istəyirdi ki, Rəhim həkim onun çiyninə toxunub işarə ilə Ayna xanımı göstərib - onu buradan ayrı otağa aparın - dedi. Nahidə Aynanın  huşunu itirmiş kimi  qızının ayaqlarını qucaqlayıb ağır-ağır nəfəs aldığını görüb, onu qızından qoparıb, qoluna girib otağına apardı. Gedib Həyat həkimdən sakitləşdirici dərman alıb, Aynaya yalvarıb içirtdi. Ayna bir az özünə gəlib:

– Mən hiss etmişdim, ürəyim çox narahat idi. Ancaq belə olacağını ağlıma gətirməz​dim. Bilmirdim bu oğlana bağlılığı var, ondan gül gəlirdi, birgə şəkilləri vardı. Ancaq xəstəsi bilib oturmuşduq. Heç kim onların arasında olan münasibətin dərin​liyini bizə demədi. Özü də bunu dilinə gətirməmişdi. Ancaq bu son günlər özündə deyildi. Artıq mən hiss etmişdim ki, onun içərisində gizlətdiyi gizli hiss var. Bu da artıq mənim üçün gec idi. Ona görə də mənim ürəyim açılmırdı. Ona görə də onun ni​şanına nə hə dedim, nə də yox. Ancaq atasının çoxdankı istəyi idi. Mən nə edə bilərdim Allah Kamala ömür versin, Nahidə.  Bizə qalsaydı Özgül özünü məhv etmişdi. Aybənizin hardan ağlına gəlib ki, tez onu gedib gətirib.

– Yaxşı-yaxşı,  Ayna, özünü bu qədər üzmə, şükür Allaha, yaxşı qurtardıq. Özgül bir dəfə də universitetdə bu vəziyyətə düşmüşdü. Orada onu bütün günü müalicə edib, Kamal özü onu evə gətirmişdi. Bunu özü sizə demədi. Kamal da Özgüldən çox narahat idi. Onu gözdən qoymurdu. Ancaq Turan müalicə olub ortalığa çıxandan sonra arxayın olmuşdu. Ayna bacı, biz hamımız Özgüllə Turanın bir-birlərinə olan məhəbbətlərini bi​lirik. Biz hər iki tərəfi yaxşı tanıdığımıza görə, həm də bu işin çox tez olduğunu sanıb, bunu ağart​madıq. Əgər biz bilsəydik belə bir istəyən var, nişan-zad söhbəti ola bilər, biz aləmi bir-birinə qatmışdıq. Kamal özü də bu cütlüklə fəxr etdiyinə görə arxayın olub bu barədə heç nə fikirləş​məyib:

– Nə isə Ayna bacı, bunlar soranın söhbətidir. İşin belə qurtarmasına sevinmək lazımdı. Özünü ələ al, ayağa qalx, qo​naq-qaranı yola ver.

Elsəvər atasının çarpayısı yanında dayanıb gözlərini ona dikmişdi. Aybəniz otağa girib, Elsəvərə ötəri baxıb, çarpayının yanındaki kürsüdə oturub Rüfətin əlini ovcuna alıb, dodaq​la​rı​na aparıb, sonra dizinin üstünə qoyub ovuşdurmağa başladı. Namiq təmasın təsirindən gözlərini açıb, Əli tərəfə baxıb, ağla​maqdan gözləri şişmiş, sifəti od kimi olmuş Gülbənizi görüb, -qızım - dedi. Aybəniz başını qaldırıb ona baxıb - eşidirəm, ata,  – dedi:

– Qızım, İlahi səni bizə ocağımızın işığı vaxtından tez sön​məsin deyə göndərib. Gəl sənin alnından öpüm, mənim balam. Bir anlıq başını sinəmin üstünə qoy. 

Bu mənzərəni seyr edən Elsəvər atasının bu sözləri onun da əvəzindən dediyini hesab edib buna sevindi. Aybənizin ba​yaq qapıdan çıxanda, onu pərt edib geri qaytarmasından nə qə​dər inciyib küsmüşdüsə, onun hara getməsi məlum olandan sonra küsdüyü qədər də ona hörməti artmışdı. Özgülü ölümdən qurtarmasında onun hamıdan yuxarıda durması Elsəvərin qəl​bində Aybənizə qarşı ömürlük bir minnətdarlıq hissi oyatmışdı. Orxan divara söykənib, həyacanlı hislərlə Özgülün oyanmasını gözləyirdi. Özgülün özünə gəlməsini eşidib onun otağına girdi. Özgül Orxanı görüb gözlərini yumdu ki, baxışları toqquşmasın. Orxan Özgülün əlindən tutub, - sən tez ayağa qalxmalısan. Sə​nin xoşbəxt olmağına hamımızın ehtiyacı var - deyib, çıxıb get​di. 

O, özünü çox pis hiss etdiyindən yol üstü yeməkxana​lar​dan birinə girdi. Bir az şərab içib maşını orada qoyub, taksi ilə evlərinə gəldi. Bəlkə də bu gün aldığı zərbəni heç vaxt unutma​yacaqdı. 

Qapını açıb oğlunu heç vaxt belə kədərli görməyən Şövkət xanım onunla Özgülün arasında ciddi narazılıq baş verdiyini zənn edib, onun arxasınca gedib:

– De görüm sən niyə beləsən? Bəlkə iraq olsun, maşınla adam vurmusan, yoxsa Özgüllə...

– Ana, otur qulaq as. 

Orxan bütün baş vermiş  əhvəlatı təsfilatı ilə ona danışdı ki, anasının bu söhbətdən şübhəsi qalmasın. O istədi Kamal profes​sorun var-gəl edə-edə, hirsli-hirsli dediyı “Özgü​lün nişa​nı İlahi​dən verilib, onun barmağına üzüyü Allah özü taxıb. Onun bar​mağında başqa üzüyə yer yoxdu. Nə də heç kim bunu edə bil​məz” sözlərini də anasına desin, ancaq fikirləşdi ki, gözlə görü​nən hadisədə bunun elədə əhəmiyyəti yoxdu.

Şövkət haldan-hala düşə-düşə söhbətə qulaq asıb, nə qədər ağır olsa da artıq işi bitmiş hesab edib:

– Oğlum, özünü üzmə, yəqin qismət beləymiş. Mən onsuz da çox narahat idim, elə ürəyimə dammışdı ki, nəsə bir şey ola​caq. Aynanın da özünü elə aparmasından, Özgülün də xala-xət​rin qalmasın deyib gülməsindən şübhəli idim. 

– Ana, o şübhə məndə də var idi. Amma fikirləşirdim ki, toyacan bunu yoluna qoyaram.  Hiss edirdim ki, Özgül qəlbən mənə bağlı deyil. O gün təsadüfən, ya bilərəkdən əlim onun əli​nə toxundu. O elə sıçrayıb yerindən qalxdı ki, onun sifəti elə hala düşdü ki, ürəyimdə “mənə qarşı azda olsa sevgisi olsaydı belə hala düşməzdi” dedim. 

– Oğlum, bu hadisə bizim üçün çox ağır oldu. Heç atan bunu eşitsə necə dözəcək bilmirəm?

– Ana, məsələni atama elə başa sal ki, bir də belə fikrə düşməsin. Mən orada yaşanan faciəni gözümlə gördüm. Əgər gözümlə görməsəydim, bunu kimsə desəydı, inanmazdım. Tə​səvvür et ki, professor ora bir saat gec gəlsəydi və yaxud da Aybəniz bu işdən xəbər tutmasaydı və Özgül də bu hadisəni et​səydi, o halda bizim vəziyyətimiz necə olardı? Bizim ucbatı​mızdan baş verə biləcək o hadisədən sonra o evə o həndəvərə necə hərlənərdik? Bu sınıqlıq ömür boyu aradan qalxa bilər​di​mi? Birdən atam hirslənib zəng edib, bu nə məsələdi? - deyə soruşa. Ana, buna yol vermək olmaz. Rüfət əmi də, Ayna  ana da Allah bilir, çarpayıdan nə vaxt qalxa biləcəklər. 

– Yaxşı oğlum, ola bilər ki, sənin evlənməyin barədə gec söz-söhbət açıla bilər. Qurban olum, bala, özünə qız tap, bizim də pərtliyimiz aradan götürülsün.

– Mən sən deyəni edəcəm ana. Ancaq sizdən bir dəfə, qa​lan ömrüm boyu bir şey təvəqqe edəcəm. Biz Özgülün to​yun​da, nişanında iştirak edəcəyik.

– Yaxşı, mənim ağıllı oğlum. Allah bu qəlbinə uyğun qız yetirsin sənə.

***

Özgül özünə gələndən sonra, yanındakılara yaxşıyam de​yib gözlərini yumdu. Bir gün bundan qabaq dünəndən baş ve​rənləri fikirində ipə düzdü. Gəlib Aybəniz onun yanından ge​dəndən sonrakı anı düşünəndə diksinib gözlərini açdı. Həyə​canla ətrafa göz gəzdirib, Həyat həkimə dedi:

– Əgər mümkünsə, siz çıxın, Aybənizə sözüm var. 

Həyat həkim Özgülün belə səksənib, nədənsə qorxmuş ki​mi gözlərini açmasından, yenə ürəyi sıxıldı deyə qorxmuşdu. İndi bu vəziyyətdə “siz çıxın, Aybəniz qalsın” deməsi onu çaş​dırdı.

– Özgül, qızım, elə bil yuxu gördün, ona görə qorxdun. Nə sözün var? Bəlkə mənə də deyəsən. 

– Yox, Həyat xanım. Rica edirəm, ləngiməyin otaqdan çıxın. Aybənizə iki kəlmə sözüm var. 

Həyat xanım min fikir içərisində otaqdan çox qanı qara çıxdı. Kamal Həyat xanımın rənginin dəyişdyini görüb:

– Nə oldu Həyat? Niyə belə rəngin boğuldu?

– Professor, heç nə. O, gözlərini yummuşdu, mənə elə gə​lirdi ki, yatmamışdı. Qəfil qorxu ilə gözlərini açdı, həyəcanla mənə dedi ki, zəhmət olmasa çıxın, Aybənizə sözüm var. Mən dedim bəlkə mən də qalım, nə sözün var mənə də deyəsən. De​di ki, Həyat xanım, rica edirəm, ləngiməyin, otaqdan çıxın ki, mən sözümü deyim. 

Elə bil nəsə qorxulu vacib bir şey yadına düşdü. Bu və​ziy​yəti bir az davam etsə yenə ürəyi tutacaq. Mən girim görüm nə sözdü - deyə professor ayağa qalxdı. 

Həyat həkim:

– Yox, professor, girməyin, qoy nə sözü varsa desin, ürə​yini boşaltsın. Sizi görüb vəziyyəti bir az da pisləşə bilər.

Özgül boğula-boğula tələsik dedi:

– Bayaq sən çıxandan sonra Turan mənə zəng etmişdi. Mən ona sabah nişan olacağını dedim, qoymadım danışa. De​dim bilirəm nə demək istəyirsən. Bir söz deməyin faydası yox​du. Məndən aslı deyil, məndən asılı olanları sabah eşidəcəkən. O, sözümdən şübhələnib, - belədirsə  mən elə edərəm ki, nə baş verdiyini sən məndən qabaq eşidəsən -deyib telefonu bağladı. Mən nə qədər zəng etdim, açmadı. Onun başına gələcəkləri bi​lib  eşitməmək üçün özümü öldürməyə tələsdim. 

Aybəniz:

– Kamal əmiyə yox, onun artıq ürəyi partlayır. Nahidə xa​nıma de, tez Turanı axtar​sınlar. Tələs,  tez ol.

Aybəniz həyəcandan dolmuş, gözü yaşlı Nahidə xanıma tərəf gedib, - ana, sənə sözüm var - dedi. Hamı həyəcanla Ay​bənizin nə deyəcəyini gözləyirdi. Professor qalxıb həyəcanla:

– Qızım, nə sözdü de, biz də bilək.

– Bizim... Ata, qoy əvvəl Nahidə xanıma deyim. Sən...

Nahidə xanım - Kamal, sən sakit ol - deyib, Aybənizlə otaqların birinə keçdi. Professor var-gəl edib, - vallah, bu gün məni infakt vuracaq - deyib, cəld Nahidəgil girən otağa girdi. Aybəniz ağlaya-ağlaya Özgülün danışdığını onlara danışdı. Professor dərindən nəfəs alıb evi yığdı. Telefonu qızı Zeynəb götürdü.

– Qızım, əmigil evdədi?

– Hə, ata, evdədilər.

– Ver telefonu Namiqə. Namiq, Turan evə gəlmişdi.?

– Hə, Kamal, gəlmişdi, bizlə bir iyirmi dəqiqə oturdu. Tu​rana nə olmuşdusa, cox həyəcanlı görünürdü. Anasını qucaqla​yıb deyib-gülməyə çalışsa da, fikri özündə deyildi. Bizlə də, uşaqlarla da harasa uzun müddət gedən adamlar kimi öpüşüb-görüşüb dedi ki, məndən narahat olmayın. Amil əmiyə söz ver​mişəm, orada qalacam. Biz də bir söz demədik. 

– Yaxşı, Namiq, sağ ol. Bir azdan biz də gələrik.

Professor Amil həkimin telefonunu yığdı.

– Amil həkim?

– Bəli, eşidirəm.

– Amil həkim, axşamınız xeyir olsun. Sizi narahat edən Kamal Məmədzadədir.

– Hə, professor, çox xoşdu.

– Amil bəy, Turan sizdədir?

– Hə, professor, bir az bundan qabaq çıxdı, buraxmaq istə​mədim. Özü də söz vermişdi ki, bu axşam bizdə qalacaq. Onun özünü aparması gözümə birtəhər gəldi. Bəzi əvvələr dediyi, in​di ehtiyacı olmayan sözlər işlətdi. Bizim əziyyətimizdən, bizə ömürlük borclu olmasından danışdı ki...

– Amil bəy, Turanın nömrəsini yığın, bəlkə sizə cavab ver​di. Cavab versə, dərhal mənə xəbər ver. Harada olmağını öyrən.

Amil həkim istədi soruşsun nə olub? Nə baş verib? Kamal həkim sağ ol - deyib, dəstəyi asdı.

Turanın telefonunu fasiləsiz yığırdılar. Ancaq telefon bağlı idi. Özgül bu neçə gündə hər gecə, ya onu haraylaya-haraylaya, ya da onunla birlikdə əl-ələ verib villadakı qara sıldırım qaya daşın üstündən dənizə daş atdıqlarını xatırladı. Çarpayıdan çı​xıb Kamala tərəf qaçıb, sonra dayanıb:

– Əmi, o dənizə, qara qayanın üstünə gedəcək. Orada özü​nü suya atıb öldürəcək. Başqa heç yerdə... - deyib qaçıb otağına girdi.

– Nahidə, sən Dəryanın telefonunu yığ ver mənə. 

Hər ikisi bir neçə dəfə yığdılar, cavab verən olmadı.  Pro​fessor İstanbul səhər Polis idarəsinin rəisini yığdı. 

– Əşrəf bəy, sizi narahat edən həkim Kamal bəydir.

– Eşidirəm professor, nə tapşırığınız var?

– Əşrəf bəy, sizdən çox rica edirəm, bu işlə məşğul olun. Mənim Azərbaycandan olan qardaşımın oğlu müəyyən sə​bəb​dən bunu sizə sonra deyəcəm, indi vaxt yoxdu, özünü məhv et​mək istəyir. Azərbaycan onu axtarışa verdiyinə görə, onun siz​də şəkli var. Turan Namiq oğlu. Çox güman ki, o özünü  dənizə atmaq istəyir. Tapşırıq verin bütün yol polis maşınlarına, şək​li​ni yerlərə göndərin, qoyun bütün çıxacaqlar yoxlanılsın. Əsas da bizim Sahil qəsəbəsinə çıxan yolu, sonra həmin qəsəbənin polisinə də tapşırıq verin, təcili bizim bağa gedib, dənizin sa​hi​lini nəzarətə götürsünlər. Mənim üçün bu hadisə özümün hə​ya​tım qədər vacibdir. 

– Professor, üç dəqiqəyə qədər sizin verdiyiniz bütün tap​şırıqlar icra olunacaq. Arxayın ola bilərsiniz. 

Professor ayağa qalxıb:

– Mən getdim. Ara vermədən Orxanla Dəryaya zəng vu​run. Danışa bilsəniz, mənə xəbər verin. Özgülə deyin ara ver​mədən Turanın nömrəsini yığsın. 

Professor evdən çıxandan iyirmi dəqiqə sonra, Aybənizin anası telefonu açdı.

Aybəniz:

– Ana, sənsən. Ana, sən danışma, de görək Turan ora gə​lib? 

– Hə, bala, indilərdə gəlmişdi, maşallah, yaxşı idi. Bizimlə görüşüb dənizə tər...

– Ana, qaç dənizə tərəf. Atam da qaçsın. Ana, ləngimə. Turan özünü dənizə atıb öldürməyə gedib. Ana, qaç, tez ol. Te​lefonu yerə qoyma, onu kənardan harayla. Ana tez ol tap onu. Çat ona. Çatan kimi telefonu ver ona. Kənardan görə bilsən qışqır, ona əngəl ol, telefonu ver ona. Ona de ki Özgülün sənə sözü var. Ana, tez ol...

Dərya eşitdiyindən dəli kimi olub, qaça-qaça əvvəl Ərhan! - deyə qışqırmağa başladı. Ərhan bağın başında Dəryanın sə​sindən qiyamətin qopduğunu düşünüb qayçını yerə atıb, əvvəl ev tərəfə, sonra gördü ki, arvadı Turan!- deyə-deyə dənizə qa​çır, oda onun arxasınca qaçdı. Dərya Turan! Turan! - deyə ba​ğırır, haray salır, Turan, gözlə, etmə bunu, Turan, gözlə, etmə-etmə nalə çəkə-çəkə, bir gözü dənizə, bir gözü qabağa. Turan, hardasan? Gözlə!

O, dənizə əlli metrə qalmış, Ayın işığında qayanın üstündə əlləri havaya uzadılmış və başını qaldırıb ulduzları sayırmış ki​mi dayanan Turanı gördü. Ayağını saxlayıb, gücünü yığıb, Tu​ran hey deyə-deyə iki əlini göyə uzadıb nalə çəkdi. Turan səsə geri dönüb baxdı.

– Turan, dayan, etmə, səni and verirəm Allaha, etmə. Öz​gülün sənə iki kəlmə sözü var. Qoy gəlim telefonu verim sənə. Onun sənə iki kəlmə sözü var. Onunla danış. 

Aybəniz əlindəki telefonu mikrofona qoşub divarın di​bin​də oturmuşdu. Hamı eşitdi ki, Dərya Turanı görüb, deməli o, sağdı. Aybəniz ayağa qalxdı. Telefonu Özgülə verib - al qaytar onu, sal o daşın üstündən yerə, qaytar onu, - deyib hönkürdü. Hamı kimi Rüfət də göz yaşını gizlətmək üçün başını aşağı sal​mışdı. Telefondan hamının eşidə biləcəyi səslə  Dəryanın “al, oğlum” deyən səsi eşidildi:

– Qayıt, Turan, qayıt. Mən səni evimizdə gözləyirəm. And verirəm arxandakı o müqəddəs Mərmərə dənizinə, qayıt. Atan da, anan da səni gözləyir.

Telefondan Turanın ucadan nəriltiyə bənzər səsi gəldi. 

– Eşit, ey Allah, ey Mərmərə, ey yer-göy, şahid olun. Öz​gül məni gözləyir. 

– Turan, Kamal əmi də gəlir sənin arxanca, onu boş qay​tarma, qayıt gəl. 

Rüfət əlini uzadıb Özgülün əlindən telefonu alıb:

– Oğlum, bizə yazığın gəlsin, mən də, Ayna anan da səni evdə gözləyirik.

– Əmi, gəlirəm! Özgülə də de gəlirəm. Ancaq Kamal əmi​yə zəng et, de, o da qayıt​sın. Əmi, mən onunla bu vəziyyətdə üzləşməyim.

– Yaxşı, oğlum, deyərəm sən gəl...

Özgül atasına yaxınlaşıb, çöküb onun ayaqlarını qu​caq​la​yıb:

– Ata, məni əfv et, gör sənin qarşında nələr edirəm, nələr danışıram.

Rüfət bəy Özgülü qaldırıb bağrına basıb:

– Qızım, sən məni əfv etsən, qalan ömrümü xoşbəxt yaşa​yaram - deyib, onun alnından öpdü. O, Kamala zəng edib:

– Turan evə qayıdır. Ancaq səninlə bu vəziyyətdə üzləş​məməsi üçün sənin ora getməyib yoldan qayıtmağını rica etdi.

– Şad xəbər alasan, Rüfət bəy, çox sağ ol!.. Mən qayıda​ram.

Turan villanın həyətinə çatmışdı ki, polis maşınları küçə qapısında dayandı və polislər hasarı aşaraq onlara tərəf qaç​ma​ğa başladılar. Onlara çatan kimi böyük rütbəlilərdən biri:

– Turandı!.. özüdü - dedi. Sonra telefonla şəhər polis rəisi​nə: 

– Cənab general! Turan buradadır. Villanın həyətində. De​yir ki, evə gedirəm.

General eşidilən səslə:

– Professor yoldadır, sizin yanınıza gəlir. Turanı ona təhvil verin. 

Polis:

– Baş üstə, Cənab general! - deyib, Turana baxıb – gör​dün, oğlum. Dedi ki, Turanı professora təhvil verin. Turan ma​şından düşüb əmisinə tərəf getdi. Kamal bəy gülümsə​yərək:

– Oğlum, bu sənin üçüncü qayıdışın oldu. Bu da son qa​yı​dış olar, inşallah - deyib, onu qucaqlayıb maşına tərəf dartdı.

Kamal Rüfətə zəng eləyib dedi ki:

– Rüfət, çox yorğunam. Əgər sizdə bir narahatçılıq yox​du​sa, onda icazə versəniz evə gedərəm.

– Get Kamal, sənə təşəkkür etməyə söz tapa bilmirəm. 

– Rüfət, buna ehtiyac da yoxdur. Ortalıqda ikimizin iki ba​lası var. Zəhmət olmasa telefonu ver Özgülə.

– Özgül, necəsən, qızım?

– Əmi, yaxşıyam!

– Mən də yaxşıyam. Turan da yanımdadı. Baxıram ki, o da yaxşıdır. Özgül, mənə icazə verirsənmi mən evə gedəm.

– Bəli, əmi!.. Əmi, mən...

– Qızım, heç nə lazım deyil! Mən də Özümü heç vaxt ol​madığı kimi, yaxşı hiss edirəm. Turana da öz adımdan deyə​cəm ki...

– Gecən xeyrə qalsın...

– Əmi, xeyrə qarşı.

Bu olmuş hadisə barədə Namiqlə Nazəkətə bir söz de​yil​mədi. Gecə saat birdə Turan əmisi Kamaldan icazə alıb, Amil həkimgilə getdi ki, söz verdiyi kimi, gecəni onlarda qalsın.

***

Baş vermiş hadisədən bir neçə gün sonra Orxanın atası İs​mət bəy zəng edib Rüfətə dedi ki:

– Bu işə görə biz tərəfdən narahat olub xiffət eləmə. Biz hesab edirik ki, bunun günahı sizdə yox, özümüzdədi. Özgül ağıllı qızdı. Onun istəyinə görə onu azad buraxın.

Kamal bəy o fikrə gəldi ki, Turanın ata-anası burda ikən bu narahatçılığa son qoyub, Turanla Özgülün istəklərinə aydın​lıq gətirib bu işi yoluna qoysunlar. O, məsələni Namiqlə Nəza​kət xanıma açıb, Özgüllə Turanın bir-birilərini istəmək tarix​çə​lərini onlara danışıb, məqsədini də açdı. Namiq də, Nəzakət də oğ​lan​larının onsuz da Azərbaycana qayıtmaya​ca​ğına görə, onun bu​ra​da əmisindən əlavə, sevgiyə də bağlı olmasına sevi​nib, bu işdən çox xoşhal olduqlarını bildirdilər. 

Bir neçə gündən sonra Kamal yoldaşı Nahidəni götürüb Rüfət bəygilə getdilər. Rüfətlə Ayna xanıma Özgüllə Turanın bir-birlərinə necə bağlı olmaqlarından, özünün də bu işi çoxdan bilib, buna həm ruhi dayaq durub, həm də sevindiyindən və Tu​ranın özü və onun ailəsi haqqında geniş məlumat verib məq​sə​dini dedi. Dedi ki, başqa cürə bu iş hələ tezdi. Ancaq son ha​di​sələr məni həm yorub, həm də qorxudub. Turanın da ata-anası burada ikən uşaqları nişanlamaq arzum var. Rüfət də, Ayna da eyni sözü danışıb dedilər ki:

– Kamal bəy, biz artıq Özgülün sənin övladın olduğu haq​qını tanımışıq. Özgüllə bağlı nə istək arzun olacaqsa, bunu biz​siz görə bilərsən. Biz həqiqətən bunu belə istəyirik və bu iş be​lə olarsa biz çox sevinərik. 

Kamal - çox sağ olun, var olun - deyib razılığını bildi​rən​dən sonra, - onda Turanın ata- anası ilə sabah axşam sizə gələ​ciyik - deyib, qalxıb getdilər. Sabahı qərara alındı ki, nişan bir həftə sonraya təyin edilsin. Kamal bəyin istəyi ilə bu nişan mə​rasimi onun villasında, özü də çox geniş və dəbdəbəli, onun ürəyincə olmalı idi.

Namiq, Nəzakət, Turan və Özgül təyyarə limanında Azər​baycandan gələn qonaqları gözləyirdilər. Nəzakət Namiqlə ge​dib, buna arzusu olduğunu bildirib, Rüfət və Ayna xanımdan təvəqqə edib, Özgülü də özləri ilə götürmüşdülər. Bakıda Na​miqin və Nəzakətin qardaş-bacıları, yaxın qohumları və dost​la​rı iyirmi beş nəfərin hamısı eyni təyyarədə gəlmişdilər. Gə​lən​lər hamsı birgə görünən kimi Turanın bacısı İlahə uşaq sevinci ilə üzünü arxaya tutub barmağını qabağa uzadıb:

– O, Özgüldü. O, mənim qardaşımı sağaldıb, bizə qayta​ran​dı. O, Özgüldü. Mən onu şəkildən tanıyıram - deyə-deyə yü​yürüb Özgülün boynuna sarıldı. Özgül İlahəni bağrına basıb, öpüb - İlahə, mən də səni tanıyıram. Sən bizim torpağa xoş gəl​misən - dedi. İlahə sevinclə ona baxıb, - mən şəkildə sənə vu​rulmuşdum - dedi. Kamal bəy Rüfət bəyə dedi ki:

– İsmət bəygilə gedib onları dəvət eləsək yaxşı olar. 

Rüfət bəy:

– Kamal, çox böyük ağırlıq çiynimdən götürülmüş olar - dedi.

İsmətgil birlikdə Kamal bəylə Rüfət bəyi çox yaxşı qar​şı​ladılar və gəlişlərindən xoşhal olduqlarını bildirdilər. İsmət bəy dedi ki:

– Sizin, Kamal bəyin bu hörmətli gəlişi olmasaydı da, biz hamımız çox sevinclə Özgülün nişanında iştrak edəcəkdik. Mən də, Şövkət də iyirmi ildi ki, Rüfətin balalarına bala de​yi​rik. Bu başqa cürə ola bilməzdi. Ancaq Kamal bəyin bizə belə hörmət edib, qiymət verməyindən çox razı qaldıq.

***

Villaya gedərkən Turan Özgül və Aybənizlə birlikdə Amil həkimgilə gəldilər. Onlarla birlikdə nişan yerinə yollandılar. Artıq qonaqlar gəlməyə başlamışdılar. İçəri girən qonaqların onlarla görüşüb təbrik etməsi üçün münasib yerdə – Turan, onun solunda Səadət, sağında isə Özgül və onun yanında isə Aybəniz dayanmışdı. İsmət bəylə Şövkət xanım və Orxan zala daxil oldular. Onlar qapıya yaxın dayanmış Rüfət, Ayna, Na​miq və Nəzakətlə görüşüb Turangil tərəfə gəldilər. Orxan kə​nardan Özgülə, Turana baxıb, nəzər​lərini onlardan tez çəkmək üçün Turanın yanında dayanmış qıza baxdı. Baxışından qəfil içərisinə axıb dolan güclü hiss onu çaşdırdı. Son günlər ru​hun​da yaranmış durğunluq birdən-birə coşub dalğalandı. Bu nədi? Mənə nə oldu? - deyə özünü düşdüyü vəziyyətdən çıxarmaq is​tədi. Bir neçə addım atıb yenə bu qıza baxdı. Baxışları toq​quş​du. Elə bil Orxanın içərisində olan bütün güc-qüvvə axıb bu qı​zın gözündə əsir düşdü. O, taqətdən düşmüş kimi irəlləyib, Öz​gülə gül verib, - əmi qızı, sənə səmimi qəlbdən xoşbəxtlik arzu edirəm - deyib, Turana əl uzatdı. Özgül Orxanın həyəcanını tə​bii sayıb, dərindən nəfəs aldı. Turan Orxanı qucaqlayıb:

– Sən hər insanda olmayan böyük qəlb sahibisən. Böyük​lüyünə görə də boğub qapaya bildiyin məhəbbətinin əvəzinə Allah sənə ilahi bir sevgi qismət edəcək. 

Orxan bu sözlərdən sonra Səadətin qarşısında dayanıb, onun alacalanmış gözlərinə baxıb, əl uzatmadan, - mənim adım Orxandı, - dedi.

Səadət bir an bilmədi nə desin, Turana baxdı. Sonra çev​ri​lib sifətinin həyəcanında bütün varlığı ilə ondan cavab göz​lə​yən bu oğlana - mənim də adım Səadətdir, - dedi.

Orxan uzaqlaşıb, bir neçə addım atandan sonra necə oldu​sa, keçirtdiyi həyəcandan ayağı dolaşan kimi olub, səndələdi. Özünü düzəldib dönüb geri – Səadətə baxdı. Arxada hənirti hiss edən Səadət çevrilib baxanda onların baxışları yenə toq​quşdu. Orxan rəngi  allanmış qızın gözlərinin yerində yaş gör​dü. Turana qəlbən vurulandan sonra, məhəbbəti pərvazlanıb qanadlanmış Səadət məhəbbəti bacı-qardaşlığa çevriləndən qa​nadsız çırpınan eşqini sakitləşdirib susdura bilməmişdi. O, qa​pıdan girib, ciddi görkəmə, vüqarlı yerişə, nurlu simaya, mavi gözlərə bürünmüş, onlara tərəf gələn oğlandan gözlərini çəkə bilmirdi. İçərisində çırpınan ruhu bir az da qanadlandı. Ona elə gəldi ki, bu oğlan İlahi tərəfindən göndərilib ki, onu alıb apar​sın. O, bu qorxunun həyəcanından Turanın qolundan yapışdı. Onlara yaxınlaşan oğlanın ondan gözlərini çəkmədiyini görən Səadət bu fikrin düz çıxacağı xülyasından əsdi. Xəyalının il​ğı​mı sifətində oda döndü. Oğlan onun qarşısında dayanıb, onun gözlərinə baxıb, - mənim adım Orxandı - deyib gözlədiyi an  Səadət qarşısında dayanmış bu xəyalı məhəbbətin alovunda ça​balayırdı. Keçib bir müna​sib yerdə dayanan Şövkət xanım oğ​luna baxıb, onun həyəcandan boğulduğunu, bir anın içində göz​lərini yol çəkməkdən yorulub quyuya düşdüyünü görüb:

– Oğlum, Orxan belə olmaz. Mən sənə yalvarmışdım ki, bu işi bilənlər sənə fikir verir. Belə etmə.. Özünü sındırma. Vü​qarlı dayan.

– Ana, sən deyən mənim yadıma düşmür. Mən başqa şeyə görə həyəcanlıyam.

– Bu nədi, oğlum, bu haradan çıxdı? Bəlkə Turan səni qu​caqlayanda sənə nəsə deyib?

– Yox, ana, mənə qulaq as. Son vaxtlar mənə daha ya​xın​dan bələd olmusan və bilirsən ki, təsadüfə uyan ağılda deyiləm. 

– Bəli, oğlum, buna əminəm.

– Ana, inansan da, inanmasan da o Turanın yanında daya​nan qıza vuruldum. Ana, ömür boyu arzulayıb-axtardığım, sev​mək istədiyim qızı  tapdım. Çox nəzakətsiz çıxsa da, bu iş lən​gimədən həll olunmalıdı. Get o qıza diqqətlə bax, sonra bil​mi​rəm kimdən öyrənirsən öyrən. O qızın kim yox, kimlərdən ol​duğunu öyrən.

– Baş üstə, oğlum. Mən də çox sevindim.

Şövkət xanım fırlanıb Səadətə diqqətlə baxıb, görünü​şü​nün çox ürəyinə yatdığını hiss edib, İlahi, bu qızı bizə uyğun ailədən elə - deyə yalvara-yalvara Aybənizə yaxınlaşıb, -qızım, sənə bir kəlmə sözüm var, mənimlə gəl - deyib onu kimsəsiz yerə çəkib:

– Turanın yanında dayanan qız kimlərdən, kimin qızı ol​duğunu mənə de. 

Gülbəniz:

– Xala, o qız Turanı müalicə edən xəstəxana sahibi Amil həkimin qızıdır. İş belə olub ki, Turan o ailəyə daxil olub. Tu​ranı da Amil həkim övladlığa götürüb. İndi Səadət Turanın ba​cısı sayılır. Özü də Tibb Universitetində təhsil alır.

– Yaxşı, qızım, çox sağ ol. Sevindirdin məni. 

Şövkət xanım aldığı məlumatı oğluna dedi. Sonra da:

– Oğlum, ürəyini sıxma, bu işi yubatmadan həll edərik.

Orxan anasına ciddi baxıb:

– Yubanmadan yox, ana, bu iş indi burada həll olun​ma​lıdır.

Şövkət xanım oğlunun bu təklifindən qorxub:

– Orxan, sən nə danışırsan?! Bu mümkün deyil. Bunu necə demək olar ki, oğlumuz sizin qızınıza vurulub. İndi də nişan tax​maq istəyirik. Özü də başqasının nişanında. Bizə nə de​yər​lər?!

– Yaxşı, ana, mən özüm bu işi həll edərəm. Qoy kim nə deyir desin.

Orxan Turana yaxınlaşıb, nə Özgülə, nə də Səadətə bax​ma​dan Turan, bir dəqiqə zəhmət olmasa - deyib, onun qo​lun​dan ya​pışdı.

Orxanın sifətində qan qalmadığını, çox gərgin görün​dü​yü​nü görən Özgül, - İlahi, aralarında söz-söhbət olmayaydı - deyə ürəyində yalvardı.

Aybəniz Özgüldəki narahatçılığı görüb:

– Özgül, Orxanın anası Səadətlə maraqlanırdı, onun kimli​yini və kimin qızı olduğunu məndən soruşurdu. 

Özgül bu  xəbəri hələ yaxşı dərk etməmiş Səadətə baxdı. Onun da çox həyəcan içində olduğunu görüb, - Allah eləsin be​lə olsun - deyə ürəyindən keçirdi.

Məclisdə Orxanın Özgülə degili olduğunu və son günlərdə də nişan diləyinin pozulduğunu bilənlər, Orxana diqqət edib, onun çox narahat, gərginlik içində Turanı yana çəkib, çox ciddi söhbət etdiklərini görüb, gərginliklə hamı onları izləyirdi. Bu işdən daha çox narahat olan Kamalla Rüfət idi. İsmət oğlunın narahatçılığını görüb Şövkətdən bunu soruşduqda arvadı mə​sə​ləni ona başa salmışdı. O da qəlbi sınıq oğlunun xətrinə dəymə​mək üçün - qoy nə edir etsin - deyə fikirləşmişdi. Ancaq  ar​va​dına demışdi ki, o, Amil həkimi çoxdan tanıyır. Onlar yaxşı ai​lədirlər.

Turan Orxanın həyəcanlı olduğunu görüb, onun nə deyə​cə​yini, onun qanını necə qaraldacağını səbirsizliklə gözləyirdi. Or​xan Turanın gözlərinə baxıb dedi:

– Sən mənə az bundan qabaq dedin ki, guya mən çox bö​yük bir qəlb sahibiyəm. Buna görə də bu qəlbi İlahi böyük mə​həbbətlə dolduracaq.

Turan:

– Bəli, belə dedim və bunu belə istəyirəm.

– Onda belədisə, bu gerçəkdisə, mənə ürəklə kömək elə.

Turana elə gəldi ki, Orxan ona deyəcək ki, icazə ver Öz​gü​lün barmağına üzüyü mən taxım, sən də buradan çıx get. O, özü​nü ələ alıb:

– Orxan, gücüm çatan nə varsa, sənə kömək etməyə ha​zı​ram.

– Turan, sənin bacın Səadətə vurulmuşam. İllər boyu gəz​diyim qızı tapmışam. Mənim nişan üzüyümü öz nişanına qat, onun barmağına üzüyü elə bu axşam tax.

Turan bu sözdən çaşqınlıq içində çabalayıb, buna həm se​vindi, həm də bunun indi necə olacağının gərginliyini keçirib:

– Orxan, sən məni sevindirdin. Onu bil ki, Səadət mənim dilimdən qopan “ölüm” sözünü də qəbul edər. Ancaq buna vaxt lazımdı.

– Turan, vaxta qalsa, bəlkə də mən heç kimə yalvarmalı ol​mazdım. Bu işin indi olacağının ağırlığına görə, sənə ehti​ya​cım var. Bu iş ya indi, bu axşam olmalıdır, ya da mən buranı tərk et​məli olacam.

– Yaxşı-yaxşı, Orxan, özünü ələ al. Mənə az da olsa vaxt ver.

Turanla Orxana baxanlar onların çox ciddi söhbət edib ay​rıldıqlarını gördülər. Turan Özgülgilin yanına qayıdıb, Səa​dətin əlindən tutub, - üzümə bax - dedi:

– Mən çox bir çətinliklə üzləşmişəm, bunu sənə indi bu tez​likdə demək nə qədər ağır olsa da, vəziyyətim elədi ki, bunu sə​nə deməliyəm. Başını qaldır, o qabaqdakı oğlana yaxşı-yaxşı bax.

Səadət başını qaldırmadan, güclə əsən dodaqlarını açıb - gör​müşəm - dedi.

Turan - bir də ona bax – dedi. Səadət başının fırlanaca​ğın​dan qorxub, o biri əli ilə Özgülün əlindən tutdu. Özgül onun əlinin necə əsdiyini gördü. Səadət Özgülün əlindən ona görə tutdu ki, bir də o oğlana baxanda ayaq üstə dayana bilsin. Səa​dət yıxılmasın deyə Özgül də onun əlini sıxdı. Səadət başını  qaldırmadan – qardaş, indi də gördüm - dedi.

– Səadət, o, Özgülün əmisi oğludu. Adı Orxandı. Sənə vu​rulub. Səni istəyir. Məndən tələb edir ki, indi bu gün, bu axşam sənin barmağına nişan taxsın.

Səadət nəfəsini ala bilməyib, Özgülə söykənib, hönkürüb,

– Özgül, məni havaya çıxart – deyə bildi və halsızlaşdı. Özgüllə Aybəniz tez onun qoluna girərək havaya çıxartdılar. Qızlarının hönkürüb ağladığını və sonra onun ürəyi sıxılmış kimi bayıra çıxarıldığını görən Səma, Amil onun arxasınca get​mək istə​yən​də Turan onların qabağını kəsib, - ana, getməyin – dedi. Onlar Turanın yanına qayıdaraq – oğlum, Səadətə nə ol​du? O niyə belə ağladı?

– Ana, onu mən ağlatmışam. Bilmirəm düz, ya səhv... Mən hər ikinizdən rica edirəm, narahatçılıq keçirməyin, bir az səbirli olun. Bu ağlamağın xeyirli və ya mənim səhvim ucbatından ol​duğu elə indi aşkarlanacaq. Siz burada gözləyin. Mən bayıra də​yib qayıdıram.

Özgül Səadəti sakitləşdirməyə çalışıb:

– Axı sən niyə belə həyəcanlanırsan? Turan bunu sənə de​məyə məcbur idi.

Səadət Özgülə sıxılıb:

– Özgül, mən çox sıxılıram, çox utanıram. Bunu dilə gətir​mək olmaz. Ancaq mən də onu görən kimi özümü itirdim. Elə bildim o gəlir ki, məni sizin əlinizdən alıb aparsın. Mənə elə gəldi ki, min ildi onu gözləyirəmmiş. O da elə baxdı ki mənə. Mən özümdə deyiləm, məni buradan yola sal. Mən evə getmək istəyirəm. Mən xəcalətimdən ölürəm.

– Yaxşı-yaxşı, mənim mehriban bacım.

Özgül başlarının üstündə dayanıb Səadətin sözlərini eşidən Turana baxıb, gülüb, ona “hə” işarəsini verdi. Turan - yaxşı – deyib, bir az havada qalın, sonra içəri keçin - dedi. O gülə-gülə onu gözləyən adamların yanından keçib Amil həkimlə Səma xanıma baxıb, -mən səhv etməmişəm - dedi. İndi gəlirlər deyib, yenə gülə-gülə bayaqdan onları gərginlikə izləyən Orxanın üs​tünə getdi. Ona yaxınlaşanda:

– Sənin böyüklüyün səni çətinlikdə qoya bilməz. Orxan, sən Səadəti görəndə hansı hissləri keçirmisənsə, ondan da ço​xunu o keçirib. Deməli, bu Allahın yazısıdır. Sən bir az səbirli ol, görüm mən nə edəcəm.

O, Orxandan uzaqlaşıb Amil həkimlə Səma xanıma ya​xın​laş​dı. Bu vaxt bütün bunları görüb artıq səbri çatmayan Kamal bəylə Nahidə xanım da onların yanına gəldilər. Onların bir yer​də olma​ğını görən Rüfətlə Ayna, İsmətlə Şövkət də onlara ya​xın​laşdı. Or​xan Amillə Səma xanıma dediklərini təxirə salma​yıb:

– Burada Allahdan gizli bir şey yoxdu. Əhvalatı Orxanla Səadətin arasında baş verən bir anda yaranan eşq macərasını və Orxanın onun qarşısında qoyduğu şərti onlara danışdı.

Kamal bəy çox sevincli halda:

– İlahi, sənə çox şükür. Bu nə möcüzədir bizə göstərirsən? Görəsən, həyatda bundan çox sevincli bir gün olarmı? İki dost, iki qardaşların övladlarının nişanı biri-birinə qarışdı. Özgül bu villaya gəldimi, burada bir möcüzə baş verməlidi. Sonra birdən ayılan kimi olub, qızın ata-anasının fikri olmadan o, artıq nişan verib:

– Amil həkim, məni üzürlü hesab edin. O qədər sevindim ki, sizi unutdum. Əlbəttə, bu işin xeyir-duası siz valideynlərin niyyətindədir. 

Amil həkim bir az fikrə gedib:

– Vallah, Kamal bəy, tək bura üçün yox, nə də bu iş üçün demirəm. Ancaq biləsiz ki, mənim balalarımın böyük qardaş​la​rı Turandı. Onların da bütün işlərinə sərəncam vermək yuxa​rı​da Allahın, bizim ailədə isə onun əlindədir. Bacı onundu. Bura​dan evimizə nə şəkildə aparar, özü bilər. 

Kamal bəy irəliləyib, Amil həkimi qucaqlayıb:

– Çox sağ ol. Bizi çox sevindirdin - dedi. 

Sonra İsmət bəyi də qucaqlayıb təbrik etdi. Hamı biri-bi​ri​ni təbrik etdiyi vaxt Səadət içəri girdi. Şövkət xanım yerindən quş kimi uçub, Səadəti qucaqlayıb, - çoxdan intizarda olduğum balam, səni xoş gördük, - deyib onu öpdü. 

Orxan Turana yaxınlaşıb:

– Mən gedirəm üzük almağa. Uzağı saat yarıma burada olacam. 

– Hara gedirsən? Bacımın barmağını ölçmüsənmi? 

Orxan qızarıb:

– Turan, onda anama sən de.

Şövkət xanım Səadətin barmağını ölçüb Orxanla getdilər üzük almağa.

Nişan taxma mərasımi başladı. Turanla Özgül, Orxanla Səadət barmaqlarında nişan üzüyü bir-birlərinin əllərindən tuta​raq şəkil çəkdirdilər. Kamal bəy gəncləri təbrik edərək sonda dedi ki:

– Bu villanın səadəti Özgüllə Turanın taleyindədir. Ona gö​rə bu bağı əbədi olaraq hər ikisinə bağışlayıram. Bu bağın açar​ları, bu da onun sənədləri. Mən də bu bağın günçıxan tərə​fində aldığım torpaqda eyni ilə belə bir villa tikdirib, onlarla qon​şu​luq​da yaşayacam.

Gecə ulduzlu səmada, ay işığında çərhovuzun xatirəli sə​ki​sində Turan əlini Özgülün əlinin üstünə qoydu. Özgül başını onun sinəsinə qoyub, gözlərini kəhkəşanlı səmaya dikib onun Mərmərə ilə birləşib yaratdığı möcüzənin qəribəliyində uyudu.

Бакы, «Нурлан», 2011.

